
ÖN SÖZ 

Etibarlı ərzaq təminatı iqtisadi sabitliyin və sosial daya- 

naqlığın əsas şərtlərindən biridir. Ona görə də cəmiyyətin hər bir 

üzvünün əsas ərzaq məhsullarına olan təlabatının tam ödənilməsi 

üçün davamlı olaraq müvafiq tədbirlər həyata keçirilir. Belə ki, 25 

avqust 2008-ci il tarixdə Azərbaycan Respublikası Prezidenti 

tərəfindən “2008-2015-ci illərdə Azərbaycan Respublikasında 

əhalinin ərzaq məhsulları ilə etibarlı təminatına dair Dövlət 

Proqramı” və bu sərəncama müvafiq olaraq 17 sentyabr 2008-ci il 

tarixdə isə Naxçıvan Muxtar Respublikası Ali Məclisinin Sədri 

tərəfindən “2008-2015-ci illərdə Naxçıvan Muxtar Respublika- 

sında əhalinin ərzaq məhsulları ilə etibarlı təminatına dair Dövlət 

Proqramı” təsdiq edilmişdir. Bu proqramların başlıca istiqamət- 

lərindən biri də biomüxtəlifliyin qorunması, saxlanması və isti- 

fadəsi, milli genetik bankın zənginləşdirilməsidir. 

Son dövlərdə dünya bazarında baş verən maliyyə böhra- 

nı, habelə əhalinin sayının çoxalması nəticəsində ərzaq məhsul- 

larına olan tələbatın yüksəlməsi, iqlim dəyişkənliyi və s. səbəb- 

lərdən bir sıra ölkələrdə ərzaq qıtlığı real təhlükəyə çevirilmiş- 

dir. Dünyada baş verən böhran sayəsində hər altı nəfərdən biri 

ac yatır və ya gün ərzində yalnız bir dəfə qidalanır. Bu proble- 

min qismən də olsa aradan qaldırılması üçün dünya alimləri 

tərəfindən florada yayılan tərəvəz və dərman bitkiləri müasir 

səviyyədə öyrənilir, onların istifadəsinə dair yeni təkliflər ha- 

zırlanır. Bu istiqamətlərdə kütləvi elmi tədqiqat işləri aparılır 

ki, bu da öz aktuallığı ilə elə bu gün də maraq dairəsindədir. 

Azərbaycan florasında 5000, Naxçıvan MR florasında isə 

2835 bitki növü vardır ki, onların əksəriyyəti faydalı və xalq təsər- 

rüfatının müxtəlif sahələrində geniş istifadə olunur. Muxtar res- 

publika florasında tərəvəz, dərman, texniki, ümumiyyətlə desək, 

bioloji fəal maddələrlə zəngin bitkilərə xammal mənbəyi kimi 

baxmaq olar. Bu baxımdan Naxçıvan Muxtar Respublikası 

biomüxtəlifliyində meyvə-tərəvəz bitkilərinin müasir vəziyyətinin 

öyrənilməsi, ənənəvi istifadəsinin yeni imkan və yollarının araşdı-

rılması çox aktualdır. Meyvə-tərəvəz istehsalının artırılmasını, 

unudulmaqda və itib getməkdə olan qiymətli, məhsuldar yerli 

sortların bərpasını, əhalinin fasiləsiz meyvə-tərəvəz məhsulları ilə 

təmin edilməsi üçün yeni saxlayıcı və soyuducuların tikilməsi 

zərurətini nəzərə alaraq Naxçıvan Muxtar Respublikası Ali Məcli- 

si Sədrinin 14 fevral 2012-ci il tarixli sərəncamı ilə “2012-2015-ci 

illərdə Naxçıvan Muxtar Respublikasında meyvəçiliyin və tərə- 

vəzçiliyin inkişafı üzrə Dövlət Proqramı” və 08 fevral 2016-ci il 

tarixli sərəncamı ilə “2016-2020-ci illərdə Naxçıvan Muxtar Res- 

publikasında meyvəçiliyin və tərəvəzçiliyin inkişafı üzrə Dövlət 

Proqramı” qəbul edilmişdir. Bu proqramların böyük iqtisadi, so- 

sial və siyasi əhəmiyyəti vardır. Belə ki, unudulmuş, özgəninki- 

ləşdirilmiş yerli qiymətli sortları bərpa etməklə və bu məhsulları 

xarici ölkələrə realizə etməklə, sortlarımızın tarixi adlarını və şöh- 

rətini geri qaytarmış oluruq. Beləliklə, erməni seperatçilarının 

meyvə-tərəvəz sortlarımızın adlarını özününküləşdirməsinin qar- 

şısını alarıq. Proqram bizim qarşımıza konkret vəzifələr qoymuş- 

dur. Bu Dövlət Proqramları əhalinin meyvə-tərəvəz məhsulları ilə 

etibarlı, fasiləsiz təminatında, ixtisaslı kadrların yetişdirilməsində 

və qeyri-neft sektorunun inkişaf etdirilməsində dəyərli mənbədir. 

Əhalinin ekoloji cəhətdən saf və təmiz meyvə-tərəvəz 

məhsulları ilə təmin edilməsi, həmçinin maddi rifah halının yük- 

səldilməsi məqsədilə flora biomüxtəlifliyinin qorunması, səmərəli 

istifadəsi üçün muxtar respublikanın florasının dərindən öyrənil- 

məsi, faydalı bitkilərinin ortaya çıxarılması, mühüm əhəmiyyət 

kəsb edən nadir və nəsli kəsilməkdə olan bitkilərin qorunması, 

genefondun bərpası və yeni istifadə imkanlarının ortaya çıxarıl- 

ması kimi mühüm məsələlər üzərində iş aparılması günün aktual 

məsələlərindəndir. Xüsusilə, muxtar respublikada yabanı və 

mədəni tərəvəz bitkilərinin düzgün istifadəsinin elmi əsaslarının 

işlənməsinə böyük ehtiyac vardır. Bu cəhətdən monoqrafiyada bu 

məsələlərin həll yolları öz əksini tapmışdır. Kitabda tövsiyə olu- 

nan təkliflər iqtisadiyyatımızın neft sektorundan asılılığının ara- 

dan qaldırılmasında əhəmiyyətli rol oynaya bilər.

YABANI TƏRƏVƏZ BİTKİLƏRİNİN 

TƏDQİQİ TARİXİ 

İnsan cəmiyyəti yarandığı vaxtdan yabanı floradan 

istifadə etməyə başlamışdır. Əkinçiliklə məşğul olana qədər in- 

sanlar təbiətin onlara bəxş etdiyi nemətlərlə qidalanmışlar. Ye- 

yilən yabanı bitkilərin böyük əksəriyyətini yabanı tərəvəz bitki- 

ləri təşkil edir. Belə ki, dünyada 5000 yeyilən bitki növü yayıl- 

mışdır ki, bunun da 78 fəsiləyə mənsub olan 1200 növü tərəvəz 

bitkiləridir. Bunlardan 59 fəsilə (864 növ) ikiləpəlilər, 19 fəsi- 

lə (336 növ) isə birləpəlilər sinfinə aiddir. Bu tərəvəz bitkilə- 

rinin 700 növü yabanı, 500 növü isə mədəni floradadır. Yabanı 

tərəvəz bitkiləri haqqında ilk məlumatlara b.e.ə. IV əsrdə yaşa- 

mış yunan alimi Teofrastın “Bitkilər haqqında tədqiqatlar” ki- 

tabında rast gəlinmişdir. Bu bitkilər haqqında xatırlamalar qə- 

dim Yunan filosof və alimlərinin əsərlərində, X əsrin Roma 

kənd təsərrüfatı ensiklopediyası adlanan “Geobotanika” kita- 

bında və fransız alimləri Dekandol və Buanın əsərlərində veril- 

mişdir. Hələ qədim zamanlardan “yabanı tərəvəz” adlandırılan 

əməköməci - Roma və Yunanıstanda, böyük atpıtrağı, göy yon- 

ca - Çin və Yaponiyada, soğanaqlı cacıq, yonca, kəklikotu isə 

Almaniyada mədəni halda becərilirdi. 

Yabanı tərəvəz bitkilərinin qədim dövrlərdən istifadəsi 

haqqında bir sıra əsərlər yazılmışdır. Bunların əksəriyyəti şifahi 

etnobotanik sorğular və dildən-dilə olan məlumatlardır. Bu gün 

də yabanı tərəvəz bitkiləri əhali tərəfindən təzə, qurudulmuş, 

duza qoyulmuş və bişirilmiş halda istifadə olunur. Hansı ki, bu 

bitkilər digər məqsədlər üçün də, xüsusilə xalq təbabətində qə- 

dim dövrlərdən istfadə edilirdi. 

Rus alimlərinin yabanı tərəvəz bitkilərinə dair bir sıra 

tədqiqatları vardır. Belə ki, Rusiyada hazırda mədəni florada 

geniş istifadə edilən qıvrım cəfəri, kök, mələkotu, razyana və 

keşnişin yabanı formaları indi də rus meşələrindən əhali tərə- 

findən toplanılaraq istifadə edilir. Rusiyanın yabanı faydalı bit-

kiləri haqqında bir sıra alimlərin əsərlərində geniş məlumatlara 

rast gəlinir. Alimlər yabanı tərəvəz bitkilərindən seleksiya va- 

sitəsilə yeni forma və sortlar əldə etmişdir. Elə təkcə keşniş 

bitkisinin 20-dən çox sortu Rusiyada becərilir. 

Türkiyə Respublikası alimlərinin yabanı faydalı bitki- 

lərə dair bir sıra dəyərli əsərləri vardır. Belə ki, Türkiyədə ya- 

banı bitkilər o cümlədən yabanı tərəvəz bitkiləri geniş şəkildə 

istifadə edilir və onlar insanların qida rasionunda əhəmiyyətli 

yer tuturlar. Bu bitkilərə dair tədqiqat işləri bu gün də yüksək 

səviyyədə aparılır. 

1915-1934-cü illərdə A.A.Qrossheym Qafqazı, o cüm- 

lədən Naxçıvan ərazisini tədqiq etmişdir. O, öz tədqiqatlarına 

dair bir-neçə qiymətli əsərlər yazmışdır. Müəllif Qafqazın qida 

bitkilərini 7 qrupa ayırmışdır. Üçüncü qrupda tərəvəz bitkiləri 

cəmlənmişdir. O, tərəvəz bitkilərini 2 yarımqrupa bölmüşdür: 

kökümeyvəlilər; yarpaqlı və zoğlu tərəvəzlər. Kökümeyvəlilə- 

rin mütəmadi istifadə edilən 65 növünü, yarpaq və zoğları isti- 

fadə edilən tərəvəz bitkilərinin isə 158 növünü göstərmişdir. 

Bu tərəvəz bitkilərinin əksəriyyəti yabanı halda muxtar 

respublika ərazisində rast gəlinir. Lakin təəssüflə qeyd etmək 

lazımdır ki, klassik və müasir ədəbiyyatların bəzilərində oldu- 

ğu kimi burada da erməni təbliğatı öz işini görmüşdür. Belə ki, 

bir çox tərəvəz bitkilərinin adı A.A.Qrossheymin əsərlərində də 

azərbaycan dilində göstərilməmiş, yalnız erməni və gürcü 

dillərində qeyd edilmişdir. Halbuki, həmin bitki növləri Azər- 

baycanda, o cümlədən Naxçıvan MR-də geniş yayılmışdır. Bu 

növlərdən aşağıdakıları göstərmək olar: Kiçiktoxum at boya- 

nası - Cachrys microcarpa Bieb., turşəng - Oxyria digyna (L.) 

Hill, pərpərən - Portulaca oleracea L., zümrüdçiçək puşkiniya 

- Puschkinia scilloides Adams, rəvənd növləri (uşqun) - 

qarağat rəvəndi - Rheum ribes L. və türkmən rəvəndi - Rheum 

turkestanicum Janisch.

L.İ.Prilipko 1931-1934-cü illərdə Naxçıvanın bitki 

örtüyünü tədqiq etmiş və bir sıra bitkilərin xalq təsərrüfatı 

əhəmiyyətini göstərmişdir. 

Rus dilində dərc edilmiş Azərbaycan florasının II-VIII 

cildlərində (1952-1961) ənənəvi istifadə olunan yabanı tərəvəz 

bitkilərinin biomorfoloji xüsusiyyətləri və təsərrüfat əhəmiyyə- 

ti öz əksini tapmışdır. Fəsilələr üzrə cins və növlərin təyinetmə 

açarı verilmiş, bəzilərində onların istifadəsi haqqında əlavələr 

qeydə alınmışdır. Lakin, bəzi bitkilərin tərəvəz və qida xüsu- 

siyyətləri və geniş istifadə olunmasına baxmayaraq bu funda- 

mental əsərlərdə heç bir əlavə məlumatlara rast gəlinmir. 

Yabanı tərəvəz bitkiləri hər zaman ağır iqtisadi vəziy- 

yətdə, xüsusilə müharibə illərində əhalinin köməyinə çatmışdır. 

1941-1945-ci illərdə Böyük Vətən müharibəsi dövründə əhali 

yabanı tərəvəz bitkilərindən və onların yeraltı və yerüstü hissə- 

lərindən hazırlanan yeməklərdən istifadə etmişlər. 

Yabanı tərəvəz bitkilərinin tərkibi sulu karbonlar, zülal- 

lar, yağlar, mineral duzlar, üzvi turşular, vitaminlər, mikroele- 

mentlər və digər maddələrlə zəngindir. Yabanı tərəvəz bitkilə- 

rinin tərkibində mədəni tərəvəz bitkilərindən fərqli olaraq 

bioloji fəal birləşmələr daha çoxdur. Bu cəhətdən yabanı tərə- 

vəz bitkilərinin insan orqanizmi üçün əhəmiyyəti əvəzedilməz- 

dir. Yabanı tərəvəz bitkilərinin əksəriyyəti ədviyyat, boyaq, efir 

yağlı, dərman, bal verən, yem, bəzək və s. bitkilər kimi də isti- 

fadə olunur. Ona görə də ayrı-ayrı tərəvəz bitkiləri bu qrupların 

tərkibində də qismən öyrənilmişdir. 

Bir sıra tədqiqatçılar Azərbaycanın faydalı bitkilərindən 

qırxbuğum (Polygonum L.) və əvəlik (Rumex L.) cinslərinin 

müxtəlif növləri, iri bağayarpağı (Plantago mayor L.), iri atpıt- 

rağı (Arctium lappa L.) və dərman zəncirotunun (Taraxacum 

officinale Wigg.) biomorfoloji xüsusiyyətləri, xalq təsərrüfatı 

əhəmiyyətləri haqqında məlumat vermişlər. 

M.Ə.Qasımov Polygonaceae Juss. fəsiləsinin Rumex 

L.və Rheum L. cinsləri növlərini və Urtica dioica L., Capparis

herbacea Willd, Portulaca oleracea L. növlərini Azərbaycanın 

boyaq bitkiləri içərisində göstərmiş, eyni zamanda onlardan 

tərəvəz məqsədilə istifadə edilməsi barədə də məlumat vermiş- 

dir. Müəllifin digər əsərlərində Azərbaycanda yabanı və mədə- 

ni florada yayılmış bir sıra tərəvəz bitkiləri haqqında ədəbiyyat 

mənbələrinə əsaslanan əhatəli məlumatlara rast gəlinir. 

Bu qəbildən yazılan əsərlərdən biri də K.S.Əsədov və 

O.V.İbadovun həmmüəllifliyi ilə nəşr olunmuş əsərdir. Burada 

onlar Azərbaycan ərazisində yayılan 20 növ yabanı qida bitki- 

sinin (yabanı tərəvəz) əhali tərəfindən istifadə formalarını və 

qaydalarını göstərmişlər. 

Ə.M.Quliyev tərəfindən bal verən bitkilərin tərkibində 

Eryngium L. və Ziziphora L. cinslərinin müxtəlif növləri bal 

verən bitkilər kimi öyrənilmişdir. 

Q.M.Məmmədov muxtar respublika ərazisində yayılmış 

vitaminli bitkilərin: baldırğan, cacıq, yemlik, əvəlik, quzuqula- 

ğı, pərpərən, quşəppəyi, dağ nanəsi, kəvər və yarpızın xalq tər- 

əfindən çox geniş istifadə edildiyini qeyd etmişdir. 

İ.A.Dəmirov, C.Z.Şükürov, L.İ.Pirilipko, Y.B.Kərimov 

dərman bitkisi kimi istifadə edilən 26 növ yabanı tərəvəz bitki- 

sinın təsvirini vermişlər. 

Apiaceae Lindl. fəsiləsinin Heracleum L. cinsinin Nax- 

çıvan MR ərazisində yayılan növlərinin efir yağlılığı və xalq is- 

tifadəsi yolları tədqiqatçı alim S.C.İbadullayeva tərəfindən ət- 

raflı öyrənilmişdir. 

S.C.İbadullayeva muxtar respublika ərazisində yayıl- 

mış, Apiaceae Lindl. fəsiləsinə aid olan Eryngium billardieri 

Delaroche, E. campestre L., Chaerophyllum aureum L., Ch. 

bulbocum L., Bifora radians Bieb., Prangos acaulis (DC.) 

Bornm., P. uloptera DC., Cachrys microcarpa Bieb., Falcaria 

vulgaris Bernh., Laser trilobum (L.) Borkh., Heracleum 

trachyloma Fisch. et C.A.Mey., Daucus carota L., H. pasti- 

nasifolium C.Koch., H. antasiaticum Manden., Stenotaeniya 

macrocarpa Freyn et Sint. ex Freyn, Dorema glabrum Fisch. et

C.A.Mey kimi yabanı tərəvəz bitkiləri və onların faydalı xüsu- 

siyyətləri haqqında məlumat vermiş, eyni zamanda bu bitkilə- 

rin yayılma sahələri və coğrafi areal tiplərini göstərmişdir. 

Muxtar respublikanın şoranlıq sahələrinin flora və bitki- 

liyininin öyrənilməsi zamanı burada yayılmış bir sıra yabanı 

bitkilərin qida əhəmiyyətini və həyat formalarını öyrənmiş təd- 

qiqatçı F.Q.Mövsümova qeyd edir ki, aclıq illərində tərə və 

sirkən çörək kimi istifadə edilmişdir. Bununla bağlı bir atalar 

sözündə deyilir: tərə və sirkən varsa çörəyin olmaması bəd- 

bəxtlik deyil, amma, əsl bədbəxtlik odur ki, nə çörək var, nə də 

tərə və sirkən. 

E.M.Qurbanov Atropatan vilayətində və Naxçıvançay 

hövzəsində yayılmış qida əhəmiyyətli bitkiləri 3 qrupa ayırmış- 

dır: yabanı meyvə, giləmeyvə və tərəvəz bitkiləri. Müəllif öz 

elmi işlərində 20-dən artıq yabanı tərəvəz bitkisinin yeməklər- 

də qida qatqısı və ya bütövlükdə istifadə qaydaları haqqında 

məlumat vermişdir. 

Nadir və məhvolma təhlükəsi qarşısında qalan növlərin 

siyahısına təbii ehtiyatı az olan yabanı tərəvəz bitkiləri də da- 

xildir. 

T.H.Talıbov elmi əsərlərində nadir və məhvolma təhlükəsi 

qarşısında olan növlərin qorunması və genofondunun yaradılması 

sahəsində elmi, səmərəli təkliflər vermişdir. Bu növlərdən 

Eremurus spectabilis Bieb., Allium akaka Gmel. ex Schult. et 

Schult fil., A. mariae Bordz., A. leonidii Grossh., A. callidictyon 

C.A.Mey. ex Kunth., A. materculare Bordz., A. pseudoflavum 

Vved., Crocus speciosus Bieb., Rheum ribes, Silene italica (L.) 

Pers., Prangos acaulis, Stenotaenia macrocarpa, Dorema 

glabrum, Qundelia tournefortii L., Scorzonera pusilla Pall. yabanı 

tərəvəz bitkiləri kimi geniş istifadə edilir. 

Naxçıvanın flora və bitkiliyinin öyrənilməsində xidmət- 

ləri olan Ə.Ş.İbrahimovun elmi əsərlərində muxtar respubli- 

kamızda yayılmış bir sıra qida, o cümlədən yabanı tərəvəz bit- 

kiləri və onların xalq təsərrüfat əhəmiyyəti haqqında mənbələrə

rast gəlirik. O, alp qırxbuğumu, quş qızılcığı və avropa duzlaq 

çoğanının biomorfoloji xüsusiyyətləri və onların əhali tərəfin- 

dən istifadə qaydalarını göstərmişdir. Eyni zamanda əhali tərə- 

findən 67 növ bitkinin geniş istifadə edildiyi qeyd edilmişdir. 

Bu bitkilərdən Alissum plantago aquatica, Allium akaka, A. 

atroviolaceum, Malva silvestris, Arctium lappa, Asphodelina 

dendroides, A. szovitsii, Chaerophyllum aureum, Chamaene- 

rium angistifolium, Crocus speciosus, Eryngium nigromon- 

tanum, Rumex acetosa, Amaranthus retroflexus, Arum elen- 

gatum, Asparagus officinalis, Atriplex tatarica, Chenopodium 

album, Spinacia tetrandra, Urtica dioica, Puschkinia scil- 

loides, Gundelia tournefortii, Eremurus spectabilis, Tragopo- 

gon graminifolia, T. latifolia və digərləri yabanı floradan topla- 

nılaraq muxtar respublika bazarlarında satılır, ona görə də bə- 

zilərinin tükənmək təhlükəsi yaranmışdır. 

Yeni, demokratik və suveren dövlətimizin iqtisadi və 

sosial quruculuğunun möhkəmləndirilməsi yollarından biri də 

təbii sərvətlərdən və ehtiyat mənbələrindən, o cümlədən faydalı 

bitkilərdən səmərəli və məqsədyönlü istifadə edilməsidir. Bu- 

na görə də faydalı bitkilərin ayrı-ayrı növləri araşdırılmış və 

məlum olmuşdur ki, onlar təkcə tərəvəz kimi deyil, digər sahə- 

lərdə də istifadə edilə bilər. Tərəvəzlərdən bəziləri dərman 

(Tussilago farfara, Thalictrum minus, Capparis herbacea, 

Ononis arvensis, Arum rupicola, Urtica dioica, Plantago 

mayor, Malva sylvestris və s.), efir yağlı (Mentha aquatica, 

Achillea tenuifolia, Chaerophyllum bulbosum, Heracleum 

trachyloma və s.), texniki (Eremurus spectabilis və s.), yem 

(Lathyrus miniatus, Polygonum aviculare, Tragopogon gram- 

minifolius, T. leptophylla, Scorzonera latifolia, Capsella bursa- 

pastoris, Heracleum pastinacifolium, və s.), ədviyyat (Daucus 

carota, Mentha longifolia, Crocus speciosus, Bifora radians, 

Satureja hortensis, Ziziphora tenuior və s.) bitkiləridir. Bəzi 

növlər yeyinti sənayesində qatqı kimi xüsusi əhəmiyyət kəsb 

edir. Qatqıların əlavə olunması məhsulların dad və keyfiyyətini

yaxşılaşdırır, onlara xoş ətir verməklə yanaşı, həmin məhsulla- 

rın tərkibini bioloji fəal maddələrlə zənginləşdirir və uzun 

müddət saxlandıqda xarab olmamasına kömək edir. Bitkilərin 

əksəriyyəti özünün kök, gövdə, yarpaq, çiçək və meyvələrinin 

xoş ətiri və ədviyyə xüsusiyyətinə malik olması ilə seçilir. Bu 

baxımdan yabanı tərəvəz bitkilərinin bəzi növlərindən təzə və 

qurudulmuş halda yeməklərə əlavə edilir, bəzilərindən isə iş- 

tahlandırıcı şorabalar hazırlanır. 

Yabanı tərəvəz bitkilərinin elmi və xalq təbabətində is- 

tifadəsi haqqında şəxsi araşdırmalar, yerli əhali ilə aparılan an- 

ket sorğuları və geniş ədəbiyyat mənbələrindən əldə edilən ma- 

teriallar əsasında məlumatlar verilmişdir. İndiyədək Naxçıvan 

MR-in yabanı tərəvəz bitkiləri fundamental olaraq öyrənilmə- 

mişdir. Yalnız bəzi yabanı tərəvəz bitkilərinin qida əhəmiyyəti 

haqqında məlumatlar verilmişdir. Bu bitkilərin yayılma sahələ- 

ri, təbii ehtiyatları və əmtəə xüsusiyyətləri tədqiq edilməmişdir. 

Ona görə də Naxçıvan Muxtar Respublikası florasında yabanı 

tərəvəz bitkilərinin botaniki təhlilinə, bioloji xüsusiyyətlərinin 

öyrənilməsinə, yayılma zonalarının və bəzi növlərinin ehtiyatı- 

nın müəyyən edilməsinə, introduksiyasına və genofondunun 

yaradılmasına böyük ehtiyac vardır. Bu məqsədlə H.Z.Qası- 

mov tərəfindən 2006-cı ildən bu sahədə elmi tədqiqat işi aparıl- 

mağa başlanılmışdır. Aparılan tədqiqatlar nəticəsində muxtar 

respublika ərazisində yayılmış yabanı tərəvəz bitkilərinin siste- 

matik icmalı tərtib edilmiş, bioekoloji xüsusiyyətləri öyrə- 

nilmiş, nadir və məhvolma təhlükəsi qarşısında olan növlər 

müəyyənləşdirilmişdir. 

İnsanların saf və ekoloji təmiz qidaya ehtiyacı getdikcə 

daha çox artır. Belə ki, keçid bazar iqtisadiyyatı, qeyri-sağlam 

məhsul istehlakı rəqabəti bu təlabatı daha da aktuallaşdırır. 

Cəmiyyət yabanı floranın qida bitkilərindən daha çox istifadə 

etməyə başlamışdır. 

Muxtar respublika florasında yayılmış yabanı tərəvəz 

bitkiləri həm də əmtəə kimi istifadə olunur. Naxçıvan MR-in



12 
 

iqlim şəraiti kəskin kontinental olduğundan qışı soyuq və 

uzunmüddətli keçir. Eyni zamanda örtülü sahələrdə və istixana- 

larda tərəvəz yetişdirmək baha başa gəldiyindən, yabanı tərəvəz 

məhsullarına təlabat artır. Mədəni şəkildə becərilən tərəvəz məh- 

sulları daxili tələbatı ödəmədiyindən mart ayından başlayaraq 

bazarlarda yabanı tərəvəz bitkiləri satılmağa başlayır. Yabanı 

tərəvəz bitkiləri məhsullarının satışı kortəbii xarekter daşısa da 

tələbatın ödənilməsinə müsbət təsir göstərir. H.Z.Qasımov 

tərəfindən aparılan tədqiqatlar nəticəsində Naxçıvan Muxtar 

Respublikası florasında yabanı tərəvəz bitkilərinin 2 sinif, 46 

fəsilədə birləşən 145 cinsə aid 202 növünün yayıldığı müəyyən 

edilmişdir. Bu isə muxtar respublika florasının 7,13%-ni təşkil 

edir. Həmçinin əmtəə məqsədli yabanı tərəvəz bitkilərinin növ 

tərkibi, istifadə yolları və imkanları müəyyənləşdirilmişdir. 

TƏDQİQATIN OBYEKTİ VƏ METODİKASI. Tədqiqat 

işi 2006-2016-cı illərdə Naxçıvan MR-in Sədərək, Şərur, Kən- 

gərli, Babək, Şahbuz, Culfa və Ordubad rayonları, Naxçıvan 

şəhəri ətrafında aparılmışdır. Tədqiqat obyekti olaraq muxtar 

respublikanın müxtəlif bölgələrində yayılmış yabanı tərəvəz 

bitkiləri götürülmüşdür. 

Tədqiqat illərində Naxçıvan MR-in müxtəlif bölgələrinə 

150 ekspedisiya marşurutu edilmiş, yabanı tərəvəz bitkilərinin 

400-ə qədər herbari və əkin materialı, 100-dən artıq toxum nü- 

munəsi götürülmüşdür. Herbari nümunələri AMEA Bioresurs- 

lar İnstitutunun və Naxçıvan Dövlət Universitetinin Herbari 

Fondlarına təhvil verilmiş, əldə edilən əkin materialları AMEA 

Naxçıvan Bölməsi Bioresurslar İnstitutunun Nəbatat bağında 

introduksiya edilmişdir. Toxum nümunələri orta və uzun müd- 

dət saxlanılmaqla, laboratoriya şəraitində cücərmə qabiliyyətini 

müəyyən etmək və seleksiya işlərində ilkin material kimi istifa- 

də etmək üçün AMEA Genetik Ehtiyatlar İnstitutunun nəzdin- 

də fəaliyyət göstərən Milli Genbanka təhvil verilmişdir. Topla- 

nılmış nümunələrin morfoloji nişanələri MBS-1 markalı bi-



13 
 

noklyar lupa ilə tədqiq edilmişdir. Ekspedisiyalar plana uyğun 

və ardıcıl olaraq aparılmışdır (Xəritə-sxem 1). 

Ekspedisiya marşurutları aşağıdakı kimi təşkil edilmiş- 

dir: 2006-cı ildə Vəlidağ (Sədərək r-n, 06. IV), Bağırsaq dərəsi, 

Ardıc dağ (Şərur r-n, 13. IV), Biləv (Ordubad r-n, 20. IV), Qa- 

hab (Babək r-n, 25. IV), Gülüstan (Culfa r-n, 27. IV), Şahbulaq 

(Şərur r-n, 11. V), Şurut (Culfa r-n, 18. V), Kotam (Ordubad r- 

n, 25. V), 2007-ci ildə Göynük (Culfa r-n. 01. VI), Qarabağlar- 

Asnı (Kəngərli r-n, 19. VI), Batabat (Şahbuz r-n. 21, 25. VI; 

05. VII), Payız meşəsi (Babək r-n. 26. VI), Şorsu çayı, Əliabad 

(Babək r-n. 3.VII), Dərəboğaz, Kükü (Şahbuz r-n, 06. VII) və 

Naxçıvan şəhər ətrafı (15, 18. VIII), 2008-ci ildə Naxçıvan şə- 

hər ətrafı (19, 21, 28. IV), Göynük (Culfa r-n, 26. IV), Alı- 

məmməd piri (Culfa r-n, 3. V), Nəhəcir (Culfa r-n, 08. V), 

2009-2010-cu illərdə Ağbulaq, Qışlaq (Şahbuz r-n, 9, 10. V), 

Paradaş, Ortakənd (Culfa r-n, 14. V), Qaradərə (Culfa r-n, 17. 

V), Tənənnəm, Qaraquş (Şərur r-n, 20. V), 2010-cu ildə Ərəf- 

sə, Xəzinədərə (Culfa r-n, 24. V), Qarabağlar, Asnı (Kəngərli r- 

n, 31. V), Batabat (Şahbuz r-n, 05, 06, 10.VI; 13. VII; 20. IX), 

Göynük piri (Culfa r-n, 07. VI), Nursu (Şahbuz r-n, 21. VI), 

Biləv, Bist (Ordubad r-n, 29. VI), Başkənd, Göydağ (Culfa r-n, 

05. VII) və Yeni Havuş (Şərur r-n, 02. IX), 2011-ci ildə Gənzə 

(Ordubad r-n, 11. IV), Vəlidağ (Sədərək r-n, 18. IV), Dizə - 

Kələki - Unus - Pəzməri (Ordubad r-n, 02. V), Gal-Şurut (Cul- 

fa r-n, 13. V), Batabat (Şahbuz r-n, 21. V), Ərəfsə (Culfa r-n, 

30. V; 6. VI), 2012-ci ildə Göynük-Qazançı (Culfa r-n, 02. VI), 

Ləkətağ (Culfa r-n, 13. VI), Darıdağ (Culfa r-n, 19.VI) və 

Göynük (Culfa r-n, 28-31. VI), 2014-2015 ci illərdə isə Kotam 

(Ordubad r-n, 10.IV), Noxuddağ (Babək r-n, 16. IV), Nəhəcir- 

Göynük (Culfa r-n, 05.V), Ləkətağ (Culfa r-n, 08. V), 2016-cı 

ildə Qaraquş yaylası (Şərur r-n, 14.V), Şurut (Culfa r-n, 19.V) 

və Yuxarı Əylis (Ordübad r-n, 26.V) istiqamətlərində həyata 

keçirilmişdir.

Növlərin təyinində onların adlarının dəqiqləşdirilmə- 

sində və nomenklatur dəyişikliklər «Flora Azerbaydjana» 

[179], «Flora Kavkaza» [128], «Opredelitel rasteniy Kavkaza» 

[131],  «Flora  SSSR»  [180],  B.S.Novinkov,  İ.A.Qubanov 

«Şkolnıy atlas-opredelitel vısşix rasteniy» [167], «Mejdunarod- 

nıy kodeks botaniçeskoy nomenklaturı» [165], S.K.Çerapanov 

[181], A.M.Əsgərovun «Azərbaycan florasının konspekti» 3 

cilidliyindən [22, 23, 24], «Konspekt florı Kavkaza» [155, 

156], «Naxçıvan MR florasının taksonomik spektri» [96] əsər- 

lərindən istifadə edilərək həyata keçirilmişdir. 

Tədqiqatlar klassik-floristik, sistematik metodlara əsas- 

lanaraq aparılmış [M.M.İlin, 147, 148; İ.Q.Beydeman, 117, 

İ.D.Yurkeviç, D.S.Qolod və E.P.Yaroşeviç, 186], bununla bə- 

rabər bir sıra müasir üsullardan da istifadə edilmişdir [32, 190]. 

Növlərin həyati formaları C.Raunker [209] və İ.K.Se- 

rebryakovun [173] sistemlərinə əsasən müəyyən edilmişdir. 

Yabanı tərəvəz bitkilərinin qurşaqlar üzrə yayılma qa- 

nunauyğunluqları və bitkilik tipində rolu V.V.Alexinin metodi- 

kası [104] əsasında, L.İ.Prilipkonun [171], Ə.Ş.İbrahimovun 

[146] əsərlərindən istifadə edilərək, aparılan tədqiqatlar əsasın- 

da öyrənilmiş, areal tipləri A.A.Qrossheym [127,130] və 

N.Porteniyer [170] metodları ilə təyin edilmişdir. 

Yabanı tərəvəz bitkilərinin genofondunun mühafizəsi 

üçün bir sıra növlər kulturaya daxil edilmiş və çoxaldılmışdır. 

İntroduksiya olunmuş bitkilərdən 2 növ toxumla, 10-dan çox 

növ isə vegetativ yolla AMEA Bioresurslar İnstitutunun Nəba- 

tat bağında becərilmişdir. Vegetativ yolla becərilən növlərin 

bioekoloji xüsusiyyətləri Rusiya Baş Botanika Bağında 

(RBBB) aparılan üsullarla öyrənilmiş, bu növlər üzərində feno- 

loji müşahidələr P.İ.Lapina [160] və M.T.Mazurenko [164] 

metodikaları ilə aparılmışdır. Monitorinqlər İ.N.Elaqin və 

A.İ.Lobanovun [139] apardığı tədqiqat üsulları ilə həyata keçi- 

rilmişdir. Ləpə və həqiqi yarpaqların əmələ gəlməsi, çiçəkləmə, 

meyvə və toxumların əmələ gəlməsi, yetişməsi mərhələlərinin

qeydiyyatı A.N.Ponomarova əsasən [169] aparılmışdır. Növlə- 

rin toxumla çoxaldılmasında M.K.Firsovun [178] metodikasın- 

dan istifadə edilmişdir. İntroduksiya olunmuş növlər üzərində 

müşahidələr T.A.Rabotnov [172] və A.A.Uranovun [176] təklif 

etdikləri metodlar əsasında aparılmışdır. 

Ekspedisiya səyahətləri zamanı qeydlənmiş sahələrdə 

geobotaniki araşdırmalar P.D.Yareşenko və A.P.Şennikov təd- 

qiqatları əsasında [182, 185] və internet saytlarına [216] görə 

aparılmış, bitki assosiasiyalarının tipləri müəyyən edilmiş və 

Naxçıvan MR biomüxtəlifliyində bəzi yabanı tərəvəz bitkiləri- 

nin ehtiyatı İ.L.Krılova və A.İ.Şreter metodikasına görə hesab- 

lanmışdır [158]. Bitkinin yerləşdiyi sahələrdə sıxlığı L.N.Zay- 

ko, M.E.Pimenova və B.Y.Maslikov metodikasına əsasən təyin 

olunmuş [140], onun flora zənginliyi və bolluğu A. A. Qros- 

sheymin təklif etdiyi beşballı şkala üzrə [126] müəyyən olun- 

muşdur. 

Əmtəə səciyyəsi və iqtisadi səmərəlilik V.Qriffitə [125], 

S.T.Bəbirov, R.İ.Mustafayev və C.C.Məmmədova [8] əsasən 

aparılmışdır. 

Tədqiqat zamanı aparılan bütün statistik-riyazi hesabla- 

malar B.A.Dospexovun çöl təcrübələri metodikası əsasında 

[138], MS Excel 2003 köməyilə həyata keçirilmişdir.



16 
 

NAXÇIVAN MR FLORASININ YABANI 

TƏRƏVƏZ BİTKİLƏRİNİN TAKSONOMİK TƏRKİBİ, 

BİOEKOLOJİ XÜSUSİYYƏTLƏRİ 

VƏ İSTİFADƏ YOLLARI 

 

Yabanı tərəvəz bitkilərinin sistematik təhlili 

Naxçıvan Muxtar Respublikasının florası zəngin bitki 

ehtiyatlarına malikdir. Bu zənginlikdə yabanı tərəvəz bitkiləri 

özünəməxsus yer tutur. Ədəbiyyat materiallarına və çöl tədqi- 

qatları zamanı topladığımız bitki nümunələrinə əsasən tərəfi- 

mizdən ilk dəfə olaraq Naxçıvan Muxtar Respublikası florasın- 

da yayılmış yabanı tərəvəz bitkilərinin sistematik təhlili aparıl- 

mışdır. Aparılan təhlillər cədvəllərdə öz əksini tapmışdır. 

 

Yabanı tərəvəz bitkilərinin sistematik strukturu 

Cədvəl 1.a. 

 

 

№ 

 

Şöbə və sinif 

Yarım 
sinif 

Sıraüstü Sıra 

S
 

sa
y
ı 

%
-l

ə 

S
  

sa
y
ı 

%
-l

ə 

S
  

sa
y
ı 

\ 

%
-l

ə 

1. Magnoliophyta 12 100 26 100 37 97,3 

a Magnoliopsida 8 67 20 77 22 57,9 

b Liliopsida 4 33 6 23 15 39,4 

2. Equisetophyta - - - - 1 2,7 

a Equisetopsida - - - - 1 2,7 

Cəmi: 12 100 26 100 38 100 

Yabanı tərəvəz bitkilərinin sistematik strukturu 

Cədvəl 1.b. 

 

 

№ Şöbə və 

sinif 

Fəsilə Cins Növ 

S
ay

ı 

%
-l

ə 

S
ay

ı 

%
-l

ə 

S
ay

ı 

 

%
-l

ə 

1. 
Magno - 
liophyta 

45 98 144 99,30 201 99,50 

a 
Magno - 
liopsida 

28 61,0 125 86,20 169 83,61 

b 
Liliop - 

sida 
17 37,0 19 13,10 32 15,89 

2. 
Equise- 
tophyta 

1 2 1 0,70 1 0,50 

a 
Equise- 
topsida 

1 2 1 0,70 1 0,50 

Cəmi: 46 100 145 100 202 100 

Cədvəllərdən göründüyü kimi yabanı tərəvəz bitkiləri 

üç sinifdə (Maqnoliyaçiçəklilər - Magnoliopsida, Zambaqkimi- 

lər – Liliopsida və Qatırquyruğulular - Equisetopsida) birləş- 

mişdir. Maqnoliyaçiçəklilər 8 yarımsinifdə (67%), 20 sıraüs- 

tündə (77 %), 22 sırada (57,9%), 28 fəsilədə (61,00%), 125 

cinsdə (86,20%) və 169 növdə (83,61%), zambaqkimilər isə 4 

yarımsinifdə (33%), 6 sıraüstündə (23%), 15 sırada (39,4%), 17 

fəsilədə (37%), 19 cinsdə (13,10%) və 32 növdə (15,89%), qa- 

tırquyruğulular isə bir sıra, bir fəsilə, bir cins və bir növdə ya- 

yılmışdır.

Fəsilələr üzrə cins və növlərin yayılması 

Cədvəl 2. 

 

№ 

 

Fəsilələr 

Cinslər Növlər 

sa
y
ı 

 

%
-l

ə 

sa
y
ı 

 

%
-l

ə 

İkiləpəlilər 

1 
Pəncərkimilər - 
Amaranthaceae 

1 2,17 2 1,30 

2 
Kərəvüzkimilər - 
Apiaceae 

19 41,34 29 14,35 

3 
Asterkimilər - 
Asteraceae 

24 52,17 33 22,57 

4 
Kələmkimilər - 
Brassicaceae 

15 32,55 16 10,40 

5 
Kəvərkimilər - 
Capparaceae 

1 2,17 1 0,65 

6 
Qərənfilçiçəkkimilər- 
Caryophyllaceae 

2 3,34 2 1,30 

7 
Tərəkimilər - 
Chenopodiaceae 

6 13,02 12 12,35 

8 
Sarmaşıqkimilər - 
Convolvulaceae 

1 2,17 1 0,65 

9 
Ətirşahçiçəkkimilər - 
Geraniaceae 

1 2,17 1 0,65 

10 
Paxlalıkimilər - 
Fabaceae 

8 17,36 9 6,75 

11 
Dalamazkimilər - 
Lamiaceae 

11 23,87 13 8,45 

12 
Əməköməcikimilər - 
Malvaceae 

2 4,54 3 1,95 

13 
Turşəngkimilər - 
Oxalidaceae 

1 2,17 1 0,65 

14 Bağayarpağıkimilər - 1 2,17 1 0,65 

 Plantaginaceae     

15 
Qırxbuğumkimilər - 
Polygonaceae 

7 15,19 15 9,75 

16 
Pərpərənkimilər - 
Portulacaceae 

1 2,17 1 0,65 

17 
Qaymaqçiçəkkimilər- 
Ranunculaceae 

3 6,51 4 2,60 

18 
Gülçiçəklikimilər - 
Rosaceae 

4 8,68 6 3,90 

19 
Keçiqulağıkimilər - 
Scorophulariaceae 

1 2,17 1 0,65 

20 
Gicitkankimilər - 
Urticaceae 

1 2,17 2 1,30 

21 
Onaqrakimilər- 
Onaqraceae 

2 3,34 2 1,30 

22 
Zəngçiçəyikimilər - 
Campanulaceae 

2 3,34 3 1,95 

23 
Sümürgənçiçəklikimilə 
r -Boraginaceae 

2 3,34 2 1,30 

24 
Novruzçiçəyikimilər- 
Primulaceae 

1 2,17 1 0,65 

25 
Kənafkimilər - 
Cannabaceae 

1 2,17 1 0,65 

26 
Badımcankimilər - 
Solonaceae 

1 2,17 1 0,65 

27 
Dovşankələmikimilər - 
Crassulaceae 

2 3,34 3 1,95 

28 
Fırçaotukimilər - 
Dipsacaceae 

1 2,17 1 0,65 

Birləpəlilər 

29 
Soğankimilər - 
Alliaceae 

1 2,17 9 11,70 

30 
Danaayağıkimilər - 
Araceae 

1 2,17 1 0,65 

31 
Quşüzümükimilər - 
Asparagaceae 

1 2,17 2 1,30 

32 
Asfodelinakimilər - 
Asphodelaceae 

1 2,17 1 0,65 

33 
Hiasintkimilər- 
Hyacinthaceae 

3 4,61 3 2,81 

34 
Süsənkimilər - 
Iridaceae 

1 
2,17 

1 0,65 

35 
Vaxtsızotukimilər - 
Colchiaceae 

1 
2,17 

2 1,30 

36 
İnciçiçəyikimilər - 
Convallariaceae 

1 2,17 1 0,65 

37 
Baqəvərkimilər - 
Alismaceae 

1 2,17 1 0,65 

38 
Suoxukimilər - 
Butomaceae 

1 2,17 1 0,65 

39 Qırtıckimilər -Poaceae 1 2,17 1 0,65 

40 
Ciyənkimilər - 
Typhaceae 

1 2,17 2 1,30 

41 
Səhləbkimilər - 
Orchidaceae 

1 2,17 1 0,65 

42 
Üçdişkimilər - 
Juncaginaceae 

1 2,17 1 0,65 

43 Cilkimilər-Cyperaceae 2 4,34 3 1,35 

44 
Zanbaqkimilər - 
Liliaceae 

1 2,17 1 0,65 

45 
Sugülükimilər - 
Lemnaceae 

1 2,17 1 0,65 

 Qatırquyruğular 

46 
Qatırquyruğukimilər- 
Eguisetaceae 

1 2,17 1 0,65 

Cəmi: 145 100 202 100 

Cədvəl 2-dən göründüyü kimi Asteraceae fəsiləsi 24cins 

(52,17%),  33  növlə  (22,57%),  Apiaceae  fəsiləsi  19  cins 

(41,34%), 29 növlə (14,35%), Polygonaceae fəsiləsi 7 cins 

(15,19%), 15 növlə (9,75%), Fabaceae fəsiləsi isə 8 cins 

(17,36%), 9 növlə (6,75%), Chenopodiaceae fəsiləsi 6 cins 

(13,02%), 12 növlə (7,80%) təmsil olunmaqla əsas yer tutur- 

lar. Qalan fəsilələr 1-3 cinsdən ibarət olmaqla 41,55% təşkil 

edirlər. 

Yabanı tərəvəz bitkilərinin florada əsas 

yer tutan cinsləri 

Cədvəl 3. 

 

№ Cinslər 

Növlər 

Sayı 
Ümumi saya 

görə %-lə 

1 Soğan - Allium 9 4,46 

2 Tərə - Chenopodium 5 2,48 

3 Baldırğan - Heracleum 4 1,98 

4 Əvəlik - Rumex 7 3,47 

5 Təkəsaqqalı - Scorzonera 4 1,98 

6 Yemlik - Tragopogon 4 1,98 

7 
Qalan 112 cins 
(1-2 növlə təmsil olunur) 

169 83,65 

Cəmi: 202 100 

Cədvəl 3-də Naxçıvan Muxtar Respublikası florasında 

əsas yer tutan cinslərin xarekteristikası öz əksini tapmışdır. Be- 

lə ki, 1-2 növlə təmsil olunan 112 cins üstünlük təşkil eməklə, 

ümumi sayın 83,65 %-ni tuturlar. Qalan 6 cins (Allium, Rumex, 

Chenopodium, Scorzonera, Tragopogon və Heracleum) isə 

16,35% təşkil edir. 

Tədqiqat nəticəsində muxtar respublika florasında rast gələn 

yabanı tərəvəz bitkilərinin sistematik icmalı tərtib edilmişdir. 

Aşağıda latın və azərbaycan dillərində spektr göstərilmişdir:

Phylum: Magnoliophyta - Şöbə: Örtülütoxumlular 

Classis: Magnolıopsıda- Sinif: Maqnoliyaçiçəklilər 

Subclassis:Ranunculidae- Yarımsinif: Qaymaqçiçəklilər 

Superordo: Ranunculanae- Sıraüstü: Qaymaqçiçəklilər 

Ordo 1. Ranunculales- Sıra 1. Qaymaqçiçəkkimilər 

Fam. 1. Ranunculaceae Juss.- Fəsilə 1. Qaymaqçiçəkkimilər 

Genus. 1. Thalictrum L.- Cins 1. Qaraqaytaran 

1(1) T. minus L.- 1(1) Kiçik q. 

Genus. 2. Clematis L. Cins 2. Ağəsmə 

2(1)Clematis vitalba L. - 2(1)Üzümyarpaq a. 

Genus.3.Caltha L. - Cins 3. Kalta 

3(1)Caltha polypetala Hochst. - 3(1)Çoxləçəkli kalta 

4(2)Caltha palustris L. - 4(2)Bataqlıq kaltası 

Subclassis: Caryophyllidae- Yarımsinif: Qərənfilçiçək 

Superordo: Caryophyllanae - Sıraüstü: Qərənfilçiçəklilər 

Ordo 2. Caryophyllales- Sıra 2. Qərənfilçiçəkkimilər 

Fam. 2. Portulacaceae Juss.- Fəsilə 2. Pərpərənkimilər 

Genus 4. Portulaca L.- Cins 4. Pərpərən 

5(1) P. oleracea L.- 5(1) Bağça p. 

Fam.3. Caryphyllaceae Juss.- Fəsilə 3. Qərənfilkimilər 

Genus 5. Stellaria L.- Cins 5. Cincilim 

6(1) S. media (L.) Vill.- 6(1) Orta c. 

Genus 6. Silene L. - Cins 6. Qoyunqulağı 

7(1) S. italica (L.) Pers.- 7(1) İtaliya q. 

Fam. 4. Amaranthaceae Juss.- Fəsilə 4. Pəncərkimilər 

Genus 7. Amaranthus L.- Cins 7. Pəncər 

8(1) A. retroflexus L.- 8(1) Qara p. 

9(2) A.graecizans L.- 9(2) Gizli p. 

Fam. 5. Chenopodiaceae Vent- Fəsilə 5. Tərəkimilər 

Genus 8. Chenopodium L.- Cins 8. Tərə 

10(1) Ch. album L.- 10(1) Ağımtıl t. 

11(2) Ch. urbicum L.- 11(2) Şəhər t. 

12(3) Ch. foliosum Aschers.- 12(3) Yarpaqlı t. 

13(4) Ch. rubrum L.- 13(4) Qırmızı t.

14(5) Ch. polyspermum L.- 14(5) Çoxtoxumlu t. 

Genus 9. Atriplex L.- Cins 9. Sirkən (Ləbədə) 

15(1) A.tatarica L.- 15(1) Tatar s. 

16(2) A. turcomanica (Moq.) 

Boiss.- 16(2) Türkmən s. 

17(3)Atriplex hortensis L. - 17(3) Bağ s. 

Genus 10. Salicornia L.- Cins 10. Duzlaq çoğanı 

18(1) S. europaea L.- 18(1) Avropa d. ç. 

Genus 11. Spinacia L.- Cins 11. İspanaq 

19(1) S. tetrandra Stev.- 19(1) Dörderkəkcikli i. 

Genus 12. Salsola L.- Cins 12. Şoran 

20(1) Salsola soda L. - 20(1) Sodalı şoran 

Genus 13. Suaeda Forssk.ex 

Scop.- Cins 13. Çərən 

21(1) Suaeda altisimma (L.) 

Pall.- 21(1) Hündür çərən 

Superordo: Polygonanae- Sıraüstü: Qırxbuğumkimilər 

Ordo 3. Polygonales - Sıra 3. Qırxbuğumkimilər 

Fam. 6. Polygonaceae Juss.- Fəsilə 6. Qırxbuğumkimilər 

Genus 14. Rheum L.- Cins 14. Rəvənd (uşğun) 

22 (1) Rh. ribes L.- 22 (1) Qarağat r. 

23(2) Rh.turkestanicum 

Janizch.- 23(2) Türkmən r. 

Genus 15. Oxyria Hill- Cins 15. Turşməzə 

24(1) O. digyna (L.) Hill- 24(1) Hündür t. 

Genus 16. Rumex L.- Cins 16. Əvəlik 

25(1) R. crispus L.- 25(1) Qumral ə. 

26(2) R. alpinus L.- 26(2) Alp ə. 

27(3) R. euxinus Klok- 27(3) Yumrukök ə. 

28(4) R. acetosa L.- 28(4) Adi ə. 

29(5) R. acetosellaL.- 29(5)Turşəngvarı ə. 

30(6) R. scutatus L.- 30(6) Qalxanvari ə. 

31(7) R. patientia L.-  31(7) Şomu ə. 

Genus 17. Polygonum L.- Cins 17. Qırxbuğum

32(1) P.aviculare L.- 32(1) Quş q. 

33(2) P.alpestre C.A.Mey.- 33(2) Dağ q. 

Genus 18. Aconogonon 

(Meissn.)Reic.- Cins 18. Akonoqonon 

34(1) A.alpinum (All.) Schur - 34(1) Alp a. 

Genus 19. Bistorta Hill. - Cins 19.Bistort 

35(1)Bistorta carnea(C.Koch) 

Kom. -  35(1)Ətrəng bistort 

Genus 20.Persicaria Hill. - Cins 20.Qırmızıbaş 

36(1)Persicaria hydropiper(L.) 

Spach- 36(1)Q.subibəri 

Subclassis: Dilleniidae- Yarımsinif: Dilleniid 

Superordo: Brassicanae-  Sıraüstü: Kələmçiçəklilər 

Ordo 4. Brassicales-  Sıra 4. Kələmçiçəkkimilər 

Fam.7. Capparaceae Juss-  Fəsilə 7. Kəvərkimilər 

Genus 21. Capparis L.-  Cins 21. Kəvər 

37(1) C. herbacea Willd- 37(1) Otvari k. 

Genus 22. Cleome L.-  Cins 22. Kleome 

38(1)Cleome canescens 

Stev.ex DC-  38(1)Bozumtul kleome 

Fam.8. Brassicaceae Burnett-  Fəsilə 8. Kələmkimilər 

Genus 23. Capsella Medik- Cins 23. Quşəppəyi 

39(1) C. bursa - pastoris (L.) 

Medik - 39(1) Adi quşəppəyi 

Genus 24. Crambe L.-   Cins 24. Qatran 

40(1)Crambe orienalis L.-  40(1) Şərq qatranı- 

Genus 25.Barbarea R.Br.-  Cins 25. Vəzərək 

41(1) Barbarea vulgaris R.Br.- 41(1) Adi vəzərək- 

Genus 26. Calepina Adans. – Cins 26.Kalepina 

42(1)Calepina irregularis (Asso) 

Thell.- 42(1) Əyri kalepina 

Genus 27. Chorispora R.Br. 

ex DC. – Cins 27.Alakülüng 

43(1)Chorispora tenella

(Pall.)DC. -  43(1)Zərif alakülüng 

Genus 28. Conringia Adans.- Cins 28. Konringia 

44(1) Conringia orientalis (L.) 

Dumort.- 44(1)Şərq k. 

Genus 29. Lepidium L. - Cins 29. Bozalaq 

45(1)Lepidium campestre (L.) 

R.Br.- 45(1)Əkin bozalağı 

46(2) Lepidium sativum L.- 46(2) Vəzəri bozalaq 

Genus 30. Nasturtium R.Br.-  Cins 30. Qıjı 

47(1)Nasturtium officinale 

R.Br.- 47(1)Dərman qıjısı 

Genus 31. Descurainia Webb 

& Berth.- Cins 31. Dekuran 

48(1)Descurania sofia (L.) 

Webb.-  48(1)Sofiya dekuranı 

Genus 32. Sinapis L. -  Cins 32.İstiot (Xardal) 

49(1)Sinapis arvensis L. - 49(1) Çöl istiotu 

Genus 33. Bunias L. -   Cins 33.Təpəotu 

50(1)Bunias orientalis L.-  50(1)Şərq təpəotu 

Genus 34.Alliaria Heist. 

Ex fabr.-  Cins 34. Sarımsaqotu 

51(1)Alliaria petiolata Cavara- 51(1)Dərmansarımsaqotu 

Genus 35.Eruca Mill. -  Cins 35.İndau 

52(2)Eruca sativa Lam. -  52(2) Əkin indausu 

Genus 36.Cardamine L. - Cins 36.Ürəkotu 

53(1) Cardamine uligunosa 

Bieb.- 53(1) Bataqlıq ürəkotu 

Genus 37.Thlaspi L. -  Cins 37.Yarğanotu 

54 (1)Thlaspi arvense L.- 54 (1) Çöl yarğanotu- 

Superordo: Malvanae- Sıraüstü:Əməköməcikimilər 

Ordo 5. Malvales- Sıra 5. Əməköməcikimilər 

Fam. 9. Malvaceae Small- Fəsilə 9. Əməköməcikimilər 

Genus 38. Malva L.- Cins 38. Əməköməci 

55(1) M.neglecta Wallr.- 55(1) Alaq ə.

56(2) M.sylvestris L.- 56(2) Meşə ə. 

Genus 39.Althaea L.-   Cins 39. Bəlğəmotu 

57(1)Althaea officinalis L. -  57(1)Dərman bəlğəmotu 

Superordo: Urticanae- Sıraüstü: Gicitkankimilər 

Ordo 6. Urticales-  Sıra 6. Gicitkankimilər 

Fam.10 Urticaceae Juss.-  Fəsilə 10. Gicitkankimilər 

Genus 40. Urtica L.-  Cins 40. Gicitkan 

58(1) U. dioica L.- 58(1) İkievli g. 

59(2) U. urens L.- 59(2) Dalar g. 

Subclassis: Rosidae-  Yarımsinif: Rozid 

Superordo: Rosanae - Sıraüstü: Gülçiçəklilər 

Ordo 7.Rosales-  Sıra 7. Gülçiçəkkimilər 

Fam. 11. Rosaceae Juss.- Fəsilə 11. Gülçiçəklikimilər 

Genus 41. Potentilla L.-  Cins 41. Qaytarma 

60(1) P. recta L. - 60(1) Düz q. 

Genus 42. Geum L.-  Cins 42. Çınqılotu 

61(1)Geum rivale L. - 61(1)Çay çınqılotu 

62(2) Geum urbanum L.-  62(2) Şəhər çınqılotu 

Genus 43.Poterium L. -  Cins 43.Başlıot 

63(1)Poterium polygamum 

Walds-  63(1) Çoxqardaş başlıot 

Genus 44.Filipendula Mill.- Cins 44. Quşqonmaz 

64(1)Filipendula vulqaris 

Moench - 64(1)Adi quşqonmaz 

65(2) Filipendula ulmaria 

(L.)Max.- 65(2)Qarağacyarpaq q. 

Superordo: Fabanae- Sıraüstü: Paxlakimilər 

Ordo 8. Fabales Sıra 8. Paxlakimilər 

Fam. 12. Fabaceae Lindl.-  Fəsilə 12. Paxlalkimilər 

Genus 45.Vicia L.-  Cins 45. Lərgə 

66(1) V.nissoliana L.- 66(1)Ala l. 

Genus 46. Cicer L.-  Cins 46. Noxud 

67(1) C. anatolicum Alef.- 67(1) Anadolu n. 

Genus 47. Lathyrus L.-  Cins 47. Gülülcə

68(1) L. miniatus Bleb ex Stev- 68(1) Kiçik g. 

69(1)Lathyrus tuberosus L.- 69(1) Köküyumru g. 

Genus 48.Ononis L.-  Cins 48. Ononis 

70(1) O. arvensis L-   70(1) Əkin o. 

Genus 49.Glycurrhiza L.-  Cins 49.Biyan 

71(1) Glycurrhiza glabra L.- 71(1) üksüz biyan 

Genus 50. Trifolium L.-  Cins 50. Yonca 

72(1)Trifolium pratense L. -  72(1) Çəmən yoncası 

Genus 51.Melilotus Hill. - Cins 51.Xəşəmbül 

73(1)Melilotus officinalis 

(L.) Pall.- 73(1) Dərman x. 

Genus 52.Amoria L.- Cins 52. Amoria 

74(1)Amoria repens (L. 

C.Presl- 74(1)Sürünən amoria 

Superordo: Rutanae- Sıraüstü: Sədokimilər 

Ordo 9. Geraniales- Sıra 9. Ətirşahçiçəkkimilər 

Fam. 13. Oxalidaseae R. Br.- Fəsilə 13. Turşəngkimilər 

Genus 53. Xanthoxalis Small- Cins 53. Turşəng 

75(1) X.corniculata (L.) Small- 75(1) Buynuzlu t. 

Fam. 14. Geraniaceae Juss.- Fəsilə 14. Ətirşahkimilər 

Genus 54. Geranium L-  Cins 54. Ətirşah 

76(1) G. tuberosum L-  76(1) Yumurulu ə. 

Superordo: Murtanae- Sıraüstü: Sədokimilər 

Ordo 10. Murtales-  Sıra 10. Ətirşahçiçəkkimilər 

Fam. 15.Onaqraceae Juss.  Fəsilə 15.Onaqrakimilər 

Genus 55.Epilobium L. -  Cins 55. Onaqra 

77(1)Epilobium montanum L. - 77(1) Dağ onaqrası 

Genus 56.Chamaenerion Hill.- Cins 56. Xamaenerion 

78(1)Chamaenerion angustifolium 

(L.)Scop.-   78(1) Daryarpaq x. 

Subclassis: Asteridae- Yarımsinif: Asterid 

Superordo: Aralianae-  Sıraüstü: Daşsarmaşığıkimilər 

Ordo 11. Araliales(Apiales)-  Sıra 11. Daşsarmaşığıkimilər 

Fam. 16. Apiaceae Lindl.-  Fəsilə 16. Kərəvüzkimilər

Genus 57. Chaerophyllum L.- Cins 57. Cacıq 

79(1) Ch. aureum L.-  79(1) Qızılı c. 

80(2) Ch. bulbosum L.- 80(2) Soğanaqlı c. 

Genus 58. Prangos Lindl.-  Cins 58. Çaşır 

81(1) P. acaulis (DC.) Bornm - 81(1) Gövdəsiz ç. 

82(2) P. uloptera DC.- 82(2) Qıvrım ç. 

Genus 59. Cachrys L.. - Cins 59. At boyanası 

83(1) C. microcarpa Bieb. -  83(1) Kiçiktoxum at b. 

Genus 60. Eryngium L. Cins 60. Zımbırtikan (göytikan) 

84(1) E. campestre L. 84(1) Çöl z. 

85(2) E. billardieri Delaroche- 85(2) Billardi z. 

86(3)Eryngium planum L. - 86(3) Yastı zımbırtikan 

Genus 61.Anthriscus Pers.-  Cins 61. Dişəvər 

87(1)Anthriscus cerefolium 

Hoffm.- 87(1) Uzunburun dişəvər 

88(2)Anthriscus sylvestris 

Hoffm.- 88(2) Meşə dişəvəri 

Genus 62. Ferula L.-  Cins 62. İlankölgəsi 

89(1)Ferula szovitsiana DC- 89(1)Soviç ilankölgəsi 

Genus 63. Turgenia Hoffm.-  Cins 63 Turgen 

90(1) Turgenia latifolia (L.) 

Hoffm.- 90(1) Enliyarpaq turgen 

Genus 64. Cymbocarpum DC.- Cins 64. Tormeyvə 

91(1) Cymbocarpum anethoides 

DC.- 91(1)Şüyüdvari t. 

Genus 65.Smyrnium L.-  Cins 65. Oxlivə 

92(1)Smyrnium perfoliatum L.-92(1) Dəlinmişyarpaq o. 

Genus 66. Pimpinella L.-  Cins 66. Yalançı cirə 

93(1)Pimpinella saxifraqa L. - 93(1) Daşdələn yalançı cirə 

94(2)P. aromatica Bieb. - 94(2) Ətirli yalançı cirə 

Genus 67.Carum L.-  Cins 67. Zirə 

95(1)Carum carvi L. -  95(1)Adi zirə 

Genus 68. Falcaria Fabr. - Cins 68. Qazayağı 

96(1) F. vulgaris Bernh -  96(1) Adi q.

Genus 69. Bifora Hoffm. - Cins 69. Dağ keşnişi 

97(1) B. radians Bieb.-  97(1) Şüalı d. k. 

Genus 70. Heracleum L. - Cins 70 Baldırğan 

98(1) H. pastinasifolium 

C. Kosh- 98) Sürtükyarpaq b. 

99(2) H. antasiaticum Manden - 99(2) Önasiya b. 

100 (3) H. trachyloma Fisch. - 100 (3) Sərtkənar b. 

101(4) H. grandiflorm Stev. 

ex Bieb.- 101(4) İriçiçək b. 

Genus 71.Laser L.- Cins 71. Dağ razyanəsi 

102(1) L. trilobum (L.) Borkh.- 102(1) Üçdilim d. r 

Genus 72.Daucus L. -  Cins 72. Kök 

103(1) D. corota L. - 103(1) Yabanı k. 

Genus 73.Dorema D. Don -  Cins 73. Dorema 

104(1) D. glabrum Fisch. et 

C.A.Mey. - 104(1) Çılpaq d. 

Genus 74. Stenotaenia Boiss.- Cins 74. Stenotaeniya 

105(1) S. macrocarpa Freyn et Sint. ex Freyn 

subs. daralaghezica 

(Takht.) Takht.-  105(1) İrimeyvə s. 

Genus 75. Echinophora L.- Cins 75. Tikanburun 

106(1) E. orientalis Hedge 

et Lamond - 106(1) Şərq t. 

107(2) E. sibthorpiana Guss.-  107(2) Sibtorp t. 

Superordo: Asteranae- Sıraüstü: Asterkimilər 

Ordo 12. Asterales-  Sıra 12. Asterkimilər 

Fam. 17. Asteraceae Bercht 

et Presl - Fəsilə 17. Asterkimilər 

Genus 76. Gundelia L.-   Cins 76. Qundeliya 

108(1) G. tournefortii L.-  108(1) Turnefor q. 

Genus 77.Tanacetum L. - Cins 77. Dağtərxunu 

109(1) T.canescens DC.-  109(1) Çal d. 

Genus 78. Echinops L.- Cins 78. Toppuztikan 

110(1) E.shaerosephalus L.-  110(1) Girdəbaş t.

Genus 79. Arctium L.- Cins 79. Atpıtrağı 

111(1) A. lappa L.- 111(1) İri a. 

112(2) A.tomentosum Mill.-  112(2) Keçətüklü a. 

Genus. 80.Onopordum L.-  Cins 80. Çaqqal qanqalı 

113(1) O. acanthium L.- 113(1) Adi ç. q. 

Genus 81. Carduus L.-  Cins 81. Şeytanqanqalı 

114(1) C. thoermeri Weinm.- 114(1) Termer ş. 

Genus 81. Scorzonera L. - Cins 81. Təkəsaqqalı 

115(1) S. leptophylla (DC.) 

Grossh.- 115(1) Nazikyarpaq t. 

116(2) S. latifolia DC. -  116(2) Enliyarpaq t. 

117(3) S. cana (C.A.Mey.) 

O. Hoff.- 117(3) Çal t. 

118(4) S. laciniata L. - 118(4) Xətli t. 

Genus 82. Tragopogon L. -  Cins 82. Yemlik 

119(1) T. marginatus Boiss.et 

Buhse - 119(1) Zirehli y. 

120(2) T. latifolius Boiss-.  120(2) Enliyarpaq y. 

121(3) T. sosnowskyi Kuth. - 121(3) Sosnovski y. 

122(4) T.gramminifolius L. -  122(4) Taxılyarpaq y. 

Genus 83. Carthamus L. -  Cins 83. Ulaxqanqalı 

123(1) C. lanatus L. -  123(1) Tükcüklü u. 

Genus 84. Tussilago L. - Cins 84. Dəvədabanı 

124(1) T. farfara L.- 124(1) Adi d. 

Genus 85. Taraxacum L. -  Cins 85. Zəncirotu 

125(1) T. officinale Wigg. -  125(1) Dərman z. 

Genus 86. Achillea L. -  Cins 86. Boymadərən 

126(1) A.tenuifolia Lam.- 126(1) Nazikyarpaq b. 

127(2) Achillea millefolium L.- 127(2) Adi b. 

Genus 87.Sonchus L.-  Cins 87. Quzukökəldən 

128(1)Sonchus arvensis L.- 128(1) Çöl q. 

129(2)Sonchus oleraceus L. -  129(2) Bostan q. 

Genus 88.Chondrilla L.-  Cins 88. Şingillə 

130(1)Chondrilla juncea L.- 130(1) Cığvari şingillə

Genus 89.Cousinia Cass.- Cins 89. Kuziniya 

131(1)Cousinia macrocephala 

C.A.Mey. - 131(1) İribaş k. 

Genus 90.Lactuca L.-  Cins 90. Südləmə 

132(1)Lactuca serriola L. -   132(1)Kompas südləmə 

Genus 91.Lapsana L.-   Cins 91. Ziyilsəbət 

133(1)Lapsana communis L.-   133(1) Adi ziyilsəbət 

Genus 92.Leontodon L. -   Cins 92.Gülbaba 

134(1)Leontodon hispidus L.- 134(1)Tüklü gülbaba 

Genus 93.Picris L. -   Cins 93.Kəkrəvari 

135(1)Picris hieracioides L.-  135(1) Qırğıotuvari k. 

Genus 94.Cichorium L. -   Cins 94. Kasnı 

136(1)Cichorium intybus L.- 136(1)Adi kasnı 

Genus 95.Artemisia L.-   Cins 95. Yovşan 

137(1)Artemisia vulgaris L.-  137(1) Adi yovşan 

Genus 96.İnula L.-   Cins 96. Andız 

138(1)İnula helenium L. - 138(1) Uca andız 

Genus 97.Cirsium Hill.-  Cins 97. Qanqal 

139(1)Cirsium elodes Bieb. -  139(1)Bataqlıq qanqalı 

Genus 98. Centaurea L.-   Cins 98. Güləvər 

140(1) C. Behen L.-   140(1) Behen g. 

Ordo.13.Campanulales - Sıra13.Zəngçiçəklilər 

Fam.18. Campanulaceae Juss.-  Fəsilə18. Zəngçiçəyikimilər 

Genus 99. Michauxia L”Her.  Cins 99. Keçiməməsi 

141(1)Michauxia laevigata 

Vent.- 141(1) Hamar keçiməməsi 

Genus 100.Campanula L. -  Cins 100.Zəngçiçəyi 

142(1) Campanula 

rapunculoides L. -  142(1) Qoğunkök z. 

143(2) Campanula latifolia L. - 143(2) Enliyarpaq z. 

Subclassis. Lamiidae-  Yarımsinif: Lamid 

Superordo: Solananae- Sıraüstü: Badımcançiçək 

Ordo 14. Convolvulales-  Sıra 14. Sarmaşıqkimilər 

Fam. 19. Convolvulaceae Juss.- Fəsilə 19. Sarmaşıqkimilər

Genus101. Convolvulus L. -  Cins 101. Sarmaşıq 

144(1) C. arvensis L. - 144(1) Çöl s. 

Genus 102.Calystegia R.Br.- Cins 102.Çəpərsarmaşığı 

145(1) Calystegia sepium 

(L.)R.Br. - 145(1) Adi ç. 

Ordo 15.Boraginales  Sıra: 15. Sümürgənçiçəklikimilər 

Fam.20.Boraginaceae Adans.- Fəsilə 20.Sümürgənçiçəkli- 

kimilər 

Genus 103.Asperugo L. - Cins 103.Asperigo 

146(1)Asperugo 

procumbens L.- 146(1) Sürtük asperuqo 

Genus 104. Echium L. -  Cins 104.Göyək 

147(1)Echium russicum 

J.F.Gmel.-  147(1)Qırmızı göyək 

Superordo: Lamianae-  Sıraüstü: Dalamazkimilər 

Ordo 16. Scrophulariales- Sıra 16. Keçiqulağıkimilər 

Fam. 21. Scrophulariaceae 

Juss. - Fəsilə 21. Keçiqulağıkimilər 

Genus 105. Veronica L. -  Cins 105. Bulaqotu 

148 (1) V. anagallis-aquatica L.-148(1) Bulaq b. 

Fam. 22. Plantaginaceae Juss. - Fəsilə 22. Bağayarpağıkimilər 

Genus 106.Plantago L.-  Cins 106. Bağayarpağı 

149(1) P. mayor L.- 149(1) İri b. 

Ordo. 17.Lamiales-  Sıra 17. Dalamazkimilər 

Fam. 23 . Lamiaceae Martinov- Fəsilə 23. Dalamazkimilər 

Genus 107.Ziziphora L.- Cins 107. Dağ nanəsi 

150(1) Z.tenuior L.-  150(1) Nazik d. n. 

Genus 108. Satureja L.-  Cins 108. Çöl nanəsi 

151(1) macrantha C. A Mey.- 151(1) İriçiçək ç. n. 

152(2) S.hortensis L.-  152(2) Bağ ç.n. 

Genus 109.Mentha L. - Cins 109. Yarpız 

153(1) M. aquatica L. -  153(1) Su y. 

154(2) M. longifolia (L.) Huds. -154(2) Uzunyarpaq y. 

Genus 110.Lamium L.- Cins 110. Dalamaz

155(1) Lamium album L.-  155(1) Ağ dalamaz 

Genus 111.Nepeta L. -   Cins 111. Pişiknanəsi 

156(1)Nepeta cataria L.-   156(1) Pişik pişiknanəsi 

Genus 112. Origanum L. -  Cins 112.Qaraqınıq 

157(1)Origanum vulgare L. - 157(1) Adi qaraqınıq 

Genus 113. Salvia L. -  Cins 113.Sürvə 

158(1) Salvia sclarea L. - 158(1) Ənbər sürvə 

Genus 114.Teucrium L.- Cins 114. Məryəmnoxudu 

159(1)Teucrium scordoides 

Schreb. - 159(1) Skordi m. 

Genus 115.Thymus L.-  Cins 115. Kəklikotu 

160(1) Thymus collinus Bieb. - 160(1) Təpəli kəklikotu 

Genus 116.Phlomoides Moench-Cins 116. Flomoides 

161(1) Phlomoides tuberosa 

(L.) Moench - 161(1)Yumrukök f. 

Genus 117.Stachys L.- Cins 117. Poruq 

162(1) Stachys officinalis 

Trevis.-   162(1).Dərman poruğu 

Superordo: Primulanae  Sıraüstü: Novruzçiçəyikimilər 

Ordo 18. Primulales   Sıra 18. Novruzçiçəyikimilər 

Fam. 24. Primulaceae Vent.   Fəsilə24. Novruzçiçəyikimilər 

Genus 118. Primula L.   Cins 118. Novruzçiçəyi 

163(1)P. macrocalyx Bunge- 163(1) İrikasacıqlı n. 

Subclassis: Dilleniidae Yarımsinif: Dillenid 

Superordo:Urticanae  Sıraüstü: Gicitkan 

Ordo 19.Urticales  Sıra19. Gicitkankimilər 

Fam.25. Cannabaceae Martinov.-Fəsilə 25.Kənafkimilər 

Genus 119. Humulus L.-   Cins 119. Xamırmaya 

164(1) Humulus lupulus L.- 164(1) Adi xamırmaya 

Subclassis: Rosidae  Yarımsinif: Rozid 

Superordo: Solonanae-   Sıraüstü: Badımcan 

Ordo 20. Solonales Sıra 20. Badımcankimilər 

Fam. 26. Solanaceae Juss.-  Fəsilə 26. Badımcankimilər 

Genus 120. Solanum L. -  Cins 120.Qaragilə

165(1)Solonum nigrum L.- 165(1)Qara qaragilə 

Superordo:Rosanae -  Sıraüstü: Gülçiçəklilər 

Ordo 21.Saxifragales-  Sıra 21.Daşdələn 

Fam.27. Crassulaceae DC.- Fəsilə27.Dovşankələmi- 

kimilər 

Genus 121. Hylotelephium 

H.Ohba.- Cins 121. Hiletelefium 

166(1) H.caucasicum(Gros.) 

H.Ohba -  166(1) Qafqaz h. 

Genus 122. Sempervivum L.- Cins 122. Qayaotu 

167(1)S. glabrifolium Boriss.- 167(1)Şarvari q. 

168(2)S. caucasicumRupr.ex 

Boiss.- 168 (2)Qafqaz q. 

Superordo:Dipsacanae Sıraüstü: Fırçaotu 

Ordo 22.Dipsacales  Sıra 22.Fırçaotu 

Fam.28. Dipsacaceae Juss.- Fəsilə 28. Fırçaotukimilər 

Genus 123.Cephalaria 

Schrad.Schult.- Cins 123. Qantəpər 

169(1)C.syriaca(L.) 

Schrad.Schult. - 169(1)Suriya q. 

Classis: Liliopsida- Sinif: Zanbaqkimilər 

Subclassis: Liliidae- Yarımsinif: Lilid 

Superordo: Liliidanae -   Sıraüstü: Zanbaqçiçəklilər 

Ordo 23. Colchicales-  Sıra 23. Vaxtsızotukimilər 

Fam. 29. Colchicaceae DC.-   Fəsilə 29. Vaxtsızotukimilər 

Genus 124. Merendera 

Ramond-  Cins 124. Danaqıran 

170(1) M. trigyna Starf -  170(1) Üçsütuncuqlu d. 

171 (2) M .raddeana Regel- 171 (2) Radde d. 

Ordo 24.Asparagales Sıra 24.Quşüzümü. 

Fam. 30. Convallariaceae 

Horan.- Fəsilə 30. İnciçiçəyikimilər 

Genus 125. Polygonatum Mill.- Cins 125.Güyənə 

172(1) P. orientale Desf.- 172(1) Şərq güyənəsi

Subclassis: Alismatidae -  Yarımsinif: Alisma 

Superordo: Alismatanae -  Sıraüstü: Alismakimilər 

Ordo 25.Alismatales-  Sıra 25.Baqəvərkimilər 

Fam. 31. Alismataceae Vent.-   Fəsilə 31. Baqəvərkimilər 

Genus 126. Alisma L-   Cins 126. Baqəvər 

173(1)A. plantago-aguatica L.- 173(1)Bağayarpaqvari b. 

Ordo 26. Butomales-   Sıra 26.Suoxukimilər 

Fam.32. Butomaceae Mirb. – Fəsilə 32.Suoxukimilər 

Genus 127.Butomus L.-  Cins 127. Suoxu 

174(1) Butomus umbellatus L.- 174(1) Çətirvari suoxu 

Subclassic:Commelinidae  Yarımsinif: Commelinid 

Superordo: Poanae Sıraüstü: Qırtıclat 

Ordo 27. Poales  Sıra 27. Qırtıckimilər 

Fam.33. Poaceae Barnhart   Fəsilə 33.Qırtıckimilər 

Genus 128. Hordeum L.   Cins 128. Arpa 

175(1)Hordeum bulbosum L .- 175(1) Soğanaqlı arpa 

Superordo:Typhanae Sıraüstü: Qurbağaotu 

Ordo 28.Typhales Sira 28. Qurbağaotu 

Fam:34. Typhaceae Juss. -  Fəsilə 34. Ciyənkimilər 

Genus 129. Typha L.   Cins 129. Ciyən 

176(1) Typha latifolia L.-  176(1) Enliyarpaq ciyən 

177(2) Typha angustifolia L.- 177(2) Daryarpaq ciyən 

Ordo 29. Orchidales-    Sıra 29. Səhləbkimilər. 

Fam.35. Orchidaceae Juss.-    Fəsilə 35 Səhləbkimilər 

Genus 130. Orchis L.-   Cins 130. Səhləb 

178(1) Orchis mascula (L.) L.- 178(1) Erkək səhləb 

Ordo 30. Juncaginales-    Sıra 30.Üçdişkimilər 

Fam.36. Juncaginaceae Rich.-    Fəsilə 36. Üçdişkimilər 

Genus 131. Triqlochin L. -    Cins 131.Üçdiş 

179(1)Triglochin polustre L.-   179(1)Bataqlıq üçdişi 

Ordo 31. Cyperales-    Sıra 31.Cilkimilər. 

Fam. 37. Cyperaceae Juss.-  Fəsilə 37. Cilkimilər 

Genus 132. Torulinium Desv.- Cins 132. Düyümlücə 

180(1)T. caucasicum Palla -   180(1)Qafqaz d.

Genus 133. Cyperus L. -  Cins 133.Salaməleyküm 

181(1)Cyperus longus L.- 181(1) Lölə s. 

182(2) Cyperus rotundus L. - 182(2) Girdə s. 

Ordo 32. Liliales-  Sıra 32.Zanbaqlar. 

Fam. 38. Liliaceae Juss. -  Fəsilə 38.Zanbaqkimilər 

Genus 134. Hemerocallis L. - Cins 134.Günotu 

183(1)Hemerocallis fulva 

(L.) L.-  183(1) Kürən günotu 

Superordo: Orchidanae- Sıraüstü: Səhləbçiçəklilər 

Ordo 33. Iridales- Sıra 33. Süsənkimilər 

Fam. 39. Iridaceae Juss. -  Fəsilə 39. Süsənkimilər 

Genus 135.Crocus L. -  Cins 135. Zəfəran 

184(1) C. speciosus Bieb.- 184(1) Gözəl z. 

Ordo 34. Asphodelales- Sıra 34. Asfodelinakimilər 

Fam. 40. Asphodelaceae Juss.- Fəsilə 40.Asfodelinakimilər 

Genus 136. Eremurus Bieb.-  Cins 136. Çiriş 

185(1) E. spectabilis Bieb.- 185(1) Görkəmli ç. 

Superordo: Asparaganae-  Sıraüstü: Quşüzümükimilər 

Ordo 35. Amaryllidales-   Sıra 35. Nərgizçiçəklilər 

Fam. 41. Hyacinthaceae 

Batsch ex Borkh.-  Fəsilə 41. Hiasintkimilər 

Genus 137.Ornithogalum L.-  Cins 137.Quşsüdü 

186(1) O. ponticum Zahar.- 186(1) Ponti q. 

Genus 138. Puschkinia Adams-Cins 138. Ələyəz 

187(1) P. scilloides Adams - 187(1) Zümrüdvari ə. 

Genus 139. Scilla L.- Cins 139. Zümrüdçiçəyi 

188(1) S. mischtschenkoana 

Grossh.-  188(1) Mişenko z. 

Fam.42. Alliaceae J. Agardh - Fəsilə 42. Soğankimilər 

Genus 140.Allium L.-   Cins 140. Soğan 

189(1) A. schoenoprasum L.- 189(1) Skorda s. 

190(2) A. rotundum L.- 190(2) Yumru s. 

191(3) A. atroviolaceum Boiss.-191(3) Qarabənövşəyi s. 

192(4) A. fuscoviolaceum

Fomin -  192(4) Tutqunbənövşəyi s. 

193(5) A. rubellum Bieb.- 193(5) Qırmızı s. 

194(6) A. pseudoflavum Vved.-194(6) Yalançı sarı s. 

195(7) A. paradoxum (Bieb.) 

G.Donf- 195(7) Paradoksal s. 

196(8) A. akaka S.G.Cmel.ex 

Schult..- 196(8) Akaka s. 

197(9) A.woronovii Miscz.ex 

Grossh.- 197(9) Voronov s. 

Ordo 36. Asparagales -  Sıra 36. Quşüzümükimilər 

Fam. 43. Asparagaceae Juss.-  Fəsilə 43. Quşüzümükimilər 

Genus 142. Asparagus L. - Cins 142. Quşüzümü 

198(1) A. officinalis L. - 198(1) Dərman q. 

199(2) A. verticillatus L.-  199(2) Topayarpaq q. 

Subclassis. Aridae -  Yarımsinif: Aresid 

Superordo: Aranae- Sıraüstü: Danaayağıkimilər 

Ordo 37. Arales - Sıra 37. Danaayağıkimilər 

Fam. 44. Araceae Juss.-  Fəsilə 44. Danaayağıkimilər 

Genus 143. Arum L.-  Cins 143. Danaayağı 

200(1) A. rupicola Boiss.- 200(1) Qayalıq d. 

Fam.45. Lemnaceae S.F. Gray.- Fəsilə 45. Sugülükimilər 

Genus 144. Lemna L. -  Cins 144. Sugülü 

201(1)Lemna minor L.-  201(1) Balaca sugülü 

Phylum: :Equisetophyta - Şöbə: Qatırquyruğulular 

Classis:Equisetopsida -  Sinif: Qatırquyruğular 

Ordo 38.Equisetales-  Sıra 38. Qatırquyruğular 

Fam.46. Eguisetaceae Mich. 

ex DC.- Fəsilə 46.Qatırquyruğukimilər 

Genus 145. Eguisetum L.-  Cins 145. Qatırquyruğu 

202(1)Equisetum arvense L.- 202(1).Çöl qatırquyruğu

Beləliklə, aparılan tədqiqatlar nəticəsində Naxçıvan 

Muxtar Respublikası biomüxtəlifliyində yabanı tərəvəz bitki- 

lərinin 2 sinif, 11 yarımsinif, 26 sıraüstü, 36 sıra, 46 fəsilədə 

birləşən 145 cinsə aid 202 növünün yayıldığı müəyyənləş- 

dirilmişdir. Naxçıvan MR florasında ali sporlu, çılpaqtoxumlu və 

örtülütoxumlu bitkilərin 2835 növünün yayıldığını nəzərə alsaq, 

onda yabanı tərəvəz bitkiləri floranın 7,13%-ni təşkil edir.

Yabanı tərəvəz bitkilərinin bioekoloji 

xüsusiyyətləri və istifadə yolları 

Naxçıvan MR florasında aparılan uzunmüddətli ekspe- 

disiyalar və çöl tənəzzöhləri zamanı yabanı tərəvəz bitkilərinin 

biomorfoloji və ekoloji xüsusiyyətləri öyrənilmiş, məlum ol- 

muşdur ki, tərəvəz bitkiləri mədəni florada olduğu kimi yabanı 

florada da istənilən qədər çoxdur. Bu bitkilər düzənlikdən tut- 

muş, alp qurşağına qədər müxtəlif ekoloji şəraitlərdə yayılmış- 

dır. Bəziləri biomorfoloji baxımdan oxşar olsa da müxtəlif eko- 

loji şəraitlərdə inkişaf edirlər. 

Aparılan araşdırmalar və ədəbiyyat mənbələrindən əldə 

edilən materiallara əsaslanaraq Naxçıvan MR florasında yayı- 

lan və geniş istifadə edilən yabanı tərəvəz bitkilərinin biomor- 

foloji və ekoloji xüsusiyyətlərinin tam təsviri aşağıda göstəril- 

mişdir. 

Qaymaqçiçəkkimilər -Ranunculaceae Juss. Bu fəsilə- 

yə mənsub olan bitkilər əsasən mülayim iqlim ölkələrində yayı- 

lan çoxillik, birillik, bəzən kol və ya lian şəkilli bitkiləridir. Çi- 

çəkləri düzgün (aktinomorf) və ya qeyri düzgündür (ziqomorf). 

Çoxsaylı erkəkcik və dişicikləri spiral, spiral-tsiklik, nadirən 

tsiklik şəkildə düzülübdür. Çiçəkyanlığı adətən sadə və ya iki- 

qatdır. Çiçəkləri ikicinsli, entomofil və nadirən anemofildir. 

Erkəkcik və dişicikləri çoxdur. Yumurtalıq üst və biryuvalıdır. 

Çiçək formulları olduqca fərqlidir. Fəsilənin bir çox növləri de- 

korativ, dərman, boyaq bitkilərdir. Bəzi növlərinin tərkibində 

alkoloidlər olduğu üçün zəhərlidirlər. Azərbaycanda 21 cins 

üzrə 97- dən çox növü vardır. Bunlar arasından tərəvəz bitkilə- 

rinə aid olan və muxtar respublika florasında rast gələn növlə- 

rin qısa biomorfoloji xüsusiyyətləri öyrənilmişdir. 

Qaraqaytaran -Thalictrum L. Çoxillik, üçlü və ya 2- 

4 lələkvari yarpaqlı, çoxsaylı kiçik çiçəki olan bitkilərdir. Çi- 

çəkyanlığı sadə, kasaşəkilli, 4 (nadirən 5) tez tökülən yarpaq- 

cıqlıdır. Nektarlığı yoxdur. Erkəkcikləri çoxsaylı və çiçəkyanlı-

ğından uzundur. Cinsin nümayəndələri anemofil bitkilərdir. 

Meyvələri biryuvalı və qısa, çox zaman nəzərə çarpmayan 

sütuncuqludur. Naxçıvan MR-də 4 növü yayılmışdır. Bunlar- 

dan yalnız kiçik qaytarma tərəvəz kimi istifadə olunur. 

1. Kiçik qaraqaytaran-Thalictrum minus L. 

Sinonimləri: qızqaytaran, qara qaytarma. 
Çoxillik, mil köklü, 85-120 sm hündürlükdə olan 

bitkidir. Yarpaqları üçkünc olub, 3-4 qat lələkvari yarılmışdır. 

Çoxçiçəkli, çiçək qrupu süpürgəvaridir. Çiçəkləri yaşılımtıl-qo- 

nur və ya qırmızımtıldır. Meyvələri yumurtaşəkilli-ellipsvari 

formadadır. Ç. və m. V,VI-VII,VIII. Düzənlikdən başlamış yu- 

xarı dağ qurşağınadək kolluqlarda, meşə kənarında, otlaq yerlə- 

rində, dərələrdə və çay kənarlarında yayılmışdır. Bitki nümunə- 

ləri Biləv, Ləkətağ, Ağbulaq, Batabat və digər ərazilərdən top- 

lanılmışdır. 

Kimyəvi tərkibi. Köklərində alkaloidlərdən taliksimidin, 

korunin, talmin, talmetin, talfenin, palmatin, yatrorrisin, yerüs- 

tü hissələrində triterpenoidlərdən olein turşusu, steroidlərdən β- 

D-qlükopiranozid β-sitosterin, triterpen saponinlərindən talli- 

kozid A, tallikozid B, 3-O-α-L-arabinopiranozid, alkaloidlər- 

dən talikmin, talikmidin, talbadenzin, argemonin, aromolin, N- 

metilargemonin, talikberin, α-allokriptonin, palmatin, N-metil- 

kanadin, talikarpin, talfetidin, qlausin, talflavin, allokriptonin, 

gövdəsində alkaloidlərdən O-metiltalikberin, toxumlarında tal- 

min, O-metiltalikberin və ali yağ turşularına rast gəlinir. 

İstifadəsi. Bitkinin yerüstü cavan zoğları təzə halda yı- 

ğılaraq suda qaynadılır, süzülərək acı suyu atılır və pörtlədilmiş 

qaytarma duzlanaraq yeyilir. İstifadə üçün bitki adətən aprel 

ayının sonu may ayının əvvəllərində yığılır. 

Tibbi əhəmiyyəti. Bitkinin spirtli məhlulu sitostatik ak- 

tivliyə malikdir. Bitkinin tərkibindəki tallikozid A müxtəlif şiş- 

lərə qarşı aktivlik göstərir. Cəm halda talikozidlər kontraseptiv 

xüsusiyyətə malikdir. Bitkinin yerüstü hissələri hipotenziv və 

sedativ xüsusiyyətə malikdir. Yerustü hissəsinin spirtli cövhə-



41 
 

rindən birinci və ikinci dərəcəli hipertoniya xəstəliyində istifa- 

də edilir. Eyni zamanda sidikqovucu təsirə malikdir. Xalq təba- 

bətində təmizlənmiş və qurudulmuş köklərindən çay dəmləyib, 

soyuqdəymələrdə sinə yumşaldıcı və öskürəyə qarşı içirlər. 

Köklərindən sulu bişirmə hazırlanıb, sarılıq, böyrək, epilepsiya 

və malyariya xəstəliklərində istifadə edilir. Yarpaqlarından 

hazırlanan məlhəm yaraların sağaldılmasında işlədilir. 

Ağəsmə-Clematis L. Dırmaşan və yarpaqları qarşı-qar- 

şıya, çiçəkyanlığı düzgün, sadə, 4 (nadirən 6-8) yarpaqlı və tac- 

şəkilli bitkidir. Ləçəkləri yoxdur. Erkəkcik və dişicik çoxdur. 

Meyvə uzun lələkvari tükcüklü və buruncuqludur. Cinsin 

Azərbaycanda 2 növü, Naxçıvan MR-də 2 növü yayılmışdır. 

2. Üzümyarpaq ağəsmə-Clematis vitalba L. 

Dırmaşan, uzun, qabırğalı, sonradan odunlaşan koldur. 

Yarpaqları uzun saplaqlı, lələkşəkilli, adətən 2 cüt lələkvari 

saplaqlı və bir tək paylı, payları yumurtavari, əsası ürəkvari, 

tamkənarlı, iri dişcikli və ya qeyri bərabər bölümlü paylı, da- 

mar boyu tükcüklüdür. Çiçəkləri çoxsaylı və qoltuqda qalxan- 

vari çiçək qrupunda toplanıbdır. Çiçəkyanlığının yarpaqları ağ 

və ya sarı, uzunsov, iki tərəfi ipəyi tükcüklüdür. Ç. və m. VI- 

VII. Aşağı dağ qurşağının kolluqlarında yayılmışdır. 

Kimyəvi tərkibi. Bitkinin kök və kökümsovunda 5% 

triterpen saponinlərindən A, B, C, D, E, F, G, və H 

vitalbozidləri, sərbəst şəkildə xederagenin və olein turşusu, E 

vitamini, karotin, yüksək alifatik spirtlər, yüksək yağ turşuları, 

yarpaqlarının tərkibində A vitamini (69 qram), çiçəklərində efir 

yağı, cavan gövdələrində yaşıl qətran və klematin alkoloidi 

vardır. 

olunur. 

İstifadəsi. Cavan zoğları yeyilir və salat kimi istifadə 

 

Tibbi əhəmiyyəti. Bitkinin yerüstü hissələri antivirus 

xüsusiyyətə malikdir. Çiçəklərindən limfatik sistemin xəstəlik- 

lərində istifadə olunur. Bitkinin yerüstü hissələri antioksidant 

təsirə malikdir. 

Kalta - Caltha L. Dağ bataqlıqlarının çoxillik bitki- 

sidir. Çiçəkyanlığı sadə, tacşəkilli 5 və daha çox ləçəklərdən 

ibarətdir. Erkəkcik və dişicikləri çoxdur. Nektarlıqları yoxdur. 

Cinsin Azərbaycanda 2 növü, Naxçıvan MR-də 2 növü yayıl- 

mışdır. 

3. Çoxləçəkli kalta-Caltha polypetala Hochst. 

Sinonimləri: lülüpar. 
Çoxillik bitkilər olub, çoxsaylı kəndirvari köklərə ma- 

likdir. Gövdəsi 40 sm hündürlükdə və əsasən budaqlanandır. 

Yarpaqları girdə və ya ürəkvari-girdə, iri dişcikli, əsasən kök 

ətrafında yerləşir və uzun sarlaqlıdırlar. Çiçəkləri parlaq qızılı 

sarı, çiçəkyanlığının yarpaqcıqları uzunsov, elliptik və ya oval 

olub, 5-10 ədəddir. Dişicik 3-4 mm uzunluqda və düzdür. Bitki 

may-iyul ayları çiçəkləyib toxum verir. Subalp və alp qurşağın 

su sahillərində və bataqlıqlarında rast gəlinir. 

Kimyəvi tərkibi. Yeraltı və yerüstü orqanlarının tərki- 

bində triterpen saponinlərindən A, B, C, D, E, F, G, H polipeta- 

lozidlərinə rast gəlinir. 

İstifadəsi. Çiçəkli gövdəsi yuxarı hissədən yığılaraq qu- 

rudulur və qışda bişirilmiş halda sirkə ilə istifadə olunur. 

4. Bataqlıq kaltası-Caltha palustris L. 

Sinonimləri: lülüpar. 
Çoxillik bitki olub, kökləri qaytanşəkillidir. Gövdəsi 

düz, sadə və ya bəzən yuxarıda budaqlanandır. Aşağıdakı yar- 

paqları uzun saplaqlı, yuxarıdakılar oturaq, ürəkvari girdədən 

böyrəkvari girdəyə qədər dəyişən, kənarları kələ-kötür və ya 

tamkənarlıdır. Çiçəkləri iri olub, qızılı-sarı rəngdə və çiçəkyan- 

lığı 5 yarpaqcıqlıdır. Sütuncuğu yana əyilibdir. Ləçkləri iri və 

əyri buruncuqludur. Toxumu uzunsov və qaradır. Subalp və 

orta dağ qurşağının sulu və bataqlıq sahələrində yayılmışdır. 

Qiymətli dərman və qida bitkisidir. Bitki aprel-iyun ayları çi- 

çəkləyib toxum verir. 

Kimyəvi tərkibi. Bitkinin tərkibi alkoloidlərlə, azotlu 

birləşmələrlə, saponinlərlə, flavonoidlərlə, vitamin C və karo-

tinlə zəngindir. Bitkinin tərkibində triterpenoidlərdən palistro- 

lid, kaltolid, epikaltolid, hederagen turşusu, steroidlərdən sitos- 

terin, karotinoidlərdən 3-epilutein, kumarinlərdən skopoletin və 

umbelliferon vardır. Çiçəklərində flavonoidlərdən kempferol, 

kversetin, 7-ramnozid, 3-qlükozid və 3-qlükozido-7-ramnozid 

kempferol vardır. 

İstifadəsi. Duzlu suda bişirilmiş kökümsovları ət və ba- 

lıq yeməklərinə əlavə olunaraq onları dadlandırır. Bişirilmiş və 

turşuya qoyulmuş açılmamış çiçək qönçələrindən borş və salat, 

pomidor soku və sarımsaq qarışığından ibarət dadlı püre hazır- 

lanır. 

Tibbi əhəmiyyəti.Triterpenoid və kumarinlər aortanın 

aterosklerotik zədələnməsini zəiflədir, aorta və qara ciyərdə 

xolesterin və triqliseridləri əvəz edir. Keçi qəzili ilə təpitməsi 

köhnə irinli yaraların və irinli şişlərin sağaldılmasında istifadə 

olunur. 

Pərpərənkimilər-Portulacaceae Juss. Dünyanın əksər 

yerlərində, xüsusən Amerikada yayılan 17 cinsə aid 2000-dən 

çox növü vardır. Bir və ya çoxillik bitkilər olub, yarpaqları ətli 

və yarpaqaltlıqlıdır. Çiçəkləri ikicinslidir, kasacıq iki bölümlü, 

tacı 5(4-9) sərbəst və ya birləşik ləçəklidir. Erkəkcikləri 3-15, 

sütuncuq bir və 3-6 bölümlüdür. Yumurtalıq üst və ya yarımalt 

olub, biryuvalıdır. Meyvələri qutucuqdur. Qiymətli yabanı tərə- 

vəz bitkiləridir. Mərkəzi Avropada, Aralıq dənizi sahili ölkələ- 

rində, Çində, Yaponiyada, Amerkanın tropik ərazilərində 20, 

Qafqazda və Azərbaycanda iki növü yayılmışdır ki, onlardan 

da biri mədəni florada olub, dekorativ bağçılıqda geniş istifadə 

olunur. Yabanı növünə Azərbaycanın əksər aran və dağətəyi ra- 

yonlarında, alaq kimi bağ və çöllərdə rast gəlinir. 

Pərpərən-Portulaca L. Bir və ya çoxillik bitkilər olub, 

yarpaqları ətli və dağınıq gövdəlidirlər. Kasacıq ikibölümlü, 

ləçəkləri 5 (4-6), erkəkcikləri 8-15 olub, sütuncuq 3-6 bölümlü- 

dür. Qutucuq biryuvalı, çox toxumlu və köndələn açılır. Qiy- 

mətli yabanı tərəvəz bitkiləridir. Cinsin Azərbaycanda 2 növü,

Naxçıvan MR-də 2 növü yayılmışdır. Cinsin əhali tərəfindən 

tanınan və istifadə edilən növü bağça pərpərənidir. 

5. Bağça pərpərəni-Portulaca oleracea L. 

Sinonimləri: pərpətöyün. 
Respublikamızın bir çox rayonlarında buna pərpətöyün 

də deyilir. Çox yayılmış birillik ot bitkisidir. Gövdəsi torpaq 

üzərinə sərilən bitki olub, uzunluğu 20-40 sm-ə qədər çatır. 

Yarpaqları kürəşəkilli, ətli, qarşı-qarşıya, uzunsov və ya uzun- 

sov pazvari olub, kütdür, rəngi tünd-yaşıl, gövdəyə yaxın hissə- 

də isə tünd-qəhvəyidir. Çiçəkləri yarpaq qoltuğunda dəstə şək- 

lindədir. Ləçəkləri parlaq sarı rəngli və tərs yumurtavaridir. 

Qutucuqları yumurtaşəkilli olub, 4-10 mm uzunluqdadır. Ç. və 

m.V-IX.Düzənlik və dağətəyi qurşaqlarda, orta dağlıq qurşağın 

bağ, bostan və çay sahillərində yayılmışdır. Alaq bitkisi kimi 

muxtar respublikanın bütün rayonlarında əkin sahələrində, bos- 

tanlarda, bağlarda daha çox bitir. 

Kimyəvi tərkibi. Tərkibində karotinoidlərdən lutein, β- 

karotin, ali yağ turşularından α-linolen vardır. Gövdəsi üzvi 

turşulardan quzuqulağı turşusu və lipidlərlə zəngindir. Yarpaq- 

larında quzuqulağı turşusu, karotinoidlərdən β-karotin, steroid- 

lərdən sitosterin, kampesterin, stiqmasterin, terpenoidlərdən 

qlutation, β-amirin, butirospermol, parkeol, tsikloartenol, vita- 

minlərdən C və α-tokoferol, ali yağ turşularından α-linolen və 

3,5% lipid vardır. 

İstifadəsi. Tərəvəz kimi ilk dəfə Misirdə istifadə edil- 

mişdir. Orta əsrlərdə ərəblər pərpərəni «allahın tərəvəzi» adlan- 

dırmışlar. Tərkibində sellüloza az, zülal isə həzm oluna bilən 

formadadır. Respublikamızın əksər rayonlarında bu bitkinin 

cavan budaqları çiçəkləməzdən əvvəl yığılaraq, dovğa, şorba 

və qutab bişirilir. Pərpərəndən konserv, şirələr, sup və s. hazır- 

lanır. Bitkinin cavan budaqları qaynar suda pörtlədilib sarımsaq 

və qatıqla yeyilir. Ondan çığırtma, kükü də bişirilir. Pərpərənin 

sarımsaq və istiotla tutması iştaha açır. Hazırlanma qaydası 

belədir: Zövqə uyğun olaraq istiot və sarımsaq xırda-xırda doğ-

ranıb hazırlanır. Təzə yığılmış pərpərən isti suda pörtlədildik- 

dən sonra iki gün duzlu suda saxlanılır və sonra doğranılır. 

Doğranmış pərpərən, sarımsaq və istiot qat-qat bərabər miqdar- 

da bankalara yığılır. Üzərinə bir neçə dəfnə yarpağı və üzüm 

sirkəsi əlavə edilərək qapaqla bağlanır. 2-3 gün sonpa sirkə 

xeyli aşağı yenibsə əlavə edilir. Bu qayda ilə hazırlanmış tut- 

malar 1-1,5 il öz keyfiyyətini saxlayır. Pərpərəndən çiy halda 

da salatlar hazırlanır. İstifadə üçün yığım dövrü VI-VII aylar- 

dır. Bitkinin cavan zoğları qoparıldıqda təkrar kök boğazından 

yeni gövdələr əmələ gəlir. Torpağa az tələbkardır. Hazırda pər- 

pərən tərəvəz, ədviyyat və dərman bitkisi kimi Fransa, İngiltə- 

rə, Danimarka və Braziliyada geniş surətdə becərilir. 

Tibbi əhəmiyyəti. Bitkinin sulu dəmləməsi və duru eks- 

tratı qan təzyiqini artırır, qurudulmuş otunun dəmləməsi mədə- 

bağırsaq xəstəliklərində iltihabı aradan qaldırır, böyrək və sidik 

kisəsinin iltihabında istifadə olunur. Təzə pərpərən şirəsi şəkər 

xəstəliyində içilir. Bu bitkidən qədim zamanlardan xalq təbabə- 

tində istifadə edirlər. Çin və Misirdə eramızdan əvvəl infeksion 

xəstəliklərin, xüsusilə dizenteriyanın müalicəsində işlədirmiş- 

lər. Pərpərənin müalicəvi xüsusiyyətləri haqqında böyük təbib 

İbn Sina, qədim yunan həkimi Hippokrat və məşhur botanik 

Teofrast dəyərli fikirlər söyləmişlər. Ürək döyüntülərində və 

soyuqdəymələrdə toxumları müsbət təsir göstərir. Cavan bitki- 

lərdən hazırlanan bişirmələr mədə və qaraciyər iltihabı, böyrək 

və sidik kisəsi xəstəlikləri zamanı tətbiq edilir. Kəskin və xro- 

niki qanaxmaların qarşısını alır, şərab ilə qarışığı ziyilləri və 

başda olan civzələri aparır, baş ağrılarını sakitləşdirir. Tərki- 

bində selikli maddələr olduğu üçün mədə-bağırsağın yumşal- 

dılmasına kömək edir, asan həzm olunur. 

Qərənfilkimilər-Caryophyllaceae Juss. Çiçəkli bitkilər 

içərisində ən iri fəsilələrdəndir. Fəsilənin dünyada 80 cinsə top- 

lanan 2000-dən çox növü vardır. Əsasən ot bitkləri olub, yar- 

paqları sadə və qaşı-qarşıya, çox zaman yarpaqaltlıqsız, çoxun- 

luqla qınlı, ensiz və tam kənarlıdırlar. Çiçəkləri adətən yarım-

çətirdə, ikicinsli, nadirən bircinsli (onda bitki ikievli olur), en- 

tomofil bitkilər olub, nektarlıqlıdırlar. Çox zaman çiçəkaltlıq- 

ları olmur. Çiçək formulu adətən  Ca5 (Spergularia) və ya 

Ca(5) ( Silene) Co5 A5+5 G(2-5) şəklindədir. Ləçəkləri əsasən 
dırnaqcıqlı və tam, ikibölümlü və ya çoxbölümlü lövhəciklidir. 

Erkəkcikləri 10 və ya 5, nadirən az, daxili dairə kasa yarpaqla- 

rının önündə, xarici dairə ləçəklərin önündə yerləşir. Yumurta- 

lıq 5-2 meyvə yarpaqlı, üst, biryuvalı və ya əsası 3-5 yuvalı və 

sərbəst sütuncuqludur. Meyvələri əsasən qutucuq, bəzən tək 

toxumlu fındıqcadır. Dünyanın bütün kontinentlərində yayıl- 

mışdır. Onlara ən müxtəlif bitmə şəraitində rast gəlinir, meşə- 

lərdə, çəmənlərdə, səhra və yarımsəhralardan alp qurşağınadək 

yayıla bilir. Qərənfilçiçəklilər ən çox Şimal yarımkürəsinin 

mülayim iqlim ölkələrində, xüsusən Aralıq dənizi, Qərbi və 

Orta Asiya ölkələrində yayılmışdır. A. M. Əsgərov tərəfindən 

fəsilənin Azərbaycanda 34 cins üzrə 187 növü göstərilmişdir. 

«Azərbaycan florası» əsərində isə 34 cinsdə yığılan 200 növü 

verilmişdir. Nümayəndələri əsasən dekorativ bitkilərdir. Fəsi- 

lənin yabanı tərəvəz kimi geniş istifadə edilən cinslərindən biri 

Cincilimdir. Cinsin dünyada 100-dən çox, Qafqazda 8, o cüm- 

lədən Azərbaycanda 5 növü yayılmışdır, ən çox işlənilən növü 

haqqında aşağıda məlumat verilmişdir. 

Cincilim-Stellaria L. Çoxillik, təsadüfən birillik, kasa 

yarpaqları 5 bəzən 4, ləçəkləri 5, dərin oyuqlu və ya bölümlü 

(nadirən ləçəkləri olmur) bitkilərdir. Erkəkcik 10-8 və ya 4, 

sütuncuq 3 bəzən 2-dir. Qutucuq şarşəkilli və ya yumurtavari 

və çox dişciklidir. Cinsin Azərbaycanda 5 növü, Naxçıvan MR- 

də 2 növü yayılmışdır. 

6. Orta cincilim -Stellaria media (L.)Vill. Orta cincilim 

tərəvəz kimi ən çox istifadə olunan növdür. Birillik və ya 

ikiillik ot bitkisi olub, gövdələrinin hündürlüyü 10-30 sm-dir. 

Gövdə buğumları nazik olub, torpağa sərilir. Yarpaqları qarşı- 

qarşıya, yumurtavari, 1,5-3 sm uzunluğunda, əsasında kirpikli, 

üst hissəsi oturaq, aşağı hissəsi isə qısa saplaq üzərindədir.

Gövdənin yuxarı hissəsindəki yarpaqları oturaq, aşağıdakılar 

isə saplaqlı olur. Çiçəkləri ağ rənglidir. Hamaş çiçəyi yalançı 

dixotomikdir. Kasa yarpaqları 4-5 mm uzunluğunda, 

yumurtavari, neştərşəkilli, küt, ləçəklərə bərabərdir. Erkəkcik 

3-5, bəzi hallarda 10 və ya heç olmur. Qutucuğu yumurtaşəkilli 

və ya dalğavaridir, toxumu qutucuqda yerləşir və çox to- 

xumludur. Toxumun uzunluğu 1-3 mm-dir. Ç. və m. IV-IX-X. 

Cincilim muxtar respublikanın demək olar ki, bütün rayonlar- 

da, qayalıqlarda, kolluqda, alaqlı yerlərdə, meşələrdə və rütu- 

bətli torpaqlarda bitir. Düzənlikdən subalp qurşağa kimi yayıl- 

mışdır. 

Kimyəvi tərkibi. Bitkinin yerüstü hissələrində fenolkar- 

bon turşuları və törəmələrindən vanillin, n-hidroksibenzoy, fe- 

rul, kofein, xlorogen, flavonoidlərdən luteolin, apigenin, genis- 

tein və visenin-2 vardır. Bitkinin tərkibi saponinlərdən hipso- 

gen qlikozidləri ilə zəngindir. Onun yarpaqlarında 43- 44 mq% 

provitamin A, zoğunda isə 13,9-45,8 mq% C vitamini vardır 

[21, 93-94]. 

İstifadəsi. Tərəvəz bitkisi kimi o digər bitkilərlə - quşəp- 

pəyi, əvəlik, quzuqulağı və s. ilə birlikdə istifadə olunur. Cin- 

cilimdən yerli əhali müxtəlif xörəklər- buğlama, şorba, kükü, 

sıyıq, qutab, dovğa, salat, göy borş və s. hazırlayır. Bundan əlavə 

onun ətli qovurması və südlə bişirilməsi dadlı olur. Tərəvəz 

kimi aprel-may aylarında toplamaq lazımdır. Baharın erkən gə- 

lişi ilə əlaqədar mart ayında da yığmaq mümkündür. Bu bitkinin 

əkinə yaramayan sahələrdə əkilib-becərilməsi vacibdir. O, 

kökümsovları və toxumları ilə sürətlə artır. İlk yazda və payızda 

toplanmış toxumları səpildikdə 6-12 gündən sonra cücərir. 

Tibbi əhəmiyyəti. Çiçək açan dövrdə yerüstü hissələri 

toplanaraq qurudulur. Xalq təbabətində qurudulmuş bitkinin 

çay kimi dəmləməsi qara ciyər xəstəliklərində, sinə ağrılarında, 

qanlı bəlğəm və qusmalarda və həmçinin babasil xəstəliyində 

içilir. Sulu cövhərindən ağrıkəsici vasitə kimi və mədə-bağır- 

saq xəstəliklərinin müalicəsində istifadə olunur.

Qoyunqulağı - Silene L. Bir, iki və çoxillik ot 

bitkiləridir. Çiçəkləri ikicinsli nadirən bircinsli bir və ya iki 

evlidirlər. Kasacıq birləşmiş yarpaqlı və 10-30 uzununa 

damarlıdır. Ləçəkləri xətti-pazvari tam, iki və çox bölümlü 

büküşlüdür. Çılpaq və ya kirpikcikli erkəkcikləri 10 

ədəddir.Yumurtalıq 3 yuvalı və 3 sütuncuqludur. Erkəkcik və 

yumurtalıq uzun ayaqcıq (karpofor) üzərindədir. Meyvələri 

qutucuqdur. Cinsin Azərbaycanda 49 növü, Naxçıvan MR-də 

25 növü yayılmışdır. Əhali tərəfindən geniş istifadə olunanı 

İtaliya qoyunqulağı növüdür. 

7. İtaliya qoyunqulağı - Silene italica (L.) Pers. 

Çoxillik yaşıl bitkidir, kökü çoxbaşlı olub, başsız zoğlu 

və çiçək daşıyan gövdəsizdir. Gövdələri düz, aşağı hissəsi sıx 

və yumşaq tükcüklü, yuxarı hissəsi çılpaq və yapışqanlı, 

dağınıq süpürgəvari budaqlanmış olub, 25-80 sm hündürlükdə- 

dir. Yarpaqları qısa tükcüklü, kənarları boyu kiprikli, barsız bu- 

daq və gövdələrin aşağı hissəsində kürəşəkilli oval və ya ellip- 

tik ayalıdır. Ayası uzun saplaqlı, zirvəsi qısa, itiucluqludur. 

Gövdənin sonrakı yarpaqları kürəkvari, lansetşəkilli, yuxarı 

yarpaqlar isə oturaqdır. Pramidal süpürgəvari çiçək toplusu 

xeyli əyilmiş, zirvəsində 3(1), nadir hallarda isə 7 çiçəklidir. 

Kasacıq 18-20(22) mm uzunluğunda olub, silindrik, yaşımtıl, 

qısa tükcüklü və vəzili-tükcüklüdür. 

Ləçəkləri ağ, kasacıqdan uzun olub, yuxarıya doğru 

genişlənən, çılpaq, ortaya qədər ikiyə ayrılmış uzunsov paylara 

malikdir. Erkəkciyin saplaqları çılpaqdır. Qutucuq 8-10(12) 

mm uzunluğunda olub, uzunsov yumurtavaridir. Tükcüklə bir- 

likdə 7-12 mm uzunluğundadır. Toxumları 1mm uzunluğunda 

olub, qara-qonur, qabarıqlıdır. Ç. və m. V-VII. Aşağı və orta 

dağlıq qurşaqda, meşə, kolluq, tala, çəmənlik və qayalıqlarda 

bitir. Bu növ respublikamızın bütün rayonlarında geniş yayıl- 

mışdır. 

Kimyəvi tərkibi.Tərkibində flavonoidlərdən viteksin, izivi- 

teksin, izosaponarin, orientin, homoorientin, adonivernit və

saponinlər vardır. 

İstifadəsi. Yaşıl halda cavan zoğları qıda kimi istifadə 

edilir, mərəcüyüd dadı verir. Bişirilmiş yarpaqlar spanaq kimi 

istifadə edilir. İlk yazda qoyunqulağının yerüstü hissəsi sürətlə 

inkişaf edir. Aprel-may aylarında toplanıb başqa göyərtilərlə 

birlikdə kətə, sıxma, buğlama bişirilir. Bişirilmiş qoyunqulağı 

tamına görə az da olsa ispanağı xatırladır. Cavan zoğ və 

yarpaqları yumurta ilə bişirildikdə dadlı olur. 

Pəncərkimilər- Amaranthaceae Juss. Dünyanın tropik, 

subtropik və mülayim iqlimli ölkələrində, əsasən Amerika və 

Afrika materiklərində yayılan 65 cins üzrə 900- dən çox növü 

əhatə edir. Birillik və ya çoxillik ot bitkiləri olub, yarpaqları 

qarşı-qarşıya və ya növbəli düzülmüşdür. Çiçəkləri bir və ya 

ikicinsli, iki çiçəkaltlıqlı, yumaqcıqda toplanmış, yarpaq qoltu- 

ğunda yerləşərək sünbülvari, süpürgəvari və başcıq çiçək qru- 

punda cəmlənmişdir. Çiçəkyanlığı sadə və əsasına qədər 3-5 

(2-4) bölümlüdür. Erkəkcikləri çiçəkyanlığının payları 

qədərdir. Yumurtalıq üst və bir yuvalıdır. Meyvələri bir 

toxumlu qutucuqdur. Bəzi növləri alaq bitkiləri, bəziləri isə 

dekorativ bitki kimi bağçılıqda istifadə olunur. Azərbaycanda 

fəsilənin 3 cinsinə aid 9 növünə rast gəlinir. Bu növlərdən ikisi 

(quyruqlu və hibrid pəncər) kulturada becərilir. 

Pəncər - Amaranthus L. Birillik və ya çoxillik ot bitki- 

ləri olub, yarpaqları növbəlidir. Çiçəkləri müxtəlif cinsli, iki 

çiçəkaltlıqlı, dəctə şəklində sünbülvari, süpürgəvari çiçək qru- 

punda cəmlənmişdir. Çiçəkyanlığı 3-5(2-4) ləçəklidir. Erkək- 

cikləri 3-5, yumurtalıq üst, biryuvalı, 2-3 ağızcıqlıdır. Qutucuq 

biryuvalıdır. Nümayəndələrindən bəziləri yabanı tərəvəz bit- 

kiləridir. Cinsin Azərbaycanda 10 növü, Naxçıvan MR-də 7 

növü yayılmışdır. 

8. Qara pəncər - Amaranthus retroflexus L. 

Sinonimləri:şah pencəri, qaragöz. 

Birillik solğun yaşıl bitkidir. Gövdə şırımlı, düz, sadə 

və ya budaqlı olub, sıx, qısa, qıvrım tükcüklüdür. Yarpaqlar

uzun saplaqlar üzərindədir. Aşağı yarpaqların saplağı ayadan 

uzun, yumurtavari və ya yumurtavari rombik, küt, yarpağın zir- 

vəsi isə qısa tikancıqlı, çox kiçik çuxurludur. Yarpaqların üst 

tərəfi çılpaq, alt tərəfi solğun, qabarıq, aydın görünən damarcıq 

şəbəkəsinə malikdir. Cavan yarpaqlar çox hallarda az və ya çox 

dərəcədə qıvrım tükcüklüdür. Çiçəklər dəstələrdə sıx, süpür- 

gəşəkilli çiçək toplusunda yerləşmişlər. Çiçək toplusu çox ge- 

niş olmayan piramida şəkilli və ya uzunsov silindirikdir. Erkək 

çiçəkciklərin çiçəkyanlığının 5 yarpaqlı yarpaqcıqları lansetşə- 

killi, itidirlər. Dişi çiçəklərdə isə uzunsov xətvari, yuxarıya do- 

ğru bir qədər kürəkşəkilli genişlənmiş, demək olar ki, düzünə 

kəsilmiş, adətən zirvəsində kiçik tikancıqlı çuxuru vardır. Er- 

kəkciyi beşdir. Köndələn qapaqcıqla açılan qutucuq çiçəkyanlı- 

ğından qısadır. Toxum 1 mm diametrində, qonur qara, parlaq, 

iti kənarlıdır. Ç. və m. VI-VIII. 

Düzənlikdən yüksək dağlıq qurşağa qədər yayılmışdır, 

az hallarda yuxarı dağlıq qurşaqda rast gəlinir. Bağlarda, bos- 

tanda, primitiv töküntülü yerlərdə bitir. Bitki nümunələri Qa- 

hab, Zeynəddin, Nehrəm və Tumaslı kəndləri ərazilərindən 

toplanılmışdır. 

Kimyəvi tərkibi. Cavan yarpaqları ispanaq kimi istifadə 

edilir. Toxumlarında 8,9% bitki yağı,19% protein və 41% ni- 

şasta var. Yarpaqlarında 185,6-203,2 mq% C vitamini var. Bit- 

kinin tərkibində kampesterin, siqmosterin, spinasterin, erqos- 

ten-7-ol, stiqmosten-7-ol, 24-metilentsikloartanol, alifatik spirt 

və aldehidlərdən trans-2-heksanal, sis-heksen-3-ol-1, trans- 

heksen-2-ol-1 və heksanol vardır. 

İstifadəsi. Cavan yarpaq və zoğları müxtəlif milli xö- 

rəklərin hazırlanmasında istifadə edilir. Yarpaq və zoğları yığı- 

laraq suda pörtlədilir, acı suyu sıxıldıqdan sonra, yağ-soğanda 

qovrulur və üzərinə yumurta əlavə edilir. Yaponlar qidalılıq 

keyfiyyətinə görə pəncəri kalmar balığının ətilə müqayisə edir- 

lər. Bu bitkidən müxtəlif salatlar, peçenye, un, yağ, nişasta və 

s. hazırlanır. İstifadə üçün əsasən may-iyun aylarında toplanır.



51 
 

Toxumları isə ev quşlarına yem kimi verilir. Amerika qitəsidə 

hindular, mekiskalılır, perulular qida məqsədilə bu bitkiləri 

geniş surətdə becərirdilər. Hazırda bu bitki Amerika və Afrika 

ölkələrində, Yaponiyada, Hindistanda, Rusiyada mədəni şəkil- 

də əkilir və hər hektardan 1600-2000 sentner yaşıl kütlə əldə 

olunur. Qeyd etmək yerinə düşərdi ki, zəngin floraya malik 

olan respublikamızda bitki növlərinin bol yabanı ehtiyatı var- 

dır. Ona görə də bu təbii ehtiyatla bitki məhsuluna olan qida və 

yem tələbatını tam ödəmək mümkündür. 

9. Gizli pəncər - Amaranthus graecizans L. 

Sinonimləri :şah pencəri, ağ pencər. 

Birillik bitki olub, 17-40 sm hündürlükdədir. Gövdələri 

düz, dərin şırımlı, budaqlanandır. Yarpaqları qısa dalğavari və 

ya lansetşəkilli olub, tədricən qısa saplağa doğru yayılmışdır. 

Uc hissəsi küt və ya qısa dairələnmiş (dövrələnmiş) tikancıklar- 

la qurtarır, alt tərəfi ağımtıl damarlardan təşkil olunmuşdur. 

Çiçək dəstələr halında yarpaqların qoltuq hissəsində yerləşir və 

onlar hamaşçiçəkdirlər. Yarpaqcıqları üçlü dalğavari və ya 

neştərşəkilli çiçək yanlığından ibarət olub, iti uclu, qısa, qutu- 

cuq şəklindədir. 

Qutucuqları 1,5-2 sm uzunluğunda olub, yanlardan ba- 

sılmışdır. Toxum 1mm diametrində qonur-qara, parlaqdır. Ç. 

VI-VIII və m. VII-X. Düzənlikdən aşağı dağlıq qurşağa qədər, 

Arazboyu düzənlikdə yayılmışdır. Alaqlı yerlərdə, yolların kə- 

narlarında, otarılmış yamaclarda, çay kənarlarında, qayalıqlar- 

da bitir. 

Kimyəvi tərkibi. Bitkinin tərkibində xolesterin, kampes- 

terin, stiqmasterin, spinasterin, amasterol, neoksantin, lipidlər, 

alifatik birləşmələr və ali yağ turşuları vardır. 

İstifadəsi. Cavan yarpaq və zoğları müxtəlif milli xö- 

rəklərin hazırlanmasında istifadə edilir. Yarpaq və zoğları yığı- 

laraq suda pörtlədilir, acı suyu sıxıldıqdan sonra, yağ-soğanda 

qovrulur və üzərinə yumurta əlavə edilir. Yaponlar qidalılıq 

keyfiyyətinə görə pəncəri kalmar balığının ətilə müqayisə edir-

lər. Bu bitkidən müxtəlif salatlar, peçenye, un, yağ, nişasta və 

s. hazırlanır. İstifadə üçün əsasən may-iyun aylarında toplanır., 

Tərəkimilər-Chenopodiaceae Vent. Bu fəsilə 1400- ə 

qədər növü əhatə edir. Tərəkimilər fəsiləsindən Azərbaycan 

florasında 33 cinsə aid 101 növü yayılmışdır. Nümayəndələri 

adətən ot bitkiləri olub, yarpaqları növbəli, nadirən qarşılıqlı, 

sadə və yarpaqaltlıqsızdır. Çiçəkləri dəstə şəklində sünbül və 

süpürgədə toplanmış ikicinsli, nadirən bircinsli, anemofil və 

entomofil bitkilərdir. Çiçəkaltlıqları yoxdur. Dişicik 3 meyvə 

yarpağından ibarət olub, yumurtalıq bir yuvalı, sütuncuq və bir 

neçə ağızcıqlıdır. Mevələri fındıqcadır. Fəsilənin növlərinə şo- 

ran yerlərdə, qumsal torpaqlarda, bəzi növlərinə gilli yamaclar- 

da, alaq bitkisi kimi əkinlərdə, yolların və yaşayış məntəqələri- 

nin ətrafında təsadüf edilir. Bir sıra yabanı növləri yem, tərə- 

vəz, boya və dərman bitkisi kimi istifadə edilir. Fəsilənin nü- 

mayəndələri birillik, çoxillik ot və ya kol bitkiləridir. Apardı- 

ğımız tədqiqatlara əsasən muxtar respublika florasında fəsilə- 

yə məxsus olan yabanı tərəvəz bitkilərinin 4 cinsə aid 12 növü- 

nün yayıldığı müəyyən edilmişdir. 

Cədvəl 4. 

Tərəkimilər fəsiləsinə aid olan yabanı tərəvəz 

bitkilərinin istifadə üçün yığım vaxtları 

 

Taksonun adı 
İstifadə olunan 

hissə 

Yığım 
vaxtı 

(aylar) 

1. Chenopodium 
album 

Çavan zoğ və yarpaqları 
IV -VI 

2. Ch. urbicum Çavan zoğ və yarpaqları IV - V 

3. Ch. rubrum Çavan zoğ və yarpaqları IV - V 

4. Ch. polyspermum Çavan zoğ və yarpaqları IV - V 

5. Ch. foliosum Yarpaq, çiçək və 
meyvələri 

IV - V 

6. Atriplex 
tatarica 

Körpə bitkilər 
IV - V 

7. A. turcomanica Körpə bitkilər IV - V 

8. A. hortensis L. Körpə bitkilər IV - V 

9. Spinacia 
tetrandra 

Körpə bitkilər 
III - V 

10 Salsola soda Körpə bitkilər IV - V 

11 Suaeda 
altisimma 

Körpə bitkilər 
IV - V 

12 Salicornia 
europaea 

Çavan zoğları 
IV - V 

Tədqiqatlar nəticəsində fəsiləyə aid olan yabanı tərəvəz 

bitkilərinin istifadə hissələri dəqiqləşdirilmiş və istifadə üçün 

yığım vaxtları müəyyənləşdirilmişdir. 

Ədəbiyyat materiallarina [153, 159] və aparılan tədqi- 

qatlara əsasən bu bitkilərin istifadə xüsusiyyətləri haqqında qı- 

sa məlumat veririk: 

Tərə - Chenopodium L. Bir, iki və çoxillik, yarpaqları 

əsasən nişastalı ərpli bitkilərdir. Çiçəkləri bircinsli, bəzən erkək 

çiçəklərlə qarışıq süpürgədə cəmlənmişdir. Çiçəkyanlığı 5, bə- 

zən 3-4 ləçəkli və sərbəstdir. Erkək çiçəkləri 5 erkəkcikli və ya 

az, yumuytalıq 2(3-5) sapvari ağızcıqlıdır. Meyvələri birtoxum- 

ludur. Cinsin Azərbaycanda 14 növü, Naxçıvan MR-də 10 nö- 

vü yayılmışdır. 

Aşağıda bu növlərin biomorfoloji və ekoloji xüsusiy- 

yətlərinin təsviri verilmişdir: 

10. Ağımtıl tərə - Chenopodium album L. 

Sinonimləri: unnuca, salmanca. 
Ot bitkisi olub, gövdəsi düz ağ zolaqlı budaqlanandır. 

Aşağı budaqları bəzən torpaq səthindən qismən qalxan, nadir 

hallarda yayılandırlar. Yarpaqları saplaqlı, adətən yumurtavari 

və ya uzunsov yumurtavari, demək olar ki, düz paz şəkilli 

əsaslıdırlar. Yüngülcə nizəşəkilli, iti, küt, üst səthi yaşıl, aşağı 

səthi silinən ağ un örtüklüdür. Yuxarı yarpaqlar lansetşəkilli, 

hamar kənarlı və ya bütün yarpaqlar uzunsov yumurtavari,

hamar kənarlıdır. Çiçək topacıqları süpürgələrlə birləşmiş sün- 

bülşəkilli və ya dağınıq çiçək toplularında yerləşmişdir. Çiçək- 

ləri ikicinsli, beşüzvlü, çiçək yanlığının payları unlutəhər, kə- 

narları pərdəşəkilli, tillidir. Toxumları 1-1,25 mm diametrində 

qara və parlaqdırlar. Ç. V-VII və m. (VI) VII-X (XI). Kosmo- 

politdir, hər yerdə yayılmışdır. Geniş yayılmış alaq bitkisidir. 

Düzənlikdən orta dağlıq qurşağa qədər yayılmışdır. Əkin, bağ 

və bostanların alaq bitkisidir. Zibilli yerlərdə, yol kənarlarında 

bitir. Bitki nümunələri Axura, Gülüstan, Şir arxı, Dəmirçi əra- 

zilərindən toplanılmışdır. 

Kimyəvi tərkibi. Bitkinin tərkibində üzvi turşulardan β- 

hidroksiyağ, terpenoidlər, steroidlərdən β-ekdizon, polipodin 

B, 20-hidroksi-24-metilenekdizon, fenolkarbon turşularından 

ferul, β-fenilasetat, aşı maddələri, antraxinonlar vardır. Bitkinin 

köklərində azotlu birləşmələrdən N-trans-feruloil-4-O-metildo- 

pamid, ali yağ turşularından palmitin, olein, linol, yarpaqların- 

da steroidlərdən spinasterin, stiqmasterin, 24α-etilsterin, to- 

xumlarında vitaminlərdən C vitamini, karotin, lipidlərdən triq- 

liseridlər və monoqliseridlərə rast gəlinir. Unnucanın toxumla- 

rının tərkibində 6% yağ, 38% azotsuz maddələr, 87- 140 mq / 

% C vitamini, 100- 120 mq / % A vitamini var. 

İstifadəsi. Cavan yarpaq və zoğları yeməklərdə ispanaq 

və qulançar kimi istifadə edilir. Bəzi ölkələrdə körpə, təzə 

yarpaqlarından salat və borş hazırlanmasında istifadə edilir. 

Yarpaqları spanaq kimi istifadə olunur. Unnucadan dovğa, 

qovurma, buğlama və s. xörəklər hazırlanır. Onu təzə halda yı- 

ğıb, odunlaşıb bərkiməmiş budaqlardan təmizləyirlər. Qaynar 

suda 2- 3 dəqiqə pörtlətdikdən sonra süzüb sıxır, yağ-soğanda 

qızardırlar. Sarımsaqlı qatıqla çox ləzzətli yeyilir. Cavan zoğla- 

rından püre, kətə və s. hazırlanır. Yaşıl yarpaqlarından qida ki- 

mi mart ayından başlamış dekabra qədər istifadə etmək olar. 

Cavan zoğlarını qurudaraq qışda istifadə üçün saxlayırlar. Tə- 

rələri istifadə üçün aprel-may aylarında toplayırlar. Fransa, Al-

maniya və İngiltərədə tərəvəz və toxum əldə etmək üçün əkilib 

becərilir. 

Tibbi əhəmiyyəti. Çin, Hind və Tibet təbabətində qə- 

dimdən istifadə edilirdi. İstifadə orqanları kök və yarpaqlarıdır. 

Xalq təbabətində işlədici, ağrıkəsici, sidikqovucu, bəlğəmgəti- 

rici vasitə kimi işlədilir. İflic, vərəm, həzm orqanları xəstəlik- 

lərinin müalicəsində tətbiq olunur. Dəmləmə və cövhəri qarqa- 

ra, yaraların yuyulmasında, dəri xəstəliklərində qəbul edilir. 

11. Şəhər tərəsi-Chenopodium urbicum L. Çılpaq 

bitkidir. Gövdəsi düz, qabırqalı, budaqlıdır. Yarpaqları çılpaq, 

hər iki tərəfdən yaşıl, qövsvari paz şəkilli əsaslı, iti və ya 

itiləşmiş, kənarları çuxur iti dişcikli, bəzi hallarda hamar 

kənarlıdırlar. Yuxarı gövdə yarpaqları çox kiçilmiş, neştər şə- 

killi və hamarkənarlıdırlar. Çiçək topacıqları qoltuqda yerləş- 

miş, uzunsov süpürgəvari çiçək toplularında cəmləşmişlər. Çi- 

çəklər ikicinsli olub, beş üzvlü çılpaq çiçəkyanlığına malikdir- 

lər. Toxumları 1mm diametrli olub qara, parlaqdırlar. Ç. (VII) 

VIII-IX və m. IX-X (XI). Düzənlikdə, az hallarda orta dağlıq 

qurşaqda, bostanlarda, yollarda, alaqlı yerlərdə bitir. 

Kimyəvi tərkibi. Bitkinin yerüstü orqanlarının tərkibində 

monoterpenoidlər, seskviterpenoidlər, flavonoidlərdən kverse- 

tin, kempferol, lipidlər və onların tərkibində fitosterin və efirlə- 

ri, yağ turşuları və vitaminlər vardır. 

İstifadəsi. Cavan yarpaq və zoğları salat və borş hazır- 

lanmasında istifadə edilir. Bitkinin cavan zoğlarından dovğa, 

qovurma, buğlama və s. xörəklər hazırlanır. Onu təzə halda yı- 

ğıb, qaynar suda pörtlətdikdən sonra süzüb sıxır, yağ-soğanda 

qızardırlar. Sarımsaqlı qatıqla çox ləzzətli yeyilir. Cavan zoğla- 

rından püre, kətə və s. hazırlanır. Yaşıl yarpaqlarından qida 

kimi mart ayından başlamış dekabra qədər istifadə etmək olar. 

Bitki istifadə üçün aprel-may aylarında toplanır.

12. Yarpaqlı tərə-Chenopodium foliosum Aschers. 

Sinonomləri:quş üzümü. 
Çılpaq, bəzi hallarda qırmızımtıl bitkidir. Gövdə 14-50 

sm hündürlüyündə olub, adətən düz, bəzi hallarda yana əyilmiş 

və ya yerəyatan, dağınıq budaqlıdır. Yarpaqları çoxsaylı, zirvə- 

yə doğru tədricən azalan, kökyanı və aşağı gövdə yarpaqları 

uzun saplaqlar üzərindədir. Gövdənin orta yarpaqları xeyli qı- 

sa saplaqlar üzərindədir, uzunlaşmış üçbucaq şəkilli olub, nizə 

şəkilli çiçək topaları yarpaqların qoltuğunda, gövdənin uzun 

budaqları üzərində yerləşmişlər. Çiçəkləri ikicinsli olub, tədri- 

cən qızaran şirəli çiçəkyanlığına malikdir, belə ki, topalar bar- 

verən dövrdə çiyələyin meyvəsinə oxşayır. Erkəkciyi birdir. 

Toxumlar 1mm diametrində, yanlardan sıxılmış, qara-qonur, 

demək olar ki, tutqundurlar. Ç. VI-VII və m. VI-VIII (IX). 

Düzənlikdən yuxarı dağlıq qurşağa qədər (d.s.h. 2800 

m-dək), Batabat, Çəpər obası, Ləkətağ, Bayəhməd ərazilərində, 

çayların quruyan sahillərində, alaqlı yerlərdə, otluq və yol 

kənarlarında yayılmışdır. 

Kimyəvi tərkibi. Bitkinin yerüstü orqanlarının tərkibində 

flavonoidlərdən kversetin, kempferol, vitaminlərdən A və C 

vitamini, karotinoidlərdən α-karotin və β-karotin, steroidlər, 

üzvi turşular və digər birləşmələrə rast gəlinir. 

İstifadəsi. Cavan yarpaq və zoğları salat və borş hazır- 

lanmasında istifadə edilir. Bitkinin cavan zoğlarından dovğa, 

qovurma, buğlama və s. xörəklər hazırlanır. Bitkinin yetişmiş 

qırmızı meyvələri yeyilə bilir. Bitki istifadə üçün aprel-may 

aylarında toplanır. 

Tibbi əhəmiyyəti. Yerüstü hissələrindən hazırlanmış 

preparatlar revmatizmdə, üz dərilərinin müalicəsində, asma və 

baş ağrılarında istifadə edilir. 

13. Qırmızı tərə-Chenopodium rubrum L. Çılpaq 

bitkidir. Gövdə bəzən qırmızımtıl, düz, künclüdür. Torpaqdan 

nisbətən yuxarı qalxan aşağı budaqlıdır. Yarpaqlar yarpaq ayası 

uzunluğuna bərabər və ya nisbətən qısa saplaqlar üzərində bir

qədər lətli, yaşıl, yumurtavari rombik olub, paz şəkilli əsaslı, 

iti, kənarları boyunca çuxurlu, bölümlü və ya çuxurlu 

dişlidirlər. Yarpaqlar dağınıq aşağı paylı və ya bir qədər iri 

dişli, nadir hallarda hamar kənarlıdır. Çiçək topacıqları yuxarı 

süpürgədə, çox qısa sünbülşəkilli və əksər hallarda qoltuq 

süpürgəvari çiçək toplularında yerləşmişdir. Topacıqlarda yan 

çiçəklər üçbölümlü, çılpaq, zirvə topacıqları isə 4-5 bölümlü 

çiçək yanlığına malikdirlər. Erkəkciyi 2-5-dir. Toxumları 1mm 

diametrində, tünd-qəhvəyi, nöqtəlidir. Ç. VII-IX və m. IX-X. 

Düzənliklərdə, Qıvraq, Yurdçu, Püsyan və s. kəndlərdə alaqlı 

yerlərdə yayılmışdır. 

Kimyəvi tərkibi. Bitkinin tərkibində fenol birləşmələrin- 

dən kumaroilqlukuranoilqlükoza, feruloil-qlukuranoilqlükoza, 

fenol karbon turşuları və törəmələri, antosianlardan betasianin, 

tselozianin I və II, lamirantin I və II, çoxnüvəli aromatik birləş- 

mələr, heterotsiklik birləşmələr, lipid və ali yağ turşularına rast 

gəlinir. 

İstifadəsi. Cavan yarpaq və zoğları salat və borş hazır- 

lanmasında istifadə edilir. Bitkinin cavan zoğlarından dovğa, 

qovurma, buğlama və kətə hazırlanır. Onu təzə halda yığıb, 

qaynar suda pörtlətdikdən sonra süzüb sıxır, yağ-soğanda qı- 

zardırlar. Cavan zoğlarından püre, kətə və s. hazırlanır. Bitki 

istifadə üçün aprel-may aylarında toplanır. 

14. Çoxtoxumlu tərə-Chenopodium polyspermum L. 

Çılpaq bitkidir. Gövdəsi düz, budaqlanandır. Yarpaqları 

saplaqlı, yaşıl, nazik, yumurtavaridir. Çiçək yancıqları 5 üzvlü, 

çılpaqdır. Toxumları 1 mm diametrində olub, qara-qonurdur. 

Ç. VI-VII, m. VIII-IX. Düzənlik və aşağı dağlıq qurşaqda ya- 

yılmışdır. Bütün dağətəyi rayonlarda bostanlarda, yol kənarla- 

rında, meşə talalarında bitir. 

Kimyəvi tərkibi. Bitkinin tərkibində fenol birləşmələrin- 

dən kumaroilqlukuranoilqlükoza, feruloil-qlukuranoilqlükoza, 

fenol karbon turşuları və törəmələri, antosianlardan betasianin, 

tselozianin I və II, lamirantin I və II, çoxnüvəli aromatik birləş-

mələr, heterotsiklik birləşmələr, lipid və ali yağ turşularına rast 

gəlinir. Bundan əlavə bitkinin tərkibində steroidlərə və izopre- 

noidlərə dərast gəlinir. 

İstifadəsi. Cavan yarpaq və zoğları salat və borş hazır- 

lanmasında istifadə edilir. Bitkinin cavan zoğlarından dovğa, 

qovurma, buğlama və s. xörəklər hazırlanır. Onu təzə halda yı- 

ğıb, qaynar suda pörtlətdikdən sonra süzüb sıxır, yağ-soğanda 

qızardırlar. Sarımsaqlı qatıqla çox ləzzətli yeyilir. Cavan zoğla- 

rından püre, kətə və s. hazırlanır. Yaşıl yarpaqlarından qida ki- 

mi mart ayından başlamış dekabra qədər istifadə etmək olar. 

Bitki istifadə üçün aprel-may aylarında toplanır. 

Sirkən-Atriplex L. Çiçəkləri bircinslidir. Erkək çiçəklə- 

ri sadə otvari 5 bölümlü çiçək yanlığında toplanıb və 5 erkək- 

ciklidir. Dişi çiçəklərinin şişəkyanlığı yoxdur. Üst yumurtalıqlı 

olub, ağızcıq ikidir. Çiçəkləri süpürgəvari və ya sünbülşəkilli 

çiçək qrupunda toplanıbdır. Cinsin Azərbaycanda 11 növü, 

Naxçıvan MR-də 10 növü yayılmışdır. 

15. Tatar sirkəni-Atriplex tatarica L. Gövdə düz, 

bəzən yatan, çox vaxt ağımtıl güclü budaqlanan olub, 100 sm və 

daha hündür olur. Yarpaqları saplaqlı, üçbucaq yumurtavari, 

uzunsov yumurtavari və ya rombik üçbucaqlı olub, paz şəkilli və 

ya nizəşəkilli əsaslı, kənarları qeyri bərabər çuxurlu dişciklidirlər. 

Aşağı yarpaqlar bölümlü, ancaq aşağı tərəfdən gümüşü pulcuqlu, 

yuxarı yarpaqlar isə uzunsov, xətti, kiçik dişcikli və ya hamar 

kənarlıdır. Çiçək topacıqları budaqların əsasından yuxarıda 

yarpaqsız hissələrdə, sünbülşəkilli çiçək toplularında yerləşmişlər. 

Dişi çiçəklər iki rombik çiçəkcikyanlığı ilə əhatə olunmuş, çiçək 

yancıqları ortaya qədər bitişikdir. Meyvələr əmələ gəldikdə 

bərkiyən ağtəhər, çox hallarda üç paylı, dördbucaqlı dişcikli, 

yanpaylı və daha iri üçbucaq və uzunsov üçbucaq iti bölümlüdür. 

Ç. VII-IX, m. IX-XI. Duzlaşmış torpaqlarda, alaqlı və çöküntülü 

yerlərdə bitir. Düzənlik və aşağı dağlıq qurşaqda, bəzən orta 

dağlıq qurşaqda, Xok, Şahtaxtı, Böyükdüz kəndlərində, Culfa 

rayonu ətrafında yayılmışdır.

Kimyəvi tərkibi. Bitkinin yerüstü orqanlarının tərkibində 

lipidlərdən fosfatidilqliserol, azotlu birləşmələrdən betain, 

kabohidratlar, üzvi türşular, vitaminlər, aşı maddələri, vitamin- 

lər və digər birləşmələr vardır. 

İstifadəsi. Qida məqsədi ilə bitkilərin cavan yarpaqla- 

rından istifadə olunur. Sulu və ət xörəklərinə əlavə olunur, 

salatlar hazırlanır. Cavan bitkilər aprel-may aylarında topla- 

nılır. 

16. Türkmən sirkəni-Atriplex turcomanica (Moq.) Boiss. 

Ağımtıl dağınıq budaqlı yarımkolcuq olub, hündürlüyü 

25-70 sm-dir. Yarpaqları qısa saplaqlar üzərində və ya oturaq, 

uzunsov yumurtaşəkilli və ya uzunsovdur. Pazşəkilli əsasa 

malik, qısa qulaqcıqlı, kiçik çuxur dişcikli, demək olar ki, 

hamar kənarlı, küt, ayası hər iki tərəfdən və ya yalnız alt 

tərəfdən ağımtıl unlucalıdır. Çiçək topacıqları yuxarı yarpaqla- 

rın qoltuğunda və yarpaqsız, aralı düşmüş, sünbülşəkilli çiçək 

toplularında yerləşmişlər. Çiçəkcik yancıqları böyük məsafədə 

bir-biri ilə birləşmişdir. Meyvələr əmələ gəldikdə bərkiyən, 

gövdə ilə birləşən, əsasında çiçək yancıqları ilə birlikdə unluca- 

lıdır. Yanlarında qeyri-düzgün çıxıntılar vardır. Ç. VII-VIII və 

m. IX-X. Düzənlikdə və ön dağlıqda, Arazboyu düzənlikdə ya- 

yılmışdır. Gilli duzlaşmış torpaqlarda bitir. 

Kimyəvi tərkibi. Bitkinin yerüstü orqanlarının tərkibində 

lipidlərdən fosfatidilqliserol, azotlu birləşmələrdən betain, 

kabohidratlardan saxaroza, fruktoza, qlükoza və maltoza, üzvi 

türşular, vitaminlər, aşı maddələri və digər birləşmələr vardır. 

İstifadəsi. Qida məqsədi ilə bitkilərin cavan yarpaqla- 

rından istifadə olunur. Sulu və ət xörəklərinə əlavə olunur, sa- 

latlar hazırlanır. Cavan bitkilər aprel-may aylarında toplanılır. 

17. Bağ sirkəni-Atriplex hortensis L. Birillik bitkidir. 

Gövdəsi 30-150 sm hündürlükdə, düz, sadə və ya budaqlı olub, 

qırmızımtıldır. Yarpaqları saplaqlı, aşağıdakılar ürəkvari və ya 

nizəvari üçbucaqşəkilli, azca oyuqlu dişcikli və ya tamkənarlı, 

ortadakılar uzunsov və ya uzunsov neştərvaridir. Çiçəkləri

süpürgəvari yarpaqsız çiçək qrupundakı yumaqcıqlarda 

yerləşir. Erkək çiçəkləri beşüzvlü, dişi çiçəkləri iki cür olub, 

beşüzvlü çiçəkyanlıqlı və çiçəkyanlıqsızdır. Birinci çiçəklərin 

toxumları horizontal, xırda və qara, ikincilərin toxumları 

vertikal, yastı və əlifi- boz rənglidir. Ç. və m.VII-IX. 

Kimyəvi tərkibi. Yarpaqlarının tərkibində 72,6-205 

mq% C vitamini, fenol karbon turşularından vanilin, ferul tur- 

şusu, flavonoidlərdən kampferol, kversetin, betasianinlərdən 

betanin, toxumlarının tərkibində saponinlər vardır. 

İstifadəsi. Qida məqsədi ilə yarpaqları marinadlaşmış 

və turşuya qoyulmuş halda istifadə olunur. 

Duzlaq çoğanı-Salicornia L. Çiçəkləri ikicinslidir, çi- 

çək yanlığı tamamilə bağlıdır, yalnız yuxarıdakı yarıqdan 1-2 

erkəkcik və çiçək ağızcığı görünür. 

18. Avropa duzlaq çoğanı-Salicornia europaea L. 

Birillik, ətli, qarşılıqlı budaqlanan və inkişaf etməmiş 

yarpaqlara malik bitkidir. Çılpaq, şirəli bitki olub, 5-40 sm 

hündürlüyündədir. Gövdəsi düz, budaqları qarşı-qarşıya yerlə- 

şib, paylı və tünd yaşıldır. Payızda adətən qızarırlar. Yarpaqlar 

qarşı-qarşıya yerləşmiş, çox kiçik qınlar şəklində olub, inkişaf 

etməmişlər. Çiçək topaları sünbülşəkilli və şirəlidir. Çiçəkləri 

üç-üç yerləşmişdir. Yumurtalıq iki sapşəkilli ağızcıqlıdır. Çi- 

çəkyanlığı yuxarıdan deşiyi olan rombşəkilli qalxancıq forma- 

sındadır. Dişicikdən erkək-ciklər və dişiciyin ağızcığı çıxır. Ç. 

və m. V-X. Əsasən aşağı qurşaqda - Arazboyu düzənlikdə ya- 

yılmışdır. Rütubətli şoran yerlərdə bitir. 

Kimyəvi tərkibi. Bitkinin yerüstü hissələrinin tərkibində 

xromonlardan 7-hidroksi-6-metoksixromon, flavonoidlərdən 

kversetin, izokversetin, rutin, gövdə və yarpaqlarında flavo- 

noidlər, toxumlarında karbohidratlardan qlükoza və fruktoza, 

ali yağ turşularından linol və olein turşuları, lipidlər və onların 

tərkibində qliserol və qliseridlərə rast gəlinir. Külündə 7,5%- 

dək xörək duzu, maqnezium bromid, maqnezium yodid və s. 

vardır.

İstifadəsi. Qərbdə (Fransada) duzlaq soğanı xoşa gələn 

tərəvəz hesab edilir. Marinadlaşmış halda, sirkədə və digər hal- 

larda, həmçinin müxtəlif yeməklərdə əlavə qatqı kimi istifadə 

edilir. Kaloriliyinə görə ispanaqdan bir neçə dəfə üstündür. İs- 

tifadə üçün may ayında toplanır. 

İspanaq-Spinacia L. Bircinsli, ikievli, erkək çiçəkləri 

sünbülvari süpürgəşəkilli çiçək qrupuna, dişi çiçəkləri isə çiçək 

qoltuğuna toplanmışdır. Dişi çiçəkləri çiçək yanlıqsızdır və 

çiçəkaltlığının 2-4 dişli birləşmiş örtüyü ilə əhatələnib. Cinsin 

Azərbaycanda və Naxçıvan MR-də 2 növü yayılmışdır. 

19. Dörderkəkcikli ispanaq - Spinacia tetrandra Stev. 

Sinonimləri: şomu, somun, çöl ispanağı. 

Kökdən qalxan bir və ya bir neçə gövdəli birillik, çılpaq 

bitkidir. Gövdələri sadə və ya budaqlı olub, 10-40 sm hündür- 

lükdədirlər. Kökyanı yarpaqlar rozetlərdə yerləşmiş, uzun 

saplaqlı, buynuzvari, lələk bölümlü, küt və ya iti hissələrə ma- 

lik, nadir hallarda bütövdür. Gövdə yarpaqları dişi nümayəndə- 

lərdə adətən daha bölümlü olub, qısa saplaqlıdır. Erkək nü- 

mayəndələrdə isə yarpaqlar demək olar ki, oturaqdır. Onlar 

gövdənin yarısını əhatə edir, geniş kürəşəkilli, hamar kənarlı- 

dırlar. Erkək çiçəklər 4 yumurtavari yarpaqcıqdan və uzunsaplı 

4 erkəkcikdən ibarətdir. Onlar topacıqlarda yerləşmişlər. Topa- 

cıqlar aralı yerləşmiş sünbülşəkilli, zirvə çiçək toplusunu əmələ 

gətirirlər. Dişi çiçəklər topalarda həm gövdə, həm də kökyanı 

yarpaqların qoltuğunda yerləşmiş, bəzən bir-biri ilə birləşərək 

(yuvarlaq) tikanlı meyvə salxımı əmələ gətirirlər. Onlar yar- 

paqlarla birlikdə tökülürlər. Ç. və m. III-V. Adətən gilli, zəif 

şoranlaşmış yarım səhralıqlarda bitirlər. Düzənlikdən aşağı 

dağlıq qurşağa qədər yayılmışdır. Bitki nümunələri Qahab, 

Zeynəddin, Camaldin və s. ərazilərdən toplanılmışdır. 

Kimyəvi tərkibi. Bitkinin yerüstü hissələrinin tərkibində 

A, B, C, D, K vitaminləri, selikli maddələr, üzvi turşular və on- 

ların törəmələri, fenol birləşmələri və fitoaleksinlərə rast 

gəlinir. Bitkinin tərkibində vitamin və zülallarla yanaşı, kal-

sium və flor elementlərinin birləşmələri də vardır. 

İstifadəsi. Ondan qovurma, sıxma, dovğa, qutab və s. 

hazırlanır. Adətən bişirilmiş halda istifadə edilir. Əvəliklərlə 

birlikdə borş, sup və müxtəlif tərəvəz yeməklərinin hazırlanma- 

sında istifadə olunur. Qurudulmuş ispanaq tərkibində olan züla- 

lın miqdarına görə ətdən azacıq geri qalır. İspanaq nəinki təzə 

nalda, hətta konservləşdirilmiş və dondurulmuş şəkildə də isti- 

fadə olunur ki, bu zaman tərkibindəki bioloji aktiv maddələr 

dəyişmir. Aprel-may aylarında, havalar mülayim keçən illərdə 

martın axırıncı ongünlüyündə də toplanıla bilir. 

Şoran-Salsola L. Yarpaqları əsasən növbəli, ətli, xətti 

və yarımsilindrik, bəzən qısa və enli olur. Çiçəkləri ikicinsli və 

beşüzvlüdür.Yumurtalığın yuxarısı yastılaşıb, 2 ağızcığı oturaq 

və ya uzun sütuncuqludur. Cinsin Azərbaycanda 22 və Naxçı- 

van MR-də 14 növü yayılmışdır. 

20. Sodalı şoran-Salsola soda L. 

Birillik bitkidir. Gövdəsi 5 - 80 (100) sm hündürlükdə, 

payız qırmızısı və dağınıq budaqlıdır. Gövdə yarpaqları yarım- 

silindrik, qalın, əsasında genişlənmiş və ucu tikancıqlıdır. Çi- 

çəkaltlığının yarpaqları kiçiləndir. Çiçəkləri tək olub, sünbül 

çiçək qrupunda toplanmışdır. Çiçəkyanlığı kasaşəkilli, onun 

payları yumurtavari, yuxarısı dişcikli, pərdəli və meyvə zamanı 

böyüyəndir. Meyvələri iri və şişkindir. Tozluqları əlavəsiz, 

ağızcıq sütuncuqdan uzundur. Toxumları horizontal və ya çəpi- 

nədir. Düzənlik ərazilərin duzlu sahələrində yayılmışdır. Ç. və 

m.VII-IX. 

Kimyəvi tərkibi. Bitkinin yerüstü hissələrinin tərkibində 

terpenoidlər, steroidlər, alkaloidlər, kumarinlər, flavonoidlər 

vardır. Bundan əlavə bitkinin tərkibində propanoidlərdən C, D, 

E salsolozidləri, yerüstü hissələrinin tərkibində C, E, P vita- 

minləri və karotin aşkar edilmişdir. Tərkibi soda ilə zəngindir. 

İstifadəsi. Bitkinin yazda yığılmış cavan gövdə və 

yarpaqları salat kimi istifadə olunur.

Çərən-Suaeda Forssk. ex Ssop. Çiçəkləri ikicinsli və 

beşüzvlü olub, yarpaq qoltuqlarında yerləşir. Çiçəkyanlığı 

yaşıl, 3-5 dərin pərli, arxası şişkin, qozbel və ya qanadlıdır. 

Yumurtalıq 2-5 sapşəkilli ağızcıqlıdır. Birillik bitkilərdir. 

21. Hündür çərən-Suaeda altisimma (L.) Pall. 

Birillik, düz, 30-200 sm hündürlüyündə, budaqlı, 

quruyanda qaralan, zəif çirkli qırmızımtıl gövdəli, çılpaq və 

ya cavan budaqlarının sonu qısa tükcüklüdür. Yarpaqları növ- 

bəli, sapvari, sivri və ya küt olub əsası daralmışdır. Çiçəkləri 

ikicinsli, oturaq və ya qısa ayaqcıqlı olub, dəstədə toplanmış- 

dır. Çiçək qrupu süpürgəşəkilli budaqlanıbdır. Çiçəkyanlığı or- 

tadan aşağı hissədə yumurtavari paylara bölünübdür. Toxum- 

ları girdə və ya girdə oval, şişkin,qara və azca parıldayandır. 

Düzənlik və aşağı dağ qurşağının rütubətli duzlu sahələrində 

yayılmışdır. Ç. və m. V-X. 

Kimyəvi tərkibi. Bitkinin tərkibində alkaloidlər 0,3%, 

17-19% piyli yağları və soda vardır. Bitkinin tərkibində triter- 

penoidlərdən α-amirin, β-amirin, lupeol, steroidlərdən xoles- 

terin, kampesterin, stiqmasterin, sitosterin, stiqmaste-7-ol-3β, 

lipidlər aşkar edilmişdir. 

İstifadəsi. Cavan gövdələri salat kimi istifadə olunur. 

Bu növlərin həyat formaları cədvəl 5-də öz əksini 

tapmışdır. 

Cədvəl 5. 

 

 

№ 

 

 

Taksonun adы 

Həyat formaları 

Serebr- 

yakov 

sistemi- 
nə görə 

Raunkier 

sisteminə görə 

1 Chenopodium album birillik Terofit (Th) 

2 Ch. urbicum birillik Terofit (Th) 

3 Ch. foliosum çoxillik Hemikriptofit (Hk) 

4 Ch. rubrum birillik Terofit (Th) 

5 Ch. polyspermum birillik Terofit (Th) 

6 Atriplex tatarica birillik Terofit (Th) 

7 A. turcomanica birillik Terofit (Th) 

8 A. hortensis birillik Terofit (Th) 

9 Salicornia europaea birillik Terofit (Th) 

10 Spinacia tetrandra birillik Terofit (Th) 

11 Salsola soda birillik Terofit (Th) 

12 Suaeda altisimma birillik Terofit (Th) 

Qırxbuğumkimilər - Polygonaceae Juss. Fəsilənin 

dünyada, xüsusilə şimal qurşaqlarda 30 cinsə aid 800-dən çox 

növü yayılmışdır. Fəsilə daxilindəki növlərdə, xüsusən onların 

yeraltı orqanlarında aşı maddələri çoxdur, növlərin çoxu vita- 

minli, qida, boyaq və dekorativ bitkiləridir. Alaq bitkisi olan 

növləri də vardır. 15 növün yayıldığı ərazilər dəqiq öyrənilmiş 

və tərəvəz xüsusiyyətləri və yığım vaxtları müəyyən edilmişdir 

(Cədvəl 6). 

Cədvəl 6. 

№ Taksonun adı İstifadə olunan hissə 
İstifadə 

üçün yığım 
vaxtı 

1. Oxyria digyna 
Çavan zoğ və 
yarpaqları 

IV -VI 

2. Rumex crispus 
Çavan zoğ və 
yarpaqları 

IV - V 

3. R. alpinus 
Çavan zoğ və 
yarpaqları 

IV - V 

4. R. euxinus 
Çavan zoğ və 
yarpaqları 

IV - V 

5. R. asetoca 
Çavan zoğ və 
yarpaqları 

IV - V 

6. R. asetosella 
Çavan zoğ və 
yarpaqları 

IV - V 

7. R. scutatus 
Çavan zoğ və 
yarpaqları 

IV - V 

8. R. patientia. 
Çavan zoğ və 
yarpaqları 

IV - V 

9. Rheum ribes 
Yarpaq saplağı və 
çiçək zoğları 

V 

10. R.turkestanicum 
Yarpaq saplağı və 
çiçək zoğları 

V 

11. 
Aconogonon 
alpinum 

Çavan zoğları V 

12. 
Polygonum 
aviculare 

Körpə bitkilər IV - V 

13. P. alpestre Körpə bitkilər IV – V 

14 Bistorta carnea Çavan zoğları IV - V 

15 
Persicaria 

hydropiper 
Çavan zoğları IV – V 

Rəvənd (Uşqun) - Rheum L. Kökətrafı yarpaqları iri, 

sadə və rozet əmələ gətirən, çiçək qrupu süpürgəvari bitkidir. 

Çiçəkləri ikicinsli və ya qismən erkəkciklidir. Çiçəkyanlığının 

ləçəkləri 6 ədəd ləpəvari olub, çiçəkləmədən sonra bərkiyir. 

Erkəkcikləri adətən 9 (5-10), sütuncuq 3, ağızcıq 

başcıqşəkillidir. Meyvələri üçkünclü, qanadlı fındıqcadır. 

Azərbaycanda 2 növü, Naxçıvan MR-də 2 növü yayılmışdır. 

22. Qarağat rəvəndi-Rheum ribes L. 

Sinonimləri: uşqun, qabalaq. 
Çoxillik bitkilər olub, yoğun, bərk, yarpaqsız, budaqlı, 

yastılanmış, çox ziyilli olduğundan kələ-kötür və 50-100 sm 

hündürlükdə gövdəyə malikdir. Yarpaqları ürəkvari dairəvidir, 

eni uzununu keçir və ya tamamilə dairəvi olub, kənarları narın 

dişcikli, 5 yoğun damarlı, alt tərəfi damarlar boyu narın tikan- 

cıqlı, alt və üst tərəfi kələ-kötürdür. Saplağı yarpaq ayasından 

azca qısadır. Çiçək qrupu yarım dairəvi, çiçəkləri 5-12 ədəd 

olub, qısa ayaqciqlıdır. Meyvələri yumurtaşəkilli, yuxarısı da-

ralmış, əsası dərin ürəkvari, qırmızımtıl qanadlı və uzunsov 

yumurtaşəkilli, qəhvəyi qozacıqlıdır. Orta dağ qurşağının quru 

daşlı və kollu ərazilərində yayılmışdır. İyun ayı çiçəkləyir və 

toxum verir. 

Kimyəvi tərkibi. Bitkinin orqanlarında antraxinonlardan 

rein, aloe-emodin, 8-O-qlükozid fistsion, 8-O-qlükozid aloe- 

emodin, sennozid A, β-sitosterin vardır. Bitkinin yerüstü hissə- 

lərində 2,5% alma turşusu, 0,07% C vitamini, fenolkarbon tur- 

şuları, 3,5% flavonoidlər, 5,2% aşı maddələri və digər maddə- 

lərə rast gəlinir. 

İstifadəsi. Qədim zamanlardan Ərəbistan və İranda 

qida və dərman bitkisi kimi istifadə edilirdi. Yoğun çiçək sap- 

laqlarının qabığı soyularaq çiy halda yeyilir. Cavan zoğları 

yazda əhali tərəfindən yığılaraq bazarlarda satılır. Zoğlarından 

sup, sıyıq, kükü, komport, piroq, mürəbbə, marmelad, şirələr 

və s. hazırlanır. Eyni zamanda zoğları qurudularaq qışda istifa- 

də edilir. 

Tibbi əhəmiyyəti. Bitkinin istifadə orqanı kök və kö- 

kümsovlarıdır. Bitkinin yeraltı orqanları büzüşdürücü və he- 

mostatik xüsusiyyətə malikdir. Yerüstü orqanları böyrək xəstə- 

liklərində, qadın xəstəliklərində, limfangit və frunkulyoz xəstə- 

liklərində istifadə olunur. Rəvəndı az dozada tətbiq etdikdə bü- 

zücü, yüksək dozada isə işlədici təsir edir. Başlıca olaraq güclü 

sakitləşdirici, iltihabsorucu, antiseptik, ödqovucu və möhkəm- 

ləndirici təsir göstərir. Orqanizmdə maddələr mübadiləsinin 

gedişinə müsbət təsir göstərir. Onun kök hissəsində antra və 

tannoqlükozid maddələri olduğuna görə ondan cövhər, dəmlə- 

mə hazırlayıb, bir sıra bağırsaq, sidik kisəsi və böyrək xəstə- 

liklərini müalicə edirlər. Kökündən müalicə məqsədləri üçün 

beş min il bundan əvvəl istifadə olunması haqqında məlumatla- 

ra Çin tarixi mənbələrində rast gəlinir.

23. Türkmənistan rəvəndi-Rheum turkestanicum Janisch. 

Çoxillik otşəkilli bitkilər olub, düz, ortada budaqlanan, 

aşağısı dolu və şırımlı gövdəsi 1 m hündürlükdədir. Kökətrafı 

yarpaqları qısa saplaqlı, girdə böyrəkşəkilli, küt, üzəri çılpaq, 

alt hissəsi damar boyu və kənarları kələ-kötür, gövdə yarpaqla- 

rı oturaq, xırda və 1-2 ədəddir. Çiçək qrupu dairəvidir. Çiçək 

yanlığı dar xarici və geniş oval daxili paylardan ibarətdir. 

Meyvələri geniş yumurtaşəkillidir. Ç. və m. IV-V. Orta qurşa- 

ğın quru yamaclarında rast gəlinir. 

Kimyəvi tərkibi. Bitkinin yerüstü orqanlarında C vitami- 

ni, 5,73% aşı maddələri, 2,28% flavonoidlər, 1,4% antraxinon- 

lar, gövdəsində 13,8% aşı maddələri, 1,53% antraxinonlar, yar- 

paqlarında C vitamini, 10-17% aşı maddələri və 1,83% antraxi- 

nonlar vardır. 

İstifadəsi. Qədim zamanlardan Ərəbistan və İranda qa- 

rağat rəvəndi ilə bərabər qida və dərman bitkisi kimi istifadə 

edilirdi. Yoğun çiçək saplaqlarının qabığı soyularaq çiy halda 

yeyilir. Cavan zoğları yazda əhali tərəfindən yığılaraq bazarlar- 

da satılır. Zoğlarından sup, sıyıq, kükü, komport, piroq, mü- 

rəbbə, marmelad, şirələr və s. hazırlanır. Eyni zamanda zoğları 

qurudularaq qışda istifadə edilir. 

Tibbi əhəmiyyəti. Bitkinin yeraltı orqanları büzüşdürücü 

və hemostatik xüsusiyyətə malikdir. Yerüstü orqanları böyrək 

xəstəliklərində, qadın xəstəliklərində, limfangit və frunkulyoz 

xəstəliklərində istifadə olunur. 

Turşməzə - Oxyria Hill. Yarpaqları tam kənarlı və 

uzun saplaqlı çoxillik bitkilərdir. Çiçəkləri ikicinsli, çiçək- 

yanlığı əsasına qədər 4 bölümlü, xarici payları dar və daxilə 

qatlanmış, daxili payları düz, enli və iridir. Erkəkcikləri 6, yu- 

murtalıq yana sıxılmış 2 sütuncüqlu və fırçavari ağızcıqlıdır. 

Meyvələri geniş qanadlı fındıqcadır. Cinsin Azərbaycanda 1 

növü, Naxçıvan MR-də 1 növü yayılmışdır. 

24. Hündür tuşməzə-Oxyria digyna (L.) Hill 

Sinonimləri: quzuqulağı.

Çoxillik bitki olub, 5-20 sm hündürlükdədir. Yoğun 

kökləri çoxəsaslıdır. Gövdəsi nazik, düz və əsası qəhvəyi-boz 

pulcuqlu qınlıdır. Yarpaqları əsasən kök ətrafında tplanıb, 

saplaqlı, böyrəkşəkilli və ya girdə böyrəkşəkilli və tamkənarlı- 

dırlar. Çiçəkləri qısa, yuxarısı yoğunlaşmış çiçəkayaqcıqlı, 2-6 

ədəd olub, gövdənin sonunda salxım çiçək qrupunda toplanıb- 

dır. Çiçəkyanlığının iki xarici ləçəkləri qayıqşəkilli, iki xaric- 

dəkilər iri, girdə və ya enli yumurtaşəkilli və qısa, geniş dırnaq- 

cıqlıdır. Qozacıq geniş qırmızı qanadlıdır.Ç.VII-VIII,m. IX.Alp 

qurşağın rütubətli qayalıqlarında yayılmışdır. Yarpaqları türş 

olduğuna görə yeyilir. 

Kimyəvi tərkibi. Bitkinin tərkibində C, PP və K vitamin- 

ləri, karotin, fenol karbon turşuları, flavonoidlər, antraxinonlar 

və aşı maddələri vardır. Onun şirəsində 36% əvəlik turşusu, 

yarpaqlarında isə 200 mq C vitamini vardır. 

İstifadəsi. Turşməzənin yarpaq və zoğları turşməzə 

olub, təzə halda yeyilir. Yarpaqlarından qədim zamanlardan 

müxtəlif xörəklərin hazırlanmasında istifadə edilir. Dovğa, 

şorba, buğlama və s. xörəklərə quzuqulağı əlavə etdikdə çox 

ləzzətli olur. Yerli əhali onu yığıb qurudur, qış üçün tədarük 

edir. İstifadə üçün aprel-iyun aylarında toplanır. 

Tibbi əhəmiyyəti. İstifadə orqanı yarpaq və zoğlarıdır. 

Dişlərin iltihabına və sinqa xəstəliinə qarşı istifadə edilir. 

Əvəlik - Rumex L. Sadə yarpaqlı bir və ya çoxillik bit- 

kilərdir. Çiçəkləri bircinsli nadirən ikicinslidir. Çiçəkyanlığı 

əsasına qədər 6 bölümlü, 3 xarici pay içəri qatlanmış, 3 daxili 

pay böyüyərək meyvəni qucaqlayır və çox zaman arxası şişkin- 

dir. Erkəkcik 6, sütuncuq 3 və fırçavari ağızcıqlıdır. Meyvə üç- 

künclü fındıqcadır. Nümayəndələri xalq təbabətində və yabanı 

tərəvəz kimi istifadə edilir. Cinsin Azərbaycanda 16 növü, 

Naxçıvan MR-də 12 növü yayılmışdır. 

25. Turşəngvari əvəlik-Rumex acetocella L. 

Sinonimləri: Çöl quzuqulağısı.

Çoxillik çılpaq bitkidir. Köklərindən bir neçə düz, 

şırımlı, sadə və ya budaqlı, bəzən qırmızımtıl,10-30 sm hün- 

dürlüyündə gövdələr çıxır. Kökətrafı və aşağıdakı yarpaqları 

uzun saplaqlı, yuxarı yarpaqları oturaq, hamısı neştərvaridən 

xəttiyə qədər dəyişən, sivriləşmiş, tam kənarlı, arxaya çevrilmış 

tam və ya çox zaman bölünmüş, qısa neştərvari və ya xətti yan 

paycıqlıdırlar. Yarpaqaltlığı borusu uzun, ağ pərdəli və parça- 

parçadır. Çiçək qrupu piramidal süpürgəvari, dəstəşəkilli qısa 

çiçək ayaqcıqlarına toplanmış, çox zaman qırmızımtıl, bircinsli 

çiçəklərdən ibarətdir. Erkəkcikli çiçəkləri 1-1,5 mm uzunlu- 

ğunda çiçəkyanlığının xarici uzunsov, daxili yumurtavari və ya 

elliptik paycığında yerləşir. Dişicikli çiçəkləri eyni uzunluqda, 

çiçəkyanlığının daxili paycığında yerləşir və meyvə zamanı 

torvari damarlı, qozacığa sıxılmış vəziyyətdə olur. İyun-avqust 

aylayı çiçəkləyir və toxum verir. Orta və yüksək dağ qurşağının 

qayalıq və subalp çəmənlərində rast gəlinir. 

Kimyəvi tərkibi. Bitkinin tərkibində 1,3% quzuqulağı 

turşusunun kalium duzu, 3,2-8% aşı maddələri, flavonoidlər, 

antraxinonlar, saponinlər, C, K, PP vitaminləri vardır. 

İstifadəsi. Bitkinin yarpaqları və gövdəsindən salat 

hazırlanır, vitaminli aş və kətə bişirilir. Cavan zoğları və yar- 

paqları çiy halda yeyilir. Turş dada malikdir. Qurudularaq qış- 

da xörəklərə əlavə edilir. Təzə halda müxtəlif salatlar hazırla- 

nır. Cavan zoğları duza qoyulub qışda istifadə üçün saxlanılır. 

Tibbi əhəmiyyəti. Bitkinin yerüstü hissələri şişlərdə, 

qeyri spesifik poliartritdə və yarasağaldıcı vasitə kimi istifadə 

olunur. Zoğ və yarpaqlarından hazırlanmış dəmləmələrdən diş 

qanaxmalarında, sidik tutulmalarında, bəd xassəli şişlərin 

müalicəsində, dizenteriyada, babasil, vərəm və digər xəstəlik- 

lərin müalicəsində istifadə edilir. 

26. Adi əvəlik- Rumex acetosa L. 

Sinonimləri: Ev əvəliyi, iri qoyunqulağı. 
Çoxillik bitki olub, olduqca qısa və incə köklərə məx- 

susdur. Gövdəsi düz, şırımlı və 30-100 sm hündürlükdədir.

Yarpaqları yaşıl, azca ətli, yumurtavari-uzunsov, əsasında 

nizəvari-oxşəkilli, aşağıya istiqamət-lənmiş sivri qulaqcıqlıdır. 

Aşağı yarpaqları uzun saplaqlı, gövdə yarpaqları qısa saplaqlı 

və ya oturaqdır. Çiçək qrupu seyrək və ensiz süpürgəvaridir. 

Çiçəkləri bircinsli, ikievli, çox zaman qırmızımtıldır. Qozacıq 

üçtilli, tutqun qəhvəyi və parlaqdır. İyun-iyul aylayı çiçəkləyir 

və toxum verir. Orta və yüksək dağ qurşağının çəmənlərində 

rast gəlinir. 

Kimyəvi tərkibi. Bitkinin orqanlarında antraxinonlar, 

yerüstü hissələrində flavonoidlərdən orientin, izoorientin, 

avikularin, yarpaqlarında antraxinonlardan 1,8-dihidroksiantra- 

xinon, aloe-emodin, suyunda 1,36% quzuqulağı turşusunun ka- 

lium duzu və sərbəst quzuqulağı turşusu, yarpaqlarında 200mq 

% C vitamini, B1,B2, K, E və PP vitaminləri, karotin, 10-12% 

aşı maddələri, 5% flavonoidlər, fenol karbon turşuları və 

s.maddələr vardır. 

İstifadəsi. Yerli əhali bu bitkiləri çiçəkləməmişdən əv- 

vəl may - iyun aylarında yığır və saç kimi hörüb, quradaraq qı- 

şa tədarük edirlər. Yarpaqları tərəvəz kimi istifadə olunur. Qu- 

rudulmuş əvəlikdən qış vaxtı müxtəlif xörəklər hazırlanır: 

əvəlikli aş, əvəlikli umac, əvəlikli qındı, əvəlikli sıyıq və s. Xö- 

rəklər dadlı qida olmaqla yanaşı, müalicəvi əhəmiyyətə malik- 

dir. Əvəlikli aş və yaxud əvəlikli sıyıq aşağıdakı kimi hazırla- 

nır: üç stəkan düyüyə bir litr su əlavə edilir. Su qaynayana 

yaxın quru əvəlik ovxalanıb tökülür. Suyu azalana yaxın xörək 

oddan götürülür. Hazır yeməyə duz əlavə edilir. Əvəlikli umac 

unla hazırlanır. Umac üçün müəyyən miqdar un götürülüb 

ələkdən keçirilir. Qazana su tökülüb qaynadılır. Qaynar suyun 

içərisinə 100 qrama qədər ovxalanmış əvəlik tökülür və qarış- 

dırılır. Bir-iki buğum qaynadıqdan sonra onun üzərinə umac 

əlavə edilir. 5-10 dəqiqədən sonra əvəlikli umac hazırdır. Əvə- 

likli qındı hazırlanırkən su əvəzinə süddən istifadə edirlər. 

Əvəlik dovğaya, qutaba, şorbaya və s. xörəklərə qatılır. Yar- 

paqlarında C vitamini vardır.

Əvəliklər toxum, kök pöhrələri ilə çoxalır. Toxumları 

yazda və payızda səpilir. İkinci ildən başlayaraq yararlı yaşıl 

kütlə almaq mümkündür. Bir bitki eyni yerdə 8-12 il məhsul- 

vermə qabiliyyətinə malikdir. 

Tibbi əhəmiyyəti. Bitkinin yerüstü hissələrindən qeyri 

spesifik poliartritdə, infeksion xəstəliklərdə, yaraların sağaldıl- 

masında istifadə olunur. Bitkinin yerüstü hissələrindən alınmış 

şirə ödqovucu xüsusiyyətə malikdir. Yerüstü hissələrindən ha- 

zırlanmış dəmləmələr daxili qanaxmalarda, sarğı kimi dəri xəs- 

təliklərində, şişlərin müalicəsində, sidik tutulmalarında işlədi- 

lir. Yaşıl hissələrinin şirəsindən qızdırma, sinqa, qaşınma, rev- 

matizm əleyhinə istifadə edilir. Meyvəsindən alınan cövhər 

büzüşdürücü, qankəsici vasitə kimi işlədilir. 

27. Qalxanvari əvəlik- Rumex scutatus L. 

Sinonimləri: quzuqulağı. 

Çoxillik bitkidir. Kökləri uzun və şaxəlidir. Gövdələri 

adətən çox, nazik və azca şırımlı, düz qalxan, çox zaman əsa- 

sından budaqlanandır və 30-50(60) sm hündürlükdədir. Yar- 

paqları azca ətlidir, hamısı saplaqlı, kiçik, 1-4 sm uzunluqda, 

üçbucaq və ya rombik-yumurtavari, əsasən gitaraşəkilli, əsası 

nizəşəkilli, üçbucaq və ya neştərvari yan pərlidir. Çiçək toplusu 

aralı, azçiçəklidir. Çiçəkləri qısa ayaqcıqlı, yuxarıdakı çiçəkləri 

dişicikli, girdə paylıdır. Dişi çiəklərin çiçəkyanlığının daxili 

payı meyvə zamanı 5-6 mm uzunluqda, qırmızımtıl, girdə, zəif 

damarlı, əsası aşağıya istiqamətlənmiş əlavəlidir. Qozacığı iti 

üçtilli və açıq qəhvəyi rənglidir. May-iyun ayları çiçəkləyir və 

toxum verir. Orta dağ qurşağının daşlı, qayalı, çınqıllı yamacla- 

rında və töküntülərində yayılmışdır. 

Kimyəvi tərkibi. C Bitkinin tərkibində antraxinon-lar- 

dan xrizofanol, aloe-emodin, emodin, köklərində 4,5% aşı 

maddələri, kumarin, yarpaqlarında C vitamini vardır. 

İstifadəsi. Yerli əhali bu bitkiləri çiçəkləməmişdən əv- 

vəl may - iyun aylarında yığır və saç kimi hörüb, qurudaraq qı- 

şa tədarük edirlər. Qurudulmuş əvəlikdən qış vaxtı müxtəlif xö-

rəklər hazırlanır: əvəlikli aş, əvəlikli umac, əvəlikli qındı, əvə- 

likli sıyıq və s. xörəklər dadlı qida olmaqla yanaşı, müalicəvi 

əhəmiyyətə malikdir. 

Əvəlikli aş və yaxud əvəlikli sıyıq aşağıdakı kimi hazır- 

lanır: üç stəkan düyüyə bir litr su əlavə edilir. Su qaynayana 

yaxın quru əvəlik ovxalanıb tökülür. Suyu azalana yaxın xörək 

oddan götürülür. Hazır yeməyə duz əlavə edilir. 

Əvəlikli umac unla hazırlanır. Umac üçün müəyyən 

miqdar un götürülüb ələkdən keçirilir. Qazana su tökülüb qay- 

nadılır. Qaynar suyun içərisinə 100 qrama qədər ovxalanmış 

əvəlik tökülür və qarışdırılır. Bir-iki buğum qaynadıqdan sonra 

onun üzərinə umac əlavə edilir. 5-10 dəqiqədən sonra əvəlikli 

umac hazırdır. 

Əvəlikli qındı hazırlanırkən su əvəzinə süddən istifadə 

edirlər. Əvəlik dovğaya, qutaba, şorbaya və s. xörəklərə qatılır. 

Yarpaqları yeyilir. Əvəliklər toxum, kök pöhrələri ilə çoxalır. 

Toxumları yazda və payızda səpilir. İkinci ildən başlayaraq 

səpilən toxumdan qida üçün yararlı yaşıl kütlə almaq 

mümkündür. Bir bitki eyni yerdə 8-12 il məhsulvermə 

qabiliyyətinə malikdir. 

28. Qumral əvəlik-Rumex crispus L. Çoxillik bitkidir, 

kökləri şaquli, yoğun və iyşəkillidir. Gövdəsi 50-110 sm hün- 

dürlükdə, bərk, düz, çılpaq, dərin olmayan şırımlı və qırmızım- 

tıl rənglidir. Yaraqları sıx, qalın, uzanmış, uzunsov neştərvari, 

neştərvari və ya uzunsov-xətti, əsası daralmış, girdə və ya azca 

ürəkvari, yuxarısı sivriləşmiş və ya küt, kənarları qıvrım dalğa- 

lı, demək olar ki, çiçək qrupuna qədər saplaqlı, yuxarı yarpaq- 

ları neştərvaridir. Çiçəkləri ikicinsli və ya dişi çiçəkli, çoxçi- 

çəkli dəstə şəklində, uzun dar süpürgəvari çiçək qrupunda top- 

lanmışdır. Çiçəkyanlığının xarici yarpaqcıqları xırda və aşağıya 

əyilmişdir. Daxildəkilər ürəkvari, girdə yumurtavari, tamkənar- 

lı, torşəkilli damarlı, yaşıl və sonra qonurlaşandır. Qozacıqları 

iti üçtilli, tutqun qonur və parıldayandır. May-iyul aylarında

çiçəkləyir və toxum verir. Aşağı, orta və bəzən subalp 

qurşağında rast gəlinir. 

Kimyəvi tərkibi. Yarpaqlarında 190 mq% C vitamini var 

və xalq təbabətində büzüşdürücü dərman kimi istifadə olunur. 

Bitkinin köklərində C və K vitamini, çoxnüvəli aromatik bir- 

ləşmələr, 3-15% aşı maddələri, 0,73- 4,2% antraxinon, efir 

yağları, palmitin və stearin turşuları, yarpaqlarında C, B1, B2, 

K, PP vitaminləri və karotin vardır. 

İstifadəsi. Bitkinin qurudulmuş hissələri bişirilərək 

istifadə edilir. Qışda bu hissələrdən əvəlikli aş bişirilir və ya 

yağ və soğanla qızardılaraq istifadə olunur. Qurudulmuş 

hissələr doğranılaraq müxtəlif yeməklərə qatılır. Bitkinin təzə 

dərilmiş yarpaq və gövdəsindən salat hazırlanır və kətə bişirilir. 

Tibbi əhəmiyyəti. Kök və yarpaqlarından hazırlanan 

preparatlardan xərçəngin müalicəsində, dişlərin dibinin möh- 

kəmləndirilməsində, vərəm, alkoqolizm əleyhinə istifadə edilir. 

Eyni zamanda işlədici, büzüşdürücü, yarasağaldıcı, tərgətirici, 

hərarətsalıcı vasitə kimi tətbiq edilir. 

29. Şomu əvəliyi-Rumex patientia L. 

Sinonimləri: şıppır, dikcə. 
Çoxillik bitkidir. Gövdəsi 80-150 sm hündürlükdə, 

yoğun, düz, şırımlı və yuxarıda budaqlanandır. Aşağıdakı yar- 

paqları uzun saplaqlı, iri, 9 sm enində, uzunsov elliptik, girdə 

və ya ürəkvari əsaslı, küt və ya sivriləşmiş və kənarları dal- 

ğalıdır. Yuxarıdakı yarpaqları qısa saplaqlı, neştərşəkilli və hər 

iki sondan daralmışdır. Çiçək qrupu süpürgəşəkilli, uzun və 

yarpaqsızdır. Çiçək dəsti çoxçiçəklidir və çiçək ayaqcıqları 

aşağıda toplanmışdır. Çiçəkyanlığının daxili payı torvari 

damarlı, girdə-ürəkvari, yuxarısı dairəvi və ya sivriləşmiş və 

kənarları narın dişciklidir. İyun- iyul aylarında çiçəkləyir və 

toxum verir. Subalp qurşağın çəmənlərində rast gəlinir. 

Kimyəvi tərkibi. Bitkinin yealtı orqanlarında 14-17% aşı 

maddələri, 1,43-2,5% antraxinon, çoxnüvəli aromatik birləşmə- 

lər, yerüstü hissələrində fenol karbon turşuları, flavonoidlər və

C vitamini vardır. 

İstifadəsi. Bitkinin qurudulmuş hissələri bişirilərək is- 

tifadə edilir. Qışda bu hissələrdən əvəlikli aş bişirilir və ya yağ 

və soğanla qızardılaraq istifadə olunur. Qurudulmuş hissələr 

doğranılaraq müxtəlif yeməklərə qatılır. Bitkinin təzə dərilmiş 

yarpaq və gövdəsindən salat hazırlanır və kətə bişirilir. 

Tibbi əhəmiyyəti. Kök və yarpaqlarının dəmləməsi işlə- 

dici, büzüşdürücü, yarasağaldıcı, tərgətirici, hərarətsalıcı vasitə 

kimi tətbiq edilir. Avropada mədəni halda becərilir. 

30. Alp əvəliyi-Rumex alpinus L. 

Sinonimləri:qara şıppır, qara əvəlik. 

Çoxillik bitkidir. Kökümsovu yoğun, yuxarısı qara 

liflərlə- qın qalıqları ilə örtülüdür. Gövdəsi (30) 50-150 sm 

hündürlükdə, yoğun, düz və şırımlıdır. Kökətrafı yarpaqları 

uzun saplaqlı, girdə ürəkvari yumurtaşəkilli, geniş ürəkvari 

əsaslı, gövdə yarpaqları qısa saplaqlı, yumurtavari, uzunsov- 

yumurtavari və ya yumurtavari-neştərşəkilli, əsası zəif ürəkşə- 

killi, yuxarısı küt və ya sivriləşmiş, yuxarı yarpaqları oturaq, 

neştərvari, sivri aşağı damar boyu qısa sərt tükcüklüdür. Çiçək 

qrupu güclü budaqlanmış süpürgəşəkillidir. Çiçəkləri uzun 

ayaqcıqlı və dəstədədir. Çiçəkyanlığının daxili payı torvari da- 

marlı, yumurtavari üçbucaqşəkilli, küt əsaslı və yuxarısı sivri- 

ləşmişdir. İyul- avqust aylarında çiçəkləyir və toxum verir. 

Subalp qurşağın çəmənlərində rast gəlinir. 

Kimyəvi tərkibi. Bitkinin tərkibində C vitamini, 2-10 % 

aşı maddələri, 4,58% antraxinonlar, karbohidratlar, saxaroza, 

çoxnüvəli aromatik birləşmələr vardır 

İstifadəsi. Yarpaqları qida kimi istifadə olunur. Salat 

hazırlanır, kətə bişirilir. Bitkinin yerüstü hissələri qurudularaq 

qışda istifadə olunur. 

Tibbi əhəmiyyəti. İstifadə orqanı kökləridir. Kökündən 

alınan ekstraktla ishalı, xoş və bəd xassəli şişləri müalicə edir- 

lər. Qərbi Avropa təbabətində dəmləmə və cövhərindən büzüş-

dürücü kimi, diş diblərinin möhkəmləndirilməsində, soyuqdəy- 

mələrdə qəbul edilir. 

31. Köküyumrulu əvəlik-Rumex euxinus Klok. 

Sinonimləri: çöl quzuqulağısı. 
Çoxillik çılpaq bitkidir. Kökləri çoxsaylı, kökyumrusu- 

vari qalınlaşmış, iyşəkillidir. Gövdəsi 50-100(125) sm hündür- 

lükdə, düz, şırımlı, çılpaq və çiçək qrupunda budaqlanandır. 

Kökətrafı yarpaqları uzun saplaqlı, uzunsov yumurtavari və ya 

uzunsov neştərvari, sivri, oxşəkilli və iti paycıqlı, gövdə yar- 

paqları oturaq, uzunsov və ya neştərşəkilli, oxşəkilli, yuxarısın- 

da uzunsov dar paycıqlıdır. Çiçək qrupu piramidal süpürgəşə- 

killidir. Çiçəkləri dəstədə incə ayaqciqlıdır. Erkək çiçəkləri xır- 

da çiçəkyalığının paycığı üzərində, dişi çiçəklərin xarici paycı- 

ğı pərdəli, aşağı əyilmiş, daxildəki uzanan, geniş çəlləkşəkilli, 

pərdəli və torvari damarlıdır. Qozacıq tutqun qəhvəyi və parıl- 

dayandır. May-iyun(iyul) aylarında çiçəkləyir və toxum verir. 

Aşağı və orta dağ qurşağının kolluq və qayalıq ərazilərində 

rast gəlinir. 

Kimyəvi tərkibi. Bitkinin köklərində C vitamini, 6,14- 

15% aşı maddələri, 0,82% antraxinon, gövdə və yarpaqlarında 

3,58% aşı maddələri vardır. 

İstifadəsi. Yarpaqlarında quzuqulağı turşusu olduğuna 

görə qida kimi istifadə olunur. Qurudulmuş və hörülmüş yar- 

paqları bişirilərək yağ-soğanda qızardılır, müxtəlif yeməklərə 

qatılır və qovurmalı aş bişirilir. 

Tibbi əhəmiyyəti. Mədə-bağırsaq xəstəliklərinin müali- 

cəsində istifadı olunur. 

Qırxbuğum - Polygonum L. Bir, iki və ya çoxillik, çi- 

çək qrupuları sünbülvari, fırçavari və ya süpürgəvari bitkilər- 

dir. Çiçəkləri ikicinslidir. Çiçəkyanlığı 5 (4-6) ləçəkdən ibarət 

olub, bəzən tacşəkillidir. Erkəkcikləri (4) 5-8 ədəd, sütuncuq 2- 

3 ədəd, əsasında birləşibdir. Meyvələri üçtilli və ya mərcimək- 

şəkilli toxumdur. Cinsin Azərbaycanda 28 növü, Naxçıvan 

MR-də 9 növü yayılmışdır.

32. Quş qırxbuğumu-Polygonum aviculare L. 

Sinonimləri:qıppığan. 
Birillik, düz, bəzən sürünən, sıx yarpaqlı, 15-40 sm 

uzunluqda bitkidir. Yarpaqları geniş kürəkvari, geniş elliptik, 

və ya tərs oval uzunsov, nadirən ensiz uzunsov və ya xəttidir. 

Budaqlarının yarpaqları gövdə yarpaqlarından az fərqlənir. Çi- 

çəkləri 1-5 olub, yarpaqların qoltuğunda yerləşir və gövdənin 

sonuna yaxınlaşmır. Çiçəkyanlığı yarısına qədər bölünüb, boru- 

cuğa bərabər və ya ondan 1,5-2 dəfə uzundur. Onun paycığı ya- 

şılımtıl, kənarları ağ və ya çəhrayıdır. Toxumu üç künclü, əsası 

oval və adətən qara rənglidir. May-oktyabr ayları çiçəkləyir və 

toxum verir. Orta və yüksək dağlıq qurşaqda yayılmışdır. 

Kimyəvi tərkibi. Bitkinin tərkibi efiryağları, vitaminlərlə 

zəngindir. Bitkinin yerüstü orqanlarında karbohidratlar, efir 

yağları, C, E vitamini, karotin, fenol karbon turşuları, kumarin, 

flavonoid və antraxinon vardır. Təkibində bir sıra müalicəvi 

əhəmiyyətli maddələr: flavonoid qlikozidi, aşı maddələri, suda 

həll olan silisium turşusu, karotin, şəkər,qatran, zülali birləşmə- 

lər və s. vardır. 

İstifadəsi. Qədim dövrlərdən başlyaraq bu bitkilər qida 

rasionunda özünə geniş yer tutmuşdur. Yerüstü hissələri çiçək- 

ləyənə kimi yığılır. Bitki çiy və bişirilmiş halda istifadə edilir. 

Ondan dovğa, buğlama, aş, kətə və s. hazırlanır. Təzə halda sa- 

latlar hazırlanır. Gicitkənlə püresi bişirilir. Qırxbüğümun düyü 

ilə bişirilmiş aşı, sarımsaqlı qatıqla çox dadlı olur. Yerüstü his- 

sələri aprel-may aylarında yığılıb qurudulur və qış üçün təda- 

rük edilir. Onlardan umac, səbzi (ət ilə qızartma) hazırlanır. 

Qurudulub un halına salınmış kütləsindən sıyıq hazırlanmasın- 

da istifadə olunur 

Tibbi əhəmiyyəti. Dərman məqsədilə yerüstü hissəsin- 

dən istifadə olunur. Bitki çiçəkləyən dövrdə toplanıb, havası 

dəyişdirilən binalarda qurudulur. Xalq təbabətində qırxbuğum 

otundan hazırlanmış dəmləmə və cövhərlər mədə-bağırsaq xəs- 

təliklərinin müalicəsində, ağrıkəsici və iltihabgötürücü vasitə

kimi istifadə edilir. Onun yarpaqlarından çıxıq və sınıqlara, çi- 

ban tipli yaralara təpitmə qoyulur. Ondan hazırlanmış preparat- 

lardan qızdırma, şiş və vərəm xəstəliklərinə qarşı istifadə olu- 

nur. Elmi təbabətdə qurudulmuş otundan daxili qanaxmalarda 

qankəsici kimi, ekstraktı isə sidikqovucu dərman kimi işlədilir. 

33. Dağ qırxbuğumu- Polygonum alpestre C.A.Mey. 

Sinonimləri: dağ qıppığanı. 
Çoxillik bitkilər olub, tutqun qəhvəyi kökümsovludur. 

Çoxgövdəlidir. Qısa buğumaralı və sıx yarpaqlıdır. Yarpaqları 

yumurtavari uzunsov, sivri sonluqlu, qısa saplaqlı, kənarları 

kələ-kötür və yuxarıya doğru kiçiləndir. Çiçəkyanlığı ət qırmı- 

zısı və ya çəhrayı rəngli, dərin bölümlü pərlidir. Toxumu oval 

üçüzlü və parıldayandır. Ç.və m.VI-IX. Orta və yüksək qurşa- 

ğın daşlı-qayalı yamaclarında yayılmışdır. 

Kimyəvi tərkibi. Bitkinin tərkibində 0,13% üzvi turşu- 

lar, 0,2% alkoloidlər, C vitamini, karotin, fenol karbon turşula- 

rı, 8,2% aşı maddələri, 6,5 % flavonoidlər, köklərində 0,13% 

üzvi turşular, 5,1% saponinlər, 7,5% aşı maddələri, köküsovla- 

rında 5-10% aşı maddələri, yerüstü hissələrində 5% karbohid- 

ratlar, 0,34% üzvi turşular, 3% saponinlər, C və K vitamini, 

karotin, fenol karbon turşuları, 17% aşı maddələri, kumarin, 

flavonoidlərdən kampferol, kversetin, mirisetin və s. maddələr 

vardır. 

İstifadəsi. Yerüstü hissələri çiçəkləyənə kimi yığılır. 

Bitki çiy və bişirilmiş halda istifadə edilir. Ondan dovğa, buğ- 

lama, aş, kətə və s. hazırlanır. Təzə halda salatlar hazırlanır. Gi- 

citkənlə püresi bişirilir. Qırxbüğümun düyü ilə bişirilmiş aşı sa- 

rımsaqlı qatıqla çox dadlı olur. Yerüstü hissələri aprel-may ay- 

larında yığılıb qurudulur və qış üçün tədarük edilir. Onlardan 

umac, səbzi (ət ilə qızartma) hazırlanır. Qurudulub un halına 

salınmış kütləsindən sıyıq hazırlanmasında istifadə olunur. 

Yarpaqları qida kimi istifadə olunur. 

Tibbi əhəmiyyəti. Dərman məqsədilə yerüstü hissəsin- 

dən istifadə olunan qırxbuğum otundan hazırlanmış dəmləmə

və cövhərlər mədə-bağırsaq xəstəliklərinin müalicəsində, ağrı- 

kəsici və iltihabgötürücü vasitə kimi istifadə edilir. 

Akonoqonon - Aconogonon (Meissn.) Reichenb. Yar- 

paqları yumurtavari-neştərvari, qısa saplaqlıdır. Yarpaqaltlığı 

borusu qəhvəyi və çapıqlıdır. Çoxsaylı fırçaları iri süpürgəvari 

çiçək qrupunda toplanıbdır. Çiçəkləri ağdır. Cinsin Azərbay- 

canda, o cümlədən Naxçıvan MR-də 1 növü yayılmışdır. 

34. Alp akonoqononu-Aconogonon alpinum (All.)Schur 

Sinonimləri: turşməzə 

Çoxillik, 1 metr hündürlükdə, gövdəsi tükcüklü və qısa 

budaqlıdır. Yarpaqaltlığı borusu qəhvəyi, yarılmışdır. Yarpaq- 

ları 5-13 sm uzunluqda və 1-5 sm enində, yumurtavari neştər- 

şəkillidən uzanmış neştərşəkilliyə qədər dəyişən, əsası pazşə- 

killi daralaraq qısa saplağa keçən, yuxarısı sivriləşmiş, çılpaq 

və ya azca tükcüklüdür. Çiçək qrupu seyrək süpürgəşəkilli və 

yarpaqsızdır. Çiçəkyanlığı ağdır. Ç.və m. VI-VIII. Subalp və 

alp qurşağın çəmənlərində yayılmışdır. Cavan gövdələri 

soyularaq və duza qoyularaq istifadə olunur. 

Kimyəvi tərkibi. Bitkinin bütün yeraltı orqanları alko- 

loidlərlə, fenol və fenol karbon turşuları ilə, katexin və aşı 

maddələri ilə zəngindir.Yerüstü orqanlarında efir yağları, fenol 

karbon turşuları, flavonoidlərdən kampferol, kversetin, avikula- 

rin, hiperin, gövdəsində 0,1% alkoloid, 3,3-36% aşı maddələri, 

1,58-1,7% flavonoid, yarpaqlarında quzuqulağı turşusu, C vita- 

mini, 7,9-10% aşı maddələri, 5,2-11,9 % flavonoidlər vardır. 

İstifadəsi. Cavan zoğları turşməzə dada malikdir. Onlar 

soyularaq təzə halda yeyilir. Zoğlarından çiy və bişirilmiş hal- 

da salat, kətə, qutab və s. hazırlanır, ət xörəklərinə əlavə edilir. 

Tibbi əhəmiyyəti. Kök və kökümsovlarından hazırlanan 

dəmləmə və cövhərindən mədə-bağırsaq və sinir sistemi xəstə- 

liklərinin müalicəsidə, tonuslandırıcı və büzüşdürücü vasitə 

kimi istifadə olunur. Döyülmüş halda şişlərin üzərinə qoyulur. 

Yerüstü hissələrindən alınan ekstrakt vərəm, öskürək, ishal və 

sinqa əlehinə işlədilir.

Bistort-Bistorta Hill. Aşağı yarpaqları uzunsov-yumur- 

tavari, aşağısı kəsilmiş və ya ürəkvari, yuxarı yarpaqları oturaq, 

gövdəqucaqlayan və neştərvaridir. Çiçək qrupu geniş-silindrik, 

sıx və həmişə soğanaqsızdır. Çiçək ayaqcığı çiçəkyanlığından 

uzundur. Çiçəkləri çəhrayı, toxumları 3 tillidir. Cinsin Azər- 

baycanda 1 növü, Naxçıvan MR-də 1 növü yayılmışdır. 

35. Ətrəng bistort-Bistorta carnea(C.Koch) Kom. 

Çoxillik, yoğun, qısa, bəzən kökyumrulu bitkidir. Göv- 

dəsi 30-60(100) sm hündürlükdə, düz, şırımlı və üçtillidir. Aşa- 

ğı yarpaqları uzun saplaqlı, uzunsov-yumurtavari və ya uzun- 

sov-neştərvari, əsası ürəkvari və ya kəsilmiş, yuxarıdakılar otu- 

raq, neştərvari və ya xətti, gövdəqucaqlayan, hamısının alt üzü 

seyrək tükcüklüdür. Yarpaq altlığı borusu pərdəvari, qonur, qı- 

sa, yuxarısı adətən iki bölümlüdür. 

Çiçək qrupu geniş silindrik, sıx olan yuxarı sünbülü so- 

ğanaqsızdır. Çiçək yanlığı çəhrayı, dərin beşbölümlü və çiçək 

ayaqcığından qısadır. Toxumu iti üçtilli və parlaqdır. Ç. və 

m.VII-VIII. Subalp və alp qurşağın çəmənlərində yayılmışdır. 

İstifadəsi. Bitkinin qızardılmış kökləri qida kimi istifa- 

də olunur. 

Qırmızıbaş - Persicaria Hill. Bir, iki və ya çoxillik, çi- 

çək qrupuları sünbülvari, fırçavari bitkilərdir. Çiçəkləri ikicins- 

lidir. Çiçəkyanlığı 5 (4-6) ləçəkdən ibarətdir. Erkəkcikləri 5-8 

ədəd, sütuncuq 2-3 ədəddir. Meyvələri üçtilli və ya mərcimək- 

şəkilli toxumdur. Cinsin Azərbaycanda 5 növü, Naxçıvan MR- 

də 4 növü yayılmışdır. 

36. Qırmızıbaş subibəri-Persicaria hydropiper (L.) 

Spach 
Sinonimləri: su bibəri. 

Birillik, gövdəsi düz və ya əsasından əyilib qalxan, 30- 

90 sm hündürlükdə budaqlı bitkidir. Yarpaqaltlığı borusu silin- 

drik, qırmızı-qonur, yuxarı kənarı tükcüklü, aşağısı çılpaqdır. 

Yarpaqları qısa saplaqlı, uzunsov-neştərvari, sivri və ya küt, 

əsasən ləkəli, əsası pazşəkillidir. Çiçək qrupu qırıq-qırıq, dar 

əyilən sünbüldə yerləşir. Çiçəkyanlığı adətən 4 bölümlü, çəhra- 

yımtıl-qırmızı və ya yaşılımtıl, oturaq, qızılı-sarı vəzilidir. Er- 

kəkcikləri 6-8 ədəd, toxumunun bir tərəfi şişkin, digər tərəfi 

yastı və qaradır. Ç. və m.VII-VIII. Orta qurşağa qədər su və 

bataqlıq kənarlarında yayılmışdır. 

Kimyəvi tərkibi. Su qırmızıbaşı bitkisinin tərkibində fla- 

vonoidlərdən(2-2,5%) ramnazin, izoramnetin, rutin, kversitrin, 

kversetin, hiperozid, kempferol, efir yağı, K, C, A, E vitaminlə- 

ri, valerian turşusu, qarışqa və asetat turşusu, aşı maddələri, 

bundan başqa, poliqopiperin qlikozidi, manqan, maqnezium, 

titan və gümüş duzları vardır. 

İstifadəsi. Bitkinin qurudulmuş yarpaqları mətbəx 

ədviyyəsidir. Cavan zoğlarından kətə bişirilir. 

Tibbi əhəmiyyəti. Xalq təbabətində babasil, podaqra, 

revmatizm, endokrin sistemi xəstəliklərində dəmləmə və həlim 

şəklində təyin olunur. 

Kəvərkimilər-Capparaceae Juss. Dünyanın tropik və 

subtropik ölkələrində yayılan 37 cins üzrə 400- dən çox növü 

əhatə edir. Çiçəkləri ikicinsli, çiçəkyanlığı adətən, ikiqatdır, 

dairəvi yerləşir. Erkəkcikləri sərbəst, yumurtalığı üstdür. 

Azərbaycanda 2 cinsi var. Cloeme L. cinsinin tropik və 

subtropik ölkələrdə yayılan 70 növündən Azərbaycanda bir 

növünə rast gəlinir. Capparis L. cinsinin dünyada 150-dən çox 

növü vardır. Respublikamızda bir növü yayılmışdır. 

Kəvər-Capparis L. Ot və ya kol bitkiləri olub, tam yar- 

paqlı və tikanşəkilli yarpaqaltlıqları vardır. Kasa yarpaqları və 

ləçəkləri 4, erkəkcikləri çoxdur. Meyvəsi qutucuq, ətli, gilə- 

meyvəyə oxşar, çoxtoxumludur. Cinsin Azərbaycanda 1 növü, 

Naxçıvan MR-də 1 növü yayılmışdır. 

37. Otvari kəvər-Capparis herbacea Willd. 

Sinonimləri: qarnıyarıq, çöl qarpızı. 
Çoxsaylı, yayılmış, uzunsov gövdələrə malik (2 m-dək 

uzunluğu) yarımkoldur. Yan yarpaqları sarımtıl tikanlar şəklin- 

dədir. Yarpaqları yumurtavari dəyirmi və ya elliptik olub, qısa

saplaqlar üzərində yerləşir, çox hallarda yarpağın zirvəsi iti uc- 

ludur. Kasa yarpaqları iri, 25-30 mm uzunluğunda, yumurtavari 

və sayı 4 ədəddir. Çiçəklər iri olub, uzun saplaqlar üzərində, 

yarpaqların qoltuğunda tək-tək yerləşmişlər. Ləçəkləri 3-6 sm 

uzunluğunda, ağ və ya solğun çəhrayı rənglidir. Çiçəkləmə ba- 

şa çatdıqda qonurlaşır. Qutucuq 2,5- 4,5 sm uzunluğunda, gilə- 

meyvə şəkilli, uzunsov tərs yumurtavari, yetişmiş halda qırmızı 

lətli olur. Toxumlar yumrutəhər, tünd qonur, demək olar ki, 

qara, nöqtəli, diametri 3 mm-dir. Ç.V-VII və m.VI-VIII. Dü- 

zənlikdən aşağı dağlıq qurşağa qədər yayılmışdır. Dizə, Da- 

şarx, Yeni Havuş, Tənənnəm düzü ərazilərində bitki nümayən- 

dələri formasiya və assosiasiyalar əmələ gətirirlər. 

Kimyəvi tərkibi. Qönçələrdə quru çəki hesabı ilə (Ken- 

niqə görə) 21,1-28,95% azotlu maddələr, 3,81- 4,56% yağ, 

8,26-26,88% kül maddələri vardır, bundan başqa qönçələrdə 

0,32% miqdarında rutin qlikolizidi (C27H32O15), pektin turşu- 

su, pektin və s.vardır. Kəvərin toxumlarında qida üçün yararlı 

olan 36%-ə qədər yağ var. Meyvələrin ləti dadına görə qarpıza 

oxşardır və şəkərlə (12%-dək) zəngindir. Meyvələrdə C vitami- 

ni 23-56,6mq%, çiçək tumurcuqlarında isə 150 mq%- dir. 

İstifadəsi. O, qida, dərman, ədviyyat və boyaq bitkisi 

kimi eramızdan əvvəllər məlum idi. Kəvərin qönçələri şoraba 

qoyulmuş halda istifadə edilir. Əhali həmçinin cavan zoğları və 

meyvələri şorabaya qoyur. Bununla əlaqədar olaraq kəvərin 

konservlərinin sənaye istehsalının böyük perspektivləri vardır. 

Belə ki, Fransada XIX əsrdən meyvə və qönçələri konsverləş- 

dirilir və müxtəlif yeməklər hazırlanır. Yetişmiş meyvələri qa- 

bığı soyularaq yeyilir. Meyvələrinin dadı qarpızı xatırladır və 

şirin olur. Onlardan mürəbbələr hazırlanır. Bitkidən hazırlanan 

turşular bazarlarda kortəbii şəkildə satılır. Hal-hazırda Fransa, 

İngiltərə, ABŞ və Afrika ölkələrində otvari kəvər mədəni halda 

tərəvəz və ədviyyat bitkisi kimi böyük ərazilərdə becərilir. 

Tibbi əhəmiyyəti. Kökü xalq təbabətində dalağın xəstə- 

liklərində yumşaldıcı və sidikqovucu kimi istifadə edilir. Kəvə-

rin təzə dərilmiş meyvələri ürək və zob xəstəliklərində, baba- 

sildə, dizenteriyada və qaraciyər iltihabında tətbiq edilir. Onun 

meyvələrinin tərkibində çoxlu miqdarda yod birləşmələri var- 

dır. Yarpaq və cavan zoğlarını bir müddət duzlu suda saxlayır, 

sonra onu süzür və üzərinə turş alça əzməsi töküb, diabetə qarşı 

qəbul edilir. Kal meyvələrini yerfındığı meyvələri ilə qarışdırıb 

revmatizmin müalicəsində ağrıkəsici kimi istifadə edirlər. 

Kleome-Cleome L. Çiçəkləri düzgündür. Kasacıq 4 

ədəd teztökülən yarpaqcıqlıdır. 4 ədəd ləçəkləri dırnaqcıqlıdır. 

Erkəkcikləri 4-6 ədəddir.Yumurtalıq qısa ginofor üzərindədir. 

Meyvəsi biryuvalıdır. Barmaqvari yarpaqlı ot bitkisidir. Cinsin 

Azərbaycanda 1 növü, Naxçıvan MR-də 1 növü yayılmışdır. 

38. Bozumtul kleome-Cleome canescens Stev.ex DC 

Birillik, 10-50 sm hündürlükdə, gövdəsi düz, budaqla- 

nan, yarpaqlarla birlikdə sıx vəzili tükcüklü bitkidir. Yarpaqları 

saplaqlı, üçlü, yarpaqcıqları uzunsov- oval, tamkənarlıdır. Çi- 

çəkləri sonuncu salxımda toplanıb və meyvə zamanı uzanandır. 

Çiçək ayaqcığı uzun, sapşəkilli, ləçəkləri ağ, çəhrayı bəzən isə 

qırmızıdır. Erkəkcikləri 6 ədəd və sapşəkillidir. Qutucuğu buy- 

nuzşəkilli, xətti, kələkötür, sonradan əyiləndir. Toxumları qəh- 

vəyimtildir. Ç.III-VI və m. VII-VIII. Yüksək qurşağa qədər çay 

vadilərində, quru yamaclarda rast gəlinir. 

Kimyəvi tərkibi. Bitkinin tərkibində tünd iyli birləşmiş 

şəkildə efir yağı vardır. 

İstifadəsi. Bitkinin toxumları xardal əvəzi işlədilir. 

Kələmkimilər-Brassicaceae Burnett. Dünyada, 

xüsusən Şimal yarımkürədə geniş yayılmış, 350 cinsə aid olan 

3000-dən çox növü əhatə edir. Azərbaycanda 74 cinsin 248- 

dən çox növü bitir. Kələmkimilərin əksəriyyəti birillik, ikiilik 

və ya çoxillik otlar, bəzi növləri isə yarımkol bitkilərdir. 

Kələmkimilər fəsiləsinin nümayəndələrinə arandan başlamış 

yüksək dağ qurşağına kimi müxtəlif ekoloji şəraitdə təsadüf 

olunur. Yabanı bitki örtüyündə yayılan növlərdən əlavə 

fəsiləyə bir çox qiymətli, becərilən bitkilər də daxildir. Quşəp-

pəyi cinsinin dünyada 6, Qafqazda və Azərbaycanda bir (adi 

quşəppəyi) növü bitir. 

Quşəppəyi - Capsella Medik. Birillik, sadə və budaqlı, 

tükcüklüdür. Ləçəkləri ağ, tərs yumurtavari və qısa dırnaqcıq- 

lıdır. Buynuzcuq meyvə tərs üçbucaqvari-ürəkvari, yanlardan 

basıq, incə taylı və çoxtoxumlu yuvalıdır. Cinsin Azərbaycanda 

1 növü, Naxçıvan MR-də 1 növü yayılmışdır. 

39. Adi quşəppəyi-Capsella bursa-pastoris (L.) Medik. 

Sinonimləri: quşəppəyi, çoban çantası 

Birillik bitkidir, aşağı hissəsi adətən tükcüklüdür. 

Gövdəsinin hündürlüyü 40-65 sm olur. Aşağı yarpaqlar rozetdə 

toplanmış, saplaqlı, lələkşəkilli bölümlü və ya lələkşəkilli kə- 

simli, uzunsov lansetşəkillidir. Gövdə yarpaqları oturaq, uzun- 

sov və ya lansetşəkilli olub, oxşəkilli əsaslı, yuxarı yarpaqlar 

demək olar ki, xəttidir. Çiçəklər ağ, çətirşəkilli fırçaya toplan- 

mışlar, meyvələri yetişdikdə fırça uzanır. Ləçəkləri 2-3 mm 

uzunluğunda, tərs yumurtavari ağdırlar. Buynuz meyvələri tərs 

üçbucaqşəkilli ürəkvari, 5-8 mm uzunluğunda, 4-8 mm enində- 

dir. Toxumları oval, sarımtıl qəhvəyidir. Ç. IV-V(IX) m. V-VII 

(IX). Quşəppəyinə düzənliklərdən başlamış orta dağ qurşağa 

qədər olan ərazilərdə, bostanlarda, əkin sahələrində və yol kə- 

narlarında rast gəlmək olar. Bitki muxtar respublikanın bütün 

rayonlarında yayılmışdır. 

Kimyəvi tərkibi. Quşəppəyin yarpağında 198 mq% C vi- 

tamini vardır. Eyni zamanda tərkibində A, B2, K, D vitamin- 

ləri, efir yağları, mikro və makroelementlər vardır. 

İstifadəsi. Erkən yazda (mart- aprel aylarında) toplanır. 

Xalq arasında qida kimi geniş istifadə olnur. Ondan buğlama, 

sıyıq hazırlanır və başqa göyərtilərə qatmaqla kətə bişirilir. 

Quşəppəyi cincilim, soğan və başqa yabanı göyərtilərlə birlikdə 

xırda-xırda doğranır. Doğranmış göyərtiyə düyü və turşu əlavə 

edilir. Sonra üstünə bir stəkan su tökülür. Zəif odda 30- 45 də- 

qiqə bişirildikdən sonra bir qədər yağ qatılır. Bu cür hazır- 

lanmış buğlama ətirli və dadlı olur. Onun cavan zoğları da

duzla ovxalanıb yeyilir. Bitkidən qatqı kimi istifadə edib, sup, 

borş, püre və s. hazırlayırlar. İlk yazdan bazarlarda satılır. 

Tibbi əhəmiyyəti. Dərman məqsədi ilə bitki çiçəkləyən 

dövrdə yerüstü hissələri toplanıb, açıq havada qurudulur. Elmi 

təbabətdə qurudulmuş otundan spirtli ekstrakt və dəmləmə 

hazırlanır ki, o da uşaqlıq qanaxmalarında qankəsici vasitə 

kimi işlədilir. Quşəppəyindən həmçinin mədə-bağırsaq, böyrək 

və ağciyər qanaxmalarında istifadə olunur. Onda olan bu 

xüsusiyyət tərkibindəki K vitamini ilə əlaqədardır. Dəmləməsi 

başlıca olaraq mədə-bağırsaq traktı, ishal, öd, böyrəkdaşı və 

maddələr mübadiləsi pozğunluğu xəstəliklərində işlədilir. 

Quşəppəyi əsasən yaxşı qankəsici kimi də tətbiq edilir. 

Qatran - Crambe L. Hündür və güclü budaqlanan, sadə 

tükcüklü bitkilərdir. Ləçəkləri ağ, nadirən qızılı sarıdır. Mey- 

vələri açılmayan buynuzcuq və iki buğumlu olub aşağı buğum 

çiçək ayaqcığına oxşayır, toxumsuz, yuxarı buğum şarşəkilli 

boş toxumludur. Cinsin Azərbaycanda 7 növü, Naxçıvan MR- 

də 4 növü yayılmışdır. 

40. Şərq qatranı-Crambe orienalis L. 

Çoxillik, gövdəsi çılpaq, incə, 30-80 sm hündürlükdə, 

yarpaqları uzunsov-neştərvari, saplaqla bərabər tükcüklü, aşağı 

yarpaqları tam, digərləri düzgün olmayan lələkvari paylı və ya 

liraşəkillidir. Ləçəkləri ağ, 4-5 mm uzunluqdadır. Buynuzcu- 

ğun aşağı üzvü uzunsov, qısa,yuxarıdakı şarşəkilli, zəif 4 

qabırğalı, incə olub 3-4 mm diametrindədir. Ç.V(VII), m.VI- 

VII. Aşağı və orta dağ qurşağının quru daşlı yamaclarında ya- 

yılmışdır. 

Kimyəvi tərkibi. Bitkinin yerüstü hissələrində izotiosianat- 

lardan 3-butenilizotiosianat, alifatik karbo-hidrogenlərdən he- 

neykozan, ali yağ turşularından toxumlarında miristin, palmi- 

tin, stearin, araxin, olein, eykozen, epoksiolein və toxumlarında 

35% piyli yağ vardır. 

İstifadəsi. Cavan zöğlarından və yarpaqlarından çiy 

və bişirilmiş halda istifadə olunur. Köklərindən salat hazırlanır

Vəzərək-Barbarea R.Br. Liraşəkilli-lələkvari yarpaqlı, 

iki və ya çoxillik bitkilərdir. Ləçəkləri sarı və ya narıncı və 

dırnaqcıqlıdır. Yumurtalıq oturaq, qısa sütuncuqlu və iki pərli 

ağızcıqlıdır. Buynuz meyvə ikitaylı, silindrik 4 tilli, qalın orta 

və aydın yan damarlıdır. Cinsin Azərbaycanda 4 növü, Nax- 

çıvan MR-də 4 növü yayılmışdır. 

41. Adi vəzərək-Barbarea vulgaris R.Br. 

İkillik, gövdəsi 25-80 sm hündürlükdə, güclü budaqla- 

nan, çılpaq və ya tükcüklü bitkidir. Aşağı yarpaqları liraşəkilli, 

böyük, girdə və ya oval yuxarı paylı və 2-4 cüt uzunsov yan 

paylı, yuxarıdakı tərs oval, oyuqlu dişcikli və ya lələkvari bö- 

lümlüdür. Salxımı seyrəkdir. Ləçəkləri sarı rəngli və 5-8 mm 

uzunluqdadır. Ç. IV-V, m.VI-VII. Orta qurşağın yol kənarların- 

da yayılmışdır. 

Kimyəvi tərkibi. Bitkinin tərkibində triterpen saponinlə- 

rindən hederagenin, sellobiozid hederagenin, flavonoidlərdən 

bitkinin yerüstü hissələrində 5%-ə qədər 3-O-β-D-qlükofu- 

ranozid kempferol, 6-C-β-D-qlükopiranozid lüteolin, tioqliko- 

zidlərdən toxumlarında sinigrin, qlükozi-nolatlardan köklərində 

1,4-dimetoksiqlükobrassiçin, kök və yarpaqlarında 2-feniletil- 

qlükozinolat, ali yağ turşularından toxumlarında palmitin, 

stearin, toxumlarında 36% piyli yağ və yarpaqlarının tərkibin- 

də 260,7 mq% C vitamini vardır. 

İstifadəsi. Ondan buğlama, sıyıq hazırlanır və kətə bişi- 

rilir. Cavan yarpaqlarından kress-salat hazırlanır. 

Kalepina-Calepina Adans. Ləçəkləri tərsyumurtavari, 

xırda və ağdır. Meyvəsi xırda, yumurtavari, dərişəkilli, açılma- 

yan, küt dördtilli, torvari damarlı buynuzcuqdur. Birillik çılpaq 

bitkidir. Cinsin Azərbaycanda 1 növü, Naxçıvan MR-də 1 növü 

yayılmışdır. 

42. Əyri kalepina-Calepina irregularis (Asso)Thell. 

Çoxillik, 20-60 sm hündürlükdə, budaqlı və çılpaq bit- 

kidir. Aşağıdakı yarpaqları rozetdə, uzunsov, adətən liraşəkilli 

lələkvari bölümlü, uzun saplaqlı, gövdə yarpaqları gövdə qu-

caqlayan, uzunsov-neştərvari, oturaq, əsası oxşəkilli və iti qu- 

laqcıqlıdır. Çiçəkləri sünbüldə toplanıbdır. Kasa yarpaqları 

neştərvari və ya elliptikdir. Ləçəkləri ağ rənglidir. Çiçək ayaq- 

cığı meyvə zamanı əyiləndir. Buynuzcuq yumurtavari və qısa 

buruncuqludur. Ç.IV-V, m.V-VI. Aşağı qurşağın azca nəmli 

sahələrində yayılmışdır. 

İstifadəsi. Yerüstü orqanlarından istifadə olunur. 

Alakülüng - Chorispora R.Br. ex DC. Sadə vəzili tük- 

cüklü bir və ya çoxillik bitkilərdir. Ləçəkləri sarı, qırmızımtıl, 

uzun dırnaqcıqlı və enli çıxıntılıdır. Buynuz meyvələri açılma- 

yan, silindrik, şırımlı və bizvari buruncuqludur. Cinsin Azər- 

baycanda, o cümlədən Naxçıvan MR-də 2 növü yayılmışdır. 

43. Zərif alakülüng-Chorispora tenella (Pall.) DC. 

Birillik, zəif qısa və vəzili tükcüklü bitkidir. Gövdəsi 

düz, 10-25(35) sm hündürlükdədir. Yarpaqları uzunsov, aşa- 

ğıdakılar lələkvari bölümlü və ya lələkvari paylı və ya oyuqlu- 

dişcikli, üçbucaq paylı və ya pərli, gövdədəkilər neştərvari, 

oyuqlu-dişcikli və ya tam kənarlı, nadirən bölümlüdür. Salxımı 

seyrəkdir. Kasacıq dardır. Kasa yarpaqları bənövşəyi, ləçəkləri 

yasəmən rənglidir. Çiçək ayaqcığı meyvə zamanı yoğunlaşır. 

Qını silindrik, uzun bizşəkilli buruncuqludur. Ç.(III)IV,m. 

(IV)V. Düzənliklərin quru ərazilərində yayılmışdır. 

İstifadəsi. Bitkinin yerüstü orqanlarından qida məqsədi 

ilə istifadə olunur. 

Konringia - Conringia Adans. Birillik, çılpaq, bəzən 

göy bitkilərdir. Kasacıq düz, yan və əsası kisəşəkillidir. Ləçək- 

ləri dırnaqcıqlı, solğun sarı, bəzən qırmızı damarlıdır. Buynuz 

meyvələri silindrik, xətti sıxılmış və ya sərt olub, 4 tillidir, yas- 

tı və ya şırımlı taylıdır. Conringia Adans. cinsinin Azərbaycan- 

da 5 növü, Naxçıvan MR ərazisində 4 növü yayılmışdır. 

44. Şərq konringiyası-Conringia orientalis (L.) Dumort. 

Birillik, azbudaqlı, çılpaq, göy, gövdəsi 20-70 sm hün- 

dürlükdə bitkidir. Yarpaqları gövdəqucaqlayan, uzunsov-ellip- 

tikdir. Kasa yarpaqları 5,5-7 mm uzunluqdadır. Ləçəkləri sol-

ğun sarı rəngli, damarsızdır. Çiçək ayaqcıqları 6-20 mm uzun- 

luqda, meyvə zamanı qalandır. Qını dördtilli, 5-12 sm uzun- 

luqda, 2-3 mm qalınlıqda, çəpinə yuxarı istiqamətlənmiş, 

bizvari sütuncuqlu, arakəsməsi tək damarlıdır.Yüksək qurşağa 

qədər qumlu ərazilərdə yayılmışdır. Ç. V-VI(VII), m. VI- 

VII(VIII). 

Kimyəvi tərkibi. Yerüstü hissələrinin tərkibində triqlü- 

kozidlərdən qlükokonringin, ali yağ turşularindan toxumlarında 

linol, eruk, eykozen, olein, eykozadien, palmitin, linolen, 

stearin və 35%-ə qədər yağ vardır. 

İstifadəsi. Cavan gövdə və yarpaqlarından istifadə olu- 

nur. Cavan yarpaqları və zoğları duz, sirkə, soğan və yağla qa- 

rışıq salat hazırlanır. 

Bozalaq - Lepidium L. 

Bir-iki və çoxillik bitkilər olub, kasacıq kisəşəkilli de- 

yil. Ləçəkləri kiçik, ağ və ya yoxdur. Erkəkcikləri 6, bəzən 4 və 

ya 2 ədəddir. Buynuzcuq meyvə kiçik, girdə, yumurtavari və 

ya ürəkvari, yanlardan sıxılmış, iki taylı açılan, qanadlı, qanad- 

sız və ya taylar bir toxumludur. Cinsin Azərbaycanda 11, Nax- 

çıvan MR-də 10 növü yayılmışdır. 

45. Əkin bozalağı- Lepidium campestre (L.) R.Br. 

Birillik və ya ikillik, sıx və qısa tükcüklü, gövdəsi düz, 

sıx yarpaqlı, yuxarıda qalxanvari budaqlanan (16) 25-40 (65) 

sm hündürlükdə bitkidir.Kökətrafı və aşağı gövdə yarpaqları 

saplaqlı, liravari lələkşəkilli bölümlü, bir neçə xırda, geniş, küt 

yan paylı, digər yarpaqları oturaq, oxşəkilli əsaslı,uzunsov və 

ya neştərvari, küt və ya sivri, kənarları oyuqlu-dişciklidir. 

Çiçəkləri salxımda tolanıbdır. Ləçəkləri ağ rənglidir. 

Qını açılan, oval-yumurtavari və qanadlıdır. Ç.V-VI(VII),m. 

VI-VII(VIII). Aşağı və orta qurşağın qumlu-gilli sahələrində 

yayılmışdır. 

Kimyəvi tərkibi. Yarpaq və toxumlarının tərkibində qlü- 

kozinolatlardan sinalbin, yarpaqlarında qlükorafanin, qlükoalis- 

sin, qlükohesperin, toxumlarında desulfo-proqoitrin, desulfa-

sinalbin, desulfoerusin, yağ turşuları və 22% pyili yağ vardır. 

Toxumlarının tərkibində 36,7 mq% C vitamini vardır. 

İstifadəsi. Tərkibində acı qlükozid olduğundan bibəri 

əvəz edir. Tərkibində acı yağ olduğundan xardal kimi işlədilə 

bilir. 

Tibbi əhəmiyyəti. Bitkinin ekstratı antibakterial təsirə 

malikdir. 

46. Vəzəri bozalaq - Lepidium sativum L. 

Birillik çılpaq bitkidir. Gövdəsi 60 sm hündürlükdə 

olub süpürgəvari budaqlanır. Kökətrafı və aşağı gövdə yarpaq- 

ları saplaqlı, düzgün olmayan lələkvari bölümlü, geniş tam və 

ya bölümlü, küt və ya sivri paylıdır,digərləri lələkvari bölümlü, 

xətti iti paylı, ən yuxarıdakılar 1-2 bölümlü və ya xətti, tamkə- 

narlıdırlar. Kasa yarpaqları oval və ağ haşiyəlidir. Ləçəkləri ağ 

və ya çəhrayıdır. Süpürgəvari çiçək qrupunun budaqları meyvə 

zamanı azca tükcüklü olur. Sünbülü uzanandır. Buynuzmeyvəsi 

yastı olub yuxarısı oyuqludur. Ç. IV-V və m.V-VI. Düzənlik və 

orta dağ qurşağında yayılmışdır. 

Kimyəvi tərkibi.Poluvitaminli bitki olub, tərkibi A, B1, 

B6, C və E vitaminləri ilə zəngindir.Bitkinin 100q-da120 mq 

qlikosinolat vardır. Tərkibi kükürdlə zəngindir. Tərkibində ən 

çox dəmir olan bitkilərdəndir. 

İstifadəsi. Təzə yaşıl bitki salat, sous və ədviyyə kimi 

istifadə olunur. Saralmış bitkilər qətiyyən istifadə olunmama- 

lıdır. 

Tibbi əhəmiyyəti. Təzə və yaşıl bitki həlimi ağciyər xər- 

çəngi xəstələrinin tənəffüs yollarının açılmasında, çox siqaret 

çəkənlər və bronxları dolmuş insanların bronxlarının açılmasın- 

da, iltihablı revmatizma xəstəliklərində, xoşxassəli prostat xəs- 

təliyində istifadə olunur. 

Qıjı-Nasturtium R.Br. Çoxillik su bitkisidir. Kasacıq 

əyilmiş, ləçəkləri dırnaqcıqlı və ağdır. Buynuz meyvə qısa 

silindrik, şişkin taylı və damarsızdır. Cinsin Azərbaycanda 

1növü, Naxçıvan MR-də 1 növü yayılmışdır.



89 
 

47. Dərman qıjısı-Nasturtium officinale R.Br. 

Çoxillik, çılpaq, gövdəsi şırımlı, silindrik, əyilib qalxan 

və kök salmış, 8-60 sm hündürlükdə bitkidir. Yarpaqları geniş 

saplaqlı, lələkvari parçalı, 3-7 cüt uzunsov-yumurtavari və ya 

oval dişcikli paylı, yuxarı payı iri və girdədir. Ləçəkləri ağ 

rəngli, 4-6 mm uzunluqda, kasacıqdan iki dəfə uzun olub, kifa- 

yət qədər uzun dırnaqcıqlıdır. Çiçək ayaqcığı meyvə zamanı 

uzanır, incə və horizontaldır. Qın 10-20 mm uzunluqda, 2 mm 

enində, silindrik, azca şişkin və əyridir. Toxumları iki cərgə və 

xırdadır. Ç. V-VII, m. VII-VIII. Aşağı və orta qurşağın bataqlıq 

və su kənarlarında yayılmışdır. 

Kimyəvi tərkibi. Bitkinin yerüstü hissələrində və mey- 

vələrində flavonoidlərdən apigenin, luteolin, kempferol, miri- 

setin, hesperetin, naringenin, antosianlardan pelarqonidin, 

sianidin, delfinidin, qlikozinolatlardan qlikonastursin, qlikob- 

rassisin, azotlu birləşmələrdən fenilpropionitril, 3-butennitril və 

palmitin, stearin və digər ali yağ turşuları ilə bərabər 24% piyli 

yağ müəyyən edilmişdir. Tərkibi yodla zəngindir. 

İstifadəsi. Cavan gövdə və yarpaqlarından salat hazırla- 

nır və bişirilmiş halda istifadə olunur. 

Tibbi əhəmiyyəti. Bitkinin yerüstü hissələrindən sulu bi- 

şirmə və ekstrat şəklində aterosklerozda və qalxana-bənzər və- 

zin xəstəliklərində istifadə olunur. 

Dekuran-Descurainia Webb & Berth. Birillik, lələk- 

vari parçalı yarpaqlı bitkilərdir. Ləçəkləri solğun sarı və pazva- 

ridir. Buynuz incə, silindrik, şişkn taylı və kəskin orta damarlı- 

dır. Cinsin Azərbaycanda 2 növü, Naxçıvan MR-də 1 növü ya- 

yılmışdır. 

48. Sofiya dekuranı-Descurania sofia (L.) Webb. ex 

Prantl. 

Bozumtul, budaqları tükcüklü, gövdəsi 10-75 sm hün- 
dürlükdə, budaqlı bitkidir. Yarpaqları iki və ya üşqat lələkvari 

parçalı, payları uzunsov-xətti və sivridir. Çiçəkləri çoxçiçəkli 

meyvə zamanı uzanan salxımda toplanıbdır. Ləçəkləri solğun

sarı rəngli, 2,5-3mm uzunluqdadır. Qını incə ayaqcıqlı, çılpaq 

və azca əyridir. Ç.V-VI, m.VI-VIII. Orta qurşağa qədər duzlu 

sahələrdə yayılnışdır. 

Kimyəvi tərkibi. Bitkinin yerüstü hissələrində və toxum- 

larında daukosterin, β-sitosterin, strofantidin, deskurain turşu- 

su, 4-hidroksi-3,5-dimetoksibenzaldehid, sinap turşusu, sinap 

turşusunun etil efiri, kempferol, kversetin, rutin aşkar edilmiş- 

dir. Toxumlarında izoramnetin, 3-O-β-D-qlikopiranozid, des- 

kurainolidlər, sinigirin, deskurainin A, allilsulfid, alliltiosianat, 

benzilqlükozinolat, sinapin bisulfat, üzvi turşular, ali yağ 

turşuları və onların törəmələri aşkar edilmişdir. Tərkibində 

28% yod ədədi 141-142 olan yağ, yarpaqlarında çiçəkləyən 

zaman A vitamini və tərkibində karbonatlı birləşmələr vardır. 

İstifadəsi. Meyvələri yandırıcı dada malikdir və xardal 

əvəzi istifadə olunur. 

İstiot (Xardal) - Sinapis L. Birillik, tam və ya lira- 

şəkilli yarpaqlı bitkilərdir. Ləçəkləri sarı, tərs yumurtavari və 

dirnaqciqlıdır. Buynuz uzun qılınc şəkilli buruncuqludur. Tay 

şişkin, bərk, üç ədəd sərt damarlıdır. Cinsin Azərbaycanda 1 

növü, Naxçıvan MR-də 1 növü yayılmışdır. 

49. Çöl istiotu (xardal)-Sinapis arvensis L. 

Birillik, sadə tükcüklü, gövdəsi 30-110 sm hündürlük- 

də, aşağıdakı yarpaqları liraşəkilli, lələkvari bölümlü, yuxarı- 

dakılar oturaq, iri dişcikli bitkdir. Ləçəkləri parlaq sarı, 10-13 

mm uzunluğundadır. Çiçək ayaqcığı meyvə zamanı yoğunlaşır, 

3-5 mm uzunluqda olub, bucaq altında yuxarıya doğru 

istiqamətlənibdir. Qını silindrik və ya dördtilli,çılpaq, onun tayı 

bərk, kələkötür, üç damarlı, buruncuq dördtillidir və təktoxum- 

ludur. Ç.V-VI, m.VI-VII(VIII). Orta qurşağa qədər qumlu 

sahələrdə rast gəlinir. 

Kimyəvi tərkibi. Bitkinin toxumlarında β-amirin, β- 

sitosterin, 3-O-D-qlikopiranozid β-sitosterin, kampesterin, 

brassikasterin, xolesterin kimi maddələrlə yanaşı flavonoidlər- 

dən 3-qlikozido-7-ramnozid kempferol, 3-qlikozido-7-ramno-

zid kversetin, brassidin, yarpaqlarında qlikozinolatlardan sinal- 

bin, çiçəklərində siringin, alifatik birləşmələr, ali yağ turşuları 

və 49% piyli yağ aşkar edilmişdir. 

İstifadəsi. Cavan gövdə və yarpaqları salat kimi istifa- 

də olunur, Toxumlarının tərkibində qida üçün yararlı yağ 

vardır.Toxumlarından xardal kimi istifadə etmək olur. 

Təpəotu - Bunias L. Bir və ya çoxillik bitkilər olub, 

yarpaqları liraşəkilli oyuqlu dişciklidir. Ləçəklər sarı, erkəkcik 

sapı dişciksizdir. Buynuzcuq fındıqcaşəkilli, yumurtavari, 

çəpinə 2-4 yuvalıdır. Cinsin Azərbaycanda 1 növü, Naxçıvan 

MR-də 1 növü yayılmışdır. 

50. Şərq təpəotu-Bunias orientalis L. 

Sinonimləri: kələmotu. 

Bir və ya ikiillik bitkidir.Gövdəsi düz, silindrik, dar 

şırımlı, aşağıya əyilmiş qısa tükcüklü və xırda tutqun ziyillidir. 

Aşağı yarpaqları uzun saplaqlı, uzunsov və ya geniş neştərvari, 

liraşəkilli-lələkvari bölümlü, iri sonluqlu, əsası nizəşəkilli 

paylıdır. Orta yarpaqları qısa saplaqlı, neştərşəkilli, əsası nizə- 

şəkilli, dişcikli və ya seyrək oyuqludur.Yuxarıdakı yarpaqlar 

dar neştərvari, oturaq və tam kənarlıdır. Çiçəkləri çox saylı və 

uzun ayaqcıqlıdır. Ləçəkləri sarı və tərs yumurtavaridir. Ç.IV- 

V(VI), m. VI-VII. Aşağı, orta və subalp qurşağın çəmən və otlu 

yamaclarında yayılmışdır. 

Kimyəvi tərkibi. Bitkinin tərkibində alitsiklik birləşmə- 

lərdən 3-hidroksi- β-yonon, 3-hidroksi-5,6-epoksi-β-yonon, fe- 

nolkarbon turşuları və törəmələrindən n-kumar, ferul və sinap 

turşuları, 3-hidroksi-5,6-epoksi-β-yonil- β-D-qlükozid, sinap 

turşusunun qlikozil efiri, flavonoidlərdən yerüstü hissələrində 

rutin, qlikozinolatlardan yarpaq və çiçəklərində 4-metiltio-3- 

butenilqlükozinolat, toxumlarında 4-metilsulfinil-3-butenilqlü- 

kozinolat, ali yağ turşularından toxumlarında linolen, linol, 

olein, palmitin, araxin, stearin, palmitolein və 31% piyli yağ 

vardır.

İstifadəsi. Bitkinin yarpaqları bişmiş halda istifadə 

olunur.Cavan gövdələrinin qabığı təmizlənib yeyilir.İy və 

dadına görə kələmi xatırladır. 

Sarımsaqotu-Alliaria Heist. ex Fabr. Ləçəkləri ağ və 

dırnaqcıqlıdır. Buynuzmeyvəsi silindrik, açılanda qısa 

konusvari dirəkcik görünür. Tayları üç damarlıdır. Toxumları 

bir cərgəlidir. Birillik və ya ikiillik bitkilər olub, yarpaqları 

ürəkşəkillidir. Cinsin Azərbaycanda 2 növü, Naxçıvan MR-də 

1 növü yayılmışdır. 

51. Dərman sarımsaqotu-Alliaria petiolata Cavara 

İkiillik, gövdəsi düz budaqlanan, kökətrafı yarpaqları 

saplaqlı, böyrəkşəkilli, dərin oyuqlu gövdə yarpaqları ürəkvari 

yumurtaşəkilli, iti dişcikli, yuxarıdakılar yumurtaşəkilli - 

üçbucaq, əsası küt və ya pazşəkillidir. Çiçəkləri uzun salxımda, 

aşağı çiçəkləri çiçəkyanlıqlıdır. Ləçəkləri ağ, çiçək ayaqcığı 

meyvə zamanı yoğunlaşır. Buynuz meyvəsi yuxariya doğru 

çəpinə dayanır. Ç.IV- V,m. VI-VIII. Orta qurşağa qədər meşə 

və kolluqlarda yayılmışdır. 

Kimyəvi tərkibi. Bitkinin yarpaqlarında flavonoidlərdən 

alliarozid, 6``-O-β-D-qlükopiranozid 6```-O-sinapoili-zovitek- 

sin, 6``-O-β-D-qlükozid izoviteksin vardır. Həmçinin, tioqliko- 

zidlərdən kök və toxumlarında sinigrin, izomiosianatlardan 

allilizotiosianat, benzilizo-tiosianat, sianogen qlikozidlərdən 

alliarinozid, digər azotlu birləşmələrdən toxumlarında 4-β-D- 

qlükopiranozil-3,5-dimetoksisinnamoilxolin, üzvi turşulardan 

quzuqulağı turşusu, ali yağ turşularından toxumlarında linol, 

olein, eykozen və s. turşularla yanaşı 30% piyli yağ, kökündə 

0,1%, toxumlarında isə 1% xardal yağı vardır. Bitkinin yerüstü 

hissələri C vitamini və provitamin A ilə zəngindir. 

İstifadəsi. Sineqrin qlükozidi bitkiyə spesifik sarımsaq 

iyi verir. Bitkinin yerüstü hissələrindən vitaminlə zəngin salat 

hazırlanır və sarımsağın əvəzedicisi kimi yeməklərdə istifadə 

olunur.

İndau-Eruca Mill. 

Ləçəkləri uzun dırnaqcıqlı, ağ, solğun sarı və ya bənövşəyi 

olub, tutqun torvari damarlıdır. Meyvəsi qısa yumurtavari 

uzunsov ikitaylı buynuzmeyvə olub, yastılaşmış uzun burun- 

cuqludur. Meyvələri bir və ya iki cərgəlidir. Birillik bitkilərdir. 

Cinsin Azərbaycanda 1 növü, Naxçıvan MR-də 1 növü yayıl- 

mışdır. 

52. Əkin indausu-Eruca sativa Lam. 

Birillik, gövdəsi düz, budaqlanan və 20-80 sm hündür- 

lükdə bitkidir. Yarpaqları liraşəkilli lələkvari bölünmüş, azca 

ətli, dağınıq tükcüklü, xüsusi iyə malik olub, payları sivriləş- 

mişdir. Ləçəkləri tərs yumurtavari-pazşəkilli, ağımtıl və ya 

bozumtul-sarı, bənövşəyi və ya qəhvəyi zolaqlı, azca oyuq- 

ludur. Buynuz meyvə yumurtavari uzunsov və ya uzunsov, 

azca sıxılmış, qılıncşəkilli buruncuqlu, tayları bərk və aydın 

orta damarlıdır. Ç.IV-V, m. VI-VII. Aşağı və orta dağ qurşa- 

ğının müxtəlif ərazilərində yayılmışdır. 

Kimyəvi tərkibi. Bitkinin tərkibində β-sitosterin, kam- 

pesterin, xolesterin, kempferol və izoramnetinin 3-O-qliko- 

zidi, desulfoqlikorafanin, qlikoerusin, 4-merkaptobutil -qli- 

kozinolat, proqoitrin, epiproqoitrin, sinigrin, 5-(metiltio) pen- 

tannitril, linol, olein, eykozen, eykozadien, laurin, liqnoserin, 

palmitin, palmitolein kimi üzvi turşular və 0,1% xardal yağı 

müəyyən olunmuşdur. 

İstifadəsi.Yarpaqlarından qida kimi salat hazırlanmasın- 

da istifadə olunur, ədviyyə kimi sup və borşa əlavə olununur. 

Ürəkotu - Cardamine L. 

Lələkvari yarpaqlı bir, iki və çoxillik bitkilərdir. Ləçəkləri 

ağ və ya çəhrayı və dırnaqcıqlıdır. Erkəkcikləri əlavəsizdir. 

Buynuz yastılaşmış, tay damarsız və ya aydın olmayan damar- 

lıdır. Cinsin Azərbaycanda 6 növü, Naxçıvan MR-də 1 növü 

yayılmışdır.

53. Bataqlıq ürəkotu-Cardamine uligunosa Bieb. 

Sinonimləri: acı-qıcı. 
Çoxillik bitkidir. Köküsovu sürünəndir.Gövdəsi çılpaq, 

düz, şırımlı, sadə və ya yuxarıda budaqlanandır. Yarpaqları 

lələkvari və 4-9 cüt yarpaqcıqlıdır. Yarpaqcıqları tamkənarlı, 

aşağı yarpaqlardakılar yumurtaşəkilli və ya girdə, yuxarı yar- 

paqcıq yandakılardan böyük və ya hamısı eynidir. 

Ləçəkləri ağ, solğun sarı və ya çəhrayıdır. Buynuz mey- 

vəsi düz, çılpaq və dikdurandır. Ç. V- VI (VIII), m. VI-VIII 

(IX). Orta və yüksək dağ qurşağının bataqlıq ərazilərində və su 

kənarlarında yayılmışdır. 

İstifadəsi. Təzə zoğları suda bişirilmiş yumurta ilə ye- 

yilir və salat kimi istifadə olunur. 

Tibbi əhəmiyyəti. Skorbut əleyhinə ən gözəl dərman ki- 

mi işlədilir. 

Yarğanotu - Thlaspi L. Birillik və ya çoxillik, ürəkvari 

gövdəni qucaqlayan yarpaqlı və çılpaq bitkilərdir. Ləçəkləri 

dırnaqcıqlı, ağ və nadirən çəhrayıdır. Buynuzcuq meyvə yan- 

lardan yastılaşmış, uzunsov, elliptik və ya üçbucaq şəkilində- 

dir. Yuva adətən 3-çox toxumludur. Cinsin Azərbaycanda 8 nö- 

vü, Naxçıvan MR-də 2 növü yayılmışdır. 

54. Çöl yarğanotu-Thlaspi arvense L. 

Birillik, çılpaq, sadə və ya budaqlanan gövdəli, 20-30 sm 

hündürlükdə bitkidir. Kökətrafı yarpaqları saplaqlı, tərs 

yumurtavari uzunsov, gövdə yarpaqları əsası iti ürəkvari gövdə 

qucaqlayan, uzunsov neştərşəkilli və kənarları dişciklidir. Lə- 

çəkləri ağ, buynuzcuğu qanadlı, girdə və ya oval dairəvi, to- 

xumları qəhvəyidir. Ç. IV-V, m.VI-VIII. Yüksək dağ qurşağına 

qədər otlu yamac və kolluqlarda, yol kənarlarında yayılmışdır. 

Kimyəvi tərkibi. Tərkibində flavonoidlərdən apigenin, 

luteolin, allilsulfid tioefiri, kök, yarpaq və toxumlarında sinig- 

rin, qlikokapparin kimi qlikozinolatlar, izotiosianat-lardan alli- 

lizotiosianat, linol, araxin, eykozen, nervon, palmitin, stearin

və digər ali yağ turşuları və 33 mq% piyli yağ vardır. Yarpaqla- 

rında 154 mq% C vitamini vardır. 

İstifadəsi. Bişirilmiş kartof üzərinə doğranaraq düzlanır 

və xama əlavə olunaraq salat hazırlanır. Bitkinin yarpaqların- 

dan sup bişirilir, balıqla hazırlanmış yeməklərə qatqı kimi əla- 

və olunur. Bitkinin yarpaqları, gicitkən və köklə bişirilərək, 

üzərinə xama əlavə olunaraq düzlanır və istifadə olunur. 

Əməköməcikimilər- Malvaceae Juss. Dünyanın tropik 

və subtropik, bəzən mülayim-isti iqlimli ölkələrində yayılan 85 

cins üzrə 1600 növü əhatə edir, ağac, kol və ot bitkiləridir. 

Azərbaycanda yabanı və mədəni halda 10 cinsi məlumdur ki, 

onların da əksəriyyəti dekorativ və tərəvəz bitkiləridir. 

Əməköməci - Malva L. Kasa yarpaqları 3 nadirən 2, 

sərbəst, kənarları kirpikcikli yarpaqcıqdan ibarətdir. Kasacıq 5 

bölümlü, ləçəkləri 5 ədəd ol yuxarısı oyuqludur. Tacı qırmı- 

zımtıl, çəhrayı və ya ağ rəngli, əsası tükcüklü və ya çılpaqdır. 

Meyvələri həlqəşəkilli, 8-16 meyvəcikdən ibarətdir. Azərbay- 

canda 8 növü, Naxçıvan MR-də 2 növü yayılmışdır. 

55. Alaq əməköməcisi-Malva neglecta Wallr. 

Sinonimləri:əməköməci. 
Çoxillik, yoğun, mil köklü bitkidir. Kök boğazından 

çoxsaylı gövdələr ayrılır. Onlar budaqlanmış, bir qədər yerdən 

qalxan və ya yayılan olub, hündürlüyü 10- 40(50) sm-dir. Göv- 

dələr əsasında odunlaşan olub, sıx tükcüklü, bəzən çılpaqdır. 

Yarpaqlar bir neçə dəfə yarpaq ayasından artıq olan uzun sap- 

laqlı, bəzən ona bərabər və ya ondan qısadırlar. 

Yarpaq ayası ürəkvari dəyirmi, nadir hallarda tamamilə 

böyrəkvari, çuxurlu əsaslı, zəif barmaqvari, 5-7 ədəd, hamar 

dişcikli pərlidir. Yancıq yarpaqları ürəkvari lansetşəkilli, ulduz- 

vari tükcüklü, kənarı boyunca kirpikciklidir. Çiçəkləri uzun, 

kasacıq meyvə yetişərkən bir qədər böyümüş üçbucaq şəkilli, 

birləşmiş pərlərə bölünmüşdür. Ləçəklər kasacıqdan 2-3 dəfə 

uzun, çəhrayı və ya qurumuş halda açıq göy, zirvəsi dərin 

çuxurludur. Erkəkcik borusu tükcüklüdür. Meyvəsi 12-16 ədəd,

ayrılan meyvəcikdən ibarət olub, sıx və qısa tükcüklü, arxa tə- 

rəfi xətti, aydın olmayan qırışıqlıdır. Ç. IV-V və m. V-VII. Dü- 

zənlikdən orta dağ qurşağa qədər respublikanın hər yerində, 

əkin sahələrində, bağ və bostanlarda, yolların kənarlarında tə- 

sadüf olunur. 

Kimyəvi tərkibi. A.A. Qrosshşeymə görə yarpaqlarında 

askorbin turşusunun (vitamin C) miqdarı 200 mq %-ə, karo- 

tinin (provitamin A) miqdarı 102 mq %-ə çatır. Çiçəklərində 

antosian törəməli qlikozidlər, selikli maddələr, C vitamini, 

karotin, meyvələrində 10-18% piyli yağ aşkar edilmişdir. 

İstifadəsi. Qida bitkisi kimi əməköməci hələ qədim za- 

manlardan (Misir, Yunanıstan, Roma) məlumdur. Cavan yar- 

paqları və meyvəsi qida kimi çiy və bişirilmiş şəkildə yemək və 

salatlarda istifadə edilir. Meyvələri yetişmiş halda xoşagələn 

dad və qoxuya malikdir. Uşaqlar yetişməmiş meyvədən çiy 

halda həvəslə yeyirlər. Yaşıl yarpaqları, cavan budaqları təzə 

və qurudulmuş halda müxtəlif xörəklərə əlavə edilir. Cavan 

körpə budaqları və toxumları çiy və bişirilmiş halda duzla ye- 

yilir. Təzə toplanmış əməköməci xırda doğranır və qaynar suda 

pörtlədilir. Pörtlənib acı suyu çıxarılmış əməköməçiyə 1-2 yu- 

murta əlavə edilib, yağda qızardılır. 

Tibbi əhəmiyyəti. Bütün hissələri zəngin həlməşiyə malik 

olduğundan dərman bitkisi hesab edilir. Onun tərkibində olan 

selikli maddədən sinəyumşaldıcı, bəlğəmgətirici, mədə və ba- 

ğırsaq xəstəliklərində yumuşaldıcı kimi istifadə edilir. Soyuq- 

dəymə zamanı mədə-bağırsaq sisteminin iltihablı xəstəliklərində 

və qəbizliklərdə bu dəmləmə balla şirinləşdirilərək və ya digər 

dərman bitkilərinin qarışığı ilə birlikdə çay kimi qəbul edilir. 

Xarici iltihabı proseslərdə bu bitkinin yarpaq və çiçəklərindən 

hazırlanmış sıyığı yumuşaldıcı vasitə kimi şişlərin, irinliklərin və 

köhnə yaraların üzərinə qoyulur. Çiçək və meyvələrindən çay 

dəmləyib qaraciyər və öd yolları xəstəliklərində içirlər.

56. Meşə əməköməcisi-Malva sylvestris L. 

Sinonimləri:əməköməci 
Birillik, ikiillik, nadir hallarda çoxillik bitkidir. Göv- 

dələri çılpaq, budaqlanmış, adətən kökdən bir neçə olmaqla, 

düz və ya bir qədər qalxan, nadir hallarda tək, dağınıq olduqca 

uzun, sadə və ya iti uclu tükcüklərlə örtülür, 20-50(120) sm 

hündürlüyündədir. Yarpaqlar uzun saplaqlı, aşağı və orta yar- 

paqlarda saplaqlar ayalardan xeyli uzun, ürəkvari dəyirmi, 5-7 

pərlidir. Cavan yarpaqlar hər iki üzdən qısa, sıxılmış tükcüklər- 

lə örtülüdür. Yan yarpaqcıqları uzunsov lansetşəkilli, solğun 

yaşıl pərdəvari, kənarı boyunca uzun, dağınıq kirpikciklidir. 

Çiçəklər çiçək saplaqları üzərində bir neçədir, nadir hallarda 

yarpaq qoltuqlarında tək-təkdirlər. Kasacıq ortaya qədər geniş 

üçbucaq və ya yumurtavari üçbucaq, kənarları kirpikcikli, iti və 

itilənmiş paylara bölünmüşdür. Tac çəhrayı-bənövşəyi, quru- 

dulmuş halda çəhrayı, 3-4 dəfə kasacıqdan böyükdür. Ləçəklər 

tərs-yumurtavari, pazvari, dərin çuxurlu, 20-25 mm uzun- 

luğundadır. Meyvəcikləri çılpaq, sayı 10(9-13) ədəddir, arxa 

tərəfi tozvari qırışıqlı, iti, hamar kənarlı, yanları boyunca radial 

cizgilidir. Ç. V-IV və m. VI-X. Düzənlikdən orta dağ qurşağa 

qədər meşəaltı sahələrində və meşə talalarında yayılmışdır. Bit- 

ki nümunələri Şıxmahmud meşəsi, Batabat, Xəzinədərə, Ər- 

dağı, Qaraquş dağı ərazilərindən toplanılmışdır. 

Kimyəvi tərkibi. A.A. Qrosshşeymə görə yarpaqlarında 

askorbin turşusunun (vitamin C) miqdarı 200 mq %-ə, karoti- 

nin (provitamin A) miqdarı 102 mq %-ə çatır.Çiçəklərində an- 

tosian törəməli qlikozidlər, selikli maddələr, C vitamini, ka- 

rotin, meyvələrində 10-18% piyli yağ aşkar edilmişdir. 

İstifadəsi. Cavan yarpaqları və meyvəsi qida kimi çiy 

və bişirilmiş şəkildə yemək və salatlarda istifadə edilir. Meyvə- 

ləri yetişmiş halda xoşagələn dad və qoxuya malikdir. Yaşıl 

yarpaqları, cavan budaqları təzə və qurudulmuş halda müxtəlif 

xörəklərə əlavə edilir, təzə dərilmiş gövdə və yarpaqlarını digər 

tərəvəz bitkiləri ilə qarışdıraraq kətə bişirilir. Cavan körpə bu-

daqları və toxumları çiy və bişirilmiş halda duzla yeyilir. Təzə 

toplanmış əməköməci xırda doğranır və qaynar suda pörtlədilir. 

Pörtlənib acı suyu çıxarılmış əməköməciyə 1-2 yumurta əlavə 

edilib, yağda qızardılır. 

Tibbi əhəmiyyəti. Bütün hissələri zəngin həlməşiyə ma- 

lik olduğundan dərman bitkisi hesab edilir. Bitkinin quru- 

dulmuş köklərinin süddə bişirməsi qəbizlikdə istifadə olunur. 

Çiçək və meyvələrinin dəmləməsi qaraciyər və öd yolları 

xəstəliklərində işlədilir. Soyuqdəymə zamanı mədə-bağırsaq 

sisteminin iltihablı xəstəliklərində və qəbizliklərdə bu dəmləmə 

balla şirinləşdirilərək və ya digər dərman bitkilərinin qarışığı 

ilə birlikdə çay kimi qəbul edilir. Xarici iltihabı proseslərdə bu 

bitkinin yarpaq və çiçəklərindən hazırlanmış sıyıq yumuşaldıcı 

vasitə kimi şişlərin, irinli və köhnə yaraların üzərinə qoyulur. 

Bəlğəmotu - Althaea L. Bir və ya çoxillik, yarpaqları 

növbəli, pərli və ya barmaqvari parçalıdır. Çiçəkləri ikicins- 

lidir, fırçavari-süpürgəşəkilli, yarpaqlı çiçək qrupuna top- 

lanıbdır. Kasaltlığı aşağısı birləşmiş 6-12 xətti və ya neştərvari 

yarpaqcıqdan ibarətdir. Ləçəkləri 5 ədəd və aşağısı yunvari 

tükcüklüdür. Meyvələri diskşəkilli və 8-25 meyvəcikdən təşkil 

olunubdur. Azərbaycanda 5 növü, Naxçıvan MR-də 4 növü 

yayılmışdır. 

57. Dərman bəlğəmotu-Althaea officinalis L. 

Sinonimləri: Aptek gülxətmi, vəhşi lalə, gülxətmi. 

Çoxillik bitki olub, sıx ulduzvari və yumşaq tükcüklüdür. 

Gövdəsi 60-100(150) sm hündürlükdə, düz, sadə və ya azca 

budaqlanandır. Yarpaqları saplaqlı, aşağıdakı yarpaqların ayası 

daha enli, 3-5 zəif pərli, əsası ürəkvari, kənarları qeyri bərabər 

kələkötür dişciklidir. Orta yarpaqları tam, yuxarıdakı yarpaqları 

yumurtavari, sivri, bəzən pazvari əsaslıdır. Çiçəkləri qoltuqda 

yerləşir. Kasaltlıqları 7-11 xətti, əsasında birləşmiş yarpaqcıq- 

lardan ibarətdir.Tacı açıq çəhrayı, əsası qırmızımtıl və ya tacı 

demək olar ki, ağ rənglidir. Meyvəsi 15-20 nadirən 25 meyvə-

cikdən ibarətdir. Ç. və m. VII-IX. Aşağı qurşağın rütubətli sa- 

hələrində yayılmışdır. 

Kimyəvi tərkibi. Kök, yarpaq və çiçəyində 4-hidrok- 

sibenzoy, kofein, ferul, n-hidroksifenilsirkə, salisil turşuları, 

kumarin, umbelliferon, eskuletin, eskulin, skopoletin, flavo- 

noidlərdən yarpaq və çiçəklərində izokversitrin, 4`-O-qlikozid 

dihidrokempferol, yarpaq-larında 8-O-qlikozid hipolaetin, azot- 

lu birləşmələrdən köklərində 4-aminyağ turşusu, ali yağ tur- 

şularından yarpaqlarında palmitin, meyvələrində olein, linol və 

linolen turşuları vardır. Köklərinin tərkibində 35-36% selik, 8- 

10% şəkər, 37% nişasta,2-19,8% asparagin, 11% pektin,1- 

1,5%piy yağı və mineral duz vardır. A.A.Qrossheymə görə qu- 

ru yarpaqlarında 390 q provitamin A və 75 mq% C vitamini 

vardır. 

Tibbi əhəmiyyəti. Bitkinin payızda toplanmış köklərinin 

dəmləməsindən tənəffüs yollarının iltihabında, mədə xorasının 

müalicəsində, qara tut yarpağı və mərciməklə qarışığından bo- 

ğaz ağrısı və iltihabında qarqara üçün istifadə edilir. Çiçəkləri- 

nin çay kimi dəmləməsindən sidik kisəsi və sidik yollarının ilti- 

habında, mədə-bağırsaq xəstəliklərində, zəyərək toxumu, əmə- 

köməci çiçəkləri ilə qarışığın dəmləməsi mədə yarası və bağır- 

saqların xroniki xəstəliklərində istifadə olunur. 

İstifadəsi. Kökləri döğranıb bişirilərək tərəvəz kimi 

istifadə olunur. 

Gicitkankimilər-Urticaceae Juss. Hər iki yarım-kürə- 

nin mülayim və eləcə də tropik ilqim ölkələrində 107 cinsə aid 

1500-dən çox növü əhatə edir. Azərbaycanda 3 cinsin növ- 

lərinə rast gəlinir ki, onlardan da biri mədəni floradadır. Bir- 

cinsli, bir və ya ikievli, əsasən ot bitkiləridir. Cinslər yarpağın 

və bitkini örtən tükcüklərin forması ilə seçilirlər. 

Gicitkan cinsinin dünyanın əksər ölkələrində, xüsusən 

mülayim qurşaqda yayılan 30 növündən Azərbaycanda 3 növü 

yayılmışdır. Onlardan biri (U. pilulifera) yalnız Kiçik Qafqazın 

Cənubunda (Xudafərin körpüsü), alaq bitkiləri arasında, digər 2

növü isə respubilkada geniş areala malik olmaqla, arandan orta 

dağ qurşağınadək, bağ və bostanlarda, yaşayış binaları yaxınlı- 

ğında, çəpərlərdə, meşənin tala yerlərində, kolluqlarda rast gə- 

lir. Yarpağı və gövdəsi dalayıcı tükcüklərlə örtülü olur. Cavan 

zoğları yeyilir, həmçinin vitaminli, dərman və rəng verən bitki- 

lərdir. Parfümeriyada və texniki bitki kimi də istifadə olunur. 

Gicitkan - Urtica L. Birillik və ya çoxillik, birevli və 

ya nadirən ikievli, sadə və yandırıcı tükcüklü bitkilərdir. Çiçək- 

ləri birevli, nadirən ikievlidir. Erkək çiçəklərin çiçəkyanlığı 4 

bölümlü, dişi çiçəklərin çiçəkyanlığı isə 2 daxili dəyişən və 2 

xarici dəyişməyən paycıqlıdır. Erkəkcik 4, yumurtalıq otu- 

raqdır. Meyvələr yastı fındıqcadır. Cinsin Azərbaycanda 3 nö- 

vü, Naxçıvan MR-də isə 2 növü yayılmışdır. 

58. İkievli gicitkan-Urtica dioica L. 

Sinonimləri: gicitkan. 

Sürünən kökümsovlu, çoxillik bitkidir. Gövdələri hün- 

dürlüyü 100-130 sm-ə çatan, xüsusən buğumları yandırıcı 

tükcükclərlə sıx örtülmüş dikdurandır. Yarpaqları yumurtavari 

ürəkvari və ya uzunsov lansetşəkilli, itidir. Kənarları zirvəyə 

doğru əyilmiş dişcikli olub, mişardişlidir. Yarpaq ayası üst 

tərəfdən daha tünd rəngli, seyrək yandırıcı tükcüklərlə örtülü- 

dür. Yan yarpaqcıqlar 12 mm uzunluqda olub, sərbəst və 

uzunsovdurlar. Çiçək toplusu qoltuqda yerləşir, süpürgəvaridir. 

Yarpaq saplaqlardan xeyli uzun olub, sıx, yapışıq tükcüklüdür. 

İkievli bitkidir. Dişi çiçəkciklərin çiçək yanlığı bir cüt qısa yan 

paylıdır. Fındıqcaları 1-5 mm uzunluğunda olub, dəyirmi ellep- 

tik və ya yumurtavaridir. Ç. və m. V-IX. Düzənlikdən yüksək 

dağlıq qurşağadək yayılmışdır. Bağlarda, rütubətli dağ yamac- 

larında, kolluqlarda, meşələrin kənarlarında, ümumiyyətlə hər 

yedə bitir. 

Kimyəvi tərkibi. Yarpaqlarında vitamin K, C, B2, karo- 

tinoidlər, pantoten turşusu, aşı maddələri, qarışqa turşusu, 

sterinlər və s. müalicəvi əhəmiyyətli maddələr vardır. Gicitkə- 

nin tərkibində dəmir, miss, manqan, bor, titan və digər mik-

roelementlər, yağ, protein, sellüloza, azotsuz birləşmələr var- 

dır. Onun yarpaqları vitaminlərlə zəngindir. Bundan əlavə bit- 

kinin tərkibində fenolkarbon turşuları, lektinlər, azotlu birləş- 

mələr, ali yağ turşuları, flavonoidlər və digər birləşmələrə rast 

gəlinir. 

İstifadəsi. Bu bitkidən müxtəlif xörəklər: borş, sup, 

kükü, salatlar, kətə, qutab və s. hazırlanır. İqlim və bitmə şə- 

raitindən asılı olaraq onun yarpaqlarının formalaşması mart- 

aprel aylarında başlayır. Elə bu vaxt onu çiy halda yığıb duz ilə 

yemək olur. Yığılmış gicitkənlər dağkeşnişi, göy soğan, quzu- 

qulağı ilə birlikdə xırda-xırda doğranıb duzlanır. Sonra qazana 

bir qat düyü, bir qat göyərti yığılır, üzərinə 1- 2 stəkan su əlavə 

edilib, buğlama hazırlanır. Cavan zoğları duza qoyulub, iştah- 

gətirici kimi itstifadə edilir. Bitkidən kətə, püre, südlü şorba, 

salatlar və s. hazırlanır. 

Tibbi əhəmiyyəti. Yerüstü hissələrindən hazırlanmış 

dəmləmə və duru ekstrakt elmi təbabətdə qankəsici vasitə kimi 

ağciyər, babasil, böyrək, bağırsaq və uşaqlıq qanaxmalarında 

istifadə edilir. Təzə dərilmiş yarpaqlarının şirəsindən, qurudul- 

muş yarpaqların dəmlənməsindən skorbut və başqa avitaminoz 

hipovitaminozlarda polivitaminli xammal kimi istifadə olunur. 

Yarpaqlarının çayından qanazlığında, ümumi zəiflikdə, ateros- 

klerozda, mədənin həzm prosesinin yaxşılaşdırılmasında, öd- 

qovucu kimi iltihaba qarşı işlədilir. Xalq təbabətində quru 

yarpağın çayı şəkərli diabetdə, eləcə də babasildə qankəsici 

dərman kimi içilir. Quru yarpaq tozu ağız və burun qanaxma- 

larında, tozun kərə yağı ilə hazırlanan məlhəmindən açıq və 

irinli yaraların, ekzemanın, yanıqların müalicəsində istifadə 

olunur. Gicitkənin yarpaqlarını böyük at pıtrağının kökləri ilə 

qarışdırıb, sulu bişirmə hazırlayır və saçların tökülməsinin 

qarşısı alınır.

59. Dalar gicitkan-Urtica urens L. 

Sinonimləri:gicitkan. 
Çoxillik bitki olub, hündürlüyü 80 sm hündürlükdə, 

yandırıcı tükcüklərlə örtülü, düz gövdəyə malik çoxillik bitki- 

dir. Yarpaqları uzun saplaqlar üzərində oturmuş ellipsvari və 

ya yumurtavari ellipsvaridir, yarpaqların əsası dəyirmi pazşə- 

killi və ya dəyirmidir. Zirvəsi iti, kənarları olduqca sıx yan- 

dırıcı tükcüklərlə əhatə olunmuş iri dişciklidir. Yarpaqcıqlar 

kiçik, yaşıl və sərbəstdirlər. Çiçək toplusu fırçavaridir, erkək- 

cikli və dişicikli çiçəkləri birlikdədir, yarpaq saplaqlarından qı- 

sadır. Qutucuğu 1-5 mm uzunluğundadır. Ç. və m. V-X. Nadir 

bitkidir. Düzənlikdən orta dağlıq qurşağadək alaqlı yerlərdə 

rast gəlinir. Bitkinin kiçik populyasiyalarla Xəzinədərə, Biçə- 

nək və Şıxmahmud meşəsində yayıldığı müşahidə edilmişdir. 

Kimyəvi tərkibi. Yarpaqlarında vitamin K, C, B2, karo- 

tinoidlər, pantoten turşusu, aşı maddələri, qarışqa turşusu, ste- 

rinlər və s. müalicəvi əhəmiyyətli maddələr vardır. Gicitkənin 

tərkibində dəmir, miss, manqan, bor, titan və digər mikroele- 

mentlər, yağ, protein, sellüloza, azotsuz birləşmələr vardır. 

Onun yarpaqları vitaminlərlə zəngindir. Bundan əlavə bitkinin 

tərkibində fenolkarbon turşuları, lektinlər, azotlu birləşmələr, 

ali yağ turşuları, flavonoidlər və digər birləşmələ rərst gəlinir. 

İstifadəsi. Bitkinin istifadəsi ikievli gicitkanda olduğu 

kimidir. Hər iki növdən müxtəlif yeməklərin hazırlanmasında 

istifadə olunur. 

Tibbi əhəmiyyəti. Bitkinin yerüstü hissələrindən bişir- 

mə, dəmləmə və sulu ekstrat şəklində arterial hipotenziyada, 

aterosklerozda, nevroz, bronxit və pnevmoniyada, qaraciyər və 

öd yollarının xəstəliklərində istifadə olunur. Bitkidən qarışıqla- 

rın tərkibində mədə-bağırsaq xəstəliklərində, xroniki ente- 

rokolitdə və digər xəstəliklərdə istifadə olunur. 

Gülçiçəklikimilər-Rosaceae Adans. Dünyanın əksər 

ölkələrində, əsasən Şimal Yarımkürəsinin mülayim və subtro- 

pik ölkələrində yayılan 100 cinsə aid  3400-ə qədər növü əhatə

edir. Bəzi növləri hələ də inkişafda olduğundan çox polimorf- 

dur. Buna görə də əlamətləri az fərqlənən cavan növləri vardır. 

Azərbaycanda 29 cins üzrə 195-ə qədər yabanı növə təsadüf 

olunur [154]. Gülçiçəkkimilər fəsiləsindən Azərbaycanda yaba- 

nı halda təsadüf olunmayan bir sıra meyvə və bəzək ağacları 

geniş becərilir. Gülçiçəkkimilər fəsiləsinin nümayəndələri 

ağac, kol, çoxillik, bəzən birillik bitkilərdir. Fəsiləyə daxil 

edilən növlər əsasən 4 yarımfəsilə üzrə quruplaşdırılır: 

Topulqakimilər (Spiraeoideae) 

İtburnukimilər (Rosoideae) 

Almakimilər (Pomoideae) 

Gavalıkimilər (Prunoideae) 

Təbii florada tərəvəz kimi ən çox istifadə edilən nüma- 

yəndəsi düz qaytarmadır. 

Qaytarma - Potentilla L. Dikduran və sərilən gövdəli, 

yarpaqları üçlü və ya beşli barmaqvari və ya lələkvaridır. 

Çiçəkləri tək və ya qalxanvari-süpürgəvari və ya çətirvari çiçək 

qrupunda toplanıbdır. Kasa yarpaqları və ləçəkləri 5, nadirən 4, 

erkəkcikləri 10-30 arasında dəyişir. Qiymətli dərman bitkiləri- 

dir. Azərbaycanda 30 növü, Naxçıvan. MR-də 17 növü yayıl- 

mışdır. 

60. Düz qaytarma-Potentilla recta L. 

Çoxillik bitkidir. Kökümsovu çox budaqlı, gövdələri 

yaşıl, yoğun, düz, olduqca sıx yarpaqlı və vəzilidir. Aşağı 

yarpaqlar iri olub, uzun saplaqlar üzərində, 5-7 yarpaqcıqdan 

ibarətdir. Yuxarı yarpaqlar 5-li və ya 3-lü, qısa saplaqlıdır. 

Yarpaqcıqlar iri dişli, uzunsov tərsyumurtavarı, əsası pazşəkilli 

və hamar kənarlı, qırışıqlı, aydın görünən budaqlanmış damar- 

lıdır. Çiçək toplusu qalxanvari budaqlı, çox çiçəklidir. Xarici 

kasa yarpaqları ensiz, demək olar ki, eyni uzunluqda, yumurta- 

varı, daxili kasa yarpaqlarına bərabərdir. Ləçəklər kasa yarpaq- 

larından xeyli uzundur. Çiçək yatağı olduqca lətli, yüngülcə 

konusvaridir. Meyvəciklər kiçik, qırışıqlı və qanadvari tillidir. 

Sütuncuq aşağı hissədə bir qədər yoğunlaşmış olub, meyvəcik-

dən qısadır. Ç. və m. V-VIII. Aşağı və orta dağlıq qurşaqda, 

Kolanı, Qışlaq, Ərəfsə və s. ərazilərdə bitır. 

Kimyəvi tərkibi. Bitkinin kökümsovlarında flavonoid- 

lərdən antozid, izoramnetin, proantosianidinlər, ali yağ turşu- 

ları, yerüstü hissələrində steroidlərdən β-sitosterin, karotinoid- 

lərdən α-karotin, β-karotin, fenolkarbon turşuları və törəmələri, 

kumarinlərdən kumarin, eskuletin, skopoletin, umbelliferon, 

triter-penoidlərə rast gəlinir. 

İstifadəsi. Cavan zoğları soyularaq təzə halda yeyilir. 

Yarpaqlarında C vitamini, mikro və makroelementlər aşkar 

edilmişdir. Cavan zoğ və yarpaqlarından Avropada müxtəlif 

xörəklər hazırlayır və qatqı kimi istifadə edirlər. Monqolıstan 

və Tibetdə yaşıl hissələrindən şorba, sup, borş, və s., qurudul- 

muş hissələrindən isə qoğal, kökə hazırlayırlar. Qaytarma 

əvəlikli salat, qızartma, püre və digər yeməklərin hazırlanma- 

sında istifadə olunur. 

Tibbi əhəmiyyəti. Bitkinin kökümsovlarından xalq və 

elmi təbabətdə iltihab əleyhinə, bakterisid və qan laxtalandırıcı 

xüsusiyyətlərinə görə tətbiq edilir. Cövhərindən dəmləmə 

şəklində ishal, sidik daşlarında, angina, ağız və diş nahiyələrin- 

də əmələ gələn xəstəliklərin müalicəsində geniş istifadə olunur. 

Çiçəklərindən hazırlanan dəmləmələr böyrək toxumalarının, 

süddə dəmlənməsi isə göbələk xəstəliklərinin dərmanıdır. 

Çınqılotu - Geum L. Lələkvari yarpaqlı ot bitkisidir. 

Kasacığı 5, sarı ləçəkləri 5, erkəkcik çoxdur. Meyvələri 5-10 

qozşəkilli və əyri buruncuqludur. Cinsin Azərbaycanda 5 növü, 

Naxçıvan. MR-də 2 növü yayılmışdır. 

61. Çay çınqılotu-Geum rivale L. 

Çoxillik, yoğun və qonur köklü, kökətrafı yarpaqları 

uzun saplaqlı, liraşəkilli lələkvari bölümlü, 2-3 cüt tərs yumur- 

tavari, dişcikli yan paylı və iri girdə, əsası çəlləkşəkilli yuxarı 

paylıdır. Gövdə yarpaqları üç bölümlü, qısa saplaqlı və bütün 

yarpaqları tükcüklüdür. Çiçəkləri zəngşəkilli, əyiləndir. Kasa- 

cıq düz qonur qırmızı paylı, ləçəkləri uzun dırnaqcıqlı, xarici

narıncı, daxili sarıdır. Meyvələri şarşəkilli başcıqda, sərttəhər 

tükcüklüdür. Ç.V-VI, m.VI-VII. Orta və yuxarı dağ qurşağının 

çəmən və su sahillərində yayılmışdır. 

Kimyəvi tərkibi. Bitkinin kökümsovunda karbohidrat- 

lardan qlükoza, arabinoza, ketoşəkər, aldehidoşəkər, pektinlər, 

6,46% üzvi turşular, efir yağları, saponinlər, alkaloidlər, C 

vitamini, karotin, 45% aşı maddələri və fenollar vardır. 

İstifadəsi. Qərənfil iyli kökləri yeməklərə qatqı kimi 

əlavə olunur. 

62. Şəhər çınqılotu-Geum urbanum L. 

Çoxillik, sürünən kökümsovlu, 30-50 sm hündürlükdə 

bitkidir. Kökətrafı yarpaqları uzun saplaqlı, kəsik-kəsik lələk- 

vari bölümlü, liraşəkilli, 1-3 cüt uzunsov-rombik pazşəkilli, iri 

mişardişli paylı, yuxarıdakılar, iri rombik yumurtaşəkilli, 3-5 

pərli paylı, gövdə yarpaqları qısa saplaqlı, 3 bölümlü, rombik 

sivri paylıdır. Çiçəkləri uzun ayaqcıqlı və düzdurandır. Kasa 

yarpaqları tükcüklü və sonradan aşağı əyiləndir.Ləçəkləri par- 

laq sarıdır. Meyvələri kürəşəkilli başcıqda toplanıb,aşağısı yu- 

muşaq tükcüklüdür. Sütuncuğun yuxarı üzvü qısa, aşağı üzvü 

meyvədən iki dəfə uzundur. Ç.VI-VII m. VII-VIII. Orta qur- 

şağın meşə və kolluqlarında yayılmışdır. Qiymətli tərəvəz, 

dərman və boyaq bitkisidir. 

Kimyəvi tərkibi. Tərkibində 3-40% aşı maddələri, kö- 

kümsovunda kraxmal, saxaroza, rafinoza, 0,2% efir yağları, 

fenol karbon turşuları və törəmələri, flavonoidlərdən kversetin, 

kempferol və s maddələr vardır. Kökümsovu və yarpaqları 

qərənfil iyi verən efir yağlıdır. 

İstifadəsi. Ədviyyə kimi xörəklərə salınır, spirtsiz 

içkilərə əlavə olunur. Askorbin turşusu ilə zəngin olan təzə 

yarpaqlarından salat hazırlanır, yaşıl borş və sup bişirilir, 

Çiçəkləri çaya qarışdırılır. 

Tibbi əhəmiyyəti. Sulu dəmləməsindən ağız nahiyəsin- 

də, dodaq qişasında və diş ətinin iltihabı zamanı qarqara edilir, 

kökümsovunu əzərək yaralara səpir və ya kərə yağına qartaraq

məlhəm kimi yaraların üzərinə sürtürlər. Kökümsovunun poro- 

şoku ilan, əqrəb zəhərinə qarşı işlədilir və qudurmuş it dişləyən 

yerə tökülür. 

Başlıot-Poterium L. Çiçəkləri başcıq şəkilli çiçək qru- 

punda yerləşib, xırdadır, yuxarıdakılar dişi çiçəklər, aşağıda- 

kılar erkəkçiçəklər, ortadakılar isə iki cinsli çiçəklərdir. Ka- 

sacıq 4 bölümlüdür. Erkəkcik 20-30 ədəd, dişicik 2 ədəd olub, 

qırmızı fırçavari ağızcıqlıdır. Lələkvari yarpaqlı çoxillik 

bitkilərdir. Cinsin Azərbaycanda 2 növü, Naxçıvan. MR-də 2 

növü yayılmışdır. 

64. Çoxqardaş başlıot- Poterium polygamum Waldst 

& Kit. 

Çoxillik çılpaq bitkidir. Gövdəsi düz, zəif  budaqlıdır. 

Yarpaqları çoxsaylı, sərttəhər, sarımtıl və ya göyümtül-yaşıl, 

yumurtavari və ya girdə, bəzən uzunsov, ürəkvari və ya küt 

əsaslı, kənarları iri, iti dişciklidir.Başcıqları çoxsaylı, uzun 

ayaqcıqlıdır. Meyvəcikləri çılpaq, uzunsov dördtilli, dərin 

oyuqlu, qabırğa boyu dalğalı qanadlıdır. Ç.V-VI, m.VI-VII. 

Yuxarı qurşağa qədər daşlı yamaclarda rast gəlinir. 

İstifadəsi. Cavan gövdə və yarpaqları salat kimi istifadə 

olunur. Xiyar dadı verir. 

Quşqonmaz - Filipendula Mill. Yarpaqları kəsık-kəsik 

lələkvari yarılmış, çiçək qrupu qalxanvari süpürgədir. Ləçək və 

kasayarpaqları 5-6, erkəkcikləri çox, dişicik 5-15, meyvəsi açıl- 

mayan toxumcadır. Cinsin Azərbaycanda 2 növü, Naxçıvan 

MR-də 2 növü yayılmışdır. 

64. Adi quşqonmaz-Filipendula vulqaris Moench 

Çoxillik çılpaq bitkidir. Kökümsovları kökyumrusu 

şəklində yoğunlaşmış köklüdür. Gövdəsi düz, sadə və 30-60 sm 

hündürlükdədir. Yarpaqları neştərvari xətti, çoxsaylı daha iri 

uzunsov, dərin kəsilmiş dişcikli yarpaqcıqlı və onların arasında 

oturmuş cüt xırda yarpaqcıqlıdır. Bütün yarpaqların üzəri çıl- 

paq alt tərəfi damar boyu tükcüklüdür. Çiçəkləri çoxçiçəkli sü- 

pürgədə toplanıbdır. Kaşa yarpaqları və ləçəkləri 6-dır. Ləçək-

ləri ağ və ya çəhrayımtıl, tərs yumurtavaridir. Ç.V-VI, m. VI- 

VIII. Düzənlikdən yuxarı dağ qurşağına qədər çəmən, kolluq 

və otlu yamaclarda yayılmışdır. 

Kimyəvi tərkibi. Bitkinin yerüstü hissələri və xüsusən 

yarpaqları karotin, tannid və askorbin turşusu ilə, kökümsovları 

isə nişasta ilə zəngindir. Bitkinin kök və kökümsovunda C 

vitamini, fenolqlikozidlərdən qaulterin, 4,8-5,9% aşı maddələri, 

gövdələrində 3,28% flavonoid, yarpaqlarında kvarsetin, 

hiperozid, yarpaqlarında azotlu birləşmələrdən izoamilamin, 

triterpen turşuları, vitamin C və β –karotin, fenolkarbon 

turşuları və törəmələri vardır. 

İstifadəsi. Kökümsovları xoş ətirlidir. Kökümsovları, 

cavan gövdələri borş, sup bişirilməsində, salat və digər tərəvəz 

yeməklərinin hazırlanmasında istifadə olunur. 

Çiçəklərindən ətirli içkilər hazırlanır. Təzə dərilmiş 

cavan yarpaqlarından salat hazırlanır. Çiçəklərindən vitaminli 

sərinləşdirici içkilər hazırlanır və çaylara əlavə olunur. 

65. Qarağacyarpaq quşqonmaz-Filipendula ulmaria 

(L.) Maxim. 

Çoxillik, sürünən kökümsovlu bitki olub, gövdəsi bərk, 

qabırğalı və çılpaqdır. Yarpaqları kəsik-kəsik lələkvari, 3-5 əl- 

şəkilli bölünmüş yuxarı yarpaqcıqlı və 2-5 cüt iri, yumurtavari- 

neştərşəkilli, mişardişli yan yarpaqcıqlardan və onların arasin- 

da cüt xirda dişli yarpaqcıqlardan ibarətdir. Bütün yarpaqların 

üzəri tutqun yaşıl, alt hissəsi ağ tükcüklüdür. Çiçəkləri sıx 

sürürgəşəkilli çiçək qrupunda toplanıbdır. Kasa yarpaqları və 

ləçəkləri 5-dir. Ləçəkləri ağ rənglidir. Ç.VI, m.VII. Orta dağ 

qurşağının rütubətli çəmənlərində yayılmışdır. 

Kimyəvi tərkibi. Bitkinin yarpaqlarında (iyul ayı) 

185mq% C vitamini vardır.Yerüstü hissələrində 3,5-21% aşı 

maddələri, 1,11% flavonoidlər, çiçəklərində 0,2% efir yağları, 

izobutilamin, 1,3% metilsalisilat, vanilin, 2% 4-metoksibenzal- 

dehid, heliotropin, kvarsetin, stearin turşusu, triterpen turşuları 

vardır.

Tibbi əhəmiyyəti. Xalq təbabətində qurudulmuş otunun 

çay kimi dəmləməsi ishala qarşı, soyuqdəymələrdə baş verən 

xəstəliklərdə tərlədici, iltihabı aradanqaldırıcı vasitə kimi, otu 

və kökünün dəmləməsindən qurdqovucu, sidikqovucu, daxili 

qanaxmalarda, revmatizm və podaqra xəstəliyində istifadə 

olunur. 

İstifadəsi. Təzə dərilmiş cavan yarpaqlarından salat 

hazırlanır. Çiçəklərindən vitaminli sərinləşdirici içkilər 

hazırlanır və çaylara əlavə olunur. 

Paxlalıkimilər-Fabaceae Lindl. Dünyada ən geniş 

yayılan bitkilərdir. Fəsilə təxminən 650 cinsi və 18000 növü 

əhatə edir. Fəsilə və onun ayrı- ayrı cinsləri dünyanın görkəmli 

sistematikləri tərəfindən təhlil edilmişdir. Fundamental əsərlər- 

dən kollektiv müəlliflər tərəfindən işlənmiş «Advances in 

legume systematics» (Polhill, Raven etc., 1981), «Legume 

(Fabaceae) nomenclature in the USDA Germplasm System» 

(Wiersema, Joseph etc.. 1990) xüsusi qeyd etmək lazımdır. 

Qafqazda paxlalıların tədqiqi haqda ən müfəssəl məlumatı 

A.A.Qrossheymin «Qafqaz florası» əsərində (c.V, 1952) əldə 

etmək olar. Sonralar «Azərbaycan florası» (1954), «Gürcüstan 

florası» (1980), «SSRİ-nin Avropa hissəsinin florası» (1987) 

və başqa əsərlərdə Qafqaz və o cümlədən Azərbaycan flora- 

sında paxlalılar haqqında məlumatlar daha geniş verilmişdir 

[23, c. 2, 123-128]. Paxlalılar ot, ağac, kol və ya lian bitki- 

ləridir. Yarpaqları növbəli yerləşir, əksərən lələkvari mürək- 

kəbdir. Quraq şəraitdə yayılan bir sıra növlərində yarpaqlar 

tikana çevrilmişdir (dəvətikanında, quraq yamaclarda yayılan 

gəvən və xaşa növlərində və s.). Bəzi növlərində yarpaqlar tez 

tökülür və çubuqşəkilli yaşıl budaqları isə yarpağın vəzifəsini 

ifa edir. 

Paxlalıların bir çox ümumi əlamətlərə malik bitkilər 

olduğunu nəzərə alaraq fəsiləni 3 yarım fəsiləyə bölürlər. 

1. Sezalpiniyalar - Caesalpinioideae 

2. Küstümotular yaxud Mimozalar - Mimosoideae

3. Kəpənəkçiçəklilər yaxud fabalar - Papilionoideae, 

(Faboideae) 

Paxlakimilər Azərbaycanda yabanı və mədəni şəkildə 

69 cinsdə birləşən 502 növü əhatə edir. Bunlara arandan baş- 

lamış, yüksək dağ qurşağına kimi hər yerdə rast gəlmək 

mümkündür. Onlar yem, qida, dərman, texniki, bəzək və bal 

verən bitkilər kimi istifadə edilir [29]. 

Lərgə - Vicia L. Çoxillik, iki və birillik bığcıqlı bitki- 

dir. Kasacıq dişcikli, yelkən dırnaqlı, qayıqcıq kütdür. Sütuncu- 

ğun yuxarısı tükcüklüdür. Paxlası qısa ayaqcıqlı, uzunsov 

adətən çox toxumludur. Cinsin Azərbaycanda 41-43 növü, 

Naxçıvan MR-də 25 növü yayılmışdır. 

66. Nissolian lərgəsi-Vicia nissoliana L. 

Çoxillik, olduqca sıx dağınıq tüklü bitkidir. Gövdələr 

dağınıq budaqlı, 20-50 sm hündürlüyündədir. Yarpaqları sadə 

və ya budaqlanmış bığcıqla qurtarır. Yan yarpaqcıqları çox və 

ya az dərəcədə enli, üçbucaq və ya yarımoxvaridir. Yarpaqcıq- 

lar 4-7 cüt sayda, tərs yumurtavari, elleptik və ya uzunsov, bə- 

zən dar, xətti, itilənmiş, çox və ya az dərəcədə tükcüklüdürlər. 

Çiçək saplaqları fırça ilə birlikdə bir qədər yarpaqlardan uzun, 

fırçada çiçəklərin sayı 7-10 ədəd olub, iridirlər. Kasacıq qısa 

dişli, zəngşəkillidir. Tac kasacıqdan xeyli uzun, iri, 25-26 mm 

uzunluğunda, əlvan, aşağı hissədə mavi, yuxarı hissədə sarı lə- 

kəli, daha tünd və ya sarımtıldır. 

Yelkən qayıqcıqdan iri, onun ayasının böyük hissəsi ar- 

xaya qatlanmış, enlidir. Paxlameyvələri çox və ya az əyilmiş 

saplaq üzərində, cavanlar tükcüklü, yetişmişlər yun tükcüklü, 

uzunsov, uzunluğu 3-3,5 sm, eni 7-10 mm-dir. Toxumların sayı 

3-5 ədəd, qəhvəyi, yumru, yüngülcə yastılaşmış, ləkəlidir. To- 

xumların şırımı uzunsovdur. Ç. VI və m. VII. Yuxarı dağlıqda, 

subalp qurşaqda yayılmışdır. Daşlı yamaclarda, dağ çəmənlik- 

lərində bitir. Bitki nümunələri Baş kövşən, Yarpaqlı, Dərəbo- 

ğaz, Nürgüt ərazilərindən toplanılmışdır.

Kimyəvi tərkibi. Bitkinin tərkibində flavonoidlərdən 

kversetin, apigenin, kempferol, diosmetin, fenol birləşmələri və 

törəmələri, liqnin, alkoloidlər və digər birləşmələri rast gəlinir. 

İstifadəsi. Bitkinin cavan yerüstü hissələri müxtəlif ye- 

məklərə qatqı kimi əlavə olunur. Cavan yarpaqlı gövdələrindən 

qutab və kətə bişirilir və qatıqaşına əlavə olunur. 

Tibbi əhəmiyyəti. Bitkinin cavan yerüstü oranlarının su- 

lu və spirtli ekstratı antibakterial təsirə malikdir.Bitki çiçəklə- 

rinin dəmləməsindən istiliksalıcı kimi istifadə edilir. Toxumla- 

rının spirtli ekstratı antioksidant təsir göstərir. 

Noxud - Cicer L. Bir və ya çoxillik bitkilər olub, lələk- 

vari yarpaqlı və yarpaqcıqları dişciklidir. Fırça 1 və ya 2-3(5) 

çiçəklidir. Yelkənı girdədir. Yumurtalıq oturaq, sapvari sütun- 

cuqludur. Paxlası oval və ya uzunsov, açılan və 1-3 toxumlu- 

dur. Cinsin Azərbaycanda 3 növü, Naxçıvan. MR-də 3 növü 

yayılmışdır. 

67. Anadolu noxudu-Cicer anatolicum Alef. 

Sinonimləri:çöl noxudu, gülul. 
Çoxillik, vəzli tükcüklü bitki olub, hündürlüyü 20-40 

sm-dir. Gövdələri düz və ya dağınıq budaqlıdır. Yan yarpaqları 

geniş, geniş yumurtavari və ya yumurtavari, dişciklidirlər. Yar- 

paqları 4-6 cüt yarpaqcıqdan ibarətdir. Aşağı yarpaqlar zirvə 

yarpaqcığına malik, iti uclu, yuxarı yarpaqcıqlar isə budaqlan- 

mış bığcıqlıdır. Yarpaqcıqlar yumurtavari, 7-20 mm uzunlu- 

ğunda, əsası geniş pazşəkilli, kənarları boyunca mişardişli 

dişciklidir. Fırçalar 2 dəfə yarpaqlardan qısa, 1-2 çiçəklidir. 

Kasacıq 10-15 mm uzunluğunda, üçbucaq lansetşəkilli dişcik- 

lidir. Tac 20-25 mm uzunluğunda, göyümtül bənövşəyi, yelkən 

geniş tərs yumurtavaridir. Paxlameyvə 2-2,5 sm uzunluğunda, 

yumurtavari uzunsov, körpə paxlameyvə vəzili tükcüklü, yetiş- 

dikdə tam çılpaqlaşır. Toxumlar dəyirmi, diametri 4-5 mm, 

qara qonur, narın qırışlı çuxurlu, əyilmiş buruncuğu vardır. 

Ç.VI-VII və m. VII-VIII. Orta və yuxarı dağlıq qurşaqda, Xəzi-

nədərə, Dəmirli, Xanbulağı ərazilərində, qayalı və daşlı yamac- 

larda yayılmışdır. 

Kimyəvi tərkibi. Bitkinin tərkibində flavonoidlərdən 

bioxanin A, formononetin, inermin, ononin, trifolizarin, proten- 

zein, piyli yağlar, fosfolipidlər, üzvi turşular və vitaminlər 

vardır. 

İstifadəsi. Bitkinin cavan yerüstü hissələrindən kətə, 

borş və qatıqaşı hazırlanır. Meyvələri bişirilərək istifadə olu- 

nur. Qatqı kimi sulu yeməklərə əlavə olunur. Tam yetişməmiş 

meyvələri təzə halda istifadə edilir. Yetişmiş paxlaları qovrula- 

raq yeyilir. Noxudun cavan hissələrindən Qərbi Avropada 

müxtəlif yemək və salatların hazırlanmasında qatqı kimi istifa- 

də edirlər. Hindistanda qovrulub qızardılmış toxumlarından ko- 

fe surruqatı kimi istifadə olunur. Meyvələri iyul-avqust ayla- 

rında toplanır. 

Gülülcə - Lathyrus L. Bir və ya çoxillik bitkilər olub, 

bığcıqlıdırlar. Yarpaqları bir və ya bir neçə yarpaqcıqdan iba- 

rətdir, sonu cüt, sadə və ya budaqlanan bığcıqllarla qurtarır və 

yarpaq altlıqları vardır. Bəzən yarpaqlar bığcığa çevrilib, 

yarpaq oxu genişlənərək yarpaq şəkili alır. Fırça bir və ya 

çoxçiçəklidir. Kasacıq çəp və eyni dişcikilidir. Erkəkcik borusu 

düzünə kəsilibdir. Paxlası ensiz uzyunsov, yastılaşmış və 

çoxtoxumlu, 2 taylı acılandır. Qiymətli yem bitkisidir. Cinsin 

Azərbaycanda 24 növü, Naxçıvan MR-də 17 növü yayılmışdır. 

68. Kiçik gülülcə-Lathyrus miniatus Bieb. ex Stev. 

Sinonimləri: güllücə, quşburnu, cıbırıq, quşquyruğu. 
Çoxillik, çılpaq bitkidir. Gövdə düz və ya çox hallarda 

əsasında budaqlı, ilişkən, şırımlıtəhər, 2 enli yaşıl qanadlıdır. 

Yan yarpaqcıqları yarımoxvari, uzunsov lansetşəkilli və ya 

lansetşəkilli, qısa itiləşmişdir. Saplaqdan 2-3 dəfə qısa, nadir 

hallarda onlara bərabərdir. Saplaq ensiz qanadlı, 3-4 sm uzun- 

luqda, sadə və budaqlanmış bığcıqla qurtarır. Yarpaqlar cüt- 

dür. Yarpaqcıqlar 3-6(7) sm uzunluğunda, (1,5)2-3(4) sm enin- 

də, çox hallarda düzgün elliptik, əsasına və zirvəyə doğru bəra-

bər daralmışdır. Zirvələri dəyirmi, küt və ya iti, qısa iti son- 

luqla qurtarır. Nadir hallarda uzunsov elliptikdir. Belə yarpaq- 

ların uzunu enindən 2-3 dəfə artıq olub, yumurtavari, geniş yu- 

murtavari və ya tərs yumurtavaridir. Çiçək saplaqları bir qədər 

və ya 2 dəfəyədək yarpaqlardan uzundur. Dişiciklər borucuq- 

dan 2-4 dəfə qısadır. Tac 15-20 mm uzunluğunda, çəhrayıdır. 

Paxlameyvə xətti, düz, yanlardan sıxılmış, çılpaq, uzununa 

torlu damarlanmış, qəhvəyi, 5-7 sm uzunluğunda, 6-8(10) mm 

enindədir. Toxumlarının sayı 8-10 ədəd, dəyirmi, tünd qonur, 

çox hallarda kiçik qabarıqlı, 4-5 mm uzunluğundadır. Ç. V-VII 

və m. VII-VIII. Aşağı, başlıca olaraq orta dağlıq qurşaqda 

(d.s.h. 1800 m-ədək), az hallarda düzənlikdə yayılmışdır. 

Meşələrdə, dağ çəmənlərində, quruyan çay yataqla- 

rında, əkinlərdə və tarlalarda alaq bitkisi kimi bitir. Bitki nü- 

munələri Batabat, Ağbulaq, Püşkəkli, Dərəboğaz, Ortakənd 

ərazilərindən toplanılmışdır. 

Kimyəvi tərkibi. Bitkinin tərkibində flavonoidlərdən lu- 

teolin, izokversitrin, rutin, steroidlərdən klerosterin, izoavenas- 

terin, üzvi turşular və digər maddələrə rast gəlinir. Yarpaq və 

çiçəklərində askorbin turşusu, karotin, protein və xoş iyli ku- 

marin maddəsi vardır. 

İstifadəsi. Bitkinin cavan zoğları və yarpaqları erkən 

yazda toplanaraq duzla yeyilir. Erkən yazda toplanan cavan 

zoğları turşuya qoyulur. Bitkinin yerüstü hissələri bioloji fəal 

maddələrlə zəngindir. Körpə zoğları çiy halda yeyilir. May- 

iyun aylarında kortəbii şəkildə yığılaraq bazarlarda satılır. 

Göyərti kimi salatlara əlavə etmək olar. Bitkinin yarpaq və təzə 

açılan çiçəklərinin toplayıb, bütöv və ya narın toz halında 

ədviyyat kimi sup, ət, balıq və tərəvəz xörəklərinə əlavə edirlər. 

Tibbi əhəmiyyəti. Bitkinin yerüstü orqanları mədə-ba- 

ğırsaq sisteminin funksiyası pozulduqda istifadə olunur. Bit- 

kidən alınmış ekstrat antibakterial və antioksidant təsirə malik- 

dir. Tənəffüs yollarının xəstəliklərində istilik yendirici vasitə 

kimi istifadə olunur.

69. Köküyumru gülülcə-Lathyrus tuberosus L. 

Sinonimləri: cıbırıq. 
Çoxillik, kökümsovu incə, şaxəli demək olar ki, şarşəkil- 

lidir. Gövdəsi incə, dördkünclü, qanadsız, dağınıq və bığcıqlıdır. 

Yarpaqaltlıqları yarımoxşəkilli, neştərvari, saplaqdan azca uzun 

və ya qısadır. Saplaqları iti tilli, sadə və ya budaqlı bığcıqlıdır. 

Yarpaqları bir cüt, yarpaqcıqları uzunsov, əsasən tərs yumurtavari 

uzunsov və ya geniş tərs neştərvari, qısa iti sonluqlu və əsası 

tədricən daralandır. Çiçək daşıyıcısı yarpaqdan uzun, birtərəfli, 3- 

6 çiçəkli, çiçəkaltlıqları neştərvari xəttidir. Kasacıq zəngşəkilli, 

tacı qırmızı, yelkəni girdə-oval, qanadları qırmızı və qayıq ağdır. 

Çiçəkləri ətirlidir. Paxlası demək olar ki, silindrikdir. Toxumları 

oval, tutqun qonur və hamardır. Ç.VI-VII və m. VII-VIII. Orta 

qurşağa qədər yayılmışdır. 

Kimyəvi tərkibi. Bitkinin yerüstü hissələri luteolin, izo- 

kversitrin, rutin, 4-O-β-D-qlükopiranozid və luteolin 3`-O-β-D- 

qlükopiranozid, flavonoid və steoroidlərlə zəngindir. 

Tərkibində tokoferol vardır. 

İstifadəsi. Tərəvəz kimi istifadə olunur və qatqı kimi 

kofeyə əlavə olunur. Kökyumruları şabalıd dadı verir. Kökləri 

nişasta, şəkər və selikli maddələrlə zəngindir. 

Ononis - Ononis L. Çoxillik, iti dişcikli üçlü və ya sadə 

yarpaqlıdır. Kasacıq dərin 5 dilimli və dar paycıqlıdır. Tacı 

çəhrayı və ya sarı, qayıqcıq dimdikvari itiləşibdir. Bütün erkək- 

ciklərin sapı borucuqda birləşibdir. Paxlası qısa, azca şişkin, 

oval və ya yumurtavaridir. Cinsin Azərbaycanda 5 növü, Nax- 

çıvan MR-də 4 növü yayılmışdır. 

70. Əkin ononisi (Paxlakolu)-Ononis arvensis L. 

Sinonimləri: xatınbarmağı. 
Çoxilik bitkidir. Gövdə düz budaqlanmış, sıx, uzunsov 

ağ, sadə, tamamilə dağınıq tüklərlə örtülüdür, hündürlüyü 30- 

80 sm olub, sonu tikanlarla qurtarır. Yarpaqları üçər, dərin 

dilimli və ya sadə olub, kənarı dişlidir. Yarpaq yancıqları iri, 

yumurtavari, az və ya çox dişciklidir. Yarpaqları kiçik saplaqlı

və ya oturaqdır. Sonuncu yarpaqcıq nisbətən iri və daha uzun 

saplaq üzərindədir. Yarpaqcıqlar oval və ya elliptik uzunsov, 

1,5-3 sm uzunluğunda, 0,8-1,5 sm enindədir. Adətən hər iki, 

xüsusən alt üzü tükcüklü, yapışqanlı, xoşagəlməz qoxuludur. 

Çiçəkləri 1-2 ədəd olmaqla yarpaqların qoltuğunda yerləşib, 

dağınıq sünbülvari uzundur. Ləçəkləri çəhrayı və ya sarıdır. 

Meyvələr yetişərkən genişlənmiş, qıfşəkilli, dişcikləri lansetşə- 

killi, 3-4 dəfə borucuqdan uzundur. Paxlameyvələri oval və ya 

yumurtavari, yanlardan sıxılmış, vəzili tüklü, kasacıqdan qısa, 

7 mm-dək uzunluğunda olub, 2-4 ədəd, kiçik, qabarıqlı, qara 

rəngli toxumludur. C. (VI)VII və m. VIII. Ona düzənlikdən or- 

ta dağlıq qurşağa qədər quru gilli torpaqda, Bist, Külüs, Qızıl 

Qışlaq, Biləv ətrafında rast gəlinir. 

Kimyəvi tərkibi. Bitkinin tərkibində flavonoidlərdən 

daidzein, onozid, pterokarpanlardan trifolirizinə rast gəlinir. 

Köklərində izoflavon qlikozidi, ononis qlikozidi, efir yağı, aşı 

maddələri, limon turşusu və s maddələr vardır. 

İstifadəsi. Cavan zoğları dəvədabanı ilə birgə doğrana- 

raq suda portlədilir və qatığa əlavə edilərək istifadə edilir. Suda 

azca qaynadılaraq suyu süzülür və ondan dovğa, ayranaşı və s. 

yeməklər hazırlanır. Qida kimi istifadə etmək üçün may ayında 

toplanılır. 

Tibbi əhəmiyyəti. Dərman məqsədilə köklərini payız 

aylarında toplayıb, təmiz yuyulur və qurudulur. Kökündən 

babasilin müalicəsində, böyrək xəstəliklərində sidikqovucu 

vasitə kimi istifadə edilir. 

Biyan-Glycurrhiza L. Kasacıq iki dodaqlıdır və yuxarı- 

dakı iki dişciyi aşağıdakı üç dişcikdən nəzərə çarpacaq dərəcə- 

də qısadır. Tacı kəpənəkşəkillidir. Paxlası dərivari və açılma- 

yandır. Sünbül və ya başcıq çiçək qrupu yarpaq qoltuqlarındakı 

çiçəkdaşıyıcılarda yerləşir. Çoxillik bitkilər olub, yarpaqları tək 

lələkvaridir. Cinsin Azərbaycanda 5 növü, Naxçıvan MR-də 3 

növü yayılmışdır.

71. Tüksüz biyan-Glycurrhiza glabra L. 
Sinonimləri: Çılpaq biyan, şirin biyan, hamar 
biyan. 

Kökləri güclü, gövdəsi düz, adətən budaqlı, dağınıq tük- 

cüklüdür. Yarpaqaltlıqları neştərvari-bizşəkilli, tez töküləndir. 

Yarpaqları (5) 7-9 yarpaqcıqlı, yarpaqcıqları elliptik-neştərvari 

və ya uzunsov-yumurtavari, çılpaq, aşağısı yapışqanlıdır. Salxı- 

mı olduqca seyrək və yarpaqlardan qısadır. Tacı solğun bənöv- 

şəyi, kasacığı qısa tükcüklü, kasacığın dişciyi boru uzunluqda 

və ya azca uzundur. Paxlası çılpaq, uzunsov, düz və ya azca 

əyri olub, 3-6 toxumludur. Ç.VI-VII, m. VII-IX. Düzənliklər- 

dəki rütubətli ərazilərdə yayılmışdır. 

Kimyəvi tərkibi. Bitkinin yer üstü hissələrində kabohid- 

ratlardan (2,13%) qlükoza, disaxaridlər, 2,5% üzvi turşular , 

0,02 % efir yağları, triterpenoidlərdən qlisirrizin və uralen tur- 

şusu, 5,25% qətran, steroidlərdən β-sitosterin, qlisestron, 8% 

triterpen saponinləri, azotlu birləşmələrdən xolin, betain, C 

vitamini, karotin, yarpaqlarında fumar, limon, çaxır, alma, qu- 

zuqulağı, yantar və qlükon turşuları vardır. 

İstifadəsi. Yarpaqları xiyar və almanı turşuya qoyduqda 

qatqı kimi istifadə olunur. 

Tibbi əhəmiyyəti. Bitkinin döyülmüş tozundan və eks- 

tratından tənəffüs yollarının xəıəliklərində, soyuqdəymədə, 

qastritdə, mədə və onikibarmaq bağırsağın yaralarında, bron- 

xial astmada, allergetik dermatit və ekzemada istifadə olunur. 

Xalq təbabətində illərdən bəri lixoradkada, laringitdə, vərəm 

xəstəliyində, mədə yaralarında, bronxitdə və digər xəstəliklərin 

müalicəsində istifadə olunur. 

Yonca - Trifolium L. Bir və ya çoxillik bitkilər olub, 

yarpaqları üçlü, yarpaqaltlıqlı, və saplaqlıdır. Kasacıq zəng və 

ya boruşəkilli, 5 dişcikli və çox damarlıdır. Tac adətən solarkən 

qalan, az-çox dərəcədə dırnaqcıqda birləşən 4 aşağı ləçəklidir. 

Çiçək qrupu əsasən başcıq olub, ayaqcıqlıdır. Yumurtalıq 

oturaq və ya ayaqcıqlıdır. Paxlası oval və ya uzunsov-xətti, 1-4

toxumludur. Qiymətli yem və balverən bitkilərdir. Cinsin 

Azərbaycanda 23 növü, Naxçıvan MR-də 9 növü yayılmışdır. 

72. Çəmən yoncası-Trifolium pratense L. 

Sinonimləri: Alma çiçəyi, üçyarpaq yonca. 
Çoxillik bitkidir. Gövdəsi 15-40 sm hündürlükdə, bərk, 

budaqlanan və tükcüklüdür. Yarpaqaltlıqları dartılmış sivri, 

kənarları kirpikciklidir. Aşağı yarpaqları uzun, uxarıdakılar 

qısa salaqlıdır. Yarpaqcıqları iri, yumurtavari və elliptik, 

yuxarısı küt və ya dərin olmayan oyuqlu, aşağısı tükcüklüdür. 

Başcıq 1-2 ədəd, girdə yumurtavari və ya yumurtavari, sıx 

yarpaqlarla əhatə olunmuşdur. Çiçəkləri oturaq və çoxsaylıdır. 

Kasacıq boruvari-zəngşəkilli, 10 damarlı, tükcüklü, dişcikləri 

bizvari və kirpikciklidir. Tacı açıq qırmızıdan tutqun ət 

qırmızısına qədər dəyişir, bəzən çəhrayi nadirən ağ rəngdə olur. 

Ç. və m. V-VII. Subalp qurşağa qədər otlu yamaclarda, meşə 

və çəmənlərdə yayılmışdır. 

Kimyəvi tərkibi. Bitkinin tərkibi vitamin C, karotin, 

kumarin, lipid və flavonoidlərlə zəngindir. Köklərində flavo- 

noidlərdən kalikozin, pratenzein, bioxonin A, pterokarpanlar- 

dan trifolirizin, yerüstü orqanlarında qalaktoza, arabinoza, 

ksiloza, mannoza, steroidlər, saponinlər, vitaminlərdən C, K, B, 

E, karotin, gövdə, yarpaq və saplaqlarında qlükoza, fruktoza, 

ksiloza, saxaroza, vitaminlərdən α- və β- karotinlər, lipidlər, ali 

yağ turşuları və digər birləşmələr vardır. 

İstifadəsi. Bitkinin cavan yarpaqlarından şi və borş 

bişirilir, salat hazırlanır, quru ovxalanmış yarpaqlarından sous 

və vitaminli konsentratlar alınır. Cavan yarpaqlarından dadlı və 

vitaminlə zəngin kətə bişirilir. Açılmamış çiçək qönçələrindən 

sup bişirilir və salatlara əlavə olunur. 

Tibbi əhəmiyyəti. Qurudulmuş çiçəklərinin dəmləməsi 

tənəffüs yolları xəstəliklərində, revmatizmdə, qanazlığında, 

yarpaq və toxumlarının dəmləməsi qarın ağrısı və dizente-riya- 

da, yarpaq və çiçəklərinin dəmləməsi ürək xəstəliklərində isti- 

fadə olunur.

Xəşəmbül-Melilotus Hill. Bir və ya ikillik, orta yarpaq- 

cığı uzun saplaqlı, üçlü yarpaqlıdır. Kasacıq zəngşəkillidir. 10 

erkəkcikdən 9-u biləşmiş, biri yarıya qədər birləşmiş və ya 

sərbəstdir. Paxlası qısa, 2-3 toxumlu və açılmır. Qiymətli yem 

bitkiləridir. Cinsin Azərbaycanda 7 növü, Naxçıvan MR-də 4 

növü yayılmışdır. 

73. Dərman xəşəmbülü-Melilotus officinalis (L.) Pall. 

Sinonimləri: Acı yonca, eşşək yoncası. 
İkillik bitkidir. Gövdəsi düzduran və güclü budaqla- 

nandır. Aşağı yarpağın yarpaqcıqları tərs yumurtavari,dişcikli, 

yuxarıdakılar neştərşəkillidir. Salxım uxun və çoxçiçəkli olub, 

30-100(112) çiçək saxlayır. Çiçəkləri sarı rəngli, əyilən və 

ayaqcıqlıdır. Paxlası yumurtavari, çılpaq və 1-2 toxumludur. 

Ç.V-VI,m.VI-IX. Subalp qurşağa qədər kolluqlarda, yol kənar- 

larında yayılmışdır. 

Kimyəvi tərkibi. Bitkinin tərkibində 16,10% zülal, 2,26% 

yağ, 46,67% azotsuz birləşmələr, 9,58% kül, yarpaqlarında 240- 

370 mq% C vitamini, fenol karbon turşuları, dihidrokumarin, 

palmitin və stearin turşuları vardır. Xəşəmbülün çiçəklərində 

0,87%, otunda 0,4-0,8% kumarin vardır. Tərkibində əlavə olaraq 

dikumarol, melilot turşusu, melilotozid qlikozidi, aşı maddələri, 

4,3% piyli yağ, 17,66% zülali maddələr və qətran vardır. 

İstifadəsi. Bitkinin cavan yarpaqlarını bişirərək kartoflu 

salat hazırlanır.Yarpaqları bişirilərək ətlə hazırlanan yeməklərə 

qatılır. Yarpaqlarından sərinləşdirici içkilər hazırlanır. 

Tibbi əhəmiyyəti. Xəşəmbül məlhəmi dəri yaralarının, 

çibanın və digər şişlərin müalicəsində istifadə olunur. Çay kimi 

dəmləməsi soyuqdəymələrdə sinəyumşaldıcı, iltihab əleyhinə, 

sulu islatma şəklində göz ağrılarında iltihabı aradan götürücü 

vasitə kimi istifadə olunur. 

Amoria - Amoria L. Çoxillik bitkilər olub, yarpaqları 

üçlü, yarpaqaltlıqlı, və saplaqlıdır. Kasacıq zəng və ya boru- 

şəkilli, 5 dişcikli və çox damarlıdır.Tac adətən solarkən qalan, 

az-çox dərəcədə dırnaqcıqda birləşən 4 aşağı ləçəklidir. Çiçək

qrupu əsasən başcıq olub, ayaqcıqlıdır. Yumurtalıq oturaq və 

ya ayaqcıqlıdır. Paxlası oval və ya uzunsov-xətti, 1-4 toxumlu- 

dur. Qiymətli yem və balverən bitkilərdir. Cinsin Azərbaycan- 

da 17 növü, Naxçıvan MR-də 7 növü yayılmışdır. 

74. Sürünən amoria-Amoria repens (L.) C. Presl 

Sinonimləri: alma çiçəyi. 
Çoxillik, sürünən gövdəli bitkidir. Yarpaqları uzun sap- 

laqlıdır. Yarpaqaltlıqları iri dərivari, yuxarısı bizvari qurtarır. 

Yarpaqcıqlar qısa ayaqcıqlı, geniş, tərs-yumurtavari, yuxarısı 

küt oyuqlu kənarları narın dişciklidir. Çiçəkləri girdə başcıqda 

toplanıbdır və uzun ayaqcıqlıdır. Çiçəkyanlıqları neştərvari, 

pərdəli olub, çiçək ayaqcığından qısadır. Tacı ağ olub, çəhrayı 

ləkəlidir və çiçəklədikdən sonra qəhvəyiləşir. Paxlası xətti və 

3-4 toxumludur. Ç.V-VII, m. VII-VIII. Subalp qurşağa qədər 

rütubətli çəmən və su sahillərində yayılmışdır. 

Kimyəvi tərkibi. Bitkinin tərkibi vitamin C, karotin, ku- 

marin, lipid və flavonoidlərlə zəngindir. Köklərində flavonoid- 

lərdən kalikozin, pratenzein, bioxonin A, pterokarpanlardan 3- 

O-β-D-qalaktopiranozid maakianin, 7-(2``-n-kumaroil) qlü- 

kozid genistein yerüstü orqanlarında qalaktoza, arabinoza, ksi- 

loza, mannoza, steroidlər, saponinlər, vitaminlərdən C, K, B, E, 

karotin, qlükoza, fruktoza, ksiloza, saxaroza, vitaminlərdən α- 

və β- karotinlər, lipidlər, ali yağ turşuları və digər birləşmələr 

vardır. Bitkinin tərkibində 14-17% zülal, 1,5-3,5 % yağ, 34- 

49% azotsuz birləşmələr, 70-100mq% askorbin turşusu vardır. 

İstifadəsi. İrlandiyada üyüdülmüş çiçək başcıqları una 

əlavə olunur, Şotlandiya, Almaniya və Avstriyada təzə yarpaq- 

larından vitaminli sup, yarpaqlarından isə kətə bişirilir. 

Turşəngkimilər-Oxalidaceae R.Br. Əsasən tropik və 

subtropik ölkələrində az miqdarda mülayim iqlimli ölkələrdə 

yayılan 6 cins üzrə 900- dən çox növü məlumdur. Azərbaycan- 

da 2 cins üzrə 2 növ yayılmışdır. «Azərbaycan florasında» 

(1955) 1 cinsə aid 2 növ verilir. Son araşdırmalara görə Oxalis 

cinsindən yeni cins-Xanthoxalis ayrılmışdır [23]. Bu cins

«Oxalis»-dən yarpaqların gövdədə düzülüşü və çiçəyin rəngi 

ilə fərqləndirilir. 

Turşəng-Xanthoxalis Small. Birillik, bəzən ikiillik, göv- 

dəsiz bitkidir. Sürünən kökümsovlu, kökümsovu yumurtavari, 

lətli pulcuqvari yarpaqcıqlarla örtülmüşdür. Yarpaq yancıqları 

yoxdur. Kökyanı yarpaqlar üçlü və uzun saplaqlar üzərindədir. 

Yarpaqcıqlar demək olar ki, oturaq, tərs yumurtavari, sıxılmış, alt 

tərəfi tükcüklərlə örtülüdür. Çiçəklər tək-təkdir. Cinsin 

Azərbaycanda 1 növü, Naxçıvan MR-də 1 növü yayılmışdır. 

75. Buynuzlu turşəng-Xanthoxalis corniculata (L.) 

Small. Birillik, bəzən ikiillik, gövdəsiz bitkidir. Sürünən köküm- 

sovlu, kökümsovu yumurtavari, lətli pulcuqvari yarpaqcıqlarla 

örtülmüşdür. Yarpaq yancıqları yoxdur. Kökyanı yarpaqlar üçlü, 

2-7(10) sm uzunluğunda olan uzun saplaqlar üzərindədir. 

Yarpaqcıqlar demək olar ki, oturaq, tərs yumurtavari, yarpaqların 

uzunluğu 10-25 mm, eni 15-30 mm, uzun, sıxılmış, alt tərəfi 

tükcüklərlə örtülüdür. Çiçəklər tək-təkdir. Kasa yarpaqcıqları 

uzunsov və ya lansetşəkilli, itiləşmiş, kənarı boyunca kirpikcikli, 

uzunluğu 3-4 mm, eni 1-1,5 mm-dir. Ləçəkləri ağ, bəzən mavi və 

ya çəhrayı, əsası çox hallarda sarı ləkəli, 12-15 mm uzunluğunda, 

5-7 mm enindədir. Erkəkcik saplaqları çılpaq, daxili saplaqlar 

xaricdəkilərdən 2 dəfə uzundur. Çiçək saplaqları yarpaqlardan 

uzun, çiçəkləmədən sonra və yetişmiş meyvələr zamanı düz 

durandır. Qutucuq yumurtavari və ya uzunsov yumurtavari, 

çılpaq, qırışıqlı, uzunluğu 8-10 mm, eni 4- 5 mm-dir. Toxumlar 

yumurtavari, ititəhər, köndələn qabırğalı, parlaq, uzunluğu 2-3 

mm, eni 1,5 mm-dir. Ç. və m. V-X. Düzənlikdən aşağı dağlıq 

qurşağa kimi yayılmışdır. Rütubətli yerlərdə, meşələrdə, bulaq, 

yol və kanalların kənarında, çayların sahillərində, bağlarda bitir. 

Kimyəvi tərkibi. Bitkinin yerüstü həssələrində oskalat, 

alma, kəhraba turşuları və onların kalium duzları, yarpaq-ların- 

da 93-140 mq% C vitamini, əvəlik turşusu, karotin, rutin, fla- 

vanoid birləşmələri və s. vardır.Bitkinin bütün hissələrində qu- 

zuqulağı turşusunun kalium duzu vardır.

İstifadəsi. Yarpaqlar turş dadlı olub, quzuqulağı kimi 

salatlarda, sulu yeməklərdə istifadə edilir. Təzə yarpaqlarından 

sup, borş və s. hazırlanır. Təzə bitkidən susuzluğu yatırtmaq 

üçün turş çay hazırlanır. Nektarlı və bəzək bitkisidir. May-iyun 

aylarında yığılır. 

Ətirşahkimilər - Geraniaceae Adans. Əksər nümayən- 

dələri kosmopolit areala malik olsa da bir çoxları mülayim və sub- 

tropik iqlimli ölkələrdə yayılan 5 cins üzrə 750, Azərbaycanda isə 

3 cinsin növlərinə rast gəlinir. Durnaotu və ətirşah cinslərinə aid 

növləri Azərbaycanda geniş yayılmışdır. Mədəni florada olan 

şamdangülü isə dekorativ bitki kimi otaqlarda becərilir. «Azər- 

baycan florası» kitabında [179] bu fəsiləyə daxil edilmiş Bieber- 

steinia cinsi hazırda müstəqil fəsilədir. Fəsilənin nümayəndələri 

birillik, çoxillik otlar və bəzi növləri yarımkol bitkilərdir. 

Ətirşah-Geranium L. Çoxillik və ya birillik, yarpaqları 

yarpaqaltlıqlı, barmaqvari pərli və ya parçalıdır. Çiçəkləri düz- 

gün, kasa yarpaqları və ləçəkləri 5 və sərbəstdir. Erkəkcikləri 

10 ədəd olub, hamısı tozcuqludur.Yumurtalıq üst və 5 meyvə 

yarpağından təşkil olunub, 5 yuvalı, dimdik şəkilli sütunlu və 5 

ağızcıqlıdır. Nümayəndələri boyaq, dekorativ və xalq təbabə- 

tində dərman kimi istifadə olunan bitkilərdir. Cinsin Azərbay- 

canda 23, Naxçıvan MR-də isə 9 növü yayılmışdır. 

76. Yumurulu ətirşah-Geranium tuberosum L. 

Sinonimləri:topalaq. 
Çoxillik bitkidir. Yeraltı hissəsi kökümsovvari qalınlaşmış- 

dır. Gövdələri adətən tək, düz, sıx qısa tükcüklü olub, hündürlüyü 

15-40 sm-dir. Yarpaqları dəyirmi beşbucaqlı təsəvvür yaradır, 

sıxılmış tükcüklüdur. Kökyani yarpaqlar 1-3(4) ədəd olub, uzun 

tükcüklü saplaqlar üzərində yerləşmişlər, əsasına qədər 7-9 

lansetşəkilli və ya yumurtavari rombik paylara bölünmüş, paylar 

öz növbəsində lələkvari şəkildə lansetvari paylara ayrılmışlar. 

Gövdə yarpaqları nisbətən qısa saplaqlar üzərindədir, zirvə 

yarpaqları oturaq, demək olar ki, xətti paylıdırlar. Kasa 

yarpaqcıqları 6-10 mm uzunluğunda olub, tərs yumurtavari,

parlaq çəhrayıdır. Erkəkcik saplaqları rənglənmiş, aşağı tərəf- 

dən kirpikciklidir. Meyvənin tayları qısa və sıx tükcüklüdür. C. 

IV-V və m. V-VI. Düzənlikdən orta dağlıq qurşağa qədər Vəli 

dağ, Nəhəcir, Camaldin, Güznüt, Qoşadizə və s. yerlərdə yayıl- 

mışdır. Kolluqlarda, quru yamaclarda, tarla və bağlarda bitir. 

Kimyəvi tərkibi. Bitkinin tərkibində fenolkarbon turşu- 

ları və onların törəmələri, aşı maddələrindən 12% geranin və 

korilagin, flavonoidlərdən 0,18% hiperin, saponinlər və alko- 

loidlər aşkar olunmuşdur. 

İstifadəsi. İstifadə orqanı cavan zoğ, yarpaq və kök 

yumrularıdır. Cavan yarpaq və zoğları müxtəlif xörəklərə əlavə 

edilir və onların dadını yaxşılaşdırır. Kök yumruları çiy halda 

yeyilir. İkinci dünya müharibəsi illərində əhali ərzaq məqsədi 

ilə bitkinin kök yumrularından geniş şəkildə istifadə etmişlər. 

Qida kimi aprel-may aylarında toplanır. 

Kərəvüzkimilər-Apiaceae Lindl. 

Dünya florasında çiçəkli bitkilər içərisində ən geniş 

yayılan və xalq təsərrüfatı əhəmiyyətli fəsilələrdən biridir, 

fəsilənin 300 cinsi və 3000-dən artıq növü məlumdur. Azərbay- 

can florasında 75 cinsə aid 184 növü, Naxçıvan MR florasında 

isə 57 cinsə aid 107 növü yayılmışdır [96, 153-159]. İkillik və 

ya çoxillik bitkilər olub, adətən 2 və ya 3 qat lələkvari bölümlü, 

saplaqlı yarpaqlara malikdirlər. Çiçəkləri ikicinsli olub, mürək- 

kəb çətirdə və ya başcıqda (Eryngium L) toplanıbdır. Entomofil 

bitkilərdir. Mürəkkəb çətirdə çiçəkyanlığı qın(ümumi qın), 

ayrı-ayrı çətirlərdə qıncıq(xüsusi qın) əmələ gətirir. Bəzən hər 

ikisi və ya biri olmur ki, bu da çox vacib sistematik əlamətdir. 

Ümumi çiçək formulu  Ca5-0 Co5 A 5 G(2) kimidir. 

Apiaceae Lindl. fəsiləsinə mənsub olan yabanı tərəvəz 

bitkilərinin bioekoloji xüsusiyyətləri 

Cədvəl 7. 

S Növlər 
Həyat formaları Ekoloji 

qrupu Serebryakov Raunker sisteminə 

  sisteminə görə görə  

1 
Chaerophyllum 

aureum 
çoxillik 

Hemikriptofit 
(Hk) 

MzKs 

2 Ch.bulbocum ikiillik 
Hemikriptofit 
(Hk) 

MzKs 

3 
Pranqos 
asaulis 

çoxillik 
Hemikriptofit 
(Hk) 

Ks 

4 P.uloptera çoxillik 
Hemikriptofit 
(Hk) 

Ks 

5 
Cachrys 
microcarpa 

çoxillik 
Hemikriptofit 
(Hk) 

KsMz 

6 
Eringium 
billardieri 

çoxillik 
Hemikriptofit 
(Hk) 

Ks 

7 E. campestre çoxillik 
Hemikriptofit 
(Hk) 

Ks 

8 E. planum ikiillik 
Hemikriptofit 
(Hk) 

MzKs 

9 Bifora radians birillik Terofit (Th) MzKs 

10 
Heracleum 
trachyloma 

çoxillik 
Hemikriptofit 
(Hk) 

Mz 

11 H.pastinacifolium çoxillik 
Hemikriptofit 
(Hk) 

MzKs 

12 H.antasiaticum çoxillik 
Hemikriptofit 
(Hk) 

Mz 

13 H.grandiflorum çoxillik 
Hemikriptofit 
(Hk) 

MzKs 

14 Laser trilobum çoxillik 
Hemikriptofit 
(Hk) 

MzKs 

15 Daucus carota ikiillik 
Hemikriptofit 
(Hk) 

MzKs 

16 
Dorema 
glabrum 

çoxillik 
Hemikriptofit 
(Hk) 

Ks 

17 
Stenotaenia 
macrocarpa 

çoxillik 
Hemikriptofit 
(Hk) 

MzKs 

18 
Echinophora 
orientalis 

çoxillik 
Hemikriptofit 
(Hk) 

Ks 

19 E.sibthorpiana çoxillik 
Hemikriptofit 
(Hk) 

MzKs 

20 
Anthriscus 
sylvestris 

çoxillik 
Hemikriptofit 
(Hk) 

MzKs 

21 
Anthriscus 
cerefolium 

birillik Terofit (Th) MzKs 

22 
Ferula 
szovitsiana 

çoxillik 
Hemikriptofit 
(Hk) 

MzKs 

23 
Pimpinella 

aromatica 
ikiillik 

Hemikriptofit 

(Hk) 
MzKs 

24 P. saxifraqa çoxillik 
Hemikriptofit 
(Hk) 

MzKs 

25 
Smyrnium 
perfoliatum 

birillik Terofit (Th) MzKs 

26 
Cymbocarpum 

anethoides 
birillik Terofit (Th) MzKs 

27 
Turgenia 
latifolia 

birillik Terofit (Th) MzKs 

28 Carum carvi ikiillik 
Hemikriptofit 
(Hk) 

MzKs 

29 
Falcaria 
vulgaris 

çoxillik 
Hemikriptofit 
(Hk) 

MzKs 

Qeyd: Ks-kserofit; Mz-mezofit; KsMz -kseromezofit; 

MzKs - mezokserofit 

Yuxarıda göstərilən tədqiqat işlərinə aid ədəbiyyat 

materiallarına [16, 54, 97, 212, 226] və şəxsi araşdırmalar za- 

manı topladığımız bitki nümunələrinə əsasən tərəfimizdən 

müəyyən edilmişdir ki, Naxçıvan MR florasında Apiaceae fəsi- 

ləsinə məxsus olan 19 cinsə aid 29 növ yabanı tərəvəz bitkisi 

yayılmışdır.

Zımbırtikan - Eryngium L. Çoxillik tikanlı bitkilər 

olub, yarpaqları dərivari və ya kağızvaridir. Çiçəkləri ikicinsli, 

oturaq, sarğının iri tikanlı yarpaqları ilə əhatə olunub və 

başcıqda toplanıbdır. Kasacığın dişciyi tikanlı və neştərvaridir. 

Ləçəkləri oyuqlu və yuxarısı qatlanıbdır. Meyvələri oval və ağ 

pulcuqludur. Cinsin Azərbaycanda 5 növü, Naxçıvan MR-də 5 

növü yayılmışdır. 

77. Billardi  zımbırtikanı-Eryngium  billardieri 

Delaroche 

Sinonimləri:ala qanqal, göy tikan. 

Naxçıvan MR-də düzənlikdən orta dağlıq qurşağadək 

quru, daşlı, çınqıllı, seyrək otlu yamaclarda yayılmışdır. Bitki 

nümunələri Naxçıvan şəhər ətrafı, Başkənd, Biləv, Vəlidağ, 

Asnı və Yeni Havuş ərazilərindən toplanılmışdır. 

Kimyəvi tərkibi. Bitkinin yerüstü hissələrində efir yağla- 

rı, karbohidratlardan fruktoza, qlükoza, saxaroza, üzvi turşu- 

lardan alma, limon, quzuqulağı, triterpenoidlərdən eringinol A, 

eringinol B, A1- barrigenol, vitamin C, fenolkarbon turşuları, 

flavonoidlər və saponinlərlə zəngindr. 

İstifadəsi. Billardi və çöl zımbırtikan (göytikan) növlə- 

ri. İstifadə orqanı cavan zoğları və kökləridir. Çiçəkləməmiş 

cavan zoğlar soyularaq təzə halda yeyilir. Cavan şirəli kökləri 

təzə halda istifadə olunur. Ehtiyatı boldur. Adətən may-iyun 

ayları istifadə üçün yığım dövrüdür. 

Tibbi əhəmiyyəti. Bitkinin yerüstü hissələri soyuqdəy- 

mələrdə, kökləri öskürək və sidik kisəsinin xəstəliklərində isti- 

fadə olunur. Dəmləməsi ilan vurma və zəhərlənmələr zamanı 

təyin edilir. Bitki orqanlarının həlimi qaraciyər xəstəliklərində, 

epilepsiyada, baş ağrısı və revmatizmdə istifadə olunur. 

78. Çöl zımbırtikanı-Eryngium campestre L. 

Sinonimləri: göytikan,buğatikanı. 
Göyümtül-bənövşəyi və ya göyümtül qalxanvari budaq- 

lanan, 60-70 sm hündürlüyündə çoxillik ot bitkisidir. Aşağı 

yarpaqları üçlü bölünmüş, saplaqlı, üst yarpaqları oturaq üç

bölümlü və seqmentlərin ucları tikanlıdır. Sarğı yarpaqcıqları 

7-9 olub, tikanlıdır. Çiçəkyanlığının pərdəsi uzunsov neştərva- 

ridir. Quru və qayalıq ərazilərdə yayılmışdır. Ç.və m. VI,VII- 

VIII,IX. Aşağı və orta dağlıq qurşaqlarda qumlu, gilli və təpə- 

lərdə, quru otlu yamaclarda yayılmışdır. Bitki nümunələri Baş- 

kənd, Bist, Nəhəcir, Asnı, Havuş, Tənənnəm ərazilərindən top- 

lanılmışdır. 

Kimyəvi tərkibi. Bitkinin köklərində karbohidratlar, üz- 

vi turşular, efir yağları, terpenoidlər, poliasetilen birləşmələri, 

fenolkarbon turşuları ilə zəngindir.Bitkinin yerüstü hissələri fe- 

nolkarbon turşuları və törəmələri, karbohidratlar, flavonoidlər, 

üzvi turşular və vitaminlərlə zəngindir. 

Tibbi əhəmiyyəti. Bitkinin yerüstü hissələri soyuqdəy- 

mələrdə, kökləri öskürək və sidik kisəsinin xəstəliklərində, hə- 

limi qaraciyər xəstəliklərində, epilepsiyada, baş ağrısı və rev- 

matizmdə istifadə olunur. 

İstifadəsi. İstifadə orqanı cavan zoğları və kökləridir. 

Çiçəkləməmiş cavan zoğlar soyularaq təzə halda yeyilir. Cavan 

şirəli kökləri təzə halda istifadə olunur. Ehtiyatı boldur. Adətən 

may-iyun ayları istifadə üçün yığım dövrüdür. 

79. Yastı zımbırtikan-Eryngium planum L. 

Sinonimləri: ala qanqal, göy tikan. 
Gövdəsi 30-80sm hündürlükdə, əsası ölmüş yarpaqlarla 

örtülmüş, yarpaqları sərt və ya incə dərivari, kökətrafı yarpaq- 

ları saplaqlı, uzunsov,yumurtavari və ya tərs yumurtavari, kə- 

narları tikan dişcikli və ya kələ-kötür, əsası ürəkvaridir. Gövdə 

yarpaqları aralı, oturaq və balacadır.Yuxarıdakılar üç-beş bö- 

lümlü və dişcikli paylıdır. Sarğı yarpaqcıqları 5-7 ədəd, sərt, 

xətti və sivridir. Kasacığın dişciyi neştərvari, sivriləşmiş, ucu 

tikanlı, ləçəkləri kasacıq paycığından qısa, uzunsov dar əyri 

saçaqlı paylıdır. Meyvələri basıq yumurtaşəkillidir. Ç.VI-VII, 

m. VII-VIII. Aşağı qurşaqda və düzənliklərdə yayılıdır. 

Kimyəvi tərkibi. Yerüstü hissələri triterpenoidlərdən an- 

qelat, tiqlinat, 3,3- dimetilakrilat və asetat barrinqtoqenol C ilə

zəngindir. Triterpen saponinlərindən qlikozid AI-barriqenol 

aşkar edilmişdir. Köklərində fruktoza, qlükoza, saxaroza, üzvi 

turşulardan alma, limon, qlikol, triterpen saponinlərindən erun- 

qium saponinlərdən A, B, C, D, poliasetilen birləşmələri, fenol- 

karbon turşuları, efir yağları, üzvi turşular və triterpenoidlərdən 

erinqinol A, erinqinol B, flavonoidlər vardır. 

İstifadəsi. Cavan kökləri turşuya qoyulur, xüsusi ətirli 

və özünəməxsus dada malik cavan gövdələri soyularaq çiy 

halda yeyilir. 

Tibbi əhəmiyyəti. Bitkinin yerüstü hissələri soyuqdəy- 

mələrdə, kökləri öskürək və sidik kisəsinin xəstəliklərində, 

həlimi qaraciyər xəstəliklərində, epilepsiyada, baş ağrısı və 

revmatizmdə istifadə olunur. 

Cacıq - Chaerophyllum L. Yarpaqları çox qatlı lələk- 

vari parçalı iki və ya çoxillik bitkilərdir. Kasacığın dişciyi 

nəzərə çarpmır. Ləçəkləri ağ və ya çəhrayı, tərs ürəkvari, yuxa- 

rısı dərin oyuqlu, oyuqda daxilə qatlanmış pərlıdır. Meyvələri 

qısa xətti və 5 qabırğalıdır. Cinsin Azərbaycanda 10 növü, 

Naxçıvan MR-də 4 növü yayılmışdır. 

80. Qızılı cacıq-Chaerophyllum aureum L. 

Sinonimləri: cacıq, cacıx, ağca. 
Çoxillik ot bitkisi olub, aşağı hissəsi tüklü, yuxarısı 

tüksüzdür.Yarpaqları lələkvari bölünmüş, seqmentlər neştərari- 

dir. Örtük yarpaqcıqları lansetvari və kirpikciklidir. Çiçəkləri 

ağdır. D.s.-dən 1600-2400 m hündürlüklərdə geniş yayılmışdır. 

İyul-avqust aylarında çiçəkləyir. Əhali tərəfindən toplanaraq 

qida kimi istifadə edilir. Orta dağlıq və subalp qurşağın meşə 

və çəmənlik ərazilərində yayılmışdır. Ç. və m. VI-VIII. Muxtar 

respublikada orta və yüksək dağlıq qurşaqlarda, nadir hallarda 

aşağı dağlıq qurşaqda, meşələrdə, kolluqlarda, dağ 

çəmənliklərində yayılmışdır. Ç. VI-VII, m. VIII-IX. Bitki 

nümunələri və toxumları Batabat, Başkənd, Havuş, Ağbulaq və 

digər ərazilərdən toplanılmışdır.

Kimyəvi tərkibi. Bitkinin tərkibində vitamin C, kuma- 

rinlərdən umbelliferon, yüksək alifatik karbohidratlardan tetra- 

kozan, köklərində 0,05% efir yağı, liqnanlardan kerofillin, ma- 

kulatin, yerüstü hissələrində 0,087% efir yağı, vitamin C, fla- 

vonoidlər və s. maddələr vardır. 

İstifadəsi. İlk yazda qar yenicə getmiş yerlərdən çıxan 

təzə cücərtilər yığılaraq suda pörtlədilib, yağda yumurta ilə 

qovrulur və ya qatığa qatılır. Kətə hazırlanmasında istifadə edi- 

lir. İyun, iyul aylarında cavan zoğları təzə halda soyularaq ye- 

yilir. Eyni zamanda soyulmuş zoğları doğranaraq müxtəlif ət 

xörəklərinə əlavə edilir. Yazda kütləvi şəkildə yığılıb bazarlar- 

da satıldığından təbii ehtiyatı azalmışdır. 

81. Soğanaqlı cacıq-Chaerophyllum bulbosum L. 

Sinonimləri: qokqilik, ağcabaş, kalla, şoşan, cacıq. 

Hündürlüyü 50-150 sm, sıx cod tükcüklüdür. Yarpaqları 

üçqat lələkvari bölümlü, yarpaqcıaları lələkvari bölümlü xətti 

paycıqlı, ağ cod tükcüklü və saplaqlıdır. Örtükcük yarpaqcıqla- 

rı 3 (nadirən 5) olub, uzunsov-xətti və bir tərəfə toplanıbdır. 

Örtüyü yoxdür. Çətiri 15-20 şüalıdır. Orta dağlıq qurşağın 

çəmənliklərində yayılmışdır. Ç. və m. VI,VII-VIII. Düzənlik- 

dən yüksək dağlıq qurşağa qədər meşələrdə, kolluqlarda, primi- 

tiv töküntülərdə, əkin yerlərində, bağlarda, bostanlarda, 

üzümlüklərdə, evlərin divarı yanında və yollarda yayılmışdır. 

Dan Yeri, Batabat massivi, Qahab, Bist və s. ərazilərdən bitki 

nümunələri toplanılmışdır. 

Kimyəvi tərkibi. Kök meyvələrinin tərkibində 34% quru 

maddə, o cümlədən 3-4,5% şəkər, 10-15% nişasta, 3.6% xam 

zülal, 0,3% yağ, 1, 0% sellüloza, 1,5% kül elementləri, 93 mr% 

C, 2 mq% A və 1,8 mq% PP vitaminləri, mineral duzlar, efir 

yağları vardır. 

İstifadəsi. İstifadə orqanı yerüstü və yeraltı həssələridir. 

Azərbaycanda qədimdən istifadə edilir. Kök meyvələri və 

cavan zoğları soyularaq təzə halda yeyilir və turşuya qoyulur. 

Onlar çərəz və salat kimi yeyilir və duza qoyulub, qışa saxla-

nılır. Təbii ehtiyatı boldur. Qeyd etmək lazımdır ki, S.Ə.Məm- 

mədova Azərbaycan florasındakı cacıq cinsi növlərinin efiryağ- 

lı xüsusiyyətlərini öyrənərkən Naxçıvan MR-də dəfələrlə eks- 

pedisiyada olmuş və bu növlərin regionda bioekoloji xüsusiy- 

yətləri haqqında məlumatlar vermişdir. 

Dağ keşnişi-Bifora Hoffm. Kasacığı nəzərə çarpmayan 

5 dişciklidir. Ləçəkləri ağ, tərsürəkvari və daxilə qatlanmış 

paylıdır. Meyvəsinin eni uzunundan çox, azca qabarıq və ya 

nöqtəli, 5 incə ilkin qabırğalıdır. Çılpaq birillik, iki-üç qat lə- 

ləkvari, xətti paylı və kəskin iyli bitkilərdir. Cinsin Azərbay- 

canda 2 növü, Naxçıvan MR-də 1 növü yayılmışdır. 

82. Şüalı dağ keşnişi-Bifora radians Bieb. 

Budaqlanan gövdəsi çılpaqdır. Aşağı yarpaqları ikiqat 

lələkvari parçalı, pazşəkilli, qısa paylı seqmemtlidir. Yuxarı 

yarpaqları ikiqat lələkvari bölümlü, xətti qılvari seqmentlərə 

bölünmüş paylıdır. Bürüncəyi yoxdur. Bürüncəkcik yarpaqcıq- 

ları 2-3 ədəd olub, bizşəkillidir. Çətirin xarici çiçəkləri barsız- 

dır və kənar ləçəkləri güclü inkişaf etmişdir. Meyvələri azca 

qırışıqlı və hər iki tərəfi oyuqludur. Arandan orta dağlıq qur- 

şağadək Uzunoba, Şıxmahmud, Göynük, Sirab, Qazançı kənd- 

ləri ətrafında, əkinlərdə, zəmilərdə, bostanlarda, bağlarda, alaq- 

lı yerlərdə, tarlalarda rast gəlinir. 

Kimyəvi tərkibi. Bitkinin tərkibi yüksək alifatik karbo- 

hidrogenlərdən pentatriakontan, köklərində poliasetilen birləş- 

mələri, yerüstü hissələrində efir yağları, flavonoidlər, piyli yağ- 

lar və yağ turşuları vardır. 

İstifadəsi. Körpə bitkilər təzə halda salatlarda istifadə 

olunur. Qurudularaq şərq yeməklərində qatqı kimi işlədilir. 

Ətirli və xoş iyinə görə şorbaya, dovğaya əlavə edilir və buğ- 

lama hazırlanır. Kətəyə, göy qutaba xüsüsü tam verir. Ondan 

müxtəlif salatlar hazırlanır. Badımcan, xiyar və pərpərən tut- 

malarının daha təravətli olmasında istifadə edilir. 

Toxumla yaxşı çoxalır və asan becərilir. Toxumları 

may- iyun aylarında toplanır. Toplanmış toxumları fevral- mart

aylarında səpmək məsləhətdir. Səpilmiş toxumları iqlim şə- 

raitindən asılı olaraq həftədə 1-2 dəfə suvarmaq lazımdır. 

Dağkeşnişi adi keşnişdən ətirli və dadlıdır. Tez və sürətlə bö- 

yüyür. Toxumları səpiləndən 25-40 gün sonra tam inkişaf edir 

və yemək üçün yararlı olur. 

Tibbi əhəmiyyəti. Xalq arasında dərman bitkisi kimi, ağ 

ciyərın iltihabı xəstəliklərinə qarşı müxtəlif formalarda istifadə 

olunur. 

Qazayağı - Falcaria Fabr. Yarpaqları bir-iki qat üç 

parçalı və iti mişarşəkilli paycıqlı, ikillik bitkilərdir. Kasacıq 

iti üçbucaq şəkilli dişcikli, ləçəkləri ağ rəngli, meyvələri ensiz 

uzunsov və yandan basıqdır. Cinsin Azərbaycanda və Naxçıvan 

MR-də 1 növü yayılmışdır. 

83. Adi qazayağı-Falcaria vulgaris Bernh. 

Sinonimləri: qazayağı. 

Çoxillik ot bitkisi olub, 20 - 60 sm hündürlükdə, çıl- 

paq və şırımlıdır. Yarpaqları azca tükcüklü, üç bölünmüş, seq- 

mentli, kənarları iynəvari-dişcikli paycıqlıdır. Ağ çiçəklidir. 

Çətir yarpaqcıqları çoxsaylı və bizvaridir. Orta dağlığın quraq 

və daşlı ərazilərində, yol kənarlarında yayılmışdır. Qida kimi 

istifadə olunur. Ç. və m. VI-VIII. Düzənlikdən orta dağlıq qur- 

şağadək kolluqlarda, çəmənliklərdə, otlu yamaclarda, əkinlər- 

də, bağlarda, yol və arx kənarlarında, peyinliklərdə bitir. Bitki 

nümunələri və toxumları Naxçıvan şəhər ətrafı, Paradaş, Yeni 

Havuş, Kotam, Qarabağlar, Alıməmməd piri və Biləv ərazilə- 

rindən toplanılmışdır. 

Kimyəvi tərkibi. Bitkinin tərkibi tsiklotollarla, efir yağ- 

ları, vitaminlər, flavonoidlər və kumarinlərlə zəngindir. Tər- 

kibində poliasetilen birləşmələrindən falkarinon, falkarinol, 

üzvi turşulardan asetat turşusu, efir yağları, vitamin C, karotin, 

fenolkarbon turşuları,onun törəmələri və digər maddələr vardır. 

İstifadəsi. Erkən yazda körpə cücərtiləri yığılaraq suda 

pörtlədilib yağda, yumurta ilə qovrulur. Pörtlədilmiş qazayağı 

suyu sıxıldıqdan sonra qatığa əlavə edilərək qatıqlama hazırla-

nır. Bitkinin cavan zoğ və yarpaqlarından kətə, dovğa bişiril- 

məsində istifadə edilir. Bir çox xarici ölkələrin kulinariyasında 

bitki toz halına salınıb, ət və tərəvəz xörəklərinə əlavə edilir. 

Qurudularaq qışa saxlanılır. 

Tibbi əhəmiyyəti. Yerüstü hissələrindən hazırlanmış 

dəmləmə və cövhər böyrək xəstəlikləri və soyuqdəymələr za- 

manı istifadə edilir. 

Çaşır - Prangos Lindl. Yarpaqları çox qatlı lələkvari 

parçalı, xətti və ya sapvari paylı çoxillik bitkilərdir. Kasacığın 

dişciyi nəzərə çarpmır. Ləçəkləri sarı olub, yuxarısı içəriyə 

doğru burulubdur. Meyvələri uzunsov və ya yumurtavaridir. 

Cinsin Azərbaycanda 4 növü, Naxçıvan MR-də 4 növü yayıl- 

mışdır. 

84. Qıvrım çaşır-Prangos ulopteraDC. 

Sinonimləri:çaşır. 

Gövdəsi hündür, qalxanvari və ya eyni hündürlükdə bu- 

daqlanıbdır. Kökətrafı yarpaqları yumurtavari, bir neçə dəfə 

xətti sapvari və sərt paycıqlara parçalanmışdır. Çətiri 12-20 

şüalıdır. Orta dağlıq qurşağın qayalıqlarinda yayılmışdır. Ç. və 

m. V,VI-VII,VIII. Aşağı və orta dağlıq qurşaqlarda, həmçinin 

d. s. 2300 m hündürlükdə daşlı, qayalı təpələrdə bitir. Şurut- 

Paradaş çökəkliyi, Göynük və Dərəşam ərazilərindən toplanıl- 

mışdır. 

Kimyəvi tərkibi. Cavan zoğ və yarpaqlarının tərkibində 

80 mq% C vitamini , 17,03-18,95 mq% monosaxaridlər, 2,95- 

4,01 mq% saxoroza, 14-22.02 mq% sellüloza, 18,5-22,0 mq% 

zülali birləşmələr, 0,7-5,02 mq% piyli yağ və s. aşkar edilmiş- 

dir. 

İstifadəsi. Yazda körpə budaqları yığılaraq pörtlədilib, 

duza qoyulur və ya pörtlədilmiş məhsul salat kimi yeyilir. Təzə 

və duza qoyulmuş halda bazarlarda kütləvi şəkildə satılır. Bu 

isə təbii ehtiyatının tükənməsinə səbəb olmuşdur.

85. Gövdəsiz çaşır- Prangos acaulis (DC.)Bornm. 

Sinonimləri:çaşır. 
Gövdəsi 20-30 sm, qalxanvari budaqlanmış, yumşaq 

tüklü bozumtul-yaşıl bitkidir. Aşağı yarpaqları lələkvari parça- 

lı, kiçik xətti paycıqlı qısa seqmentlidir. Çətir yarpaqcıqları 

lansetvari-xətti və zarlıdır. Orta dağlıq qurşağının otlu, daşlı 

ərazilərində yayılmışdır. Ç.və m. V-VI. «Qırmızı Kitab»a daxil 

edilmişdir. Düzənlik və orta dağlıq qurşaqlarda əhəngli, daşlı, 

gilli, quru yamaclarda bitir. Bitki nümunələri Paradaş, Kotam 

və s. ərazilərdən toplanılmışdır. 

Kimyəvi tərkibi. Cavan zoğ və yarpaqlarının tərkibində 60 

mq% C vitamini, 15,03-16,95 mq% monosaxaridlər, 2,95-4,01 

mq% saxoroza, 14-22.02 mq% sellüloza, 18,5-22,0 mq% zülali 

birləşmələr, 0,7-5,02 mq% piyli yağ və s. aşkar edilmişdir. 

İstifadəsi. Gövdəsiz çaşırın yazda körpə budaqları yığı- 

laraq pörtlədilib, duza qoyulur və ya pörtlədilmiş məhsul salat 

kimi yeyilir. Təzə və duza qoyulmuş halda bazarlarda kütləvi 

şəkildə satılır. Bu isə təbii ehtiyatının tükənməsinə səbəb 

olmuşdur. 

Kök - Daucus L. Yarpaqları çox qatlı lələkvari parçalı 

bitkilərdir. Kasacığı 5 qısa dişciklidir. Ləçəkləri ağ, sarımtıl, 

qırmızımtıl, oyuqlu və daxilə qatlanmış paylıdır. Meyvələri el- 

liptik və arxadan basıqdır. Cinsin Azərbaycanda 2 növü, Nax- 

çıvan MR-də 2 növü yayılmışdır. 

86. Yabanı kök-Daucus carota L. 

25-85 sm hündürlüyündə, tüklü, çoxillik ot bitkisi olub, 

yarpaqları cod tüklü, bir və ya iki qat lələkvari bölümlü, lanset- 

vari paylı seqmentlidir. Çətir şüaları qeyri-bərabər və çoxsaylı- 

dır. Çiçəkləri ağdır. D.s.-dən 2000 m hündürlüyə qədər yayıla 

bilir. Otlu yamac və kolluqlarda rast gəlinir. Ç.və m. VI, IX - 

VII,X.Düzənliklərdən başlamış orta dağ qurşağadək meşələrdə, 

kolluqlarda, bozqırlarda, yollarda, çay kənarlarında, bağlarda, 

bostanlarda və alaqlı yerlərdə yayılmışdır.

Kimyəvi tərkibi. Bitkinin tərkibində 0,24-0,28% efir 

yağı, 0,54-0,57% flavonoidlər, 1,24-1,28% kumarinlər, köklə- 

rində poliasetilen birləşmələrindən falkarinol, falkarindiol, 

fenol birləşmələrindən miristisin, yerüstü hissələrində efir yağ- 

ları, kumarinlər, flavonoidlər, antosianlar və steroidlər vardır. 

İstifadəsi. Yabanı kök. İstifadə orqanı yeraltı hissələridir. 

Bitkinin kökümsovları çiy halda və ya xörəklərə qatılaraq yeyilir. 

Kökümsovları mikro və makroelementlər, vitaminlər və fizioloji 

fəal maddələrlə zəngindir. Təbii ehtiyatı kifayət qədərdir. 

At boyanası - Cachrys L. (Bilacunaria M.Pimen.). 

Yarpaqları, çoxqatlı lələkvari parçalı, payları xətti və sərtdir. 

Ləçəkləri sarı, meyvələri yanlardan basıq və 5 qabırğalıdır. 

Cinsin Azərbaycanda 2 növü, Naxçıvan MR-də 1 növü 

yayılmışdır. 

87. Kiçiktoxum at boyanası - Cachrys microcarpa Bieb. 

Sinonimləri:erkək çaşır. qoşayuva. 

Çoxillik, şılpaq, bəzən zəif tükcüklü bitkidir. Gövdəsi 

şırımlı olub yuxarıdan budaqlanır. Kökyanı yarpaqları uzun 

saplaqlı, digərləri oturaqdır. Yarpaqları dəfələrlə sapvari pay- 

cıqlara bölünmüşdür. Ləçəkləri sarı, meyvələri qabırğalıdır. 

Orta dağlıq qurşağın quru otlu, daşlı ərazilərində yayılmışdır. 

Ç. və m. VII,VIII-IX. Aşağı və orta dağlıq qurşaqlarda quru, 

gilli və daşlı yamaclarda bitir. 

Kimyəvi tərkibi. Bitkinin tərkibində 0,1-0,45% efir yağ- 

ları, kumarinlərdən umbelliferon, izoimperatorin, berqapten, 

ksantotoksin və digərləri, 14,1% piyli yağ və onun tərkibində 

6,5% petrozelin turşusu vardır. 

İstifadəsi. Yarpaqlarının yoğun saplaqları və cavan 

zoğları toplanaraq pörtlədilib turşuya qoyulur və ya salat kimi 

istifadə edilir. Muxtar respublika ərazisində bitki məhsulu may- 

iyun aylarında toplanılır. Əsasən cavan bitkilər kök boğazından iti 

bıçaqla kəsilərək yığılır. Bitki çiçəkləmədən əvvəl topla- 

nıldığından toxum verə bilmir. Bu isə bitkinin təbii ehtiyatının 

azalmasına gətirib çıxarır. Bitki məhsulu həm təzə, həm də duza

qoyulmuş halda bazarlarda satılır. Kütləvi yığıldığından və əmtəə 

məqsədi ilə istifadə edildiyindən ehtiyatı tükənmək üzrədir. 

Stenotaeniya - Stenotaenia Boiss. Kasacığı 5 dişcikli 

çoxillik bitkidir. Ləçəkləri sarı və ya qırmızımtıl, yuxarısı azca 

oyuqlu və qatlanmış paylıdır. Meyvələri arxadan basıq, kənar- 

ları qanadvari genişlənibdir. Cinsin Azərbaycanda 1 növü, 

Naxçıvan MR-də 1 növü yayılmışdır. 

88. İrimeyvə stenotaeniya-Stenotaenia macrocarpa 

Freyn. & Sinth. 

Sinonimləri: maral baldırğanı. 

Çoxillik bitki olub, gövdəsi şırımlı və tükcüklüdür. Yar- 

paqları ağımtıl tükcüklü və saplaqlıdır. Aşağıdakı yarpaqları 

sarımtıl, digərləri yaşılımtıl çəhrayı olub, qırmızı qınlıdır. 

Yarpaq ayası lələkvari bölümlü və 3-5 cüt seqmentlidir. Çətir 

qeyri-bərabər 7-13 şüalı, ləçəkləri qırmızımtıldır. Orta dağlıq 

qurşağın meşə və çəmənlərində yayılmışdır. Ç.və m. V-VI. 

Orta və yüksək dağlıq qurşaqlarda yayılmışdır. Meşə və kol- 

luqlararası talalarda, yamaclarda bitir. Bitki populyasiyaları ən 

çox Şərur, Şahbuz, Culfa və Ordubad rayonlarının dağlıq 

zonalarında yayılmışdır. 

Kimyəvi tərkibi. Yerüstü yaşıl hissələri C və digər vita- 

minlərlə zəngindir. 

İstifadəsi. İstifadə orqanı çiçəkləməmiş cavan zoğları- 

dır. Körpə zoğlarının qabığı soyularaq çiy halda yeyilir. Özünə 

məxsus xüsusi dada malikdir.Yerüstü hissələri yığılaraq duza 

qoyulur. Bitkinin meyvə və toxumları dad vermək üçün müx- 

təlif yeməklərə, xüsusilə qurudaşına əlavə olunur. İyun-iyul 

aylarında istifadə üçün yıyığım dövrüdür. 

Baldırğan - Heracleum L. Yarpaqları bamaqvari və ya 

lələkvari parçalı və ya bölümlü, iki və ya çoxillik bitkilərdir. 

Kasacığın dişciyi nəzərə çarpır. Ləçəkləri tərs yumurtavari, 

yuxarısı dərin oyuqlu, ağ, yaşılımtıl-sarı, nadirən çəhrayı və 

kənardakılar iridir. Cinsin Azərbaycanda 13 növü, Naxçıvan 

MR-də 5 növü yayılmışdır.

89. Sərtkənar  baldırğan-Heracleum  trachyloma 

Fisch. & C.A.Mey. 
Sinonimləri: su baldırğanı. 

Gövdəsi budaqlanan, yarpaqların üzəri çılpaq, alt hissəsi 

boz yumşaq tükcüklü, lələkvari və 2-3 cüt seqmentli olub, aşa- 

ğıdakı seqmentlər qısa saplaqlıdır. Son seqmenti dərin üçər bö- 

lümlüdür. Çətiri çoxşüalıdır. Çiçəkləri ağdır. Orta və subalp qur- 

şağın meşə və çəmənlərində, su kənarlarında yayılmışdır. Ç. və m. 

VI,VII-VII,VIII. Subalp qurşaqlarda dağ çəmənliklərində, sulu 

dərələrdə və meşələrdə yayılmışdır. Bitki nümunələri və toxum- 

ları Dərəboğaz, Batabat, Havuş ərazilərindən toplanılmışdır. 

Kimyəvi tərkibi. Bitkinin tərkibində efir yağları və onla- 

rın tərkibində etilbutirat, metilkapronat, heksilbutirat, heksi- 

lasetat, heksanol, kumarinlərdən umbelliferon, sfondin, berqap- 

ten, ksantotoksin, izopimpinellin, pimpinellin, fellopterin və 

digərləri vardır. 

İstifadəsi. Hazırda bu baldırğan növlərindən qida məh- 

sullarının hazırlanmasında geniş istifadə edilir. Baldırğandan 

müxtəlif salatlar, sup və qatqılar hazırlanır. Yarpaq saplaqları 

və cavan çiçək zoğları təzə halda soyularaq yeyilir. Eyni 

zamanda həmin hissələr duza qoyulur, turşu kimi qışda istifadə 

edilir. Adətən may-iyul aylarında bitkilərin yarpaq saplaqları 

və körpə çiçək zoğları toplanır. 

Tibbi əhəmiyyəti. Toxumlarındakı efir yağları antibak- 

terisid və funksid aktivliyə malikdir. Qədim zamanlardan bu 

bitkinin gövdə, yarpaq və köklərindən xalq təbabətində iştah 

artırmaqda, sinir xəstəliklərinin müalicəsində istifadə edirmiş- 

lər. Böyük təbib İbn Sina bitkinin şirəsi ilə irinli yaraları və 

xoraları müalicə edirmiş. Avropa ölkələrində təzə bitki zoğları 

və yarpaqları qastrit, enterit əleyhinə dəmləmə şəklində tətbiq 

edilir. Quru yarpaqlarından alınan toz ilə dəridə olan yaraları 

və dəmrovu müalicə etmək mümkündür. Elmi təbabətdə bitki- 

nin yaşıl hissələrindən alınan ekstrakt bəlğəmgətirici kimi 

işlədilir. Bitkinin kökündən alınan kumarin maddələrindən bir

sıra preparatlar hazırlanır ki, ondan da qaraciyər, bronxit və 

bronxial astma xəstəliklərində istifadə olunur. 

90. Sürtükyarpaq baldırğan-Heracleum pastina- 

cifolium C.Koch. 

Sinonimləri:su baldırğanı. 
Gövdəsi budaqlı, yarpaqları pərdəli, üzəri çılpaq arxası 

tükcüklü, aşağı yarpaqları lələkvari 3-4 cüt seqmentli, aşağı 

seqmentlər saplaqlı yuxarıdakılar oturaq, 3 parçalı və ya 2-3 

bölümlü paylıdır. Çətir 12-15 şüalı, ləçəkləri ağdır. D.s.-dən 

3000 m yüksəkliyə qədər su kənarlarında geniş yayılmışdır. 

Yabanı tərəvəz kimi geniş istifadə olunur. Ç. və m. VI-VII. Or- 

ta və yuxarı dağlıq qurşaqlarda meşələrdə, kolluqlarda, meşə 

talalarında, bulaq kənarlarında və subalp çəmənliklərdə yayıl- 

mışdır. Bitki nümunələri və toxumları Biçənək kənd ətrafından 

(1800 m), Küküdağ dərələrindən toplanılmışdır. 

Kimyəvi tərkibi .Bitkinin köklərində 0,1%, meyvələ- 

rində 1,8% efir yağı, kumarinlərdən umbelliferon, sfondin, ber- 

qapten, skopoletin, biakangelisin, marmezin, angelisin, izober- 

qapten və digərləri nə rast gəlinir. 

İstifadəsi. Hazırda bu baldırğan növlərindən qida məh- 

sullarının hazırlanmasında geniş istifadə edilir. Baldırğandan 

müxtəlif salatlar, sup və qatqılar hazırlanır. Yarpaq saplaqları 

və cavan çiçək zoğları təzə halda soyularaq yeyilir. Eyni za- 

manda həmin hissələr duza qoyulur, turşu kimi qışda istifadə 

edilir. Ayranaşı və qatıqaşının ayrılmaz tərkibinə daxildir. Adə- 

tən may-iyul aylarında bitkilərin yarpaq saplaqları və körpə çi- 

çək zoğları toplanır. 

91. Ön Asiya baldırğanı - Heracleum antasiaticum 

Manden. 

Sinonimləri:su baldırğanı. 
Gövdəsi 150 sm-dən hündür, üzəri qabırğalı şırımlıdır. 

Kökətrafı yarpaqları iri, bölümlü lələkvaridir. Sarğı və sarğıcıq 

yarpaqcıqları neştərvaridir. Çiçəkləri ağ və ya açıqçəhrayı 

rənglidir. Meyvələri yumru və enlidir. Orta dağlıq qurşağın su-

lu dərə və çəmənlərində yayılmışdır. Ç.və m. VII,VIII-VIII,IX. 

Bitki nümunələri, Batabat, Biçənək meşəsi, Naxçıvan çayın 

sahili, Kükü və Ərəfsə ətrafından toplanılmışdır. 

Kimyəvi tərkibi. Tərkibində 0,12-0,16% efir yağı, ku- 

marinlərdən sfondin, psoralen, knidisin, C, B, B2, B6 vitamin- 

ləri, flavonoidlərdən antozid, epuritin, flavantozid və 15% piyli 

yağ vardır. 

İstifadəsi. Hazırda bu baldırğan növlərindən qida məh- 

sullarının hazırlanmasında geniş istifadə edilir. Baldırğandan 

müxtəlif salatlar, sup və qatqılar hazırlanır. Yarpaq saplaqları 

və cavan çiçək zoğları təzə halda soyularaq yeyilir. Eyni za- 

manda həmin hissələr duza qoyulur, turşu kimi qışda istifadə 

edilir. Ayranaşı və qatıqaşının ayrılmaz tərkibinə daxildir. Adə- 

tən may-iyul aylarında bitkilərin yarpaq saplaqları və körpə çi- 

çək zoğları toplanır. 

92. İriçiçək baldırğan - Heracleum grandiflorum 

Stev. ex Bieb. 

Sinonimləri: baldırğan. 
Gövdəsi dərin şırımlı və qabırğalı, 20-40 sm hündürlü- 

yündədir. Aşağı yarpaqları barmaqvari üç bölümlü və ya paylı, 

yuxarıdakı payı üçpaylı və ya lələkvari paylıdır. 

Çətiri çox şüalıdır. Ləçəkləri ağ və ya bəzən çəhra- 

yımtıl, kənardakılar daha böyükdür. Orta dağlıq qurşağın daşlı 

yamac və quru dərələrində rast gəlinir. Ç.m.V,VII-VI,VIII. 

Aşağı və orta dağlıq qurşaqda yayılmışdır. Gilli və çınqıllı ya- 

maclarda, çay yataqlarında bitir. Bitki nümunələri Batabat mas- 

sivi, Havuş və Başkənd ərazilərindən toplanılmışdır. 

Kimyəvi tərkibi. Tərkibində 2,1% kumarin, 4,5% efir 

yağları, steroidlərdən β-sitosterin və s.maddələr vardır. 

İstifadəsi. Hazırda bu baldırğan növlərindən qida məh- 

sullarının hazırlanmasında geniş istifadə edilir. Baldırğandan 

müxtəlif salatlar, sup və qatqılar hazırlanır. Yarpaq saplaqları 

və cavan çiçək zoğları təzə halda soyularaq yeyilir. Eyni 

zamanda həmin hissələr duza qoyulur, turşu kimi qışda istifadə

edilir. Ayranaşı və qatıqaşının ayrılmaz tərkibinə daxildir. 

Adətən may-iyul aylarında bitkilərin yarpaq saplaqları və körpə 

çiçək zoğları toplanır. 

Dorema- Dorema D.Don. Hündürlüyü 2,5-3 m olan 

çılpaq bitkidir. Gövdəsi yoğun, girdə, budaqları uzanandır. 

Yarpaqları üçbucaq yumurtavari, üçlü lələkvari parçalı, seq- 

mentləri uzunsov neştərvari, sivriləşmiş və aşağı qaçandır. Çə- 

tiri dəstəşəkillidir. Çiçək ayaqcığı çiçəklərə bərabərdir. Ləçək- 

ləri çılpaq və ağımsov- sarımtıldır. Meyvəsi çılpaq və göydür. 

93. Çılpaq dorema-Dorema glabrum Fisch & 

C.A.Mey. 

Hündürlüyü 2,5-3 m olan çılpaq bitkidir. Gövdəsi yo- 

ğun, girdə budaqları uzanandır. Yarpaqları üçbucaq yumurta- 

vari, üçlü lələkvari parçalı, seqmentləri uzunsov neştərvari, siv- 

riləşmiş və aşağı qaçandır. Çətiri dəstəşəkillidir. Çiçək ayaqcığı 

çiçəklərə bərabərdir. Ləçəkləri çılpaq və ağımsov- sarımtıldır. 

Meyvəsi çılpaq və göydür. Düzənlikdə, aşağı və orta dağlıq 

qurşaqda quru dərələrdə rast gəlinir. Bitki nümunələri Kotam, 

Noxud dağ, Qara dərə, Tənənnəm düzü, Şahbulaq, Sarı qaya və 

Kükü ərazilərindən toplanılmışdır. Həmçinin Darıdağ müalicə 

sanatoriyasının ətrafından 19 iyun 2008-ci il tarixdə çılpaq do- 

remanın toxumları yığılmışdır. Topladığımız toxumlar orta və 

uzun müddət saxlanmaq üçün AMEA Genetik Ehtiyatlar İnsti- 

tutunun nəzdində fəaliyyət göstərən Milli Genbanka təhvil ve- 

rilmişdir. 

Kimyəvi tərkibi. Tərkibində 0,09-0,12% efir yağları, ku- 

marinlərdən izopsoralen, flavonoidlər, köklərində 19% qətran, 

terpenoidlərdən pleozid, və digər maddələr vardır. 

İstifadəsi. Qida məqsədi ilə ilk yazda yaşıl hissələri 

toplanır. Toplanılmış bitkilərdən təzə halda istifadə etmək 

mümkündür. Eyni zamanda saplaqlı yarpaqları və cavan zoğ- 

ları suda azca portlədilərək salatlar hazırlanır və ya duza qoyu- 

lur. Turşuya qoyulmuş məmulat xüsusi qablara yığılaraq qışa 

tədarük edilir. İstifadə üçün may ayında toplanır.

Dağrazyanəsi - Lazer Borkh. Çoxillik bitkilər olub, 

yarpaqları üçlü parçalıdır. Kasacığın dişciyi üçbucaqşəkilli, 

ləçəkləri ağ və aydın dırnaqcıqlı, meyvələri uzunsovdur. Cinsin 

Azərbaycanda 1 növü, Naxçıvan MR-də 1 növü yayılmışdır. 

94. Üçdilim dağrazyanəsi - Lazer trilobum (L.) Borkh. 

Gövdəsi 60 sm-dən hündür, incə şırımlı və göyümtüldür. 

Kökətrafı yarpaqları iki-üç qat üçlü parçalı, 3 bölümlü, kənar- 

ları dişcikli, yuxarı yarpaqları oturaq, şişkin qınlı və az par- 

çalıdır. Çətiri 15-20 şüalıdır. Ləçəkləri ağ və dırnaqcıqlıdır. 

Orta dağlıq qurşağın meşə və kolluqlarında rast gəlinir. Ç. və 

m. V,VII-VII,VIII. Aşağı və orta dağlıq qurşaqlarda meşələrdə, 

kolluqlarda, yarğanlı yamaclarda yayılmışdır. Bitki nümunələri 

Nursu, Göynük, Şurut, Qaradərə ərazilərindən toplanılmışdır. 

Kimyəvi tərkibi. Köklərində seskviterpen laktanoidlərin- 

dən lazerolid, izolazerolid, lazolid, lazerin, trilobolid, poliase- 

tilen birləşmələri, fenol və törəmələrindən krokaton, aşı mad- 

dələri, kumarinlər, efir yağları, vitamin C və digər maddələr 

vardır. 

İstifadəsi. Üçdilim dağ razyanəsinin cavan çiçək 

zoğları təzə halda yarpaqlardan təmizlənərək yeyilir. Erkən 

yazda yaşıl hissələrindən müxtəlif salatlar hazırlayırlar. 

Ehtiyatı kifayət qədərdir. Toxumvermə sentyabrın sonlarına 

kimi davam etdiyindən növün yayıldığı ərazilərin qış otlarları 

üçün saxlanılması məqsədəuyğundur. 

Tibbi əhəmiyyəti. Dərman məqsəli ilə kökü yarpaq və 

meyvələrindən istifadə olunur. Xalq təbabətində meyvələrindən 

çay dəmləyib, ürək ağrılarında sakitləşdirici dərman kimi içir- 

lər. Qurudulmuş yarpaqlarından və köklərindən dəmləmə, bi- 

şirmə hazırlayıb, malyariya xəstəliyində, soyuqdəymələrdə 

hərarətsalıcı və ağrıkəsici vasitə kimi işlədirlər. 

Tikanburun - Echinophora L. Yarpaqları iki-üç qat lə- 

ləkvari, çoxillik bitkilərdir. Çiçəkləri müxtəlif cinsli, meyvə ve- 

rən çiçəkləri 5 iri iti dişcikli kasacıqlı, erkəkcikli çiçəkləri 2 da- 

ha iri xarici və 3 kiçik daxili dişcikli kasacıqlıdır. Ləçəkləri ağ

və ya sarı, yuxarısı oyuqludur. Meyvələri uzunsovdur. Cinsin 

Azərbaycanda 2 növü, Naxçıvan MR-də 2 növü yayılmışdır. 

95. Şərq  tikanburunu  -  Echinophora  orientalis 

Hedge & Lamond. 

Sinonimləri: təkəsaqqalı. 
Gövdəsi çılpaq, incə şırımlı və sıx yarpaqlıdır. Yarpaq- 

ları yumurtavari-uzunsov, iki-üç qat lələkvari və incə sapvari 

paylı, yarpaq saplaqları qısa qınlı, yuxarıdakılar oturaqdır. 

Sarğı yarpaqları 5 ədəd olub, xətti-neştərvaridir. Ləçəkləri ağ 

və ya çəhrayıdır. Orta dağlığın quraq, daşlı-qayalı ərazilərində 

yayılmışdır. Ç.və m. VII,VIII-IX. 

Aşağı və orta dağlıq qurşaqda yayılmışdır. Quru daşlı 

və qayalı yamaclarda bitir. Dağ yollarının kənarlarında, yarğan- 

larda rast gəlinir. Bitki nümunələri Şurut, Mahmudoba, Göy- 

nük ərazilərindən toplanılmışdır. 

Kimyəvi tərkibi. Tərkibində 1,02% efir yağları, aşı mad- 

dələri, 0,02% kumarinlər vardır. 

İstifadəsi. Xalq arasında təkəsaqqalı da adlanır, çünki 

nazik, sapşəkilli uzun yarpaqları təkə saqqalını xatırladır. Kör- 

pə çiçək zoğlarıı iyun-iyul aylarında toplanır. Yığılmış hissələr 

yarpaqlardan təmizlənərək təzə halda istifadə edilir. Tərkibində 

C vitamini olduğundan iştahgətirici kimi qəbul edilir. 

Tibbi əhəmiyyəti.Bitkinin yerüstü orqanları sidik kisəsi 

və öd daşı xəstəliklərində istifadə olunur. 

96. Sibtorp tikanburunu-Echinophora sibthorpiana 

Guss. 
Sinonimləri: təkəsaqqalı. 

Gövdəsi çılpaq, azca şırımlı və sıx yarpaqlıdır. Yarpaq- 

ları yumurtavari-uzunsov, iki-üç qat lələkvari və incə sapvari 

paylı, yarpaq saplaqları qısa qınlı, yuxarıdakılar oturaqdır. Sar- 

ğı yarpaqları 5 ədəd olub, xətti-neştərvaridir. Ləçəkləri ağ və ya 

çəhrayıdır. Orta dağlığın quraq, daşlı-qayalı ərazilərində 

yayılmışdır. Ç.və m. VII,VIII-IX. Düzənlikdə, aşağı və orta 

dağlıq qurşaqda Nursu, Nəhəcir, Gal ərazilərində yayılmışdır. 

Arx kənarlarında, qumlu və quru yerlərdə bitir. 

Kimyəvi tərkibi. Tərkibində 1,02% efir yağları, aşı mad- 

dələri, 0,02% kumarinlər vardır. 

İstifadəsi. Xalq arasında təkəsaqqalı da adlanır, çünki 

nazik, sapşəkilli uzun yarpaqları təkə saqqalını xatırladır. Kör- 

pə çiçək zoğlarıı iyun-iyul aylarında toplanır. Yığılmış hissələr 

yarpaqlardan təmizlənərək təzə halda istifadə edilir. Tərkibində 

C vitamini olduğundan iştahgətirici kimi qəbul edilir. 

Tibbi əhəmiyyəti. Xalq təbabətində həlimindən ilan 

sancmaslnda istifadə edirlər. 

Dişəvər - Anthriscus Pers. Bir, iki və ya çoxillik, yar- 

paqları mürəkkəb parçalıdır. Kasacığın dişciyi nəzərə çarpmır. 

Ləçəkləri ağ, geniş tərs yumurtavari, yuxarısı oyuqlu və içəriyə 

qatlanmış dilciklidir. Meyvələri uzunsov, yanlardan basıq və 

buruncuqludur. Cinsin Azərbaycanda 4 növü, Naxçıvan MR- 

də 2 növü yayılmışdır. 

97. Uzunburun dişəvər-Anthriscus cerefolium Hoffm. 

Birllik bitkidir. Gövdəsi düz,budaqlanan və 40-60 sm 

hündürlükdədir. Yarpaqları üçbucaq yumurtavari, iki-üç qat 

lələkşəkilli yumurtavari paylara parçalı, bunlar da yumurtaşə- 

killi lələkvari paycıqlı, aşağı yarpaqları uzun saplaqlı, yumşaq 

tülcüklü, kənarları pərdəli qınlı, yuxarı yarpaqları balaca 

olub,uzunsov kirpikcikli qınlarda oturubdur. Çətiri 2-4 şüalı, 

sarğısız, sarğıcıq birtərəfli, 1-4 xətti neştərvari, kənarları pərdə- 

li və kirpikcikli yarpaqcıqlardan ibarətdir. Ləçəkləri ağdır. 

Meyvələri xətti və buruncuqludur. Ç. V-VI, m.VI(VII). Orta 

dağ qurşağına qədər meşə və kolluq ərazilərdə yayılmışdır. 

Kimyəvi tərkibi. Bitkinin tərkibində kumarin, flavanoid- 

lər, karbohidratlar, fenol və yağ turşuları, aromatik birləşmələr, 

saponinlər, qlükozidlər, meyvələrində xoş iyli efir yağı və yağ 

(11,9%), yarpaqlarında vitamin C və karotin vardır. Tərkibin- 

də alifatik karbohidrogenlər, poliasetilen birləşmələri vardır.

İstifadəsi. Bişirilmiş kök və yarpaqları qida kimi istifa- 

də olunur. Erkən yazda toplanmış yarpaqlarından salat hazır- 

lanır. Cavan gövdələrinin qabığı soyularaq çiy-çiy yeyilir, sup 

və ya borş bişirilir. 

98. Meşə dişəvəri-Anthriscus sylvestris Hoffm. 

Yoğun köklərə malik, çoxillik bitkidir. Gövdəsi düz, 

qabırğalı, daxili dolu, aşağısı ağ tükcüklü, yuxarısı çılpaq olub, 

40-60 sm hündürlükdədir. Kökətrafı yarpaqları tükcüklü sap- 

laqlı, üçbucaqşəkilli, üçqat lələkvari yarılmış, yarpaq ayasının 

axırıncı payı yumurtaşəkilli, lələkvari kəsilmiş, damar boyu 

sərt tükcüklü, yuxarıdakı yarpaqları oturaq olub, tükcüklü 

qınlıdır. Çətiri 8-11 nazik və çılpaq şüalı, sarğısız, çətircikləri 

sarğıcıqlı, 5 yumurtaşəkilli, sivri, kənarları kirpikcikli ləçək- 

lidir. Çiçəkləri ağ, meyvələri çılpaq və ya qısa tikancıqlıdır.Ç. 

V-VI, m. VII(VIII). Meşə və kolluq ərazilərdə yayılmışdır. 

Kimyəvi tərkibi. Bitkinin tərkibində kumarin (0,3%), 

flavanoidlər, karbohidratlar, fenol və yağ turşuları, aromatik 

birləşmələr, saponinlər, qlükozidlər, meyvələrində xoş iyli efir 

yağı (2,1%) və yağ (21,8%), yarpaqlarında vitamin C (337 mq 

%) və karotin(50mq%) vardır. Bundan əlavə bitkinin tərkibində 

üzvi turşulardan (Z)-2-angeloiloksimetilbuten-2, terpenoidlər- 

dən α-pinen, β-mirsen, (+)-limonen, terpinolen, seskviterpen- 

lər, steroidlərdən siqmasterin, β-sitosterin, kampesterin, aroma- 

tik birləşmələrdən benzaldehid, fenol və törəmələrindən kroka- 

ton, antriskuzin, liqnanlar, ftalidlər və antosianlar da vardır. 

İstifadəsi. Bişirilmiş kök və yarpaqları qida kimi isti- 

fadə olunur. Erkən yazda toplanmış yarpaqlarından salat hazır- 

lannır. Cavan gövdələrinin qabığı soyularaq çiy-çiy yeyilir, sup 

və ya borş bişirilir. 

İlankölgəsi - Ferula L. Yarpaqları üç qat parçalı, çoxil- 

lik bitkilərdir. Kasacığın dişciyi nəzərə çarpmır. Ləçəkləri oval 

və ya uzunsov, sarımtıl və ya ağımtıldır. Cinsin Azərbaycanda 

7 növü, Naxçıvan MR-də 4 növü yayılmışdır. 

99. Şoviç ilankölgəsi -Ferula szovitsiana DC

Sinonimləri: Keçi çaşırı, sobu. 

Yoğun köklü çoxillik bitkidir. Gövdəsi incə, silindrik, 

əsası qurumuş yarpaqların lifli qalıqları ilə örtülmüşdür. Aşağı- 

sından və ya ortadan budaqlanandır. Aşağı yarpaqları növbəli, 

digərləri qarşılıqlı, yuxarıdakılar dəstəşəkillidir. Kökətrafı yar- 

paqları qısa saplaqlı, geniş üçbucaqşəkilli, üçlü parçalı, ilk seq- 

mentləri iki-üç qat lələkvari xırda, geniş, küt yumurtavari və ya 

üçbucaqşəkilli pərli bölümlü, gövdə yarpaqları xırdalan, uzun- 

sov parlaq kağızşəkilli qınlıdır.Mərkəzi çətir oturaq və ya qısa 

ayaqcıqlı, 5-11 şüalı, yandakılar 1-3 şüalı və uzun ayaqcıqlıdır. 

Çətircikləri qısa pərdəli düşən yarpaqcıqlı sarğıcıqlıdır. Ləçək- 

ləri xırda, xarici tükcüklüdür. Yarım meyvələri uzunsov ellip- 

tikdir. Ç. V-VI, m.VII. Aşağı və orta dağlıq qurşaqların əhəng- 

li quru yamaclarında yayılmışdır. 

Kimyəvi tərkibi. Bitkinin yerüstü hissələrinin tərkibində 

seskviterpenoidlərdən vanilat epoksiyaş-keanadiol, ferolin, fe- 

derin, malafil, vanilat lanserodiol, 8-vaniloiltovarol, 8-n-hid- 

roksibenzoilşiromodiol, rubaferidin, ferotsinin, 6-β-n-hidroksi- 

benzoiloksigermakradien-1, ku-marinlər, ali yağ turşularından 

miristin, palmitin, stearin, 5,5% efir yağı, alifatik karbohidro- 

genlər, flavonoidlər və triasilqliserollar vardır. 

İstifadəsi. Gövdəsi bişirilərək yeyilir, soğanla və yu- 

murta ilə qovrularaq istifadə olunur. Yarpaq saplaqları mari- 

nadlaşdırılaraq istifadə olunur.Duza qoyulur. 

Turgen - Turgenia Hoffm. Birillik cod tükcüklü, yar- 

paqları qınlarda oturan, lələkvarıi bölümlü, ləçəkləri ağ və qır- 

mızımtıl, meyvələri ovalşəkilli bitkilərdir. Azərbaycanda, o 

cümlədən Naxçıvan MR-də bir növü yayılmışdır. 

100. Enliyarpaq turgen-Turgenia latifolia (L.) 

Hoffm. Birillik, sərt tükcüklü bitkidir. Gövdəsi 20-40 sm hün- 

dürlükdə, düz, sərt tükcük və tikancıqlı, budaqlanan bitkidir. 

Yarpaqları oturaq və qınlı, hər iki tərəfi tükcüklü, alt tərəfdə 

damar boyu tikancıqlı, lələkvari parçalı və uzunsov lələkvari 

hissələrə bölünmüşdür. Çətiri 2-5 qabırğalı və sərt tükcüklü

şüalıdır.Sarğı və sarğıcıq yarpaqcıqları 5 ədəd, yumurtavari 

neştərşəkilli və kənarları ağımtıl pərdəlidir. Kasacığın dişciyi 

üçbucaqşəkilli və sivridir. Ləçəkləri ağ və ya qırmızımtıldır. 

Meyvəsi yumurtaşəkillidir. Ç.V-V, m.VI-VII. Orta dağ qurşa- 

ğına qədər quru ərazilərdə yayılmışdır. 

İstifadəsi. Cavan gövdə və yarpaqları sirkə ilə marinad- 

laşdırılır və tərəvəz kimi istifadə olunur. 

Tormeyvə - Cymbocarpum DC. ex C.A. Mey. Bir-ikiil- 

lik, yarpaqları iki-üç qat lələkvari parçalı və xətti paycıqlı, sarğı 

və sarğıcıqlı yarpaqcıqlı bitkilərdir. Kasacığın dişciyi nəzərə 

çarpmır. Ləçəkləri ağ və ya çəhrayı, tərs ürəkvari, daxilə qat- 

lanmış paylıdır. Meyvələri elliptik və arxadan basıqdır. Cinsin 

Azərbaycanda 1 növü, Naxçıvan MR-də 1 növü yayılmışdır. 

101. Şüyüdvari tormeyvə-Cymbocarpum anethoides 

DC. ex C.A.Mey. 

Birillik, incə köklü, çılpaq bitkidir. Gövdəsi (5) 8-25 

(40) sm hündürlükdə, çox zaman əsasında budaqlanandır. Yar- 

paqları saplaqlı, yumurtaşəkilli, üçqat lələkvari parçalı, iti sap- 

şəkilli paylı, yuxarıdakı yarpaqları kiçik olub, qısa, kənarları 

geniş ağ pərdəli qın üzərində oturmuşdur. Çətiri (4) 6-15 fərqli 

uzunluqda uzun şüalıdır. Sarğı və sarğıcıq (1) 3-7 ədəd sivri 

yarpaqcıqlıdır. Ləçəkləri ağ və ya çəhrayıdır. Meyvələri ellip- 

tikdir. Ç.V-VI(VII), m. VI-VII. Aşağı qurşağın quru ərazilə- 

rində yayılmışdır. 

Kimyəvi tərkibi. Yerüstü hissələrinin tərkibində 0,05% efir 

yağı vardır. Efir yağının tərkibində kamfen, limonen, sabinen, 

dausen, ilangen, kurkumen, kariofillen və izoelemisin vardır. 

İstifadəsi. Ət yeməklərinə qatqı kimi əlavə olunaraq 

yeməyin dadını ətirləndirir. 

Oxlivə-Smyrnium L. Kasacıq dişciyi bilinmir. Ləçək- 

ləri yaşılımtıl-sarı, uzunsov tərs yumurtavari, yuxarısı əyridir. 

Meyvələri yetişdikdə qaralır. İlkin qabırğa sapşəkilli, ikinci nə- 

zərə çarpmır. Kökü  yumurtavari və ya kürəşəkilli yoğunla-

şıbdır. Gövdəsi düz, budaqlanan, til boyu qanadlıdır. İkillik çıl- 

paq bitkidir. 

102. Dəlinmişyarpaq oxlivə-Smyrnium perfoliatum L. 

İkillik çılpaq bitkidir. Kökü yumurtavari və ya kürəşə- 

killi yoğunlaşıbdır. Gövdəsi düz, budaqlanan, 80 sm hündür- 

lükdə və til boyu qanadlıdır. Kökətrafı yarpaqları saplaqlı, iki- 

qat və ya üçqat üçlü bölümlü, yumurtavari, dişcikli yarpaqcıq- 

lıdır. Gövdə yarpaqları oturaq, yumurtavari, dərin ürəkvari 

əsaslı, üçlü, üçbölümlü və ya üçpərli, kənarları kələkötür diş- 

cikli, yuxarıdakı yarpaqları tam və gövdəni qucaqlayandır. Çə- 

tiri ayaqcıqlı və ya oturaq olub, 6-10 şüalıdır. Sarğısı və sarğı- 

cığı yoxdur. Ləçəkləri yaşılımtıl sarıdır. Ç.V-VI, m. VI-VII. 

Orta qurşağın meşə və kolluqlarında yayılmışdır. 

Kimyəvi tərkibi. Bitkinin tərkibi seskviterpenoidlərdən 

1-β-asetoksieudesmatrien-3,7(11),8-olid-8,12, furodien, qer- 

makron, eremofilan, qermakran, eudesman, 1β,10α,4α, 5β- 

diepoksi-8β-izobutoksiqlexamanolid və istanbulin A, steroid- 

lərdən siqmasterin və digər maddələrlə zəngindir. Bundan 

əlavə yerüstü hissələrində flavonoidlər, meyvələrində 0,7% efir 

yağı və 16,6% piyli yağ vardır. 

İstifadəsi. Ətli kökü və yarpaqları çox aromatlıdır. 

Salatlara çox gözəl dad verir. Sup bişirdikdə gözəl və ətirli iy 

üçün əlavə olunur. 

Yalançı cirə - Pimpinella L. Yarpaqları lələkvari və ya 

iki-üç qat lələkvar parçalı bitkilərdir. Kasacığın dişciyi nəzərə 

çarpmır. Ləçəkləri ağ, nadirən çəhrayı, yuxarısı oyuqlu və içə- 

riyə qatlanmış paycıqlıdır. Cinsin Azərbaycanda 14 növü, Nax- 

çıvan MR-də 11 növü yayılmışdır. 

103. Daşdələn yalançı cirə-Pimpinella saxifraqa L. 

Çoxillik, qısa tükcüklü və kəndir şəkilli köklərə malik- 

dir. Gövdəsi əsasından keçən ilki yarpaqların qara-qonur lifləri 

ilə örtülü, düz, silindrik, şırımlı, sadə və ya az budaqlanandır. 

Kökəyrafı yarpaqları rozetşəkilli saplaqlı, lələkşəkilli, 4-5(6) 

cüt oturaq, girdə yumurtaşəkilli, küt, dişcikli və ya bölümlü

dişcikli yarpaqcıqlı olub, sonuncu üçpərli və ya üçbölümlüdür. 

Gövdə yarpaqları kökətrafı yarpaqlardan az, ikiqat lələkvari 

bölümlü, dar neştərvari və ya xətti paylı, yuxarıdakı gövdə 

yarpaqları güclü kiçilmiş ayalı, balaca xətti paylı və uzun 

qınlıdır. Çətiri 7-11 (16) qısa şüalıdır. Sarğı və sarğıcıq yoxdur 

və ya sarğısı tək yarpaqlıdır. Ləçəkləri ağ və ya çəhrayı, xarici 

ağımsov və azca yumşaq tükcüklüdür. Toxumu çılpaq və yu- 

murtaşəkilli, sütuncuq uzundur. Ç.VII-VIII, m.VIII. Subalp və 

alp qurşaqların çəmənlərində rast gəlinir. 

Kimyəvi tərkibi. Köklərində və yerüstü hissələrində kuma- 

rinlərdən umbelliferon, flavonoidlərdən rutin, kversetin, pendulin, 

penduletin, izokversitrin, 3-O-rutinozid kempferol, 7-O-β-D-qlü- 

kozid apigenin, karbohidratlardan umbelliferoza vardır. Köklərin- 

də efir yağları, poliasetilen birləşmələri, aromatik birləşmələrdən 

propilbenzol, fenol və törəmələrindən izoevgenol, psevdoevgenol, 

kumarinlərdən pimpinellin, izopimpinellin, izoberqaptin, umbelli- 

feron, ksantotoksin, vitamin C və 29% piyli yağ vardır. 

Tibbi əhəmiyyəti. Xalq təbabətində dəmləməsindən mə- 

də qüvvətləndirici, sinə ağrılarını kəsici,istilik düşürücü dər- 

man kimi istifadə olunur. Dəmləməsi və məlhəmi göy öskürək- 

də, baş ağrılarında, köpmədə, badamcıq iltihabında, çibanların 

sağaldılmasında işlədilir. 

İstifadəsi. Təzə yarpaqlarından salat, sup bişirilir. Aro- 

matlı kök və toxumları ədviyyə kimi ət və tərəvəz yeməklərinə 

vurulur. Tərəvəz, balverən və dərman bitkisidir. 

104. Ətirli yalançı cirə-Pimpinella aromatica Bieb. 

İkillik, qısa və sıx boztükcüklü bitkidir. Gövdəsi qal- 

xanvari budaqlanmışdır. Kökətrafı vəaşağı gövdə yarpaqları 

uzun saplaqlı, uzunsov, lələkvari, 3-5(7) cüt tərs yumurtavari 

pazşəkilli yarpaqcıqlıdır. Gövdə boyu yarpaqları kiçilən, 

uzunsov qınlı və lələkvari bölümlüdür. Çətiri 5-10 şüalıdır. 

Sarğısı və sarğıcığı yoxdur. Ləçəkləri təmiz ağ rəngli və arxası 

sıx tükcüklüdür. Meyvələri elliptik olub, yanlardan basıqdır.

Ç.VI-VII, m. VII-VIII. Orta dağ qurşağının daşlı, gilli və kollu 

yamaclarında yayılmışdır. 

Kimyəvi tərkibi. Tərkibində flavonoidlərdən rutin, 

kversetin, pendulin, penduletin və 1,5-3% efir yağı vardır. 

Yağın əsas tərkib hissəsi (80%) anetol, metilxavikol, zirə alde- 

hidi və zirə turşusundan ibarətdir. Köklərində kumarinlər və 

meyvələrində efir yağından başqa 28%-ə qədər piyli yağ var- 

dır. Tərkibi aromatok ətirli maddələrlə zəngindir. 

İstifadəsi. Ətirli yalançı cirənin yetişmiş meyvələri 

güclü aromatik iyə malikdir. Yeməklə, peçenye və çörəyə qat- 

qı kimi əlavə olunur. Plov və dolmanın dadını gözəlləşdirmək 

üçün yetişmiş meyvələrindən istifadə olunur. 

Zirə - Carum L. 

İki və ya çoxillik bitkilər olub, yarpaqları iki və ya üç- 

qat lələkvaridir.Kasacığın dişciyi nəzərə çarpmır. Ləçəkləri ağ 

və ya çəhrayıdır. Meyvələri uzunsov-yumurtavari və ya uzun- 

sov, yanlardan basıq və küt qabırğalıdır. Cinsin Azərbaycanda 

3 növü, Naxçıvan MR-də 2 növü yayılmışdır. 

105. Adi zirə-Carum carvi L. 

İkillik və ya çoxillik, kökləri yoğunlaşmış,çılpaq bitki- 

dir. Gövdəsi düz, şırımlı və yuxarıda budaqlanandır. Yarpaqları 

uzunsov, aşağıdakılar uzun saplaqlı, yuxarıdakılar daha qısa, 

əsası qında genişlənən, kənarları pərdəli, iki və ya üçqat lələk- 

vari bölümlü, axırıncı payı neştərvari xətti və ya ancaq xətti 

olub, sivriləşmişdir. Çətiri 5-15 qeyri bərabər çılpaq şüalıdır. 

Sarğı və sarğıcığı yoxdur və ya sarğısı 1-3 bizvari yarpaqcıqlı- 

dır. Ləçəkləri ağ və ya çəhrayımtıldır. Meyvələri azca əyridir. 

Ç.VI-VII, m. VII-VIII. Subalp və alp qurşağın meşə, çəmən və 

su sahillərində yayılmışdır. 

İstifadəsi. Ətirli toxumları yeməklərə əlavə olunur, 

cavan gövdələrindən sup bişirilir. 

Tibbi əhəmiyyəti. Zirə toxumu dəmləmə və toz şəklində 

həzmetməni artırır, köpü aradan qaldırır, bağırsaqlarda əmələ 

gələn çürümənin qarşısını alır. Meyvələri bakterisid, spazmo-

litik, ödqovucu və iltihabı aradan qaldırıcı təsirə malikdir. Böy- 

rək xəstəliklərində və pankreatitdə istifadə olunur. 

Kimyəvi tərkibi. Tərkibində karbohidratlardan umbelli- 

feroza, poliasetilen birləşmələrindən falkarindiol, falkarinolon, 

kumarinlərdən (0,05%) umbelliferon, skopoletin, herniarin, fla- 

vonoidlərdən kversetin, izoramnetin, 3-qlükozid kversetin, 3- 

qlikuronid kversetin, rutin, qlikozid izoramnetin, vitamin C, 

fenolkarbon turşuları və törəmələri də vardır. Meyvələrinin 

tərkibində 3-7% efir yağları, yerüstü hissələrinin tərkibində 30- 

50% karvon, limonen, karvakrol və digər maddələr vardır. 

Cədvəl 8. 

Kərəvüzkimilər fəsiləsinə aid olan yabanı tərəvəz 

bitkilərinin istifadə üçün yığım vaxtları 

 

 

№ 

 

Taksonun adı 

 

İstifadə olunan hissə 

İstifadə 

üçün 

yığım 

dövrü 

1 
Chaerophyllum 
aureum 

Körpə bitkilər və 
cavan çiçək zoğları 

IV,VII 

2 Ch. bulbosum 
Kökümsovları və 
cavan zoğları 

IV-VII 

3 Prangos acaulis 
Yarpaq saplağı və 
körpə bitkilər 

V-VI 

4 P. uloptera 
Yarpaq saplağı və 
körpə bitkilər 

V-VI 

5 
Cachrys 
microcarpa 

Yarpaq saplağı və 
cavan zoğları 

V-VI 

6 
Eryngium 
campestre 

Cavan zoğları V-VI 

7 E. billardieri 
Cavan zoğları və 
kökləri 

V-VI 

8 E. planum Cavan zoğları V-VI 

9 Bifora radians Cavan bitkilər V-VI 

10 
Heracleum 
trachyloma 

Yarpaq saplağı və 
cavan çiçək zoğları 

VI-VII 

11 H. antasiaticum 
Yarpaq saplağı və 

cavan çiçək zoğları 
VI-VII 

12 
Heracleum 

pastinacifolium 

Yarpaq saplağı və 

cavan çiçək zoğları 
VI-VII 

13 H. grandiflorm 
Yarpaq saplağı və 

cavan çiçək zoğları 
VI-VII 

14 Laser trilobum Cavan bitkilər VI-VII 

15 Daucus corota Kökümsovları V-VI 

16 Dorema glabrum 
Yarpaq saplağı və 

cavan zoğları 
V-VI 

17 
Stenotaenia 
macrocarpa 

Cavan zoğları VI-VII 

18 
Echinophora 
orientalis 

Cavan çiçək zoğları VI-VII 

19 E. sibthorpiana  VI-VII 

20 Carum carvi Cavan zoğları V-VI 

21 
Pimpinella 
aromatica 

Cavan zoğları V-VI 

22 P. saxifraqa Cavan zoğları V-VI 

23 
Smyrnium 
perfoliatum 

Cavan zoğları V-VI 

24 
Cymbocarpum 
anethoides 

Cavan zoğları V-VI 

25 Turgenia latifolia Cavan zoğları V-VI 

26 Ferula szovitsiana Cavan zoğları IV-V 

27 
Anthriscus 
sylvestris 

Cavan zoğları V 

28 
Anthriscus 
cerefolium 

Cavan zoğları V 

29 Falcaria vulgaris 
Körpə bitkilər və 

cavan zoğları 
IV- V 

Asterkimilər- Asteraceae Bercht et J. Presl. Dünya 

florasında cins və növlərinin sayına görə örtülütoxumlu 

bitkilər içərisində birinci yeri tutur. Dünyanın bütün yerlərində, 

xüsusən mülayim və subtropik iqlimli ölkələrdə yayılan 1250- 

1300 cinsdə birləşən 25 min növü vardır. Azərbaycan 

florasında 135 cinsə aid 599 növü [24, c. 3, 45-46], Naxçıvan 

MR florasında isə 89 cinsə aid 337 növü yayılmışdır [96, 163- 

179]. Bir sıra bitkilik tiplərində (səhra, yarımsəhra, bozqır, 

çəmən və s.) fəsilənin növləri dominant rol oynayır. 

Qazıntı halında yaxın geoloji dövrlərdən tapılması, 

növlərin sayına görə çox zəngin olması, fəsilənin təkamül 

etibarı ilə cavan olduğunu göstərir. Qafqaz regionunda və o 

cümlədən Azərbaycanda fəsilənin monoqrafik tədqiqi və onun 

ayrı-ayrı cinsləri üzrə yeni tədqiqatlar azdır. Fəsilə ənənəvi 

olaraq iki yarımfəsiləyə bölünür: 

1. Boruçiçəklilər (Tubuliflorae və ya Asteroidae) 

2. Dilcikçiçəklilər (Liguiflorae və ya Cichorioideae) 

Birinci yarımfəsiləyə daxil edilən növlərin çiçək 

qruplarında (səbətlərdə) olan çiçəklər boruşəkilli və ya səbətdə 

ortada yerləşən çiçəklər boru, kənarda yerləşən çiçəklər dil- 

cikşəkilli və ya qıfşəkilli çiçəklər olur. Demək olar ki, hamısı 

südləyənsiz bitkilərdir. İkinci yarımfəsiləyə səbətləri ikicinsli 

dilcikşəkilli çiçəklərdən təşkil olunmuş növlər daxildir. Süd- 

ləyənli bitkilərdir. 

Beləliklə, 2006-2015-ci illərdə edilən ekspedisiyalar 

zamanı fəsiləyə mənsub olan bitki nümunələri toplanılmış, 

onların növ tərkibi müəyyənləşdirilmişdir. Aparılan tədqiqatlar 

nəticəsində muxtar respublika florasında Asterkimilər fəsilə-

sinə aid olan 24 cinsdə birləşən 33 növ yabanı tərəvəz bitki- 

sinin sistematik tərkibi dəqiqləşdirilmiş, onların yayılma sahə- 

ləri və təbii ehtiyatları müəyyən edilmişdir. 

Asteraceae fəsiləsinə aid olan yabanı tərəvəz bitkiləri 

cinslər üzrə: Scorzonera L.- 4, Tragopogon L. - 4, qalan 31 

cinsin isə hər biri bir növlə təmsil olunur. 

Tədqiqatlara əsasən fəsiləyə mənsub olan yabanı tərə- 

vəz bitkilərinin bioekoloji xüsusiyyətləri öyrənilmişdr. Fəsiləyə 

mənsub olan yabanı tərəvəz bitkiləri müxtəlif iqlim şəraitinə 

uyğunlaşmışlar. Onların ekoloji qruplar üzrə yayılması müəy- 

yən edilmiş, istifadə üçün yığım vaxtları dəqiqləşdirilmişdir 

(Cədvəl 9 və 10). 

Cədvəl 9. 

Asteraceae fəsiləsinə mənsub olan yabanı tərəvəz bitkilərinin 

bioekoloji xüsusiyyətləri 

1 Gundelia tournefortii çoxillik Hk Ks Mz 

2 Tanacetum canescens çoxillik Hk Ks 

3 Echinops shaerosephalus çoxillik Hk Ks 

4 Arctium lappa çoxillik Hk Ks 

5 A.tomentosum ikiillik Hk KsMz 

6 Onopordum acanthium ikiillik Hk KsMz 

7 Carduus thoermeri ikiillik Hk MzKs 

8 Scorzonera leptophylla ikiillik Hk KsMz 

9 S. latifolia çoxillik Hk MzKs 

10 S. cana çoxillik Hk Ks 

11 S. laciniata çoxillik Hk MzKs 

12 Tragopogon marginatus ikiillik Hk KsMz 

13 T. latifolius çoxillik Hk MzKs 

14 T. sosnowskyi ikiillik Hk Mz 

15 T.gramminifolius ikiillik Hk Ks 

16 Taktajaniantha pusilla çoxillik Hk MzKs 

17 Tussilago farfara çoxillik Hk MzKs 

18 Taraxacum officinale çoxillik Hk MzKs 

19 Achillea tenuifolia çoxillik Hk Mz 

20 A. millefolium çoxillik Hk Ks 

21 Centaurea behen çoxillik Hk Ks 

22 Cousinia microcephala ikiillik Hk Mz 

23 Chondrilla juncea çoxillik Hk Ks 

24 Sonchus oleraceus birillik Th MzKs 

25 S. arvensis çoxillik Hk MzKs 

26 Cirsium elodes çoxillik Hk Ks 

27 İnula helenium çoxillik Hk Mz 

28 Artemisia vulgaris çoxillik Hk Mz 

29 Cichorium intybus çoxillik Hk Ks 

30 Picris hieracioides. 
Birillik, 
ikiillik 

Th Ks 

31 Leontodon hispidus çoxillik Hk MzKs 

32 Lapsana communis birillik Th MzKs 

33 Lactuca serriola 
Birillik, 
ikiillik 

Th Ks 

 

Qeyd: Ks-kserofit; Mz-mezofit; KsMz -kseromezofit; 

MzKs - mezokserofit. 

Cədvəl 9.-dan göründüyü kimi həyat formalarına görə 

21 növ çoxillik, 8 növ ikiillik, 2 növ birillik və 2 növ birillik 

və ya ikiillik, ekoloji qruplaşmasına görə 12 növ - Ks, 5 növ - 

Mz, 5 növ - KsMz, 11növ isə MzKs-dir. 

 

Asterkimilər fəsiləsinə aid olan yabanı tərəvəz 

bitkilərinin istifadə üçün yığım vaxtları 

Cədvəl 10.

S 

№ 

Taksonun adı İstifadə olunan 

hissələri 

İstifadə 

üçün 
yığım vaxtı 

1 
Gundelia 
tournefortii 

Cavan çiçək 
zoğları 

V-VI 

2 
Tanacetum 
canescens 

Cavan zoğları V-VI 

3 
Echinops 
shaerosephalus 

Çiçək yatağı V-VI 

4 Arctium lappa 
Cavan zoğ və 
kökləri 

V-VI 

5 A.tomentosum 
Cavan zoğ və 
kökləri 

V-VI 

6 
Onopordum 
acanthium 

Cavan zoğ və 
kökləri 

V-VI 

7 Carduus thoermeri 
Cavan zoğ və 
kökləri 

V-VI 

8 
Scorzonera 
leptophylla 

Kökümsovları 
 

 

9 

 

S. latifolia 

Körpə bitkilər, 

cavan yarpaq və 

zoğları, 
kökümsovları 

 

V-VII 

 

10 

 

S. cana 

Körpə bitkilər, 

cavan yarpaq və 

zoğları, 

kökümsovları 

 

V-VI 

 

11 

 

S. laciniata 

Körpə bitkilər, 

cavan yarpaq və 

zoğları, 
kökümsovları 

 

V-VI 

12 
Tragopogon 

marginatus 

Körpə bitkilər, 

cavan yarpaq və 
zoğları, 

V-VI 

  kökümsovları  

 

13 

 

T. latifolius 

Körpə bitkilər, 

cavan yarpaq və 

zoğları, 
kökümsovları 

 

V-VI 

 

14 

 

T. sosnowskyi 

Körpə bitkilər, 

cavan yarpaq və 

zoğları, 
kökümsovları 

 

V-VI 

 

15 

 

T.gramminifolius 

Körpə bitkilər, 

cavan yarpaq və 

zoğları, 
kökümsovları 

 

V-VI 

 

16 
Taktajaniantha 

pusilla 

Körpə bitkilər, 

cavan yarpaq və 

zoğları, 
kökümsovları 

 

V 

17 
Tussilago farfara 

Cavan yarpaqları IV-V 

18 
Taraxacum 
officinale 

Cavan yarpaqı V-VI 

19 Achillea tenuifolia Cavan zoğları V-VI 

20 A. millefolium Cavan zoğları V-VI 

21 Centaurea behen Cavan zoğları V-VI 

22 
Cousinia 
microcephala 

Cavan zoğları V-VI 

23 Chondrilla juncea Cavan zoğları V-VI 

24 Sonchus oleraceus Cavan zoğları V-VI 

25 S. arvensis Cavan zoğları V-VI 

26 Cirsium elodes Cavan zoğları V-VI 

27 İnula helenium Cavan zoğları V-VI 

28 Artemisia vulgaris Cavan zoğları V-VI 

29 Cichorium intybus Cavan zoğları V-VI 

30 Picris hieracioides. Cavan zoğları V-VI 

31 Leontodon hispidus Cavan zoğları V-VI 

32 Lapsana communis Cavan zoğları V-VI 

33 Lactuca serriola Cavan zoğları V-VI 

Bu növlərin biomorfoloji xüsusiyyətləri aşağıda təhlil 

edilmişdir. 

Qundelya - Gundelia L. Çoxillik, tikanlı, çılpaq və ya 

torvari tükcüklü, yarpaqları tikanlı bitkidir. Səbəti 5-7 çiçəkli, 

mərkəzi və yandakı çiçəkləri yuxarısı 5-7 tikanlı, sonradan 

bərkiyən, birləşmiş yarpaqcıqlardan ibarət sarğı ilə əhatə 

olunubdur. Ayrı-ayrı səbətlər tikanlı çiçək altlıqlarının qol- 

tuğunda yerləşibdir. Tac qırmızımtıl, 5 bölümlü və büküşlüdür. 

Cinsin Azərbaycanda 1 növü, Naxçıvan MR-də 1 növü ya- 

yılmışdır. 

106. Turnefor qundeliyası-Gundelia tournefortii L. 

Çoxillik, demək olar ki, çılpaq və ya hörümçək torlu, 

saplaqlı-yunvari tükcüklü, güclü tikanlı bitkidir. Gövdələr dik- 

duran, yoğun, sadə və ya yuxarı hissədə nadir hallarda qısa, 

qalxanvari budaqlanmış, hündürlüyü 20-70 sm-dir. Yarpaqları 

iri, uzunluğu 20-40 sm, eni 6-8 sm, dəritəhər, sərt, aydın nəzərə 

çarpan qalın damarlar şəbəkəsinə malikdirlər. Görünüşcə uzun- 

sov və ya uzunsov lansetşəkilli, lələkvari kəsimli, iri dişcikli, 

tikanlı-pərli və paylıdır. Kökyanı yarpaqlar saplaqlara doğru 

nazilmişlər. Gövdə yarpaqları oturaq olub, gövdəni yarım əhatə 

edir və gövdədən azca ayrılırlar. Ümumi çiçək toplusu yumur- 

tavari uzunsov, eni 2-4 sm-dir, onu 2-4 ədəd lansetşəkilli və çi- 

çək toplusundan hündür olan güclü, tikanlı yarpaqlar əhatə et- 

mişdir. Toxumcuqlar (onun ətrafında toplaşmış dodaqvari dəri- 

təhər bükümlə birlikdə) iri, uzunluğu 6 mm ətrafında (zirvədəki 

tikanları nəzərə almadan), sıxılmış dörd üzlü və hamardırlar. Ç. 

V- VI və m.VII-VIII. Orta dağlıq qurşaqda (1800 m d.s.h.- yə 

qədər), Şahbuz, Culfa və Ordubad rayonlarında daha çox ya- 

yılmışdır. Quru gilli və daşlı yamaclarda və talalarda bitir. 

Kimyəvi tərkibi. Tərkibi saponinlər və kauçukla zəngindir.

İstifadəsi. Bitkinin cavan çiçək zoğları və gövdələri 

yeyilir. Toxumları üyüdülərək kofeyə qatılır. Bitkinin istifadə 

orqanı cavan zoğlarıdır. Çox qədim zamanlardan Şərq ölkələ- 

rində qida kimi istifadə olunur. Suriyada cavan zoğlarından ha- 

zırlanmış mürəbbələr «akkub» adlanır. Həmçinin hamaşçi- 

çəkləri qönçələmə fazasında yeyilir. Onu suda qaynadıb, yağda 

bişirirlər. Hazırlanmış yemək ləzzətli olmaqla ənginar və qu- 

lançar dadı verir. Yeməli gövdələri şəkərli maddələrlə zəngin 

olduğundan qida əhəmiyyəti böyükdür. 

Dağtərxunu-Tanacetum L. 

Çoxillik, lələkvari yarpaqlı, səbəti çoxçiçəkli, çiçək 

qrupu mürəkkəb, bütün çiçəkləri boruşəkilli, kənardakılar dişi, 

tək cərgəli, 3-4 dişcikli, ortadakılar ikicinsli 5 dişcikli, sarğısı 

kirəmitvaridir. Azərbaycanda 5 növü, Naxçıvan MR-də 5 növü 

yayılmışdır. 

107. Çal dağ tərxunu-Tanacetum canescens DC. 

Sinonimləri: məlum deyil. 
Çoxilik, bozumtul-kül rəngli məxməri bitkidir. Gövdəsi 

tək-tək, sadə, aşağı hissədə sıx yarpaqlı, yuxarı hissədə isə yar- 

paqsızdır. Gövdələrinin əsası odunlaşmış olub, hündürlüyü 20- 

50 sm-dir. Yarpaqları uzunsov, lələkvari, qısa paylara bölün- 

müşdür. Payların sayı 3-7, kiçik, uzunsov xətti, küttəhərdir. 

Aşağı yarpaqlar saplaqlı, yuxarı yarpaqlar isə oturaq olub, bir 

neçə xətti və ya demək olar ki, sapvari paylıdırlar. Səbətlər 

daha iri olub, 47 mm enində, tərs yumurtavari, kürəvari, sıx 

qalxana oxşar, baş çiçək toplusunda 2-9 olub, qısa, yoğuntəhər 

saplaqlar üzərində yerləşmişlər. Sarğı yarpaqcıqları sıxılmış 

tükcüklü, xarici yarpaqlar lansetşəkilli itidirlər, daxili yarpaq- 

cıqlar küt, zirvəsi pərdəvari olub, cırılmış şəkildədir. Toxum- 

cuqlar çılpaq, prizma şəkilli, çox qabırğalı və çox qısa pərtaclı- 

dır. Ç.V-VI və m. VI-VII. Aşağı və orta dağlıq qurşaqda, Para- 

daş, Başkənd, Havuş və s. ərazilərdə yayılmışdır. Quru daşlı 

yamaclarda bitir.

Kimyəvi tərkibi. Bitkinin təkibində 10-dan artıq flavonoid 

vardır. Bunlardan akasetin- 4`-metilapigenin, diosmetin -4`- 

luteolinin metilefiri və digərlərini göstərmək olar.Bitki çiçək- 

lərinin tərkibində 2%-ə qədərsarı rəngli və xüsusi qoxulu efir yağı 

ki, onun da əsas hissəsini tuyon, borneol, kafur təşkil edir. Çiçəkli 

bitkilərin tərkibində efir yağları, aşı maddələri, flavanoidlər, üzvi 

turşular, C vitamini, az miqdarda alkaloidlər vardır. 

İstifadəsi. Bitkinin cavan zoğları soyularaq istifadə edi- 

lir. Eyni zamanda müxtəlif salatlara əlavə edilir. Dağtərxunu- 

nun yaşıl hissələrinin tərkibində efir yağı, aşı maddələri, acı 

qlikozid, C vitamini və s. maddələr vardır. Qida məqsədi ilə ca- 

van zoğlarıını may-iyun aylarında torlamaq məsləhətdir. 

Tibbi əhəmiyyəti. Bitkinin dəmləməsindən qurd-qovucu, 

bişirmə formasında isə hepatit, xolesistit və bağırsaq xəstəliklə- 

rində istifadə edilir. Bitkinin istifadə orqanı çiçək səbətidir. Bit- 

kini çiçəkləyən zaman toplamaq lazımdır. Xalq təbabətində si- 

nir xəstəlikləri, epilepsiya, miqren, ağciyər vərəmi, öd yolu 

xəstəliklərində geniş şəkildə tətbiq edilir. Qan təzyiqini yüksəl- 

dir. Dağtərxunu yaxşı qurdqovucu təsirə malikdir. Əsasən as- 

karid və bizquyruq qurdlara təsir edir. 

Toppuztikan - Echinops L. Çoxillik, çiçəkləri boruşə- 

killi, hər biri xüsusi sarğılı, ümumi sarğısı olmayan çiçək qru- 

punda toplanıbdır. Xarici sarğı yarpaqcıqları incə cod tüklərə 

parçalanıb, ortadakılar kürəkvari, daxildəkilər isə xətti-neştər- 

varidir. Tac müntəzəm, incə borulu və silindrik 5 bölümlü bü- 

küşlü, mavi, ağımtıl və ya ağdır. Cinsin Azərbaycanda 9 növü, 

Naxçıvan MR-də 9 növü yayılmışdır. 

108. Girdəbaş toppuztikan- Echinops sphaerosephalus L. 

Yaxşı inkişaf etmiş mil köklü, çoxillik bitkidir. Gövdə 

hündür, düz, şırımlı, sadə və ya yuxarı hissəsi budaqlı, adətən boz 

və ya ağımtıl keçə tüklüdür. Yuxarı hissəsi vəzili, hündürlüyü 50- 

70(150) sm, yarpaqları iri, sərt, kökyanı və aşağı yarpaqlar uzun, 

saplağa doğru nazilmişdir. Yuxarı yarpaqlar oturaq olub, gövdəni 

bükürlər. Yuxarı səthi tutqun yaşıl, yapışqanlı tükcüklü, aşağı

səthi sıx, ağımtıl, keçə tükcüklü, lansetşəkilli və ya uzunsov 

lansetşəkilli, lələkvari uzunsov və ya lansetşəkilli, üçbucaq tikanlı, 

dişcikli paylara bölünmüşdür. Yarpaqların ucu tikanla qurtarır. 

Başcıqlar kürəşəkilli, 2-5 sm diametrində, adətən gövdənin sonla- 

rında və çəpinə oturaq budaqların uclarında tək-tək yerləşmişlər. 

Səbətlər qısa silindirik, uzunluğu 2 sm-dir. Sarğının xarici yarpaq- 

cıqları qınlı, daxili yarpaqcıqlar iki dəfəyədək uzun, onların ən 

aşağı yarpaqcıqlarının zirvəsi üçbucaqlı, sonrakı yarpaqcıqlar da- 

ha enli, ortadan başlayaraq daraqlı kirpikcikli, bizvari, xaricə əyil- 

miş uzun sonluqla qurtaran itiləşmişdir. Yarpaqcıqların arxa səthi 

gövdəli-vəzilidir. Toxumcuqlar ipəkvari tükcüklüdür. 

Ç. VI-VIII və m. VII- IX. Düzənlikdən orta dağlıq qur- 

şağa qədər hər yerdə yayılmışdır. Gilli və daşlı yamaclarda, 

meşələrdə, çay sahili kolluqlarda, bostanlarda, yollarda və alaq- 

lı yerlərdə bitir. 

Kimyəvi tərkibi. Tərkibində kauçuk, saponinlər, alko- 

loidlərdən 1,5% exinopsin, exinopsein, 28% piyli yağlar, 

yerüstü hissələrində vitamin C vardır. 

İstifadəsi. Onun ətli çiçək yatağı muxtəlif xörəklərdə 

yeyilir. Eyni zamanda yumşaq çiçək yatağı tam açılmamış çi- 

çəklərdən təmizləndikdən sonra çiy halda istifadə edilir. Yaxşı 

nektarı və tozcuğu vardır. 

Tibbi əhəmiyyəti. Bitkinin yerüstü hissələrinin dəmlə- 

məsi mərkəzi sinir sistemini qıcıqlandırmaq və hərəkətə gətir- 

mək təsirinə malikdir. Dəri xəstəliklərində tərqovucu xüsusiy- 

yət göstərir. Köklərindən vərəm xəstəliyində istifadə olunur. 

Bitkinin meyvələrinin tərkibində tonuslandırıcı və orqanizmi 

möhkəmləndirici maddələr olduğundan sinir sisteminin zəifli- 

yində və iflic xəstəliklərində tətbiq edilir. Eyni zamanda prostat 

vəzi xəstəliklərində istifadə olunur. Çin xalq təbabətində top- 

puztikan qankəsici, kardiotonik və iltihabsorucu kimi işlədilir. 

Atpıtrağı - Arctium L. İkillik, səbətləri ancaq boruşə- 

killi iki cinsli çiçəklidir. Ümumi çiçək yatağı tikanlıdır. Sarğısı

kirəmitvari, yarpaqcıqların yuxarısı əyri qarmaqlıdır. Cinsin 

Azərbaycanda 4 növü, Naxçıvan MR-də 3növü yayılmışdır. 

109. İri atpıtrağı-Arctium lappa L. 

Sinonimləri:dəvədabanı, xortum. 
İkiillik ot bitkisidir. Gövdəsi sərt, düz şırımlı, çox vaxt 

bənövşəyi rəngli budaqlanan, 100-180 sm hündürlükdədir. 

Yarpaqlar iri, saplaqlı, ürəkvarı-yumurtavari, dağınıq dişcikli 

və ya hamar kənarlı, yuxarı səthi olduqca seyrək qısa tükcüklü 

olub, yaşıl, aşağı səthi nazik, boz, keçəvari tükcüklüdür. Aşağı 

yarpaqlar 50 sm-dək uzunluğunda olub, uzun saplaqlar üzərin- 

dədir, yuxarıya doğru onlar sürətlə kiçilirlər. Səbətlər kürəvari, 

eni 2,5-4(5) sm, az və ya çox dərəcədə qalxanşəkilli çiçək top- 

lusunda yerləşmişlər. Sarğı çılpaqdır, onun yarpaqcıqları ensiz 

xətti, bizvari itiləşmiş, zirvələri qarmaqşəkilli iti ucludur. To- 

xumcuqlar 6-7 mm uzunluğunda, tərs yumurtavari uzunsov, 

tünd qara xallı, yuxarı hissəsi bir qədər qırışıqlıdır. Kəkilciklər 

qısa qıllardan ibarət olub, asanlıqla tökülürlər. Ç.VII-VIII və 

m. VIII-X. Orta dağlıq və subalp qurşaqda, az hallarda yuxarı 

dağlıqda, Şərur, Şahbuz, Culfa rayonlarında yayılmışdır. Meşə- 

lərdə, kolluqlarda və dağ çəmənlərində bitir. 

Kimyəvi tərkibi. Bitkinin köklərinin tərkibində inulin, 

protein, piyli yağ, toxumlarında qlükozid, qlukoza, olein turşu- 

su, yarpaqlarında isə aşı maddələri aşkar edilmişdir. 

A.A.Qrossheymə görə toxumlarından yod ədədi 136 olan 17%- 

ədək piyli yağ alına bilər. İri atpıtrağının köklərində 19%- ədək 

inulin və 69%- ədək karbohidrat vardır. 

İstifadəsi. Pıtrağın cavan kökləri çiy və ya duzlu suda 

bişirilmiş halda yağ və sirkə ilə hazırlanmış halda qida kimi 

istifadə edilir. Narın doğranmış köklərün turş süd, quzuqulağı 

və sirkədə bişirilməsi zamanı inulin lebilaza şəkərinə çevrilir. 

Bu qayda ilə pıtrağın köklərindən şirin püre hazırlamaq olur. 

Cavan zoğlar və cavan yarpaqlar həmçinin salat kimi istifadə 

edilir, onları borşa əlavə edirlər. Qurudulmuş və narın doyül- 

müş köklərdən nişasta unu hazırlanır, çörək bişirərkən adi una

30% atpıtrağı unu qatıla bilər. Tərəvəz kimi atpıtrağı Fransa, 

ABŞ, Çin, Belçika, Yaponiya və digər ölkələrdə mədəni halda 

becərilir. Atpıtrağından salatlar, sup, qızartma, povidla, qəhvə 

və s. hazırlanır. Onu toxum və ya şitil vasitəsilə çoxaldırlar. 

Atpıtrağın bütün növləri yaxşı bal verən bitkilərə aid edilir. 

Tibbi əhəmiyyəti. Bitkinin kök, bəzən yarpaq və meyvə- 

ləri istifadə edilir. Xalq təbabətində kökündən hazırlanan narın 

tozdan hazırlanan dəmləmə və cövhərlərindən sidikqovucu va- 

sitə kimi, hərarətin aşağı salınması, böyrək daşının parçalan- 

ması, vərəm və dəri xəstəliklərinin müalicəsində istifadə edilir. 

Bitkinin təzə yarpaqlarından qızıl yeli, sulu dəmləmələri ilə 

irinli yaraları, sarılığı, müxtəlif şişləri müalicə edirlər. 

110. Keçətüklü atpıtrağı-Arctium tomentosum Mill. 

İkiillik bitkidir. Gövdə yumşaq tükcüklü, düz, şırımlı, 

çox hallarda bənövşəyi rəngli, güclü budaqlanmış, hündürlüyü 

60-150 sm-dir. Gövdə yarpaqları saplaqlı, ürəkvari yumurta- 

vari, kənarları dişcikli, üst səthi tünd yaşıl, demək olar ki, çıl- 

paq, aşağı səthi bozumtul, keçəvari tükcüklüdür. Aşağı yarpaq- 

lar daha iri, uzun saplaqlar üzərindədir. Səbətlər qalxanşəkilli 

çiçək toplularında yerləşmiş, eni 1,5-2(3) sm-dir. Büküm çıl- 

paq, onun xarici yarpaqcıqları bizvari, zirvələri qarmaqşəkilli, 

daxili yarpaqlar lansetşəkilli xəttidir. Zirvələri bənövşəyi olub, 

kütdür. Toxumcuqların uzunluğu 4-6 mm-dir. Onlar tərs yu- 

murtavari, uzunsov, sıxılmış, zəif köndələninə qırışıqlıdır. 

Kəkilcik qısa qıllardan ibarət olub, tez tökülür. Ç. VII-VIII və 

m. VIII-IX. Düzənlikdən subalp qurşağa qədər yayılmışdır. 

Dağ çəmənliklərində, bağlarda, əkin sahələrində, yolların kə- 

narlarında, kolluqlarda, çay yataqlarında və alaqlı yerlərdə bi- 

tir. Ordubad, Babək, Şahbuz və Şərur rayonlarında daha geniş 

yayılmışdır. 

Kimyəvi tərkibi. Bitkinin köklərinin tərkibində inulin, 

protein, piyli yağ, toxumlarında qlükozid, qlukoza, olein turşu- 

su, yarpaqlarında isə aşı maddələri aşkar edilmişdir. 

A.A.Qrossheymə görə toxumlarından yod ədədi 136 olan 17%-

ədək piyli yağ alına bilər. İri atpıtrağının köklərində 19%- ədək 

inulin və 69%- ədək karbohidrat vardır. 

İstifadəsi. Pıtrağın cavan kökləri çiy və ya duzlu suda 

bişirilmiş halda yağ və sirkə ilə hazırlanmış halda qida kimi 

istifadə edilir. Narın doğranmış köklərin turş süd, quzuqulağı 

və sirkədə bişirilməsi zamanı inulin lebilaza şəkərinə çevrilir. 

Bu qayda ilə pıtrağın köklərindən şirin püre hazırlamaq olur. 

Cavan zoğlar və cavan yarpaqlar həmçinin salat kimi istifadə 

edilir, onları borşa əlavə edirlər. Qurudulmuş və narın doyül- 

müş köklərdən nişasta unu hazırlanır, çörək bişirərkən adi una 

30% atpıtrağı unu qatıla bilər. Tərəvəz kimi atpıtrağını Fransa, 

ABŞ, Çin, Belçika, Yaponiya və digər ölkələrdə mədəni halda 

besərilir. Atpıtrağından salatlar, sup, qızartma, povidla, qəhvə 

və s. hazırlanır. Onu toxum və ya şitil vasitəsilə çoxaldırlar. 

Atpıtrağın bütün növləri yaxşı bal verən bitkilərə aid edilir. 

Tibbi əhəmiyyəti. Bitkinin kök, bəzən yarpaq və mey- 

vələri istifadə edilir. Xalq təbabətində kökündən hazırlanan 

narın tozdan hazırlanan dəmləmə və cövhərlərindən sidikqovu- 

cu vasitə kimi, hərarətin aşağı salınması, böyrək daşının parça- 

lanması, vərəm və dəri xəstəliklərinin müalicəsində istifadə 

edilir. Bitkinin təzə yarpaqlarından qızıl yeli, sulu dəmləmələri 

ilə irinli yaraları, sarılığı, müxtəlif şişləri müalicə edirlər. 

Şeytanqanqalı - Carduus L. Bir, iki bəzən çoxillik ti- 

kanlı, çiçəkləri boruşəkilli, iki cinsli, çəhrayı, qırmızımtıl və ya 

ağ bitkilərdir. Sarğısı kirəmitvari, xarici yarpaqcıqları tikanlı, 

daxildəkilər tikansız və rəngli, tac borusu qısa, büküşü 5 bö- 

lümlüdür. Cinsin Azərbaycanda 15 növü, Naxşıvan MR-də 5 

növü yayılmışdır. 

111. Termer şeytanqanqalı-Carduus thoermeri Weinm. 

Sinonimləri: boz qanqal 
Hündürlüyü 25-85 (90)sm olan ikiillik, bərk, demək olar 

ki, çılpaq iti tikanlı bitkidir. Gövdə sadə və ya bir qədər 

budaqlanmış, tikan qanadlı olub, zəif hörümçək torlu tükcüklüdür. 

Yarpaqlar uzunsov və ya uzunsov lansetşəkili, lələkvari bölümlü,



161 
 

yumurtavari üçbölümlü və ya dişcikli, tikanvari kirpikcikli 

paylıdır. Dişcikləri bərk tikanla qurtarır, yaşıl, olduqca sərt, hər iki 

tərəfdən çılpaqdırlar. Kökyanı yarpaqlar və bəzən aşağı gövdə 

yarpaqları saplağa doğru ensizləşmiş, qalanları oturaq olub, 

gövdəni yarıya qədər örtür, uzun gövdə boyu qalxırlar. Səbətlər 

basılmış kürəvari, iri, 3-5(6) sm diametrində olub, sonlarda tək- 

tək, adətən az və ya çox dərəcədə uzun hörümçək torlu keçəvari 

tükcüklü, çox hallarda tikansız budaqlar üzərində yerləşir, 

çiçəkləmə dövründə adətən sallanırlar. Sarğı zəif hörümçək torlu 

tükcüklü, onun yarpaqcıqları demək olar ki, dəriyə oxşar, sıxılmış 

enli, yumurtavari əsaslı və lansetşəkilli möhkəm tikanla qurtarır. 

Yarpaqcıqlar pərdəvari, itiləşmiş, lakin tikansızdırlar. Onların 

zirvəsi adətən al qırmızı rənglidir. Toxumcuqlar uzunsov, 4 mm 

uzunluğunda, açıq qəhvəyi, nazik, uzun, tünd şırımlı və köndələn 

qırışıqlıdırlar. Ç. VI- VII və m. VII-VIII. Ön dağlıqdan orta dağliq 

qurşağa qədər alaqlı yerlərdə, yol kənarlarında, otluqlarda, çay 

yataqlarında bitir. 

Kimyəvi tərkibi. Yarpaqlarda C vitamininin miqdarı 

33,1 mq%-dir. Toxumunda 15 -18% yağ olur ki, bu da yeyinti 

sənayesində istifadə edilir. Yaxşı bal verən bitkidir. 

İstifadəsi. Qabığından təmizlənmiş köklər, cavan göv- 

dələr, çiçək yatağı və yarpaq saplaqları qida kimi istifadə edilir. 

Avropada qanqaldan salatlar, şi, qiymə, sup, müxtəlif içkilər 

və s. hazırlanır. 

Tibbi əhəmiyyəti. Müalicə məqsədilə çiçək, yarpaq və 

kökündən istifadə olunur. Qədim zamanlardan məlhəmi ilə bəd 

xassəli şişləri, irinli yaraları, dəri xərçəngini, dəri vərəmini, 

xənaziri müalicə edirmişlər. İbn Sina köklərindən hazırlanan 

cövhərindən qadın qanaxmalarında, babasil şişlərinin azaldıl- 

masında istifadə etmişdir. Bitki preparatlarından ürək fəaliyyə- 

tinin nizama salınmasında, periferik damarların sıxılmasında, 

arteriya təzyiqinin artırılmasında, yastı əzələlərin tonusunun 

normallaşdırılmasında və həmçinin qankəsici vasitə kimi isti- 

fadə edilir.

Çaqqal qanqalı - Onopordum L. Yarpaq kənarları ti- 

kanlı, səbəti iri, sarğısı tikanlı yarpaqcıqlardan ibarət kirəmit- 

vari, çiçək yatağı ətlidir. Tacı qırmızı, boruvari və 5 bölümlü 

büküşlüdür. Azərbaycanda 2 növü, Naxçıvan MR-də 2 növü 

yayılmışdır. 

112. Adi çaqqal qanqalı-Onopordum acanthium L. 

Sinonimləri: quşqonmaz qanqal 
İkiillik, ağımtıl hörümçək torlu, tükcüklü bitkidir. 

Gövdə düz, geniş və tikanqanadlı, yuxarı hissəsi budaqlanmış, 

50-150 sm hündürlükdədir. Yarpaqlar uzunsov, enli, kənarları 

tikanlı, aşağı yarpaqlar saplağa doğru nazilərək çuxurlu pərli, 

gövdə yarpaqları çuxurlu dişciklidir. 

Səbətlər kürəşəkilli, eni 2-4 sm-dir, sarğı yarpaqcıqları 

bizvari, güclü tikanlı, əvvəlcə hörümçək torlu tükcüklü, sonra 

çılpaq, kənar büküm yarpaqcıqları uzunluqda, uzunsov yumur- 

tavari və ya uzunsov, yanlardan bir qədər sıxılmış qonur, kön- 

dələn qırışlıdırlar. Kəkilcik qəhvəyi, toxumcuqdan 2 dəfə uzun- 

dur. Ç V-VII və m. VII-VIII. Düzənlikdən orta dağlıq qurşağa 

qədər bütün rayonlarda yayılmışdır. Əkinlərdə alaq bitkisidir, 

bağda, bostanda, zibilli yerlərdə, çay yataqlarında, meşə və 

kolluqlarda bitir. 

Kimyəvi tərkibi. Yarpaqlarda C vitamininin miqdarı 

33,1 mq%-dir. Toxumunda 15 -18% yağ olur ki, bu da yeyinti 

sənayesində istifadə edilir. Yaxşı bal verən bitkidir. Gövdə, 

yarpaq və çiçəklərində azotlu birləşmələrdən 1-aminopropanol- 

2, xolin, staxidrin fenol karbon turşuları və törəmələrindən 

kofeyn, xlorogen, flavonoidlərdən akasetin, hispidulin, nepetin, 

apigenin, lyteolin, 7-qlükozid apigenin, seskviterpenoidlərdən 

onopordopikrin, arktiopikrin, kumarinlərdən eskulin, eskuletin, 

və bu kimi tərkibi mürəkkəb maddələr də vardır. Bunlardan 

əlavə yarpaq və çiçəklərində vitamin C, aşı maddələri, karbo- 

hidratlardan fruktoza, saxaroza, fenolkarbon turşuları, toxumla- 

rında tsiklitollardan fitin, steroidlər, alkaloidlər, triqliseridlər, 

fosfolipidlər və 25-35% yağ vardır.

İstifadəsi. Qabığından təmizlənmiş köklər, cavan göv- 

dələr, çiçək yatağı və yarpaq saplaqları qida kimi istifadə edilir. 

Avropada və Amerikada qanqaldan salatlar, şi, qiymə, sup, 

müxtəlif içkilər və s. hazırlanır. 

Tibbi əhəmiyyəti. Müalicə məqsədilə çiçək, yarpaq və 

kökündən istifadə olunur. Qədim zamanlardan məlhəmi ilə bəd 

xassəli şişləri, irinli yaraları, dəri xərçəngini, dəri vərəmini, 

xənaziri müalicə edirmişlər. İbn Sina köklərindən hazırlanan 

cövhərindən qadın qanaxmalarında, babasil şişlərinin azaldıl- 

masında istifadə etmişdir. Bunun preparatlarından ürək fəaliy- 

yətinin nizama salınmasında, periferik damarların sıxılmasında, 

arteriya təzyiqinin artırılmasında, yastı əzələlərin tonusunun 

normallaş-dırılmasında və qankəsici vasitə kimi istifadə edilir. 

Ulaxqanqalı - Carthamus L. Bir və ya çoxillik bitki- 

lərdir. Aralıq dənizi ölkələri, keçmiş SSRİ-nin Avropa hissəsi- 

nin cənubu, Afrika, Kiçik Asiya, İran, Əfqanıstan, və Qafqazda 

yayılan 30-a yaxın növü var. Bir çox xarici ölkələrdə ərzaq, 

boya, texniki məqsədlər üçün istifadə edilir. Yarpaqları tikanlı, 

səbəti çoxçiçəkli, oval, gövdənin ucunda, örtük yarpaqları 

çoxsıralı, çiçəkləri boruşəkilli, sarğı yarpaqcıqları çoxcərgəli, 

kirəmitvari və tikanlıdır. Çiçək yatağı uzun qıllıdır. Toxumları 

4 künclü. kəkilli və ya kəkilsizdir. Cinsin Azərbaycanda 6 

növü, Naxşıvan MR-də 6 növü yayılmışdır. 

113. Tükcüklü ulaxqanqalı - Carthamus lanatus L. 

Birillik bitkidir. Hündürlüyü 20-50 sm, kökətrafı yar- 

paqları uzunsov-lansetvarı və kəskin dişli seqmentlidir. Yar- 

paqların alt tərəfi aydın damarlı, lələkvari bölümlü, dar neş- 

tərvari tikanlı paylı və ya lələkvari tikanlı dişciklidir. Sarğı yar- 

paqcıqları tikanlı əlavəlidir. Çiçək yatağı genişlənmiş, 12- 

15(20) sm enindədir. Çiçəkləri sarıdır. Toxumları 5 mm uzun- 

luqda, dörd künclü, cıipaq, yuxarı kənarı zəif dişcikli, tükcük- 

ləri coxcərgəlidir. Azərbaycanın bütün rayonlarında, arandan 

orta dağlıq qurşağadək, quraq gilli, çınqıllı yamaclarda, alaq

kimi əkinlərdə, bağ və yay otlaqlarında geniş yayılmışdır. Ç. 

V-VIII və m. VII-IX(X). Kserofit bitkidir. 

İstifadəsi. Qabığından təmizlənmiş kökləri və cavan 

gövdələr qida kimi istifadə edilir. Sarı boya kimi xalçaçılıqda, 

ərzaq məhsulları istehsalında, yağ (əlif) alınmasında istifadə 

edilir. 

Güləvər - Centaurea L. Bir və çoxillik, çiçəkləri müx- 

təlif rəngli, orta çiçəkləri ikicinsli və boruşəkilli, kənar çiçək- 

ləri qıfşəkilli cinsiyyətsizdir. Sarğı yarpaqcıqları kirəmitvari, 

tikanlı və ya tikansız, çiçək yatağı sərt tükcüklüdür. Toxumları 

iki qat kəkillidir. Cinsin Azərbaycanda 41, Naxçıvan MR-də 24 

növü yayılmışdır. 

 

114. Behen güləvəri-Centaurea behen L. 

Sinonimləri: kalafar 

Çoxillik demək olar ki, çılpaq bitkidir. Gövdələri dağınıq 

budaqlı olub, 1m hündürlükdədir. Yarpaqları dəritəhər, 

aşağıdan yarpaq ayasından sanki yuxarı damarşəbəkəli, gövdə 

boyu yuxarı qalxdıqca xeyli kiçik olub, hamarkənarlı və ya 

müəyyən dərəcədə aralı iri dişciklidirlər. Kökyanı və aşağı 

gövdə yarpaqları iri olub, uzunluğu 23 sm-ə, eni 10 sm-ə çatır, 

elliptik və ya uzunsov, qısa itiləşmiş, saplaqlı, lələkvari 

bölümlü və ya lələkvari kəsimli olub, zirvə payı (seqmenti) çox 

iri və 1-2 cüt kiçik yan paylıdır. Gövdə yarpaqları oturaq, 

lansetşəkilli, bütöv və uzun gövdəyə doğru uzanmış qanadlıdır. 

Yuxarı yarpaqlar ensiz lansetşəkilli və ya xətti lansetşəkillidir. 

Səbətlər yumurtavari, konusvari 12-18 mm enində olub, çox- 

saylı, budaqların uclarında tək-tək yerləşib, zirvə yarpaqlarına 

bürünməmişlər. Sarğı yarpaqcıqları olduqca sıx sıxılmış, dəri- 

vari, çılpaq parlaq olub, sarımtıl yaşıl, xarici sarğı yarpaqcıqları 

geniş yumurtavari, iti, kənarları boyunca düzgün olmayan 

parçalanmış haldadır. Orta yarpaqcıqlar yumurtavari və ya lan- 

setşəkilli, iti və ya çox qısa, itiuclu olub, kənarları boyunca en- 

siz pərdəvaridir. Daxili yarpaqcıqlar ensiz lansetşəkilli və ya

xətti olub, zirvədə pərdəlidirlər. Çiçəklər sarıdır. Toxumcuq 5- 

6 mm uzunluğunda, 2,5-5 mm enində, tərs yumurtavari və ya 

uzunsov tərs yumurtavari, yanlardan sıxılmış, hamar, parlaqdır. 

Kəkilcik 1,5 dəfə toxumcuqdan uzun olub, tünd sarıdır. Ç. VI- 

IX və m. VII-IX. Quru yamaclarda bitir. 

Kimyəvi tərkibi. Köklərində və yerüstü hissələrində tri- 

terpenoidlərdən taraksasterol, taraksasterol asetat, alkoloidlər, 

seskviterpenoidlər, 2% kauçuk, flavonoidlər vardır. 

İstifadəsi. Hər iki növün cavan zoğları soyularaq isti- 

fadə edilir. Eyni zamanda müxtəlif salatlara əlavə edilir. Qida 

məqsədi ilə cavan zoğlarını may-iyun aylarında toplamaq məs- 

ləhətdir. 

Tibbi əhəmiyyəti. Bitkinin dəmləməsi büzüşdürücü təsirə 

malikdir. Həlimindən sinir xəstəliklərinin müalicəsində 

istifadə olunur. 

Təkəsaqqalı - Scorzonera L. İki və çoxillik, səbətləri 

çoxçiçəkli, çiçəkəri dilcik, iki cinsli, sarğısı kirəmitvari və kə- 

narları pərdəli yarpaqcıqlardan ibarətdir. Çiçək yatağı çılpaq- 

dır. Cinsin Azərbaycanda 19 növü, Naxçıvan MR-də 12 növü 

yayılmışdır. 

115. Enliyarpaq  təkəsaqqalı-Scorzonera  latifolia 

(Fisch. & C.A.Mey) DC. 
Sinonimləri: keçiyemliyi, yemlik. 

Hündürlüyü 25- 100 sm olan boz və ya bozumtul-yaşıl, 

çoxillik bitkidir. Kökü yoğun, qonur qəhvəyi olub, çoxlu süd 

rəngli şirə ifraz edir. Gövdələri çox və ya az dərəcədə çoxsaylı, 

möhkəm, düz, güclü budaqlanmış, bozumtul və ya ağımtıl keçə 

tükcüklüdür. Kökyanı yarpaqlar tədricən uzunsov saplağa doğru 

nazilmişlər. Gövdə yarpaqları geniş lansetşəkilli və ya 

lansetşəkilli, aşağı yarpaqlar qısa, geniş, yastı, saplağa doğru 

nazilmişdir. Yuxarı yarpaqlar oturaq olub, gövdəni əhatə edirlər. 

Bütün yarpaqların aşağı səthi çoxlu aydın görünən damarlı, hər iki 

səthi qısa bozumtul sıx tükcüklü və ya demək olar ki, çılpaqdır. 

Aşağı gövdə və ya kökyanı yarpaqların saplaqları bəzən sıx,

qəhvəyi, keçə tükcüklüdür. Çiçək topluğu süpürgəvari olub, 

çoxsaylı səbətdir. Səbətlər iri, 1-1,5(2) sm diametrində olub, uzun 

saplaqlar üzərində yerləşmişlər. Sarğı zərif keçə tükcüklüdür. 

Xarici yarpaqlar qısa üçbucaq yumurtavari və ya yumurtavari 

lansetşəkilli, itiləşmiş və ya itidir. Daxili yarpaqlar daha uzun (15- 

18 mm) lansetşəkilli və ya xətti, itiləşmiş, kənarları boyunca çox 

və ya az dərəcədə pərdəlidir. Çiçəkləri sarıdır. Toxumcuqları 7-10 

mm uzunluğunda olub, silindrik, sıx, ipəkvari, qonurtəhər 

tükcüklüdür. Kəkilcik toxumcuqdan bir qədər uzun, lələkli, 

qəhvəyi rənglidir. Ç.VI-VII və m. VII-VIII. Orta dağlıq 

qurşaqdan subalp qurşağa qədər Havuş, Naxış-Nərgiz, Vənd, Tivi 

və s. ərazilərdə maili, xam torpaqlı yamaclarda yayılmışdır. 

Kimyəvi tərkibi. Tərkibində karbohidratlardan inulin, 

kauçuk, alkoloidlər, aromatik birləşmələrdən vanilin vardır. 

Onun köklərindən qəhvəni əvəz edən kofe-surroqat hazırlanır. 

Toxumlarının tərkibində 6,17% yağ vardır ki, bu da yodla çox 

zəngindir. 

İstifadəsi. Bitki növlərinin əsasən yerüstü və yeraltı 

hissələri yeyilir. Təkəsaqqalının kökmeyvələrindən təzə, quru- 

dulmuş və konservləşdirilmiş halda istfadə olunur. Yarpaq və 

kökmeyvələrindən salatlar, sup və şorba hazırlanır. Genişyar- 

paq təkəsaqqalının kəsilmiş halda yoğun köklərindən axan və 

sonradan bərkiyən süd şirəsi əhali tərəfindən (saqqız) kimi 

istifadə edilir. Kauçuk verən bitkidir, köklərində 1-2% (3%), 

yarpaqlarında 1-2,5% və gövdələrində 1%-ədək kauçuk vardır. 

Kauçuk kök və gövdələrdə südlüklərdə, yarpaqlarda isə 

süngərvari toxumalarda toplanır. 

Tibbi əhəmiyyəti. Bitkinin köklərindən istifadə edilir. 

Qədimdə kökündən hazırlanan məlhəmlə ilan sancmaları 

müalicə olunurmuş. Tərkibində insulin maddəsi olduğundan 

şəkər xəstəliyinə qarşı tətbiq edilir. Kök boğazından kəsildikdə 

sıxan südəbənzər maddədən alınan saqqız diş diblərinin möh- 

kəmləndirilməsi və qanaxmaların dayandırılmasına müsbət 

təsir edir.

116. Çal təkəsaqqalı-Scorzonera cana (C.A.Mey) 

O.Hoffm. 

Sinonimləri:keçiyemliyi, yemlik. 
Çoxillik, yoğunlaşmış, şaquli köklü və kökyanı yarpaq- 

ların qınlarının pulcuqvari qalıqları ilə sıx bürünmüş kök bo- 

ğazlıdır. Cavan yaşda az və ya çox dərəcədə keçəvari tükcük- 

lüdür. Gövdələri hündür deyil, hündürlüyü 5-20 (25) sm olub, 

kökdən ayrılan və ya dağınıq, yerdən qismən qalxan, nadir hal- 

larda düz, əsasdan 2-3 və ya daha artıq budaqlı olub, zəif 

sıxılmış keçəvari tükcüklüdür. Yarpaqları boz yaşıl, demək olar 

ki, çılpaqdır. Kökyanı yarpaqlar çoxsaylı, lələkvari kəsimli 

olub, əsasından uzun, genişlənmiş saplaqlı, yan seqmentlər xət- 

ti və xətti lansetşəkilli, iti və ya itiləşmiş, zirvə seqmenti xətti, 

çox hallarda daha uzun, bəzən daha genişdir. Gövdə yarpaqları 

tədricən yuxarıya doğru kiçilmiş, oturaq, ən yuxarı yarpaqlar 

tamdırlar. Səbətləri silindrik zəngşəkilli olub, uzun saplaqlar 

üzərində, çox saylı deyillər. Sarğılar bozumtul, keçəvari, sıxıl- 

mış tükcükdən tam çılpağa qədər olurlar, bükümün xarici yar- 

paqları yumurtavari əsaslı olub, lansetşəkilli, çox hallarda arxa 

səthində, zirvədə üçbucaq əlavəlidir. Daxili yarpaqcıqlar daha 

uzun olub, xətti lansetşəkillidən uzunsov xəttiyədək formalarını 

dəyişir, zirvədə küt, ititəhər və ya itiləşmişlər. Dilciklər kükür- 

dü sarı, kənar dilciklər arxadan al qırmızı rəngli olub, 1,5 dəfə 

bükümdən uzundur. Toxumcuqlar silindrik, uzunluğu içi boş 

ayaqcıqla birlikdə 7-10,5 mm, şırımlı, çılpaqdır. Kəkilcik çirkli 

ağ olub, toxumcuqdan 1,5 dəfə uzundur. Ç. (III) IV-VI (VII) və 

m. V-VII. Düzənlikdən orta dağlıq qurşağa qədər yayılmışdır. 

Gilli və daşlı yamaclarda, zibilli yerlərdə, yollarda bitir, həmçi- 

nin çöllərin alaq bitkisidir. 

Kimyəvi tərkibi. Tərkibində karbohidratlardan inulin, 

kauçuk, alkoloidlər, aromatik birləşmələrdən vanilin vardır. 

Onun köklərindən qəhvəni əvəz edən kofe-surroqat hazırlanır. 

Toxumlarının tərkibində 6,17% yağ vardır ki, bu da yodla çox 

zəngindir.

İstifadəsi. Bitki növlərinin əsasən yerüstü və yeraltı 

hissələri yeyilir. Təkəsaqqalının kökmeyvələrindən təzə, quru- 

dulmuş və konservləşdirilmiş halda istfadə olunur. Yarpaq və 

kökmeyvələrindən salatlar, sup və şorba hazırlanır. Genişyar- 

paq təkəsaqqalının kəsilmiş halda yoğun köklərindən axan və 

sonradan bərkiyən süd şirəsi əhali tərəfindən saqqız kimi 

istifadə edilir. Kauçuk verən bitkilər qrupuna daxildir. 

Tibbi əhəmiyyəti. Mədə-bağırsaq xəstəliklərində və qu- 

duz it tutanda istifadə olunur. Qədimdə kökündən hazırlanan 

məlhəmlə ilan sancmaları müalicə olunurmuş. 

117. Xətli təkəsaqqalı-Scorzonera laciniata L. 

Sinonimləri: keçiyemliyi, yemlik. 

İkiillik, çılpaq və ya az tükcüklü bitkidir. Gövdə (5)10- 

6 sm hündürlüyündə, düz və ya nadir hallarda kök boğazından 

ayrılan olub, incə şırımlı, ortadan və ya aşağıdan budaqlanmış, 

adətən uzun budaqlı, az tükcüklü və yaxud tamamilə çılpaqdır. 

Yarpaqları yaşıl və ya göyümtül-yaşıl, qısa sıxılmış tükcüklü 

və ya tamamilə çılpaqdırlar. Kökyanı və gövdə yarpaqları 

lələkvari kəsimli, ikiqat lələkvari, saplağa doğru nazilmiş, 

yarpaq qınının əsasında genişlənmiş, yan seqmentləri aralı xət- 

ti, xətti lansetvari və ya lansetvari uzunsov yumurtavari, iti, zir- 

və seqmenti daha iri və uzun, xətti lansetşəkilli, itiucludur. 

Yuxarı yarpaqlar oturaq, kiçilmiş, çox hallarda bütün xəttidir- 

lər. Səbətlər çox hallarda 3-6 ədəd olub, silindrik zəngvaridirlər 

(meyvələr yetişəndə). Büküm çiçəkləmə dövründə 13-21 mm 

uzunluğunda, 4-8 mm enində, meyvələr yetişərkən 25-30 mm 

uzunluğunda olur. Büküm yarpaqcıqları çox və ya az dərəcədə 

tükcüklüdür, xarici yarpaqcıqlar yumurtavari lansetşəkilli, arxa 

səthində zirvədə çox hallarda buynuz şəkilli əlavəlidir. Daxili 

yarpaqcıqlar uzun, lansetşəkilli xətti, kənarı pərdəşəkillidir. 

Dilcikləri kükürdü sarıdır, kənar dilcikləri arxa səthi bir 

qədər al qırmızı, bükümdən bir qədər uzundur. Toxumcuqlar 

düz və ya yüngülcə əyilmiş olub, slindirik şırımlı, çılpaq, 

uzunluğu 3-4 mm olan qalınlaşmış, içi boş saplaqlıdır. Saplaqla

birlikdə toxumcuğun uzunluğu 8-14 mm-dir. Kəkilcik sarımtıl, 

1,5 dəfə toxumcuqdan uzundur. Ç. IV-VI və m. (IV) V-VII. 

Düzənlikdən subalp qurşağa qədər yayılmışdır. Gilli və daşlı 

yamaclarda, çay yataqlarında, əkin kənarlarında, arxların bo- 

yunca, bağ və qamışlıqda bitir. S. laciniata və S. cana növləri- 

nə muxtar respublikanın bütün rayonlarında rast gəlinir. 

Kimyəvi tərkibi. Tərkibində karbohidratlardan inulin, 

kauçuk, alkoloidlər, aromatik birləşmələrdən vanilin vardır. 

Onun köklərindən qəhvəni əvəz edən kofe-surroqat hazırlanır. 

Toxumlarının tərkibində 6,17% yağ vardır ki, bu da yodla çox 

zəngindir. 

İstifadəsi. Bitki növlərinin əsasən yerüstü və yeraltı 

hissələri yeyilir. Təkəsaqqalının kökmeyvələrindən təzə, quru- 

dulmuş və konservləşdirilmiş halda istfadə olunur. Yarpaq və 

kökmeyvələrindən salatlar, sup və şorba hazırlanır. Genişyar- 

paq təkəsaqqalının kəsilmiş halda yoğun köklərindən axan və 

sonradan bərkiyən süd şirəsi əhali tərəfindən saqqız kimi 

istifadə edilir. 

Tibbi əhəmiyyəti. Bitkinin köklərindən istifadə edilir. 

Qədimdə kökündən hazırlanan məlhəmlə ilan sancmaları 

müalicə olunurmuş. Tərkibində insulin maddəsi olduğundan 

şəkər xəstəliyinə qarşı tətbiq edilir. Kök boğazından kəsildikdə 

sıxan südəbənzər maddədən alınan saqqız diş diblərinin möh- 

kəmləndirilməsi və qanaxmaların dayandırılmasına müsbət 

təsir edir. 

118. Nazikyarpaq təkəsaqqalı-Scorzonera leptophylla 

(DC) Qross. 

Sinonimləri: keçiyemliyi, yemlik. 
Çoxillik, qalınlaşmış kökyumrulu (kürəşəkilli, ellepis- 

vari və ya uzunsov), diametri 1-5 sm olan, birbaşa kök boğa- 

zından aşağı yerləşən və ya torpaq səthindən müəyyən dərin- 

likdə yerləşən köklü bitkidir. Kökyumrusunun əsasından 

adətən nazik, qaytanşəkilli (quyruqcuğa bənzər) kökcük uzanır,

kök boynu adətən aşağı və yuxarı halda kökyanı yarpaqların 

qınlarının qalıqlarına bükülmüşdür. 

Gövdələri demək olar ki, oxşəkilli, aşağı hissəsi yarpaq- 

lı, hündürlüyü 25(30) sm-dəkdir, az və ya çox dərəcədə keçə- 

vari tükcüklü olub, sonralar tamamilə çılpaqlaşırlar. Yarpaqları 

çoxsaylı, adətən ensiz və ya bəzən enli xətti, 1(2) - 4(8) mm 

enində, zirvəsi itiləşmiş və ya yüngülcə qarmaqvari əyilmişdir. 

Adətən gövdə boyu sıralanmış yarpaqlar göyümtül, tükcüklü və 

ya tamamilə çılpaq olub, kənarları boyunca çox və ya az dərə- 

cədə dalğalı qıvrımdır. Səbətləri adətən tək-tək, silindrikdir. 

Sarğı 15-20 mm uzunluğunda olub, qısa yunvari tükcüklü və ya 

demək olar ki, çılpaqdır. Yarpaqcıqların kənarları boyunca pər- 

dəvari haşiyəli, daxili yarpaqcıqlar yumurtavari lansetşəkilli, 

küt, daxili yarpaqcıqlar daha uzun olub, lansetşəkilli və ya 

uzunsov lansetşəkilli, küttəhərdirlər. Dilciklər açıq sarı, 

xaricdən al qırmızı olub, bükümdən uzundurlar. Toxumcuqlar 

ağımtıl olub, hamar ayaqcıq üzərindədir, onların birgə uzun- 

luğu 12-15 (17) mm, dar silindrik, çılpaq, qabırğaları boyunca 

iynətəhər qabarıqlı və hamardırlar. Kəkilcik topavari, toxum- 

cuğu bərabər, 1-5 ədəd, daha sərt olan lələkvari qılçıqlıdır. Ç. 

(IV) V və m. V-VI. Aşağı dağlıqdan orta və subalp qurşağa qə- 

dər (d.s.h. 2500 m-ə qədər) yayılmışdır. Quru gilli və çınqıllı 

yamaclarda, talalarda, kolluqların açıq yerlərində bitir. Əsasən 

Naxçıvan MR-də geniş yayılmışdır. 

Kimyəvi tərkibi. Tərkibində karbohidratlardan inulin, 

kauçuk, alkoloidlər, aromatik birləşmələrdən vanilin vardır. 

Onun köklərindən qəhvəni əvəz edən kofe-surroqat hazırlanır. 

Toxumlarının tərkibində 6,17% yağ vardır ki, bu da yodla çox 

zəngindir. Kauçuk verən bitkidir, köklərində 1-3%, yarpaqla- 

rında kauçuk vardır. 

İstifadəsi. Bitki növlərinin əsasən yerüstü və yeraltı 

hissələri yeyilir. Təkəsaqqalının kökmeyvələrindən təzə, quru- 

dulmuş və konservləşdirilmiş halda istfadə olunur. Yarpaq və 

kökmeyvələrindən salatlar, sup və şorba hazırlanır. Geniş-

yarpaq təkəsaqqalının kəsilmiş halda yoğun köklərindən axan 

və sonradan bərkiyən süd şirəsi əhali tərəfindən saqqız kimi 

istifadə edilir. Kauçuk kök və gövdələrdə südlüklərdə, yarpaq- 

larda isə süngərvari toxumlarda toplanır. 

Tibbi əhəmiyyəti. Qədimdə kökündən hazırlanan məl- 

həmlə ilan sancmaları müalicə olunurmuş. Tərkibində insulin 

maddəsi olduğundan şəkər xəstəliyinə qarşı tətbiq edilir. Kök 

boğazından kəsildikdə sıxan südəbənzər maddədən alınan saq- 

qız diş diblərinin möhkəmləndirilməsi və qanaxmaların dayan- 

dırılmasına müsbət təsir edir. 

Yemlik - Tragopogon L. İki və ya çoxillik, səbəti iri 

və çoxçiçəkli, bütün çiçəkləri dilcik, iki cinsli, sarı və ya qırmı- 

zıdır. Sarğısı tək cərgəli, çiçək yatağı çılpaqdır. Kənar toxumla- 

rı eyni olmayıb kəkillidir. Nümayəndələrinin bəziləri yabanı tə- 

rəvəz kimi istifadə olunur. Cinsin Azərbaycanda 20, Naxçıvan 

MR-də 12 növü yayılmışdır. 

119. Zirehli yemlik-Tragopogon marginatus Boiss.& 

Buhse. 
Sinonimləri:topalaq, yemlik. 

Çoxillik, çılpaq və ya yüngülcə pambıqvari tükcüklü 

göyümtül bitki olub, hündürlüyü 30 sm-dir. Kökü silindirik, 

yoğunlaşmışdır, kökboynu keçən ilki qınlara bürünmüşdür. 

Gövdələr ağımtıl, əsasından budaqlanmış və ya sadədirlər. 

Kökyanı yarpaqlar yüngülcə dəricikli, əsası genişlənmiş olub, 

lansetşəkilli, itiləşmişdir. Gövdə yarpaqları qısa, əsasına yaxın 

və zirvədə qısaca itiləşmiş, kənarları ağ zehli haşiyəlidir. Səbət- 

lər altındakı saplaqlar yoğunlaşmamışdır. Çiçəklər sarı, sarğı 

yarpaqcıqlarından uzundur. Büküm yarpaqları 8 ədəd, lansetşə- 

killi, itiləşmiş, əsasında pambıqvari tükcüklüdür. Yarpaqcıqlar 

kəkilciklə birlikdə toxumdan xeyli qısadır. Toxumcuqlar 10 qa- 

bırğalı, qabırğalar boyunca qabarıqlı-pulcuqvari, tədricən bu- 

runcuğa doğru uzanmışdır, buruncuq toxumcuqdan iki dəfədən 

artıq qısadır. Kəkilcik çirkli qızılı rəngdə, buruncuqla bırlikdə 

toxumcuğa bərabər və ya ondan kiçikdir. Ç. V-VII və m. VI- 

VIII. Aşağı və orta dağlıq qurşaqda yayılmışdır. Quru yamac- 

larda bitir. 

İstifadəsi. Bu bitkilərin kök və yarpaqları yapışqanlı, 

südlü və şirəlidir. Bir çox rayonlarda yemlikdən ğeniş miqyas- 

da ciy və bişmiş halda istifadə olunur. Yarpaqları təzə halda 

ovularaq duzlanıb yeyilir. Adətən ilk yazda toplanır. Xalq ara- 

sında belə bir misal vardır, yemliyi baharda göy guruldadıqdan 

sonra yeyərlər. Bunun elmi izahı ondan ibarətdir ki, göy gurul- 

dadıqdan (şimşək çaxdıqdan) sonra yağış yağır, yağış suyu 

bitkinin toz-torpaqdan, zəhərli maddələrdən təmizləyir. Belə ki, 

yağış suyu ekoloji təmiz məhsul hazırlayır. Onu isə istifadə et- 

mək mümkündür. Yemlikdən buğlama, kətə, salatlar, yaşıl şor- 

ba, kartof supu, əvəlikli qarışıq və digər yeməklər hazırlanır. 

Kimyəvi tərkibi. Tərkibində kauçuk, flavonoidlərdən 

ornentin,izoornentin, luteolin, izoviteksin, tsiklitollardan izon- 

nazit, karbohidratlardan D-mannit, triterpenoidlər və yüksək 

alifatik spirtlər vardır. 

Tibbi əhəmiyyəti. Bitkinin köklərindən istifadə edilir. 

Qədimdə kökündən hazırlanan məlhəmlə ilan sancmaları 

müalicə olunurmuş. Tərkibində insulin maddəsi olduğundan 

şəkər xəstəliyinə qarşı tətbiq edilir. Kök boğazından kəsildikdə 

sıxan südəbənzər maddədən alınan saqqız diş diblərinin 

möhkəmləndirilməsi və qanaxmaların dayandırılmasına müsbət 

təsir edir. 

120. Sosnovski yemliyi-Tragopogon sosnowskyi Kuth. 

İkiillik, göyümtül yaşıl, hündürlüyü 30-50sm olan bitki- 

dir. Kökü düz və ya əyridir. Kök boyuncuğu çılpaq və ya keçən 

ilki ölmüş yarpaqlara bükülmüşdür. Gövdələri tək-tək, düz 

duran, budaqlanmış, üzlüdür. Kökyanı yarpaqlar ensiz, çox 

uzun, gövdə yarpaqları qısa, əsasları genişlənmişdir. Onlar 

gövdəni yarı bükür, yuxarı yarpaqlar çox qısa, birdən daralmış 

olub, itiləşmişlər. Səbətlər olduqca iri və silindirik, səbətlərın 

altındakı saplaqlar tədricən xüsusən, meyvə yetişdikdə yoğun- 

laşırlar. Çiçəkləri qırmızımtıl, bənövşəyidir. Büküm yarpaqları

5-8, lansetşəkilli, çiçəklərdən uzun və buruncuq kəkillə birlikdə 

toxumlardan uzun və ya bərabərdirlər. Yarpaqcıqlar əsasında 

bir qədər tükcüklü və ya çılpaqdır. Toxumcuqlar kürənşəkilli, 

qabarıqlı, toxumcuqdan 2-2,5 dəfə və ya daha qısa, buruncuqla 

qurtarır, zirvədə küzvari yoğunlaşmış, çılpaqdır. Kəkilcık kirli, 

ağ rənglidir. Ç. IV-V və m.VI-VII. Yuxarı dağlıq qurşağa qə- 

dər yayılmışdır. Quru çınqıllı- daşlı yamaclarda bitir. Ç.VI-VII 

və m. VII-VIII. 

Kimyəvi tərkibi. Tərkibində kauçuk, yüksək alifatik spirt- 

lər, karbohidrat və törəmələri, tsiklitollardan inozit, triterpe- 

noidlərdən taraksasterol, vitanin C, karotinoidlərdən α-karo- 

tin,β-karotin, alkoloidlər və 19,5% piyli yağ vardır. 

İstifadəsi. Bu bitkilərin kök və yarpaqları yapışqanlı, 

südlü və şirəlidir. Bir çox rayonlarda yemlikdən ğeniş miqyas- 

da ciy və bişmiş halda istifadə olunur. Yarpaqları təzə halda 

ovularaq duzlanıb yeyilir. Adətən ilk yazda toplanır. Xalq ara- 

sında belə bir misal vardır, yemliyi baharda göy guruldadıqdan 

sonra yeyərlər. Bunun elmi izahatı ondan ibarətdir ki, göy gu- 

ruldadıqdan (şimşək çaxdıqdan) sonra yağış yağır, yağış suyu 

bitkinin toz-torpaqdan, zəhərli maddələrdən təmizləyir. Belə ki, 

yağış suyu ekoloji təmiz məhsul hazırlayır. Onu isə istifadə et- 

mək mümkündür. Yemlikdən buğlama, kətə, salatlar, yaşıl şor- 

ba, kartof supu, əvəlikli qarışıq və digər yeməklər hazırlanır. 

Onun köklərindən qəhvəni əvəz edən kofe-surroqat hazırlanır. 

Tibbi əhəmiyyəti.Bitki orqanları diuretik və antiseptik 

təsirə malikdir. Dəri xəstəliklərində, yaraların sağaldılmasında 

və böyrək daşlarında istifadə olunur. 

121. Enliyarpaq yemlik-Tragopogon latifolius Boiss. 

Hündürlüyü 60-sm-ədək olan ikiilik bitkidir, kökü nazik 

uzunsovdur. Gövdə duz, yoğun aşağı hissədə pambıqvari, kə- 

ləfvari tükcüklü, yarpaqlı, sadə və ya nadir hallarda az budaq- 

lıdır. Yarpaqların eni 2-4 sm, enli yumurtavari uzunsov, dartıl- 

mış itiləşmiş, 8-12 damarlıdır, əsasda yarpaqlar gövdəni tam 

əhatə edir. Kənarları hamar, yüngülcə dalğavari, yuxarı yarpaq-

lar daha kiçik, lansetşəkilli, çılpaq və ya qısa, sıxılmış pırpız 

tükcüklüdür. Səbətlər altındakı saplaqlar yoğunlaşmamışdır. 

Səbətlər iridir. Dilciklər parlaq yaşıldır. Sarğı yarpaqcıqları 10- 

12 ədəd, enli, lansetşəkilli, kənar çiçəklərdən qısadır. Çiçəklə- 

mə dövründə əsası tükcük topaları ilə örtülmüş olur. Kənar to- 

xumcuqlar 5, az və ya çox dərəcədə novlu, pulcuqvari qabarıq- 

lı, tədricən qısa buruncuğa keçir. Kəkilcik çirkli ağ rəngdə, bu- 

runcuqla birlikdə toxumcuqdan qısadır. Ç. V-VI və m. VII- 

VIII. Orta və subalp qurşaqda yayılmışdır. Çəmənliklərdə, 

həmçinin əkin yerlərində, yol kənarlarında bitir. Bitki nümunə- 

ləri Başkənd, Kükü, Alçalı bulaq ərazilərindən toplanılmışdır. 

Kimyəvi tərkibi. Tərkibində kauçuk, yüksək alifatik 

spirtlər, karbohidrat və törəmələri, tsiklitollardan inozit, triter- 

penoidlərdən taraksasterol, vitanin C, karotinoidlərdən α-ka- 

rotin,β-karotin, alkoloidlər və toxumlarının tərkibində 6,17% 

yağ vardır ki, bu da yodla çox zəngindir. 

İstifadəsi. Bu bitkilərin kök və yarpaqları yapışqanlı, 

südlü və şirəlidir. Bir çox rayonlarda yemlikdən ğeniş miqyas- 

da ciy və bişmiş halda istifadə olunur. Yarpaqları təzə halda 

ovularaq duzlanıb yeyilir. Adətən ilk yazda toplanır. Yemlik- 

dən buğlama, kətə, salatlar, yaşıl şorba, kartof supu, əvəlikli 

qarışıq və digər yeməklər hazırlanır. Onun köklərindən qəhvəni 

əvəz edən kofe-surroqat hazırlanır. Yerüstü hissəsi biçildikdə 

təkrar cücərib yaşıl kütlə verir. Payıza qədər yaşıl kütlədən tə- 

rəvəz kimi istifadə etmək olar. Toxumları ilə çoxalmaq qa- 

biliyyətinə malikdir. 

Tibbi əhəmiyyəti. Bitki orqanları diuretik və antiseptik 

təsirə malikdir. Dəri xəstəliklərində, yaraların sağaldılmasında 

və böyrək daşlarında istifadə olunur. 

122. Taxılyarpaq yemlik-Tragopogon gramminifolius DC. 

Sinonimləri: yemlik. 
Çoxillik, çılpaq və ya pambıqvari tükcüklü bitkidir. 

Kök boyuncuğu zərif liflidir. Gövdələri çoxsaylı, sadə və ya 

budaqlanmış, hündürlüyü 20-90 sm-dir. Əsasdan yanlara şüalı

ayrılır və ya düzdürlər. Yarpaqlar lansetvari xətti, hamar kənar- 

lı, eni 6 mm-dək, itiləşmiş, yuxarı yarpaqlar qısalmış, əsasa ya- 

xın yarpaqlar isə genişlənmişdir. Çiçək saplağı səbətciyin aşa- 

ğısında yoğunlaşmamış, dəyirmidir. Səbətlər kicik olub, az 

çiçəklidir. Çiçəkləri sarı və ya quruduqdan sonra yüngücə al 

qırmızı, bir qədər büküm yarpaqcıqlarından uzundur. Büküm 

yarpaqcıqlarının sayı 8- dir. Kənar toxumcuqlar 10 qabırğalı 

olub, yuxarı hissədə ağ, qabarıqlı, pulcuqlu, onların əsası ha- 

martəhərdir. Tədricən buruncuq kimi nazilmişdir. Buruncuq to- 

xumcuğun genişlənmiş hissəsindən bir qədər qısa və ya ona bə- 

rabərdir. Ç. IV- VI və m. VI-VIII. Düzənlikdən orta dağlıq qur- 

şağa qədər yayılmışdır. Kolluqlarda bitir. Yabanı tərəvəz kimi 

istifadə edilən yemlik növlərinə bütün rayonlarda rast gəlinir. 

Kimyəvi tərkibi. Toxumlarının tərkibində 6,17% yağ 

vardır ki, bu da yodla çox zəngindir. 

İstifadəsi. Bu bitkilərin kök və yarpaqları yapışqanlı, 

südlü və şirəlidir. Bir çox rayonlarda yemlikdən ğeniş miqyas- 

da ciy və bişmiş halda istifadə olunur. Yarpaqları təzə halda 

ovularaq duzlanıb yeyilir. Adətən ilk yazda toplanır. Yemlik- 

dən buğlama, kətə, salatlar, yaşıl şorba, kartof supu, əvəlikli 

qarışıq və digər yeməklər hazırlanır. Onun köklərindən qəhvəni 

əvəz edən kofe-surroqat hazırlanır. Toxumları ilə çoxalmaq qa- 

biliyyətinə malikdir. 

Tibbi əhəmiyyəti. Bitki orqanları diuretik və antiseptik 

təsirə malikdir. Dəri xəstəliklərində, yaraların sağaldılmasında 

və böyrək daşlarında istifadə olunur. Əsasən yerüstü hissəsi 

istifadə olunur. Keçmişdə ağciyər vərəmini müalicə edirmişlər. 

Dəvədabanı - Tussilago L. Çoxilik, iri yarpaqlı, səbəti 

tək, kənar çiçəkləri çoxcərgəli, dilcikşəkilli, dişi, ortadakılar 

boruşəkilli, ikicinsli və meyvəsizdir. Sarğısı silindrik, tək cər- 

gəlidir. Cinsin Azərbaycanda, o cümlədən Naxçıvan MR-də 1 

növü yayılmışdır.

123. Adi dəvədabanı-Tussilago farfara L. 

Sinonimləri: əzmə-büzmə, ögey ana. 
Çoxillik bitki olub, odunlaşmış, uzun, sürünən budaq- 

lanmış kökümsovludur. Gövdələri adətən çoxsaylı, çiçəkləmə 

dövründə hündürlüyü 3-5 sm olur. Gövdə yarpaqları ensiz, 

gövdəyə sıxılmış olub, pulcuqvari, uzunsov lansetşəkilli, ititə- 

hər, adətən al qırmızı rənglənmişlər. Kökyanı yarpaqlar çiçək- 

ləmənin sonuna yaxın görünürlər, iri, uzun saplaqlı olub, dəyir- 

mi-ürəkvari, sərt, dəritəhər, əsası geniş çuxurlu, zəif barmaq- 

vari pərli və ya qeyri bərabər künclü, çuxurlu dişcikli, yarpaq- 

ların yuxarı səthi yaşıl, demək olar ki, çılpaqdır, aşağı səthi 

yumşaq ağ keçə tükcüklüdür. Səbətlər tək-tək, silindirik, eni 8- 

11 mm-dir. Çiçəkləməyə qədər və ondan sonra aşağı sallanır. 

Qızılı-sarı çiçəklidir, yarpaqlardan əvvəl (nadir hallarda onlarla 

eyni zamanda) açırlar. Ç. (II) III-IV və m. V-VI. Düzənlikdən 

orta dağlıq qurşağadək və daha yuxarılarda (2200 metrədək) 

Buzqov, Şurut-Paradaş çökəkliyi, Naxçıvançayın sahilboyu 

ərazilərində yayılmışdır. Çay sahillərində gilli yerlərin açıq sa- 

hələrində və dağ çaylarının sahillərində, arx kənarlarında bitir. 

Kimyəvi tərkibi. Bitkinin tərkibində karbohidratlardan 

rafinoza, saxaroza, mukopektin, kauçuk, steroidlərdən sitoste- 

rin, alkaloidlərdən senesionin, petazitetin, simfitin, karbohid- 

ratlardan inulin, efir yağları, vitamin C, aşı maddələri, yüksək 

alifatik karbohidrogenlər, seskviterpenlər və digər maddələr 

vardır. Yarpaqlarında qlikozidlər, polisaxaridlər, saponinlər, aşı 

maddələri, efir yağı, karotinoidlər, 21,3- 44,2 mq% C vitamini 

vardır (A.A.Qrossheym). 

İstifadəsi. Cavan yarpaqları pörtlədilərək yağ-soğanda 

qovrulur, dolma hazırlanmasında istifadə edilir. Yarpaqları 

Qərb ölkələrində sup, şorba və ət xörəklərinə əlavə edilir. Çi- 

çəkləri isə ət xörəklərinə qızılı sarı rəng vermək üçun istifadə 

edilir. Çiçəkləri mart -aprel, yarpaqları isə may-iyun aylarında 

toplanır.

Tibbi əhəmiyyəti. Bitkinin istifadə orqanı yarpaq və 

çiçəkləridir. Tərkibində iltihabsorucu, öskürəkkəsici, büzücü, 

sidik və tərqovucu maddələr vardır. Dəvədabanı bitkisi kəskin 

və xroniki yuxarı tənəffüs yolları xəstəliklərinin və qripin 

müalicəsində tətbiq edilir. Keyfiyyətli bəlğəmgətirici və ödqo- 

vucudur. Xalq təbabətində qurudulmuş yarpaqlarını yandırıb, 

tüstüsündən quru öskürəyə və asmaya tutulmuş xəstələri inqal- 

yasiya edirlər. Təzə dərilmiş yarpaqları, müxtəlif mənşəli yol- 

xucu dəri xəstəliklərinin müalicəsində işlədirlər. 

Zəncirotu - Taraxacum Wigg. Çoxilik, səbəti çox çi- 

çəkli, bütün çiçəkləri dilcikşəkilli, ikicinsli, sarğı yarpaqcıqları 

çox cərgəli, kirəmitvari, çiçək yatağı yastı və çılpaqdır. Toxu- 

mu silindrik, kəkili sadədir. Azərbaycanda 13 növü, Naxçıvan 

MR-də 8 növü yayılmışdır. 

124. Dərman zəncirotu-Taraxacum officinale Wigg. 

Sinonimləri: zəncirotu,acıqovuq 

Hündürlüyü 15- 32 sm olan, demək olar ki, çılpaq və ya 

olduqca seyrək tükcüklü, çoxillik bitkidir. Kökü yoğun, sadə və 

ya çox hallarda budaqlanmışdır. Kök boğazı adətən tükcük- 

lüdür. Yarpaqları çılpaq və ya alt səthində orta damar boyu 

yüngülcə hörümçək torlu, saplaqlı tükcüklü, uzunsov tərs 

yumurtavari, küttəhər, çuxur dişcikli və ya dərin novça şəkilli, 

enli, üçbucaq şəkilli, itilənmiş, bütöv kənarlı və ya uzun dişcik- 

li, arxaya əyilmiş paylara bölünmüşdür. Çiçək oxları yarpaq- 

lardan uzun olub, düz, çılpaq və ya çiçəkləmə dövründə tük- 

cüklüdürlər. Büküm yarpaqcıqları zirvədə qabarıqsız, xarici 

büküm yarpaqcıqları az və ya çox dərəcədə geniş xətti olub, 

aşağı əyilmiş, daxili yarpaqcıqlar xəttidir. Dilcik çiçəkləri 

parlaq və ya solğun sarı olub, bir qədər bükümdən uzundur. 

Toxumcuqları açıq qəhvəyi, 3-3,5 mm uzunluğunda, zirvələrin- 

də iti qabarıqsız və qısa (0,3-0,5 mm), piramidal təpəciklidir. 

Buruncuq zərif olub 3-4 dəfə toxumcuqdan uzundur. Kəkilcik 

ağ, 2- 2,5 dəfə buruncuqdan qısadır. Ç. IV-VI və m.V-VI. Orta

və subalp qurşaqda, muxtar respublikanın bütün rayonlarda, 

meşə, tarla və çəmənliklərdə yayılmışdır. 

Kimyəvi tərkibi. Bitkinin tərkibi karbohidrat və törəmə- 

lərindən saxaroza, rafinoza, fruktoza, seskviterp-enoidlərdən 

laktukopirin, triterpenoidlər, karotinoidlərdən violaksantin, 

flavoksantin, vitaminlərdən B, C və karotin, fenolkarbon turşu- 

ları və digər maddələrlə zəngindir. 

İstifadəsi. Qida məqsədilə bitkinin cavan yarpaqların- 

dan və çiçəklərindən istifadə edilir. Bitkinin zərif yarpaqları er- 

kən yazda vitaminlə daha zəngin olduğundan orqanizm üçün 

çox faydalı sayılır. Yarpaqları müxtəlif salatların hazırlanma- 

sında istifadə edilir. Yarpaqların acılığını götürmək üçün onları 

20-30 dəqiqə duzlu soyuq suda saxlamaq lazımdır. Zəncirotu 

çiçəklərindən hazırlanan mürəbbə öz rənginə və dadına görə 

balı xatırladır. Mürəbbə üçün ən iri və ləçəkləri çox olan çiçək- 

ləri toplamaq lazımdır. Zəncirotundan yumurta salatı, püre, şor- 

ba, qızartma, müxtəlif şirələr və s. hazırlanır. 

Tibbi əhəmiyyəti. Dərman məqsədi ilə bitkinin kökün- 

dən, az hallarda isə yarpaqlarından ıstifadə edilir. Təbabətdə 

acıqovuq kökündən alınan qatı ekstraktlardan iştah artırmaq, 

həzm prosesini yaxşılaşdırmaq, qastritdə mədə turşuluğunu 

azaltmaq, böyrək və öd yollarının nizama salmaq üçün geniş 

istifadə edilir. Zəncirotunun kök və yarpağından hazırlanan 

tozdan qandan xolesterinin miqdarının azaldılmasında istifadə 

oluna bilər. Xalq təbabətində zəncirotundan müalicə məqsəd- 

ləri üçün daha geniş istifadə olunur. Belə ki, zəncirotundan 

hazırlanan cövhərlərdən dəri səpkilərində, çibanların, dəridə və 

sifətdə olan çillərin aradan qaldırılmasında, qadınlarda südün 

artırılmasında, həyat tonusunun artırılmasında, bəlğəmgətirici, 

tərgətirici, qızdırmanı salan və eləcə də qantəmizləyici vasitə 

kimi istifadə edilir. Bundan əlavə, zəncirotu prepatları böyrək 

və sidik kisəsində əmələ gələn daş və qumların parçalanıb, or- 

qanizmdən kənar edilməsində böyük rol oynayır. Cövhərindən 

vərəm və ekzemaya qarşı da istifadə olunur. Kök və yarpaqla-



179 
 

rından hazırlanan dəmləmələrdən böyrək xəstəliyinə, sarılığa, 

yuxusuzluğa, qabarlara, babasilə qarşı işlədilir. Zəncirotu kö- 

künün tozunu balla qarışdırıb, üzərinə isti süd zərdabı əlavə 

edilir və dəri ekzemaları əleyhinə işlədilir. 

Boymadərən-Achillea L. Çoxillik, çiçək qrupu qalxan- 

vari, səbəti iki cinsli, sarğısı pərdəli və ya yarım pərdəli, kirə- 

mitvari yarpaqcıqlardan təşkil ounubdur. Kənar çiçəkləri sarı 

və ya ağ, bəzən çəhrayı, dişi, dilcikşəkilli 3 dişcikli büküşlü, 5 

və ya 8-10 ədəd tək cərgəli, ortadakılar iki cinsli və boruşəkil- 

lidir. Ayrı-ayrı növləri efir yağlı və dərman əhəmiyyətli bitki- 

lərdir. Cinsin Azərbaycanda 10 növü, Naxçıvan MR-də 9 növü 

yayılmışdır. 

125. Nazikyarp boymadərən-Achillea tenuifolia Lam. 

Sinonimləri: çobankibriti. 

Çoxillik bitkidir. Gövdələri 20-80 sm hündürlükdə olub, 

çox saylı, düzüzlü-şırımlı, ağ və sıxılmış keçə tükcüklü, sadə 

və ya çox hallarda əsasında və yaxud yuxarı hissəsində budaq- 

lanmışlar. Budaqları uzun olub, çiçək toplusu ilə qurtarır. Yar- 

paqları oturaq, çılpaq, görünüşünə görə ensiz xətti, lələkvari 

bölümlü, bir-birindən qısa, 1-3,5 sm uzunluğunda xətti seq- 

mentlərə ayrılmış, zirvədə döyənəkli iti ucluqla qurtarır, kənar- 

ları hamar və ya çox qısa paylıdır. Səbətlər qısa saplaqlar üzə- 

rində yerləşib, çox saylı, tərs konusvari, uzunluğu 3-4 mm, eni 

2-3 mm olmaqla, sonda sıx qalxanlarda birləşmişlər. Bükümün 

xarici yarpaqları uzunsov lansetşəkilli, tilli, daxili yarpaqlar isə 

uzunsov tərs yumurtavaridir, hamısı parlaq, çılpaq, kənarları, 

(xüsusən zirvədə) şəffaf pərdəvaridir. Toxumcuqlar tərs yu- 

murtavari, əsasa doğru nazilmiş, açıq qonur, çılpaq olub, 

uzunluğu 1mm-dır. Ç. V-VIII və m. VIII-X. Düzənlik və aşağı 

dağlıq qurşaqda yayılmışdır. Çayların qumlu vadilərində, gilli, 

qumlu yerlərdə, quru çınqıllı yamaclarda bitir. Bitki nümu- 

nələri Yeni Havuş, Böyükdüz, Ərəzin, Çeşməbasar kəndlərinin 

ətrafından toplanılmışdır.

Kimyəvi tərkibi. Bitkinin tərkibində seskviterpenoid- 

lərdən austrisin, steroidlərdən β-sitosterin, flavonoidlərdən vi- 

teksin, svertizin, vitsenin, orientin, sversiyaponin, yüksək alifa- 

tik birləşmələrdən triyakontan vardır. Onun yarpaq, zoğ və 

çiçəklərində aşı maddələri, karotin. K və C vitaminləri, efir 

yağları, acı dadlı oxillein alkoloidi aşkar edilmişdir. 

İstifadəsi. Təzə dərilmiş yaşıl hissələrini ət və balıq xö- 

rəklərinə əlavə edirlər. Qurudulmuş yarpaq və çiçəklərindən 

cövhər, likyör, çaxır, müxtəlif şirələr və s. hazırlanır. İlk yazda 

cavan zoğları toplanaraq bazarlarda satılır. Onlar təzə halda 

soyularaq yeyilir, eyni zamanda duza (turşu) qoyularaq qışda 

istifadə edilir. Boymadərəndən salatlar, sup, boymadərənli ət 

qızartması hazırlanır. 

Tibbi əhəmiyyəti. Bitkinin tərkibindəki aşı və azot 

maddələri xoş ətirli, büzüşdürücü xassəli və bakteriosiddirlər. 

Çiçəklərinin dəmləməsindən ağciyər, meteorizm xəstəliklə- 

rində istifadə olunur. Bitki antihelmint təsirə malikdir. Mədə- 

bağırsaq xəstəliklərində, bağırsaq soyuqlamalarında çay kimi 

qəbul edilir. 

126. Adi boymadərən-Achillea millefolium L. 

Sinonimləri: minbirçiçək, boymadərən. 
Çoxillik bitkidir. Kökümsovu sürünən və qaytanşəkil- 

lidir. Gövdəsi sadə olub, yarpaqlarla birlikdə ipəyi tükcüklüdür. 

Aşağıdakı yarpaqları saplaqlı, digərləri oturaqdır. Yarpaqları 

ikiqat və ya üçqat lələkvari bölümlü, yarpaq oxu yastı, bir- 

birindən aralı seqmentli, yarpaq payları qısa neştərşəkilli, biz- 

şəkilli sivriləşmişdir. Səbət çoxçiçəkli sıx mürəkkəb qalxanda 

yerləşibdir. Sarğı yarpaqcıqları yumurtavari və ya uzunsov, 

sarımtıl yaşıl,arxası çıxıntılı, kənarları pədəşəkillidir. Dilciklər 

ağ, çəhrayı və çəhrayımtıl və girdədir. Çiçəkyatağı azca şişkin- 

dir. Toxumlarının kənarları azca qanadlıdır. Ç. V-IX, m. VI-X. 

Orta və subalp qurşağın meşə və kolluqlarında rast gəlinir. 

Kimyəvi tərkibi. Bitkinin yarpaqlarında yod ədədi 

138,2 olan 21% yağ, alkaloid betonisin və K vitamini var-

dır.Yarpaqlarında qarışqa, sirkə və izovalerian turşuları, vita- 

minlər və alkoloidlər vardır. Digər tərəfdən bitkinin yerüstü 

hissələrinin tərkibində azulen, mürəkkəb efirlər, kamfora, tu- 

yol, sineol, kariofillen, üzvi turşulardan qarışqa, izovalerian və 

sirkə turşusu, betonisin alkaloidi, flavonoidlər, estafiatin, 

hanfillin, anobin, K vitamini vardır. Bunlardan əlavə karbohid- 

ratlardan qlükoza, qalaktoza və arabinoza, tsiklitollardan vibur- 

nit, inozit alkaloidlər və azotlu birləşmələrlə zəngindir. 

İstifadəsi. Bitkinin doğranmış yarpaqları kələmlə və 

yaşıl soğanla qarışdırılaraq üzərinə zeytun yağı əlavə olunmaq- 

la gözəl salat hazırlanır. Ətlə bişirilmiş supa aromatlı qatqı ki- 

mi əlavə olunur. Bitkinin qurudulmuş yarpaqlarından aromatlı 

içkilər hazırlanır. 

Tibbi əhəmiyyəti. Bitkinin yerüstü hissələrinin dəmlə- 

məsi, duru ekstraktı yerli və uşaqlıq qanaxmalarında, babasildə 

daxilə qəbul edilir. Sulu dəmləməsi qanda trombositlərin sayını 

artırır. Xalq təbabətində sulu dəmləməsi və yığıntıların tərki- 

bində damargenişləndirici, mədə-bağırsaq xəstəliklərində, ko- 

litdə, iltihablı yaralarda, sidik axarları və böyrək iltihablarında 

təyin edilir. 

Quzukökəldən - Sonchus L. Bir və çoxillik bitkidir. 

Səbəti çoxçiçəkli, sarğısı kirəmitvari, çiçək yatağı çılpaqdır. 

Toxumları oval və buruncuqsuz, kəkili ağ tükcüklüdür. Cinsin 

Azərbaycanda və Naxçıvan MR-də 5 növü yayılmışdır. 

127. Çöl quzukökəldəni-Sonchus arvensis L. 

Sinonimləri: südotu,qazotu. 
Çoxillik,sürünən köklü bitkidir. Gövdəsi azca cizgili, 

yuxarısı vəzili tükcüklüdür. Yarpaqları çılpaq, uzunsov neştər- 

vari,qayıqşəkilli yarılmış, kənarları tikanlı dişcikli paylı, gövdə 

yarpaqları oturaq, ürəkşəkilli, girdə qulaqcıqlı, gövdəqucaqla- 

yan, yuxarı yarpaqları xətti və tam kənarlıdır. Səbət çətirşəkilli 

çiçək qrupundadır. Sarğı zəngşəkilli, ləçəkləri neştərşəkilli və 

kütdür. Toxumları 5 qabırğalıdır. Ç.və m.VI-IX. Yol kənarla- 

rında yayılmışdır.

Kimyəvi tərkibi. Tərkibindəki efir yağının tərkibi ter- 

pineol, geraniol, aseton, bornilasetat, geranial, butanal, heptan 

və heksan turşularından ibarətdir. Bununla bərabər tərkibdə 

terpenoidlər, karotinoidlərdən β-karotin, lutein, violaksantin, 

neoksantin, seskviterpenlərdən zonxuzid A, B, C, D, E, F, fla- 

vonoidlərdən furanozilqlükopiranozid, qlükozid lyteolin, izosi- 

narozid və C vitamini vardır. Bunlardan əlavə tərkibində tsikli- 

tollar, kauçuk, triterpe-noidlərdən α-amirin, β-amirin, lupeol, 

lipidlər vardır. 

İstifadəsi. Təzə və cavan yarpaqlarından bişirilmiş kar- 

toflu salat hazırlanır və sup bişirilir. 

128. Bostan quzu kökəldəni-Sonchus oleraceus L. 

Sinonimləri: südotu, qazotu. 

Birillik çılpaq bitkidir. Gövdəsi sadə və ya yuxarıda 

çətirvari budaqlanıbdır. Yarpaqları uzuvsov, qayıqşəkilli lələk- 

vari bölümlü və ya liraşəkilli, qeyri bərabər iti sonluqlu diş- 

cikli, kökətrafı yarpaqları qısa qanadlı saplaqlı, gövdə yarpaq- 

ları oturaq, gövdəqucaqlayan, əsası qulaqcıqlıdır. Sarğı yarpaq- 

cıqları iti, xaricdəkilər qısa, daxildəkilərin kənarları parlaq 

pərdəlidir. Dilcik çiçəkləri sarı və ya solğun sarıdır. Ç. IV-VII, 

m.V-VIII. Aşağı və orta dağ qurşağının otlu və daşlı yamacla- 

rında, bağ və həyətlərin kənarlarında yayılmışdır. 

Kimyəvi tərkibi. Dərman bitkisidir.C və A vitaminləri 

ilə zəngindir. Tərkibindəki efir yağının tərkibi terpineol, gera- 

niol, aseton, bornilasetat, geranial, butanal, heptan və heksan 

turşularından ibarətdir. Bununla bərabər tərkibdə terpenoidlər, 

karotinoidlərdən β-karotin, lutein, violaksantin, neoksantin, 

zeaksantin, α-kriptoksantin, flavonoidlərdən furanozilqlükopi- 

ranozid və qlükozid lyteolin vardır. Digər tərəfdən bitkinin 

tərkibində seskviterpenoid-lərdən qlükozaluzalin C, makrokli- 

nizid A, triterpenoid-lərdən taraksasterol, kumarinlərdən sko- 

poletin, tsixorin və meyvələrində 36,6% yağ vardır.

İstifadəsi. Bitkinin təzə yarpaqları bibərlə birlikdə zey- 

tun yağı və limonla qarışıq vitaminli salat hazırlanmasında 

istifadə olunur 

Şingillə - Chondrilla L. Çoxillik, çiçəkləri dilcikşəkilli 

sarı, çiçək yatağı çılpaq, sarğısı iki cərgəli, xarici yarpaqcıqları 

xırda, daxildəkilər uzun və itidir. Toxumu qısa buruncuqlu və 

ağ kəkillidir. Cinsin Azərbaycanda 3 növü, Naxçıvan MR-də 2 

növü yayılmışdır. 

129. Cığvari şingillə- Chondrilla juncea L. 

Çoxillik, az-çox dərəcədə göy, bəzən yaşıl bitkidir. 

Gövdəsi 40-110 sm hündürlükdə, dağınıq budaqlı, aşağısı 

ağımtıl, sıx sərt tükcüklü, yuxarısı çılpaqdır. Kökətrafı yarpaq- 

ları qayıqşəkilli, lələkvari bölümlü, gövdə yarpaqları ensiz neş- 

tərvari və ya xətti, ensiz xətti, oturaq, tamkənarlı və ya dişcik- 

lidir. Səbəti oturaq, sarğının xarici yarpaqcıqları xırda, 

yumurtaşəkilli, sivri, daxildəkilər uzun, neştərvari-xətti və ya 

xətti, çılpaq və sivridir. Kənardakı çiçəklər qızılı-sarı və 

sarğıdan uzundur. Ç. VII-VIII, m. VIII-IX. 

Orta dağ qurşağına qədər quru daşlı yamaclarda yayılmışdır. 

İstifadəsi. Bitkinin təzə yarpaqları və gövdəsindən 

vitaminli salat hazırlanmasında istifadə olunur. 

Kimyəvi tərkibi. Bitkinin yerüstü hissələrinin tərkibində 

fenolkarbon turşuları və törəmələrindən kofeoiltartron, 

protokatex, kofeyn, xlorogen, izoxlorogen, izoferul turşuları, 

kumarinlərdən tsixoriin, eskuletin, flavonoidlərdən luteolin, 3- 

qalaktozid kversetin, 7-qlükozid və 7-qalaktozilqlükuronid 

lyteolin vardır. 

Kuziniya - Cousinia Cass. Çoxillik və ikiillik, tikanlı 

kserofil bitkilərdir. Bütün çiçəkləri boruşəkilli və ikicinsli, 

sarğısı kirəmitvari, xaricdəkilər sərt və tikanlı, daxildəkilər 

pərdəlidir. Çiçək yatağı qılvari tükcüklüdür. Cinsin 

Azərbaycanda 16, Naxçıvan MR-də 12 növü yayılmışdır. 

130. İribaş kuziniya-Cousinia macrocephala C.A.Mey.

İkillik, boz və ya ağımtıl torvari ipəyi tükcüklü, göv- 

dəsi 30-60(80) sm hündürlükdə, qalxanvari budaqlı bitkidir. 

Yarpaqları neştərvari, lələkvari parçalı və ya lələkvari pərli 

üçbucaqşəkilli paylı, gövdə yarpaqları oturaq, yarım gövdəqu- 

caqlayan, aşağıqaçan tikanlı qanadlı, kökətrafı yarpaqları qısa 

saplaqlı olub, tədricən qına keçəndir. Bütün yarpaqların alt üzü 

ağ ipəyi tükcüklü, üzəri boz və ya bozumtul yaşıl, az tükcük- 

lüdür. Səbət tək, budaqların ucunda və çox iridir. Sarğısı sıx 

tükcüklü, yarpaqcıqları bərk əlavəli, kənarları tikansız, ucu ti- 

kanlıdır. Çiçəkləri sarı, adətən sarğıdan uzundur. Toxumları 

qabırğalı, kəkilsizdir. Ön dağlıqdan subalp qurşağa qədər quru 

gilli və daşlı yamaclarda, kolluqlarda, yol kənarlarında yayıl- 

mışdır. Ç. VI-VIII, m. VIII-IX. 

İstifadəsi. Yarpaqlarından salat hazırlanır. Cavan səbət- 

lərindən yeməklərdə ənginar kimi istifadə olunur. 

Südləmə - Lactuca L. Bir, iki və çoxillik, səbəti azçi- 

çəkli, sarğısı kirəmitvari, bütün çiçəkləri dilcikşəkilli, toxum- 

lari uzununa qabırğalı kəkili ağdır. Cinsin Azərbaycanda və 

Naxçıvan MR-də 7 növü yayılmışdır. 

131. Kompas südləmə-Lactuca serriola L. 

Sinonimləri: Qazotu . 
Bir və ya ikillik bitkidir.Gövdəsi süpürgəvari budaqla- 

nan, ağımtıl, şırımlı, çılpaq və ya aşağısı uzun tikancıqlıdır. 

Gövdə yarpaqları adətən vertikal müstəvidə yerləşmiş, dərivari, 

göyümtül-yaşıl, çılpaq və ya orta damar boyu alt tərəfi tikan- 

cıqlı,oyuqlu lələkvari parçalı, hər iki tərəfində qatlanmış paylı, 

kənarları tikan kirpikcikli, yuxarıdakı yarpaqları tam, iri dişcik- 

li, oturaq, oxşəkilli əsaslı və qulaqcıqlıdır.Səbəti azçiçəkli, si- 

lindrik, uzun ayaqcıqlı və ya oturaqdır. Sarğısı çılpaq, xarici 

yarpaqcıqları uzunsov oval və ya geniş neştərvari, daxildəklər 

uzunsov xətti və kütvari sivridir. Dilcikləri solğun sarıdır. Ç. 

VI-VIII, m. VIII-IX. Meşə və daşlı yamaclarda yayılmışdır. 

Kimyəvi tərkibi. Yerüstü hissələrinin tərkibində ses- 

kviterpenoidlərdən laktukopikrin, yakvinellin,  laktusin, saliq-

nozid, triterpenoidlərdən α-amirin, hermanikrol, morstenolvə 

onların asetatları və C vitamini vardır. Bunlarla yanaşı bitkinin 

tərkibində ali alifatik spirtlərdən heksakozanol-1 və onun 

asetatı, toxumlarında yağ vardır. 

İstifadəsi. Cavan gövdə və yarpaqları salat kimi istifadə 

olunur. 

Ziyilsəbət - Lapsana L. Birillik, səbəti zəngşəkilli- 

silindrik, çiçəkəri dilcik, sarğısı iki cərgəli, 3-5 xarici kiçik 

yumurtavari və 8-10 daxili xətti-uzunsov, arxası dimdikli 

yarpaqcıqdan ibarətdir. Toxumları incə qabırğacıqlıdır. Cinsin 

Azərbaycanda 3 növü, Naxçıvan MR-də 1 növü yayılmışdır. 

132. Adi ziyilsəbət-Lapsana communis L. Birillik, zəif 

tükcüklü, gövdəsi seyrək süpürgəvari budaqlanan bitkidir. 

Yarpaqları çılpaq və ya zəif tükcüklü, aşağıdakılar liraşəkilli, 

1-2 cüt xırda, yumurtavari uzunsov yan və olduqca iri üçbucaq 

yumurtavari, oyuqlu dişcikli yuxarı seqmentdən ibarətdir. 

Yuxarıdakı yarpaqları yumurtavari və ya neştərvari, kənarları 

oyuqlu dişcikli, oturaq, aşağıdakılar uzun, ortadakılar qısa 

saplaqlıdır. Səbətləri çoxsaylı və seyrək süpürgədədir. Sarğısı 

iki cərgəlidir. Xarici yarpaqcıqları yumurtavari neştərşəkilli, 

daxildəkilər neştərşəkilli və ya xətti-uzunsov, dimdikli və 

çılpaqdır. Çiçəkləri parlaq sarıdır. Toxumları uzunsov və azca 

əyridir. Ç. (V)VI-VIII, m. VII-IX. Orta və subalp qurşağın 

meşə və kolluqlarında yayılmışdır. 

Kimyəvi tərkibi. Bitkinin tərkibində kauçuk, fenol 

birləşmələri, alifatik karbohidrogenlər, 6,1% yağ, yerüstü 

hissələrində fenolkarbon turşuları və törəmələrindən xlorogen, 

flavonoidlərdən 7-β-D-qlükopiranozid luteolin, yarpaqlarında 

vitamin C və karotin, toxumlarında 24% yağ vardır. 

İstifadəsi. Cavan gövdəvə yarpaqları salat kimi istifadə 

olunur. 

Gülbaba-Leontodon L. Çoxillik bitkidir. Gövdəsi yar- 

paqsız və ya 1-2 xırda yarpaqlı, çılpaq və ya yuxarısı 2-3 

bölümlü sərt tükcüklüdür. Kökətrafı yarpaqları çoxsaylı,

uzunsov və neştərvari, oyuqlu dişcikli və ya arxaya qatlanmış 

üçbucaq sivri oyuqlu pərli, hər iki tərəfi iki və ya üçbölümlü 

tükcüklü və qısa saplaqlıdır. Səbəti əyridir. Cinsin Naxçıvan 

MR-də 2 növü yayılmışdır. 

133. Tüklü gülbaba-Leontodon hispidus L. Çoxillik 

bitkidir. Gövdəsi 15-40 sm hündürlükdə, yarpaqsız və ya 1-2 

xırda yarpaqlı, çılpaq və ya yuxarısı 2-3 bölümlü sərt 

tükcüklüdür. Kökətrafı yarpaqları çoxsaylı, uzunsov, oyuqlu 

dişcikli və ya arxaya qatlanmış üçbucaq sivri oyuqlu pərli, hər 

iki tərəfi iki və ya üçbölümlü tükcüklü və qısa saplaqlıdır. 

Səbəti əyridir. Sarğısı uzunsov, sarğı yarpaqcıqları tutqun yaşıl, 

xaricdəkilər qısa neştərvari, daxildəkilər xətti neştərvari, 

küttəhət və ya sivri və hamısı tükcüklüdür. Çiçəkləri 

dilcikşəkilli olub, sarı rənglidir. Toxumu şırımlı, kəkili kirli 

sarıdır. Ç.VI-VII, m. VII-VIII. Orta qurşağa qədər yayılmışdır. 

Kimyəvi tərkibi. Bitkinin tərkibində kauçuk, çiçək- 

lərində vitaminlərdən tokoferol, toxumlarında 23% yağ vardır. 

İstifadəsi. Cavan gövdə və yarpaqları salat kimi istifadə 

olunur. 

Kəkrəvari - Picris L. İki və ya çoxillik, səbəti çoxçi- 

çəkli, sarğısı kirəmitvari xarici yarpaqcıqları qısa, daxildəkilər 

uzun və 1-2 cərgəlidir. Çiçək yatağı yastı, çuxurlu, çiçəkləri 

dilcik, 5 bölümlü və sarıdır. Toxumu 10-30 şırımlı, yuxarısı 

buruncuqlu və kəkillidir. Cinsin Azərbaycanda 3, Naxçıvan 

MR-də isə 2 növü yayılmışdır. 

134. Qırğıotuvari kəkrəvari-Picris hieracioides L. 

Bir və ya ikillik, gövdəsi adətən sərt tükcüklü, kələ- 

kötür, genişbudaqlanan, yuxarısı çətirvari budaqlanan bitkidir. 

Yarpaqları uzunsov neştərvari,oyuqlu dişcikli və ya tamkənarlı, 

kökətrafı və aşağı gövdə yarpaqları qısa saplaqlı, digərləri 

oturaq, yarımgövdə qucaqlayan, xırda dişcikli və ta tamkənarlı, 

əsasən orta damar boyu tükcüklüdür. Səbəti uzunsov, qısa 

tükcüklü ayaqcıqlıdır. Sarğısı qısa silindrik, sarğı yarpaqcıqları 

incə tükcüklü, xaricdəkilər qısa, daxildəkilər uzun, xətti və

kütdür. Dilcik çiçəkləri qızılı sarı rənglidir. Toxumları uzun- 

sov, buruncuqsuzdur. Ç.VII-VIII, m. VIII-IX. Otra və subalp 

qurşağın meşə və çəmənlərində yayılmışdır. 

Kimyəvi tərkibi. Tərkibində triterpenoidlərdən pikriozid 

A, B, pikrionozid A, B, pikrizid A, B, C, ikarizid B2, rozeozid, 

sonxuionozid, krepidiazid A, ikserin F, laktusin, kauçuk, yar- 

paqlarında β-sitosterin, flavonoidlər və bu kimi mürəkkəb tər- 

kibli birləşmələr vardır. 

İstifadəsi. Cavan gövdə və yarpaqları salat kimi istifadə 

olunur 

Kasnı - Cichorium L. Çoxillik, səbəti silindrik, çox 

çiçəkli, xarici sarğı yarpaqları 5 ədəd, qısa, daxildəkilər 

uzundur. Səbətdəki çiçəklərin hamısı dilcik çiçəklərdir. 

Toxumu 3-5 tilli və kəkillidir. Cinsin Azərbaycanda 2 növü, 

Naxçıvan MR-də 2 növü yayılmışdır. 

135. Adi kasnı-Cichorium intybus L. 

Sinonimləri: çırtdaquş,südlü süpürgə. 
Çoxillik, göyümsov, ot bitkisidir.Gövdəsi düzduran, 

aşağısı tükcüklü, şırımlı, qısa budaqlanandır. Aşağıdakı yar- 

paqları uzunsov neştərvari, tam və ya qayıqşəkilli lələkvari 

bölümlü, gövdə yarpaqları nadirən oturaq, oyuqlu dişcikli, 

gövdəqucaqlayan, ən yuxarıdakılar tam neştərvari və sivridir. 

Səbətləri tək-tək və ya dəstə halında yuxarı gövdə yarpaq- 

larının qoltuğunda yerləşir. Sarğı yarpaqcıqları aşağı hissədə 

ağımtıl, dərivari, xaricdəkilər yumurtaşəkilli, aşağı əyilmişdir. 

Ləçəkləri mavi, 2-3 dəfə sarğıdan uzundur. Ç.VI-X, m. VIII-X. 

Aşağı və orta dağ qurşağında yayılmışdır. 

Kimyəvi tərkibi. Bitkinin köklərində seskvi terpenoid- 

lərdən krepidiazid B, sonxuzid A və C, tsikoriolid A, tsikoriozid 

B və C, 11(S),13-dihidrolaktukopikrin,11(S),13-dihidroalaktusin, 

pontikae-poksid vardır. Bunlardan əlavə bitkinin tərkibində 

karotinlərdən α-karotin, β-karotin, kumarinlərdən sixorin, 

eskulin, ali yağ turşuları, süd şirəsi, 2-3% kauçuk vardır. Bitki 

triterpenoidlərdən taraksasterol, köklərində inulin, levuleza,

saxaroza, intibin, üzvi turşular, alkaloidlər, azotlu birləşmələrdən 

xolin, vitaminlərdən C və K vitamini, tiamin, riboflavin, nikotin 

və pantoten turşuları və antosinlarla da zəngindir. Yerüstü 

hissəsində inulin (49%), fruktoza (4,5-9,5%) və A, B1,B2, C, K, 

PP vitaminləri vardır. 

İstifadəsi. Yarpaqlarından C vitamini ilə zəngin salat 

hazırlanır ki, bu salat şəkərli xəstələr üçün çox xeyirlidir. 

Yeraltı orqanlarının üyüdülmüşü kofeni əvəz edir. 

Tibbi əhəmiyyəti. Xalq təbabətində dəmləməsi və eks- 

tratı həzmi yaxşılaşdırmaq, mədə yarası, qastrit, enterokolit, 

qaraciyər serrozu, xolangit, hepatit, öd kisəsi daşlarında, raxit 

xəstəliklərində təyin olunur. 

Yovşan - Artemisia L. Çoxillik və ya yarımkol, səbəti 

olduqca kiçik, sarğısı tükcüklü və ya çılpaq, 2-3 və ya 3-6 (7) 

cərgəli yarpaqcıqlıdır. Çiçəkləri çoxsaylıdır, kənardakı tək 

cərgəli çiçəkləri dişi, 2-3 dişcikli taclı, ortadakılar iki cinsli, 

borulu, 5 dişcikli taclı və ya ortadakılar erkəkcikli və normal 

tozcuqlu və ya çiçəkləri 3-6(10) ədəd, hamısı iki cinsli, tacı bo- 

rulu konusvari, 5 dişciklidir. Cinsin Azərbaycanda 18 növü, 

Naxçıvan MR-də 14 növü yayılmışdır. 

136. Adi yovşan - Artemisia vulgaris L. 

Sinonimləri: uca yovşan, süpürgə yovşan. 
Çoxillik, kökümsovu bərk, yuxarı hissəsi yoğun-laş- 

mışdır. Gövdəsi otşəkilli,45-150sm hündürlükdə, künc-şəkilli 

qabırğalı, budaqlanan, adətən qonur bənövşəyi, yarpaqlı və az 

tükcüklüdür.Yarpaqlarının üzəri yaşıl,çılpaq və ya azca tük- 

cüklü, alt üzü bozumtul, torvari-tükcüklü, aşağıdakılar saplaqlı, 

digərləri oturaqdır.Yarpaqları dərin lələkvari bölümlü və ya 

lələkvari parçalı, elliptik neştərvari və ya xətti neştərvari, dərin 

bölümlü və ya dişcikli paylıdır. Yuxarı yarpaqları sadə və ki- 

çik, yuxarı yarpaqaltlıqları xətti və tamdır. Çiçəkləri uzun və 

enli süpürgədə toplanıbdır. Sarğısı torşəkilli tükcüklü, sarğı 

yarpaqlarının kənarları pərdəli, xaricdəkilər oval, daxildəkilər 

elliptik və kütdür. Ləçəkləri qırmızımtıl qonurdur. Ç. VIII-IX,

m. IX-X. Aşağı dağ qurşağından subalp qurşağa qədər yayıl- 

mışdır. 

Kimyəvi tərkibi. Tərkibində polisaxaridlər, 0,2% efir 

yağı vardır ki, onun tırkibində 1,8-sineol, terpinolen, fenxon, 

geraniol, aromadendren, mirsen, kamfora, borneol, bornila- 

setat, vulqarol və başqa maddələr vardır. Terpenoidlərdən 3-ek- 

zohidroksibornan, endoasetosin, poliasetilen birləşmələri, ses- 

kviterpenoidlərdən psilostaxin B və C, steroidlərdən siqmas- 

terin, kumarinlərdən eskulin, eskuletin, umbelliferon, tsikli- 

tollardan kvebraxit, flavonoidlərdən rutin, ketonlar, 0,5%yaşıl 

rəngli efir yağı vardır. Digər tərəfdən tərkibdə seskviter- 

penlərdən alxanen, qrasilin, ezotontalin də vardır. Bitkinin 

təkibində efir yağları, alkoloidlər, 21,3% protein, 1,9% yağ, 

43,2% azotsuz maddələr, askorbin turşusu və karotin aşkar 

edilmişdir. Bitkinin tərkibində absintin və abasintin qlikozid- 

ləri, tuyol spirti, keton tuyon, kadinen, xamazulenogen, fla- 

vanoidlər, aşı maddələri və üzvi turşular vardır. 

İstifadəsi. Kulinariyada əsasən salatların və qızardılmış 

yeməklərin aromatlaşdırılmasında istifadə olunur və sərinləş- 

dirici içkilər hazırlanır. 

Tibbi əhəmiyyəti. Bitkinin sulu dəmləməsi həzmi yaxşı- 

laşdırır, köpmənin qarşısını alır. Çiçəkləri qurdqovucu dərman 

kimi askaridozda bal, şəkər və mürəbbə ilə qatmaqla qəbul 

edilir. Bütün vasitələr yeməkdən əvvəl qəbul edilməlidir. 

Normadan artıq qəbul edildikdə “yovşan epilepsiyası” yaranır. 

Andız - İnula L. Çoxillik, növbəli, dişcikli və ya tam- 

kənar yapaqlı, səbəti çox çiçəkli və çox saylıdır. Sarğı yarpaq- 

cıqları kirəmitvari, kənar çiçəkləri tək sıralı, dilcikşəkilli, orta 

çiçəkləri boruşəkilli, 5 dişcikli, ikicinslidir. Cinsin Azərbay- 

canda 13 növü, Naxçıvan MR-də 11 növü yayılmışdır. 

137. Uca andız-İnula helenium L. 

Sinonimləri: andız. 
Çoxillik, gövdəsi 80-150 sm hündürlükdə, yoğun, şı- 

rımlı, qısa tükcüklü, yuxarıda süpürgəvari budaqlanan bitkidir.

Yarpaqları iri, üzəri zəif, arxası yumşaq tükcüklü, aşağı yar- 

paqları saplaqlı,yuxarı yarpaqları oturaq, uzunsov-yumurtavari, 

zəif dişcikli, əsası zəif gövdəqucaqlayandır. Səbətləri azsaylı 

və iridir. Sarğının xarici yarpaqcıqları çoxsaylı, dərivari və boz 

tükcüklüdür. Sarğının daxili yarpaqcıqları ensiz, kürəkvari və 

küt, orta yarpaqcıqları geniş tutqun əlavəlidir.Dilcik çiçəkləri 

sarı rəngli, çoxsaylı, ensiz xətti, yuxarısı sivri iki dişcikli və 

sarğıdan uzundur. Toxumları prizmatik və qəhvəyi kəkillidir. 

Ç. VI-IX, m.VIII-X. Subalp qurşağa qədər meşə talalarında, 

su sahillərində yayılmışdır. 

Kimyəvi tərkibi. Andızın kökündə 1-3% efir yağı, 

seskviterpen laktonlardan alantolakton, izoalantolakton, dihid- 

roalantolakton, köklərinin tərkibində karbohidratlar və oxşar 

birləşmələrdən qlükoza, 44% inulin, triterpenoidlərdən fidelin, 

dammaradienol, dammaradienol asetat, steroidlərdən siqmas- 

terin, qlükozid β-sitosterin, yüksək alifatik karbohidrogen- 

lərdən nonakozan, 1,8% lipidlər və onların tərkibində lonol, 

miristin, stearin, olein turşuları, kumarinlərdən skopoletin, 

umbelliferon, vitamin C, E, karotin və fenol birləşmələri vardır. 

İstifadəsi. Cavan gövdələrindən sup bişirilir, kökləri 

ətirli olduğundan yeməklərə əlavə olunur.Tərəvəzlərlə bərabər 

sup bişirilir. Bitki köklərindən alma ilə qarışıq kompot 

hazırlanır. Döyülmüş kökləri nişasta ilə qarışdırılaraq kisel 

hazırlanır. 

Tibbi əhəmiyyəti. Xalq təbabətində dəmləmə, və ekstrat 

şəklində bəlğəmgətirici, yarasağaldıcı, ödqovucu, mədə- 

bağırsaq xəstəliklərində, şəkərli diabetdə, revmatizmdə, zob və 

babasil xəstəliklərində daxilə qəbul edilir. Bundan əlavə xarici 

yaraların sağaldılmasında və irinli yaralarda istifadə olunur. 

Artıq istifadə etdikdə mədəni bulandırır. 

Qanqal - Cirsium Hill. Bir, iki və çoxillik, tikanlı, 

sarğı yarpaqcıqları kirəmitvari, aşağı və ortadakılar uzun düz 

və ya əyri tikanlı, daxildəkilərin yuxarısı pərdəlidir. Ümumi 

çiçək yatağı qılvari tükcüklüdür. Çiçəkləri qırmızımtıl, al

qırmızı, bəzən sarı, hamısı boruşəkilli, iki cinslidir. Cinsin 

Azərbaycanda 33 növü, Naxçıvan MR-də 18 növü yayılmışdır. 

138. Bataqlıq qanqalı-Cirsium elodes Bieb. 

Çoxillik bitkilər olub, kökümsovlarındakı uzunsov kök 

yumruları ilə çoxalır.Gövdəsi yuxarıda budaqlanan, çılpaq və 

ya aşağısı qıvrım tükcüklü, tam və ya pərli, kənarları kirpikli 

tikanlı qanadlıdır. Yarpaqları dərivari, uzunsov neştərvaridən 

xətti neştərvariyə qədər dəyişən, dişcikli və ya lələkvari oyuq- 

lu, kənarları kirpikli tikanlı, üzəri kələ-kötür, gövdə yarpaqları 

aşağıqaçan, xətti uzunsovdur. Sarğı yarpaqcıqları yaşılımtıl, 

çəhrayı zolaqlı, yuxarısı əyri tikancıqlı, kənarları zəif pambıq- 

vari tükcüklüdür. Çiçəkləri çəhrayıdır. Ç. VII-VIII,m. VIII-IX. 

Yarımsəhra və çöllərin rütubətli ərazilərində yayılmışdır. 

Kimyəvi tərkibi. Bitkinin tərkibində yüksək alifatik 

karbohidrogenlər və törəmələrindən 8,9-epoksihepta- dekat- 

rien-1,11,14, yüksək alifatik spirtlərdən hepta-dekatrien-1, 11, 

14-diol-8,9, fenol birləşmələrindən sinap aldehidi və flavo- 

noidlər vardır. 

İstifadəsi. Cavan yarpaqları və cavan gövdəsindən salat 

hazırlanır və sup bişirilir. 

Sarmaşıqkimilər–Convolvulaceae Juss. Dünyanın ək- 

sər ölkələrində, xüsusən Asiya və Amerika tropiklərində, az 

sayda Afrikada yayılan 50 cinsə aid 1500 növü var. Bu fəsiləyə 

aid bitkilər əksərən ot və ya kolcuqşəkilli bitkilərdir. Azər- 

baycanda 4 cinsin növlərinə rast gəlinir ki, onlardan biri kultu- 

radadır və tərəvəz kimi istifadə olunur. 

Sarmaşıq - Convolvulus L. Sarmaşan və ya sürünən 

gövdəli, çoxillik, nadirən birillik, yarpaqları növbəli, sadə və 

tam kənarlı bitkilərdir. Çiçəkləri qoltuqda yerləşir, bəzən az 

çiçəkli başcıqda toplanır. Çiçəkaltlıqları 2 ədəd kiçik olur və ya 

olmur. Kasacıq 5 yarpaqcıqdan ibarətdir. Tac geniş qıfşəkilli və 

ya zəngşəkilli, tam və ya 5 pərlidir. Erkəkcikləri 5 ədəddir. 

Qutucuq 4 toxumludur. Cinsin Azərbaycanda 8 növü, Nax- 

çıvan MR-də 6 növü yayılmışdır.

139. Çöl sarmaşığı-Convolvulus arvensis L. 

Sinonimləri:sarmaşıq. 
Çoxillik kök pöhrəli, qısa, seyrək tükcüklü, çılpaq bitki 

olub, uzun, sıx şaxələnmiş köklərə malikdir. Gövdəsi nazik, 

sarmaşan və ya sürünən, budaqlanmış, seyrək tükcüklərlə ör- 

tülmüşdür. Yarpaq saplaqlarının uzunluğu yarpaq ayasının 1/3- 

1/4 hissəsinə bərəbərdir. Yarpaq ayası üçbucaqşəkilli və uzun- 

sov yumurtavaridən xətti lansetşəkilliyə qədər dəyişir, bütöv 

kənarlıdır. Aşağı yarpaqları nizəvari və ya oxşəkilli olub, 

müəyyən dərəcədə iti ucluqludur. Gövdənin yuxarı yarpaq- 

larının ucları isə küt və ya küttəhərdirlər. Alt yarpaqlar tez 

tökülür. Çiçəkləri tək-tək və ya qoltuq yarımçətirlərində yerlə- 

şirlər. Çiçək yanlıqları iki olub, çox kiçik, xətti yabaşəkilli, az 

və ya çox dərəcədə çiçəkdən aralanmışdır. Kasa yarpaqları 

kənarları boyunca pərdəşəkilli olub, yumurtavari-ellipsşəkilli, 

küt və ya dəyirmi, kiçik və tacdan bir neçə dəfə qısadır. Tac 

1,5-2,5 sm uzunluğunda, çəhrayı və ya ağ, çəhrayı tükcüklü 

zolaqlara malik olub, aydın olmayan beş pərlidir. Qutucuq 4-8 

mm uzunluqda, çılpaq, kiçik ucluqlu, yumurtavari və ya 

yumurtavari dəyirmidir. Toxumları 2-4 ədəd, qonur qəhvəyi, 2- 

3 mm uzunluqdadır. Ç. və m. V-VIII. Muxtar respublikanın hər 

yerində düzənlikdən orta dağlıq qurşağa qədər yayılmışdır. 

Əkinlərdə alaq kimi, bağlarda, bostanlarda, zibilliklərdə, tökün- 

tülərdə, yollarda və yaşayış məskənlərinin kənarlarında bitirlər. 

Kimyəvi tərkibi. Tərkibində alkoloidlərdən konvolvulin, 

vitamin C, izoferul turşusu, kumarinlərdən umbelliferon, sko- 

poletin,  flavonoidlər,  triterpen  saponinləri,  aşı  maddələri, 

steroidlərdən stiqmasterin və başqa birləşmələr vardır. 

İstifadəsi. Qida kimi körpə bitkilər və cavan zoğları 

istifadə edilir. Növ geniş yayıldığından və biçildikdən sonra 

cücərti verdiyindən erkən yazdan payızın sonlarına kimi isti- 

fadə etmək mümkündür. Toplanmış hissələr suda pörtlədilərək 

yağ-soğanda qovrulur. Həmçinin, sup, borş, şorba və digər ye- 

məklərə də əlavə edilir.

Tibbi əhəmiyyəti. Xalq təbabətində dəmləməsi, həlimi 

və toz şəklində qadın xəstəliklərində və diş ağrısında ağrıkəsi- 

ci, qastrit, enterokolit, maz şəklində dermatit, ilan və əqrəb 

sancmaları zamanı istifadə olunur. 

Çəpərsarmaşığı-Calystegia R.Br. Uzun saplaqlı çiçəkləri 

ağ rəngdə olub, qoltuqda yerləşir. Kasacıq yarpaqları 5 olub, 

ləçəklərə bərabərdir. Çiçəkaltlıqları 2ədəd, iri və otvaridir. Tacı 

qıfşəkilli zəngvari və 5 qısa pərlidir. Erkəkcikləri 5-dir. 

Sütuncuq incə və 2 geniş ağızcıqlıdır. Yumurtalığın əsası 

həlqəvari disklidir. Sadə yarpaqlı, çoxillik, iyli bitkidir. Cinsin 

Azərbaycanda 8 növü, Naxçıvan MR-də 7 növü yayılmışdır. 

140. Adi çəpərsarmaşığı-Calystegia sepium (L.)R.Br. 

Çoxillik, çılpaq, uzun sürünən kökümsovlu və 2-3 m 

uzunluqda gövdəli bitkidir. Yarpaqları uzun saplaqlı, üçbucaq- 

yumurtaşəkilli və ya üçbucaq ürəkvari, əsası oxşəkilli və ya 

ürəkvari oxşəkilli,aşağı payı sivri və ya sivriləşmiş, küt və ya 

küttəhərdir. Çiçək daşıyıcısı uzun və tək çiçəklidir. Çiçəkaltlıq- 

ları geniş yumurtavari-neştərşəkilli, əsası ürəkvari, sivri, şişkin 

və saplaqdan uzundur. Kasacıq yumurtavari-uzunsov və ya 

uzunsov sivridir.Tacı ağ rənglidir. Toxumları çılpaqdır. 

Ç.(IV)V-VIII, m.VIII-IX. Düzənlik ərazilərin su sahillərihdə 

yayılmışdır. 

Kimyəvi tərkibi. Bitkinin təkibində 9% aşı maddələri, 

0,99% flavonoidlər, kök və kökümsovunda saponinlər, 8,5% 

aşı maddələri, yerüstü hissələrində saponin steroidləri, alka- 

loidlər, 0,43% flavonoidlər və bu kimi digər maddələr vardır. 

İstifadəsi. Bişirilmiş cavan zoğları istifadə olunur. 

Keçiqulağıkimilər-Scrophulariaceae Juss. Əsasən kos- 

mopolit areala malik olsa da, ən çox şimal yarımkürəsinin 

mülayim iqlimli ölkələrində, az sayda tropiklərin dağ landşaftla- 

rında yayılan 300 cinsə aid 5000 növü var. Əksər nümayəndələri 

çoxillik otlardır.Fəsilənin Azərbaycanda 25 cinsə aid 158 nö- 

vünə yabanı və bir neçə növünə mədəni florada təsadüf edilir.

Naxçıvan MR-da aran yerlərindən başlamış, yuxarı dağ 

qurşağına kimi bütün rayonlarda, müxtəlif ekoloji şəraitdə bu 

fəsiləyə aid yabanı yayılmış növlərə rast gəlmək olar. Fəsilənin 

yabanı yayılan nümayəndələri ot və ya yarımkol bitkilərdir. 

Bəzi növləri yarımparazit otlardır. Dərman, bəziləri isə bəzək 

bitkisi kimi istifadə olunur. Fəsilənin nümayəndələri arasında 

zəhərli (xüsusən toxumları) növlər də vardır. 

Bulaqotu - Veronica L. Yarpaqları qarşılıqlı, çiçəkləri 

fırça və ya yarpaq qoltuğunda tək-tək yerləşən bitkilərdir. Ka- 

sacıq adətən dərin 4-5 bölümlüdür. Tacı təkərşəkilli, tez düşən 

qısa borulu və 4 bölümlü büküşlü, arxa pay geniş, ön pay yan 

paylardan dardır. Cinsin Azərbaycanda 38 növü, Naxçıvan 

MR-də 18 növü yayılmışdır. 

141. Bulaq bulaqotu-Veronica anagallis-aquatica L. 

Sinonimləri:bulaqotu. 

Çoxillik, çılpaq bitkidir, gövdə üfüqi kökümsovdan şa- 

xələnir və ya düz qalxır, 8(15)-50(80) sm hündürlüyündədir. 

Yarpaqlar qarşı-qarşıya yerləşmiş, bir qədər narın dişcikli və ya 

hamar kənarlı, aşağı yarpaqlar daralmış və ya saplaqlı, yumur- 

tavari, elliptik, uzunsov lansetşəkilli, küt və yaxud itidir. Son- 

rakı yarpaqlar oturaq olub, gövdəni yarım bürümüş, yumurta- 

vari lansetşəkilli və lansetşəkilli-xətti, ititəhərdirlər. Çiçəkyanı 

yarpaqlar dar xətti, çiçək saplaqlarından qısa və ya uzundur. 

Kasacıq 4 bölümlü, onun payları uzunsov və ya lansetşəkillidir. 

Tac çəhrayıtəhər və ya ağ, kasacıqdan bir qədər uzundur. Qutu- 

cuq 2-3 mm uzunluğunda, çılpaq, yumru yumurtavari və ya 

elliptik, zirvəsi küt, iti və bəzi hallarda çökəkli olub, kasacıq- 

dan uzun və ya qısadır. Sütuncuq demək olar ki, qutucuğa 

bərabərdir. Toxumlar çox kiçik, 0,3-0,5 mm uzunluğunda, oval 

və ya uzunsov, yungülcə yastılaşmışdır. Ç. (IV)V-VIII və m. 

V-VIII(IX). Düzənlikdən subalp qurşağa qədər hər yerdə yayıl- 

mışdır. Sulu yerlərdə, çay və bulaqların axarlarında bitir. 

Kimyəvi tərkibi. Tərkibi karbohidratlardan mannit, qlü- 

koza, fruktoza, saxaroza iridoidlərdən aukubin, aukubozid,

katalpol, katalpozid, saponinlər, kumarinlər, fenolkarbon turşu- 

ları, benzoy turşusu və digərlərindən ibarətdir. 

İstifadəsi. Cavan bitkilər və yarpaqları tərəvəz kimi is- 

tifadə olunur. Onlardan müxtəlif salatlar hazırlanır. Eyni za- 

manda bişirilərək yeyilir. İstifadə üçün may-iyun aylarında top- 

lanılır. Tibbi əhəmiyyəti. Mədə xərçənginin müalicəsində yaxşı 

nəticə verir. 

Bağayarpağıkimilər-Plantaginaceae Juss. Kosmo-po- 

lit areala malik bitkilərdir. 3 cinsindən (Plantago, Littorella, 

Bougueria) axırıncı yalnız Cənubi Amerikada (And dağları) 

rast gəlinir. Azərbaycanda 1 cinsin növlərinə rast gəlinir. İki- 

cinsli bir və ya çoxillik otlardır. 

Bağayarpağı-Plantago L. Dünyada geniş yayılan 250 

növü qeyd olunur. Azərbaycanda əksər rayonlarda, arandan alp 

qurşağadək, meşə və kolluqlarda, yol kənarlarında, çəmənlik- 

lərdə, bağ və bostanlarda, əkinlərdə, alaq bitkiləri arasında rast 

gəlinən 13 növü məlumdur. Bəzi növləri geniş yayılıb və müx- 

təlif ekoloji-coğrafi şəraitdə rast gəlinir. Bağayarpağı növləri 

elmi və xalq təbabətində geniş istifadə olunur, həmçinin yem, 

boya, vitaminli növləri də vardır. 

Bir və ya çoxillik ot bitkiləri olub, çiçəkləri iki cinsli, 

çiçək altlıqlarının qoltuğunda yerləşərək sünbülşəkilli çiçək 

qrupunda toplanıbdır. Kasacıq 4 bölümlü, tac quru pərdəvari 4 

bölümlü və 4 erkəkciklidir. Meyvələri iki yuvalı qutucuqdur. 

Cinsin Azərbaycanda 13 növü, Naxçıvan MR-də 7 növü yayıl- 

mışdır. 

142. İri bağayarpağı-Plantago mayor L. 

Sinonimləri: bağayarpağı. 
İri bağayarpağı 15-40 sm hündürlükdə uzunsaplaqlı, 

yaşıl yarpaqları olan çoxillik ot bitkisidir. Dairəvi formalı, kəna- 

rı bütöv iri yarpaqları vardır. Yarpaqları rozetvari düzülmüş, 

üzərlərində damarların sayı 3-7 ədəddir. Qonur rəngli xırda çi- 

çəkləri sünbül şəklində yerləşmişdir. Ç.V-IX və m.VI-X. Düzən- 

likdən subalp qurşağa qədər bütün rayonlarda yayılmışdır.

Kimyəvi tərkibi. Yarpaqlarının tərkibində rinatin qliko- 

zidi, aşı maddələri, karotin, K və C vitaminləri, limon turşusu, 

ferment və karbohidratlar vardır. Yerüstü hissələrində karbo- 

hidratlar, alitsiklik birləşmələr, azotlu birləşmələr, fenol və fe- 

nolkarbon turşularına rast gəlinir. 

İstifadəsi. İstifadə orqanı cavan yarpaq və zoğlarıdır. 

Bağayarpağının yarpaqlarından salatlar, əvəlik, gicitkən, soğan 

və digər tərəvəzlərlə qarışığından müxtəlif yeməklər hazırlanır. 

Bitkinin yarpaq və zoğlarından yumurta ilə qayqanaq, kükü, 

sıyıq, püre və s. bişirirlər. Bir sıra pəhriz yeməklərinə bağayar- 

pağı əlavə olunur. Bitkidən buğda və qarabaşaq yarması, sup, 

şorba, pörtləmə və s. hazırlanmasında istifadə edilir. Bağayar- 

pağını qurudub qış ehtiyatı saxlayırlar. 

Tibbi əhəmiyyəti. Bağayarpağının bir neçə növündən, 

xüsusən iriyarpaq növündən elmi təbabətdə və eləcə də xalq 

təbabətində çox qədimdən geniş istifadə olunur. O çox qədim 

dərman bitkilərindən biri sayılır. Çinlilər dərman məqsədilə 

onun yarpaq və toxumlarından 3 min il bundan əvvəl istifadə 

etmişlər. Xalq təbabətində bağayarpağının yarpaqlarından bəl- 

ğəmgətirici, sidikqovucu və sonsuzluğa qarşı istifadə olunmuş- 

dur. Bağayarpağından soyuqdəymə nəticəsində baş verən mədə 

və bağırsaq xəstəliklərinin sağalmasında istifadə olunur. Yar- 

paqları şiddətli bronxitdə, kəsiklərin, irinli yaraların, əziklərin, 

yanıqların sağalmasında, axşamlar sidiyin saxlanmasında və 

diş ağrılarının sakitləşdirilməsində yaxşı nəticə verir. Kənd yer- 

lərində onun toxumlarından hazırlanmış tozla uzun sürən ishal, 

bağırsağın selikli qişa xəstəliyi, eləcə də qarın yatalağı müalicə 

edilir. Çox vaxt toxum ilə şirəli yarpaqlarını qarışdırmaqla ha- 

zırlanmış məlhəmdən ilanvurma zamanı və eləcə də şişlərin 

müalicəsində istifadə olunur. 

Bağayarpağının dəri yaralarını sağaltmaq xassəsi xalq 

təbabətinə çoxdan məlumdur. Yarpaqlarını təbaşirlə qarışdırıb, 

dəri xəstəliyini müalicə edirlər. Bağayar-pağından elmi təba-

bətdə öskürəyə qarşı istifadə edilən preparatların hazırlanma- 

sında geniş istifadə olunur. 

Dalamazkimilər-Lamiaceae Lindl. Bu fəsilənin dün- 

yada 200 cinsə aid 3500-dən çox növü vardır. Bu fəsilə nüma- 

yəndələri isti və mülayim iqlim zonalarında daha çox yayılmış- 

dır. Əsasən ot, bəzi növləri yarımkol və ya kol bitkiləridir. 

Azərbaycan florasında yabanı halda 37 cins üzrə 213 növə, mə- 

dəni florada isə 5 cinsə aid 6 növə rast gəlinir. Dalamazkimilə- 

rin bir sıra növləri qədim zamanlardan ətirli, efir yağlı, dərman 

və qida bitkisi kimi istifadə edilir [99]. 

Dağ nanəsi - Ziziphora L. Çoxillik və ya birillik, bit- 

kidir. Tam kənarlı və ya yarpaqlı, kasacıq uzun, dar borulu, 13 

damarlı, üç dişcikli, tükcüklüdür. Tac kiçik, tükcüklü həlqəsiz, 

yuxarıya doğru genişlənən boruludur. Alt dodaq düz, üst dodaq 

üç pərli və tükcüklüdür. 4 erkəkcikdən ikisi yaxşı, digər ikisi 

zəif inkişaf edibdir. Cinsin Azərbaycanda 8 növü, Naxçıvan 

MR-də 7 növü yayılmışdır. 

143. Nazik dağ nanəsi-Ziziphora tenuior L. 

Sinonimləri: nanə, nanəli kəklikotu. 
Sadə və ya çox hallarda budaqlanmış gövdəli birillik 

bitki olub, hündürlüyü 5-15 sm-dir. Yarpaqları xətti lanset- 

şəkilli və ya lansetşəkilli, iti və ya itilənmiş, qısa saplaqlar 

üzərində, çılpaq və ya nahamar tükcüklüdür, yuxarı yarpaqları 

uzun kirpikciklidir. Çiçəkyanı yarpaqlar gövdə yarpaqlarına 

oxşayır, uzunluğuna görə çiçəkləri 2-3 dəfə üstələyir, ensiz 

xətti, kənarları boyunca uzun kirpikciklidir. Çiçəklər yarpaq 

qoltuğunda topalarda yerləşib, seyrək, uzunsov və ya uzun 

silindirik çiçək topluları əmələ gətirirlər. Kasacıq silindrik, 5-7 

mm uzunluğunda, sərt dağınıq tükcüklərlə örtülmüş, qısa üçbu- 

caq-yumurtavari dişciklidir. Tac 8-10 mm uzunluğunda, çəhra- 

yı rəngli olub, onun borucuğu kasacıqdan kənara çıxmır. Ç.V- 

VI və m.VII-VIII. Düzənlikdən orta dağlıq qurşağadək 

yayılmışdır. Quru gilli, daşlı və qayalı yamaclarda, töküntülü 

yerlərdə, çay yataqlarında, bəzi hallarda isə əkin yerlərində

bitir. Bitki nümunələri Əlincə qalası və İlanlıdağ ətəklərindən, 

Kotam, Gal, Şurut, Göynük ərazilərindən toplanılmışdır. 

Kimyəvi tərkibi. Tərkibi efir yağları, triterpenoidlər, 

fenolkarbon yurşuları, flavonoidlərlə zəngindir. 

İstifadəsi. Cavan və təzə çiçəkləyən bitkilər tərəvəz 

kimi istifadə edilir. Yaxşı ətirli-dadlı olduğundan əhali istər 

təzə, istərsə də qurudulmuş halda müxtəlif xörəklərdə (dolma, 

küftə, dovğa və s.) istifadə edirlər. Yazda və çiçəkləyən dövrdə 

toplanılır, kölgədə qurudulur. Cavan yarpaqlarından müxtəlif 

salatlar hazırlanır. Şorba, ət və balıq yeməklərinə, badımcan, 

pərpərən, pomidor və xiyar tutmalarına əlavə edilir. Efir yağlı 

bitkilərdir. Likyor və konyakların dadını yaxqılaşdırmaq üçün 

istifadə olunur. May-iyun aylarında toplanılır. 

Tibbi əhəmiyyəti. Bitki çiçəkləyən zaman toplanır və 

kölgədə qurudulur. Dəmləmələri mədə-bağırsaq, həzm sistemi 

və ferment ifraz edən vəzilərin fəaliyyətini normallaşdırır. Bir 

sıra müalicəvi əhəmiyyətli şiriniyyatların tərkibnə qatılır. 

Çöl nanəsi - Satureja L. Bir və ya çoxilik, yarpaqları 

tam kənarlı və qısa saplaqlı bitkilərdir. Kasacıq zəngşıkilli, 10- 

13 damarlı, iki dodaqlı və ya düzgün 5 dişciklidir. Tacın üst 

dodağı oyuqlu, düz, alt dodaq üç pərli və qatlanıbdır. Aşağı 

erkəkciklər yuxarıdakılardan qısadır. Cinsin Azərbaycanda 6 

növü, Naxçıvan MR-də 2 növü yayılmışdır. 

144. Bağ çöl nanəsi-Satureja hortensis L. 

Sinonimləri: nanə. 
Birillik bitki olub, gövdəsi düz, qısa tükcüklü, dağınıq 

və geniş budaqlanmış, 15-30 sm hündürlükdədır. Yarpaqlar en- 

siz, lansetşəkilli və ya xətti lansetşəkilli, iti, azsaylı nöqtəli 

vəziciklidir. Çiçəklər yuxarı yarpaqların qoltuğunda 1-3 çiçək 

toplularında yerləşmişdir. Kasacıq zəngvari, uzunluğu 3-4 mm, 

ensiz lansetşəkilli və ya xətti, kirpikcikli, demək olar ki, bəra- 

bər dişciklidir. Tac 6-8 mm uzunluğunda, çəhrayı və ya açıq 

çəhrayı, əsnəkdə tünd qırmızı ləkəlidir. Aşağı üçpərli dodaq, 

yuxarı ikipərli dodaqdan uzundur. Fındıqcıqlar 1 mm uzunlu-

ğundadır, qonurdur. Ç. VII-VIII və m. IX-XI. Ön dağlıqdan or- 

ta dağ qurşağına qədər Payız, Kərməçataq, Yuxarı Əylis və di- 

gər kəndlərinin ərazilərində rast gəlinir. Əsasən quru daşlı və 

qayalı yamaclarda, töküntülü yerlərdə, kolluqlarda bitir. 

İstifadəsi. Cavan və təzə çiçəkləyən bitkilər tərəvəz 

kimi istifadə edilir. Yaxşı ətirli-dadlı olduğundan əhali istər 

təzə, istərsə də qurudulmuş halda müxtəlif xörəklərdə (dolma, 

küftə, dovğa və s.) istifadə edirlər. Yazda və çiçəkləyən dövrdə 

toplanılır, kölgədə qurudulur. Cavan yarpaqlarından müxtəlif 

salatlar hazırlanır. Şorba, ət və balıq yeməklərinə, badımcan, 

pərpərən, pomidor və xiyar tutmalarına əlavə edilir. Efir yağlı 

bitkilərdir. Likyor və konyakların dadını yaxqılaşdırmaq üçün 

istifadə olunur. May-iyun aylarında toplanılır. 

Tibbi əhəmiyyəti. Bitkinin yerüstü hissələrindən hazırla- 

nan cövhərdən mədə ağrılarında, köpmələrdə və bağırsaq qurdla- 

rının tökülməsində istifadə edilir. Yarpaqlarının tərkibində olan 

efir yağlarından hazırlanan preparatlardan ağrıkəsici, qıcolma 

əleyhinə, qızdırma zamanı sərinləşdirici kimi qəbul edilir. 

145. İriçiçək çöl nanəsi-Satureja macrantha C.A.Mey. 

Sinonimləri: nanə. 
Çoxillik bitkidir. Gövdələri çox sayılı, nazik, əsasları 

odunlaşmış, çubuqşəkilli, sadə və ya zəif budaqlanmışdır. Hün- 

dürlüyü 30-50 sm-dir. Yarpaqları çox sayılı, topaşəkilli, xətti 

kürəşəkilli və ya uzunsov kürəşəkilli, kütdür. Çiçəkləri 1- 3 çi- 

çək topalarında yerləşmişdir, onlar dağınıq sünbülə oxşar çiçək 

topluları əmələ gətirir. Kasacıq 5mm uzunluqda, boruvari- 

zəngvari, yüngülcə ikidodaqlı, qısa və dağınıq tükcüklüdür. 

Onun dişcikləri bizvari, 3 dəfə borucuqdan qısadır, aşağı iki 

dişicik bir qədər uzundur. Tac 12-15 mm uzunluğunda, çəhra- 

yıdır. Tacın borucuğu uzun, ensiz, kasadan xeyli kənara çıxır, 

iki erkəkcik və sütuncuq tacdan bir qədər uzundur. Fındıqcıq- 

ları 1,5mm uzunluqda, yumurtavari, qonurdur. Ç. VI-VIII və 

m. VII-IX. Ön dağlıqdan orta dağ qurşağına qədər Göynük,

Aşağı Buzqov, Badamlı və s. yerlərdə yayılmışdır. Əsasən quru 

daşlı və qayalı yamaclarda, töküntülü yerlərdə bitir. 

İstifadəsi. Cavan və təzə çiçəkləyən bitkilər tərəvəz 

kimi istifadə edilir. Yaxşı ətirli-dadlı olduğundan əhali istər 

təzə, istərsə də qurudulmuş halda müxtəlif xörəklərdə (dolma, 

küftə, dovğa və s.) istifadə edirlər. Yazda və çiçəkləyən dövrdə 

toplanılır, kölgədə qurudulur. Cavan yarpaqlarından müxtəlif 

salatlar hazırlanır. Şorba, ət və balıq yeməklərinə, badımcan, 

pərpərən, pomidor və xiyar tutmalarına əlavə edilir. Efir yağlı 

bitkilərdir. Likyor və konyakların dadını yaxqılaşdırmaq üçün 

istifadə olunur. May-iyun aylarında toplanılır. 

Tibbi əhəmiyyəti. Bitkinin yerüstü hissələrindən hazırla- 

nan cövhərdən mədə ağrılarında, köpmələrdə və bağırsaq qurd- 

larının tökülməsində istifadə edilir. Yarpaqlarının tərkibində 

olan efir yağlarından hazırlanan preparatlardan ağrıkəsici, qıcol- 

ma əleyhinə, qızdırma zamanı sərinləşdirici kimi qəbul edilir. 

Yarpız - Mentha L. Çoxillik, bəzən birillik bitkilər 

olub, yarpaqları qarşı-arşıya düzülmüşdür. Kasacıq zəngşəkilli, 

düzgün və ya iki dodaqlı və 10 damarlıdır. Tac qıfşəkilli, de- 

mək olar ki, düzgün və 4 pərli olub, üst pəri digərlərindən enli- 

dir. Ekəkcikləri 4 ədəd və eyni uzunluqdadır. Cinsin Azərbay- 

canda 4 növü, Naxçıvan MR-də 4 növü yayılmışdır. 

146. Su yarpızı-Mentha aquatica L. 

Sinonimləri:yarpız,nanə. 
Çoxillik, uzun, sürünən zoğludur. Gövdələri düz, bu- 

daqlanmış, demək olar ki, çılpaq və ya tükcüklü, 30(40)-80 sm 

hündürlüyündədir. Yarpaqları saplaqlar üzərində, yumurtavari, 

yumurtavari uzunsov və ya elliptik, küt və ya iti, kənarları 

mişardişli, yumru, yüngülcə ürəkvari və ya pazşəkilli əsaslı, 

yaşıl, zəif tükcüklü və ya daha çox tükcüklü, boztəhərdir. To- 

palar çox çiçəkli, gövdələrin və budaqların sonunda 2-3 ədəd 

kürəşəkilli, oval və və ya uzunsov başlıqlı çiçək toplusu əmələ 

gətirirlər. Çiçək yancıqları xətti və ya xətti bizşəkillidir. Kasa- 

cıq çiçək saplağından uzundur, adətən dağınıq tükcüklü, boru-

şəkilli, aydın görünən damarlıdır. Kasacığın dişcikləri lanset- 

bizşəkilli, 2-3 dəfə borucuqdan qısadır. Tac 6-8 mm uzunlu- 

ğunda, çəhrayıdır. Erkəkciklər tacdan çox irəli çıxır. Dişi çiçək- 

lərdə erkəkciklər qısa, boştozcuqludur. Fındıqcalar yumurtavari 

narın nöqtəlidirlər. Ç. (VII) VIII-IX və m. IX-X Düzənlikdən 

orta dağlıq qurşağa qədər yayılmışdır. Nəmli və bataqlıq əra- 

zilərdə, bulaqların axarları boyu bitirlər. Bitki nümunələrinə 

Havuş, Xəzinədərə, Hadıqayıb, Gilançay hövzəsi, Batabat və 

digər ərazilərdə tək-tək rast gəlinir. 

Kimyəvi tərkibi. Tərkibində steroidlər, flavonoidlər, 

fenol və törəmələri vardır. 

İstifadəsi. İlk yazda körpə yarpız yığılaraq təzə halda 

salat kimi, həmçinin soyutma yumurta ilə ləzzətli yeməkdir. 

Müxtəlif yeməklərin hazırlanmasında, ətriyyatda, qənnadı mə- 

mulatları istehsalında yarpızdan istifadə edilir. Yarpızdan dov- 

ğa, kükü, göyərti qutabı və s. yeməklər hazırlanır. İyun ayında 

bitkinin cavan gövdələri torlanılıb, kölgədə qurudulur. Qışda 

quru kütlə müxtəlif xörəklərin hazırlanmasında istifadə olunur. 

Yarpız vitaminli və nektarlı bitkidir. Yarpızın bir hektarından 

arılar 160 kq-dan çox bal toplayırlar. Qədimdən becərilir. 

Tibbi əhəmiyyəti. Xalq təbabətində sakitləşdirici və 

ödqovucu vasitə kimi tətbiq edilir. Yarpaqlarından hazılanan 

cövhər və dəmləmələrdən mədə turşuluğunun artırılmasında, 

öd kisəsi ağrılarının qarşısının alınmasında, revmatizm və sarı- 

lığın müalicəsində, ağızın selikli qişa xəstəliklərində, arterial 

qan təzyiqinin yüksəldilməsində və soyuqdəymələrdə istifadə 

olunur. Efir yağları dezinfiksiyaedisi, təravətgətirici xassəyə 

malikdir. 

147. Uzunyarpaq yarpız-Mentha longifolia (L.) Huds. 

Sinonimləri: yarpız, nanə. 
Çoxillik, sürünən, kökümsovlu, yumşaq tükcüklü bitki- 

dir. Gövdə düz, dördüzlü, sıx, yumşaq və qısa tükcüklü, çox 

hallarda ağtəhər, adətən budaqlı, 30- 100 sm və daha çox hün- 

dürlüyə malikdir. Yarpaqlar oturaq və ya aşağı yarpaqlar çox

qısa saplaqlar üzərində, yumurtavari uzunsov və ya uzunsov 

lanset şəkillidir. Onlar iti və ya qısa itilənmiş, əsası dəyirmi və 

ya zəif ürək şəkilli, gövdəyə bükülmüş, kənarları boyunca qey- 

ri-bərabər mişardişli, yuxarıdan göyümtül yaşıl, tükcüklü, aşa- 

ğıdan ağımtıl keçətükcüklüdürlər. Çiçək topluları gövdənin və 

budaqların sonunda sıx silindrik, itilənmiş sünbüllər şəklin- 

dədir. Kasacıq zəngşəkilli, güclü tükcüklü, əsası çılpaq, çiçək 

saplaqlarına bərabərdir. Dişiciklər xətti, kasacığa bərabərdir. 

Tac 4-5 mm uzunluğunda, çəhrayı, kasacıqdan 2 dəfə uzundur, 

pərləri uzunsov, borucuğa bərabər, yuxarı pərləri bir qədər da- 

ha enlidir. Erkəkciklər tacdan uzun və ya ondan qısadırlar. 

Fındıqcalar yuvacıqlı, yumurtavari, zirvələri tükcüklüdür. Ç. 

(VI)VII-VIII (X) və m. IX-X. Düzənlikdən başlamış orta dağ 

qurşağa kimi sulu yerlərdə, əkinlərdə, çay, suvarma kanalları, 

bataqlıqlar və yol kənarlarında, bağlarda geniş yayılmış bitki- 

dir. Kök pöhrələri və toxumla asan çoxalır. Bütün rayonlarda 

rast gəlinir. 

Kimyəvi tərkibi. Bitkinin tərkibində steroidlərdən β- 

sitosterin, flavonoidlərdən luteolin, gövdə və yarpaqlarında 

fenol və törəmələrindən evgenol qlikozod və başqaları vardır. 

İstifadəsi. İlk yazda körpə yarpız yığılaraq təzə halda 

salat kimi, həmçinin soyutma yumurta ilə ləzzətli yeməkdir. 

Muxtəlif yeməklərin hazırlanmasında, ətriyyatda, qənnadı 

məmulatlarıı istehsalında yarpızdan istifadə edilir. Yarpızdan 

dovğa, kükü, göyərti qutabı və s. yeməklər hazırlanır. İyun 

ayında bitkinin cavan gövdələri torlanılıb, kölgədə qurudulur. 

Qışda quru kütlə müxtəlif xörəklərin hazırlanmasında istifadə 

olunur. Yarpız vitaminli və nektarlı bitkidirlər. Yarpızın bir 

hektarından arılar 160 kq-dan çox bal toplayırlar. Qədimdən 

becərilir. 

Tibbi əhəmiyyəti. Dəmləməsi və həlimi ürək-damar 

xəstəlilərində istifadə olunur. Bitkinin ekstraktı antibakterial, 

efir yağı antifunqal aktivliyə malikdir.

Dalamaz - Lamium L. Bir və ya çoxillik, yarpaqları 

qarşılıqlı və dişcikli bitkilərdir. Çiçəkləri yalançı köbələrdə və 

yuxarı yarpaqların qoltuğunda yerləşir. Kasacıq zəngşəkilli və 

ya boruvari-zəngşəkilli, 5-10 damarlı və 5 bizvari dişciklidir. 

Tacı iki dodaqlı, üst dodaq qalpaqşəkilli, alt dodaq üç pərlidir. 

Yan erkəkcikləri ortadakılardan uzundur. Cinsin Azərbaycanda 

5 növü, Naxçıvan MR-də 4 növü yayılmışdır. 

148. Ağ dalamaz-Lamium album L. Çoxillik, zəif 

tükcüklü bitkidir.Gövdəsi sadə və ya azca budaqlanan, 

yarpaqları saplaqlı, yumurtavari, əsası ürəkşəkilli, kənarları 

mişardişli, yuxarıdakılar qısa saplaqlıdır. Çiçəkləri çoxsaylı, 8- 

9 olmaqla yuxarı yarpaqların qoltuğunda toplanıbdır. 

Çiçəkaltlıqları xətti, kənarları kirpikcikli və kasacıqdan qısadır. 

Kasacıq zəngşəkilli, dağınıq tükcüklü, dişcikləri bizvari, 

kənarları kirpikciklidir. Tacı ağ, alt dodağın əsası ləkəlidir.Tac 

borusu azca əyri, əsası dar, ağzı geniş, daxili çəpinə tükcüklü 

həlqəlidir.Üst dodaq tərs yumurtavari, küt, alt dodaq tərs 

böyrəkşəkilli orta paylı, yuxarısı dərin oyuqlu və girdə yan 

paylı və tək bizşəkilli dişciklidir. Ç.V-VIII, m.VII-IX. Subalp 

qurşağa qədər yol və həyət kənarlarında, meşə və kolluqlarda 

yayılmışdır. 

Kimyəvi tərkibi. Yarpaqları aromatlı, qidalı və vitamin- 

lidir. Bitkinin tərkibi aşı maddələri, saponinlər, efir yağları, 

üzvi turşular və xüsusilə bioloji aktiv maddələrlə zəngindir. 

Tərkibində karbohidratlardan sedoheptuloza, iridoidlərdən la- 

malbid, asetillamiol, alkaloidlərdən 2,01% staxidrin, flavonoid- 

lərdən kempferol, kversetin, izokver-setin kök və kökümso- 

vunda vitamin C, yerüstü hissələrində staxioza, saxaroza, rafi- 

noza, verbaskoza, fenolkarbon turşularından n-hidroksibenzoy, 

izofeul, vanil, xlorogen, gövdə və yarpaqlarında steroidlər və 

üzvi turşular vardır. 

İstifadəsi. Yarpaqları və cavan gövdələrindən sup bişi- 

rilir. Aromatlı yarpaqları qurudularaq yeməklərə qatqı kimi 

istifadə olunur.

Tibbi əhəmiyyəti. Xalq təbabətində qandayandırıcı, bəl- 

ğəmgətirici, sedativ, diuretik və yarasağaldıcı təsirlərinə görə 

istifadə olunur. Dəmləməsindən dizenteriyada, qadın xəstəlik- 

lərində, qaraciyər və böyrək xəstəliklərində, çiçək və yarpaqları 

şəkərli diabetdə və xarici yaraların sağaldılmasında işlədilir. 

Pişiknanəsi - Nepeta L. Kasacıq 15 damarlı, düz və ya 

azca əyilmiş, çəpinə və ya düz 5 dişcikli büküşlüdür. Tacı az- 

çox dərəcədə uzun borulu və büküşü iki dodaqlı, üst dodaq 

azca əyri və oyuqlu, alt dodaq 3 bölümlü, orta pər dişcikli, yastı 

və əyri olub, yan pərlərdən iridir. Erkəkcikləri üst dodağa ya- 

xınlaşır və ortadakılar yanlardakından uzundur. Cinsin Azər- 

baycanda 26 növü, Naxçıvan MR-də 15 növü yayılmışdır. 

149. Pişik pişiknanəsi-Nepeta cataria L. Çoxillik, 

gövdəsi düz, budaqlanan, qısa tükcüklü, yarpaq qoltuqlarında 

əlavə budaqları olan bitkidir. Yarpaqlarının üzəri yaşıl, sıx 

tükcüklü, alt üzü boz, tükcüklü, geniş üçbucaq yumurtaşəkilli, 

iri mişardişli və ya dərin dişli,əsası azca ürəkvaridir. Çiçəkləri 

çoxçiçəkli sıx yarım çətirdə, gövdənin yuxarısında və qoltuq 

budaqlardakı sadə və ya mürəkkəb salxımda toplanıbdır. Çiçək 

altlıqları bizvari, kasacıq dar boruşəkilli, kirpikcikli tükcüklü, 

tacı kirli- ağ, qozacıq elliptikdir. Ç.VI-VII(VIII) və  m. VIII- 

IX. Subalp qurşağa qədər meşə, çəmən və kolluqlarda 

yayılmışdır. 

Kimyəvi tərkibi. Yerüstü hissələrində efir yağları və 

onun tərkibində tuyon, lonalool, terpinilasetat, geranilasetat, 

sitral a, sitral b, sitral, geranial, karvakrol feniletil spirti, kari- 

yofillen, fenolkarbon turşuları və törəmələrindən kofeoilvin 

turşusu, iridoidlərdən metilnepetonat, nepetalakton, epinepe- 

talakton, kumarin-lərdən izopsoralen və 24,8% piyli yağ vardır 

ki, onun da tərkibində palmitin, stearin, olein və miristin tur- 

şuları vardlr. Bunlardan əlavə tərkibində 0,2% steroid, 0,28% 

saponin, 5,8-11% aşı maddələri, 4% flavonoid vardır. 

İstifadəsi. Ətirli efir yağı olduğundan yeməklərin tərki- 

binə qatılır.

Tibbi əhəmiyyəti. Xalq təbabətində dəmləməsi iltihablı 

proseslərdə istiliksalıcı, qastritdə, meteorizmdə, iştahanın artı- 

rılmasında, ödqovucu, bəlğəmgətirici təsirlərinə görə işlədilir. 

Bundan əlavə bronxit və bronxial astmada spazmolitik təsirinə 

görə, qaşınma və irinli yaraların sağaldılmasında xaricə təyin 

olunur. 

Qaraqınıq-Origanum L. Çoxillik, uzunsov-yumurta- 

vari və nöqtəli vəzili bitkidir. Çiçəkləri 1-3 ədəd olub, çiçək 

altlıqlarının qoltuğunda yerləşir. Kasacıq zəngşəkilli, 13 da- 

marlı, 5 bərabər dişcikli və ağzı həlqəvi tükcüklüdür. Tacı qısa 

borulu iki dodaqlı, üst dodaq oyuqlu, alt dodaq 3 bərabər pərli- 

dir. Erkəkcikləri 4 ədəddir. Cinsin Azərbaycanda 1 növü, Nax- 

çıvan MR-də 1 növü yayılmışdır. 

150. Adi qaraqınıq-Origanum vulgare L. 

Sinonimləri: qara yarpız, qara nanə,qaraot. 

Çoxillik, çəp kökümsovlü, gövdəsinin yuxarısı budaqlı, 

qısa tükcüklü, çox zaman bənövşəyi rəngli bitkidir. Yarpaları 

qısa saplaqlı, uzunsov-yumurtavari, tam kənarlı və ya dişcikli, 

nöqtəli vəzili, tükcüklü və alt üzü solğun yaşıldır. Çiçək qrupu 

süpürgəşəkilli və ya qalxanvari-süpürgəşəkilli, çoxçiçəklidir. 

Çiçək altlıqları yumurtavari-elliptik, yaşıl və ya tünd qırmızım- 

tıldır. Tacı parlaq qırmızımtıl, çox zaman ağımtıldır. Ç.V- 

VIII(IX) və m. VIII-X. 

Kimyəvi tərkibi. Tərkibində efir yağları və onun tərki- 

bində α-pinen, β-pinen, mirsen, selinen, kamfen, sabinen, limo- 

nen, oriqanen, borneol, linanool, menton, karvon, geraniol, 

heksenal, kumin aldehidi, kamfora, kavrakrolun metil efiri, tri- 

terpenoidlərdən ursol turşusu, saponinlər, alkaloidlər, C, B1, B2 

vitaminləri, karotin, fenol karbon turşuları, 1,34% antosian var- 

dır. Həmçinin, karbohidratlardan staxioza, fenolkarbon turşu- 

larından rozmarin, flavonoidlərdən luteolin, apigenin, 1,7-19%- 

ə qədər aşı maddələri, yüksək alifatik spirtlərdən liqnoseril, 

mirisil, montanil və triterpenlər və digər maddələrə rast gəlinir.

İstifadəsi. Ətirli efir yağı olduğundan yeməklərin 

tərkibinə qatılır.Yarpaqları supa əlavə olunur. 

Tibbi əhəmiyyəti. Xalq təbabətində dəmləmə şəklində 

sidikqovucu, tərlədici, həzm prosesini yaxşılaşdırıcı və öskürək 

əleyhinə istifadə olunur. Bundan əlavə yuxusuzluqda, qastritdə, 

öd yolları xəstəliklərində, anginada, mədə-bağırsaq xəstəliklə- 

rində iltihabı və spazmı aradan götürən dərman kimi işlədilir. 

Sürvə-Salvia L. Coxillik, nadirən birillik, kasacıq zəng- 

şəkilli, boruvari-zəngşəkilli və ya boruvari, iki dodaqli, üst 

dodaq ücdişcikli, alt dodaq iki bolümlüdür. Tac iki dodaqli, üst 

dodaq qalpaqvari, bəzən oraqvari, alt dodaq üc pərili, orta pər 

daha iridir. Erkəkcikləri 2, sütuncuq sapşəkilli, fındıqca yumur- 

tavari və yumşaqdır. Cinsin Azərbaycanda 33 növü, Naxçıvan 

MR-də 19 növü yayılmışdır. 

151. Ənbər sürvə-Salvia sclarea L. 

Sinonimləri: adaçayı, şalfey, sürvə. 

Çoxillik, tükcüklü, çiçək qrupu vəzili bitkidir.Gövdəsi 

bir və ya çox,aşağı yarpaqları saplaqlı, gövdədəkilər daha iri, 

yumurtavari, kənarları gəmirilmiş-dişcikli, küt və ya iti, üzəri 

yaşıl, tükcüklü, alt üzü boz, sıx tükcüklü, çiçəkaltı yarpaqları 

iri, pərdəli, çəhrayı rəngli, gövdə qucaqlayan, geniş yumurta- 

şəkilli, itiucludur. Çiçək qrupu süpürgəşəkilli, 6-2 çiçəkli, çiçək 

ayaqcıqları qısadır. Kasaşıq zəngşəkilli, dişcikli və vəzilidir. 

Tacı çəhrayı, yasəməni və ya ağ, üst dodaq oraqşəkilli, alt 

dodaq üç pərlidir. Ç.VI-VII və m. VII-VIII. Aşağı və orta qur- 

şağın quru yamac və kolluqlarında yayılmışdır. 

Kimyəvi tərkibi. Tərkibində 0,5-2,5% efir yağı vardır ki, 

bunun da əsas hissəsini (15%) sineol təşkil edir. Efir yağının 

tərkibində həmçinin tyon ketonu, α-pinen, β-pinen, mirsen, β- 

osimen, limonen, kamfen, kariofillen, kadinen, vitamin C, ku- 

marinlər, flavonoidlər, xinonlardan izotanşinon, tanşinon, me- 

tiltanşinonat, diterpenlərdən sklareol, manool və digər terpenlər 

də aşkar edilmişdir. Bundan əlavə bitkinin tərkibində aşı mad- 

dələri, ursol və oleanol turşuları, steroidlərdən xolesterin, kam-

pesterin, siqmasterin, sitosterin, yağ turşularından palmitin, 

stearin, olein və s. maddələr vardır. 

İstifadəsi. Yarpaqları ətirli olduğundan dəfnə yarpağı 

əvəzinə ədviyyə kimi istifadə olunur. 

Tibbi əhəmiyyəti. Sulu dəmləməsi böğaz ağrısında, 

ağızboşluğu və diş xəstəliklərində, yuxarı tənəffüs yolunun ilti- 

habında təyin olunur. Müxtəlif dərman yığıntılarının tərkibinə 

daxil olur. 

Məryəmnoxudu - Teucrium L. Çoxillik, yarımkolcuq 

və bəzən birillik bitkilərdir. Kasacıq boruşəkilli və ya zəngşə- 

killi, 10 damarlı və 5 dişciklidir. Tacı sanki bir 5 pərli dodaq- 

dan ibarət yuxarısı açıq borulu, tacın orta pəri iri, yan pərlər 

dişcik şəklindədir. Erkəkcikləri 4 ədəd olub yandakılar ortada- 

kılardan uzundur. Cinsin Azərbaycanda 9 növü, Naxçıvan MR- 

də 6 növü yayılmışdır. 

152. Skordi məryəmnoxudu-Teucrium scordioides 

Schreb.Çoxillik, ağımtıl və ya boz, yumuşaq tükcüklü, sürünən 

kökümsovlu və sürünən gövdəli bitkidir. Gövdəsi sıx yarpaqlı 

və budaqlanandır. Yarpaqları uzunsov-yumurtavari və ya ellip- 

tik, əsasında çox hissəsi ürəkşəkilli və azca gövdə qucaqlayan, 

oturaq, alt üzü yumuşaq tükcüklüdür. Çiçək qrupları sıx və ya 

seyrək, qoltuq çiçək qrupu 2-5 çiçəklidir. Çiçəkləri uzun ayaq- 

cıqlıdır. Kasacıq zəngşəkilli, sıx tükcüklü və dişciklidir. Tacı 

bənövşəyi, bəzən ağ rənglidir. Ç.VI-VIII(IX) və m. VII-X. 

Düzənliklərdəki su sahili və rütubətli ərazilərdə rast gəlinir. 

Kimyəvi tərkibi. Bitkinin yerüstü hissələrində fenol 

birləşmələrindən verbaskozid, flavonoidlərdən linarin, diosmin, 

rutinozid pektolinarigenin, rutin və izokversitrin, diterpenoid- 

lərdən teyvinsenon A, B, C, D, kvassimin, eriocefalin, 

izoeriosefalin və teymassin, bundan əlavə tərkibində efir yağ- 

ları, steroidlərdən β-sitosterin, alkaloidlər, fenolkarbon turşula- 

rından xlorogen vardır. 

İstifadəsi. Yarpaqları supa əlavə olunur.

Kəklikotu - Thymus L. Yarım kolcuq bitkilər olub, 

yarpaqları tam kənarlı, nadirən dişciklidir. Kasacıq silindrik və 

ya zəngşəkilli, iki dodaqlı, alt dodaq iki bölümlü, üst dodaq 3 

dişciklidir. Kasaclq ağzı sərt tükcüklüdür. Tac iki dodaqlı, bə- 

növşəyi, bənövşəyimtil və ya ağ, üst dodaq oyuqlu, alt dodaq 3 

pərlidir. 4 erkəkciklidir. Azərbaycanda 16 növü, Naxçıvan MR- 

də 8 növü yayılmışdır. 

153. Təpəli kəklikotu-Thymus collinus Bieb. 

Sinonimləri: kəklikotu. 

Yarımkolcuq, gövdəsi çoxsaylı, budaqlanan, tükcüklü, 

yarpaqları saplaqlı, yumurtaşəkilli, yumurtaşəkilli-rombik və 

ya geniş neştərvari, 6-11 mm uzunluqda və 3-5 mm enində, 

çılpaq və ya tükcüklü, hər iki tərəfi nöqtəli vəzili bitkidir. 

Çiçək qrupu bir neçə az-çox dərəcədə aralı həlqəlidir. Kasacıq 

3-4 mm uzunluqda, yuxarıdakı dişciyi qısadır. Tacı çəhrayı və 

6-7 mm uzunluqdadır. Orta və yüksək qurşağın daşlı-çınqıllı 

yamaclarında yayılmışdır. Ç.VI-VII və m. VII-VIII. Bitkinin 

yarpaqlarında və gödələrinin tərkibində 1-2% efir yağı, 42 % 

timol, karvakrol və simol vardır. Bununla bərabər bitkidə sapo- 

nin, timus, ursol, oleanol turşuları, flavonoidlərdən lüteolinin 

qlikozidləri, xlorogen, qəhvə və kinə turşuları kimi maddələrə 

də rast gəlinir. 

Kimyəvi tərkibi. Bitkinin yerüstü hissələrində triter- 

penoidlərdən oleanol turşusu, fenolkarbon turşularından ko- 

feyn, pozmarin, flavonoidlərdən apigenin, luteolin, kosmosiin, 

sinarozid, apigenin saforozid, lyteolin saforozid, efir yağlarının 

(0,5-1%) tərkibində timol, karvakrol həmçinin bitkinin tərki- 

bində aşı maddələri, fenolkabon turşularından rozmarin, ursol 

və oleanol turşuları vardır. 

İstifadəsi. Yarpaqları yeməklərə əlavə olunur. 

Tibbi əhəmiyyəti. Kəklikotundan öskürəyə, xüsusən göy 

öskürəyə qarşı istifadə olunur. 

Flomoides-Phlomoides Moench. Çoxillik bitkilər olub, 

yarpaqları tam kənarlıdır. Kasacıq boruvari və ya boruvari-

zəngşəkilli, 10 damarlı, bəzən şırımlı iti və ya küt dişciklidir. 

Tac daxildə həlqəvari tükcüklü, üst dodaq yandan basıq, alt 

dodaq üç pərlidir. Xaricdəki erkəkciklər daxildəkilərdən uzun- 

dur. Fındıqca üçtillidir. Cinsin Azərbaycanda 6 növü, Naxçıvan 

MR-də 4 növü yayılmışdır. 

154. Yumrukök flomoides-Phlomoides tuberosa (L.) 

Moench Gövdəsi 60-150 sm hündürlükdə, sadə və ya budaqla- 

nandır. Aşağı yarpaqları uzun saplaqlı, üçbucaq-ürəkşəkilli, 

kələkötür, gövdə yarpaqları yumurtavari-neştərşəkilli, əsası 

ürəkvari, yuxarıdakılar neştərşəkilli, küt əsaslı, mişardişli, ya- 

şıl, alt tərəfi tükcüklüdür. Çiçək köbəsi sıx, çoxsaylı, aşağıda- 

kılar genişlənmişdir. Çiçək altlıqları çoxsaylı, bizşəkilli, kasa- 

cığa bərabər, kirpikcikli tükcüklüdür. Kasacıq çılpaq, dişcik- 

lərin ucu əyri, ikinci kasacıqdan qısadır. Tacı çəhrayı, alt do- 

dağın orta payı yandakılardan azca böyükdür. Üst dodaq düz, 

yuxarıdan içərisi sıx ağ ipəyi tükcüklüdür. Qozacığın yuxarısı 

tükcüklüdür. Ç.V-VI(VII) və m. VI-VII(VIII). Orta qurşağın 

çöl və kolluqlarında yayılmışdır. 

Kimyəvi tərkibi. Tərkibində diterpenoidlərdən 

paxistazon, kriptanol, taksodion vardır. Xinonlardan royleanon, 

qorminon, suqiol, 15-hidroksiferruqinol, ferriqinil-12-metil 

efiri, 2α-hidroksiferruqinil-2,12-dimetil efiri vardır. Bunularla 

yanaşı tərkibində efir yağları, iridoidlər, alkaloidlər, azotlu bir- 

ləşmələrdən betonisin, flavonoidlərdən lyteolin, apigenin, 

orientin, yerüstü hissələrində üzvi turşulardan yantar turşusu, 

feolkarbon turşularından kofeyn, ferul, xlorogen və kofeyn tur- 

şusunun efiri, vitamin C və 19-27% piyli yağ vardır. 

İstifadəsi. Yarpaqları və cavan gövdələrindən salat ha- 

zırlanır, müxtəlif bitki qarışıqlarının tərkibində kətə bişirilir. 

Poruq-Stachys L. Çoxillik, yarpaqları dişcikli bitkilər- 

dir. Çoxçiçəkli çiçək köbəsindəki çiçəkləri bizvari və ya uzun- 

sov çiçək altlıqlıdır. Kasacıq boruvari-qıfşəkilli, 10 damarlı və 

5 dişciklidir. Tac borusu iki dodaqlı, alt dodaq üç pərli, üst 

dodaq əyridir. Erkəkcikləri cüt-cüt üst dodağın altına yaxınla-

şır. Cinsin Azərbaycanda 24 növü, Naxçıvan MR-də 15 növü 

yayılmışdır. 

155. Dərman poruğu-Stachys officinalis Trevis. 

Sinonimləri: mərcanotu. 
Çoxillik, qısa saçaqlı kökümsovlu bitkidir. Gövdəsi 

düz,sadə və tükcüklüdür. Yarpaqları yumurtavari-uzunsov, küt, 

əsası ürəkşəkilli, kənarları kələ-kötür, hər iki tərəfi yaşıl, aşa- 

ğısı az-çox dərəcədə tükcüklü, kökətrafı yarpaqları uzun sap- 

laqlıdır. Gövdə yarpaqları adətən iki cüt, aşağıdakı uzun sap- 

laqlı, yuxarıdakıların saplağı isə qısadır. Çiçək qrupu uzunsov 

silindrik, çiçək altlıqları yumurtavari və sivridir. Kasacıq sıx 

tükcüklüdür. Tacı qırmızımtıl çəhrayı, kasacıqdan çıxan boru- 

lu, xarici qısa tükcüklü, yuxarı dodağı yumurtaşəkilli və ya 

uzunsov, sonradan arxaya qatlanmış, aşağıdakı geniş yumurta- 

şəkilli dişcikli orta pərli və uzunsov yumurtaşəkilli yan pərlidir. 

Erkəkcik sapı tükcüklü və borudan çıxandır. Ç.VI-VIII. Orta 

və subalp qurşağın çəmən, meşə və kolluqlarında rast gəlinir. 

Kimyəvi tərkibi. Bitkinin tərkibindəki efir yağlarının 

əsasını germakren təşkil edir. Bundan əlavə bitkinin tərkibində 

ali yağ turşuları, fenol birləşmələrindən lavandulifoliozid, ak- 

teozid, flavonoidlərdən apigenin, 7-metoksitrisin, 7-qlükozid 

skutellarein, triterpenoidlər, steroidlərdən β-sitosterin, iridoid- 

lərdən harpaqid, 8-asetilharpaqid, saponinlər, alkaloidlər, aşı 

maddələri, yarpaqlarında vitanin C, azotlu birləşmələrdən be- 

tain, betanisin, turisin, 42% piyli yağ və onun tərkibində palmi- 

tin, stearin, olein və linol turşusu vardır. 

İstifadəsi. Təzə yarpaqları qida kimi istifadə olunur. 

Çiçəkləri çay kimi dəmlənərək içilir. 

Tibbi əhəmiyyəti. Xalq təbabətində dəmləmə və ekstrat 

şəklində epilersiya, hiperkinez, hipertonik xəstəliklərdə, ürək- 

damar sisteminin çatışmamazlıqlarında, öd yalları xəstəliklə- 

rində, yaraların yuyulmasında istifadə olunur. Bitkinin sedativ 

təsiri 2,5 dəfə valeriandan aktivdir. Antibakterial, esterogen və 

laktogen təsirə malikdir.

Novruzçiçəyikimilər-Primulaceae Vent. Əsasən şimal 

mülayim qurşaqda yayılmış 25 cinsə daxil olan 500-dən artıq 

növü əhatə edir. Nümayədələri əsasən ot bitkiləridir ki, çoxun- 

luqla çoxillikdirlər. Nümayəndələri dərman, dekorativ və zə- 

hərli bitkilərdir. 

Novruzçiçəyi - Primula L. Yarpaqları kökətrafında 

toplanmış çoxillik bitkilərdir. Çiçəkləri başcıqşəkilli çiçək qru- 

punda və ya çətirdə toplanıbdır. Kasacıq silindrik, zəngşəkilli 

və ya qıfşəkilli 5 dişcikli və ya pərlidir. Tac boru və yastı və ya 

qıfşəkilli 5 paylı büküşdən ibarətdir. 5 ədəd erkəkcik tacın 

ağzına birləşibdir.Yumurtalıq üst, dişicik təkdir. Cinsin Azər- 

baycanda 8 növü, Naxçıvan MR-də 3 növü yayılmışdır. 

156. İrikasacıqlı novruzçiçəyi-Primula macrocalyx 

Bunge 
Sinonimləri: papaq gülü. 

Çoxillik, çəpinə kökümsovlu bitkidir. Bitki bütünlüklə 

xırda tükcüklüdür. Yarpaqları yumurtavari və ya uzunsov- 

yumurtavari, kələ-kötür, yuxarıdakılar girdə, küt, kənarları na- 

rın dişcikli olub, tədricən qanadlı və ya dişcikli saplağa keçir. 

3-16 çiçək daşıyan çiçək oxu bir tərəfə əyilmişdir.Çiçək ayaq- 

cıqları meyvə zamanı uzanandır. Kasacıq zəngşəkilli, solğun 

yaşıl, 5 qabırğalı və oval üçbucaqşəkilli 5 iti dişciklidir.Tac 

solğun borulu, çöküyü açıq sarı büküşlü, büküş payının yuxa- 

rısı azca oyuqludur. Ç.IV(V)-VI, m.V-VI. Subalp qurşağın me- 

şə, kolluq və çəmənlərində yayılmışdır. 

Kimyəvi tərkibi. Bitkinin tərfibində karbohidrat və oxşar 

maddələrdən yürüstü hissələrində D-volemit, ksilit, ksiloza, 

triterpenoidlərdən primverozid, primul turşusu, benzol və törə- 

mələrindən 2-qlikozil-5-metoksiasetofenon, fenol qlikozidlə- 

rindən primulaverin, primverin, fenol karbon turşuları və törə- 

mələri və flavonoidlər vardır. Novruzçiçəyi yarpaqlarında qu- 

rudulmuş çəki hesabı ilə 5900 mq%-ə qədər askorbin turşusu 

vardır. Bununla bərabər yarpaqlarda saponinlərə də rast gəlinir. 

şirilir. 

İstifadəsi. Yarpaqları salat kimi istifadə olunur, kətə bi- 

 

Tibbi əhəmiyyəti. Novruzçiçəyinin qurudulmuş yerüstü 

hissələri və kökləri süddə bişirilərək vərəm xəstəliyində, bron- 

xitdə, pnevmoniyada və quru öskürəkdə qəbul edirlər. Çiçək- 

lərinin dəmləməsi soyuqdəymə zamanı tərlədici və böyrək xəs- 

təliklərində sidikqovucu dərman kimi istifadə olunur. 

Sümürgənçiçəklikimilər-Boraginaceae Adans. 

Əsasən şimal mülayim qurşaqda yayılmış 100-dən artıq 

cinsə daxil olan 1800-dən artıq növü əhatə edir. Ərazimizdə 

əsasən çoxillik sərt tükcüklü bitkilər yayılmışdır. Fəsiləyə daxil 

olan nümayəndələr mühüm balverən bitkilərdir. Fəsilə nüma- 

yəndələri arasında dekorativ, zəhərli və alaq bitkiləri də 

çoxdur.Fəsilənin nümayəndələrinə demək olar ki, hər yerdə 

rast gəlinir. 

Asperigo - Asperugo L. Kasacığı bütün çiçək boyu 5 

bölümlü, paylar arası dişcikli, tacı bənövşəyi, balaca, qıfşəkilli, 

ağzında küt pulcuqlar yerləşir. Tozcuqları tac borusunda otu- 

raqdır. Meyvələri armudvaridir. Cinsin Azərbaycanda və Nax- 

çıvan MR- də 1 növü yayılmışdır. 

157. Sürtük asperuqo-Asperugo procumbens L. 

Birillik, zəif, budaqlanan, dırmanan və ya tutunan qabırğalı, 

yalançı gövdəli, gövdə qabırğaları aşağı əyilən tikanlarla təmin 

olunmuş bitkidir. Yarpaqları cod tükcüklü, aşağıdakılar 

kürəkvari-neştərşəkilli, saplaqlı, yuxarıdakılar oturaq, 

neştərvari və ya uzunsovdur. Çiçək daşıyan gövdəsi uzun, iri 

çiçəkaltlıqlı yarpaqlıdır. Xırda və oturaq çiçəkləri yarpaq qoltu- 

ğunda yerləşir. Kasacıq kiçik, qılvari tükcüklü, meyvə zamanı 

uzanan, kənarları qeyri-bərabər dişciklidir. Tacı bənövşəyi, 

sonradan tutqun göy, büküşü küt paylıdır. Ç.V-V(VI) və m. V- 

VII. Yüksək qurşağa qədər otlaq və çay vadiləri də daxil hər 

yerdə yayılmışdır. 

Kimyəvi tərkibi. Bitkinin yerüstü və yeraltı orqanları 

saponinlərlə çox zəngindir. 

olunur. 

İstifadəsi. Cavan gövdə və yarpaqları salat kimi istifadə 

 

Tibbi əhəmiyyəti Yarpaqlarından soyuqdəymələr zama- 

nı və bronxial astma zamanı istifadə olunur. 

Göyək - Echium L. İkillik, qılvari-tükcüklü sıx qıvrım- 

cıqları süpürgəvari çiçək qrupunda toplanıbdır. Kasacığı əsa- 

sına qədər 5 bölümlü və xətti paylıdır. Tacı qeyri-müntəzəm 

qıfvari və ya boruvari-qıfşəkilli, çəpinə 5 pərli büküşlüdür. Er- 

kəkcikləri çoxsaylı, sütuncuq uzun və sonu iki bölümlüdür. 

Qutucuq yumurtavari üçtillidir. Cinsin Azərbaycanda 4 növü, 

Naxçıvan MR- də 3 növü yayılmışdır. 

158. Qırmızı göyək-Echium russicum J.F.Gmel. 

İkiillik bitkidir. Gövdəsi tək,düzduran, sadə və sərt tük- 

cüklüdür. Yarpaqları çoxsaylı, neştərvari, dar neştərvaridən 

xəttiyə qədər dəyişən, sivri və ya sivriləşmiş, kökətrafı və aşağı 

gövdə yarpaqları əsasında daimi dartılmış, digərləri oturaq, ya- 

rım gövdə qucaqlayan, hər iki tərəfdən cod tükcüklüdür. Qıvrı- 

mı sıx çiçəkli, dar süpürgəşəkilli, demək olar ki, sünbülformalı 

çiçək qrupu əmələ gətirir. Çiçəkyanlığı yarpaqları neştərvari 

xətti olub, çiçəklərdən uzun deyil. Kasacıq xətti cod tükcüklü 

iti paylıdır. Tacı çəhrayı və ya qırmızı, boruvari-qıfşəkilli, xa- 

rici azca tükcüklü və incədir. Erkəkcik sapları və sütuncuq tac- 

dan kənara çıxır. Orta dağ qurşağının meşə, kolluq, otlu yamac 

və dağ çəmənlərində yayılmışdır. Ç. V-VIII, m. VII-IX. 

Kimyəvi tərkibi. Bitkinin yeraltı orqanlarında kabohid- 

ratlar, üzvü turşular, fenolkarbon turşuları, naftoxinonlar və al- 

koloidlərə rast gəlinir. 

İstifadəsi. Bitkinin yeraltı orqanları qovrularaq istifadə 

olunur. Aromatik iyə malik qovrulmuş orqanlar müxtəlif sup- 

lara, borşlara əlavə olunur və südə qatılaraq içilir. 

Onaqrakimilər-Onagraceae Juss. Bir və ya çoxillik, 

çiçəkləri ikicinsli və ya nadirən bircinsli, müntəzəm, əsasən 4 

üzvlü, bəzən 2-3-5 üzvlüdür. Kasacıq 2-4 dərin bölümlüdür. 

Ləçəkləri 2-4-5 ədəd və ya tamamilə yoxdur. Erkəkcikləri lə- 

çəklərdən iki dəfə çox və ya 2, bəzən 4 ədəd olur. Əsasən çiçək 

formulu  Ca4Co4 A4+4 G(4)
-- kimidir. Yumurtalıq 2-4-6 yu- 

valı olub, alt yumurtalıqlıdır. Meyvələri qutucuqdur. Bəzək və 

bal verən bitkilərdir. 

Onaqra - Epilobium L. Çoxillik ot bitkiləridir. Çiçək- 

ləri müntəzəm, kasacıq dərin 4 bölümlüdür. Çiçəkləri 4 ləçəkli, 

erkəkcikləri 8 olub, 4-ü digərlərindən uzundur. Dişicik çılpaq, 

ağızcıq tam və ya 4 bölümlüdür. Meyvələri 4 tilli və 4 yuvalı 

qutucuqdur. Azərbaycanda 14 növü, Naxçıvan MR-də 8 növü 

yayılmışdır. 

159. Dağ onaqrası -Epilobium montanum L. Çoxillik 

bitki olub, payızda rozet yarpaqlı zoğlar əmələ gətirir. Gövdəsi 

düz, sadə və ya az budaqlı, qısa oraqşəkilli tükcüklüdür. 

Yarpaqları yumurtavari və ya yumurtavari-neştərvari, sivri, 

əsası adətən girdə, bəzən ürəkvari,qeyri-bərabər dişcikli, qısa 

saplaqlı, qarşılıqlı, yuxarıdakılar növbəli,ancaq damar boyu və 

ya kənarları qısa tükcüklüdür. Çiçəkləri yuxarıdakı yarpaqların 

qoltuğunda tək-təkdir.Kasacıq zəngşəkilli və sivri paylıdır. 

Ləçəkləri çəhrayı və yuxarısı iki pərli, uzunsov tərs yu- 

murtavaridir. Qutucuq qısa tükcüklü, toxumları qonurdur. 

Ç.VII-VIII, m.VII-VIII. Orta dağ qurşağına qədər rütubətli kol- 

luqlarda yayılmışdır. 

İstifadəsi. Cavan yarpaqları salat kimi işlədilir. 

Xamaenerion - Chamaenerion Hill. Çiçəkləri 4 üzvlü, 

kasacıq dərin 4 bölümlü və çox qısa borulu olub, adətən rəng- 

lənmişdir. Ləçəkləri 4 ədəd, qısa dırnaqcıqda daralmış, qırmı- 

zımtıl, çəhrayı və nadirən ağ olub, iki aşağı ləçəkləri aşağıya 

doğru yönəlmişdir. 8 erkəkcikdən 4-ü uzundur. Sütuncuq əyri 

və 4 bölümlü ağızcıqlıdır. Meyvələri qutucuqdur. Cinsin Azər- 

baycanda 4 növü, Naxçıvan MR-də 2 növü yayılmışdır. 

160. Daryarpaq xamaenerion - Chamaenerion 
angustifolium (L.) Scop. Çoxillik yoğun və sürünən 
kökümsovlu bitki olub,çoxlu kök pöhrələrinə malikdir. 
Gövdəsi düz və budaqlanan, incə tükcüklü, aşağısı çılpaqdır.

Yarpaqları növbəli, oturaq, uzunsov və ya xətti-neştərvari, 

sivri, tamkənarlı və ya kənarları nadirən kiçik vəzicikli və ya 

vəzicikli dişcikli, üzəri tutqun yaşıl, parlaq, aşağısı göyümtül, 

aydın orta damarlıdır. Çiçəkləri uzun seyrək sünbül olub, xətti 

çiçəkyanlıqlarının qoltuğunda yerləşir. Kasacıq rəngli, onun 

payı neştərvari və ya xəttidir. Ləçəkləri çəhrayı bəzən solğun 

çəhrayı və ya ağdır. Ç.VII-VIII.m.VIII-IX.Yüksək dağlıq və 

subalp qurşağın meşə, çəmən və otlu yamaclarında yayılmışdır. 

Kimyəvi tərkibi. Tərkibində triterpenoidlər, C vitamini, 

yüksək alifatik birləşmələr və spirtlər, kökümsovunda kraxmal, 

15% selik, şəkəl, pektin, gövdəsində 4-6% aşı maddələri, yar- 

paqlarında oleanol, ursol, C vitamini, 5,65-20% aşı maddələri, 

seksanqularetin, kempferol, kversetin, mirisetin, 3-O-arabi- 

nozid kversetin, 3-O-arabinozid mirisetin, 3-O-qlükozid kem- 

pferol, antosian və s. birləşmələr vardır. 

İstifadəsi. Bitkinin kökümsovları şirin dada malikdir, 

yeyilir və tərəvəz kimi istifadə olunur. Kökümsovlarından alı- 

nan un çörəkbişirmə zamanı çörək ununa qarışdırıldıqda çörək 

şirintəhər dada malik olur. Kökümsovları bişirilmiş və ya çiy 

halda yeyilir. Təzə yarpaqlarından sup bişirilir və salat hazır- 

lanır. 

Tibbi əhəmiyyəti.Yerüstü hissələrindən dəmlənmiş çay 

mədə-bağırsaq xəstəliklərində ishala və dizenteriyaya qarşı, 

mədə-bağırsaq xorasında, qastritdə və kolitlərdə iltihabgötürü- 

cü dərman kimi istifadə olunur. 

Sugülükimilər - Lemnaceae S.F. Gray. Çoxillik su 

bitkiləri olub, gövdələri reduksiya olunmuş uzunsov girdə və 

ya şarşəkilli, kökləri sapşəkilli və ya yoxdur. Yarpaqları ya 

olmur və ya kiçik pulcuqşəkillidir. Çiçəkləri gövdənin əsasında 

yerləşən kiçik yan cibciklərdə yerləşib, bircinsli, birevli, 1 və 

ya 2 erkək və dişi çiçəklər bir yerdə yerləşir və pərdəvari qınla 

örtülübdür. Çiçəkləri güclü reduksiya olunubdur. Erkək çiçək- 

lər bir erkəkcikdən, dişi çiçəklər bir yuvalı yumurtalıqlı bir di-

şicikdən ibarətdir. Meyvələri açılmayan 1-6 toxumludur. Vege- 

tativ yolla çoxalırlar. 

Sugülü - Lemna L. Gövdəsi zəif nəzərə çarpan orta və 

bəzən 1-2 yan damarlı çoxillik bitkilərdır. Cibcik təkdir. Çiçək 

qrupu yan cibcikdədir. Dişi çiçəklər tək olub, qısa sütuncuqlu 

və sadə ağızcıqlı yumurtalıqdan ibarətdir. Erkək çiçəkər 2, toz- 

cuqlar iki yuvalıdır. Meyvələri 1-6 toxumlu və açılmayandır. 

Cinsin Azərbaycanda 3 növü, Naxçıvan MR-də 3 növü ya- 

yılmışdır. 

161. Balaca sugülü-Lemna minor L. Çoxillik bitkidir. 

Su üzərində üzür, tərs yumurtavari və ya oval olub, 2-4 mm 

enində və 2-2,3 mm uzunluqda, yaşıl, alt və üst tərəfi yastı və 

ya hər iki tərəfi eyni dərəcədə şişkindir. Çox zaman qrup 

əmələ gətirirlər. Ç. V-IX. Əsasən yüksək dağ qurşağının 

durğun və yavaş axan sularında yayılmışdır. 

Kimyəvi tərkibi. Bitkinin quru kütləsində 38% zülal, 5% 

yağ vardır. Bitkinin tərkibində həmçinin triterpen birləşmələri, 

flavonoidlər, antosian, mikroelementlər və c. maddələr aşkar 

edilmişdir. Bu bitkinin məhsuldarlığı böyükdür, belə ki, 1m2 su 

səthindən 8 kq yaşıl kütlə toplamaq olar. 

İstifadəsi. Kulinariyada bitkidən şi və sup bişirilir, salat 

hazırlanır. Bitkinin yaşıl kütləsi yüksək qidalığa malikdir. Qu- 

rudub saxlamaqla da istifadə etmək olar. 

Ciyənkimilər - Typhaceae Juss. Su və bataqlıq bitkisi 

olub, xətti və yastı yarpaqlıdır. Çiçəkləri birevli və çılpaqdır. 

Çiçək qrupu yuxarısı erkək çiçəklərdən və ondan ayrılmış aşağı 

hissəsi dişi çiçəklərdən ibarət silindrik, nadirən uzunsov qıça- 

dır. Erkək çiçəklər 3 nadirən 1-7 erkəkcikdən, dişi çiçəklər bir 

dişicikdən ibarətdir. Yumurtalıq üst və təkyuvalıdır. 

Ciyən - Typha L. Yoğun kökümsovu ikicərgəli və tez 

tökülən pulcuqvari yarpaqlarla örtülüdür. Aşağı yarpaqları qın 

şəklində, qalan yarpaqları silindrik qınlı, geniş xətti və ya dar 

xəttidir. Erkək və dişi çiçək qrupu yanaşı və ya qıcada ayrıca

sərbəst sahədə yerləşir. Tozcuqlar 4 yuvalıdır. Cinsin Azərbay- 

canda 7 növü, Naxçıvan MR-də 6 növü yayılmışdır. 

162. Enliyarpaq ciyən-Typha latifolia L. Gövdəsi 1-2 

m hündürlükdə, yoğun və silindrikdir. Yarpaqları bozumtul- 

yaşıl, sıx və geniş xəttidir. Qıcanın erkək və dişi hissələri 

təqribən eyni, biri-birinə toxunan, bəzən qısa çılpaq sahələrlə 

ayrılmışdır. Tozluqları 3-4mm uzunluqda, erkəkcik sapı 2-3 

dəfə uzundur. Qıcanın dişi hissəsi yetişdikdə silindrik, yumşaq 

tükcüklü və qaramtıl boz rəngdə olur. Dişi çiçəkləri 

çiçəkyanlıqsız, yumurtalıq 3-4 dəfə ayaqcıqdan qısa, sütuncuq 

2-3 mm uzunluqda, ağızcıq çəpinə rombik neştərvari olub, 

çiçəkyanlığının tükcüklərinə bərabər və ya onlardan uzundur. 

Toxumları sarımtıldır. Çox. VI-VII. Aşağı və orta qurşağın 

bataqlıq və sakit axan su sahillərində yayılmışdır. 

İstifadəsi. Kökləri bişirilərək istifadə olunur. 

163. Daryarpaq ciyən-Typha angustifolia L. Çoxillik, 

gövdəsi 100-180 sm hündürlükdə, yarpaqları dar xətti olub, 

qıcadan uzundur. Qıcası nazik silindrikdir. Qıcanın dişi və 

erkək hissələri biri-birindən çılpaq sahə ilə ayrilib. Tozluqları 3 

mm uzunluqda, erkəkcik sapı 1,5-2 dəfə onlardan uzundur. 

Qıcanın dişi hissəsi enlidir. Yumurtalıq uzun ayaqcıqlıdır. 

Çiçək altlıqları sapşəkilli olub, yuxarısı kürəkvari enliləşibdir. 

Dişicik xətti,qırmızı qonur rənglidir. Ç. VI-VII(VIII). Aşağı və 

orta qurşağın bataqlıq və sakit axan su sahillərində yayılmışdır. 

İstifadəsi. Köklərindən bişirilərək istifadə olunur. 

Zəngçiçəyikimilər - Campanulaceae Juss. Bir, iki və 

ya çoxillik, çiçəkləri müntəzəm və iki cinslidir. Kasacığın 

borusu birləşmiş, 5-10 pərli büküşlü, tac ləçəkləri birləşmiş, 5 

bölümlü, nadirən 6-10 bölümlü, boru, zəng və qıfşəkillidir. 

Erkəkcikləri tac payları qədərdir. Alt yumurtalıqlıdır. 

Keçiməməsi-Michauxia L”Her. Gövdəsi yoğun, yarpaq- 

ları liraşəkilli, kasacıq 8-10 bölümlü, paylar arası çuxurda aşağı 

qatlanmış əlavəli, tacı 8-10 bölümlü, payları qatlanmışdır. Cinsin 

Azərbaycanda 1 növü, Naxçıvan MR-də 1 növü yayılmışdır.

164. Hamar keçiməməsi - Michauxia laeviqata Vent. 

İkillik bitkidir. Kökləri yoğundur. Gövdəsi hündür və 

yoğun, silindrik, göyümtül-ağ, yarpaqlı,daxili südə bənzər şirə- 

lidir. Yarpaqları yaşılımtıl-göy, çox kələ-kötür, qalındır. Kökət- 

rafı yarpaqları saplaqlı, yumurtavari uzunsov, qeyri bərabər və 

ya ikiqat dişcikli, aşağı hissədə adətən inkişaf etmiş pərli, buna 

görə də azca liraşəkilli,aşağısı güclü tikanlı damarlıdir. Gövdə 

yarpaqları oturaq, uzunsov neştərvari,bəzən əsası qulaqşəkilli 

pərlidir. Çiçəkləri gövdədə sünbülşəkilli tək-tək və bəzən bir 

neçəsi bir yerdə yerləşib və qısa ayaqcıqlıdır. Kasacığın 

dişcikləri tərs konusşəkilli, çılpaq kasacığın aşağısı tikanvari 

tükcüklü, əyilmiş, yumurtavari neştərşəkilli olub, tacdan 3 dəfə 

qısadır. Əlavəsi aşağı əyilib, neştərşəkilli və tikancıqlıdır. Tacı 

8 bölümlü, ağ və dilşəkilli paylıdır. Erkəkcikləri 8 ədəd, erkək- 

cik sapı kirpikcikli və kənarları vəzilidir. Qutucuğu 8 yuvalı və 

çox toxumludur. Ç. VI-VII, m. VII-VIII. Orta dağ qurşağının 

daşlı qayalı ərazilərində yayılmışdır. 

İstifadəsi. Cavan gövdəsi soyularaq yeyilir. Soyulmuş 

gövdəsindən salat hazırlanır. Südlü şirəsi olduğundan çox 

dadlıdır. 

Zəngçiçəyi - Campanula L. Adətən çoxillik, yarpaqları 

növbəli, çox zaman gövdənin əsasında rozet əmələ gətirir. Ka- 

sacıq 5 dişcikli, borulu, tacı 5 pərli, zəngşəkilli, qıfvari, çi- 

çəkləri fırçada toplanmış, yumurtalıq 3-5 yuvalıdır. Cinsin 

Azərbaycanda 46 növü, Naxçıvan MR-də 17 növü yayılmışdır. 

165. Qoğunkök zəngçiçəyi-Campanula rapunculoides L. 

Çoxillik bitkidir. Kökləri yoğundur.Gövdəsi 30-100 sm 

hündürlüyündə, azca qabırğalı, çılpaq və ya sərt və qısa tük- 

cüklüdür. Kökətrafı və aşağı gövdə yarpaqları uzun saplaqlı, 

ürəkvari-yumurtavari və ya uzunsov ürəkvari-yumurtavaridir. 

Ortadakı yarpaqlar yumurtavari küt əsaslı, yuxarıdakılar neştər- 

vari, oturaq və iti dişciklidir. Çiçək qrupu uzun, salxımşəkilli 

və birtərəflidir. Çiçəkləri qısa ayaqcıqlı, tək və göyütül- bənöv- 

şəyidir. Kasacıq tərs konusşəkilli, tükcüklü və əyri dişciklidir.

Tac qıfvari zəngşəkilli,kənarları kirpikcikli və iti paylara 

parçalanıbdır. Qutucuq əsasından açılır. Ç. VI-VII, m. VII-IX. 

Subalp qurşağa qədər meşə, kolluq və çəmənlərdə yayılmışdır. 

İstifadəsi. Hər iki növün bişirilmiş kökləri, yarpaqları 

və cavan zoğlarından sirkəli və yağlı salat hazırlanır. 

166. Enliyarpaq zəngçiçəyi-Campanula latifolia L. 

Çoxillik bitkidir. Kökləri lifşəkilli və südlü şirəlidir. 

Gövdəsi sadə və uzununa zolaqlıdır. Yarpaqları çılpaq, bəzən 

kələ-kötür, alt tərəfi solğun, kənarları ikiqat mişardişli, kökət- 

rafı yarpaqları yumurtaşəkilli uzunsov, ürəkvari əsaslı və uzun 

dişcikli, aşağı gövdə yarpaqları qısa saplaqlı, yumurtaşəkilli, 

yuxarıdakı yarpaqlar oturaq və tamkənarlıdır. Çiçəkləri iri, 

ayaqcıqlı, yuxarı yarpaqların qotuğunda yerləşib salxım əmələ 

gətirir. Kasacıq çılpaq, armudvari,qaramtıl, kasacıq dişciyi sivri 

dişciklidir. Tac göy, mavi və ya ağ rəngli, qıfşəkillidfir. Qutu- 

cuq 3deşiklə açılır. Ç. VI-VII, m. VII-VIII. Meşə və subalp 

qurşaqda yayılmışdır. 

İstifadəsi. Yarpaqları və cavan gövdələri salat kimi 

istifadə olunur. 

Baqəvərkimilər - Alismataceae Vent. Baqəvərkimilər 

su və bataqlıq bitkiləri olub, kökətrafı yarpaqları rozet əmələ 

gətirir. Çiçəkli gövdəsi yarpaqsızdır. Çiçəkləri ikicinsli və ya 

bircinsli, bievlidir. Çiçəkyanlığı 3 xarici və 3 daxili rənglənmiş 

yarpaqcıqlardan ibarət 6 yarpaqlıdır. Erkəkcik 6 və ya çoxsaylı, 

dişicik 6 və ya çox olub əsasında birləşmişdir. Yumurtalıq bir- 

yuvalıdır. Meyvəsi qurudur. Entomofil bitkidir. 

Baqəvər - Alisma L. Su və bataqlıq bitkisi olub, kökət- 

rafı yarpaqları rozet əmələ gətirir. Çiçəkləri ikicinslidir. Kasa 

yarpaqları 3, ləçəkləri 3, dişicik çoxsaylı, sərbəst və həlqəvari 

düzülübdür. Meyvəcik yanlardan sıxılmış, bir toxumlu və incə 

kağızvari meyvəyanlıqlıdır. Cinsin Azərbaycanda 3 növü, 

Naxçıvan MR-də 3 növü yayılmışdır.

167. Bağayarpaqvari baqəvər-Alisma plantago-aguatica L. 

Sinonimləri: sugülü. 
Kökləri yoğun, yumrutəhər və 2 sm qalınlıqdadır. Göv- 

dəsi 10-70 sm hündürlükdə, düz və yuxarıda budaqlanandır. 

Kökətrafı yarpaqları uzun saplaqlı, əsası qınvari enliləşmiş, 

kənarları pərdəlidır. Yarpaqları enli yumurtavaridən uzunsov 

yumurtavariyə qədər dəyişkən, ürəkvari və ya girdə əsaslı, 

yuxarısı sivriləşən,arxası aydın damarlıdır. Çiçək qrupu iri, 

piramidal süpürgəşəkillidir. Çiçəkyanlığı pərdəvari, neştərvari 

və sivriləşmişdir. Çiçəkayaqcıqları incə və çiçəkdən uzundur. 

Ləçəkləri ağ və ya çəhrayımtıldır. Erkəkcikləri dişicikdən iki 

dəfə uzundur. Sütuncuq düz, yumurtalıqdan uzun və ortada 

yerləşib. Çox.VII-VIII. Subalp qurşağa qədər su kənarlarında, 

bataqlıq ərazilərdə yayılmışdır. 

İstifadəsi. Kökləri nişasta ilə zəngindir. Qurudulmuş 

kökləri bişirilərək tərəvəz kimi istifadə olunur. 

Suoxukimilər - Butomaceae Mirb. Bataqlıq və su bit- 

kiləri olub, kökətrafı yarpaqları qılıncşəkilli və uzundur. 

Çiçəkli gövdəsi yarpaqsızdır. Çiçəkləri düzgün və ikicinslidir. 

Çiçək yanlığı altıyarpaqlı və tacşəkillidir. Erkəkcikləri 9 və ya 

çox, dişicik 6, nadirən çox, meyvəsi mürəkkəbdir. Praktik əhə- 

miyyətli bitkilərdir. 

Suoxu - Butomus L. Çiçəkyanlığı 6 qırmızımtıl-ağ yar- 

paqcıqlı olub, 3 kənar yarpaqcıqların xarıci tərəfi yaşılımtıldır. 

Erkəkcik 9-dur ki, bunlardan 3-ü xarici çiçəkyanlığı yarpaqcıq- 

larının qarşısında, 6-sı isə daxildəkilərin qarşıdında yerləşibdir. 

Meyvəsi əsasında birləşmiş 6 yarpaqlıdır. Cinsin Azərbaycanda 

və Naxçıvan MR-də 1 növü yayılmışdır. 

168. Çətirvari suoxu-Butomus umbellatus L. Çoxillik, 

kökləri yoğun, horizontal və sürünəndir. Ancaq kökətrafı yar- 

paqlara malikdir. Yarpaqları uzun,ensiz xətti, aşağısı üç 

künclü, əsası qın şəklində enliləşibdir. Yarpaqsız gövdəsi düz, 

silindrik, yarpaqlardan uzun və yuxarısı uzun ayaqcıqlı çox- 

saylı (25-30) çiçəkləri olan yalançı çətirlə qurtarır. Çiçək ayaq-

cıqları çiçəkdən uzun olub, əsasında üç ədəd üçbucaq-neştər- 

vari, kənarları pərdəli yarpaq yerləşir. Çiçəkyanlığının yarpaq- 

cıqları elliptik, ağ, əsası bənövşəyi çəhrayı ləkəli, xarici kisəcik 

qısa və xarici yaşılımtıldır.Erkəkcikləri 9 ədəd olub, tozluqları 

bənövşəyidir. 6 ədəd dişiciyi əsasında birləşibdir. Ç. V-VII. 

Düzənliklərdə su və bataqlıq ərazilərdə yayılmışdır. 

İstifadəsi. Bişirilmiş kökləri yeyilir və peçenye hazırlanır. 

Qırtıckimilər-Poaceae Barnhart. Çiçəkləri ikicinsli 

(nadirən bir), bir və ya ikievli olub, sünbül çiçək qrupunda 

toplanıbdır. Çiçək qrupları murəkkəb sünbül, süpürgə və fırça 

ola bilər. Alt pulcuğu sünbülşəklli, meyvəsiz, adətən 2, nadirən 

3-4, bəzən 1 və ya heç olmur. Bunları alt və üst çiçək pulcuq- 

ları izləyir. Alt çiçək pulcuğu qılçıqlı və ya qılçıqsız olub, yu- 

xarısı tam və ya dişcikli, qayıqşəkilli pərdəli, bəzən dərivari və 

həmişə iki damarlıdır. Çiçək pulcuqları daxilində erkəkcik, 

dişicik və çiçək pərdələri yerləşir. Erkəkciklər 3, nadirən 2-1 və 

ya olmur. Yumurtalıq üst və lələkvari 2 ağızcıqlıdır. Meyvəsi 

dən meyvədir. 

Arpa - Hordeum L. Çiçək qrupu sıx sünbüldür. Sün- 

bülcüklər ox üzərində 2-3 ədəd olmaqla oturub, birçiçəklidir. 

Orta çiçəklər ikicinsli, oturaq və ya ayaqcıqlı, yan çiçəklər 

erkək, cinsiyyətsiz və ayaqcıqlıdır. Sünbül pulcüğü 2 olub, neş- 

tərvari və ya bizvaridir. Aşağı çiçək pulcuğu qılçıqlı və qabar- 

cıqlı, qabarcıq boyu tükcüklü və ya kirpikcikli olub, 3-5 damar- 

lıdır. Dəni yuxarı çiçək pulcuğu ilə yapışıqdır. Cinsin Azərbay- 

canda 10 növü, Naxçıvan MR-də 9 növü yayılmışdır. 

169. Soğanaqlı arpa-Hordeum bulbosum L. Gövdəsi 

əsasında soğanaqşəkilli yoğunlaşmış, düz, incə, (50) 70-90(93) 

sm hündürlükdə, aşağı yarpaqların qını əsasən aralı uzunsov 

tükcüklüdür. Yarpaqları xətti, sivriləşmiş, yastı, kələkötür, 

bəzən hər iki tərəfi aralı uzun tükcüklü, yarpaq ayası əsasında 

qulaqcıqlı və dilcik çox qısadır. Sünbülü düz, sıx, qabırğa boyu 

kələkötürdür. Sünbülcükləri üç-üç, ortadakılar oturaq, ikicinsli, 

meyvə daşıyan, yandakılar ayaqcıqlı və erkəkdir. Orta çiçəyin

sünbül pulcuqları bərabər, ensiz neştərvari və qılçıqlı, aşağı 

çiçək pulcuğu neştərvari və bərk, düz qılçıqlıdır. Yan 

sünbüllərin sünbülcük pulcuqları az, qeyri bərabər, daha uzunu 

qılvari, tədricən qılçığa keçən, daha qıssası xətti neştərvari və 

qılçığa keçəndir. Düzənlikdən orta dağlıq qurşağa qədər çəmən 

və talalarda yayılmışdır. Ç. və m. V-VII. Coğrafi arealı Aralıq 

dənizi, Mezokserofit bitkidir. 

İstifadəsi. Gövdənin aşağı hissəsi istifadə olunur və şa- 

balıdı xatırladır. Xoşagələn dada malikdir. 

Kənafkimilər - Cannabaceae Martinov. Birillik və ya 

çoxillik bitkilər olub, yarpaqları paycıqlı və ya bölümlüdür. Çi- 

çəkləri bircinsli və ikievlidir. Erkək çiçəklərin çiçəkyanlığı 5 

ləçəkli və 5 erkəkcikli olub, süpürgədə, dişi çiçəklər qrup ha- 

lında fırçada və ya qozavari çiçək qrupunda toplanıbdır. Sü- 

tuncuq 2 ağızcıqlıdır. Meyvəsi toxumcadır. 

Xamırmaya - Humulus L. Yarpaqları qarşı-qarşıya, 

paycıqlı və sarmaşan çoxillik bitkidir. Çiçəkləri bircinsli və 

ikievlidir. Ekək çiçəkləri 5 bölümlü çiçəkyanlıqlı və 5 ekəkcik- 

li olub, süpürgəvari çiçək qrupunda toplanıbdır. Dişi çiçəkləri 

tam çiçəkyanlıqlı və qozavari sırğadadır. Cinsin Azərbaycanda 

1 növü, Naxçıvan MR-də 1 növü yayılmışdır. 

170. Adi xamırmaya-Humulus lupulus L. 

Sinonimləri: Qara sarmaşıq, xamırmaya. 
Çoxillik, sarmaşan bitkidir. Gövdəsi sarmaşan, nadirən 

yatan, dördtilli, kələkötür və 3-6 m uzunluqdadır. Yarpaqları 

tam və ya 3-5 paylı, əsası dərin ürəkvari, kənarları iri dişcik- 

lidir. Dişi çiçəklərin çiçək yanlıqları meyvə zamanı birtərəfli 

böyüyən, qanadşəkilli, xırda vəzilərlə örtülü, əsası qozacıqla 

qucaqlanıbdır. Çox. VI-VII. Orta qurşağın meşə və kolluqların- 

da rast gəlinir. 

Kimyəvi tərkibi. Bitkinin yerüstü hissələrinin tərkibində 

dipenten, 30-50% mirsen, β-kariofillen, geraniol, borneol, 

linalol, nerol, limonen, α-pinen, β-pinen, geranilasetat, flava- 

noidlərdən astraqalin, rutin, kversitrin, vitaminlərdən B1, B2, C,

karotin, fenolkarbon turşularından n-kumarin, kofein, flavo- 

noidlərdən kempferol, kversetin, 17% antosian, 3,4% aşı mad- 

dələri, palmitin, stearin, olein kimi yağ turşuları və digər mad- 

dələr vardır. 

İstifadəsi. Yarpaqları, açılmamış qozaları və cavan 

gövdələri salat kimi işlədilir. 

Badımcankimilər - Solanaceae Juss. Bir və ya çoxillik 

bitkilərdir. Yarpaqları növbəli, çiçəkləri iki cinsli, müntəzəm, 

kasacıq 5 bölümlü və ya 5 pərlidir. Tacı adətən 5 pərli, 5 erkək- 

ciyi tacın borusuna birləşibdir, üst yumurtalıqlıdır. Meyvələri 

giləmeyvədir. 

Qaragilə - Solanum L. Bir və çoxillik bitkilərdir. Kasa- 

cıq 5 dişcikli və ya 5 pərli, zəngşəkilli, tac təkərşəkilli, qısa 

borulu və 5 pərli və ya 5 bölümlüdür. Erkəkcikləri 5 ədəd və 

qısa saplıdır. Meyvələri çox toxumlu yalançı meyvədir. Cinsin 

Azərbaycanda 9 növü, Naxçıvan MR-də 6 növü yayılmışdır. 

Nümayəndələri balverən bitkilərdir. 

171. Qara qaragilə-Solonum nigrum L. 

Sinonimləri: Qaragilə, qara badımcan. 
Birillik, çılpaq və ya tükcüklü bitkidir. Gövdəsi kələkö- 

tür qabırğalı, yarpaqları qalın, çılpaq və ya dağınıq qılvari tük- 

cüklü, yumurtavari, oyuqlu-dişcikli və ya tamkənarlı, əsası 

pazvari, bəzən girdə pazvaridir. Çiçəkləri 3-8 ədəd, kasacıq 

çılpaq və ya sıxtükcüklü, payları yumurtavari, küt və ya sivri- 

dir. Tacı ağ, yumutavari-neştərşəkilli paylı, xarici xırda tükcük- 

lüdür. Giləmeyvəsi şarşəkilli, çox toxumlu, qara və ya nadirən 

yaşıldır. Toxumları girdə çəlləkşəkillidir.Ç.V-XI(XII)və m.VII. 

Orta qurşağa qədər yayılmışdır. 

Kimyəvi tərkibi. Bitkinin yeüstü hissələrində 2,2% 

karbohidrat, 3,13% üzvi turşular, efir yağlarları, alkloidlərdən 

solasonin, solamargin, β- solamargin, azotlu birləşmələrdən 

saxaropin, 2-aminoadipin turşusu, C vitamini, karbohidratlar- 

dan ramnoza, qlükoza, qalaktoza, steroidlərdən sitosterin, kam- 

pesterin, izofukosterin və xolesterin vardır. Cavan yarpaqla-

rının tərkibində 7-10% aşı maddəsi, az miqdarda solanin qlü- 

koalkoloidi, betamin alkoloidi və saponinlər vardır. 

İstifadəsi. Meyvələri şirindir. Meyvələri çiy və mürəb- 

bə şəklində istifadə olunur. Cavan gövdə və yarpaqları ispanaq 

kimi istifadə olunur. Təzə yaşıl yarpaqlarından şorba, yumurta 

ilə kükü bişirilir və sirkəli salat hazırlanlr. 

İnciçiçəyikimilər - Convallariaceae Horan. Fəsilənin 

həcmi mübahısəlıdir. Bəzi muəlliflər bu fəsiləyə daxil edilən 

cinsləri digər yaxın cinslərlə birlikdə Asparagaceae fəsiləsi adı 

altında süni şəkildə birləşdirirlər. Bu cinslər bir-birindən çiçək 

oxunun çılpaq yaxud yarpaqlı olması, çiçək və yarpağının 

düzülüşü ilə fərqlənir. 

Güyənə - Polygonatum Mill. Çoxillik kökümsovlu bitki- 

lərdir. İkicinsli və uzun ayaqcıqlı sallanan çiçəkləri 1-4 ədəd 

olub, yarpaq qoltuğunda yerləşir. Çiçəkyanlığı birləşmiş yar- 

paqlı, boruşəkilli, yaşılımtıl-ağ və dişciklidir. Erkəkcikləri 6 

ədəd olub, çiçəkyanlığının divarına birləşibdir. Sütuncuğu uzun 

sapvari və üçpaylı ağızcıqlıdır. Yumurtalıq 3 yuvalı, meyvələri 

giləmeyvədir. Cinsin Azərbaycanda 3, Naxçıvan MR-də isə 2 

növü yayılmışdır. 

172. Şərq güyənəsi-Polugonatum orientale Desf. 

Çoxillik, gövdəsi 20-40(50) sm hündürlükdə, yarpaqları 

uzunsov neştərvari və ya uzunsov oval, əsası daralan, oturaq və 

ya qısa saplaqlı, aşağı tərəfi, xüsusən damar boyu qısa tükcüklü 

və solğun yaşıldır. Çiçəkləri cüt –cüt, nadirən 3-3, 4-4, yarpaq 

qoltuğunda, uzun yoğun çılpaq ayaqcıqlıdır. Çiçəkyanlığı ağ 

rəngli və yaşıl dişcikli, erkəkcik sapı zəif tükcüklüdür. Ç.V-VI, 

m.VI-VII. Subalp qurşağa qədər meşələrdə yayılmışdır. 

İstifadəsi. Gövdələri yalnız bişirildikdə istifadə olur. 

Dovşankələmikimilər - Crassulaceae DC. Bir və ya 

çoxillik bitkilər olub, sadə, növbəli, qarşılıqlı və ətli yarpaqlara 

malikdir. Çiçəkləri düzgün, ikicinsli, nadirən bircinslidir. Kasa 

yarpaqları 3-20, əsasında birləşmiş və ya sərbəstdir. Ləçəkləri 

3-20, sərbəst bəzən əsasında və ya ortasına qədər öz aralarında

birləşmişlər. Meyvələri lövhələrdən ibarətdir. Əsasən entomofil 

bitkilərdir. 

Hiletelefium - Hylotelephium H.Ohba. Çoxillik, çıl- 

paq, yoğun kökümsovlu və ya iyşəkilli köklü bitkilərdir. Lə- 

çəkləri ağ və ya ağımsov qırmızı, erkəkəcikləri 10 ədəd olub, 

sarı tozcuqludur. Meyvələri yumurtavari-neştərvari 3 tilli və 

buruncuqludur. Cinsin Azərbaycanda və Naxçıvan MR-də 1 

növü, yayılmışdır. 

173. Qafqaz hiletelefiumu-Hylotelephium caucasicum 

(Grossh.) H.Ohba 

Çoxillik, gövdəsi düz, 10-20(40) sm hündürlükdə, sıx 

yarpaqlı, ağımtıl vəzili tücüklüdür. Rozet yarpaqları uzunsov 

tərs yumurtavari, zəif tükcüklü və ya çılpaq, yuxarısı sivri, göv- 

də yarpaqları uzunsov, oturaq, kənarları kirpikciklidir. Çiçək 

qrupu qalxanvari və çoxçiçəklidir. Kasa yarpaqları 12-16 ədəd, 

vəzili tükcüklü, ləçəkləri 12-16 ədəd, bənövşəyi qırmızımtıl, 

qısa tükcüklü və kasa yarpaqlarından 2-3 dəfə uzundur. 

Erkəkcikləri ləçəklərdən iki dəfə çoxdur. Meyvəcikləri vəzili 

tükcüklüdür. Ç.VII-VIII, m.VIII-IX. Yüksək dağlığın qayalıq- 

larında yayılmışdır. 

İstifadəsi. Cavan gövdə və yarpaqları salat kimi istifadə 

olunur və turşuya qoyularaq qışda istifadə olunur. 

Qayaotu - Sempervivum L. Qayalıq və daşlıq ərazlərin 

bitkiləridir. Yarpaqları ətli, əsasən kökətrafı rozetdə 

toplanıbdır. Kasa yarpaqları əsasında birləşmiş 6-20 ədəddir. 

Ləçəkləri 6-20 ədəd, öz aralarında və erkəkciklərlə birləşibdir. 

Erkəkciklər ləçəklərin iki qatı qədərdir. Çiçək qrupu 

qalxanvari-süpürgəşəkillidir. Cinsin Azərbaycanda 4 növü, 

Naxçıvan MR-də 2 növü yayılmışdır. 

174. Şarvari qayaotu-Sempervivum glabrifolium Boiss. 

Çoxillik, 10-25(35) sm hündürlükdə, gövdəsi sıx qısa- 

vəzili tükcüklü, rozet yarpaqları uzunsov-kürəkvari, yuxarısı 

qısa sivri, gövdə yarpaqları uzunsov-oval, əsası enli, yuxarısı 

sivriləşən və hər iki tərəfi tükcüklüdür. Çiçək qrupu qalxanvari,

2-5 sm enində, az çiçəkli budaqlıdır.Çiçəkləri oturaq və ya 

ayaqcıqlıdır. Kasacıq yaşıl, tükcüklü və 12-16 neştərvari iti 

paylıdır. Tacı kasacıqdan 2-2,5 dəfə uzundur. Ləçəkləri sarı və 

ya sarımtıl-yaşıl, sərbəst, neştərvari-xətti sivriləşmişdir. Erkək- 

cikləri 24-32 ədəd, bənövşəyi saplı və sarı tozluqludur. Yumur- 

talıq altındakı pulcuqları kvadrat şəklində, toxumları ovaldır. 

Ç.VII-VIII, m.VIII-IX. Orta və yüksək dağ qurşağının qayalıq- 

larında yayılmışdır. 

Kimyəvi tərkibi. Bitkinin yerüstü hissələrində üzvi tur- 

şulardan alma turşusu, quzuqulağı turşusu, alkoloidlər, katexin- 

lər və aşımaddələri vardır. 

İstifadəsi. Cavan gövdə və yarpaqları salat kimi istifadə 

olunur. 

175. Qafqaz qayaotu-Sempervivum caucasicum 

Rupr. ex Boiss. 

Sinonimləri: dovşankələmi, qayakələmi. 

Çoxillik, gövdəsi 10-20(40) sm hündürlükdə, sıx yar- 

paqlı, ağ vəzili tükcüklü bitkidir. Rozetşəkilli yarpaqları 

uzunsov-tərs yumurtavari, zəif tükcüklü və ya çılpaq, yuxarısı 

sivri, gövdə yarpaqları uzunsov, oturaq, iti, kənarları sərt kir- 

pikciklidir. Çiçək qrupu qalxanşəkilli, çoxçiçəkli, 2-7 sm enin- 

də, qalın budaqlıdır. Çiçəkləri 10-15 mm diametrindədir. Kasa 

yarpaqları 12-16 ədəd, sivriləşmiş, vəzili tükcüklüdür. Ləçək- 

ləri 12-16 ədəd, bənövşəyi-qırmızı, uzunsov-neştərvari, iti, qısa 

tükcüklü, 2-3 dəfə kasa yarpaqlarından uzundur. Erkəkcikləri 

ləçəklərdən iki dəfə çoxdur. Dişicikaltı pulcuqlar yastı, demək 

olar ki, kvadratdır. Meyvəcikləri vəzili tükcüklü və dağınıqdır. 

Ç.VII-VIII, m.VIII-IX. Toxumla çoxalır. 

İstifadəsi. Yarpaqları salat kimi istifadə olunur. 

Fırçaotukimilər - Dipsacaceae Juss. Bir, iki və çoxil- 

lik bitkilər olub, qarşılıqlı yarpaqlı və yarpaqaltlıqsızdır. Çiçək- 

ləri iki cinsli, mərkəzi çiçəklər müntəzəm (aktinomorf) və kə- 

nar çiçəklər qeyri-müntəzəmdir (ziqomorf). Örtükcük (xarici 

kasacıq-sarğıcıq) 4 və ya 8 qabırğalı tacsız və ya 8 qabırğalı

taclı, uzununa qabırğalı-qırışlı, oyuqlu-çuxurlu və ya 4 tilli- 

prizmatikdir. Tacı 4 və ya 5 pərlidir. 4 erkəkciklidir. 

Qantəpər -Cephalaria Schrad. ex Roem & Schult. 

Çoxillik, yarpaqları qarşılıqlı lələkvari və ya liraşəkilli 

parçalı bitkilərdir. Çiçəkləri başcıqda toplanıbdır, Sarğı yarpaq- 

cıqları kirəmitvari, pulcuqşəkilli, dəri və ya pərdəvaridir. Xarici 

kasacıq 4 tilli, şırımlı, yuxarısı 8 dişcikli və ya dişciksizdir. 

Kasacığın kənarı çoxsaylı qılvari tükcüklü-dişciklidir.Tac 4 

pərlidir. Cinsin Azərbaycanda 11, Naxçıvan MR-də isə 5 növü 

yayılmışdır. 

176. Suriya qantəpəri-Cephalaria syriaca (L.) 

Schrad.ex Roem.& Schult. 

Birillik, gövdəsi budaqlanan, qabırğalı və sərt tükcüklü- 

dür. Yarpaqları qarşılıqlı, sadə, gövdəqucaqlayan, neştərvari və 

ya uzunsov-neştərvari, tam və ya əsasında 1-2 cüt kişik paylı, 

kənarları mişardişli və kirpikcikli, yuxarı yarpaqları xətti və 

tamkənarlıdır. Başcığı yumurtavari, uzun ayaqcıqlıdır. Sarğı 

yarpaqcıqları və çiçəkaltı pulcuqları xışıldayan, ağımtıl, birin- 

cilər geniş yumurtavari, yunvlu sivri, ikincilər tərsyumurtavari 

olub, birdənbirə qılçığa keçir. Tacı mavi bənövşəyi və ya 

çəhrayıdır. Kasacıq 15-20 dişciklidir. Ç. VI-VII(VIII) və m. 

VII-IX. Aşağı qurşağın tarlalarında və əkin sahələrində yayıl- 

mışdır. 

Kimyəvi tərkibi. Bitkinin toxumlarının tərkibində 7,35% 

su, 11,6% sellüloza, 22,6% yağ, 16,25% azotlu birləşmələr, 

15% zülali maddələr, 6%ş əkər, 36,38% azotsuz birləşmələr və 

5,85 % kül vardır. 

İstifadəsi. Xəmirli yeməklərə və çörək bişirəndə una 

qatqı kimi istifadə olunur. 

Tibbi əhəmiyyəti. Qantəpər çiçəkləri ən yaxşı soyuq- 

dəymə dərmanıdır. 

Səhləbkimilər-Orchidaceae Juss. Çoxillik köküm-sov- 

lu və ya kökü yumrulu bitkilərdir. Çiçəkləri iki cinslidir. Er- 

kəkcik 1 nadirən 2 olub, dişiciyin sütuncuğu ilə sütunda dim-

diklə birləşir. Çiçəkyanlığı tacşəkilli, 6 yarpaqcıqlı, 2 cərgəli, 

qeyri-müntəzəm, 3 xarici ləçəkləri eyni, sərbəst, yuxarısı 3 

dişciklidir. Yuxarıdakı ləçəkləri formasına, rənginə və ölçüsü- 

nə görə digər 5-dən fərqlənir. Kəskin burulduğundan yuxarı 

hissə (dodaq) aşağıda yerləşir. Meyvələri qutucuqdur. Dekora- 

tiv bitkilərdir. 

Səhləb - Orchis L. Yeralti köküyumrulu bitkilər olub, 

çiçəkyanlığının bütün ləçəkləri və ya ancaq 3 qapaq şəklində 

birləşmişdir. Çiçəkyanlığının 2 daxili ləçəkləri xətti və ya xət- 

ti-uzunsov, dodaq 3 paylı, çilpaq və ya balaca məməciklərlə 

örtülü, əsası əyri və ya kisəvari mahmızlıdır. Dişicik oturaqdır. 

Çiçək qrupu sünbülşəkillidir. Cinsin Azərbaycanda 14 növü, 

Naxçıvan MR-də isə 4 növü yayılmışdır. 

177. Erkək səhləb-Orchis mascula (L.) L. 

Sinonimləri: səhləb. 

Çoxillik, kökyumruları yumurtavari-oval və ya şarşəkil- 

li bitkidir.Gövdəsi 30-50 sm hündürlükdə, aşağısı bənövşəyi lə- 

kəli və ya ləkəsizdir. Yarpaqları geniş uzunsov-neştərvari, 3-6 

ədəd, çox zaman tutqun ləkəli, yuxarı yarpaqları qınşəkilli göv- 

dəni qucaqlayır. Çiçək qrupu sıx çoxçiçəkli sünbüldür. Çiçə- 

kaltlıqları neştərvari, qırmızı rəndlidir.Çiçəkləri qırmızımtıl və 

ya solğun bənövşəyi, çiçəkyanlığının yarpaqcıqları yumurtava- 

ri-neştərşəkilli, yandakı iki yarpaqcıq qatlanmış, dodaq əsasın- 

dan pazşəkilli, girdə-oval, ağımtıl, tutqun ləkəli, üçpərli, mah- 

mızı silindrik, küt və yumurtalığa bərabərdir. Çox.V-VI. Orta 

və bəzən subalp qurşağın meşə və kolluqlarında yayılmışdır. 

Kimyəvi tərkibi. qozalarının tərkibində50% zülali mad- 

dələr, 48% selik,28% nişasta vardır. 

İstifadəsi. Supa əlavə olunur, jele və xəmir hazırlanır. 

Tibbi əhəmiyyəti. Bitkinin yerüstü hissələrinin dəmlə- 

məsindən sinəyumşaldıcı dərman kimi istifadə olunur. 

Üçdişkimilər - Juncaginaceae Rich. Bataqlıq və rütu- 

bətli ərazilərin bitkiləri olub, kökümsovlu və ikicərgəli yarpaq- 

lara malikdir. Çiçək qrupundakı çiçəklər ikicinslidir. Çiçək

yanlığı sadə və 6 yarpaqlıdır. Erkəkcik 6, meyvə yarpaqları 6 

olub, uzanmış yumurtalıqda birləşibdir. Ağızcığın çox hissəsi 

saçaqlı məməciklə örtülübdür. Meyvəsi qurudur. 

Üçdiş-Triqlochin L. Kökümsovlu bitki olub, kökətrafi 

yarpaqları iki cərgədə düzülübdür. Çiçəkləri ikicinsli və sadə 

sünbüldə toplanıbdır. İki cərgəli 6 yarpaqcıqdan ibarət çiçək- 

yanlığı sadədir. Erkəkciklər 6 ədəd olub, iki cərgəlidir. 6 mey- 

və yarpağının 3-ü meyvəsizdir. Meyvələri qurudur. Cinsin 

Azərbaycanda 2 növü, Naxçıvan MR-də 1 növü yayılmışdır 

178. Bataqlıq üçdişi-Triglochin polustre L. Kökümso- 

vu qısa, çox vaxtı soğanağa bənzər, gövdəsi düz, yarpaqsız, 10- 

50 sm hündürlükdə, silindrik və ya azca şırımlı və çılpaqdır. 

Yarpaqları ancaq kök ətrafında, dar xətti, yuxarısı küt və ya 

bizvari, əsası yarımsilindrik, çılpaq və qısa dilciklidir. Çiçək 

qrupu uzun, çoxçiçəkli, çiçək ayaqcıqları çiçəklərdən uzun, çi- 

çəkləri xırda çiçəkyanlığının yarpaqcıqları 6 ədəd olub, geniş- 

ovaldır. Erkəkcikləri 6, meyvə yarpaqcıqları 6 ədəddir ki, bun- 

lardan yalnız daxildəki 3-ü meyvə əmələ gətirir. Meyvələri mü- 

rəkkəb və üçtillidir. Ç.V-VI və m. VII-VIII. Su və bataqlıqla- 

rın kənarlarında yayılmışdır. 

İstifadəsi. Cavan gövdə və yarpaqları tərəvəz kimi isti- 

fadə olunur. 

Cilkimilər - Cyperaceae Juss. Adətən çoxillik ot bitki- 

ləri olub, xarici görünüşcə taxıllara bənzəsələr də bir sıra əla- 

mətlərinə görə fərqlənirlər. Əsasən üç künclü, düyünsüz, yar- 

paqları 1/3 formulu ilə (taxıllarda 1/2) növbəli, yarpaqları en- 

siz, xətti və qınlıdır. Qın əsasən kənarları birləşdiyindən qapa- 

lıdır. Çiçəkləri mürəkkəb süpürgəvari başcıqşəkilli çiçək qru- 

punda toplanmış sünbülcüklərdədir. Anemofil bitkilər olub, 

əsasən bircinslidirlər. Çiçək yanlığı sərttüklüdür. Erkəkcik 3 

nadirən 2, yumurtalıq üst, biryuvalı və 2-3 meyvə yarpaqlıdır. 

Sütuncuq bir və 2-3 sapvarı ağızcıqlıdır. 

Düyümlücə-Torulinium Desv. Pulcuqları yumurtavari 

-elliptik, küt və ikicərgəlidir. Çiçəkləri ikicinslidir. Erkəkcik və

dişicik 3 ədəddir. Qozacığı 3 tillidir. Çiçək oxu buğumludur, 

hər buğumda 2 qozacıq yerləşir. Cinsin Azərbaycanda və 

Naxçıvan MR-də 1 növü yayılmışdır. 

179. Qafqaz düyümlücəsi-Torulinium caucasicum Palla 

Çoxillik, bəzən bir və ya ikillik, gövdəsi (5) 15-40 (55) 

sm hündürlükdə, iti üçtilli, tək və ya 2-5(7) ədəd, aşağısı yar- 

paqlı bitkidir.Yarpaqları xətti, çiçək qrupunun altındakı yarpaq- 

ları 4-8 ədəd, kənarları kələkötür, horizontal tükcüklü olub, 

çiçək qrupundan uzundur. Çiçək qrupu sıx süpürgəşəkilli, çox- 

lu sünbülcüklər daşıyan qeyri bərabər şüalıdır. Sünbülcükləri 

xətti,10-15 çiçəkli, sünbülcük üzvləri pərdəli qanadlıdır. Pul- 

cuqları yumurtavari elliptik və ya elliptik, küt, yuxarısı qısa 

sivri, kənarları qırmızımtıl qonur və yaşıl dimdiklidir. Erkəkcik 

3, dişicik 3, qozacıq üçtilli, elliptik və parlaq bozdur. Ç. VII- 

IX. Düzənliklərin rütubətli sahələrində rast gəlinir. 

Kimyəvi tərkibi. Tərkibində 28,9% yağ, 12,8% nişasta 

vardır. 

olunur. 

İstifadəsi. Kökyumruları çiy və bişilmiş halda istifadə 

 

Salaməleyküm-Cyperus L. Çiçəkləri ikicinslidir. Er- 

kəkcik və dişicik 3 ədəddir. Pulcuqları iki cərgəli, aşağıdakı di- 

gərlərindən qısa və meyvəsizdir. Çiçək qrupu çətirvaridir. Bir 

və ya çoxillik bitkilərdir. Bəzən iti üçtilli gövdəlidir. Nümayən- 

dələri əsasən rütubət sevər bitkilərdir. Azərbaycanda 8, Naxçı- 

van MR-də 6 növü yayılmışdır. 

180. Lölə salaməleykümü-Cyperus longus L. Çoxillik, 

kökləri uzanan və boz ölmüş yarpaqlarla örtülmüşdür. Gövdəsi 

adətən tək, açıq yaşıl, iti üçkünclü və yarpaqların qırmızımtıl- 

qonur qınları ilə örtülmüşdür. Yarpaqları xətti, az-çox dərəcədə 

enli, kənarları və fırları tükcüklüdür. Çiçək qrupu iri, çoxsaylı 

və çətirşəkilli yuxarıya istiqamətlənmiş şüalıdır. Bunlar da 

öznövbəsində yenidən budaqlanıb və əsası 5-6 ədəd bərabər 

olmayan yarpaqlıdır. Sünbülcükləri dəstədə 3-10 ədəd, 

pulcuqları  uzunsov  yumurtaşəkilli,  iti uclu,parlaq  qırmızı- 

qonur və ya qırmızımtıl, daha parlaq kənarlı və geniş yaşıl 

fırlıdır. Qozacıq üçtilli, uzunsov tərs yumurtavaridir. Ç. VI-IX. 

Düzənliklərin rütubətli və bataqlıqlarında yayılmışdır. 

İstifadəsi. Kökləri ətirli olduğundan mətbəxdə ədviyyat 

kimi işlədilir. 

181. Girdə salaməleyküm-Cyperus rotundus L. 

Çoxillik, gövdəsi kökyumrusu şəklində yoğunlaşan, 

adətən tək,üçtilli, əsası yarpaqlı bitkidir. Yarpaqları xətti, çox 

hissəsi gövdədən qısadır. Çiçək qrupu çətirşəkilli, seyrək, qeyri 

bərabər şüalı, əsası 3-4 yarpaqlıdır. Sünbülcükləri uzunsov-xət- 

ti, qırmızımtıl, pulcuqları yumurtavari, küt və ya iti uclu, pas- 

rəngi və ya yaşılımtıl paslı, yaşıl fırlı və açıq kənarlıdır. Qoza- 

cığı üçtilli və tutqun qonurdur. Ç.V-IX. Düzənliklərin rütubətli 

və bataqlıqlarında yayılmışdır. 

İstifadəsi. Kökləri ətirli olduğundan mətbəxlərdə 

ədviyyə kimi işlədilir. 

Zanbaqkimilər - Liliaceae Juss. Soğanaqlı və gövdə- 

ləri yarpaqlı çoxillik bitkilərdir. Yarpaqları əsasən növbəli, xət- 

tidən girdəyə qədər dəyişən, paralel və ya qövsvari damarlanır, 

tam kənarlıdırlar. Çiçəkləri düzgün ikicinsli, nadirən bircins- 

lidir. Çiçəkyanlığı sadə, adətən tacşəkilli, nadirən yaşılımtıl, 

sərbəst və ya birləşmiş iki cərgəli 6 ləçəkdən ibarətdir. Erkək- 

ciklər 6, yumurtalıq üst və üçyuvalıdır. Entomofil bitkilərdir. 

Meyvələri adətən üçyuvalı qutucuq, nadirən giləmeyvədir. 

Günotu-Hemerocallis L. Çoxillik bitkilər olub, yarpaq- 

ları kök ətrafındadır. Çiçəkyanlığı iri, qıfşəkilli, əsası əyri 

boruludur. Erkəkcikləri sapşəkilli və əyri olub, çiçəkyanlığının 

borusunun paycığına birləşibdir. Yumur-talıq oturaq, sütuncuq 

sapşəkilli, ağızcıq başcıqşəkillidir. Cinsin Azərbaycanda və 

Naxçıvan MR-də bir növü yayılmışdır. 

182. Kürən günotu-Hemerocallis fulva (L.) L. 

Çoxillik, köklərinin ucu yoğun və ətli bitkidir. Gövdəsi 

hündür, bütün yarpaqları kökərtafında, dar xətti, dimdikvari iti 

uclu, gövdə yarpaqları azsaylı, qısa və pulcuqludur. Çiçəkləri

6-10 ədəd, iri, tutqun sarı, daxili hissəsi qəhvəyi qırmızıdır. 

Çiçəkyanlığının yarpaqcıqları uzunsov-neştərvari, küt, daxildə- 

kilərin kənarları dalğalı və çoxsaylı damarlıdır. Ç.VI. Düzən- 

liklərin su və dərə sahillərində yayılmışdır. 

İstifadəsi. Qurudulmuş ətirli çiçəkləri yeməklərə əlavə 

olunur. 

Vaxtsızotukimilər - Colchicaceae DC. Fəsilə A.A.Qross- 

heym tərəfindən Zanbaqkimilər fəsiləsinin tərkibində cins kimi 

göstərilmişdir. S.K. Çerepenov tərəfindən «Sosudistıe rastenie 

Rosii i sopredelnıx qosudarstv» əsərində 1981-si ildə 

Colchicaceae ayrıca fəsilə şəklində, 1995-ci ildə isə fəsilənin adı 

dəyişdirilərək Melantiaceae Batsch qeyd edilmişdir. A.M.Əsgə- 

rov tərəfindən Veratrum L. (Asırqal), Merendera Ramond 

(Danaqıran) və Colchicum L. (Vaxtsızot) cinsləri Melantiaceae 

(Melantium) fəsiləsində göstərilmişdir. «Konspekt flora Kav- 

kaza» əsərinin ikinci cildində isə Vaxtsızotukimilər 

(Colchicaceae) ayrıca fəsilə kimi göstərilmiş və bu fəsiləyə 

Colchicum (9 növ) və Merendera (9 növ) cinsləri aid edilmişdir. 

Veratrum cinsi isə Melantiaceae fəsiləsinə daxil edilmişdir [156]. 

Naxçıvan Muxtar Respublikası florasında Vaxtsızotukimilər 

fəsiləsinin 2 cinsdə 5 növü yayılmışdır [96, 44-45]. 

Danaqıran-Merendera Ramond. Çoxillik və soğanaqlı 

yumrusu olan bitkilərdir. Çiçəkyanlığı iri, qıfvari və sərbəst 

ləçəkli, büküş payı uzunsov, ensiz, əsası sapşəkilli və ya dişcik- 

li əlavəli, dırnaqcıq uzun, xətti-sapvaridir. Erkəkcikləri bükü- 

şün əsasına birləşibdir. Yumurtalıq 3 yuvalı, sütuncuq 3 ədəd 

və sərbəstdir. Meyvələri qutucuqdur. Cinsin Azərbaycanda 3 

növü, Naxçıvan MR-də 2 növü yayılmışdır. 

183. Radde danaqıranı - Merendera raddeana Regel. 

Bitki 7-13 sm hündürlükdə olub, soğanağı zərif, demək olar ki, 

pərdəşəkilli qəhvəyi örtüklərlə örtülmüşdür. Yarpaqları xətti 

lansetşəkilli, küttəhər, uzun və ya çiçək yanlığına bərabərdir. 

Çiçəkyanlığı açıq çəhrayı, quruduqda açıq bənövşəyi, çiçək- 

yanlığını lövhələri xətti elliptik, kütvari, əsasında adətən, uzun

çox zaman dişciklidir. Erkəkciyi qısa, tozcuqları mavidir. Ç. və 

m. III-IV (V). Alp qurşaqda Batabat, Sarıbulaq, Qaraquş dağı, 

Göygöl ərazilərində yayılmışdır. Erkən yaz florası üçün tipik 

bitkidir. 

İstifadəsi. Radde və üçsütuncuqlu danaqıran növlərinin 

istifadə olunan hissələri kök yumrularıdır. Mart-aprel aylarında 

onlar toplanaraq çiy və bişirilmiş halda istifadə olunur. 

Tibbi əhəmiyyəti. Bitkinin yerüstü hissələrinin dəmlə- 

məsi bədəndə olan iltihabı təmizləyir. 

184. Üçsütuncuqlu danaqıran - Merendera trigyna 

(Stev. ex Adams) Stapf. Soğanağı yumurtavaridir, 1-1,5 sm 

qalınlığında, qara və ya tünd qonur dəriyəbənzər qınlarla 

örtülmüşdür. Gövdə ortadan qalxır, 6-14 sm 

hündürlüyündədir. Çiçəkləri 2-4 ədəd, novşəkilli, az və ya çox 

dərəcədə oraq şəklində əyilmiş, qalıntəhər, çılpaq, çiçəklənmə 

dövründə çiçəkyanlığından qısa və ya bir qədər ondan uzundur. 

Çiçəklər adətən tək və ya 1-5-dir. Çəhrayıtəhər bənövşəyi, 

onların rəngi tünddən açıq çəhrayıyadək rənglənmənin 

intensivliyinə malik olub, nadir hallarda ağdır. Çiçək yanlığının 

yarpaqcıqları uzunsov lansetşəkilli və ya uzunsov xəttidir. 

Qutucuq uzunsov elliptik, hər iki sona doğru itilənmişdir. Ç. və 

m. II-IV. Düzənlikdən orta dağlıq qurşağa qədər Kükü, Havuş, 

Yuxarı Qışlaq və digər ərazilərdə yayılmışdır. Quru otlu, 

çınqıllı və gilli yamaclarda, əkinlərdə, yol kənarlarında bitir. 

İstifadəsi. İstifadə olunan hissələri kök yumrularıdır. 

Mart-aprel aylarında onlar toplanaraq çiy və bişirilmiş halda 

yeməklərdə istifadə olunur. 

Tibbi əhəmiyyəti. Bitkinin yerüstü hissələrinin dəmlə- 

məsi bədəndə olan iltihabı təmizləyir. 

Süsənkimilər-İridaceae Juss. Fəsilə zanbaqkimilər və 

nərgizçiçəyikimilərdən üç erkəkciyin ixtisara düşməsi və er- 

kəkciklərin üç ədəd olması ilə fərqlənir. Fəsiləyə 75-80 cins 

üzrə 1800-ə qədər növ daxildir. Tropik, subtropik və mülayim 

iqlimli ölkələrdə - əsasən cənubi Afrika, tropik Amerika və

Aralıq dənizi ölkələrində yayılmışdır. Fəsilənin cinslərə ayrıl- 

masında kokümsov və soğanağın quruluşu, forması, dişiciyin 

sütuncuğunun əlamətləri əsas götürülür. Azərbaycanın təbii 

bitki örtüyündə fəsilənin 5 cinsinə aid 40-a yaxın növü vardır. 

Zəfəran - Crocus L. Çoxillik, kök yumruları pərdəvari və 

ya torvari qınlı, gövdəsiz bitkilərdir. Çiçəkləri düz duran, boruşə- 

killi-qıfvari 6 yarpaqcıqlı çiçəkyanlıqlıdır. Erkəkcikləri 6 ədəd 

olub, çiçəkyanlığının ağzına birləşibdir. Yumurtalıq üçyuvalı, 

uzunsov, sütuncuq 3 ağızcıqlıdır. Aşağı yarpaqları qınlıdır. Cinsin 

Azərbaycanda 5 növü, Naxçıvan MR-də 4 növü yayılmışdır. 

185. Gözəl zəfəran - Crocus speciosus Bieb. 

Sinonimləri: çiyidan. 

Kök yumruları dəyirmi və ya basılmış dəyirmi, diametri 

1-2 sm-dir. Əsasında əlavə kök yumrucuqları vardır, kök 

yumrularının örtükləri əsasından həlqələrlə ayrılır, pərdəvari 

nazik, yarpaqlar xətti, eni 3mm-dəkdir, çiçəklənmədən sonra 

gələcək növbəti yaza doğru inkişaf edirlər. Bitki 10-40 sm 

hündürlüyündədir. Çiçək yanlığı 3-6 sm uzunluğunda, parlaq 

bənövşəyi, əsnəyi solğun, çılpaqdır. Onun payları uzunsov və 

ya elliptik lansetşəkilli, 3 uzun qırmızı zolaqlı, xarici yarpaq- 

cıqlar əsasında tünd qırmızıdır. Tozcuqlar narıncı, itiucludur. 

Erkəkciklər xətti, hissə sonlarında qalınlaşmış, narıncı rəngli- 

dir. Ç. və m. X-XI. Düzənlikdən subalp qurşağadək yayılmış- 

dır. Otlu yamaclarda, meşə talalarında, kolluqlarda və şumlan- 

mış yerlərdə rast gəlinir. Bitki nümürələri Batabat massivindən 

toplanaraq Bioresurslar İnstitutunun Nəbatat bağında introduk- 

siya edilmişdir. 

Kimyəvi tərkibi. Bitkinin yerüstü hissələrinin tərkibində 

boyaq maddələri, karotinoidlər, efir yağı və onun tərkibində 

terpenoidlər, bundan əlavə bitkinin tərkibində piyli yağ, 

vitaminlər və flavonoidlərin olduğu da müəyyən edilmişdir. 

İstifadəsi. Zəfəranın soğanaq və dişicik tellərindən isti- 

fadə olunur. Soğanaqları adətən mayın sonu iyun ayının əv- 

vəllərində toplanılır. Böyük Vətən müharibəsinin ağır günlə-

rində əhali tərəfindən bitkinin soğanaqları çiy və ya bişirilərək 

əsas qida kimi istifadə edilirmiş, zəfəranın qurudulmuş dişiciyi 

xörəklərə əlavə edilir. Ondan ətriyyat və yeyinti sənayesinin bir 

çox sahələrində də istifadə olunur. Gözəl zəfəran oktyabr 

ayında çiçəkləyir. Bu zaman çiçəklər qoparılır və dişicik tel- 

cikləri ayrılaraq qurudulur. Zəfəran qədim zamanlardan becə- 

rilən qiymətli bitkidir. Respublikamızda Bilgəh və Şüvəlanda, 

xarici ölkələrdən Əfqanıstan, İran, Pakistan, Hindistan, İspa- 

niya, Çin, Yaponiya, ABŞ, Meksika və Afrika ölkələrində mə- 

dəni halda becərilir. İstər mədəni, istərsə də yabanı zəfəranın 

qurudulmuş tellərindən 50-dən çox müxtəlif xörək və 10-dan 

artıq şirniyyat məmulatı hazırlanmasında istifadə edilir. 

Tibbi əhəmiyyəti. Hazırda zəfəran təbadətdə mədə 

xəstəliklərində ağrıkəsici və sakitləşdirici dərman kimi istifadə 

edilir. Bundan əlavə, xalq təbabətində qıcolmaya, göz ağrısına, 

öskürəyə, qızdırma xəstəliyinə qarşı da işlədilir. Zəfərandan 

dəmlənmiş çay ətirli olmaqla bərabər, böyrək və sidik kisəsi 

ağrılarına müsbət təsir edir. 

Asfodelinakimilər –Asphodelaceae Juss. Dünyanın 

əksər ölkələrində yayılmış 42 cins və 1500 növü əhatə edir. Bu 

fəsiləyə aid olan bitkilər əsasən cənub, tropik və subtropik 

ölkələrdə yayılmışdır. Otşəkilli, kökümsovlu və kökü yumrulu 

çoxillik bitkilərdir. Fəsiləni bir çox yarım fəsiləyə və tiribalara 

bölürlər. Azərbaycanda bu fəsilədən 2 cins məlumdur [174]. 

Çiriş - Eremurus Bieb. Yarpaqları kökətrafında rozet 

əmələ gətirən bitkilərdir. Çiçəkyanlığı zəngçəkilli, əsasında bir- 

ləşmiş, 6-15 yarpaqcıqlıdır. Erkəkcikləri 6 ədəd, qeyri bərabər, 

sütuncuq sapşəkilli və xırda ağızcıqlıdır. Qutucuq şarşəkilli və 

arakəsməlidir. Azərbaycanda 2, Naxçıvan MR-də 1 növü 

yayılmışdır. 

186. Görkəmli çiriş. - Eremurus spectabilis Bieb. 

Çoxillik bitkidir. Kökləri lətli iyşəkilli qalınlaşmış, 25 

sm-dək uzunluqdadır, bitkinin kök boğazı köhnə yarpaqların 

lifli qalıqları və pərdəşəkilli qınlarla əhatə olunmuşdur. Yar-

paqlarının sayı 6-15 ədəd olub, xətti, kənarları boyu nahamar- 

dır. Onlar çəpəki yuxarı yönəlmiş, çılpaq, gövdədən qısa, eni 1- 

4 sm-dir. Gövdə 120 sm hündürlüyə malikdir. Düz, budaqlan- 

mış, yoğunluğu 1 sm-dəkdir. Çiçək toplusu sıx, çoxçiçəkli fır- 

ça, meyvə əmələ gəldikdə güclü uzanmış və nisbətən seyrək, 

çiçək ayaqcıqları buğumlu, meyvə əmələ gəldikdə vətər şəkilli 

əyri, qutucuqlar çiçək oxuna doğru sıxılmışdır. Çiçəkyanlığı 

qıfşəkilli, uzunsov xəttvari, sarıtəhər, uzunluğu 9-10 mm-dək 

olan paylıdır. Erkəkciklərinin saplağı tünd qırmızı rəngli, toz- 

cuqlarla birlikdə çiçəkyanlığından iki dəfə uzundur. Sütuncuq 

aşağıya doğru əyilmişdir. Qutucuq kürəşəkilli, 2- 3 dəfə meyvə 

saplağından qısa, köndələn qırışlıdır. Toxumları üçüzlü, köndə- 

lən qırışlı, yüngülcə qanadlıdır. Ç. və m. IV-VI. Muxtar res- 

publikanın aşağı və orta dağ qurşaqlarında, gilli-daşlı və bəzən 

qara torpaqlarda bitir. 

Kimyəvi tərkibi. Bitkinin yerüstü hissələri selikli mad- 

dələrlə çox zəngindir. 

İstifadəsi. Əhali çirişdən tərəvəz kimi istifadə edir. 

Çiriş mart-aprel aylarında, yəni yarpaqlar 6-15 sm uzunluğunda 

olarkən toplanır. Havalar mülayim keçdikdə fevral ayının 

sonlarında da yığılır. O, torpağın 3-4sm dərinliyindən kökbo- 

ğazına yaxın yerdən kəsilir. Təzə çıxan yarpaqları selikli 

yapışqanla zəngindir. Yarpaqlar duzlu suda pörtlədilib acı suyu 

alınır, sonra yağda soğanla qızardılır. Bundan başqa ondan kətə 

və qutab da hazırlanır. Kətə və qutab bişirmək üçün çirişə so- 

ğan, dağ keşnişi və quzuqulağı əlavə edilib doğranır. Doğran- 

miş qarışığa azacıq duz qatıb adi qaydada kətə, yaxud qutab 

bişirirlər. Bişmiş kətə qatıqla ləzzətlə yeyilir. 

Tibbi əhəmiyyəti. Çiriş tozu bal ilə birlikdə qaynadılır 

və qatılaşana yaxın götürülür. Sonra ondan xüsusi məlhəm ha- 

zırlanır. Bu məlhəm çıxıq, sınıq, çiban, dolama tipli yaraların 

müalicəsində işlədilir. 

Hiasintkimilər - Hyacinthaceae Batsch ex Borkh. Bir 

çox müəlliflər bu fəsiləni və buraya daxil olan cinsləri zan-



237 
 

baqçiçəklilər fəsiləsinə daxil edirlər. Fəsilə daxilində cinslərin 

ayrılmasında çiçəkyanlığı yarpaqlarının rəngi, onların əmələ 

gətirdiyi borunun ölçüləri, erkəkciyin, çiçəkyanlığının yarpaq- 

lara birləşmə xüsusiyyəti əsas götürülür. Azərbaycanda yabanı 

florada 5 cinsin növlərinə rast gəlinir. Hiasint cinsinin bir növü 

Azərbaycanda geniş becərilir. Bəzən yabanı halda da rast 

gəlinir [113]. 

Ələyəz - Puschkinia Adams. Kökətrafı yarpaqlı, soğa- 

naqlı bitkilərdir. Çiçəkləri az çiçəkli fırçada toplanmışdır. Çi- 

çəkyanlığı zəngşəkillidir. Çiçəkyanlığının payları azca bükül- 

müş, əsasında qısa boruşəkilli birləşmiş, ağız hissəsi 6 pərli tac 

əmələ gətirir. Erkəkcik sapları qısa, yumurtalıq oturaq, sütun- 

cuq qısadır. Cinsin Azərbaycanda 2 növü, Naxçıvan MR-də 1 

növü yayılmışdır. 

187. Zümrüdçiçəyi ələyəz - Puschkinia scilloides 

Adams. 

Soğanağı yumurtavari, 1,5-2 sm enində, qonur-boz 

pulcuqlu, yarpaqlar geniş xətti, demək olar ki, çiçək oxunun 

uzunluğuna bərabərdirlər. Zirvə fırçalı, 1-9 çiçəklidir. Çiçək 

saplaqları bir qədər kənara əyilmiş, çiçəkyanlığından qısadır. 

Çiçəkyanlığının payları 10-15 mm uzunluğunda, açıq mavi, 

arxa tərəfi tünd mavi və ya demək olar ki, göy zolaqlıdır. Tac 

ortaya qədər olub, iti kəsimli, 3 dəfə çiçəkyanlığından qısadır. 

Tacın dişcikləri küt və ya yüngülcə çuxurtəhərdir. Ç. və m. 

V(VI) VII. Orta və yüksək dağlıq qurşaqlarda, Havuş, Salvartı, 

Qanlı göl, Xəzinədərə, Qapıcıq ərazilərində yayılmışdır. Meşə 

və kolluqlarda, dəniz səviyyəsindən 3600 metrə qədər 

hündürlükdə bitir. 

İstifadəsi. Yerli əhali bu bitkilərdən qurudulmuş halda 

qida kimi geniş istifadə edir. Puşkiniya çiçəkləyəndən sonra 

daha sürətlə boy atıb 25-50 sm-ə çatır. Çiçəklər solduqdan 

sonra ayrılan yarpaqlar şirəli, ağ hissələri ilə birgə toplanılır, 

dəstələr və hörük şəklində hörülür və qurudulur. Bu bitkinin 

toplayarkən onu qoruyub saxlamaq məqsədi ilə torpaq hissədən

3-5 sm yuxarı kəsilir. Belə olduqda bitkinin yeraltı soğanaqları 

normal inkişaf edir. Puşkiniyanın çox yayıldığı yerlərdə dərim 

aparılarkən sahədə ara-sıra toxumluq bitkilər saxlamaq lazım- 

dır. Onun az yayıldığı sahədə isə dərim çox az və ya heç aparıl- 

mamalıdır. Toplanmış yarpaqlar kölgədə qurudulur. Tədarük 

olunmuş yarpaqlardan səbzi qovurma, şorba, düyülü və südlü 

xörəklərin, umumiyətlə, 15-dən çox xörəyin hazırlanmasında 

istifadə edilir. Ələyəz olduqca böyük miqdarda kortəbii şəkildə 

toplanılır. Mişşenko zümrüdçiçəyi xalq arasında ağ rəncər 

adlanır. Təbii ehtiyatı bol olduğundan və yaxın məsafələrdən 

toplandığından bazarlarda ələyəzin əvəzinə də satılır. Qidalılıq 

keyfiyyətinə görə ələyəz zümrüdçiçəyindən daha üstündür. Hər 

iki növ may-iyun aylarında toplanılır. 

Quşsüdü (Xıncalaus) - Ornithogalum L. Yarpaqları 

kökətrafına toplanmış, çoxillik soğanaqlı bitkilərdir. Çiçəkyan- 

lığı sərbəst ləçəkli, düzgün, ləçəkləri ağ və çox damarlı, arxası 

yaşıl zolaqlıdır. Erkəkcik sapı yastı, ləpəşəkilli, yuxarısı iki 

dişciklidir. Sütuncuq sarşəkillidir. Çiçəkləri uzun ayaqcıqlıdır. 

Cinsin Azərbaycanda 13 növü, Naxçıvan MR-də 8 növü yayıl- 

mışdır. 

188. Pont quşsüdü - Ornithogalum ponticum Zahar. 

Sinonimləri: xıncalaus. 
Soğanağı ovalşəkilli olub, eni 2 sm-dəkdir. Gövdə düz, 

çılpaq, adətən yarpaqlı olub, 10-20 sm hündürlükdədir. 

Yarpaqlar geniş lansetşəkilli və ya xətti, 16-20 mm enindədir. 

Aşağı yarpaqların zirvəsi itiləşmiş, bəzən oraqşəkilli əyilmiş, 

çiçək toplusundan qısa və ya uzundur. Çiçək toplusu az və ya 

çox dərəcədə çoxçiçəkli, qalxanvaridir. Aşağı çiçək saplaqları 

uzun, yuxarı çəpinə yönəlmiş, meyvəvermə zamanı yuxarı qat- 

lanmış və 2-3 dəfə çiçəkyanlıqlarından qısadır. Çiçəkyanlıqları 

adətən çiçək saplaqlarından qısa, lansetşəkillidir. Çiçəkyanlı- 

ğının yarpaqcıqları uzunsov lansetşəkilli, küt, yaşıl zolaqlı, 12- 

11mm uzunluğundadır. Erkəkciklər çiçəkyanlığından qısadır. 

Qutucuq tərs yumurtavari, qabırğalıdır. Ç. və m. V-VI. Düzən-

likdən orta dağ qurşağına qədər Tənənnəm, Göynük, Biçənək, 

Nursu və digər ərazilərdə yayılmışdır. Meşə kənarında, kolluq- 

larda, çəmənlərdə rast gəlinir. 

İstifadəsi. Ponti quşsüdü (Xıncalaus). Soğanaqları yar- 

paqlarla birgə yağda soğanla birlikdə qızardılır. Eyni zamanda 

soğanaqlardan tutma qoyulur. 

Zümrüdçiçəyi - Scilla L. Yarpaqları kökətrafına top- 

lanmış soğanaqlı bitkidir. Çiçəkyanlığı zəngşəkilli, 6 yarpaq- 

cıqlı, sərbəst birləşmiş, mavi və ya bənövşəyidir. Erkəkcikləri 

6, sütuncuq sapşəkilli və küt ağızcıqlıdır. Yumurtalıq üçtilli, 

üçyuvalı və xırda toxumludur. Cinsin Azərbaycanda 7, Nax- 

çıvan MR-də 3 növü yayılmışdır 

189. Mişenko zümrüdçiçəyi - Scilla mischtschenkoana 

Grossh. Sinonimləri: ağ pencər 

Soğanaq yumurtavari, 2-5 sm hündürlüyündə, 1,5 sm 

enində, adətən boz, bəzən tünd qəhvəyi qınlara bükülmüşdür. 

Gövdə zəif, əyilən, 15-30 sm hündürlüyündədir. Yarpaqları 

açıq yaşıl, geniş-uzunsov xətti, 16-28 mm enində, gövdəyə bə- 

rabərdirlər. Çiçək toplusu 2- 4 çiçəkli, dağınıq fırçadır. Çiçək- 

yancıqları kiçik, 2 ədəd olub, çox hallarda bitişikdirlər. Çiçək 

saplaqları çiçəklərdən 2-3 dəfə uzun olub, nazikdir. Çiçəkyanlı- 

ğının yarpaqcıları 13-16 mm uzunluğunda, solğun göy və ya 

demək olar ki, arxasında nisbətən, tünd zolaqlı ağ, uzunsov xət- 

ti, kütdürlər. Erkəkciklər çiçəkyanlığının 1/3 qədər olub, qısa- 

dır. Qutucuq yumrudur. Ç. və m. (IV) V. Aşağı və orta dağlıq 

qurşaqda Kotam, Gənzə, Paradaş, Unus kəndləri ətrafında ya- 

yılmışdır. Qayaların çatları və töküntüləri arasında bitir. 

İstifadəsi. Yerli əhali bu bitkidən qurudulmuş halda 

qida kimi geniş istifadə edir. Təbii ehtiyatı bol olduğundan və 

yaxın məsafələrdən toplandığından bazarlarda ələyəzin əvəzinə 

də satılır. Qidalılıq keyfiyyətinə görə ələyəz zümrüdçiçəyindən 

daha üstündür. Hər iki növ may-iyun aylarında toplanılır. 

Soğankimilər - Alliaceae J. Agardh. Allium cins kimi 

ilk dəfə 1694-cü ildə J.Turnefor, daha sonra K.Linney tərəfin-

dən qeyd edilmiş, Alliaceae fəsilə kimi isə 1898-ci ildə 

J.G.Agardh tərəfindən müəyyən edilmişdir. Fəsilənin şimal 

yarımkürəsində, eyni zamanda Amerika və Afrikannın tropik 

və mülayim cənub vilayətlərində 30 cinsinə aid 550-yə yaxın 

növü yayılmışdır. Azərbaycanda, o cümlədən Naxçıvan Muxtar 

Respublikasında 2 cinsin (soğan və nektaroskordum) növlərinə 

rast gəlinir. Həmçinin ən böyük cins olan Allium cinsinə 400- 

dən çox növ daxildir. Qafqazda 72, Azərbaycan florasında isə 

42 növünə rast gəlinir [72]. 

Soğan - Allum L. Soğanaqlı, çiçəkləyənə qədər şarşə- 

killi və ya yarımşarşəkilli çətir çiçək qrupu örtüklə örtülmüş- 

dür. Çiçəkyanlığı 6 sərbəst və ya əsasında birləşmiş ləçəklər- 

dən ibarətdir. Əsasında, öz aralarında və çiçəkyanlığı ilə birləş- 

miş 6 erkəkciklidir. Yumurtalıq 3 və ya biryuvalı və sapşəkilli 

sütuncuqludur. Meyvələri qutucuqdur. Nümayəndələri dərman 

və yabanı tərəvəz bitkiləridir. Cinsin Azərbaycanda 42 növü, 

Naxcıvan MR-də 35 növü yayılmışdır. 

190. Yumru soğan - Allium rotundum L. Soğanaq 

yumurtavari, diametri 1-2 sm dir. Xarici qınlar qonur və ya 

qara qonur, yuxarı hissədə açılıb, dağılmışdır. Əlavə 

soğancığın pulcuqları tünd qonur, soğancıqlar kiçik və qonur- 

dur. Gövdə 20-50(60) sm hündürlüyündə, 1/3-i qədər yarpaq 

qınlarına bürünmüşdür. Yarpaqları xətti, növşəkilli, 2-5(7) mm 

enində, gövdədən qısadır. Örtük erkən düşən, çətirdən bir qədər 

uzundur, örtüyün əsası bərabər buruncuqludur. Çətir adətən 

kürəşəkilli, sıxdır, çiçək saplaqları bərabər deyil, daxili çiçək 

saplaqları bir qədər uzun, çiçəkciklərdən isə 2-5 dəfə uzun- 

durlar. Çiçəkyanlığı 5 mm uzunluqda, geniş zəngşəkilli, tünd 

qırmızıdır. Onun yarpaqları bərabər, xarici tünd rəngli, uzun- 

sov, kütdür və ya küttəhərdir. Daxili yarpaqcıqlar açıq, çox hal- 

larda ağımtıl, qırmızı damarlı, elliptik və kütdür. Erkəkcik 

saplaqları çiçəkyanlığından qısa, xarici saplaqları üçbucaq biz- 

şəkilli, daxili saplaqlar isə üçbölümlüdür, orta bölüm 3- 4 dəfə 

üçbucaqşəkilli əsasdan və 2,5 dəfə yan sapşəkilli paylardan

qısadır. Sütüncuq çiçəkyanlığından kənara çıxmır. Ç. və m. VI- 

VII. Orta dağlıq qurşaqda Paradaş, Ağ qaya, Şalqam, Orta kənd 

və digər ərazilərdə yayılmışdır. Kolluqlarda, talalarda, otlu 

yamaclarda bitir. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə edi- 

lir və turşulara əlavə edilir. Cavan bitkilər duza qoyulur. Ondan 

şorba bişirilir, kətə üçün iç hazırlanır, ət, balıq və tərəvəzdən 

hazırlanan xörəklərə əlavə edilir. Qışa duza və ya sirkəyə 

qoyulmuş və qurudulmuş halda saxlayırlar. Bal verən bitkidir. 

Yarpaqları təzə halda yeyilir və salatlara əlavə edilir. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında vitamin C 90- 100 

mm%- dir. 

Tibbi əhəmiyyəti. Xalq təbabətində bitkidən mədə- 

bağırsaq xəstəliklərində yarasağaldıcı dərman kimi tətbiq edi- 

lir. Soğan insanı müxtəlif epidemiyalardan, bədxassəli şişlər- 

dən və qripdən qoruyur. Bitkinin fitonsid xüsusiyyətindən yu- 

xarı tənəffüs yollarının iltihabı xəstəliklərində, avitaminozda, 

angina və dərinin irinli yaralarının müalicəsində istifadə edilir. 

Eyni zamanda soğan qabığının ekstraktı orqanizmin «təmizlən- 

məsində», qan-damar sistemi divarlarının möhkəmləndirilmə- 

sində, qripin müalicəsində tətbiq edilir. 

191. Skorda soğanı - Allum schoenoprasum L. 

Soğanaqlar dişciklərlə formalaşmış, uzunsov yumurtavari, 

yoğunluğu 1 sm ətrafında, qonur və qəhvəyi, çox vaxt uzunsov, 

boyunadək uzanan qınlara bükülmüşdür. Gövdəsi yoğuntəhər, 

hündürlüyü 20-40 sm-dir. 1/3 hissəsi yarpaq qınlarına 

bükülmüşdür. Yarpaqları silindirik və ya yarımsilindirik, içərisi 

boşdur. Diametri 2-4 mm-dir. Üzlüyü ayrılan, pərdəşəkilli, 

çəhrayıtəhər rəngli, 2-3 dəyirmi bölümə ayrılandır, bölümlər 

çətirəbərabər və ya qısa, qısa itiucludur. Çətir yarımkürə 

formasındadır və ya demək olar ki, kürəşəkilli, 2-3 sm 

diametrində, sıx, çox çiçəklidir. Çiçək saplaqları bərabər deyil,

2-3 dəfə çiçəkyanlığından qısadır, çiçək yanlığı 8-12 mm, 

uzunsov, çəhrayı, parlaq, ləçəkləri ağımsov-bənövşəyidir.Onun 

yarpaqcıqları nisbətən tünd, orta zolaqlı olub, lansetşəkilli və 

ya xətti lansetşəkilli, iti və ya itilənmişdir. Erkəkciklərin sap- 

laqları bütün, çılpaq, 2-3 dəfə çiçəkyanlığından qısa, üçbucaq- 

şəkilli genişlənmiş əsaslıdır. Sütüncuq qısadır. Ç. və m. VI- 

VIII. Yuxarı dağlıq qurşaqda, Nürgüt, Havuş və Qaraquş ərazi- 

sinin dağ çəmənlikləri və qayalıqlarında bitir. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə edi- 

lir və turşulara əlavə edilir. Cavan bitkilər duza qoyulur. Ondan 

şoraba bişirilir, kətə üçün iç hazırlanır, ət, balıq və tərəvəzdən 

hazırlanan xörəklərə əlavə edilir. Qışa duza və ya sirkəyə qo- 

yulmuş və qurudulmuş halda saxlayırlar. Bal verən bitkidir. 

Yarpaqları təzə halda yeyilir və salatlara əlavə edilir. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında vitamin C vardır. 

192. Qarabənövşəyi soğan -Allum atroviolaceum Boiss. 

Soğanaqları yumurtavari, 1,5-2,5 sm diametrindədir. 

Xarici örtük qatları boz qəhvəyi, süngərşəkilli, uzun liflərə 

ayrılır. Soğanaqcıqlar iritəhər, sarımtıldır. Gövdə 40-60 (100) 

sm hündürlüyündə, bərk, yoğun, ortasınadək yarpaqsızdır. 

Yarpaqlar xətti olub, 2-10 mm enində, kənarları və tili boyunca 

hamardır. Örtuk uzun buruncuqlu, əsasdan xeyli uzundur. 

Örtük çox erkən düşür. Çətir kürəşəkilli, çoxşaxəli, çiçək sap- 

laqları bərabər deyil, daxili çiçək saplaqları 3-6 dəfə çiçək- 

lərdən uzundur. Xarici çiçək saplaqları əsası yaxınlığında ağ, 

pərdəşəkilli çiçək yancıqlarına malikdir. Çiçəkyanlığı 3-4 mm 

uzunluğunda, yumurtavari, zəng şəkilli, tünd qırmızı bənöv- 

şəyi, parlaq, nadir hallarda küttəhərdir. Onun xarici yarpaq- 

cıqları uzunsov yumurtavari və ya uzunsov lansetşəkilli, tili 

boyunca çox və ya az nahamardırlar, daxili yarpaqcıqlar isə bır 

qədər qısa, yumurtavaridir. Erkəkcik saplaqları çiçəkyanlığın- 

dan uzun, çox qısa kiprikcikşəkilli, xarici erkəkcik saplaqları

lansetşəkilli və bizşəkillidir. Qutucuq demək olar ki, çiçəkyan- 

lığına bərabərdir. Ç. və m. VI-VIII. Düzənlikdən orta dağlıq 

qurşağa qədər yayılmışdır. Quru yamaclarda və ya adətən alaq 

bitkilər kimi yayılmışdır. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında vitamin C vardır. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə edi- 

lir və turşulara əlavə edilir. Cavan bitkilər duza qoyulur. Ondan 

kətə üçün iç hazırlanır, ət, balıq və tərəvəzdən hazırlanan xö- 

rəklərə əlavə edilir. Qışa duza və ya sirkəyə qoyulmuş və 

qurudulmuş halda saxlayırlar. Bal verən bitkidir. Yarpaqları 

təzə halda yeyilir və salatlara əlavə edilir. 

193. Tünd bənövşəyi soğan - Allum fiscoviolaceum 

Fomin. Soğanaq yumurtaşəkilli, 0,75-2 sm diametrində, boz 

qınlara bürünmüşdür. Əvəzedici soğanaq sarımtıldır. Gövdə 

(40)50- 80(100) sm hündürlüyündə, 1/3-i qədər qınlarla örtül- 

müşdür. Yarpaqlar silindirik və ya yarım silindirik, içərisi dolu, 

(1)2-3 mm diametrində, örtük çətirdən iki dəfə qısa olan qısa 

buruncuqludur. Çətir kürəşəkilli, çoxçiçəkli, diametri 2-3(4) sm- 

dir, çiçək saplaqları bərabər və ya daxili saplaqlar xaricilərdən 

1,5 dəfə, çiçəkyanlığından isə 2-3 dəfə uzundur, əsasında 

çiçəkyancıqları vardır. Çiçəkyanlığı 4-5 mm uzunluğunda, uzun- 

sov kürəşəkilli, tünd, qonurçaxırı qırmızıdır. Yarpaqcıqlar uzun- 

sov, küt və ya küttəhər, daha tünd rəngli orta damarlı, daxili 

yarpaqcıqlar kənarı boyunca pərdəli, ağımtıldır. Erkəkcik sap- 

laqları çiçəkyanlığından bir qədər uzundur, onlar əsasında qısa 

kirpikciklidir. Xarici erkəkcik saplaqları lansetşəkilli-bizşə- 

killidir. Daxili saplaqlar isə üçbölümlüdür, orta bölüm iki dəfə 

genişlənmiş əsasdan qısa və demək olar ki, yan payları bərabər- 

dir. Sütuncuq çiçəkyanlığından kənara çıxır. Ç. və m. VI-VII. 

Düzənlikdən orta dağlıq qurşağa qədər yayılmışdır. Quru 

çınqıllı və daşlı yamaclarda bitir. Bitki nümunələri Şurut və 

Şahbulaq kəndləri ətrafından toplanılmışdır.



244 
 

Kimyəvi tərkibi. Bütün soğanların tərkibində fitonsid 

adlanan uçucu maddə, yarpaqlarında isə vitamin C vardır. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə edi- 

lir və turşulara əlavə edilir. Cavan bitkilər duza qoyulur. Ondan 

kətə üçün iç hazırlanır. Qışa duza və ya sirkəyə qoyulmuş və 

qurudulmuş halda saxlayırlar. Bal verən bitkidir. Yarpaqları tə- 

zə halda yeyilir və salatlara əlavə edilir. 

194. Qırmızı soğan - Allum rubellum Bieb. 

Soğanağı yumurtavaridir. Diametri 1-1,5 sm-dir. Qəh- 

vəyi və ya qəhvəyi boz qınlara bürünmüşdür. Soğanaqcıqlar 

sarımtıl iri, qanadlıdır. Gövdəsi 40- 50 sm hündürlükdə olub, əsa- 

sında və ya uzunluğunun 1/4-i qədər yarpaq qınlarına bükül- 

müşdür. Yarpaqlar yarımsilindirlk, ensiz- xətti, 1-2 mm enində, 

çox hallarda demək olar ki, sapşəkillidir. Örtük bir qədər çətirdən 

qısa, ayrılan pərdəşəkilli əsaslı və qısa itiucludur. Çətir şar və ya 

kürəşəkillidir çoxçiçəklidir dağınıqtəhər, 1,5-3(4) sm diamet- 

rindədir. Çiçək saplaqları qeyri-bərabər, 2-5 dəfə çiçəklərdən uzun 

olub, çiçək yancıqları yoxdur. Çiçəkyanlığı 4-5 mm uzunlu- 

ğunda, çəhrayıdır. Yarpaqcıqları tünd qırmızı damarlı, uzunsov 

lansetşəkilli, daxili yarpaqcıqlar isə geniş lansetşəkillidir. Sütun- 

cuq çiçəkyanlığından kənara çıxmışdır. Ç. və m. V-VII. Düzənlik- 

dən orta dağlıq qurşağa qədər yayılmışdır. Quru gilli və daşlı 

yamaclarda, efemerli və yovşanlı yarımsəhralarda bitir. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında vitamin C vardır. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə 

edilir və turşulara əlavə edilir. Cavan bitkilər duza qoyulur. 

Qışa duza və ya sirkəyə qoyulmuş və qurudulmuş halda saxla- 

yırlar. Bal verən bitkidir. Yarpaqları təzə halda yeyilir və sa- 

latlara əlavə edilir. 

195. Yalançı sarı soğan - Allum pseudoflavum Vved.

Soğanaq yumurtaşəkillidir. Yoğunluğu 1sm-dək, boz və 

ya qonur qınlara bükülmüşdür. Gövdə 20-30 sm-dir, şırımlı- 

təhər olub, 1/3-i yarpaq qınlarına bükülmüşdür. Yarpaqlar 

silindirik xətvari, eni 0,5 mm-ə yaxın olub, çətirdən qısadır. 

Örtük ayrılan, 2 uzun xətvari qanadlı, 1,5-3 dəfə çətirdən uzun- 

dur. Çətir yarımkürə şəkilli, az çiçəklidir, çiçək saplaqları ol- 

duqca qeyri- bərabər, uzunluqları 1,5-4 dəfə çiçəklərdən artıq- 

dır. Çiçəkyanlığı 4-5 mm uzunluğunda, zəngşəkilli, açıq sarı, 

bəzən çəhrayı çalarlıdır. Onun yarpaqcıqları uzunsov, küt və ya 

zirvəsində əyilmiş itiucluqludur, xarici yarpaqcıqlar qayığa 

bənzər, demək olar ki, daxili yarpaqcıqlara bərabərdir. Erkək- 

cik saplaqları bütöv, bizşəkillidir, 1,5 dəfə çiçəkyanlığından 

uzundur. Tozcuqlar sarıdır. Sütuncuq çiçəkyanlığından kənara 

çıxır. Ç. və m. VI-VII. Düzənlikdən orta dağlıq qurşağa qədər, 

quru daşlı yamaclarda yayılmışdır. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında olan C vitamini 

qida üçün əhəmiyyətlidir. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə 

edilir və turşulara əlavə edilir. Cavan bitkilər duza qoyulur. 

Ondan şoraba bişirilir, kətə üçün iç hazırlanır, ət, balıq və 

tərəvəzdən hazırlanan xörəklərə əlavə edilir. Qışa duza və ya 

sirkəyə qoyulmuş və qurudulmuş halda saxlayırlar. Bal verən 

bitkidir. Yarpaqları təzə halda salatlara əlavə edilir. 

196. Paradoksal soğan - Allium paradoxum (Bieb.) 

G.Don f. Soğanağı yumurtavari və ya demək olar ki, kürəşəkil- 

lidir. Diametri 1sm-dək, boz qınlara bükülmüşdür. Gövdə zəif, 

(5)10-25(30) sm hündürlüyündə, bir kökyanı yarpağa malikdir, 

onunla birlikdə rəngsiz pərdəşəkilli qınlıdır. Yarpaqlar gövdəyə 

bərabər və ya ondan uzun, xətti lansetşəkilli, 5-15 mm enində, 

ortasından və ya ondan aşağı əsasa doğru nazilmiş, kütdür. rtük 

ağ, pərdəşəkilli, əsasınadək uzunsov lansetşəkilli paya ayrıl- 

mışdır, çətirdən qısadır. Çətir 1-5(8) ədəd, aşağı sallanmış çi-

çək saplaqlıdır. Onlar çox vaxt soğancıqlıdır. Çiçək saplaqları 

bərabər və ya çiçəklərdən 1,5 dəfə uzundur. Çiçəkyanlığı 10 

mm-dək uzunluqda, geniş zəngşəkilli, tutqun ağ, çox hallarda 

limonu sarı çalarlıdır. Yarpaqcıqları bərabər, geniş elliptik, 

uzunsov kütdür. Erkəkcik saplaqları çiçək-yanlığının yarpaq- 

cıqlarından 2,5 dəfə qısa olub, küt, lansetvari, bizşəkillidir. Sü- 

tüncuq üç sapşəkili toxumcuqlu olub, çiçəkyanlığından kənara 

çıxır. Ç. və m. IV-V. Aşağı dağlıq qurşaqdan orta dağlıq qurşa- 

ğadək yayılmışdır. Meşələrdə, kolluqlarda və talalarda bitir. 

Kimyəvi tərkibi. Bütün soğanların tərkibində fitonsid 

adlanan uçucu maddə və vardır. Yarpaqları C vitaminı ilə zən- 

gindir. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə 

edilir və turşulara əlavə edilir. Cavan bitkilər duza qoyulur. 

Ondan kətə üçün iç hazırlanır, xörəklərə əlavə edilir. Qışa duza 

və ya sirkəyə qoyulmuş və qurudulmuş halda saxlayırlar. Bal 

verən bitkidir. Yarpaqları bişirilməmiş halda yeyilir və salatlara 

əlavə edilir. A. Atroviolaceum, A. Rubellum, A. fuscoviolaceum, 

A. paradoxum, və A. pseudoflavum növlərinə Gənzə, Kotam, 

Yuxarı Yaycı, Noxud dağ, Dərəşam, Şapur bulaq, Darıdağ, 

Asnı, Qaraoba və s. ərazilərdə rast gəlinir. 

197. Akaka soğanı - Allum akaka S.G.Gmel. 

Soğanağı yumurtavari və demək olar ki, yumrudur. 

Diametri 1,5-2,5 sm, boz qınlara bükülmüşdür. Gövdə 8-15 sm 

hündürlüyündə, yoğun, (1)2 əsas yarıyarpaqlıdır. Gövdənin 

aşağı hissəsi pərdəşəkilli, rəngsiz qınlara bükülmüşdür. Yar- 

paqları uzun qınlı, uzunsov elleptik və ya geniş lansetşəkilli, 2- 

7 sm enində, küt və ya dəyirmi zirvəlidir. Örtük ayrılan, iti- 

ləşmiş, 2- 3 dəfə çətirdən qısadır. Çətir yarıyumru, çoxçiçəkli, 

diametri 2-5 sm-dir. Çiçək saplaqları düz, çiçəklərə bərabər və 

ya onlardan 1,5-2(3) dəfə uzundur. Çiçəkyanlığı 6-8 mm 

uzunluğunda, ulduzşəkilli, əsasında birləşmiş halda, çəhrayıtə- 

hər və ya çəhrayıdır. Onun yarpaqcıqları xətti, ititəhər, orta

tünd qırmızı damarlı, çiçəkləmədən sonra yuxarıya qalxan və 

sərtdir. Erkəkcik saplaqları 2 dəfə çiçəkyanlığından qisa, lan- 

setşəkilli, xəttidir. Ç. və m. V-VI. Aşağı və orta dağlıq qurşaq- 

da Saatdaş, Qazan yaylağı, Xəzinədərə və digər ərazilərdə 

yayılmışdır. Quru çınqıllı yamaclarda və talalarda bitir. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında vitamin C vardır. 

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə 

edilir və turşulara əlavə edilir. Cavan bitkilər duza qoyulur. 

Ondan şoraba bişirilir, kətə üçün iç hazırlanır, ət, balıq və 

tərəvəzdən hazırlanan xörəklərə əlavə edilir. Qışa duza və ya 

sirkəyə qoyulmuş və qurudulmuş halda saxlayırlar. Bal verən 

bitkidir. Yarpaqları təzə halda yeyilir və salatlara əlavə edilir. 

198. Voronov soğanı - Allum woronowii Miscz. ex Grossh. 

Soğanağı yumurtavarı, diametri 1-2 sm-dir. Boz qın- 

lıdır. Gövdə (4)7-3 sm hündürlüyündə, əsasında 1-2 geniş 

xətti, 6-13 mm enində növşəkilli, göyümtül rəngli, adətən yar- 

paqlardan qısadır. Örtük ayrılan, çətirdən qısa, geniş itiləşmiş 

paylara ayrılır. Çətir yarıkürəşəkillidir. Çiçək saplaqları düz, 

çiçəklərə bərabər və ya onlardan 1,5-3(4) dəfə uzun, çiçəkyan- 

cıqsızdır. Çiçək yanlığı 5-6(7) mm uzunluğunda, çəhrayıdır, 

yarpaqcıqlar xətti uzunsov və ya xətti, küt, tünd qırmızı damar- 

lıdır. Erkəkcik saplaqları çiçəkyanlığına bərabər və ya ondan 

qısa, bütövdür. Xarici saplaqları lansetşəkilli, daxili saplaqlar 

enli, tozluq kisələri tünd bənövşəyidir. Sütuncuq çiçəkyanlı- 

ğından kənara çıxır. Qutucuq demək olar ki, kürəşəkilli, çiçək- 

yanlığından qısadır. Ç. və m. V-VI. Orta dağlıq qurşaqdan 

subalp qurşağadək yayılmışdır. Quru çınqıllı və qayalı yamac- 

larda və töküntülü yerlərdə bitir. Bitki nümunələri Qaraquş 

dağı və Çalxanqala ətrafından toplanılmışdır. 

Kimyəvi tərkibi. Bütün soğanların tərkibində fitonsid 

adlanan uçucu maddə vardır. Yarpaqlarında vitamin C vardır.

İstifadəsi. Bitkinin istifadə orqanı yeraltı və yerustü 

hissələridir. Cavan yarpaqları təzə halda qida kimi istifadə edi- 

lir və turşulara əlavə edilir. Cavan bitkilər duza qoyulur. Qışa 

duza və ya sirkəyə qoyulmuş və qurudulmuş halda saxlayırlar. 

Quşüzümükimilər - Asparagaceae Juss. Qulançar 

(mərəçüyüd) çoxillik kökümsovlu ot bitkisidir. Onun Qafqazda 

12, o cümlədən Azərbaycanda 9 növü yayılmışdır. Ən geniş 

yayılan topayarpaq, dərman, xəzər, nazikyarpaq və çoxyarpaq 

növləridir. Qulançar meşə kənarlarında, çəpər diblərində, açıq 

sahələrdə və qaratikan kollarının ətraflarında bitir. 

Quşüzümü - Asparagus L. Çoxillik ot bitkiləridir. 

Çiçəkləri bircinsli, ikievli olub, əsasən pulcuqvari yarpaqların 

qoltuğunda yerləşirlər. Çiçəkyanlığı müntəzəm, dərin 6 bölüm- 

lü və ya sərbəst, erkəkcikləri 6, yumurtalıq üçyuvalıdır. Sütun- 

cuq 3 ağızcıqlıdır. Meyvələri giləmeyvədir. Təzə zoğları 

toplanaraq tərəvəz kimi istifadə olunur. Cinsin Azərbaycanda 9 

növü, Naxçıvan MR-də 4 növü yayılmışdır. 

199. Topyarpaq quşüzümü - Asparagus verticillatus L. 

Sinonimləri:mərövcə, quşüzümü, qulançar. 
Çoxillik bitkidir. Kökümsovu güclü, budaqlıdır. 

Gövdələri 2 m-dək, budaqlı, dırmaşandır. Bığcıqları 2 sm-dək 

uzunluğunda və daha uzun, gövdə üzərində dəstələrlə yerləş- 

miş, çox saylıdırlar. Dəstədə 20-dək, budaqcıqlarda 3-6 və ya 

daha çox olub, parlaq, kənarları kiçik dişciklidir. Çiçəklər 

başlıca olaraq sonuncu budaqlarının zirvəsində yerləşmişdir. 

Çiçəkyanlığı şarşəkilli, kiçik, 4 mm-dək, kiçik saplaq üzərin- 

dədir. Giləmeyvə qırmızı və ya qırmızımtıl qara, dəyirmi, 

diametri 4-5 mm ətrafındadır. Ç. və m. V-VI. Düzənlikdən orta 

dağlıq qurşağadək yayılmışdır. Meşələrdə, kolluqlarda, yarğan- 

larda, daşlı və qumlu yerlərdə, çay və kanallarının sahillərində 

rast gəlinir. 

Kimyəvi tərkibi. Bitkinin kök və kökümsovunda aspa- 

ragin, steroid saponinləri, meyvələrində 36%-ə qədər çəkər, ka-

rotin, askorbi turşusu, kansantin və fizamin maddələri, toxum- 

larında isə 16% piyli yağ vardır. 

İstifadəsi. Qulançarın (quşüzümü) cavan zoğları qida 

kimi istifadə edilir. Erkən yazda əhali şirəli zoğlarını toplayıb 

müxtəlif yeməklər hazırlayırlar. Bir çox rayonlarda bu bitkinin 

cavan budaqları və pulcuqları, yarpaqları duzla yeyilir. Qulan- 

çardan konserv məhsulları da hazırlanır. Ondan müxtəlif sa- 

latlar-göy soğanla qulançar salatı, kələmlə qulançar salatı və s. 

hazırlanır. Qulançarın körpə zoğları yumurta-soğanla birlikdə 

bişirildikdə daha dadlı olur. Eyni zamanda zoğlarını odda da 

bişirirlər. Qidalılıq dərəcəsinə görə qulançar bir sıra tərəvəz 

bitkilərini əvəz edir. Hazırda bir sıra ölkələrdə qulançar tərəvəz 

bitkisi kimi geniş sürətdə əkilib-becərilir. İlk qulançar planta- 

siyaları Ştutqartda salınmışdır. 1664-cü ildə Macarıstanda be- 

cərilməyə başlanmışdır. Artıq qulançar məhsulu dünya baza- 

rına çıxarılır. Dünya bazarına ən çox məhsul çıxaran ölkələr sı- 

rasında Mərakeş, Tunis, İsveçrə, Yeni Zelandiya, Almaniya, 

Fransa, Belçika, Hollandiya, Çexoslovakiya, Avstraliya və s. 

ölkələr durur. Onun cavan zoğları aprel ayından başlayaraq 

iyun ayına qədər toplanılır. 

Tibbi əhəmiyyəti. Qulançardan xalq təbabətində qiymət- 

li dərman bitkisi kimi istifadə olunur. Kökümsovları sidikqo- 

vucu təsirə malikdir. Kökümsovları, kökləri və körpə zoğla- 

rında asparaqin, karotin, saponin, efir yağı, askorbin turşusu, 

toxumlarının tərkibində isə şəkər, alma və limon turşusu vardır. 

Dərman qulançarı növünün toxumlarından və gövdəsindən diş 

ağrısında və böyrəkdaşı xəstəliklərində istifadə edilir. Köküm- 

sovlarından hazırlanan cövhər və dəmləmələr mədə xəstəlik- 

lərində, eləcə də sidikqovucu kimi işlədilir. Qulançarı qədim 

zamanlardan şəkər xəstəliyinə tutulmuş insanlara pəhriz ye- 

məyi kimi məsləhət görürlər. Qulançar ekstraktı qan təzyiqini 

aşağı salır, ürək ritmini nizamlayır və sidik ifrazını artırır. 

Uzun müddət bu bitki ilə qidalandıqda həyat tonusu yüksəlir, 

orqanizmdə enerji və gümrahlıq artır.

200. Dərman quşüzümü-Asparagus officinalis L. 
Sinonimləri:mərövcə, mərəcüyüd, quşüzümü, qulançar. 
Çoxillik bitki olub, gövdənin hündürlüyü 1-1,5 m-dir. 

Düz, budaqlı, çılpaq və hamardır, budaqlar həmişə iti bucaqlar 

altında ayrılırlar. Bığcıqları nazik, düz, sapşəkilli. 1-3 sm 

uzunluğunda, 3-6 ədəd olmaqla dəstələrdə oturmuş və çiçək 

toplusunun budaqcıqları kimi az və ya çox dərəcədə yuxarı yönəl- 

mişlər. Çiçəkləri 1-2 olub, uzun, ortası buğumlu ayaqcıqlar 

üzərində yerləşmişlər. Erkək çiçəklərin çiçəkyanlığı 5 mm uzun- 

luğunda, sarımtıl, çiçək saplağından qısa, uzunsov paylıdir. 

Giləmeyvəsi qırmızı kürəşəkillidir. Ç. və m. V-VI. Düzənlikdən 

orta dağlıq qurşağadək yayılmışdır. Meşə talalarında, kolluqlarda, 

bağlarda bitir. 

Kimyəvi tərkibi. Bitkinin kök və kökümsovunda aspara- 

gin, steroid saponinləri, meyvələrində 36%-ə qədər çəkər, ka- 

rotin, askorbi turşusu, kansantin və fizamin maddələri, toxum- 

larında isə 16% piyli yağ vardır. 

İstifadəsi. Qulançarın (quşüzümü) cavan zoğları qida 

kimi istifadə edilir. Erkən yazda əhali şirəli zoğlarını toplayıb 

müxtəlif yeməklər hazırlayırlar. Bir çox rayonlarda bu bitkinin 

cavan budaqları və pulcuqları, yarpaqları duzla yeyilir. Qulan- 

çardan konserv məhsulları da hazırlanır. Ondan müxtəlif 

salatlar-göy soğanla qulançar salatı, kələmlə qulançar salatı və 

s. hazırlanır. Qulançarın körpə zoğları yumurta-soğanla bir- 

likdə bişirildikdə daha dadlı olur. Eyni zamanda zoğlarını odda 

da bişirirlər. Qidalılıq dərəcəsinə görə qulançar bir sıra tərəvəz 

bitkilərini əvəz edir. Hazırda bir sıra ölkələrdə qulançar tərəvəz 

bitkisi kimi geniş sürətdə əkilib-becərilir. İlk qulançar plantasi- 

yaları Ştutqartda salınmışdır. 1664-cü ildə Macarıstanda becə- 

rilməyə başlanmışdır. Artıq qulançar məhsulu dünya bazarına 

çıxarılır. Dünya bazarına ən çox məhsul çıxaran ölkələr sıra- 

sında Mərakeş, Tunis, İsveçrə, Yeni Zelandiya, Almaniya, 

Fransa, Belçika, Hollandiya, Çexoslovakiya, Avstraliya  və s.

ölkələr durur. Onun cavan zoğları aprel ayından başlayaraq 

iyun ayına qədər toplanılır. 

Tibbi əhəmiyyəti. Qulançardan xalq təbabətində qiy- 

mətli dərman bitkisi kimi istifadə olunur. Kökümsovları sidik- 

qovucu təsirə malikdir. Kökümsovları, kökləri və körpə zoğ- 

larında asparaqin, karotin, saponin, efir yağı, askorbin turşusu, 

toxumlarının tərkibində isə şəkər, alma və limon turşusu vardır. 

Dərman qulançarı növünün toxumlarından və gövdəsindən diş 

ağrısında və böyrəkdaşı xəstəliklərində istifadə edilir. Köküm- 

sovlarından hazırlanan cövhər və dəmləmələr mədə xəstəliklə- 

rində, eləcə də sidikqovucu kimi işlədilir. Qulançarı qədim za- 

manlardan şəkər xəstəliyinə tutulmuş insanlara pəhriz yeməyi 

kimi məsləhət görürlər. Qulançar ekstraktı qan təzyiqini aşağı 

salır, ürək ritmini nizamlayır və sidik ifrazını artırır. 

Danaayağıkimilər - Araceae Juss. Əksər nümayən- 

dələri tropik ölkələrdə, yalnız bəzi növləri mülayim qurşaqda 

yayılan 110 cins üzrə 2500-dən çox növü vardır. Cinslər əsasən 

yarpaq formaları ilə fərqləndirilir. Azərbaycanda 2 (Arum, 

Acorus) cinsin növlərinə rast gəlinir. Danaayağı cinsinə mən- 

sub olan bitkilərin çiçəkləri bircinsli, çiçəkyanlıqsız olub, tox- 

maqşəkilli çiçək oxunun altında halqa ilə düzülmüşdür. Cinsin 

nümayəndələri çoxillik, kökyumrulu, üçkünclü yarpaqlı bit- 

kilərdir. 

Danaayağı (Kecab) - Arum L. İri yarpaqlı çoxillik 

bitkilərdir. Çiçəkləri bircinsli olub, çiçəkyanlığı yoxdur və 

qıcanın aşağısında,  çiçək köbəsində yerləşir. Çiçək oxunun 

aşağısında  P0 A0G1 formuluna malik dişi çiçəklər, yuxarı- 

da sapşəkilli əlavə ilə barsız, onların üstündə  P0 A3,4 G0 

formuluna malik erkək çiçəklər və yenidən barsız, və nəhayət 

qıca ayaqcıq və sancaqdan ibarət əlavə ilə qurtarır. Örtük iri 

olub, əsası boruşəkilli qatlanmışdır. Meyvələri qırmızı gilə- 

meyvədir. Cinsin Azərbaycanda 2, Naxçıvan MR-də 2 növü 

yayılmışdır.

201. Qayalıq danaayağı - Arum rupicola Boiss. 

Sinonimləri: kecab, living. 
Çoxillik bitkidir. Gövdə və yarpaqlarının tərkibində bü- 

zücü xassəyə malik zəhərli maddələrin olmasına görə ona ilan 

ağusu və ya gəcəb də deyilir. Kökümsovları yumru-yastıdır. 

Gövdəsi yarpaq saplağından uzundur, örtüyü lansetşəkilli, uzun- 

sov, xaricdən yaşıl və ya tünd qırmızı, iti sonluq kimi uzan- 

mışdır. Yarpaqlar saplaqdan qısa olub, uzunsov nizəvaridir, orta 

bölüm kütləşmiş, uzunsovdur. Yan bölümlər 2-3 dəfə qısa, 

dağınıq və ya arxaya əyilmişlər. Qıçanın əlavəsi iyşəkilli, qısa 

ayaqcıq üzərində, yoğun, 20 sm uzunluqda olub, örtükdən bir 

qədər qısa, bənövşəyi və ya tünd qırmızıdır. Ç. və m. IV-V. Aşa- 

ğı və orta dağ qurşaqlarında yayılmışdır. Kökümsovları və 

toxumları vasitəsilə çoxalır. Kökyumruları ilə 2-3, toxumlarla 

çoxaldıqda isə 5-7 ildən sonra çiçəkləyir. 

Kimyəvi tərkibi. Danaayağının kökümsovları nişasta 

(18-23%) ilə zəngindir. 

İstifadəsi. Xalq arasında qida bitkisi kimi çox geniş 

istifadə edilir. Danaayağının yarpaqları suda bir-iki buğum 

qaynadılıb acı və zəhərli maddələri çıxarıldıqdan sonra sarım- 

saqlı qatıqla yeyilir. Qurudulmuş yarpaqları qış üçün tədarük 

edilir. Bitkinin butun hissələrində yandırıcı zəhərli maddə 

vardır. Onu suda qaynatdıqdan sonra zəhərli təsiri itir. 

Tibbi əhəmiyyəti. Bitkinin kök hissəsindən hazırlanan 

cövhərlə revmatizmi, həzm pozğunluqlarını, əsəb xəstəliklərini, 

həmçinin burun nahiyəsində əmələ gələn şişləri müalicə edir- 

lər. Xalq təbabətində danaayağının spirtli məhluluna ağ üzüm 

şərabı, tartarat turşusunun ammonium duzu, maqnezium duzu 

və bal qatıb, xərçəng xəstəliyini müalicə edirlər. 

Qatırquyruğukimilər - Eguisetaceae Mich.ex DC. 

Qatırquyruğukimilər gövdələrinin buğum və buğum aralarına 

bölünməsi, yan budaqları və yarpaqların buğumlarda dəstə 

şəklində yerləşməsi ilə səciyələnir. Sürünən kökümsovlu, göv- 

dəsi eyni hündürlükdə budaqlı və ya sadə, şırımlıdır. Yarpaq-

ları xırda pulcuqvari, eyni hündürlükdə, silindrik və ya qıfvari 

və sərbəst hissəsi dişcik şəklində olan qında birləşmişdir. 

Gövdə ucunda uzununa şırımlı, kisəşəkilli sporangi, sünbül 

əmələ gətirir. İkievli bitkidir. Spor daşıyan gövdə vegetativ 

gövdədən çox fərqlənir və ilk yazda inkişaf edir. 

Qatırquyruğu - Eguisetum L. Gövdəsi otvari olub, bu- 

ğumaraları uzundur. Gövdə üzərində eyni yüksəklikdə yerləşən 

yarpaqcıqlar bir-biri ilə dişli qınla birləşmişdir. Cinsin Azər- 

baycanda 6 növü, Naxçıvan MR-də 6 növü yayılmışdır. 

202. Çöl qatırquyruğu-Equisetum arvense L. 

Sinonimləri: qırxbuğum. 

Kökümsovu uzun, sürünən, qaramtıl qonur və bəzən 

şarşəkilli yumruludur. Vegetativ gövdəsi yaşıl, şırımlı və 6- 

10(19) qabırğalıdır. Qını silindrik, üçbucaqvari neştərşəkilli, 

qaramtıl və ağ haşiyəli dişciklidir. Şaxələri 3-4 üzlü, kələkötür, 

üçbucaqşəkilli və ya neştərvari, yuxarısı azca xaricə qatlanmış 

dişciklidir. Spor daşıyan şaxələri sadə, qırmızımtıl və ya qonur, 

zəngşəkilli və ya qıfşəkilli qınlı və 6-12 sivri tutqun boz dişcik- 

lidir. Sünbülcükləri ayaqcıqlıdır. Ç. III-IV. Subalp qurşağa qə- 

dər rütubətli yerlərdə yayılmışdır. Dərman bitkisidir. 

Kimyəvi tərkibi. Bitkinin tərkibində flavonoidlər, triter- 

pen saponinləri, alkoloidlərdən ekvizetin, nikotin, üzvi turşular 

və aşı maddələri vardır. Bitkinin tərkibində suda həll olan sili- 

sium turşusu vardır. 

İstifadəsi. Bitkinin dişcikləri kartofla hazırlanmış supa 

əlavə olunaraq dadlı sup hazırlanır. Bitkinin seçilmiş dişcikləri 

suxarı üzərinə xama ilə yayılaraq qızardılır və istifadə olunur. 

Cavan spor zoğları tumurcuqdan təmizlənərək çiy və bişirilmiş 

halda soslara, piroqlara əlavə edilərək istifadə olunur. 

Tibbi əhəmiyyəti. Bitkinin dəmləməsi və duru ekstratı 

sidikqovucu dərman kimi işlədilir. Silikat mübadiləsinin pozul- 

ması və böyrək xəstəliklərində təyin olunur. Qan damarlarını 

genişləndirdiyindən damar xəstəliklərində qarışıqlar şıklində 

təyin olunur.



254 
 

YABANI TƏRƏVƏZ BİTKİLƏRİNIİN 

MORFOEKOLOJİ VƏ COĞRAFİ TƏHLİLİ 

Ekoloji faktorlar bitkilərə biri-birindən izolə edilmiş şə- 

kildə deyil, bütünlüklə kompleks şəkildə təsir etdiyindən bitki- 

lər yaşadığı və qidalandığı mühitin bütün kompleks şəraitinə 

uyğunlaşmalıdır. Bu zaman xarici mühit şəraitinə bitkilərin uy- 

ğunlaşması özünü təkcə fizioloji proseslərdə deyil, eyni za- 

manda onların anatomik quruluşunda və xarici morfoloji əla- 

mətlərdə də göstərir. Mühitin bütün kompleks şəraitlərinə bit- 

kilərin yuğunlaşması bitkilərin həyat formalarında özünü 

biruzə verir. 

Bu baxımdan morfogenezdə mühit şəraitinə ümumi uy- 

ğunlaşma əlamətlərinin təzahürü uzunmüddətli təkamül prosesi 

zamanı meydana çıxdığından, bitkilərin həyat formaları bitki 

örtüyünün və bitki qruplaşmalarının mühüm xarakteristikasıdır. 

Bitkilərin ekoloji-morfoloji tipləri öz biologiyalarında 

və xarici görünüşlərində torpaq-iqlim və senotik şəraitin əla- 

mətlərini daşıdıqlarından onların analizi, xüsusən regional 

floraların genezisinin qiymətləndirilməsi, məkanca yayılması 

və daha yüksək dərəcədə fitoxorion sistemindəki yerini təyin 

etmək üçün böyük əhəmiyyət daşıyır. 

Geobotaniklər (О.Drude 1887, C.Raunkier 1934, İ.Q. 

Serebryakov 1954, 1955, 1964) tərəfindən bu və ya digər 

biomorfoloji əlamətlərini nəzərə alan və müxtəlif prinsiplərə 

əsaslanan həyat formalarının ayrı-ayrı sistemləri işlənib hazır- 

lanmışdır. 

Yabanı tərəvəz bitkilərinin əsas həyat formalarının təh- 

lili İ.Q. Serebryakovun təsnifat sisteminə əsasən aparılmışdır. 

İ.Q. Serebryakov həyat formalarının müəyyən edilməsində 

ekoloji-morfoloji və ekoloji-senotik qanunauyğunluqların oldu- 

ğunu qeyd edir. 

Birinci yanaşma toxumlu bitkilərin həyat formalarının, 

ikinci yanaşma isə bitkilərin müəyyən məskunlaşma yerlərinə

görə yayılmasının və floristik tədqiqatların areoloji təhlilində 

üstünlüyünü göstərir. 

İ.Q.Serebryakovun təsnifatında ali sporlu bitkilərin hə- 

yat formaları təhlil edilməmişdir. Çünki bu bitkilərin təkamülü 

sərbəst baş verdiyindən onların həyat formalarını tipik qoltuq 

tumurcuqlarının olması ilə fərqlənən toxumlu bitkilərin həyat 

formaları ilə müqayisə etmək düzgün deyildir. 

Ali sporlu bitkilərin həyat formalarını müəyyən etmək 

üçün müxtəlif əlamətlər- kökümsovların quruluşu, kökümsovda 

yarpaqların yerləşməsi, kökümsovun böyümə istiqaməti və 

simmetriyası, xüsusən rozetin quruluşu əsas götürülərək nəzər- 

dən keçirilmişdir. Digər tərəfdən mamırlar “çimli birevli”, 

“çimli ikievli”, qatırquyruğular isə “vegetativ və generativ or- 

qanları ayrı-ayrı inkişaf edən” çixillik həyat formalarına ay- 

rılmışlar. 

Yabanı tərəvəz bitkilərinin həyat formalarının təhlilin- 

dən görünür ki, bu bitkilər əsasən ot bitkiləridir. Yuxarıda qeyd 

olunan yabanı tərəvəz bitkilərinin həyat formaları cədvəl 11-də 

öz əksini tapmışdır. 

Cədvəl 11. 

Yabanı tərəvəz bitkilərinin həyat formaları 

 

№ Həyat formaları Növlərin sayı 
Ümumi saya 

görə %-lə 

Serebryakov sisteminə görə 

1 Yarım kolcuqlar 4 1,99 

2 
Ot bitkiləri: 
Çoxilliklər 128 63,37 

3 İkiilliklər 25 12,37 

4 Bir və ikiilliklər 6 2,97 

5 Birilliklər 39 19,30 

Cəmi: 202 100 

Cədvəldən görünür ki, yabanı tərəvəz bitkiləri arasında 

çoxillik otlar 128 növ (63,37%), ikilliklər 25 növ (12,37%), 

birilliklər 39 növ (19,30%) olmaqla üstün vəziyyətdədirlər. Bir 

və ikillik bitkilər cəmi 6 növ (2,97%) olmaqla ən az saya 

malikdirlər. Yarımkolcuq bitkilər isə yabanı tərəvəz bitkilərinin 

(4 növ, 1,99%) ən az növə malik olan bölməsidir. 

Ot polikarpiyanın bir hissəsi kök sistemində və ya bəzi 

yerüstü orqanlarının quruluşunda müxtəlif adaptasiya əlamət- 

ləri qaznaraq yaşadıqları şəraitə çox yaxşı yuğunlaşmışlar. Bu 

bitkilərin bəziləri yaxşı inkişaf etmiş çimlər, mil köklər, kök- 

yumruları, qısa və ya uzun kökümsovlar əmələ gətirmişlər. Bu 

baxımdan yeraltı və yerüstü orqanlarının xüsusiyyətlərinə və 

qazandıqları adaptasiya əlamətlərinə görə bu bitkilər mil kök- 

lülər, köküyumrular, söğanaqlılar, kökümsovlular, skulentlər 

və s. qruplara ayrılırlar. 

Yerüstü orqanların qışlamaya uyğunlaşma əlamətlərini, 

əlverişsiz şəraitdə bitkilərin tumurcuqlarının torpağın səthinə 

nəzərən yerləşməsi və təzələnməsi prinsipini əsas götürərək da- 

nimarka botaniki Raunkier 1905-ci ildə bitkilərin həyat 

formalarının təsnifatını vermişdir. 

Yabanı tərəvəz bitkilərinin həyat formaları Raunkier 

sisteminə əsasən təhlil edilmişdir. 

Cədvəl 12. 

Yabanı tərəvəz bitkilərinin həyat formaları 

 

№ Həyat formaları Növlərin sayı 
Ümumi saya 

görə %-lə 

Raunkier sisteminə görə 

1 Hemikriptofitlər (Hk) 118 58, 42 

2 Terofitlər (Th) 46 22,77 

3 Kriptofitlər (K) 34 16,83 

4 Xamofitlər (Ch) 4 1,98 

Cəmi: 202 100 

Cədvəldən göründüyü kimi yabanı tərəvəz bitkilərinin 

yarıdan çoxunu o bitkilər təşkil edir ki, bu bitkilərin vegetativ 

orqanları əlverişsiz şəraitdə torpağın üst qatına qədər məhv 

olur. Vegetativ orqanların həyati qabiliyyətli aşağı hissələri ki, 

bunların üzərlərində tumurcuqlar yerləşir, torpaq və torpaq 

üzərinə tökülmüş quru yarpaqlar hesabına qorunaraq yeni 

vegetasiya dövründə bitkiyə başlanğıc verirlər. Bu qrup bitkilər 

hemikriptofitlər adlanırlar. Yabanı tərəvəz bitkiləri arasında 

hemikriptofitlər 118 növlə (58, 42%) təmsil olunurlar. 

Yabanı tərəvəz bitkiləri arasında ikinci yeri o bitkilər 

tuturlar ki, onlar əlverişli şəraitdə inkişaf edərək toxum verir, 

qış mövsümünü toxum halında keçirirlər. Bu qrupa qışlayan 

birillik bitkilər daxildirlər. Bu bitkilər payızda inkişafa başlayıb 

vegetasiya vəziyyətində qışlayır və gələn ilin yaz və ya yayında 

toxum verərək öz həyat tsikillərini başa vururlar. Bu bitkilər 

terofit bitkilərdirlər və yabanı tərəvəz bitkilərinin 46 (22,77%) 

növünü əhatə edirlər. Yabanı tərəvəz bitkiləri arasında fanerofit 

bitkilərə rast gəlinmir. 

Kriptofitlər tipinə daxil olan bitkilərin bərpa olunma 

tumurcuqları əlverişsiz şəraitdə torpaq qatının altında yerləşir, 

bitkinin yerüstü hissəsi isə tamamilə məhv olur. 

Bu tip bitkilərə kökümsovlu, soğanaqlı və köküyumrulu 

bitkilər daxildir. Subalp və alp çəmənliklərində bu tipin geofit 

və hidrofit yarım tiplərinə məxsus çoxlu növləri yayılmışdır.Bu 

bitkilərə yabanı zəfəran, görkəmli çiriş, ələyəz, xıncılaus, 

müxtəlif soğan növləri və bu kimi digər bitkilər daxildir. 

Xamefitlər yabanı tərəvəz bitkiləri arasında ən az yer tutan 

bitkilərdən olub, bu bitkilərə yarımkollar, kolcuqlar və yas- 

tıqşəkilli bitkilər aiddir. Xamefitlər yabanı tərəvəzlər arasında 4 

növlə (1,98%) təmsil olunurlar. Bu bitkilərin tumurcuqları qış 

zamanı yağan qar altında qaldıqlarından yaxşı qorunurlar. 

Su bitkilərin həyatında ən vacib ekoloji faktorlardan biri 

olub, bitkilərin müxtəlif iqlim şəraitində geniş coğrafi miqyas- 

da və istərsə də eyni iqlim şəraitində kiçik ərazilər daxilində

paylanmasına və müəyyən sahələrdə qruplaşmasına böyük təsir 

göstərir. Müxtəlif rütubətənmə dərəcəsinə malik yaşayış yerlə- 

rinə bitkilərin uyğunlaşması ilə əlaqədar qazanılmış adaptasiya 

əlamətləri bitkləri biri-birindən fərqli ekoloji qruplara ayırır. 

Suya münasibətinə görə quru bitkiləri üç böyük ekoloji tipə 

ayrılır ki, bunlara hiqrofitlər, mezofitlər və kserofitlər daxildir. 

Cədvəl 13-ə görə yabanı tərəvəz bitkiləri içərisində kserofit bit- 

kilər digərlərindən üstün vəziyyətdə olub, 73 növlə (36,14%) 

təmsil olunurlar. 

Cədvəl 13. 

Yabanı tərəvəz bitkilərinin ekoloji qruplar üzrə 

paylanması (Şennikov, 1964) 
 

№ Ekoloji qruplar 
Növlərin 

sayı 
Ümumi saya 

görə %-lə 

1 Kserofitlər 73 36,14 

2 Mezokserofitlər 44 21,78 

3 Mezofitlər 38 18,81 

4 Kseromezofitlər 25 12,38 

5 Mezohidrofitlər 16 7,92 

6 Hidrofitlər 6 2,97 

Cəmi 202 100 

Kserofitlər quraq ərazilərin bitkiləri olub, su çatışma- 

mazlığına yaxşı uyğunlaşmışlar. Bu mühitdə yaşayan bitkilərə 

suyun çatmaması şərti olaraq iki səbəbdən irəli gəlir: 

1. Yağıntının azlığı nəticəsində suyun torpağa çatması 

məhdudlaşır. 

2. Transpirasiya nəticəsində bitkinin sərf etdiyi suyun 

miqdarı bitkinin torpaqdan aldığı suyun miqdarından çox olur. 

Bütün bunlar ayrı-ayrı bitkilərdə eyni dərəcədə olmayan 

quraqlığa qarşı müxtəlif adaptasiyaların qazanılması ilə aradan 

qaldırılır. Inula, Artemisia, Salvia, Stachys kimi cinslərə daxil 

olan növlərdən bəzilərində yarpaqların üzəri keçəvari tükcük-

lərlə örtülüb, bəzi bitkilərdə isə yarpaqlar tikanlara çevrilərək 

yarpaqları qızmaqdan və artıq su buxarlandırmaqdan qoruyur. 

Yabanı tərəvəz bitkilərindən subalp, alp, meşə, kolluq 

və çəmənlərdə yayılan mezofit bitkilər təbii qidalanma mühiti- 

nin təsiri ilə uyğun şəraitdə müxtəlif faktorların təsiri ilə 

müxtəlif ekoloji əlamətlərinə görə fərqlənirlər. Suya tələbatına 

görə mezofitlər hiqrofit bitkilərlə kserofitlər arasında aralıq yer 

tuturlar. Alchemilla, Scilla, Potentilla cinslərinə daxil olan ya- 

banı tərəvəz bitkiləri belə bitkilərdəndir. Mezofitlər yabanı tə- 

rəvəz bitkiləri arasında 38 növlə (18,81%) təmsil olunurlar. 

Digər tərəfdən yaşadıqları mühitdə rütubətin çatışma- 

mazlığı və ya dövri surətdə azlığı bəzi mezofitlərdə quraqlığa 

qarşı fizioloji dayanıqlığın artmasına səbəb olmuşdur. 

Bu qrup bitkilər mezofitlərlə kserofitlər arasında aralıq yer 

tutaraq mezokserofit və kseromezofit bitkilər adlanırlar. Ksero- 

mezofitlər 25 növ olmaqla yabanı tərəvəz bitklərinin 12,38%-ni 

təşkil edirlər. Mezokserofitlər isə 44 növ olmaqla yabanı tərəvəz 

bitkilərinin 21,78%-ni təşkil edirlər. Mezofit bitkilər arasında 

efemeroidlər xüsusi bir yerə sahib olmaqla erkən yaz florasının 

əsasını təşkil edirlər. Bu bitkilər vegetasiyasını qısa müddətdə 

başa vuraraq yerüstü hissələri yayda quruyub məhv olur. Bunların 

yeraltı hissələri kök yumruları, soğanaq və kökümsov şəklində 

ilin çox hissəsini sakitlik halında keçirir və bir neçə il qalırlar. Bu 

bitkilərə  Merandera trigyna, Merandera raddeana, 

Ornithogalum brachystachys, O. ponticum, Eremurus spetabilis 

kimi bitkilər daxildir. Onlar əsas meşə və subalp bitkiləri inkişafa 

başlayanadək öz vegetasiya müddətlərini tamamlayırlar. 

Hiqrofitlər torpaqların nəmliyinə çox tələbkar olub, 

meşə, subalp və alp qurşaqlarında çay, dərə, bulaq, bataqlıq, 

göl və gölməçələrin kənarlarında, günəş tutan və kölgəli yerlər- 

də yayılmışdır. Bu bitkilərə Caltha palustris, Caltha polypetal 

kimi bitkilər aiddir. 

Hidrofit bitkilər əsl su bitkiləri olub, müxtəlif ərazilərdə 

mövcud olan su hövzələrində yayılmışlar. Bu bitkilər 6 növ



260 
 

olmaqla yabanı bitkilərin 2,97%-ni təşkil edirlər. Su bu bitkilər 

üçün bilavasitə qidalanma mühiti və əvəzolunmaz ekoloji 

faktordur. Yabanı tərəvəzlərdən Lemna minor L., L. trisulca 

L., Alisma plantago-aquatica L., A. lanceolatum With., 

Persicaria hydropiper bu bitkilərdəndir. 

Bitkilərin həyatında həmçinin işıq, temperatur rejimi, 

hava, torpaq amilləri və eyni zamanda oroqrafik faktorlar da 

mühüm əhəmiyyətə malikdir. İşıq bitkilərin həyarında çox 

mühüm rol oynayan abiotik faktorlardan biridir. İşıq rejiminə 

görə bitkilərdə müxtəlif həyat formalarının əmələ gəlməsi 

təkcə radiyasiyanın intensivliyindən deyil, eyni zamanda işığın 

spektral tərkibindən, bitkilərin işıqlanma müddətindən, zaman 

və məkanca işığın paylanma intensivliyindən də çox asılıdır. 

Yabanı tərəvəz bitkilərindən heliofit bitkilər tam 

işıqlanma şəraitində yaxşı inkişaf edirlər. Heliofitlərə yabanı 

tərəvəzlərdən Merandera raddeana, Eremurus spectabilis, 

səhra və yarımsəhra bitkilərini göstərmək olar. 

Sciofit bitkilər kölgəsevər olub, güclü işıqlanmaya dözə 

bilmirlər. Bu bitkilərə meşə ərazilərində rast gəlinir. 

Temperatura münasibətinə görə yabanı tərəvəz bitkiləri 

termofil və kriofil kimi ekoloji qruplara ayrılırlar. Yabanı tərə- 

vəz bitkiləri termofil bitkilər olub, istisevəndirlər. 

Külək ekoloji faktor kimi yabanı tərəvəz bitkilərinin hə- 

yatlarında çox əhəmiyyətlidir. Xüsusilə anemofil (Urtica 

dioica) bitkilərin tozlanmasında və anemoxor (Chondrilla 

juncea) bitkilərin yayılmasında əvəzedilməz faktordur. 

Torpaqların mexaniki tərkibi, torpaqdakı suyun, üzvi və 

qeyri-üzvi birləşmələrin miqdarı, torpağın turşuluğu (pH) bitkilə- 

rin həyatında əhəmiyyətli təsirə malikdir. Torpaqdakı qida mad- 

dələrinə görə bitkilər meqatroflar, mezotroflar və oliqotroflara 

bölünürlər. Meqatrof bitkilər qida maddələrinə qarşı çox tələbkar 

olub, məhsuldar torpaqlarda, xüsusilə də bataqlıqların kənarla- 

rında və subasar çəmənliklərdə yayılıblar. Bu bitkilərə Cardamine 

uliginosa, Caltha palustris, Rumex acetosa, İnula helenium kimi

bitkiləri, meqatroflarla oliqotroflar arasında yerləşən mezotroflara 

Eguisetum palustre, Rumex acetosella və oliqotroflara Ziziphora 

serpyllacea, Teucrium orientale kimi bitkiləri göstərmək olar. 

Yabanı tərəvəz bitkiləri torpağın turşuluğuna qarşı eyni 

dərəcədə münasibət göstərmirlər. Bu bitkilər torpağın turşuluğuna 

münasibətinə görə asidofillər, bazofillər və neytrofillərə ayrılırlar. 

Asidofillər pH-ın nisbətən aşağı qiymətlərinə malik olan turş 

torpaqlarda yaşamağa uyğunlaşmış bitkilər olub, bataqlıq 

ərazilərdə, torflu torpaqlarda bitirlər. Bu bitkilərə Rumex acetosa, 

Origanum vulgare kimi bitkilər aiddir. Bazofillər pH-ı nisbətən 

yüksək, qiymətli, qələvi mühitə malik olan torpaqlarda yaşayırlar. 

Bu bitkilərə Tussilago farfara-nı göstərmək olar. Neytrofill 

bitkilərə isə Lamium album kimi bitkiləri göstərmək olar. 

Yabanı tərəvəz bitkilərinin aeroloji təhlili 

Müasir dövrdə birkilərin botaniki coğrafi və tarixi sis- 

temlərinin düzəldilməsi, növlərin yayılma və genezisi məsə- 

lələrinin təhlili, növün areal tiplərinin dəqiqləşdirilməsi olduq- 

ca vacib məsələdir. Növün areal tipi tədqiq olunan regionun 

florası ilə bu regionu əhatə edən böyük ərazilərin florası arasın- 

dakı əlaqəni əks etdirərək növlərin tarixi baxımdan miqrasiya 

yollarını müəyyən etməyə imkan verir. Ayrı-ayrı bitki 

növlərinin əmələ gəlmə mərkəzi, botaniki-coğrafi rayonlaşdırma 

və təsnifləndirmə, floranın coğrafi-genetik elementlərinin tədqiqi 

məsələlərinə müxtəlif tədqiqatçıların (А. А. Qrossheym 1936, 

R. V. Kamelin 1973, A.N.Tolmaçev 1974, A.T.Federuk 1976) 

əsərlərində rast gəlinir. Son zamanlar Qafqaz regionunda coğrafi 

təhlil üçün N.N.Portenier sistemi əsas götürülür. Bu sistem 

fitoxorionlar konsepsiyası və müstəqil flora rayonlaşmasında 

növlərin yayılma xüsusiyyətləri üzərində qurulmuşdur. Müasir 

arealların tipologiyasının işlənib hazırlanmasında növlərin 

botaniki-coğrafi rayonlaşdırılmış regionlarla müqayisəsi prinsipi 

tətbiq edilmişdir. Muxtar respublikanın tarixi keçmişi göstərir 

ki, üçüncü dövrdə dağ əmələ gəlmə prosesləri (Dərələyəz,

Zəngəzur dağ silsilələri) bu regionun təbiətinin, qədim 

vaxtlardan bəri və hazırkı dövrdə İran və Ön Asiyanın təbiəti 

ilə bir sıra ümumi xüsusiyyətlərə malik olmasına səbəb 

olmuşdur. Buna görə də muxtar respublikanın bitkiləri öz 

genezisləri, struktur və formasiya quruluşları etibarı ilə Ön 

Asiya bitkilərinə yaxındır. 

Areal tipləri və coğrafi elementlər tədqiqat aparılan böl- 

gənin florasını onunla qonşu ərazilərin floraları ilə əlaqəsini 

əks etdirməklə bərabər, növlərin miqrasiya xəttini təyin etməyə 

imkan verir. 

Yabanı tərəvəz bitkiləri arasında kserofil, boreal və qaf- 

qaz növləri xüsusi çəkiyə malikdir. Bu növlər əsasən Ön Asiya, 

Palearktik, Avropa, Aralıq dənizi və Qafqaz mənşəlidir. Qey 

etmək lazımdır ki, yabanı tərəvəz bitkiləri arasında kserofil 

areal tipinin üstünlüyü bu bitkilərin kontinental iqlimə və rütu- 

bətin çatışmamazlığına qarşı güclü adaptasiya əlamətləri qa- 

zanmasını sübut edir. Qədim üçüncü dövr meşə, qədim Aralıq 

dənizi-Kiçik Asiya sinfinə daxil olan növlər Ön və Orta Asiyadan 

keçməklə Aralıq dənizi ölkələrindən Qobi bozqırlarına qədər 

geniş sahələrdə rast gəlinən növlərdir. Bu növlər əsas etibarı ilə 

boreal və tropik növlərin birləşməsi nəticəsində əmələ gəlmişdir. 

Vilayət ərazisində bu tipə daxil olan növlərin sayı ərazinin 

kontinental iqliminə və rütubət çatışmamazlığına bu bitkilərin 

uyğunlaşa bilməmələri sayəsində tədricən azalmaqdadır. Buna 

görə də yabanı tərəvəzlərdən cəmi 3 növ qədim ücüncü dövr meşə 

areal tipinə daxil olur. 

Boreal tipə daxil olan növlər Zaqafqaziyanın arid zonası 

və Talışı çıxmaqla Qafqaz, Şimali Afrika, Aralıq dənizi ölkə- 

lərini çıxmaqla Avropada və Şimali Amerikada yayılmışdır. 

Boreal tipə daxil olan bitkilər subalp və alp çəmənlərinin 

tərkibinə daxil olan mezofit bitkilər olub, şimal yarımkürəsinin 

meşə zonasında yayılmışdır. Allum schoenoprasum L. Rumex 

alpinus L. belə bitkilərdəndir.

Boreal tipə daxil olan 60 növ (29,70%) yabanı tərəvəz 

bitkisinin holarktik qrupuna 18 növ (8,91%), palearktik qru- 

puna 22 növ (10,89%) və Avropa qrupuna 20 növ (9,09%) bitki 

daxil olur. 

Pontik flora əyaləti adı altında xarakterizə olunan boz- 

qır areal tipinə o növlərin arealları birləşdirilir ki, onlar Avro- 

panın cənub-şərq hissəsindən Şimali Qazaxıstana və Cənubi 

Sibirə qədər uzanan geniş çöl ərazisində yayılmışlar. Yabanı 

tərəvəz bitkiləri içərisində bu tipə 8 bitki növü daxil olur ki, bu 

da yabanı tərəvəz bitkilərinin 3,96%-ni təşkil edir. 

Enqlerə görə Aralıq dənizi əyaləti adlandırılan, bitki 

örtüyünün tərkibinə görə kserofit flora əyaləti kimi tanınan 

əyalət boreal floranın yayıldığı ərazidən cənuba və bozqır flo- 

radan qərbə doğru Ön Asiya, İran və Mərkəzi Asiyanın dağlıq 

və Avropanın Qara dəniz sahillərini əhatə edərək şimal-qərbi 

Hindistana qədər geniş bir ərazini əhatə edir. 

Ön Asiya arealı Aralıq dənizinin şərq hissəsini, İran və 

Orta Asiyanın dağlıq ərazilərini əhatə etməklə Aralıq dənizi 

sahillərindən İranın şərqinə qədər geniş bir ərazini əhatə edir. 

Kserofil növlər 91 ədəd olmaqla yabanı tərəvəz bitki- 

lərinin 45,05%-ni təşkil edirlər ki bunlardan 36 növ (17,82%) 

Ön Asiya, 23 növ (11,39%) Aralıq dənizi və 12 növ (5,94% ) 

isə Mərkəzi Asiya elementlərinə aiddir. 

Qafqaz areal tipinə müxtəlif yaşlı elementlərdən təşkil 

olunmuş və xüsusən öz mənşəyinə görə Böyük Qafqaz sıra dağla- 

rı ilə bağlı olan areallar toplanmışdır.Burada öz başlanğıclarını 

üçüncü dövrün, bəlkədə təbaşir dövrünün dərinliklərindən götür- 

müş növlərlə bərabər buzlaşma dövründən sonra əmələ gəlmiş 

elementlərə belə rast gəlmək mümkün olduğundan bu areal tipi 

Qafqaz endemizmi ilə əlaqədardır. Bu tipə aid olan növlər öz 

əvvəlki vətənlərindən cənuba doğru Zəngəzur, Dərələyəz, İran və 

Kiçik Asiyaya qədər miqrasiya etmiş alp, meşə və dağ kserofit 

bitkiləridir. Yabanı tərəvəz bitkilərinin 16 növü Qafqaz növlərinə 

aiddir ki, bu da yabanı tərəvəz bitkilərinin 7,93%-ni təşkil edir.

Cədvəl 14-dən göründüyü kimi kserofil tipə aid olan 

növlər (91 növ və ya 45,05%) üstünlük təşkil edirlər. İkinci ye- 

ri növlərin sayına görə boreal areal tipi (60 növ, 29,70%) tutur 

ki, bu da həmin növlərin böyük ekoloji amplitudaya malik ol- 

maları ilə əlaqədardır. Qafqaz (16 növ, 7,93%), səhra, bozqır 

və areal tipi məlum olmayan (8 növ 3,96%), adventiv, kos- 

mopolit (4 növ1,98%), qədim (3 növ 1,48%) areal tipləri az 

sayda növlərlə təmsil olunmuşdur. 

Cədvəl 14. 

Yabanı tərəvəz bitkilərinin areal tipləri və coğrafi 

elementlər üzrə paylanması 
 

№ Areal tipi və sinfi 
Növlərin miqdarı 

ədədlə %-lə 

1 Qədim 

Kolxid 

Hirkan 

3 1,48 

2 0,99 

1 0,49 

2 Boreal 

Holarktik 

Palearktik 

Avropa 

60 29,70 

18 8,91 

22 10,89 

20 9,09 

3 Bozqır 
Pannon 

8 3,96 

8 3,96 

4 Kserofil 
Aralıq dənizi 

Ön Asiya 

Mərkəzi Asiya 

91 45,05 

23 11,39 

36 17,82 

12 5,94 

5 Səhra 
Turan 

8 3,96 

8 3,96 

6 Adventiv 4 1,98 

7 Qafqaz 16 7,93 

8 Kosmopolit 4 1,98 

9 Məlum olunmayan 8 3,96 

Cəmi: 202 100 

Beləliklə, coğrafi təhlildən belə bir nəticəyə gəlmək olar ki, 

muxtar respublikada yayılmış yabanı tərəvəz bitkiləri boreal və 

kserofil areal tiplərinin törəmələridir. 

Yabanı tərəvəz bitkilərinin hündürlük 

qurşaqları üzrə yayılması 

Azərbaycan Respublikasının ayrılmaz tərkib hisəsi olan 

Naxçıvan Muxtar Respublikası dağlıq ölkə olub, Kiçik Qaf- 

qazın cənub-qərbində yerləşir. Naxçıvan MR-in xarici ölkələrlə 

olan sərhəd xəttinin ümumi uzunluğu 398 km bərabərdir. İran 

İslam Respublikası ilə sərhəd xəttinin uzunluğu 163 km, 

Türkiyə Respublikası ilə isə 11 km-dir. Naxçıvan MR ərazi- 

sinin şimaldan cənuba doğru olan ən geniş yeri 75 km bəra- 

bərdir. Muxtar respublikanın ən ucqar nöqtəsi Kömürlü dağı- 

dır. Soyuq dağdan başlayaraq sıldırım yamacla alçalıb Araz 

çayının sol sahilinə 600 metrə çatdığı yerdə yerləşən Zərəni də- 

miryol dayanacağı respublika ərazisinin ən cənub nöqtəsidir. 

Muxtar respublikanın qərb tərəfdən ən ucqar nöqtəsi Araz çayı 

yaxınlığında yerləşən keçmiş Urmiya kəndi, şərqində isə Zən- 

gəzur dağlarının cənub qolu olan Zərəni dağının zirvəsidir. 

1994-cü ildə Sədərək, 2004-cü ildə isə Kəngərli rayonu 

təşkil olunmuşdur. Hazırda muxtar respublika inzibati cəhətdən 

Şərur, Sədərək, Kəngərli, Babək, Şahbuz, Culfa, Ordubad ra- 

yonlarından və Naxçıvan şəhərindən ibarətdir [4, 7, 29]. 

Naxçıvan MR-in relyefi başlıca olaraq düzənlik, dağətə- 

yi və dağlıq ərazilərdən ibarətdir. Muxtar respublikanın Araz- 

boyu qurşağı 600-1000 metr yüksəklikdə yerləşən geniş bir sa- 

həni əhatə edir. Naxçıvan MR-in şimali-şərqində yerləşən 

Zəngəzur silsiləsinin ən yüksək zirvəsi Qapıcıq (3906 m) 

dağıdır. Zəngəzur silsiləsinin bir hissəsi isə Soyuq dağ olub, 

onun hündürlüyü 2000-3000 metr arasında dəyişilir [5, 26, 27]. 

Muxtar respublikanın ərazisində şaquli zonallıq daha çox 

nəzərə çarpır. Hündürlük qurşaqları üzrə bitki növlərinin 

yayılması da müxtəlifdir. A.A.Qrossheym [127] tərəfindən düzən-

lik, ön dağlıq, aşağı dağlıq, orta dağlıq, yüksək dağıq, subalp və 

alp qurşaqları göstərilmişdir. S.Y.Babayev [5, 23-30] düzənlik 

(600-1000 m), alçaq dağlıq (1000-1500 m), orta dağlıq (1500- 

2300 m), yüksək dağlıq (2300-3906 m) hündürlük qurşaqlarını 

qeyd etmişdir. S.Ə.Hacıyev [26] isə S.Y.Babayevin tərtib etdiyi 

sxem üzrə yüksək dağlıq qurşağı iki yarım qurşağa ayırmışdır: 

a). Yüksək dağlığın aşağı yarım qurşağı ( 2300-3500 m); 

b). Yüksək dağlığın yuxarı yarım qurşağı ( 3500-3906 m). 

Muxtar respublika ərazisində yabanı tərəvəz bitkiləri 

aşağıdakı hündürlük qurşaqlarında yayılmışdır (cədvəl 15). 

Aparılan tədqiqatlara əsasən düzənlikdə 69, ön dağlıqda 

75, aşağı dağlıqda 83, orta dağlıqda 90, yüksək dağlıqda 27, 

subalpda 36 və alp qurşaqda isə 7 növ yabanı tərəvəz bitkisi 

yayıldığı müəyyənləşdirilmişdir. 

Yabanı tərəvəz bitkilərinin bir qurşaqda 24, iki qurşaq- 

da 61, üç qurşaqda 20, dörd qurşaqda 78, beş qurşaqda isə 18 

növü yayılmışdır. 

Cədvəl 15. 

Yabanı tərəvəz bitkilərinin hündürlük qurşaqları 

üzrə yayılması 
 

№ Hündürlük 
qurşaqları 

Dəniz səviy- 
yəsi m-lə 

Növlərin miqdarı 

ədədlə %-lə 

1 Düzənlik 600-1000 69 34,16 

2 Ön dağlıq 1000-1200 75 31,13 

3 Aşağı dağlıq 1200-1500 83 41,09 

4 Orta dağlıq 1500-2300 90 44,55 

5 Yüksək dağlıq 2300-2800 27 13,37 

6 Subalp 2800-3200 36 17,82 

7 Alp 3200-3600 7 3,47 

Yabanı tərəvəz bitkilərinin landşaftlar üzrə yayılması. 

Landşaftlar daim insan fəaliyyətinin təsiri altında olur, 

bunun nəticəsində bəzi zonal landşaft tipləri yoxa çıxır, 

digərləri isə dəyişilərək özünəməxsus modifikasiya yaradır. 

Landşaft ekosistemlərini saxlamaq üçün təbiəti mühafizə 

tədbirlərinə riayət etmək, təbii ehtiyatların istifadəsinə nəzarət 

etmək, təbii hadisələri vaxtında proqnozlaşdırmaq lazımdır. 

Hər bir landşaft insanların məskunlaşdığı mühit, yəni əhalinin 

yaşayış şəraitinin səciyyəvi kompleksi və istehsalatın inkişafı 

üçün təbii ehtiyatları olan ekoloji bir rayondur. Müxtəlif 

landşaftlar antropogen təsirlərə qarşı müxtəlif dayanaqlığa 

malikdir. Belə ki, bu təsirlərə fərqli şəkildə cavab verən land- 

şaftlar müxtəlif dərəcədə bərpa olunur. Azərbaycan Respub- 

likasında landşaftların müxtəlifliyi ərazinin əlverişli coğrafi şə- 

raitdə yerləşməsindən asılıdır. Azərbaycanın landsaft xəritə- 

sinin təsnifat bölgü sistemində landsaft sinfi və yarımsinifdən 

sonra ən böyük taksonomik vahid landsaft tipləridir. Landsaft 

tipləri bioiqlim amillərinə-temperatur və rütubətin münasi- 

bətinə görə ayrılır. Azərbaycan ərazisi özünün cografi mövqe- 

yinə görə subtropik landsaft qursagı daxilində yerləsməklə 

yarımsəhra, çöl-mesə-çöl, mesə, yüksək dag çəmənlikləri və s. 

təbii kompleksləri birləsdirir. Burada landsaftın hündürlük 

struktur tipləri üfüqi istiqamətdə qərbdən sərqə iqlimin kon- 

tinentallıq dərəcəsinin dəyisməsilə əlaqədar olaraq biri digərini 

əvəz edir. Landsaftın hündürlük struktur tipləri daxilində hün- 

dürlük istiqamətdə hidrotermik rejimin dəyisməsinə uygun 

olaraq hər bir landsaft tipi daxilində bir neçə yarımtipin əmələ 

gəlməsi müsahidə edilir. 

Azərbaycan ərazisində 11 landşaft tipi müəyyən edil- 

mişdir [75]. Bu sistemə görə Naxçıvan Muxtar Respublikası 

ərazisi 4 landşaft tipinə bölünür: 

- İntensiv parçalanmış yüksək dağların nival, qismən ni- 

val-buzlaq və subnival landşaftları (1-ci tip);

- İntensiv parçalanmış yüksək dağların alp, subalp çə- 

mənlikləri və çəmən-çöl landşaftları (2-ci tip); 

- Kəskin parçalanmış orta dağlığın enliyarpaqlı meşə və 

meşədən sonrakı meşə-kolluq landşaftı (4-cü tip); 

- orta və zəif parçalanmış dağlararası düzənliklərin ya- 

rımsəhra landşaftı (11-ci tip). 

Yabanı tərəvəz bitkiləri landşaft tiplərində müxtəlif də- 

rəcədə yayılmışlar (Diaqramm 1). 

Beləliklə, birinci tipdə 7 növ, ikinci tipdə 63 növ, dör- 

düncü tipdə 173 növ, on birinci tipdə isə 75 növ yabanı tərəvəz 

bitkisinə rast gəlinir.

YABANI TƏRƏVƏZ BİTKİLƏRİNİN BİTKİLİK 

TİPLƏRİNDƏ ROLU VƏ BƏZİ PRİORİTET 

NÖVLƏRİN EHTİYATI 

 

Yabanı tərəvəz bitkilərinin bitkilik tiplərində rolu 

Bitkilik ekoloji, biotik və antropogen amillərin kom- 

pleks təsiri nəticəsində formalaşır [105]. Naxçıvan MR-in rel- 

yefi, kəskin kontinental iqlimi, yağıntılarının azlığı, illik tem- 

peratur amplitudunun kəskin fərqi, ərazidə şaquli zonalılığın 

mövcud olması və ayrı-ayrı torpaq quruluşları müxtəlif bitkilik 

tiplərinin formalaşmasına təsir göstərmişdir [87, 106, 120, 

168]. 

L.İ.Prilipko [171] tərəfindən Muxtar respublika ərazisi 

yarımsəhra, dağ-kserofit (friqana), dağ-bozqır (qariqa), qaya- 

töküntü, çəmənlik, meşə, su-bataqlıq, oazis və alaq otlarından 

ibarət bitki tiplərinə ayrılmışdır. Eyni zamanda tədqiqatçı bit- 

kilik tiplərini formasiya və assosiasiyalar əmələ gətirən bitki 

qruplaşmalarına və geobotaniki rayonlara bölmüşdür. 

E.M.Qurbanov Naxçıvançay hövzəsinin 6 bitkilik tipinə aid 

olduğunu qeyd etmişdir [134], S.Y.Babayev göstərir ki, 

Naxçıvan MR-də dörd bitkilik zonası var: yarımsəhra, dağ- 

kserofit, yüksək dağ-bozqırları və alp çəmənlikləri [5, 74-85]. 

Ə.Ş.İbrahimova görə [145, 42-56] muxtar respublika ərazisi 17 

bitkilik tipi, 16 yarımtip, 21 formasiya sinfi, 310 formasiya 

qrupu, 13 formasiya yarımqrupu, 430 formasiya, 1700 asso- 

siasiya və mikroqrupla təmsil olunur, bununla yanaşı region 

ərazisində 4 botaniki-coğrafi rayon, 16 flora rayonu və 62 ge- 

botaniki rayon (rayon, yarımrayon, mikrorayon) ayrılmışdır. 

Kərəvüzkimilər və Qırxbuğumkimilərin bitkilik tiplə- 

rində yayılması, onların hündürotluluqlu fitosenozlar əmələ gə- 

tirməsi S.C. İbadulluyeva və G.Ş. Şirəliyeva tərəfindən öyrənil- 

mişdir [89, 91, 141]. A.H.İsmayılov [49] tərəfindən Gilançay 

hövzəsində şaquli zonalığa əsasən yarımsəhra, dağ-kserofit

(firqana), bozqır, kolluq, meşə, çəmən, su-bataqlıq, petrofil və 

vahə bitkilik tipləri yayıldığı göstərilmişdir. Aparılan tədqiqat- 

lar zamanı məlum olmuşdur ki, muxtar respublika ərazisində 

səhra, yarımsəhra, firqana, bozqır, çəmən, meşə, kolluq, su-ba- 

taqlıq, alaq, vahə, bitkilik tiplərinə rast gəlinmişdir. Bu bitkilik 

tiplərində yayılmış yabanı tərəvəz bitkilərinin əmələ gətirdiyi 

quruplaşmalar müəyyənləşdirilmişdir. 

Geobotaniki baxlmdan səhra bitkilik tipi eykserofit 

kimi, daha doğrusu yarımkolcuqların üstün olduğu bitkilik tipi 

kimi başa düşülür. Muxtar respublikada səhra bitkiliyi zonal 

şəkildə deyil, fraqmentlər şəklində Şərqi Zaqafqaziyada olduğu 

kimi Naxçıvan MR-in Arazboyu vadisində də nəzərəçarpacaq 

şəkildə özünü göstərir. Səhra bitkiliyi muxtar respublikada 

Araz çayının sol sahili boyu d.s. 600-1000 m hündürlükdə 

yayılmışdır. Yabanı tərəvəz bitkiləri səhra bitkiliyində 2 

formasiya sinfi, 5 formasiya və 8 asossiasiyada qruplaşmışdır: 

Formasiya sinfi: Kiçikkolcuqlu şorangəlik 

Formasiya: Şişkinləşmiş sarsazanlıq (Halocnemeta 

strobilaceum) 

Assosiasiya: Duzlaq çoğanlı-sarsazanlıq (Salicornia 

europaea + Halocnemum strobilaceum) 

Formasiya: Qarağanlıq (Salsoleta dendroides) 

Assosiasiya: Sirkənli-qarağanlıq (Atriplex turcomanica 

+ Salsola dendroides) 

Formasiya: Türkmən sirkənliyi (Atriplexeta turco- 

manicae) 

Assosiasiya: Təmiz türkmən sirkənliyi (Atriplex turco- 

manica) 

Assosiasiya: Efemerli-birillik şorangəli-sirkənlik (Atrip- 

lex turcomanica + Petrosimonia brachiate + Salsola nitraria 

+ Seidlitzia florida + Hordeum leporinum + Eremopyrum 

orientale) 

Formasiya sinfi: Birillik şorangəlik 

Formasiya: Budaqlı qışotuluq (Petrosimonieta

brachiatae) 

Assosiasiya: Sirkənli-budaqlı qışotlu (Petrosimonia 

brachiate + Atriplex turcomanica) 

Formasiya: Avropa duzlaq çoğanlığı (Salicornieta 

europaea) 

Assosiasiya: Təmiz avropa duzlaq çoğanlığı (Salicornia 

europaea) 

Assosiasiya: Çərənli-duzlaq çoğanlıq (Salicornia 

europaea + Suaeda altissima) 

Assosiasiya: Taxıllı-duzlaq çoğanlıq (Salicornia 

europaea + Aeluropus littoralis + Poa annua) 

Bu tipdə 23 növ yabanı tərəvəz bitkisi yayılmışdır. 

Yabanı tərəvəz bitkilərindən tatar sirkəni, dörd erkəkcikli 

spanaq, adi quşəppəyi, dərman quşüzümü, avropa düzlaq 

çoğanı və digərlərinə daha çox rast gəlinir. 

Yarımsəhra bitkiliyi muxtar respublikada əsasən dağə- 

təyi qurşaqda, d.s. 1000-1200 m hündürlüklərdə yayılmışdır 

[134]. Yarımsəhra bitkiliyi də səhra bitkiliyi kimi fraqmentlər 

şəklində olub, əsasən yerli şəraitə uyğun olaraq şorakət ərazi- 

lərdə səhra bitki qruplaşmalarının yayıldığı sahələrdir. Son il- 

lərdə bu ərazilərin az-çox dərəcədə əkilməsi və qalan sahələrin 

qış otlaqları kimi istifadə olunması ərazi bitkiliyində əsaslı 

dəyişikliyə səbəb olmuşdur. Yarımsəhra ərazilərdə yovşan 

qruplaşmalarının və bəzi şoran bitkilərinin üstünlüyü nəzərə 

çarpır. Yovşanlı yarımshralar əsasən düzənlik əraziləri əhatə 

edirlər. Bu qruplaşmalar əsas komponentlərin növ xüsusiyyə- 

tinə görə deyil, həmçinin qruplaşmanın tərkib və xarakterinə 

görə də fərqlənirlər. Qruplaşma əmələgətirən yovşan növlərinin 

müxtəlifliyi ilə bərabər tərkibə daxil olan müxtəlif yabanı 

tərəvəz bitkiləri, ağot və şırımlı topal əlvanlığın artmasına və 

qruplaşmanın növ tərkibinin mürəkkəbləşməsinə səbəb olur. 

Yarımsəhra bitkilik tipində Suaeda, Salsola, Salicornia, 

Chenopodium və Atriplex cinslərinə daxil olan müxtəlif növlər 

sərbəst qruplaşmalar əmələ gətirməsələr də keyfiyyətcə qrup-

laşmanın tərkibinin dəyişməsinə səbəb olurlar. Yarımsəhra bit- 

kiliyinin əsas yabanı tərəvəz bitkilərindən Capparis herbacea, 

Achilla tenifolia, Scorzonera leptophylla və s. növləri göstər- 

mək olar. Efemer və efemeroidlər yarımsəhra bitkiliyinin əsası- 

nı təşkil etsələr də bu ərazilərdə yarımkol və yarımkolcuq bit- 

kilərin və bunlarla yanaşı bir çox səhra və yarımsıhra ərazilərə 

xas olan çoxillik bitki növlərinin də yayıldığı nəzərdən qaçmır. 

Xüsusilə bu ərazilərdə Artemiseta lerchianae, Salsoleta 

dendroides və Cappareta herbaceae kimi bitkilərin əmələ gə- 

tirdiyi formasiyalara geniş şəkildə rast gəlinməsi yabanı tərə- 

vəz bitkilərinin bəzən geniş sahələri əhatə edərək müxtəlif əra- 

zilərdə bitkiliyin inkişafında xüsusisi əhəmiyyət kəsb etmələ- 

rini bir daha göstərməkdədir. Bəzən bu formasiyalar efemer və 

efemeroid bitkilərin iştirakl ilə müşayət olunsalar da tərkibdə 

müxtəlif tərəvəz bitkilərinin olması frmasiyaların kəmiyyət və 

keyfiyyətcə tərkiblərinin mürəkkəbləşməsinə səbəb olur. Təd- 

qiqatlar əsasında müəyyən edilmişdir ki , bu bitkilik tipində 27 

bitki növü yayılmışdır ki, Prangos uloptera, Allium rubellum, 

Scozonera cana, Ziziphora tenior, Gundelia tournefortii və s. 

belə bitkilərdəndir. 

Ümumi halda bu bitkilik tipində yabanı tərəvəz bitkiləri 

bir çox quruplaşmalar əmələ gətirirlər. Yabanı tərəvəz bitkiləri 

bu bitkilikdə 1 formasiya sinfi, 1 formasiya və 5 asossiasiyada 

yayılmışdır: 

Formasiya sinfi: Şorangəli-yovşanlı-kəvərlik 

Formasiya: Otvari kəvərlik (Cappareta herbaceae) 

Assosiasiya: Təmiz kəvərlik (Capparis herbacea) 

Assosiasiya: Qarağanlı-kəvərlik (Capparis herbacea+ 

Salsola dendroides) 

Assosiasiya: Yovşanlı-kəvərlik (Capparis herbacea + 

Artemisia lerchiana) 

Assosiasiya: Boymadərənli-kəvərlik (Capparis her- 

bacea+ Achillea tenifolia)

Assosiasiya: Təkəsaqqalılı – yovşanlı - kəvərlik (Capparis 

herbacea + Artemisia lerchiana + Scorzenora leptophylla) 

Dağ-kserofit (firqana) bitkiliyi zonallıq xarekteri daşı- 

yır. Bu tipdə bitkilər əsasən 1200-1500 m hündürlükdə yayıl- 

mışdır. 

Dağ-kserofit (firqana) bitkiliyi kserofit kollar, yarım- 

kollar və müxtəlif kserofit bitki qruplaşmaları vasitəsi ilə yov- 

şanlıqlarla müxtəlif qarışıq bitki qruplaşmaları əmələ gətir- 

məklə əlaqələnir. Ümumi halda dağ-kserofit (firqana) bitkiliyi 

yarımsəhralardan fərqli olaraq daha çox öz əlvanlığı ilə 

fərqlənən fitosenozların çoxluğu sayəsində formalaşmışdır. Bu 

fitosenozlar az-çox dərəcədə qapalı fitosenozlardır. Bəzi 

ərazilərdə friqana bitkiliyinin formalaşması ərazidə tarixən 

mövcud olan meşə və kolluqların antropogen faktorlar tərəfin- 

dən tədricən məhv olması sayəsində əmələ gəlmişdir. Nisbətən 

yüksək ərazilərdə bu sahələr bitki növlərinin müxtəlifliyinə 

görə dağ-bozqır bitkiliyi ilə eynilik təşkil edərək yüksəklik 

artdıqca ekoloji vəziyyətdən asılı olaraq dağ-bozqırları ilə əvəz 

olunurlar. Dağ-kserofit (firqana) bitkiliyi tərkibində az-çox 

dərəcədə açıq qruplaşmalar təşkil edən traqakantlı formasiya- 

ların zənginliyi özünü göstərir. Bu qruplaşma-ların tərkibində 

Thymus kotschyanus, Prangos ferulacea, P. acaulis Eryngieta 

billardieri, E. campestre və bu kimi yabanı tərəvəz bitkiləri ilə 

yanaşı Atraphaxis spinosa, Onosma sericea, Hypericum 

scabrum, Teucrium polium kimi bitkilərə də rast gəlinir. 

Ümumiyyətlə, dağ-kserofit (firqana) bitkiliyinin xarakteri və 

xüsusiyyəti yerləşdikləri ərazilərin vəziyyətindən, ərazilərin 

meyillilik dərəcəsindən, torpaq örtüyünün az-çoxluğundan, 

daşlıq və qayalıq ərazilərin az-çoxluğundan asılı olaraq dəyişi- 

lir. Yabanı tərəvəz bitkiləri firqana tipində 1 formasiya sinfi, 2 

formasiya və 2 assosiasiya təşkil edirlər. 

Formasiya sinfi: Yarpaqlarını tökməyən çoxillik otlar 

Formasiya: Billardi və çöl zımbırtikanlığı (Eryngieta 

billardieri+ E. campestre)

Assosiasiya: Kollu - müxtəlifotlu - zımbırtikanlıq 

(Eryngium billardieri + E. campestre + Rosa canina + 

Phlomis pungens + Herbosa) 

Formasiya: Adi çaşırlıq (Prangoeta ferulaceae) 

Assosiasiya: Təmiz çaşırlıq (Prangos ferulacea + P. 

acaulis) 

Bu tipdə 52 növə rast gəlinir: qıvrım çaşır, otvari kəvər, 

qarabənövşəyi soğan, qırmızıcıq soğan, yumrulu ətirşah, billar- 

di zımbırtikanı və s. 

Bozqır bitkiliyi 1500-2300 m hündürlüyü əhatə edir. Bu 

çöllər müxtəlifotluq baxımından çox kasıbdır. Bu ərazilərdə 

qırtıckimilər əsas aparıcı rol oynayır. Lakin bu ərazilərdə soğa- 

naqlı bitkilərin üstünlüyü, xüsusilə ilk baharda efemer və efe- 

meroidlərin əmələ gətirdiyi aspekt dəyişkənliyi özünü açıq- 

aşkar biruzə verir. Ekoloji baxımdan belə ərazilər əsasən topal- 

lı-ağotlu çöllərlə yovşanlı yarımsəhralar arasında nəzərə çar- 

pacaq ərazilərdə aralıq mövqe tuturlar. Bu ərazilərdə yayılmış 

yabanı tərəvəz bitkilərindən kəklikotu, müxtəlif çaşır növləri 

və söğanlar xüsusi əhəmiyyətə malikdir. Hündür dağ çölləri 

növ tərkibinin kəmiyyət və keyfiyyətcə mürəkkəbliyi ilə 

düzənlik ərazilərdən fərqlənir. Yüksək dağ çöllərinin müxtəlif 

formalarda formalaşması bu ərazilərə friqana bitkiliyi və 

həmçinin yüksək dağ çəmənllərinin müxtəlif formalı element- 

lərinin daxil olması ilə əmələ gəlir.Yüksək dağ çölləri müxtəlif 

ərazilərdə meşə və yüksək dağ çəmənləri ilə tez-tez qarışır. Bu 

zaman dağ çəmənlərinin özünəməxsus landşaftı yaranır. Bəzi 

hallarda müxtəlif sahələrdə traqakantlı kimi keçid qruplaşma- 

lara da rast gəlinir. Bütün hallarda bitkiliyin tərkibində iştirak 

edən yabanı tərəvəz bitkilərindən bəziləri qruplaşma əmələ 

gətirsə də bəziləri qruplaşmaların keyfiyyətcə tərkiblərinin də- 

yişilməsinə səbəb olur. Belə bitkilərə Thymus collinus, 

Prangos uloptera, Filipendula vulgaris, Puschkinia scilloides, 

Scilla mischtschenkoana və digərlərini göstərmək olar.

Bitkilikdə 39 növ yabanı tərəvəz bitkisi yayılmaqla, 

əsas yeri bağ çölnanəsi, nazik dağnanəsi, yumru soğan, adi 

zımbırtikan, girdəbaş toppuztikan, düz qaytarma və s. növlər 

tutur. Yabanı tərəvəz bitkiləri bozqır bitkiliyində 1 formasiya 

sinfi, 4 formasiya və 5 asossiasiyada qruplaşmışdır: 

Formasiya sinfi: Taxıllı - müxtəlifotlu dağ-kserofit boz- 

qırları  

Formasiya: Tüklü şiyavlıq (Stipeta capillatae) 

Assosiasiya: Nanəli - şiyavlıq (Stipa capillata + Satu- 

reja macrantha) 

Formasiya: Çaşırlı - qırtıclıq (Poaeta bulbosae + Pran- 

gueta ulopterae ) 

Assosiasiya: Çaşırlı - qırtıclıq (Poa bulbosa+ Prangos 

uloptera) 

Formasiya: Nanəlik - kəklikotuluq (Thymueta collinus 

+ Ziziphoraeta tenuior) 

Assosiasiya: Nanəli - kəklikotuluq (Thymus collinus + 

Ziziphora tenuior + Satureja hortensis) 

Formasiya: Kəklikotulu - quşqonmazlıq 

Assosiasiya: Müxtəlifotlu-kəklikotulu- quşqonmazlıq 

(Filipendula vulgaris + Thymus collinus+Herbosa) 

2. Quşqonmazlı - tonqalotuluq (Bromus japonicas + 

Filipendula vulgaris) 

Muxtar respublika ərazisində nisbətən kiçik sahələr 

üçün xeyli sayda meşə formasiyaları və onların tipoloji tərkibi- 

nin zənginliyi ilə rastlaşmaq olur. Ağac yarusu edifikatorlarının 

növ tərkibi meşələrin senotik rəngarəngliyi ilə müqayisədə 

daha mürəkkəbdir. Formasiyaların əksəriyyəti mono və oliqo- 

dominantlardır, polidominantlar çox nadir rast gəlinir və çox da 

geniş sahələri əhatə etmirlər. Dəniz səviyyəsindən müxtəlif 

hündürlüklərdə və müxtəlif ekspozisiyalı yamaclardakı meşə 

massivlərini əmələ gətirən əsas komponentlərin tərkibinə adə- 

tən müxtəlif növlər daxil olur. Əsasən növ tərkibinin çoxluğu 

ilə seçilən meşələr, meşə sahələrinin inkişafı üçün az əlverişli 

ərazilər olan qayalıqlarda, daşlı yamaclarda, daşlı-çınqıllı dərin 

dərələrdə, meşə bitkiliyinin ən aşağı və ən yuxarı sərhədlərində 

rast gəlinir. Meşə florasının hemikserofil elementləri istər yaş 

səviyyəsinə və istərsə də növ tərkibinə görə zəngindir. Onlar- 

dan bəziləri hemikserofil meşə birliklərini əmələ gətirir və 

bəziləri də arid meşələrin əsas komponentləri kimi çıxış edirlər. 

Palıd ağaclarının üstün olduğu meşələr tipoloji tərkibi 

və qruluşuna görə olduqca rəngarəngdir. Bu meşələrin floristik 

tərkibi, kol və ot örtüyü digər meşə formasiyalarına görə daha 

zəngindir. Meşə və kolluq bitkilik tiplərində yabanı tərəvəz 

bitkiləri əsasən meşə talalarında və kolların diblərində bitirlər. 

Onlar formasiya və assosiasiyalar əmələ gətirməyərək, yalnız 

birinci yarusu təşkil edirlər. Meşələr 1700(1900)-2350 m, 

kolluqlar isə 1200-3200 m hündürlüyü əhatə edirlər. Yabanı 

tərəvəz bitkiləri bu bitkiliklərdə əsasən eyni şəraitdə yayıl- 

mışlar. Meşə və kolluq bitkilik tiplərində 40 növ yayılmışdır ki, 

bunlardan, pont quşsüdü, turşəngvari əvəlik, kiçik güllücə, alp 

akonogononu, genişyarpaq təkəsaqqalı və meşə əməköməcisi 

üstünlük təşkil etsələrt də Origanum vulgare, Stachys 

officinalis, Primula macrocalyx, Campanula latifolia, Crocus 

speciosus kimi bitkilər də geniş yayılan bitkilərdəndir. 

Yüksək dağ bitkiliyi subalp, alp və subnival bitkiliyi kimi 

özünü göstərir. Subalp qurşağın bitkiliyi növ cəhətdən daha 

zəngindir. Hər şeydən əvvəl bu bitkiliyin tərkibinə meşə sonrası 

çəmənliklər, seyrək subalp meşəliyi, yüksək dağ kolluqları, 

müxtəlif subalp çəmənləri və subalp yüksəkotluğu daxil olur. 

Subalp qurşağın daha az rütubətli ərazilərində, quru yamaclarında 

dağ kserofitləri, dağ çöllərinə də rast gəlinir. Alp qurşağının əsas 

bitkilik tipinə qısa boylu çəmən formasiyaları daxildir. 

Xüsusilə 1900-2300 m-dən 3000-3100 m arasında çəmən 

bitkiləri zonallıq təşkil edir, bəzən bu bitkilər aşağılarda meşələrin 

dərinliyinə doğru irəlləyərək qırılmış meşə sahələrində ikinci tip 

çəmənliklər əmələ gətirirlər. Onların arasında adətən çoxsaylı 

polidominant çəmən formasiyaları daha çox yayılmışdır.

Çəmən bitkilik tipi demək olar ki, şaquli zonallıq üzrə 

bütün hündürlük qurşaqlarını əhatə edir. Yabanı tərəvəz bitki- 

ləri subasar, çala-çəmən, meşəaltı, meşədənsonrakı çəmən-kol- 

luq, subalp, alp və alp xalıları çəmənlikləri yarımtiplərində 6 

formasiya sinfi, 19 formasiya və 22 assosiasiyada yayılmışdır. 

Formasiya sinfi: Meşədən sonrakı quru çəmənlər 

Formasiya:  Ala  lərgəlik  (Viciaeta  nissoliana+ 

Lathyrueta miniatus) 

Assosiasiya: Təmiz lərgəlik (Vicia nissoliana) 

Assosiasiya: Təmiz güllülcəlik (Lathyrus miniatus ) 

Formasiya sinfi: Hündürotlu subalp çəmənlər 

Formasiya: Soğanaqlı və qızılı cacıqlıq (Chaer- 

ophylleta bulbosum+Ch. aureum) 

Assosiasiya: Təmiz cacıqlıq (Chaerophyllum bulbo- 

sum+Ch. aureum) 

Formasiya: Kiçik qaytarmalıq (Thalictrueta minus) 

Assosiasiya: Təmiz qaytarmalıq (Thalictrum minus) 

Formasiya: Sərtkənaryarpaq baldırğanlıq (Heracleta 

trachylomae) 

Assosiasiya: Təmiz baldırğanlıq (Heracleum trachy- 

loma) 

Formasiya:  Əvəlikli-baldırğanlıq  (Heracleta  trachy- 

lomae + Rumexueta  acetosae) 

Assosiasiya: Müxtəlifotlu - Baldırğanlı - Əvəliklik 

(Heracleum trachyloma + Rumex alpinus + R. acetosa + 

Herbosa) 

Formasiya: Daryarpaq xamaenerionluq Chamaenerieta 

angustifolium) 

Assosiasiya: 1. Təmiz xamaenerionluq (Chamaenerion 

angustifolium) 

2. Boymadərənli - xamaenerionluq (Chamaenerion 

angustifolium- Achillea millefolium) 

3. Müxtəlifotlu - paxlalı - xamaenerionluq (Chamaene- 

rion angustifolium- Melilotus officinalis- Herbosa)

Formasiya sinfi: Paxlalı-müxtəlifotlu subalp çəmənlər 

Formasiya: Anatoli noxudluğu (Cicereta anatolicum) 

Assosiasiya: Dazıotulu-noxudluq (Cicer anatolicum+ 

Hypericum perforatum) 

Formasiya sinfi: Geofitli subalp çəmənlər 

Formasiya: Qarabənövşəyi soğanlıq (Allieta atrovio- 

laceum) 

Assosiasiya: Təmiz soğanlıq (Allium atroviolaceum + 

A. Akaka + A. mariae) 

Formasiya: Görkəmli çirişlik (Eremureta spectabilis) 

Assosiasiya: Ələyəzli-çirişlik (Eremurus spectabilis+ 

Puschkinia scilloides) 

Formasiya sinfi: Yüksək dağlığın su-bataqlıq bitkiləri 

Formasiya: Çoxləçəkli kaltalıq (Caltheta polypetalae) 

Assosiasiya: Təmiz kaltalıq (Caltha polypetala) 

Formasiya: Balaca sugülülük (Lemnеtа minor) 

Assosiasiya:: Təmiz sugülülük (Lemnа minor+L. 

trisulcata) 

Formasiya: Subibərli qırxbuğumluq (Persicarieta 

hydropiper) 

Assosiasiya: Təmiz qırxbuğumluq (Persicaria hydro- 

piper)  

Formasiya: Çöl qatırquyruğuluğu (Eguisetum arvense) 

Assosiasiya: Təmiz qatırquyruğuluq (Eguisetum arven- 

se - E.palustre) 

Formasiya: Uzunyarpaq yarpızlıq (Mentha longifolia) 

Assosiasiya:Ürəkotulu- yarpızlıq (Mentha longifolia - 

Cardamine uliginosa) 

Formasiya sinfi: Yüksək dağ bitkiləri 

Formasiya: Qafqaz zirəliyi (Carum caucasicum) 

Assosiasiya:Təmiz zirəlik (Carum caucasicum) 

Formasiya: Çəmən yoncalığı (Trifolieta pratensis) 

Assosiasiya: Təmiz yoncalıq (Trifolium pratensis) 

Formasiya: Zəfəranlıq (Crocueta) 

Assosiasiya: Təmiz zəfəranlıq (Crocueta speciosus ) 

Formasiya:Yabanı köklük (Dauceta carota) 

Assosiasiya: Müxtəlifotlu yabanı köklük (Daucus 

carota+ Herbosa) 

Formasiya: Dağ əvəlikliyi (Rumceta alpestris) 

Assosiasiya: Müxtəlifotlu əvəliklik (Rumex alpestris- 

R.acetosa+ Herbosa) 

Baldırğan və əvəlik cinslərinin bir sıra növləri hün- 

dürotluluq təşkil edirlər. Bu bitkilikdə 64 növə rast gəlinir: 

Silene italiaca, Taraxacum officinale, Centaurea Behen, 

Rumex euxinus, R. alpinus, R. patientia, Aconogonon alpinum, 

Polygonum aviculare, Puschkinia scilloides və s. 

Su-bataqlıq bitkiləri muxtar respublika ərazisində çox da 

böyük sahələri əhatə etməsə də növ tərkibi baxımından zəngin 

olsalar da geniş yayılmış növlərdən təşkil olunduqlarından çox da 

orjinal hesab edilməməlidirlər. Bataqlıqlar əsasən düzənliklərdə 

yağış sularının toplandığı və qrunt sularının səthə yaxın olduğu 

yerlərdə əmələ gəlir. Yüksək dağ qurşaqlarında, bulaqların, təbii 

və süni göllərin yaxınlıqlarında bataqlıq ərazilərə rast gəlinir. Bu 

tipdə 16 növ yayılmışdır: Veronica anagalis-aquatica, Mehtha 

longifolia, M. aquatica, Rumex acetosa və s. 

Subnival qurşada və alp qurşağının yuxarı hissələrində, 

o cümlədən subalp, orta və aşağı qurşağın bəzi ərazilərində qa- 

yalıq və töküntülərdə qaya-töküntü bitkilərinə rast gəlinir. 

Qaya-töküntü bitkilərinə demək olar ki, aşağı qurşaqdan başla- 

yaraq yüksək qurşaq da daxil hər yerdə rast gəlinir və bəzən 

çox geniş sahələri əhatə edirlər. Özünəməxsus həyat formala- 

rına – yastıqşəkilli, rozet əmələ gətirən, qayalara bərkinərək 

çoxsaylı incə gövdələri ilə qayalardan sallanan, çox iri və iti, 

kökləri qaya çatlarının və töküntülərin dərinliyinə qədər irəli- 

ləyən köklərə malik olan bu bitkilər düşdükləri ekoloji şəraitə 

məxsus müxtəlif formalar əmələ gətirirlər. 

Dağ kserofitləri ilə təmasda olan sahələrdə qaya-tökün- 

tü bitkiləri fitosenozlarının dağ kserofit bitkiləri ilə çox sıx flo-

rogenetik əlaqələrə malik olurlar. 

Qaya və töküntü bitkiliyi bütün dağlıq qurşaqları əhatə 

edir. Bu bitkilik tipində 28 yabanı tərəvəz bitkisi 2 formasiya 

sinfində (qaya bitkiləri və töküntü bitkiləri) yayılmaqla, hündür 

turşməzə, qalxanvari əvəlik, yumru soğan, ikievli gicitkən, adi 

qazayağı, yalançı sarı soğan növləri üstünlük təşkil edir. 

Vahə bitkiliyi yaşayış düzənliklərində, orta dağlıq qur- 

şaqda bağların ərazilərini və suvarılan mədəni tarlaları əhatə 

edir. Bitkilikdə 27 növə rast gəlinir. Bu bitkilikdə ağımtıl tərə, 

alaq əməköməcisi, dərman zəncirotu, uzunyarpaq yarpız, adi 

cincilim, türkmən sirkəni, yabanı kök və s. bitkilər geniş yayıl- 

mışlar. 

Yabanı tərəvəz bitkiləri bir sıra mədəni bitkilərin alaqları 

kimi də yayılırlar. Bu səbəbdən də onlar alaq bitkiliyinin tərkibini 

təşkil edirlər. Bitkilikdə 29 növ yayılmışdır. Bağça pərpərəni, qara 

pəncər, ala lərgə, adi əvəlik, tutqun bənövşəyi soğan, behen 

güləvəri, taxılyarpaq yemlik, çöl sarmaşığı, adi çaqqal qanqalı və 

iri atpıtrağına bu bitkilik tipində geniş rast gəlinir. 

Yuxarıda deyilənləri nəzərə alaraq belə nəticəyə gəlmək 

olar ki, Naxçıvan MR bitkiliyinin səhra tipində 23, yarımsəh- 

rada 27, firqanada 52, bozqırda 39, meşə və kolluqda 40, çə- 

məndə 64, su-bataqlıqda 16, qaya-töküntüdə 28, vahədə 27 və 

alaq bitkiliyində 29 növ yabanı tərəvəz bitkisi yayılmışdır. Bu 

bitkilər bəzən dominant, subdominant, edifikator, subedifikator 

kimi, bəzən isə komponent olaraq formasiya və asosiasiyaların 

tərkibində iştirak edirlər (Diaqram 2). 

 

Bəzi prioritet növlərin ehtiyatının öyrənilməsi 

Naxçıvan Muxtar Respublikasının florası zəngin bitki 

ehtiyatlarına malikdir. Bitki ehtiyatlarını botanikanın ən yeni 

sahələrindən biri, bitki ehtiyatşünaslığı elmi öyrənir. Botaniki 

ehtiyatşünaslıq faydalı yabanı bitkilərin tədqiqi sahəsində qə- 

dim tarixə malikdir. Bu elm sahəsi sərbəst elm kimi XX əsrin

ortalarından formalaşmağa başlamışdır. Bu elm bitkilərdən isti- 

fadə etmənin imkan və yollarını, onların faydalı xüsusiy- 

yətlərini araşdıraraq tətbiq sahələrini müəyyənləşdirir. Botaniki 

ehtiyatşünaslığın tədqiqat obyekti, xüsusi metodları, öz tarixi 

və gələcək inkişaf yolları vardır [132]. A.A. Fedorov [177] 

bitki ehtiyatşünaslığının 7 bənddən ibarət olduğunu göstərir: 

- Sanaye, tibb və kənd təsərrüfatı üçün bitki çeşidlərinin 

təyini; 

- Daha qiymətli sayılan növlərin müxtəlif aspektlərdə, 

təbii və mədəni şəraitdə öyrəqilməsi; 

- Təsrübələrlə bitkilərin tərkibində olan təbii birləş- 

mələri ayırmaq və öyrənmək; 

- Faydalı bitkilərin təbii ehtiyatlarının istismarı zamanı 

qorunması; 

- Bitki ehtiyatşünaslığının səmərəli bölgüsünün işlən- 

məsi,  

- Onların təsnifatının tərtibi və bitki xammalı; 

- Bitki ehtiyatşünaslığının nəzəriyyə və yeni metod- 

larının işlənməsi. 

Bitki ehtiyatşünaslığı və ya başqa sözlə desək, təbii 

təsərrüfat botanikası geniş mənada izah olunur. Burada dina- 

mik inkişaf nəzəriyyənin açıqlanmasına təkan verir, təcrübə 

tərəfi isə bitkilərin faydalı xüsusiyyətləri ilə yanaşı, həm də 

ehtiyatını öyrənir. Bitki ehtiyatşünaslığının nəzəriyyəsi bitki 

orqanlarında təbii birləşmələrin ətraflı öyrənilməsi, bitkinin 

həyatında onların rolu, biosintezi və onun ekoloji şəraitlə əla- 

qəsinin öyrənilməsilə də bağlıdır. Bitki ehtiyatşünaslığının 

sahələrinin öyrənilməsində bitkilərin introduksiyası öndə olan 

məsələlərdən biridir. Bitkilərin bütün həyatı boyu ontogenez 

prosesinin təsviri və inkişaf dövrünün monitorinqi, bitkinin 

inkişafında orqanların böyümə dinamikasının öyrənilməsi, in- 

troduksiya dövründə iqlimləşdirmənin və digər təbii amillərin 

bitki həyatında rolu, bioloji fəal maddələrin torlanması və dina- 

mikasının öyrənilməsi, toxum və xammal tədarükü, təbii şərait- 

də bitən eyni bitki ilə müqayisəli analizi üçün bitkilər introduk- 

siya olunmalıdır. [44, 50]. Yabanı tərəvəz bitkiləri də bitki ehti- 

yatşünaslığı elminin tədqiqat obyektidir. 

Naxçıvan MR flora biomüxtəlifliyində yabanı tərəvəz 

bitkilərinin əksər nümayəndələri qida xüsusiyyətləri ilə digər 

bölgələrdən kəskin fərqlənir. Bu bitkilərin ehtiyatının öyrə- 

nilməsi və onlardan səmərəli şəkildə istifadə olunması vacib 

məsələlərdən biridir. Yabanı tərəvəz bitkilərinə regionun bütün 

zonalarında rast gəlir. Aparılan tədqiqatlar nəticəsində 10 növ 

yabanı tərəvəz bitkisinin təbii ehtiyatı öyrənilmişdir. Ehtiyatı 

öyrənilən növlər muxtar respublika ərazisində geniş yayılmış 

əmtəə məqsədli növlərdir. Kərəvüzkimilərin təbii ehtiyatı 

S.C.İbadullayeva və F.Z.Talıbova, Qırxbuğumkimilərin təbii 

ehtiyatı isə G.Ş. Şirəliyeva tərəfindən müəyyənləşdirildiyindən, 

bu fəsiləyə mənsub olan proritet yabanı tərəvəz bitkilərinin 

bioloji, istismar və illik tədarük ehtiyatlarını öyrənməyə ehtiyac 

duymadıq [42, 204-210], [90, 175]. 

Yabanı tərəvəz bitkilərinin təbii ehtiyatının müəyyən- 

ləşdirilməsi mühüm əhəmiyyət kəsb edir. Bu bitkilərin yeraltı 

və yerüstü orqanlarının məhsuldarlığı və ehtiyat sıxlığı konkret 

ərazilərdə məlum metodlarla həyata keçirilmişdir. Belə ki, 4 

təkrarda, 8m2 (4x2m) sahədə olan bitkilərin sayı müəyyən 

edilmiş, eyni zamanda burada onların lahiyə örtüyü də öyrə- 

nilmişdir. Tədqiqat sahəsində digər növlərin sayı 15-20 arasıda 

dəyişmişdir. Lahiyə örtüyündə əsas bitkinin yayılmasına əsasən 

onun ehtiyat sıxlığı təyin edilir. Yabanı tərəvəz bitkilərinin 

bioloji ehtiyatı onların sıxlıq ehtiyatı ilə hesablanır. O, aşağı 

məhsuldarlıqdan başlayaraq uyğun göstəricilərə əsasən müəy- 

yən edilir. Bitkilərin istismar ehtiyatı bioloji ehtiyatın 50-55%- 

ni təşkil edir. İllik tədarük isə istismar ehtiyatının 10%- i 

həcmində götürülmüşdür. 

Aparılan tədqiqatlar və hesablamalar nəticəsində muxtar 

respublika florasında geniş yayılmış əmtəə məqsədli bir sıra yabanı 

tərəvəz bitkilərin təbii ehtiyatları müəyyən edilmişdir (Cədvəl 16).

Cədvəl 16. 

Naxçıvan MR florasında geniş yayılmış əmtəə məqsədli 

yabanı tərəvəz bitkiləri növlərinin 

illik tədarük ehtiyatı 

±7,8 

39,78 

±3,17 

U

1065 

 

31,71 

±2,46 

 

5960,72 

±482,0 

 

2980,36 

±241,0 

 

298,03 

±24,1 

Dörderkəkcikli spanaq növü düzənlik və dağətəyi zona- 

da yayılmışdır. Növün təbii ehtiyatının müəyyən-ləşdirilməsi 

beş rayon üzrə 17 məntəqədə aparılmışdır. Məntəqələrdə bitki- 

nin digər bitkilərlə birlikdə ümumi yayılma sahəsi müəyyən- 

ləşdirilmişdir. Növün lahiyə örtüyünün 10-15% olduğu təmiz 

sahə 100 ha təşkil edir. Sahələrin müxtəlif yerlərindən 4x2m- 

dən üç təkrarda nümunələr götürülərək onların orta saynın 3,2 

ədəd olduğu müəyyən edilmişdir. Beləliklə, bir hektar sahədə 

bitkinin sayı 95,8 min ədəd olmuşdur. Bir nəzarət nümunənin 

(n=20) kütləsinə görə bitkinin məntəqələr üzrə bir hektarda 

ehtiyat sıxlığı, bioloji, istismar və illik ehtiyatı hesablanmışdır. 

Belə ki, dörd erkəkcikli ispanağın tədqiqat aparılan ərazilər 

üzrə cəmi ehtiyat sıxlığı 6,38 s, bioloji ehtiyatı 611,6 s, istismar 

ehtiyatı 305,8 s və illik tədarük ehtiyatı isə 30,58 s təşkil edir. 

Dərman quşüzümü növü yabanı tərəvəz bitkisi kimi 

geniş istifadə edilir. Növ Arazboyu düzənlikdən orta qurşağa- 

dək yayılmışdır. Bu səbəbdən də müxtəlif hündürlükdə yerlə-

şən məntəqələr seçilmişdir. 18 məntəqədə bitkilərin təbii ehti- 

yatı hesablanmışdır. Növaltı təmiz sahə 119 ha olmuşdur. Bir 

hektarda bitkilərin orta sayı 76,5 min ədəd, ehtiyat sıxlığı isə 

21,77 s təşkil etmişdir. Altı rayon üzrə aparılmış hesablama- 

larda növün bioloji ehtiyatı 3169,64 s, istismar ehtiyatı 1584,8 

s, illik tədarük ehtiyatı 158, 48 s olmuşdur. 

Bağça pərpərəni növü düzənlikdən dağətəyi qurşağa qə- 

dər yayılmışdır. Bitki əsasən, dincə qoyulmuş və ya yeni əkil- 

miş sahələrdə bitir. Alaq bitkisi sayılır, lakin qida bitkisi kimi 

geniş şəkildə istifadə edilir. Qeyd etmək yerinə düşərdi ki, Av- 

ropa ölkələrində növ mədəni florada böyük ərazilərdə becərilir. 

Amma muxtar respublikada bitkinin yabanı florada ehtiyatı 

kifayət qədər olduğundan bitkini kulturada artırmağa ehtiyac 

yoxdur. Növün təbii ehtiyatını müəyyənləşdirmək üçün 17 

məntəqə seçilmişdir. Növaltı sahə 152 ha olmaqla, bir hektarda 

bitkilərin orta sayı 14,82 min ədəd, hektarda sıxlıq ehtiyatı 9,61 

s olmuşdur. Aparılan hesablamalar nəticəsində bağça pərpərə- 

ninin bioloji ehtiyatının 17360,25 s, istismar ehtiyatının 868,12 

s, illik istismar ehtiyatının isə 86,81 s olduğu müəyyən edilmiş- 

dir (Əlavə cədvəl 3). 

Beləliklə, 10 prioritet yabanı tərəvəz bitkisinin bioloji, 

istismar və illik tədarük ehtiyatı hesablanmışdır. Növlər üzrə 

istismar ehtiyatı göstəricisi aşağıdakı kimi olmuşdur: Dörder- 

kəkcikli spanaq - 305,8 s, Bağça pərpərəni - 1584,8 s, Dərman 

quşüzümü - 868,1 s, Otvari kəvər - 2280,2 s, İkievli gicitkan - 

2980,4 s, Kiçik gülilcə - 2430,3 s, Enliyarpaq yemlik - 3425,2 

s, Uzunyarpaq yarpız - 1585,3 s, Yumru soğan - 1470,4 s, 

Ponti quşsüdü - 911,6 s. Bu bitkilərin illik tədarük ehtiyatı istis- 

mar ehtiyatının 10%-ni təşkil edir. Bu isə yabanı tərəvəz bitki- 

lərinin tədarük və emalını uzun illər boyu həyata keçirməyə 

imkan yaradır.

YABANI TƏRƏVƏZ BİTKİLƏRİNİN 

GENOFONDUNUN TOPLANILMASI, 

BƏRPASI VƏ MÜHAFİZƏSİ 

 

Bəzi növlərin introduksiyası və bioloji 

xüsusiyyətlərinin öyrənilməsi 

Yabanı tərəvəz bitkilərinin nümayəndələri saf və ekoloji 

cəhətdən təhlükəsiz qida bitkiləri olduğu üçün dünyanın hər 

yerində onlardan geniş istifadə edilir. Bütün bunları nəzərə 

alaraq 2006-2015-ci illər ərzində muxtar respublikanın müxtə- 

lif bölgələrinə edilmiş çoxsaylı ekspedisiyalar zamanı bitki 

nümunələri və əkin materialı toplanmışdır. Bitki nümunələri 

herbariləşdirilmiş, əkin materialları isə AMEA Naxçıvan Böl- 

məsi Bioresurslar İnstitutunun Nəbatat bağında introduksiya 

edilmişdir. 

İntroduksiya olunmuş bitkilərin çiçəkləmə və meyvə- 

vermə xüsusiyyətlərinin öyrənilməsi və tətbiqi həm təcrübi, 

həm də elmi maraq doğurur. 

Çiçəkləmə və meyvəvermə fazalarına keçid bitmə şə- 

raitindən də (d.s.hündürlükdən, temperaturdan, aqrotexniki təd- 

birlərdən və s.) asılıdır. İntorduksiya olunan növlərin yeni iqlim 

şəraitinə nə dərəcədə uyğunlaşmasını müəyyən edilməsi və 

yeni ekoloji şəraitdə əsas ekoloji amillərin həmin bitkiyə neçə 

təsir etməsinin öyrənilməsi əsas məsələlərdəndir [38, 75. 76, 

83, 142, 183]. 

İntroduksiya olunmuş bitkilərin bu xüsusiyyətlərinin 

öyrənilməsi gələcəkdə belə bitkilərlə elmi tədqiqat işlərinin 

aparılmasında böyük əhəmiyyət kəsb edir. Bitkilərin introduk- 

siyasında aqrotexniki tədbirlərin düzgün və vaxtında həyata 

keçirilməsi böyük əhəmiyyət kəsb edir və aşağıdakı 

aqrotexniki tədbirlərdən istifadə olunmuşdur: 

- Bitkilər nümunələrinin təbiətdən toplanması və əki- 

lənə qədər saxlanması (vaxtı və saxlanma üsulu);

- Sahənin seçilməsi, torpağın əkinə hazırlanması; 

- Toxumun səpinə hazırlanması; 

- Əkin və səpin (vaxtı və sxemi); 

- Suvarma; 

- Alınmış cücərtilərə aqrotexniki qulluq; 

- Xəstəlik və ziyanvericilərə qarşı mübarizə tədbirləri; 

- Toxumların yığılması və çoxaldılması. 

Bitkilərinin mədəni florada çoxaldılması, onların aqro- 

texnikasının elmi əsasları (sahənin hazırlanması, əkin vaxtı, 

səpin sxemi, aqrotexniki qulluq və s.) K.A.Timiryazev (1954), 

N.P. Rodnikov və İ. A.Kryukov (1973), V.İ.Aleksaşin, A.V.Al- 

ratev və R.A.Andreeva (1982) və digər müəlliflərin əsərlərində 

öz əksini tapmışdır. Toxum və əkin materialları muxtar res- 

publikanın müxtəlif ərazilərindən toplanılmışdır. Bitki nümu- 

nələrinin təbiətdən toplanması və əkilənə qədər saxlanması 

vaxtı və üsulu onların gələcək inkişafına təsir edən vasitələr- 

dən biridir. Əkin materialları iki üsulla toplanılmışdır: bitkinin 

torpaqla birlikdə çıxarılması və ya torpaqsız çıxarılması. 

Bitkilərin torpaqla çıxarılması daha əlverişlidir. Bu 

zaman bitkinin kök sistemi zədələnmir. Tədqiqat vaxtı müxtəlif 

ərazilərdən yabanı tərəvəz bitkiləri torpağı ilə birlikdə çıxardı- 

laraq xüsusi polietilen torbalara yığılmış və birbaşa açıq sahə- 

lərə əkilmişdir. Bu üsulun əlverişli olmasına (bitkilərin tez qön- 

çələnməsinə) baxmayaraq, bir sıra çətinlikləri də vardır. Belə 

ki, bitkilərin torpaqla çıxarılması xeyli vaxt tələb etdiyindən 

ekspedisiya vaxtı istənilən sayda əkin materialı toplamaq müm- 

kün olmur. Həmçinin qayalıqlar arasında, sərt və daşlı yerlərdə 

bitən mil köklü bitkilərin toplanması çətin olur. Torpaqla birgə 

toplanılan əkin materialları əsasən ilk vegetasiya dövründə və 

çiçəkləmənin başlanması vaxtı toplanılmışdır. Toplanmış əkin 

materialları torpaqla birlikdə yığıldıqda 70-85%-ə qədər cücər- 

mə qabilliyətini özündə saxlayır. 

Bitkilərin torpaqsız toplanması zamanı götürülən əkin 

materiallarının yeraltı hissələri torpaqdan təmizləndikdən sonra

polietilen torbalara yığılır. Günün sonunda toplanmış nümunələr 

nəmləndirilir və növlər üzrə ayrı-ayrı çeşidlənir. Əkilən bitkilərin 

bitmə faizi onların toplanma vaxtından, materialların iri, xırda 

olmasından və bitkilərin bioekoloji xüsusiyyətlərindən çox 

asılıdır. Çiçəkləmə dövründə də bitkilərin tez tanınması asan olur. 

Bu bitkilərin çiçəkləri 100-300 m məsafədən görünür. Bu vaxt 

toplanmış bitkilərin 65-75% -i ikinci ildə çiçək açır. 

Əkin materialları bitkilərin yerüstü orqanlarının tam 

qurumasından sonra, yəni toxumlar yetişdikdən sonra toplanar- 

sa daha münasib nəticələr əldə etmək olur. Amma bu vaxt bit- 

kilərin torpaqdan çıxarılması çətinləşir. Bu bitkilərin əksəriy- 

yəti 35-70 sm dərinliyində bitir. Digər tərəfdən, bitkilər mal- 

qara tərəfindən yeyilir və tapdalanır. Bunun nəticəsində yerüstü 

orqanları itir və bitkiləri axtarıb tapmaq çətinləşir. 

İntroduksiya olunacaq bitkiləri əkmək üçün sahənin 

seçilməsi və torpağın hazırlanması əsas şərtlərdən biridir. Əkin 

sahəsi seçilərkən onun hamar olmasının və torpaq tipinin bö- 

yük əhəmiyyəti vardır. 

Bunun üçün bu bitkilərin təbii şəraitdə bitdiyi torpaq- 

lara uyğun torpaqların götürülməsi məsləhətdir. Bu bitkilərin 

torpağa tələbatı müxtəlifdir. Bunun üçün torpaq münbit, yum- 

şaq, dənəvər olmaqla yanaşı, suyu yaxşı keçirmə qabiliyyətinə 

malik olmalıdır. Ona görə də torpağın düzgün hazırlanması bit- 

kilərin yaxşı inkişaf etməsinə, vaxtında çiçəkləməsinə, toxum 

məhsuldarlığının artmasına müsbət təsir edir. 

Təcrübə apardığımız sahənin torpağı boz-gillicəli tor- 

paqlardan ibarətdir. Torpağı münbitləşdirmək üçün ona üzvi 

(yanmış peyin, yarpaq çürüntüsü, torf və s.) və mineral gübrə- 

lər (azot, fosfor və kallium) verilməlidir. 1m 2 sahəyə 2-3 kq 

peyin, 4-5 kq yarpaq cürüntüsü verilmişdir. 

İntroduksiya zamanı əkin vaxtı və səpin sxeminə düz- 

gün əməl edilməlidir. İntroduksiya edilmiş bitkilərin biomor- 

foloji və ekoloji xüsusiyyətləri, yerli torpaq iqlim şəraiti öy- 

rənilərək kompleks aqrotexniki tədbirlərin (suvarma, gübrəlmə,

yemləmə, alaq etmə, yumşaltma, dibdoldurma) həyata keçiril- 

məsi vacibdir. Bitkilərə aqrotexniki qulluq onların normal 

inkişaf etməsi, yaxşı çiçəkləyib toxum əmələ gətirməsi, xəstə- 

lik və zərərvericiliyə qarşı davamlılığını təmin edir. Eyni za- 

manda işıq, istilik, hava, rütubət, mineral maddələr, mikoele- 

mentlər və digər amillər də bitkilərin həyatında mühüm rol 

oynayır. Bu amillərin birini digəri ilə əvəz etmək olmaz. Bit- 

kilərin torpağa düzgün dərinlikdə basdırılması, onların normal 

inkişafına əsaslı təsir göstərir. Əkin materialının və toxumların 

ölçülərindən asılı olaraq, təcrübə sahəsində əkin 3-18 sm dərin- 

likdə aparılmışdır. 

Muxtar respublikanın iqliminin çox quru olması burada 

beçərilən bitkilərin suya tələbatını artırır, onların vegetasiya 

dövründə bir neçə dəfə suvarılmasına ehtiyac duyulur. Torpa- 

ğın yumşaldılması və alaq otlarının təmizlənməsi əsas aqrotex- 

niki qulluq işlərindəndir. Alaq otları introduksiya edilmiş bitki- 

lərin qida sahəsinə daxil olaraq, onların böyümə və inkişafınını 

zəiflədir. Buna görə də alaq otlarını vaxtında təmizləmək la- 

zımdır. Bu tədbir vegetasiya ərzində aparılmalıdır. Bitkinin 

normal inkişafı üçün onun dibinin yumuşaldılması və doldu- 

rulması yağışdan və suvarmadan sonra, həmçinin vegetasiya 

ərzində 2-3 dəfə aparılmalıdır. 

Aparılmış təcrübələrdən məlum olmuşdur ki, bu bitki- 

lərə su əsasən vegetasiya dövründə - qöncələrin formalaşması 

və toxumların formalaşması vaxtı vermək məsləhətdir. Əsasən 

bu vaxtlar 1 m2 sahəyə 25-35 l su verilir. İntroduksiya döründə 

bitkilərin çoxaldılması da qarşıya məqsəd qoyulmuşdur. Bunun 

üçün əsas tədbirlərdən biri introduksiya edilən bitkilərin to- 

xum, soğanaq, kökümsöv və kökyumrularını toplayaraq yeni- 

dən əkmək məsləhətdir. 

Xəstəlik və zərərvericilərə qarşı mübarizə tədbirləri də 

bitkilərin yaxşı inkişafı üçün əsas şərtdir. Apardığımız elmi 

tədqiqat işlərinin nəticələri göstərir ki, bu bitkilərin əksəriyyəti 

xəstəlik və zərərvericilərə qarşı dözümlüdür. Düzgün aqrotex-

niki qaydada qulluq edildikdə onların xəstəliklərə tutulması 

çox az müşahidə edilir. 

Aqrotexniki tədbirlərdən istifadə olunması zərərverici 

həşəratlarla xarici mühit və bitki arasında mövcud qarşılıqlı 

münasibətlərin dəyişilməsinə əsaslanır. Aqrotexniki tədbirlərə 

düzgün əməl etməklə bitkinin inkişafını sürətləndirmək, məh- 

suldarlığı artırmaq, zədələnmələrə qarşı davamlığı yüksəltmək 

və ziyanvericilərin çoxalmasını məhdudlaşdıran şərait yarat- 

maq mümkündür. 

İntroduksiya toxumla və vedetativ çoxaltma üsulları ilə 

həyata keçirilir. Toxumlarla çoxalma vaxtı bitki gec (3-8 ildən 

sonra) çiçək açır və toxum verir. Lakin introduksiya olunmuş 

bitkilərin daha böyük arealda, bölgələrdə yayılmasında və 

təcrübələrin genişləndirilməsində toxumla çoxaltma mühüm rol 

oynayır. Toxumların tam yetişmə dövründə yığılması yaxşı 

nəticələr verir. Bu məqsədlə AMEA Naxçıvan Bölməsi Biore- 

surslar İnstitutunun Nəbatat bağında Rheum rubes və məh- 

volma təhlükəsi qarşısına olan, Azərbaycanın «Qırmızı Ki- 

tab»ına düşmüş Gundelia tournefortii növlərinin toxumla 

çoxaldılmasına nail olmuşuq. 

Turnefor qundeliyasının toxumları 1650 m d.s.h.-dən 29 

iyun 2007-ci il tarixdə Ordubad rayonunun Biləv ərazisindən, 

qarağat rəvəndinin toxumları isə Şahbuz orayonunun Yuxarı 

Qışlaq ərazisindən 1980 m d.s.h.-dən 19 iyul 2007-ci il tarixdə 

toplanmışdır. Sağlam toxumlar seçilərək qurudulmuş, hava 

keçirən kağız torbalarda saxlanılmışdır. 2007-ci ilin 25 oktyabr 

tarixdə bu bitkilərin toxumları Nəbatat bağında əvvəlcədən 

hazırlanmış ləklərə səpilmişdir. Turnefor qundeliyası 5x8 sm, 

uzunyarpaq yarpız isə 7x10 sm əkin sxemi üzrə əkilmişdir. 

Payızda sahə suvarılmamışdır. Toxumlar nisbi sükunət döv- 

rünü torpaqda keçirmişdir. 2008-ci il 15-16 martda ilk cücər- 

tilər alınmışdır. 

Bu bitkilər üzərində mütəmadi olaraq fenoloji müşahi- 

dələr aparılmış, nəticələr müşahidə dəftərində qeyd edilmişdir.

Bu bitkilərin cücərmə qabliyyətini müəyyən etmək üçün 100 

ədəd sağlam toxum seçilib götürülmüş və 2,5-3 sm dərinlikdə 

əkilmişdir. İntroduksiya olunmuş bitkilərin cücərtiləri sayılmış 

və onların cücərmə qabliyyəti müəyyən edilmişdir. Turnefor 

qundeliyasının ilk dəfə tərəfimizdən toxumla çoxaldılmasına və 

mədəni floraya daxil edilməsinə nail olunmuşdur. 

Cədvəl 17. 

Növlərin torpaqda cücərmə qabliyyəti 

Cədvəldən göründüyü kimi turnefor qundeliyası 76 %, 

qarağat rəvəndi isə 79 % cücərmə qabliyyəti göstərmişdir. 

Vegetativ yolla çoxalma toxumla çoxaltmaya nisbətən 

daha asan və tez həyata keçirilir. Vegetasiya yolu ilə çoxalan 

bitkilər tez məhsul verməklə, nəslin dominant keyfiyyətlərini 

özlərində saxlayırlar. 2006-2015-ci illərdə Naxçıvan MR-in 

müxtəlif bölgələrinə edilən eksredisiyalar zamanı kökü ilə 

birgə torpaqlı və ya torpaqsız çıxarılan bitki nümunələri 

Nəbatat bağında introduksiya edilmişdir. Qeyd etmək lazımdır 

ki, adi dəvədabanı-Tussilago farfara, dərman quşüzümü- 

Asparagus officinalis və qayalıq danaayağı-Arum rupicola 

2003-2004-cü illərdə dərman və nadir bitki kimi T.H.Talıbov 

tərəfindən introduksiya edilmişdir. Lakin bu bitkilər həm də 

yabanı tərəvəz bitkiləri olduğundan biz fenoloji müşahidə- 

lərimizi onların da üzərində aparmışıq. 2006-cı ildə Scorzonera 

leptophylla (13 aprel, Şərur r-nu Bağırsaq dərəsi, d.s.h. 1500

m, 20 aprel, Ordubad r-nu Biləv, d.s.h. 1275 m), Allium akaka 

(25 may, Şahbuz r-nu Batabat, Saatdaş, d.s.h. 2180 m), 

Satureja macrantha (26 iyun, Babək r-nu, Payız, d.s.h. 1200 

m), 2007-ci ildə Allium rotundum (14 may, Culfa r-nu Para- 

daş, d.s.h. 1600 m), Eremurus spectabilis (20 may, Şərur r-nu, 

Qaraquş yaylası, d.s.h. 1800 m), Allium rubellum (24 may, 

Culfa r-nu Xəzinədərə, d.s.h. 1950 m), Puschkinia scilloides 

(28 may, Şərur r-nu, Tənənnəm Sarıbulağı, d.s.h. 2140 m), 

Mentha aquatica (01 iyul, Şahbuz r-nu Dərəboğaz, d.s.h. 2010 

m), Crocus speciosus Bieb. (06 iyun, Şahbuz r-nu Batabat 

massivi, d.s.h. 2130 m), 2008-ci ildə Ornithogalum ponticum 

(02 iyun, Culfa r-nu Göynük, d.s.h. 1650 m), Scilla 

mishchtscenkoana (14 may, şərur r-nu Tənənnəm, d.s.h. 1850 

m), Allium fuscoviolaceum Fomin (01 iyul, Şahbuz r-nu Kükü, 

d.s.h. 1970 m ) növləri H.Z.Qasımov tərəfindən toplanılmış və 

Nəbatat bağında introduksiya edilmişdir. Bu növlər üzərində 

monitorinq aparlmışdır və müəyyən nəticələr əldə edilmişdir. 

Monitorinqlər həm introduksiya edilmiş sahələrdə və həm də 

təbiətdə aparılmışdır [59]. 

Müqayisəli təhlillər zamanı akaka soğanın ilk cücərti- 

ləri mart ayının əvvəllərində, təbiətdə isə martın sonlarında 

müşahidə edilmişdir. Təcrübə sahəsində bitkilərdə çiçəkləmə 

aprelin ikinci dekadasında başlamış sonlarında isə qurtarmışdır. 

Anoloji olaraq təbiətdə isə mayın sonlarında başlamış, iyunun 

əvvəllərində sona çatmışdır. Toxumların yetişməsi isə uyğun 

olaraq iyunun sonlarında və iyul ayının axırlarında başa çat- 

mışdır. Akaka soğanının vegetasiya müddəti introduksiya sahə- 

sində 95-100 gün, təbiətdə isə 115-120 gün olmuşdur. 

Enliyarpaq yemlik növü üzərində aparılan fenoloji mü- 

şahidələrin nəticələri aşağıdakı kimi olmuşdur. Becərilən növ- 

də ilk cücərti mart ayının birinci ongünlüyündə, təbiətdə aprel 

ayının birinci yarısında görünmüşdür. Çiçəkləmənin başlan- 

ması may ayının ikinci dekadasında, təbiətdə isə may ayının 

sonunda, çiçəklərin solması becərilən bitkidə iyun ayının

əvvəllərinə qədər davam etdiyi halda, təbiətdə iyun ayının 

ortalarında başa çatır, toxum əmələ gəlməsi introduksiya olu- 

nan növdə iyun ayının sonlarında olursa, təbiətdə iyul ayının 

sonlarınadək davam edir. Beləliklə, introduksiya edilən növün 

vegetasiya müddəti 108 gün olmuşsa, təbiətdə isə bu müdddət 

115-120 günə çatmışdır. 

Qayalıq danaayağısının introduksiya edilmiş sahədə ilk 

cücərtiləri fevral ayının başlanğıcında olmuşdursa, təbiətdə 

mart ayının əvvəllərində müşahidə edilmişdir. Çiçəkləmənin 

başlanması uyğun olaraq mart ayının son ongünlüyündə, təbiət- 

də isə aprel ayının sonlarına təsadüf edilir, becərilən bitkilərdə 

çiçəklərin solması aprel ayının sonlarında başlayırsa, təbiətdə 

bu may ayının axırına qədər davam edir. Becərilən bitkidə 

meyvənin yetişməsi may ayının ortalarında müşahidə edildiyi 

halda, təbiətdə bu iyun ayının ortalarınadək davam edir. 

Qayalıq danaayağısı növünün təbiətdə vegetasiya müddəti 115- 

120 gün olmuşdursa, təcrübə sahəsində bu müddət 95-100 gün 

ərzində başa çatır. 

Muxtar respublikada florasında az yayılan, Azərbay- 

canın «Qırmızı Kitab»ına daxil edilmiş Eremurus spectabilis 

növü də introduksiya edilmişdir. Çöl tədqiqatları zamanı da 

fenoloji müşahidələr aparılmış və müqayisəli təhlil edilmişdir. 

Bu növün ilk cücərtiləri Nəbatat bağında, aran şəraitində mart 

ayının birinci ongünlüyündə başlayır, təbiətdə bu aprel ayının 

əvvəllərindən başlayır. Nəbatat bağında çiçəkləmənin başlan- 

ması mayın əvvəllərində, təbiətdə isə may ayının sonlarına tə- 

sadüf edir. Çiçəklərin solması uyğun olaraq aprelin axırı, ma- 

yın əvvələrində, təbitədə isə iyun ayının ilk dekadasındadır. 

Toxum yetişməsi fazası isə təbiətdə iyulun sonlarına təsadüf 

edirsə, introduksiya edilmiş bitkilərdə ondan 1 ay əvvəl nəzərə 

çarpır. Vegetasiya müddəti becərilən növdə 120 gün olmuşdur, 

təbiətdə isə 90 günə başa çatmışdır. Deməli, mədəni florada 

bitkilərin vegetasiya müddəti daha çox davam edir.

İntroduksiya olumuş 15 növ bitki üzərində də fenoloji 

müşahidələr aparılmış, onların çiçəkləmə və toxumverməsi 

(vaxtı, müddəti) təbiətlə müqayisəli şəkildə öyrənilmişdir. Bu 

bitkilər üzərində mütəmadi olaraq monitorinq və fenoloji mü- 

şahidələr aparılmış, onların cücərmə qabliyyəti, çiçəkləmə və 

toxumvermə xüsusiyyətləri öyrənilmişdir. 

Cədvəl 18. 

İntroduksiya edilən növlərin fenoloji göstəriciləri 

Beləliklə, Naxçıvan Muxtar Respublikasının müxtəlif 

bölgələrindən toplanılmış yabanı tərəvəz bitkilərinin toxum və 

əkin materialları AMEA Naxçıvan Bölməsi Bioresurslar İnsti- 

tutunun Nəbatat bağında introduksiya edilmişdir. İntroduksiya 

generativ və vegetativ yolla aparılmışdır. Belə ki, 2 növ 

(Gundelia tournefortii və Rheum ribes) toxumla, 12-i isə 

(Scorzonera leptophylla, Allium akaka, Satureja macrantha, 

Allium rotundum, Eremurus spectabilis, Allium rubellum, 

Puschkinia scilloides, Mentha aquatica, Crocus speciosus, 

Ornithogalum ponticum, Scilla mishchtscen-koana, Allium 

fuscoviolaceum) vegetativ üsulla əkilmişdir. Vegetativ üsulla 

introduksiya olumuş 15 növ bitki üzərində də fenoloji müşa- 

hidələr aparılmış, onların çiçəkləmə və toxumverməsi (vaxtı, 

müddəti) təbiətlə müqayisəli şəkildə öyrənilmişdir. Geniş isti- 

fadə perspektivli, əmtəə məqsədli, nadir və məhvolma təhlü- 

kəsi qarşısında olan yabanı tərəvəz bitkilərini introduksiya yolu 

ilə artırmaq, onları kulturada becərmək mümkündür. Bu elmi 

nəticələri istehsalata tətbiq etməklə əhalinin saf və ekoloji 

cəhətdən təhlükəsiz qidaya tələbatı ödənər. 

Aşağıda yabanı tərəvəz bitkilərinin prioritet növləri 

barədə məlumatlar verilmiş, onlardan tibbi məqsədlə (xüsusilə

xalq təbabətində) və xalq təsərrüfatının digər sahələrində 

istifadə qaydaları və becərilmə üsulları açıqlanmışdır. 

Adi cincilim eyni zamanda ev quşları və heyvanları 

üçün yem bitkisidir. Heyvanların südartımına müsbət təsir 

göstərir. Fevral ayından noyabr ayına kimi çiçək açır. Ondan 

illər boyu öz rəngini itirməyən boyaq kimi də istifadə edilir. 

Bağça pərpərəninin yarpaq, gövdə və toxumları ilə ev quşları 

qidalanır [1]. 

İtaliya qoyunqulağı. Bəzək bitkisi kimi çiçək kompo- 

zisiyaları yaratmaq üçün qoyunqulağından geniş istifadə etmək 

məsləhətdir. Qoyunqulağı toxumları ilə çoxalır. Suvarmaya və 

qulluğa bir o qədər tələbkar deyil. Yerüstü hissəsi kəsilib götü- 

rüldükdən sonra suvarıldıqda bitki cücərir. 

Qara pəncər. Silos üçün əlverişlidir. Bəzək bitkisi kimi 

gülçülükdə istifadə olunur. Həmçinin tərələr də mal-qara tərə- 

findən həm yaş, həm də qurdulmuş halda (xüsusən qoyunlar) 

yeyilir. Yarpaqlı tərə növünün toxumlarında saponin vardır. 

Tərənin yerüstü hissələrindən müxtəlif çaxırların rəngləş- 

dirilməsi üçün qırmızı rəng alınır. Bəzi yerlərdə təmiz asso- 

siasiyalar əmələ gətirir [80]. 

Duzlaq çoğanı soda istehsalının mənbəyidir. Həmçinin 

yem əhəmiyyəti vardır, payızda xırdabuynuzlu heyvanlar 

tərəfindən yaxşı yeyilir. Külündən soda və potaş əldə etmək 

olar [48]. 

Otvari kəvər. Toxumlarında yod ədədi 105-125 qədər- 

dir, yağlılığı 25-30%-dir, 22,4- 24,35% olein, 33,58%-51,1% 

linol turşuları olur. Köklərindən xrom və kalium zəyləri ilə 

birlikdə ipəyə rəng verə bilən rəng alınır. Kökündə qara, bu- 

daqlarından isə tünd-yaşıl rəng alınır [A.A.Qossheymə görə]. 

Gözəl balverən bitkidir, lakin çiçəkləri axşamdan açılır, səhər- 

lər yumulur. Çiçəklənmə bol və uzunsürəndir, dekorativ yarım- 

koldur. Quraqlığa dözümlü bitkidir. Torpağa 12 m-ə qədər işlə- 

yən uzun mil köklərə malikdir. Dəmiryol kənarlarının, yamac- 

ların, yarğanların bərkidilməsində olduqca yararlı bitkidir [17].

Alaq əməköməcisi. Toxumlarında 125,7 yod ədədi olan, 

açıq yaşıl rəngli yağlı (17,7 %) bitkidir. Bu növ iribuynuzlu 

heyvanların, dəvələrin və dovşanların yem bitkisi kimi də 

göstərilir. Ev quşları da əməköməcini həvəslə yeyirlər. Bitkinin 

tərkibində 84,2% su, quru çəkidə 16,97% xam sellüloza, 4,26% 

xam piy, 15,62% xam protein, 13,07% zülal və 44,40% azotsuz 

ekstraktsız maddələr alınmışdır. Toxum və kök pöhrələri ilə 

asan çoxalır. İlk yazda bitkini torpağı ilə birlikdə çıxarıb 

istənilən yerdə əkdikdə o, asanlıqla böyüyüb inkişaf edir. May 

- iyun aylarında toxumları yetişir. Yetişmiş toxumları toplayıb 

payızda və ilk yazda torpağa səpdikdə 15-22 gündən sonra 

cücərti alınır. Toxumdan cücərmiş bitki 50-60 gündən sonra 

istifadə etmək üçün yararlı olur. Əkilmiş bitki 2-4 il ərzində 

sürətlə artıb çoxalır. Aqrotexniki qaydalara əməl edildikdə bol 

yerüstü kütlə əmələ gətirir. Bu kütlənin uzun müddət yaşıl 

qaldığını, qiymətli dərman, tərəvəz və yem bitkisi olduğunu 

nəzərə alaraq, kənd təsərrüfatı istifadəsindən çıxmış və 

eroziyaya uğramış torpaqlarda geniş surətdə əkilib becərilməsi 

məsləhətdir. Meşə əməköməcisinin çiçəklərindən yunu qara 

göyümtül, tünd bənövşəyi, göyümtül bənövşəyi və bu iki 

rənglərlə boyamaq üçün istifadə edilir. Gövdəsi kobud lifə 

malikdir, lakin toxuculuqda tətbiqini tapmamışdır [21, 73-75]. 

İkievli gicitkan. Mütəxəssislərin fikirincə, gicitkən qiy- 

mətli qida bitkisi olmaqla yanaşı, eyni zamanda yem bitkisidir. 

Onun çovdar, vələmir, çuğundur, qarğıdalı və otla qarışığından 

hazırlanmış silosu yüksək kefiyyətli olur. Gicitkanın cavan 

pöhrələri ilə yemlənən heyvanların südü və yağı artır. Ev 

quşları onun cavan yarpaqlarını çox həvəslə yeyir, nəticədə 

sürətlə kökəlir və erkən yumurta verir. Unundan hazırlanmış 

qidanı toyuqlara verdikdə onların yumurtavermə qabiliyyəti 

çoxalır. Yarpaqlarının tərkibində olan C vitaminin miqdarı 

qarağat, kartof, yerkökü və əvəlikdəkindən çoxdur. 

Kök, gövdə və yarpaqlarında 20,8% protein, 2,5 % yağ, 

18 % sellüloza, 16,6% kalium, 50 mq% karotinoid vardır. Gi-

citkən həm də qiymətli texniki bitkidir. Gövdəsində 8- 12% lif 

vardır. Bu liflər çox möhkəmdir. Bundan Saxalində yerli əhali 

balıq toru, ip, kəndir və davamlı parçalar hazırlayırlar. Ondan 

düzəldilmiş xüsusi ələklər uzun müddət suda qaldıqda belə 

çürümür. Gicitkənin boyaq əhəmiyyəti də vardır. Gicitkanların 

köklərindən sarı, yarpaqlarından isə yaşıl rəng alırlar. Ondan 

yaşıl, yaşıl-boz, yaşıl-qonur, yaşıl-çəhrayı, yaşıl-mixəyi, yaşıl- 

qəhvəyi və s. yüksək keyfiyyətli rəng çalarları alınır. Gicitkan 

sulu, nəmli yerlərdə yaxşı inkişaf edir. Ona görə onu ağac 

kölgəsində, ev şəraitində becərmək mümkündür. Yaşıl kütlə- 

sindən martdan başlayaraq noyabr ayına kimi istifadə etmək 

olar [133, 101-102]. 

Görkəmli çiriş. Çirişdən keyfiyyətli yapışqan hazır- 

lanır. Onun kökləri təmizlənib qurulduqdan sonra üyüdülür. 

Qədimdən bu qayda ilə hazırlanmış çiriş yapışqanından çək- 

məçilikdə, papaqçılıqda, kağız yapışdırılmasında istifadə edi- 

lirmişdir. Çox bişmiş yarpaqları ilə qumla doldurulmuş kisələr 

onlara istənilən forma vermək məqsədi ilə suvanır, quruduqdan 

sonra ev təsərrüfatında istifadə olunan, möhkəm tutumlu qab 

alınır. Son zamanlar çirişdən «eremuran» adlı maddə alınmış- 

dır. Həmin maddə ilə hopdurulmuş polietilen örtük tərəvəzi 6 

ay təzə saxlayır. 

Çiriş toxum və köklərinin bölünməsi ilə çoxalır. To- 

xumları oktyabrda səpilir. 5-7 ildən sonra çiçək açıb toxum 

verir. Kökləri ilə ilk yazda, yaxud iyun-avqust aylarında çoxal- 

dılır və 2-4 ildən sonra çiçək və toxum verir [21, 92-93]. 

Bağayarpağının yarpaqlarından açıq yaşıl, yaşıl, tünd- 

yaşıl, yaşılımtıl-sarı, yaşılımtıl-narıncı, yaşılımtıl-qonur, yaşı- 

lımtıl-boz, yaşılımtıl-mixəyi, yaşılımtıl-qəhvəyi, yaşılımtıl-çəh- 

rayı, yaşılımtıl-firuzəyi, yaşılımtıl-zeytunu, tütünü və s. rəng və 

çalarları alınmışdır. Alınan rəng və çalarlar bütün kimyəvi 

təsiredicilərə qarşı davamlıdır. 

Yarpız. Sabun və ətriyyat sənayesində tətbiq edilir. Efir 

yağında puleqon (40%), mentol və urentom vardır. Yarpızın

yarpaqlarda yağ çıxımı 0, 23 -1,5% təşkil edir. Yarpızın bütöv 

bir hektarı 169 kq bal verir. Yarpızın yarpaqlarında C vita- 

mininin miqdarı 81,2-147,4 mq%-dir [71]. 

Kiçik güllücə. Yem bitkisidir, tərkibində 15% protein 

malikdir. Cənubi Qafqazda yaxşı yem otu hesab edilir. Bal 

verən bitkidir. 

Qırxbuğum. Bu bitkilər kök pöhrələri və toxumları ilə 

asanlıqla çoxalırlar. Yaxşı torpaq örtüyu əmələ gətirir və onu 

erroziyadan qoruyur. Toxumları ilk yazda (fevral-mart) torpağa 

səpildikdən 15-26 gün sonra cücərti alınır. Köklərindən göy 

rəng alınır, toxumları çöl quşları, yerüstü hissələri isə ev 

quşları, xüsusilə qazların yem mənbəyidir. Toxumlarını yem 

kimi ev quşlarına verirlər. 

Gözəl zəfəran. Hələ keçən əsrin məşhur formokoloqu 

V.A.Tixomirov tərəfindən öyrənilmiş, adi zəfəranın əvəzedicisi 

kimi tibbi məqsədlər üçün yararlı hesab edilmişdir. Payızda 

kütləvi çiçəklənmə zamanı olduqca dekorativ mənzərə yaradır. 

Son vaxtlar aparılmış tədqiqatlar nəticəsində məlum olmuşdur 

ki, zəfərandan boyaqçılıqda 10-dan çox rəng çaları alınır [68, 

61-65]. 

Qumral əvəlik. Onun kökünün tərkibində 4,2% boyaq 

və 10,5%-ə qədər aşı maddəsi vardır. Tərkibindəki əsas boyaq 

maddəsi oksimetilantraxinondur. Bundan alınan aşı maddəsi 

çox qiymətli olub, müxtəlif dərilərin aşılanmasında istifadə 

edilir. O, dəriyə açıq qəhvəyi rəng verir. Toxumları ev quşları 

üçün yaxşı yem sayılır. 

Yumrukök əvəlik. Kök hisəsində boyaq və aşı maddə- 

ləri var. Kökləri qırmızıdan-qəhvəyi rəngə kimi çalarlarla rəng- 

lənmədə istifadə edilir. 

Turşəngvari əvəlik. Köklərinin tərkibində 3-5%-ə qədər 

flavonoid, oksimetilantraxinon, 10% - ə qədər aşı maddəsi və 

xirzofan turşusu tapılmışdır. Kənd yerlərində ev şəraitində 

hazırlanan xalçaların boyadılması üçün onun kök hissəsindən 

boyaq cövhəri hazırlayıb, yun ipi qonur, boz-qonur, açıq- qəh-

vəyi, tünd-qəhvəyi və s. rəng və çalarlara boyayırlar. Kökləri 

aşı maddəsi ilə zəngin olub, gön aşılamaq, boyaq hazırlamaq 

üçün istifadə edirlər. 

Qarağat rəvəndi. Kökümsovunda aşı maddəsi olduğu 

üçün gön-dəri sənayesində aşılayıcı kimi istifadə edilir. Tər- 

kibindəki alma turşusu mədə-bağırsaq sisteminə rahatlayıcı 

təsir edir. Nadir bitki sayılan rəvəndin çox istifadə edildiyi 

üçün, nəinki Azərbaycanda, hətta Qafqaz florasında təbii ehti- 

yatı azalmışdır. Bu bitki həm vegetativ, həm də toxumla çoxal- 

dıla bilir [184]. Getdikcə bu növün mədəni florada artırılması 

aktuallaşır. Torpağa az tələbkardır. Daşlı-çınqıllı və qayalı dağ 

döşlərində əkilməsi məqsədəuyğundur. 

Yabanı kök həm dərman, həm də tərəvəz kimi istifadə 

edilən bitkilərdəndir. Bu bitkinin kulturaya keçirilməsi barədə 

S.C.İbadullayeva bir sıra tədqiqatlar aparmışdır. Yabanı kökün 

inkişaf fazası təbii şəraitdə mədəni növə nisbətən uzun çəkir. 

Çöl şəraitində bitki avqust ayında çiçək açır, şaxtalı qışa qədər 

inkişafını davam etdirir. İkinci il isə meyvə əmələ gətirir [46]. 

Muxtar respublikada geniş yayılmışdır. Dünyanın bir sıra 

qabaqcıl ölkələrinin elmi təbabətində yabanı kökün kök, çiçək, 

toxum və yaşıl hissəsindən hazırlanan dəmləmə, tinktura və 

cövhərlərdən bir çox xəstəliklərin müalicəsində istifadə edir- 

lər. Bitkidən qazqovucu, sidikgətirici, sidik kisəsi və böyrəkdə 

yığılıb qalan qumların kənar edilməsində, mə’də-bağırsaq xəs- 

təliklərinin müalicəsində, işlədici, qurdqovucu və ürək-damar 

xəstəliklərinin müalicəsində istifadə edirlər. Hal-hazırda yaba- 

nı kökdən alınan preparatlardan istifadə edərək xərçəng xəstə- 

liyinin müalicə yolları öyrənilir. Dərinin üzərində yenicə əmələ 

gəlmiş xərçəng şişi üzərinə bitkinin yaşıl hissəsindən hazır- 

lanmış məlhəmdən qalın lay yaxıb, bağlayaraq inkişaf prosesini 

dayandırırlar. Onun mürəbbəsi əhval-ruhiyyəni yaxşılaşdırır, 

bədəni qüvvətləndirir, eyni zamanda mə’də və qaraciyər üçün 

faydalıdır. Efir yağından isə antiseptik vasitə kimi difteriya və 

streptokok çöplərinə qarşı işlədilir. Yabanı kökün toxumla-

rından hazırlanan ədviyyə tozundan ət, balıq, toyuq xörəklərinə 

qatqı kimi əlavə edilir. Çünki kök toxumunun yandırıcı 

xüsusiyyəti vardır. Məhz kökün adı oradan götürülmüşdür, 

«daukus» yunan sözü olub «dauçin» yandırmaq deməkdir. 

Toxumundan ədviyyat kimi balıq ətinin tərkibinə əlavə etdikdə 

ətin xarici görünüşü nəinki dəyişmir, hətta xoş iyə və 

iştahartırıcı xüsusiyyətə malik olur. Yabanı kök likör, araq 

istehsalında, onun efir yağından isə ətriyyatda, yeyinti və tibb 

sənayesində geniş istifadə edilir [41]. 

Soğanaqlı cacığa respublikamızın bütün rayonlarında 

rast gəlmək olar. Soğanaqlı cacıq həzmi yaxşılaşdırır, iştah 

artırır. Bitkinin efir yağı bağırsaq qurdlarının məhv 

edilməsində böyük təsirə malikdir. Bağırsaq sancılarında ağrı 

kəsici kimi ondan dəmləmə şəklində istifadə etmək əlverişlidir. 

Cacıq xoş ətirinə və tamına görə tərəvəz bitkisi kimi xörəklərin 

tərkibinə əlavə edilir [16]. 

Sərtkənar baldırğanın bütün hissələrində, o cümlədən 

toxumlarında (9,03%-ə qədər) efir yağı vardır. Yağın tərkibin- 

də olan anis aldehidi onun iyini başqa növlərdən fərqləndirir. 

Bitkidən alınan efir yağlarından bağırsaq qurdlarına qarşı, əsəb 

sistemlərini sakitləşdirmək üçün massajlarda, maddələr müba- 

diləsinin tənzimlənməsində, vannaların qəbulunda, irinli ya- 

raların sağaldılması üçün isti və soyuq kompreslərin qoyulma- 

sında istifadə edilir [45]. 

Dərman və tərəvəz kimi istifadə edilən bitkilərdən biri 

də boymadərən cinsi növləridir. Boymadərən bitkisindən alınan 

efir yağları tünd-göy və ya yaşılımtıl-göy rəngdə olurlar. Yağ- 

lar əsasən çiçək və yarpaqlardan alınır. Təzə çiçəkləyən bitki- 

nin yerüstü hissəsindən 0,07-0,13% efir yağı alınır. Quru kütlə- 

dən isə 0,25-3% efir yağı almaq mümkündür. Bu yağlardan ha- 

zırlanan preparatlardan revmatizm, sinir xəstəlikləri, qan təzyi- 

qini normallaşdırmaq, saç tökülməsinin qarşısını almaq, bağır- 

saq spazmaları zamanı istifadə olunur [143].



303 
 

Yabanı tərəvəz bitkilərinin genofondunun toplanılması 

Cəmiyyətdə yüksələn xətt üzrə gedən iqtisadi və sosial 

inkişaf əhalinin ərzaq məhsullarına olan tələbatını günü-gündən 

artırır. Ərzaq tələbatının böyük bir hissəsi bitki ehtiyatları 

hesabına ödənilir. Ona görə də cəmiyyətin hər bir üzvünün 

zəruri ərzaq məhsullarına olan təlabatının tam ödənilməsi 

qlobal və aktual problemlər sırasındadır [13, 20, 35]. Son 

dövrlərdə enerji daşıyıcılarının qiymətinin kəskin dəyişməsi, 

dünya bazarında baş verən maliyyə böhranı, əhalinin sayının 

artması ilə əlaqədar ərzaq məhsullarına tələbatın yüksəlməsi, 

iqlim dəyişkənliyi, su ehtiyatlarının məhdudluğu dünyanın bir 

sıra ölkələrində qida məhsullarının qiymətinin artmasına səbəb 

olmuş və ərzaq qıtlığı real təhlükəyə çevrilmişdir. Əhalinin saf, 

ucuz və keyfiyyətli ərzaq məhsullarına tələbatını ödəmək üçün 

yerli imkanlardan daha səmərəli istifadə etməyə böyük ehtiyac 

vardır. Bu imkanlardan biri də qida tələbatının bir hissəsinin 

yabanı flora hesabına ödəməkdən ibarətdir. 

Bitki genetik ehtiyatlarının (BGE) bu günkü vəziyyəti, 

gələcək inkişafı son onillikdə qlobal problemlər sırasındadır. 

Bu sahədə bir çox addımlar atılmış və beynəlxalq əhəmiyyətli 

sənədlər qəbul edilmişdir. Eyni zamanda Azərbaycan Respubli- 

kasında da genetik ehtiyatların toplanması, öyrənilməsi, sənəd- 

ləşdirilməsi, bərpası, çoxaldılması və in-situ, in-situ/ on-farm 

və ex-situ şəraitində mühafizəsi üzrə bir sıra uğurlar əldə 

edilmişdir. Belə ki, 1996-cı ildə akad. C.Ə.Əliyevin rəhbərliyi 

ilə Ölkə Məruzəsi hazırlanmışdır. 1998-ci ildə Ölkə Hesabatı 

hazırlanaraq BMT-nin Ərzaq və Kənd Təsərrüfatı Təşkilatına 

(FAO) təqdim edilmiş və ekspertlər tərəfindən yüksək qiymət- 

ləndirilmişdir. 2001-ci ildən ölkə Prezidentinin sərəncamı ilə 

Biomüxtəlifliyin Genetik Ehtiyatlarının qorunması və səmərəli 

istifadəsi üzrə Dövlət Komissiyası yaradılmışdır. Azərbaycan 

Respublikası 2003-cü ildən BGE sahəsində Avropada əsas rol 

oynayan  Avropa  Əməkdaşlıq  Proqramının  (ECP/GR)  tam

hüquqlu üzvü qəbul edilmişdir. 2003-cü ildə Biomüxtəlifliyin 

Genetik Ehtiyatlarının toplanması, öyrənilməsi, qorunub sax- 

lanması, onlardan ərzaq və seleksiya məqsədi ilə səmərəli 

istifadə olunmasının elmi əsaslarının işlənib hazırlanması üçün 

AMEA Genetik Ehtiyatlar İnstitutu yaradılmışdır. İnstitutda 

qısa bir vaxt ərzində Cənubi Qafqazda ilk dəfə olaraq BGE-nin 

orta və uzun müddətli saxlanması məqsədi ilə Milli Genbank 

yaradılmışdır. Eyni zamanda BGE Mərkəzi Məlumat Bazası 

təşkil edilmişdir. Həm də ex-situ kolleksiyalarında saxlanılan 

bitki nümunələrinin Mərkəzi Məlumat Bazası yaradılaraq 

Avropa İnternet Axtarış Kataloqunun (EURISCO) internet 

saytına (www.eurisco.ecpgr.org) yüklənmişdir [11, 12, 101, 

201, 218, 219]. 

Hazırda BGE-nin qarşısında duran əsas vəzifələrdən 

biri mədəni bitkilər və onların yabanı əcdadlarının genofon- 

dunun toplanması, nadir, itməkdə və nəsli kəsilməkdə olan 

növlərin öyrənilməsi, bərpası, çoxaldılması və mühafizəsini 

həyata keçirməkdir. Yabanı növlər uzunmüddətli təbii seçmə- 

nin nəticəsi olduğundan onların seleksiya işinə cəlb edilməsi 

məhsuldar yeni sort və formaların yaradılmasına və onların 

keyfiyyətli xüsusiyyətlərinin əmələ gəlməsinə səbəb olur. 

Mədəni bitkilərin yabanı növlərlə hibridləşdirilməsi yeni 

formaların yaradılmasında tükənməz ehtiyat mənbəyi olmaqla 

müasir bitkiçiliyin yüksək tələbatının ödənilməsinə cavab verir. 

Çünki hal-hazırda Azərbaycan florasında olan 5000 ali bitki 

növünün hər ondan biri itmək təhlükəsi altındadır, 547 növ isə 

nadir və məhv olmaq üzrədir [31]. Yabanı floramızın öyrənil- 

məsi, səmərəli istifadəsi, qorunub saxlanması üçün onun geno- 

fondunun toplanması və pasportlaşdırılması aktual problem- 

lərdəndir. Azərbaycan florasında aparılan tədqiqat işləri nəticə- 

sində 1500-ə yaxın dərman, 825 efiryağlı, 605 alkaloidli, 1500 

növ boyaq, 200 kauçuqlu, 400 vitaminli, 400-ə yaxın aşı 

maddəli, 800 növ yem, 600-dən çox nektarlı, o cümlədən 400 

bal verən bitki olduğu müəyyənləşdirilmişdir. Bu bitkilərdən

1400 növ dərman və 630 növ efiryağlı bitki botaniki pasport- 

laşdırılmış və bunların əsasında kompyuter məlumat bazası 

yaradılmışdır [10, 33]. Bu tədqiqat işləri digər faydalı bitkilər 

üzərində aparılması aktual problemlər sırasında durur. Yabanı 

tərəvəz bitkilərinin genofondunun öyrənilməsi, toplanması, 

bərpası və mühafizəsinə böyük ehtiyac vardır. Bu səbəblərdən 

və BGE-nin qarşısında duran vəzəfələrdən irəli gələrək 

Naxçıvan MR florasıda yayılmış yabanı tərəvəz bitkilərinin 

tədqiqinə dair elmi tədqiqat işi aparılır. Bu məqsədlə Muxtar 

respublikanın müxtəlif bölgələrinə ekspedisiyalar edilmiş, bitki 

nümunələri və toxumları toplanılmışdır. 

Ekspedisiyalar əsasən bitki toxumlarının bioloji yetiş- 

kənlik dövründə - yay və ya payızda həyata keçirilmişdir. Top- 

lanılmış nümunələr qurudulmuş, çeşidlənmiş və paketlən- 

mişdir. Növ-nümunələrin üzərində onların məxsus olduğu 

fəsilə və cins, yığıldığı ərazi, toplandığı hündürlük (d.s.), 

toplanma tarixi göstərilmişdir. 2007-ci ildə 42 növ (32 növ 

yabanı tərəvəz), 2009-cu ildə isə 78 növ-nümunə (12 növ 

yabanı tərəvəz bitkilsi) toplanaraq, orta və uzun müddət saxlan- 

maq və seleksiya işlərində ilkin material kimi istifalə etmək 

üçün AMEA Genetik Eheiyatlar İnstitutunun nəzdində fəaliy- 

yət göstərən Milli Genbanka təhvil verilmişdir. Burada həm- 

çinin bəzi yabanı tərəvəz növ-nümunələrin cüsərmə qabliyyəti 

də öyrənilmişdir. Həmçinin, bu bitkilərin pasport diskriptoru 

hazırlanmışdır. 

Muxtar respublikanın müxtəlif bölgələrindən 44 növ 

yabanı tərəvəz bitkisinin toxumları toplanaraq Milli Genbanka 

təhvil verilmişdir. Əlavə cədvəl 2-də kodlaşma üsulu ilə 

bitkilərin bioloji statusu 100 (yabanı bitki), kolleksiya mənbə- 

ləri isə 10 (yabanı məskənlər) rəqəmi ilə göstərilmişdir. Nümu- 

nələrin yerli və ingilis dilində adları göstərilmişdir. Növ-nümu- 

nələr cinslər üzrə: Rumex L-7, Tragopogon L.-3, Chenopodium 

L.-3, Heracleum L.-3, Scorzonera L.-2, Mentha L.-2 və qalan 

24 cins isə bir növlə təmsil olunur [7, 37, 62].

Mədəni bitkilərin yabanı növlərlə hibridləşdirilməsi 

yeni formaların yaradılmasında tükənməz ehtiyat mənbəyidir. 

Bitkilərin təbii genetik ehtiyatlarının etibarlı saxlanma və bərpa 

edilməsində toxumların həyat qabiliyyəti potensialının öyrənil- 

məsinin böyük əhəmiyyəti vardır. O, əmələ gələ biləcək pozul- 

malar nəticəsində saxlanılma şəraiti və müddəti ilə əlaqədar 

dəyişə bilər. Müxtəlif növlərdə bu rozulmaların xarekteri və sə- 

viyyəsi fərqlənə bilər. Toxumların həyat qabiliyyətinin funk- 

sional vəziyyətinin inteqral göstəricisi onların cücərməsidir. 

Tədqiqat materialı kimi 2007-ci ildə Naxçıvan Muxtar 

Respublikasının müxtəlf ərazilərindən toplanılmış 44 ədəd bitki 

toxumları nümunəsindən 32 ədəd toxum-nümunə seçilmişdir. 

Milli Genbanka təhvil verilmiş toxumların bir hissəsi orta və 

uzun müddətli saxlanması məqsədi ilə xüsusi saxlayıcı 

şkaflarda yerləşdirilmişdir. Genbanka daxil olmuş yabanı 

tərəvəz bitkilərinin 24 cinsinə aid 32 növünün nümunələri 

üzərində toxumların cücərmə qabiliyyəti tədqiq edilmişdir. 

Nümunələrin cücərdilməsi Perti kasacıqlarında, filtr 

kağızı üzərində 50 ədəd toxum yerləşdirməklə 2 təkrarda 

aparılmışdır. Yabanı bitki toxumlarının cücərdilməsi 25-270C 

temperatur rejmi şəraitində həyata keçirilmişdir [161]. Bəzi 

nümunələr üçün xüsusi şərait yaradılmışdır. Belə ki, Meşə 

əməköməcisi toxumları bir dəqiqə ərzində 800C qədər qızdırıl- 

mış suda saxlanılmışdır, Şəhər tərəsi və Qarağat rəvəndi nü- 

munələrinin cücərməsi dəyişkən temperatur rejmində: 6 saat 

yüksək temperaturda (300C) işıqda və 18 saat aşağı tempera- 

turda (200C) qaranlıqda təyin edilmişdir. 

Toxumların cücərmə qabiliyyəti aşağıdakı düsturla he- 

sablanmışdır [51]: 

Cücərmə qabil.= (Cücərmiş toxumlar × 100%) ÷ 

toxumların ümumi sayı

Cədvəl 19. 

Yabanı tərəvəz bitkiləri toxumlarının laboratoriya şəraitində 

cücərmə qabiliyyəti 

 

№ 
Kolleksiya 

nömrəsi 
Cins və növ 

Cücərmə 
qab. %-lə 

1 YTB01 Thalistrum minus 37,0+4,8 

2 YTB02 Amaranthus retroflexus 94,0 +2,4 

3 YTB03 Chenopodium urbicum 96,0+2,0 

4 YTB04 Rumex asetoca 93,0+2,6 

5 YTB05 Rumex asetosella 94,0+2,4 

6 YTB06 Rumex euxinus 92,0+2.7 

7 YTB07 Rumex alpinus 80,0+5,7 

8 YTB08 Aconogonon alpinum ----------- 

9 YTB09 Oxyria digyna 40,0+4,9 

10 YTB10 Rheum ribes 20,0+5,7 

11 YTB11 Malva sylvestris ------------ 

12 YTB12 Vicia nissoliana 56,0+4,9 

13 YTB13 Lathyrus miniatus 20,0+5,7 

14 YTB14 Heracleum trachyloma -------- 

15 YTB15 Heracleum pastinosifolium ------- 

16 YTB16 Chaerophyllum auereum ------------ 

17 YTB17 Laser trilobum ---------- 

18 YTB18 Cachrys microcarpa ----------- 

19 YTB19 Tragopogon marginatus 98,0+2,0 

20 YTB20 Tragopogon sosnovskyi 13,0+8,7 

21 YTB21 Tragopogon latifolius 85,0+7,9 

22 YTB22 Scorzonera leptophylla ------- 

23 YTB23 Scorzonera latifolia ------------ 

24 YTB24 Tanasetum canescens 75,0+4,3 

25 YTB25 Eshinops shaerocephalis --------- 

26 YTB26 Gundelia tournefortii --------- 

27 YTB27 Mentha aquatica 37,0+4,8 

28 YTB28 Mentha longifolia 97,0+1,7 

29 YTB29 Satureja macrantha 56,0+4,9 

30 YTB30 Eremurus spectabilis ------------ 

21 YTB31 Puschkinia scilloides -------- 

32 YTB32 Allium rotundum -------- 

Cədvəl 19-dan göründüyü kimi 32 nümunədən 14-ü 

laboratoriya şəraitində cücərməmişdir. Digər 18 nümunənin 11- 

isi üçün cücərmə qabiliyyəti yuxarı (75-98%), 3-ü orta (40-56%) 

və 4-ü üçün aşağı (13-37%) olmuşdur. Cücərmə qabiliyyəti 13- 

37% arasında tərəddüd edən 4 nümunənin soyuducuda 

saxlanması labüd deyil. Onlarm toplandığı ərazidə və ya həmin 

əraziyə yaxın bir yerdə əkilib becərilməsi məqsədəuyğundur [78, 

162]. Bu məqsədlə Gundelia tournefortii növünün toxumları 

Bioresurslar İnstitutunun Nəbatat bağında əkilib becərilmiş və 

yüksək nəticə əldə olunmuşdur. Cədvəlin təhlili gəstərir ki, 13 

nümunənin cücərmə qabiliyyəti 50%-dən yuxarı olduğundan 

onların mədəni floraya daxil edilmə imkanları daha yüksəkdir. 

Beləliklə, bu yabanı bitkilərin mədəni floraya daxil 

edilmə və seleksiya işlərində ilkin material kimi istifadə edilmə 

imkanları daha genişdir. Əldə edilən nəticələrə əsasən yabanı 

floranın genofondunun mühafizəsi sahəsində müəyyən tədbir- 

lər həyata keçirmək mümkündür. 

 

Nadir və məhvolmaya məruz qalmış növlərin 

qiymətləndirilməsi 

Müasir dövrdə təbii və antropogen amillərin təsiri nəti- 

cəsində ekoloji tarazlıq pozulmuşdur. Elmi-texniki tərəqqinin 

sürətli inkişafı insan-təbiət münasibətlərində əsaslı dəyişikliyə 

səbəb olmuşdur. İnsanların fəaliyyəti nəticəsində yaşayış 

massivlərinin genişləndirilməsi, zavod və fabriklərin tikilməsi, 

yeni emal sahələrinin yaradılması təbiətin dəyişdirilməsinə 

daha çox təsir edir. Belə ki, bu amilləin təsiri nəticəsində bio-

komplektlər təhlükə altına düşmüş, bir sıra növlərin sayının 

azalmış və ya onların nəslinin kəsilməsinə səbəb olmuşdur. Qi- 

da və digər sahələr üçün əhəmiyyət daşıyan və getdikcə azalan 

bitkilər aləmi bu gün bir ölkənin sahib ola biləcəyi əhəmiyyətli 

üstünlüklər arasında sayılmaqdadır. 

Dünyanın elm adamları yaxın gələcəkdə insanların 

ciddi bir qida və su çətinliyi ilə qarşı-qarşıya qalacağı fikirində- 

dirlər. Ölkələrin sahib olduğu bioloji müxtəliflik xüsusilə, ge- 

netik qaynaqlar mənasında böyük bir risk qarşısındadır. Bioloji 

tarazlıqların davamlılığında yabanı flora və fauna təməl rolu 

oynayır. Beləliklə, təbiətin mühafizəsi qlobal problem olaraq 

ortaya çıxmış olur. Yer kürəsində flora və faunanın mühafizəsi, 

ekoloji tarazlığın bərpa edilməsi, nadir və məhvolma təhlükəsi 

qarşısında olan növlərin qorunması üçün bir sıra tədbirlər 

həyata keçirilmişdir [79, 85, 222, 224]. 

1948-ci ildə YUNESKO-nun təşəbbüsü ilə Ətraf Mühi- 

tin Mühafizəsi üzrə Beynəlxalq İttifaq (ƏMMBİ) - Inter- 

national Union for Conservation of Nature and Natural 

Resources (IUCN) yaradılmışdır. Bu İttifaq dünyanın əksər öl- 

kələrinin dövlət, elmi və qeyri-dövlət təşkilatlarının fəaliyyə- 

tini öz ətrafında birləşdirir. İttifaqın nəzdində nadir və məhvol- 

ma təhlükəsi qarşısında olan növlər üzrə komissiya fəaliyyət 

göstərir. Bu qurumların məqsədi yoxa çıxmaq təhlükəsi altında 

olan və beynəlxalq mühafizə olunan vəhşi heyvan və bitki 

növlərinin vəziyyətinin və ehtiyatının öyrənilməsinə, təbiətin 

və təbii sərvətlərin qorunmasına dair müxtəlif tədbir və layi- 

hələrin işlənib hazırlanmasıdır. 

Nadir və yoxa çıxmaqda olan növlərə dair məlumatlar 

«Qırmızı  Kitab»da  toplanılmışdır.  İlk  rəsmi  sənəd  olan 

«Qırmızı Kitab» (Red Data Book) Ətraf Mühitin Mühafizəsi 

üzrə Beynəlxalq İttifaq tərəfindən 1973-cü ildə nəşr edilmişdir. 

«Qırmızı Kitab»da flora və faunanın iki kateqoriyası nəzərdə 

tutulmuşdur: 

1. Yoxa çıxmaq təhlükəsi altında olan növlər;

2. Nadir növlər. 

Birinisi kateqoriyaya bir sıra mənfi amillərin təsiri 

nətisəsində (tələf olması və yaşayış yerlərinin dağılması) sayı 

və arealı əhəmiyyətli dərəcədə azalan və böhran səviyyəsinə 

çatan növlər daxildir. İnsanların fəal və ağıllı müdaxiləsi 

olmadan bu növlər yaşaya bilməz. 

İkinci kateqoriyaya isə sayı azalmağa doğru meyl edən 

və kiçik sahələrdə rast gəlinən növlər daxildir. Onların 

mühafizə edilib saxlanmaı üçün bir sıra qorunma tədbirlərinin 

həyata keçirilməsi zəruridir. Az öyrənilmiş, təbiətdə sayı və eh- 

tiyatı haqqında lazımi məlumat olmayan, onların məhafizəsinin 

təşkilində çətinliklər olan heyvan və bitki növləi də nadir 

növlər həsab olunur. 

1966-cı ildən başlayaraq ayrı-ayrı dövlətlər üzrə «Qır- 

mızı Kitab»lar nəşr olunmağa başlanıldı. 1978-ci ildə nəşr 

edilmiş keçmiş SSRİ-nin Qırmızı Kitab»ına 444 növ bitki daxil 

edilmişdir. Respublikamızda təbii sərvətlərin qorunması, flora 

və faunanın mühafizəsi məqsədi ilə Azərbaycan Respublika- 

sının «Qırmızı Kitab»ı ümumimilli liderimiz Heydər Əliyevin 

25 iyul 1977-si il tarixli qərarına əsasən 1989-cu ildə nəşr edil- 

mişdir. Botaniklər nadir və yoxa çıxmaq təhlukəsi altında olan 

400 bitki növü təklif etmişlər. «Qırmızı Kitab»a qorunması 

təxirə salınmadan tələb olunan 140 bitki növü, yeni nəşrə isə 

300 növ daxil edilmişdir [3] . 

Dünyada yayılmış bitkilərin məhdud areallı növlərinin 

mühafizəsi məqsədi ilə son illərdə bir sıra tədbirlər həyata keçi- 

rilir. İlk növbədə Beynəlxaq statuslu növlər dəqiqləşdirilir. 

1994-cü ildə IUCN Şurası tərəfindən təhlükə altında olan 

növlərin «Qırmızı siyahı»sı (Red List of Threatened Species) 

tərtib edilmişdir. «Qırmızı Siyahı Kateqoriya və kriteriyaları» 

qlobal məhvolma təhlükəsi yüksək olan növləri təsnif etmək 

üçün aydın bir sistem olaraq hazırlanmışdır [205, 213, 223]. Bu 

sistemin vəzifələri aşağıdakılardır:

- Müxtəlif növləri məhvolma təhlükəsinə görə sistem- 

ləşdirmək üçün obyektiv bir üsul hazırlamaq; 

-Növlərin məhvolma təhlükəsinə təsir edən faktorları 

qiymətləndirmək; 

- Bir birindən fərqli növlərin müqayisə edə bllən sistem 

yaratmaq; 

-Təhlükə altında olan növlərin kateqoriya və kriteriyala- 

rını təsnifetmə qaydalarının düzgünlüyünü təmin etmək. 

1996-cı ildə bu sistemə əlavələr edildi. Bu sistemə görə 

bitkilərin məhvolma təhlükəsi və nadirliyi 6 kateqoriya ilə 

müəyyənləşdirilmişdir. IUCN Şurası tərəfindən 09 fevral 2000- 

ci il tarixdə 51. saylı toplantıda «Qırmızı siyahı»ya əlavə və 

dəyişikliklər edilməklə təkmilləşdirildi. Artıq 01 yanvar 2001- 

ci il tarixdən ehtibarən yeni 3.1 versiyasından istifadə edilməyə 

başlanılmışdır [187, 191, 220, 221]. Hal-hazırda təbiətdəki 

növlərin statusunu müəyyənləşdirmək üçün beynəlxalq miq- 

yasda qəbul edilmiş kateqoriyalarla bərabər, onların biomla 

olan münasibətləri də qeyd olunur. Növlərin statusunu müəy- 

yən edərkən hər şeydən əvvəl onların təbiətdəki müasir vəziy- 

yəti, limitləşdirici faktorları və digər kriteriyaları dəqiqləşdiri- 

lərək, müvafiq kateqoriya-lardan birinə daxil edilir. Yeni 

versiyada 9 kateqoriyadan istifadə edilir: 

1. Nəsli kəsilmiş (EX) 

2. Təbiətdə nəsli kəsilmiş (EW) 

3. Kritik təhlükə həddində olan (CR) 

4. Təhlükə həddində olan (EN) 

5. Həssas (VU) 

6. Təhlükə həddinə yaxın olan (NT) 

7. Aşağı təhlükə həddi altında olan (LC) 

8. Az öyrənilmiş (DD) 

9. Qiymətləndirilməmiş (NE) 

Bütün bunlarla yanaşı CR, EN və VU kateqoriyalarına 

daxil olmaq üçün IUCN-nin (2003) 3.1. versiya ilə qəbul edilən 

kriteriyalar da mövcuddur [94, 198, 199].

Yabanıı tərəvəz bitkiləri qida kimi geniş şəkildə istifadə 

edildiyindən onların təhlükə altına düşməsi və ya məhvolma 

həddi daha yüksəkdir. Ədəbiyyat məlumatlarına [93, 40-97], 

[28, 54, 86, 110, 116, 118, 150, 184] və aparılan tədqiqatlara 

əsasən muxtar respublika ərazisində yayılmış yabanı tərəvəz 

bitkilərinin nadir və yoxolma təhlükəsi altında olan növləri 

"Ətraf Mühitin Mühafizəsi üzrə Beynəlxalq İttifaq " (ƏMMBİ) 

-Тhе Wоrld Conservationн Union(İUCN) tərəfindən növlərin 

statusunu müəyyənləşdirmək üçün istifadə edilən kateqoriya, 

kriteriya və yarımkriteriyalar üzrə qiymətləndirilmişdir. 

ƏMMBİ tərəfindən "Qırmızı Siyahı"nın tərtibi zamanı kateqo- 

riya, kriteriya və yarımkriteriyaların göstərilməsində əlifba – 

rəqəmli ierarxiya sistemindən istifadə edilmişdir. Əgər birdən 

çox kriteriya müəyyənləşdirilirsə onda kriteriyalar bir-birindən 

nöqtəli vürgüllə ayrılır.(Cədvəl 20). 

Cədvəl 20. 

Nadir və məhvolma təhlükəsində olan yabanı tərəvəz 

növlərinin endemikliyi və qiymətləndirilməsi 

 

№ Bitkilər 
İUCN 

qiymətləndirmə 

1. Cachrys microcarpa EN/A2ac+C1 

2. Stenotaenia macrocarpa LC 

3. Dorema glabrum EN/A1cd+ C2ab 

4. Gundelia tournefortii LC 

5. Rheum ribes NT 

6. Urtica urens NT 

7. Prangos acaulis NT 

8. Crocus speciosus LC 

9. Scilla mischtschenkoana DD 

10. Eremurus spectabilis CR/B1ab(v)+B2ab(iv) 

11. Allium akaka EN/B1ad(ii)+C1 

12. Allium woronovii NT 

13. Arum rupicola VU/A3ab(iii)+C2ab(ii) 

14. Puschkinia scilloides CR/B1ab(v)+B2ab(iii) 

15 Humulus lupulus VU B2ab 

16 Cicer anatolicum VU B1b(i) 

17 Ferula szovitsiana VU B2ab 

18 Scorzonera latifolia LR b 

19 Tragopogon sosnowskyi VU C2a 

20 Campanula latifolia VU C2a(i) 

21 Sempervivum caucasicum LR b 

22 Orchis mascula VU A2cd 

23 Ornithogalum ponticum LR b 

Cədvəl 20-dən göründüyü kimi hər bir kateqoriyanın 

müəyyən meyarları (A, B, C) qeydə alınmışdır. 

A - meyarı o zaman tətbiq edilir ki, əgər daha yüksək 

kateqoriyanın meyarlarından heç birində 5 il ərzində qarşılan- 

mamışdır və bu zaman takson daha çox təhdid kateqoriyasın- 

dan, daha az təhdid kateqoriyasına endirilə bilir. 

B - meyarı o zaman tətbiq edilir ki, ilkin təsnifat hələ 

tam dəqiq deyil və ya yalnış hesab edilir. Bu zaman bütün qiy- 

mətləndirmələr qeyd olunmalı, hədələnən təsnifat qarşılanan 

meyarı və subkriteriyanı bəyan etməlidir. Bu zaman ən azı bir 

meyar qeydə alınmalıdır. Əgər birdən çox meyar və submeyar 

qeydə alınmışdırsa onda hər biri sadalanmalıdır. Bunlar nəzərə 

alındıqdın və qeyd olunduqdan sonra takson IUCN Qırmızı 

siyahısı üçün qəbul edilə bilər. Bəzən qeyd edilən meyar artıq 

qarşılanmır, bu zaman təhdidin daha aşağı kateqoriyasına 

yerləşdirilməlidir. Məsələn. Rehum ribes reintroduksiya edil- 

dikdən sonra əvvəlki kateqoriyadan fərqli olaraq artıq daha 

aşağı təhdid kateqoriyasına daxil edilmişdir [123]. Taksonun 

yeni statusunun aydınlaşdırılması üçün o yenidən qiymətlən- 

dirilməlidir.

C - meyarı o zaman tətbiq edilir ki, taksonun təhdid 

vəziyyətində yerdəyişmə müşahidə edilir, başqa sözlə popul- 

yasiyalar regionlarda eyni təhdid vəziyyətində deyildir. Bu 

zaman kateqoriyaların yerdəyişməsi tam dəqiqləşdirilməli və 

düzəldilməlidir. Qeyd etmək lazımdır ki, bütün bu deyilənlər 

IUCN verdiyi qanunlara tam uyğun olaraq həyata keçirilmişdir 

və aşağıda təhdid altında olan bitkilərin müasir vəziyyəti 

açıqlanmışdır. 

170. Humulus lupulus L.- Adi xamırmaya. 

Statusu: Vulnerable-VU B2ab. 

Yayılması: Respublika ərazisində yalnız Biçənək kəndi 

ətrafında və Biçənək kəndindən şimal istiqamətdəki Çirişli təpə 

dərəsində meşənin açıq sahəsindəki kiçik bir sahədə rast 

gəlinir. Məhdud areal və ya sahələrdə yayılmış, mənfi təsirlərə 

məruz qalan həssas növ kimi təbiətdə yayıldığı ərazilər və sayı 

məhdud olduğundan ehtiyatı həddən artıq azdır. Bu baxımdan 

məhv olmaq təhlükəsinə yaxınlaşır. Çoxalması: kökümsov- 

ladır. Mezofit bitki olub, topaq münbitliyinə tələbkardır. Növ 

sayının azlığı, ekoloji amillər təbii ehtiyatının azalmasına səbəb 

olan əsas faktorlardır. 

67. Cicer anatolicum Alef.- Anadolu noxudu. 

Statusu: VU B1b(i) 

Zəngəzur Milli Parkının Qapıcıq, Salvartı, Ağdaban və 

Soyuq dağ ərazilərində rast gəlinir. Orta və yuxarı dağ qur- 

şaqlarının qayalıqlarında və çınqıllı-daşlı yamaclarında rast 

gəlinir. Seyrək şəkildə yayılmışdır. Populyasiya sıxlığı aşağıdır 

İyun-iyul aylarında çiçəkləyir və iyul-avqust aylarında toxum 

verir. Kserofit bitkidir. Toxumla çoxalır. Bitkinin zəif inkişafı, 

toxumları vasitəsi ilə cücərmənin aşağı səviyədə olması və 

populyasiya saylarının azlığı nəticəsində say dinamikasının 

getdikcə azalmasına səbəb olmuşdur. Son 10 il müddətində 

təbii ehtiyatı nəzərəçarpacaq dərəcədə azalmışdır. 

99. Ferula szovitsiana DC- Soviç ilankölgəsi 

Statusu: VU B2ab

Aşağı və orta dağlıq qurşaqların əhəngli quru və otlu 

yamaclarında tək-tək və qrup halında rast gəlinir. Populyasiya 

sıxlığı aşağıdır. May iyun aylarlnda çiçəkləyir və iyul ayında 

meyvələri yetişir. Yayıldığı ərazilərin otlaq kimi istifadəsi, 

kütləvi surətdə qida və bazarlarda satış üçün toplanması nəti- 

cəsində populyasiyalarında say dinamikasının zəifləməsi son 

10 ildə təbii ehtiyatının nəzərəçarpacaq dərəcədə azalmasına 

gətirib çıxarmışdır. Toxumla çoxalan kseromezofit bitkidir. 

Növ üçün əsas məhdudlaşdırıcı amil antropogen və 

zoogen faktorlardır. Müşahidələr göstərir ki, bitki bir ildə in- 

sanlar tərəfindən iki dəfə zərər görür. Belə ki, çiçəkləməmişdən 

əvvəl saplaqlı cavan yarpaqları, sonra isə təzə çiçək zoğları 

toplanılır. Bu səbəbdən də meyvə və toxumvermə qabiliyəti 

aşağı düşdüyündən çox zəif çoxalır. 

115. Scorzonera latifolia (Fisch.& C.A. Mey.) DC.- 

Enliyarpaq təkəsaqqalı 

Statusu: LR b 

Orta dağlıq qurşaqdan subalp qurşağa qədər Havuş, 

Naxış-Nərgiz, Vənd, Tivi, Batabat və s. ərazilərdə maili, xam 

torpaqlı yamaclarda tək-tək yayılmışdır. Yayıldığı ərazilərin 

otarılması, insanlar tərəfindən toplanması nəticəsində populya- 

siyalarda say dinamikasının zəifləməsi müşahidə olunur. Növ 

üçün əsas limitləşdirici faktor antrpogen və zoogen faktorlardır. 

Əhali tərəfindən qədim zamanlardan saqqız almaq üçün istifa- 

də edilirdi. Lakin son dövrlərdə bu sahədə bitkilər demək olar 

ki, toplanılmır və ya çox zəifdir. Həmçinin, növ zoogen təsir- 

lərə az məruz qalır. Bu səbəblərdən növün “Yaşıl Kitaba daxil 

edilməsini təklif edirik. 

120. Tragopogon sosnowskyi Kuth.- Sosnovski yemliyi 

Statusu: VU C2a 

Bitki yuxarı dağlıq qurşağa qədər yayılmışdır. Əsasən 

quru çınqıllı-daşlı yamaclarda rast gəlinir. Bu ərazilərdə və otlu 

yamaclarda tək-tək yayılmışdır. Müxtəlif ərazilərdə dağınıq 

şəkildə yayıldığından, antropogen və zoogen faktorların təsiri-

nə ciddi surətdə məruz qaldığından say dinamikasının güclü 

surətdə azalması müşahidə olunur.Toxumla çoxalan bitkidir. 

166. Campanula latifolia L. - Enliyarpaq zəngçiçəyi 

Statusu: VU C2a(i) 

Meşə və subalp qurşağın yüksəkotluq və çəmənlərində 

tək-tək və ya kiçik qruplar halında rast gəlinir. Təbii ehtiyatının 

dəyişmə səbəbləri: zoogen faktorlar populyasiyalarda say- 

larının azlığına ciddi təsir göstərir, populyasiyalarının dağınıq- 

lığı, saylarının azlığı, toxumları vasitəsi ilə cücərmənin aşağı 

səviyədə olması say dinamikasının azalmasına səbəb olur. 

Mezofit bitkidir. Toxumla çoxalır. 

175. Sempervivum caucasicum Rupr.- Qafqaz qayaotu 

Statusu: LR b 

Orta dağ qurşağının qayalıqlarında, qaya və daşlar 

üzərindəki kiçik sahələrdə mövcud olan torpaqlar üzərində 

məskunlaşmışdır. İyul-avqust ayları çiçəkləyir və meyvələri 

avqust-sentyar ayları yetişir. Təbii ehtriyatının dəyişmə səbəb- 

ləri: antropogen və zoogen faktorlar populyasiyalarda sayları- 

nın azlığına ciddi təsir göstərir. 

Populyasiyalarının dağınıqlığı, saylarının azlığı, toxum- 

ları vasitəsi ilə cücərmənin aşağı səviyədə olması say dinami- 

kasının azalmasına səbəb olur. Toxumla çoxalır. Tipik kserofit 

bitkidir. 

177. Orchis mascula L. - Erkək səhləb 

Statusu: VU A2cd 

Orta dağlıq qurşağın meşələrində, kolluq və çəmənlik- 

lərdə tək-tək rast gəlinir. Dəniz səviyəsindən 2300m yüksəklik- 

lərə qədər qalxa bilir. Çoxillik bitkidir. İşıqlı meşə və kolluq- 

larda, meşə kənarlarında, meşə talalarında, çəmənlərdə və 

bataqlıqlaşmış ərazilərdə yayılmışdır. 

Yayıldığı ərazilərdə tək-tək bitir. May-iyun aylarında 

çiçəkləyir və toxum verir. Populyasiya sıxlığı çox aşağıdır. To- 

xumla və kökyumruları vasitəsi ilə çoxalır. Geofit tərəvəz, 

dərman və bəzək bitkisidir.  Mezofitdir. Antropogen təsirlər

populyasiyalarda saylarının azlığına ciddi təsir göstərir. 

Təbii səbəblər: populyasiyalarının dağınıqlığı, sayları- 

nın azlığı, toxumları vasitəsi ilə cücərmənin aşağı səviyədə ol- 

ması, yazda temperatur dəyişkənlyiy və həddən artıq quraqlıq, 

yayıldığı ərazilərin çöl donuzları tərəfindən dağıdılması, əhali 

tərəfindən kök yumrularının toplanması nəticəsində məhv edil- 

məsi və nəticədə say dinamikasının getdikcə azalması. 

188. Ornithogalum ponticum Zahar - Ponti quşsüdü 

Statusu: LR b 

Orta qurşağın meşə talalarında, otlu yamaclarda, meşə 

kənarlarında, kolluq ərazilərdə,mezofit çəmənlərdə rast gəlinir. 

Yayıldığı ərazilərdə tək-tək və ya olduqca kiçik qruplar 

halında bitir. İyun-avqust aylarında çiçəkləyir və toxum verir. 

Populyasiya sıxlığı çox zəifdir. Soğanaqlarla və toxumla çoxa- 

lır. Geofit tərəvəz və bəzək bitkisidir. Mezokserofitdir. Antro- 

pogen təsirlər populyasiyalarda saylarının azlığına ciddi təsir 

göstərir. Təbii səbəblər: populyasiyalarının dağınıqlığı, sayları- 

nın azlığı, toxumları vasitəsi ilə cücərmənin aşağı səviyədə ol- 

ması, qida bitkisi kimi həddən artıq toplanması, zoogen faktor- 

lar. Digər tərəfdən yayıldığı ərazilərin mütəmadi otarılması və 

bioloji xüsusiyyətləri ilə əlaqədar populyasiya saylarının azlığı 

nəticəsində say dinamikasının getdikcə azalması. Son 10 il 

müddətində təbii ehtiyatı nəzərəçarpacaq dərəcədə azalmışdır. 

87. Cachrys microcarpa Bieb. - Kiçiktoxum at boyanası 

Statusu: EN/A2ac;C1 

Təhlükə həddində olan kateqoriyasına daxil edilmişdir. 

Növün təbiətdə say dinamikası tam bərpa edə bilmədiyindən, 

məhv olmaq təhlükəsinin yaxınlaşdığı, lakin hazırda CR qrupuna 

aid olmadığı üçün bu qrupa daxil edilmişdir. Bununla toksonun 

təbiətdə məhvolma təhlükəsinin yüksək olduğu qəbul edilir. 

Növ üçün əsas məhdudlaşdırıcı amil antropogen təsirlər 

nəticəsində bitkilərin satış üçün kütləvi olaraq kortəbii şəkildə 

yığılmasıdır. Bitki tərəvəz kimi təzə və duza qoyulmuş halda 

istifadə edilir. Eyni zamanda bazarlarda satılır. Aparılan tədqi-



318 
 

qatlar nəticəsində yayıldığı ərazilərdə bir km2-də 5-50 bitkiyə 

rast gəlindiyi müəyyən edilmişdir. Yaşayış məntəqələrinin 3-5 

kiloietrliyində km2-ə 5-10, 5-10 kilometrliyində km2-ə 10-25, 

10 kilometrdən aralı ərazilərdə isə 25-50 bitki düşür. Bu isə 

növun təhlükə altında olduğunu göstərir. H.Z.Qasımov tərə- 

findən 2010-cu ildə ilk dəfə olaraq növün Azərbaycanın 

«Qırmızı Kitab»ına daxil edilməsi tövsiyyə edilmişdir. 

Növə Asnı (Qarabağlar), Qiblə bulağı-Ağ qaya (Havuş), 

Göynük piri, Gənzə, Salvartı (Şahbuz) və Qara dərə (Culfa) 

ərazilərində tək-tək rast gəlinir. Bitki fərdlərinə ən çox ibadət 

və inanc yerlərinin yaxınlığında təsadüf edilir. Bu isə insanların 

pir və ocaq ərazilərində olan bitki, heyvan, təbii sərvətlər, eyni 

zamanda digər əşyalara toxunmamaq, istifadə etməmək 

inancları ilə bağlıdır. 

88. Stenotaenia  macrocarpa  Freyn-İrimeyvə  steno- 

taeniya 

Statusu: LC. Nadir, Qafqaz endemidir. Aşağı təhlükə 

həddi altındadır. Kriteriya göstəricilərinə görə yuxarıdakı kate- 

qoriyalardan hər hansı birinə düşməyən, lakin populyasiyları 

nisbətən təhlükə altında olan taksonlardandır. 

D.s.-dən 1600-1900 m hündürlükdə çəmən, kolluq və 

meşə talalarında yayılmışdır. Toxumla çoxalır. Bitdiyi yerin 

dəyişməsi, nizamsız toplanması ehtiyatının dəyişməsinə səbəb 

olmuşdur. Azərbaycanın «Qırmızı Kitab»ının 1989-cu il nəşri- 

nə daxil edilmişdir. Lakin tərəvəz kimi yalnız təzə halda isti- 

fadə edilir. 

Tədqiqat apardığımız müddətdə növün yayılma sahə- 

sinin genişləndiyini, qida kimi qismən az istifadə edildiyi 

müşahidə edilmişdir. Belə ki, növ Alçalı bulaq, Dərəbiçənək 

(Havuş), Batabat meşəsi, Yarpaqlı (Başkənd), Dərəboğaz 

(Kükü), Xəzinədərə (Ərəfsə) və digər ərazilərdə güllücə və lər- 

gə cinslərinin növləri, yabanı taxılkimilərin nümayəndələri ilə 

birgə populyasiyalar əmələ gətirirlər. Bu səbəblərdən H.Z.Qa- 

sımov tərəfindən növün «Yaşıl Kİtab»a daxil edilməsi məqsə-

dəuyğun hesab edilmişdir. 

93. Dorema glabrum Fisch. et C.A.Mey. - Çılpaq 

dorema 

Statusu: EN/A1cd; C2ab 

Nəsli kəsilmək təhlükəsi olan nadir bitkidir. Təhlükə 

həddində olan kateqoriyaya aiddir. Takson çox yaxın bir 

gələcəkdə məhv olmaq təhlükəsi altındadır, həmçinin bir neçə 

illərdir ki, əvvəlki populyasiyalarına rast gəlinmir. Lakin əhali 

tərəfindən istifadə edildiyindən və sayı azaldığından bu kate- 

qoriyaya daxil edilmişdir. Eyni zamanda əldə olan dəlillər 

taksonun A-dan E-yə qədər kriteriyalara uyğunluğunu göstərir. 

Toxumla çoxalır. 600-1800 m hündürlükdə yayılmışdır. 

Azərbaycanın «Qırmızı Kitab»ına 1989-cu il nəşrinə daxil 

edilmişdir. Bitki nümunələri Zərəni stansiyası (Araz çayının 

sahili), Qaradərə, Göynük, Yeni Havuş və Hadıqayıb ərazilə- 

rindən toplanılmışdır. Tərəvəz və dərman bitkisi kimi istifadə 

edildiyindən və satışa çıxarıldığından ehtiyatı tükənmək üzrə- 

dir. Növə Darıdağda, Tənənnəm avtomobil yolunun ətafındakı 

təpəliklərdə, Naxış-Nərgizdə (Göynük) kiçik porulyasiyalar 

şəklində rast gəlinir. 

106. Gundelia tournefortii L. - Turnefor qundeliyası 

Statusu: LC 

Nadir, Ön Asiya növüdür. Biləv, Tivi, Bist, Göynük, 

Şurut, Paradaş, Qızıl Qışlaq və digər ərazilərdə yayılmışdır. Bu 

ərazilərdə növün geniş populyasiyalarıra rast gəlirnir. Aşağı 

təhlükə həddi altında olan kateqoriyadandır. Kriteriya 

göstəricilərinə görə yuxarıdakı kateqoriyalardan hər hansı 

birinə düşmür, lakin populyasiyları nisbətən təhlükə altında 

olan taksonlarlardan sayılır. Tərəvəz kimi cavan zoğları təzə 

halda soyularaq istifadə edilir. Təbii şəkildə toxumla çoxalır. 

Belə ki, iyul-avqust aylarında qutucuqlar partlayır, toxumlar 

ətrafa yayılır və ya qurumuş bitkilər yüngül olduğundan 

asanlıqla yamaclarda külək tərəfindən diyirlənir. Beləliklə, 

toxumlar əraziyə səpələnirlər və əlverişli şəraitə düşdükdə

cücərirlər. Tərəfimizdən ilk dəfə olaraq Nəbatat Bağında to- 

xumla çoxaldılmasına nail olmuşuq. Payızda ləklərə səpilmiş 

toxumlardan ilk yazda normal cücərtilər alınmışdır. T.H.Talı- 

bov və Ə.Ş.İbrahimov tərəfindən «Yaşıl Kitab»a daxil edilməsi 

təklif edilmişdir. 

22. Rheum ribes L. – Qarağat rəvəndi 

Statusu: NT. 

Nadir növdür. Azərbaycanın «Qırmızı Kitab»ınına 

1989-cu il nəşrinə daxil edilmişdir. Azərbaycanda yalnız Nax- 

çıvan MR ərazisində yayılmışdır. Təhlükə həddinə yaxın olan 

taksonlardandır. Kriteriyalarına görə qiymətləndirilən zaman 

CR, EN və VU kateqoriyalarına düşməyən, lakin yaxın gələ- 

cəkdə təhlükə altında olan taksonlar bu kateqoriyaya daxil 

edilir. Daşlı, çınqıllı yamaslarda bitir. Bu növlər xüsusi müha- 

fizə sahələrində qorunmalı, bioloji xüsusiyyətləri öyrənilmə- 

lidir. G.Ş. Şirəliyeva tərəfindən mədəni florada becərilməsinə 

nail olunmuş, Batabat ərazisində 2 hektara yaxın ərazidə yeni- 

dən bərpa edilmişdir və növün biologiyası ətraflı öyrənilmişdir. 

Qida və dərman bitkisi kimi istifadə edilməsi, yayıldığı 

sahələrin heyvanlar tərəfindən tapdanması və yeni dağ yolla- 

rının çəkilişi ehtiyatının azalmasına təsir edən amillərdir. Növə 

Vəlidağ, Qışlaq, Darıdağ, Noxuddağ ərazilərində tək-tək rast 

gəlnir. 

185. Crocus speciosus Bieb. – Gözəl zəfəran 

Statusu: LC 

Kriteriyalarına görə qiymətləndirilən zaman CR, EN və 

VU kateqoriyalarına düşməyən, lakin yaxın gələcəkdə təhlükə 

altında olan taksonlardandır. Bu bitki xüsusi mühafizə sahələ- 

rində qorunmalı və bioloji xüsusiyyətləri öyrənilməlidir. Ona 

görə də Aşağı təhlükə həddi altında olan kateqoriyaya aid edil- 

mişdir. 

Muxtar respublikanın Batabat massivi, Xəzinədərə, 

Nürgüt ərazilərində yayılmışdır. Meşə talalarında, yataq yerlə- 

rində cillər fəsiləsinin nümayəndələri ilə kiçik populyasiyalar

əmələ gətirirlər. Payızda əhali tərəfindən çiçəkləmə dövründə 

geniş şəkildə toplandığından ehtiyatı azalmışdır. Mühafizə 

edilməsi zəruridir. Həm də dekorativ bitki olduğundan yaşıllaş- 

dırma və bəzəkçilik məqsədi ilə də istifadə edilir. Bitki payızda 

çiçəklədiyindən otarılmaya daha çox məruz qalır. Kiçik Asiya 

arelı tipinə aiddir. Bitdiyi ərazilərdə mal-qaranın düzgün 

otarılmaması əsas mədudlaşdırıcı amil hesab olunur. 

85. Prangos acaulis (DC.) Bornm - Gövdəsiz çaşır 

Statusu: NT 

Həssas kateqoriyasına daxildir. Təbiətdə yaxın 

zamanlarda yüksək təhlükə altına düşmək ehtimalı vardır, lakin 

A və E meyarları CR və EN kateqoriyalarına uyğun gəlmədiyi 

üçün bu kateqoriyaya aid edilir. V.C.Hacıyev və S.H.Musayev 

tərəfindən «Qımızı Kitab»a daxil edilməsi təklif edilmişdir. 

Nadir bitkidir, eyni zamanda erkən yazda qida və əmtəə 

məqsədi ilə əhali tərəfindən kütləvi surətdə toplandığından 

ehtiyatı tükənmək üzrədir. Növ 650-1800 m hündürlükdə 

yayılmışdır. 

Havuş, Şurut, Ardıcdağ, Qaraquş yaylası, Kükü və 

digər ərazilərdə növün adi çaşırla birgə populyasiyalarına rast 

gəlmək mümkündür. Lakin toplanan zaman kök boğazından 

kəsildiyindən və çiçəkləməsinə imkan verilmədiyindən növün 

nümunələri getdikcə azalır. Bu səbəblərdən bitkinin qorunması 

vacibdr. 

59. Urtica urens L. - Dalar gicitkan. 

Statusu: NT 

Kritik təhlükə həddində olan, nadir bitkidir. Takson çox 

yaxın bir gələcəkdə məhv olmaq təhlükəsi altındadır. Muxtar 

respublika florasında çox kiçik sahələrdə rast gəlinir. Növ Biçə- 

nək, Xəzinədərə, Naxçıvan şəhər ətrafında tək-tək yayılmışdır. 

Tədqiqat müddətində növün geniş populyasiyalarına 

rast gəlinməmişdir. Tərəvəz və yem bitkisi kimi istifadə 

edilməsi ehtiyatının dəyişməsinə səbəb olmuşdur.

189. Scilla mischtschenkoana Grossh.-Mişeçko züm- 

rüdçiçəyi 

Statusu: DD 

Takson çox yaxın bir gələcəkdə təhlükə altında düşə 

bilər. Bitki ətraflı olaraq öyrənilmədiyidən Az öyrənilmiş kate- 

qoriyasına aid edilir. T.H.Talıbov tərəfindən «Qımızı Kitab»a 

daxil edilməsi təklif edilmişdir. Növ aşağı və orta dağlıq qur- 

şaqda qayaların çatları və töküntüləri arasında bitir. Əsasən 

Kotam, Gənzə, Biləv, Paradaş, Qaraquş, Demilər, Xan bulağı, 

Saatdaşı ərazilərində erkən yaz bitkiləri ilə birgə çox kiçik (25- 

30 bitki) populyasiyalar əmələ gətirirlər. 

Tərəvəz kimi yığılaraq, qurudulur və qışda istifadə 

edilir, bazarlarda ağ pəncər adı ilə və ya ələyəz kimi satılır. Bu 

amil isə bitkinin ehtiyatının azalmasına səbəb olur. 

186. Eremurus spectabilis Bieb. - Görkəmli çiriş 

Statusu: CR/B1ab (v); B2ab (ıv) 

V.C.Hacıyev və S.H.Musayev tərəfindən «Qımızı 

Kitab»a daxil edilməsi təklif edilmişdir. Erkən yazda körpə bit- 

kilər qida məqsədi ilə toplandığından çiçəkləyə bilmir. Bu 

səbəbdən də ehtiyatı getdikcə azalır. Kritik təhlükə həddində 

olan CR kateqoriyasına aid edilir. Növ əsasən Havuş, Ardıc 

dağ, Qaraquş yaylası, Qanlı göl, Batabat massivi, Xəzinədərə, 

Nürgüt ərazilərində yayılmışdır. 

Həmçinin, ot və ya erkən yaz bitkiləri, zümrüdvari puş- 

kiniya ilə birlikdə populyasiyalar əmələ gətirirlər. Əsas məh- 

dudlaşdırıcı amil antropogen təsirlər nəticəsində satış məqsədi 

ilə toplanılmasıdır. 

197. Allium akaka S.G. Cmel. -.Akaka soğanı 

Statusu: EN/B1ad(ıı); C1 

Təhlükə həddində olan kateqoriyaya aiddir. Taksonun 

təhlükəyə məruz qalması barədə kifayət qədər lazımi dəlil 

vardır, o kritik təhlükəyə məruz qalan fərd kimi E meyarını hər 

hansı bir səviyyədə qarşılayır və bu buna görə də təbiətdə 

gözdən  itmənin  yüksək  riski  altındadır.  Gözəl  görünüşlü

soğandır. Əhali tərəfindən soğanaqları yeyilir. Növə Kotam, 

Ərəfsə, Qaraquş, Saatdaşı ərazilərində rast gəlininir. 

Atropatan arealı tipinə daxildir. Muxtar respublikanın 

aşağı və orta dağlıq qurşaqlarında tək-tək yayılmışdır. Növ 

populyasiya əmələ gətirmir. V.C.Hacıyev və S.H.Musayev 

tərəfindən «Qımızı Kitab»a daxil edilməsi təklif edilmişdir. 

198. Allium woronovii Miscz. Ex Grossh.- Voronov 

soğanı.  

Statusu: (NT) 

Orta dağlıq qurşaqdan subalp qurşağadək yayılmışdır. 

Quru, çınqıllı, qayalı yamaclarda və töküntülü yerlərdə tək-tək 

bitir. Bitki adətən may-iyun aylarında çiçəkləyib toxum verir. 

Növə Şahbulaq, Qaraquş, Gilançay hövzəsi ərazilərində rast 

gəlinir. 

201. Arum rupicola Boiss. - Qayalıq danaayağı 

Statusu: VU/A3ab(ııı);C2ab(ıı) 

Həssas kateqoriyasına aiddir. Təbiətdə say dinamika- 

sını bərpa etmək mümkün deyil, məhv olmaq təhlükəsinə 

yaxınlaşır, lakin hazırda CR qrupundan deyil, ona görə də bu 

kateqoriyaya daxil edilmişdir. Bununla toksonun təbiətdə 

məhvolma təhlükəsinin yüksək olduğu qəbul edilir. Tərəvəz 

kimi erkən yazda toplanaraq, qurudulub qışda istifadə edilir, 

eyni zamanda qurudulmuş halda bazarlarda satılır. Bitkidən 

dərman məqsədilə də istifadə edilir. Bu isə əsas məhdudlaşdı- 

rıcı amildir. Növə Bağırsaq dərəsi, Xan bulağı, Ər dağı, Biləv, 

Biçənək, Nəhəcir ərazilərində kiçik populyasiyalar və ya tək- 

tək itburnu, zirinc, doqquzdon, karvanqıran kol bitkiləri altında 

rast gəlinir. Nəbatət bağında vegetativ yolla tərəvəz və nadir 

bitki kimi çoxaldılır. 

187. Puschkinia scilloides Adams - Zümrüdvari ələyəz 

Statusu: CR/B1ab(v); B2ab(ııı) 

Təbiətdə yaxın zamanlarda yüksək təhlükə altına 

düşmək ehtimalı olan taksonlardan biridir. Bitki qida məqsədi 

ilə yazda toplanaraq, çiçək zoğundan təmizlənir. Daha sonra 

saç kimi hörülərək qurudulur. Qurudulmuş məhsul qışda 

düyülü, omaclı, əriştəli və digər sulu yeməklərə əlavə edilir. 

Məhsul həm də bazarlarda satılır. Höv əsasən Günnüt, Sarıbu- 

laq, Usub yurdu, Demilər, Qaraquş yaylası, Kükü, Batabat 

massivi, Xəzinədərə, Qapıcıq ərazilərində yayılmışdır. Bitki 

yataq yerlərində, düzəngəh yamaclarda təmiz və ya qarışıq 

populyasiyalar halında bitirlər. 

O, toxum və soğanaqcıqları ilə artırılır. Əkilən toxumlar 

3- 4 ildən sonra çiçəkləməyə başlayır. Ələyəzin soğanaqları ilə 

çoxalması ən əlverişli isuldur. Belə ki, bitkilərin yerüstü hissə- 

ləri quruyana yaxın, may- iyun aylarında soğanaqlar çıxarılır 

və çeşidlənir. Əkilən soğanaqlar ikinci ildən başlayaraq çiçək 

verir. Bəzək bitkisi kimi də qiymətlidir. Mədəni floraya keçi- 

rilməsi məsləhətdir. 

Beləliklə, yabanı tərəvəz bitkilərindən 23 növ nadir və 

məhvolma təhlükəsi qarşısındadır. Bu bitkilərin mühafizəsi 

məqsədi ilə aşağıdakı tədbirlərin həyata keçirilməsi məqsə- 

dəuyğundur: 

- Növlərin toplanması və tədarükünü planauyğun, 

bioloji azalmasına zərər vermədən həyata keçirmək; 

- Növlərin yayılma sahələrini genişləndirmək, təbii 

ehtiyatlarını artırmaq üçün onları generativ və ya vegetativ yol- 

la artırmaq; 

- Tədris müəssisələrində şagird və tələbələrə bu bitkilər 

və onların mühafizəsinə dair məlumatların çatdırılması, növ- 

lərin yayıldığı ərazilərə yaxın yaşayış məntəqələrində məlumat 

lövhələrinin vurulması; 

- Mühafizə statuslu ərazilərdə (Milli Park, qoruq və 

yasaqlıqlarda) növlərin mövcud biotoplarına nəzarəti güclən- 

dirmək.

YABANI TƏRƏVƏZ BİTKİLƏRİNİN İSTİFADƏ 

İMKALARI VƏ İQTİSADİ SƏMƏRƏLİLİYİ 

 

Yabanı tərəvəz bitkilərinin əmtəə səciyyəsi 

Ərzaq təhlükəsizliyi dünyanın qlobal problemlərindən 

biridir. İnsanların saf və təmiz qidaya ehtiyacı getdikcə daha 

çox artır. Belə ki, keçid bazar iqtisadiyyatı, qeyri-sağlam 

məhsul istehlakı rəqabəti bu təlabatı daha da aktuallaşdırır. 

Cəmiyyət yabanı floranın qida bitkilərindən daha çox istifadə 

etməyə başlamışdır. Artıq bazarlarda yabanı tərəvəz bitkiləri 

təzə, duza qoyulmuş və qurudulmuş halda satılır. Yabanı 

tərəvəz bitkiləri iqtisadiyyatımızda öz mövqelərini getdikcə 

möhkəmləndirirlər. Bu bitkilərin yeni xüsusiyyətləri - əmtəə 

xüsusiyyətləri ortaya çıxır [56, 192]. 

Muxtar respublika florasında yayılmış yabanı tərəvəz 

bitkiləri də əmtəə kimi istifadə olunur. Naxçıvan MR-in iqlim 

şəraiti kəskin kontinental olduğundan qışı soyuq və uzun- 

müddətli keçir. Eyni zamanda örtülü sahələrdə və istixanalarda 

tərəvəz yetişdirmək baha başa gəldiyindən, tərəvəz məhsul- 

larına (göyərti) təlabat artır. Daxili təlabat xarici ölkələrdən 

gətirilmiş aşağı keyfiyyətli məhsullar hesabına qismən ödənilir. 

Yerli məhsul aprel, may aylarında bazarlara çıxarılır. Mədəni 

şəkildə becərilən tərəvəz məhsulları daxili tələbatı ödəmədiyin- 

dən mart ayından başlayaraq bazarlarda yabanı tərəvəz bitkiləri 

satılmağa başlayır. 2006-2015-ci illərdə ilkin yazdan başla- 

yaraq bölgənin müxtəltf rayonlarında bazarlarda və məhsul 

yarmakalarında tərəfimizdən müşahidələr aparılmışdır. İlk 

olaraq bazara cinsilim, şomu, qazayağı çıxarılır. Daha sonra isə 

körpə cacıq, çiriş, yemlik, çaşır, yarpız, güllücə (quşquyruğu), 

quşüzümü (mərəçöyürd), gicitkən və s. satılır. Bu məhsullar 

ticarət şəbəkələrində təzə halda satılır. Dörderkəkcikli spanaq, 

qızılı cacıq, qarağat rəvəndi, gövdəsiz çaşırvə s. təzə halda, 

otvari kəvər, gövdəsiz çaşır, kiçiktoxum at boyanası, çılpaq

dorema, yumru soğan duza qoyulmuş, adi əvəlik, yumrukök 

əvəlik, uzunyarpaq yarpız, ələyəz, qayalıq danaayağı quru- 

dulmuş halda kütləvi surətdə bazarlarda satılır. Aparılan baxış 

və müşahidələr nəticəsində əmtəə məqsədli yabanı tərəvəz 

bitkilərinin növ tərkibi müəyyənləşdirilmişdir. 

Cədvəl 21. 

Əmtəə xarekterli yabanı tərəvəz bitkilərinin növ tərkibi 

 

№ 
N ö v l ə  r 

Fəsilələr 
Latınca Azərbaycanca 

1. Portulaca oleracea Bağça pərpərəni Portulacaceae 

2. Stellaria media Orta cincilim 
Caryphyllacea 
e 

3. Spinacia tetrandra 
Dörderkəkcikli 
spanaq 

Chenopodiace 
ae 

4. Rumex acetosa Adi əvəlik 
 

Polygonaceae 
5. R. euxinus Yumrukök ə. 

6. R. acetosella Turşəngvarı ə. 

7. Rheum ribes Qarağat rəvəndi 

8. 
Capparis 
herbaceae 

Otvari kəvər Capparaceae 

9. 
Capsella bursa - 
pastoris 

Çoban çantası Brassicaceae 

10. Urtica dioica İkievli gicitkən 
Urticaceae 

11. U.urens Dalar g. 

12. Lathyrus miniatus Kiçik güllücə Fabaceae 

13. 
Chaerophyllum 
aureum 

Qızılı cacıq 
 

 

 

Apiaceae 

14. Prangos acaulis Gövdəsiz çaşır 

15. P.uloptera Qıvrım ç. 

16. 
Cachrys 
microcarpa 

Kiçiktoxum 
at boyanası 

17. Falcaria vulgaris Adi qazayağı 

18. 
Heracleum 
antasiaticum 

Ön Asiya 
baldırğanı 

 

19. H. pastinasifolium Sürtükyarpaq b. 

20. H. trachyloma 
Sərtkənaryarpaq 
b 

21. Dorema glabrum Çılpaq dorema 

22. 
Tragopogon. 
marginatus 

Zehli yemlik 
 

 

Asteraceae 
23. T. latifolius Enliyarpaq y. 

24. T.gramminifolius Taxılyarpaqlı y. 

25. Achillea tenuifjlia 
Nazikyarpaq 
boymadərən 

26. Ziziphora.tenuior 
Nazik dağ 
nanəsi 

Lamiaceae 

27. Satureja macrantha 
İri çiçək çöl 
nanəsi 

 

28. Mentha aquatica Su yarpız 

29. M longifolia Uzunyarpaq y. 

30. 
Eremurus 
spectabilis 

Görkəmli çiriş 
Asphodelacea 
e 

31. 
Orni)thogalum 
ponticum 

Ponti quşsüdü 
laləsi Hyacinthacea 

e 
32. 

Puschkinia 
scilloides 

Ələyəz 

33. Allium rotundum Yumru soğan Alliaceae 

34. 
Asparagus 
officinalis 

Dərman 
quşüzümü 

Asparagaceae 

35. Arum rupicola 
Qayalıq 
danaayağı 

Araceae 
 

Cədvəl 21-dən göründiyi kmi bazarlarda əmtəə kimi 

yabani tərəvəz bitkilərinin 16 fəsilə, 26 cinsə aid 35 növü 

satilir. Cinslər üzrə: Rumex-3, Tragopogon-3, Heracleum-3, 

Mentha-2, Urtica-2, qalan 21cinsin isə hər biri bir növlə təmsil



328 
 

olunur. Yabanı tərəvəz bitkiləri məhsullarının tədarük və 

istehlakı kortəbii xarekter daşısa da tələbatın ödənilməsinə 

müsbət təsir göstərir.  

Əmtəə xarekterli yabanı tərəvəz bitkilərinin fəsilə- 

lərində cins və növlərin paylanması müxtəlifdir. 

Cədvəl 22. 

Fəsilələr üzrə cins və növlərin paylanması 

 

  

 

Fəsilələr 

Cinslər Növlər 

M
iq

d
ar

ı 

(ə
d
əd

lə
) 

Ü
m

u
m

i 
sa

y
a 

g
ö
rə

 %
-l

ə 

M
iq

d
ar

ı 

(ə
d
əd

lə
) 

Ü
m

u
m

i 
sa

y
a 

g
ö
rə

 %
-l

ə 

 Portulacaceae 1 0,69 1 0,49 
 Caryphyllaceae 2 1,38 2 0,98 
 Chenopodiaceae 5 3,45 12 5,94 
 Polygonaceae 7 4,85 15 7,43 
 Capparaceae 2 1,38 2 0,98 
 Brassicaceae 15 10,35 16 7,92 
 Urticaceae 1 0,69 2 0,98 
 Fabaceae 8 5,52 9 4,46 
 Apiaceae 19 13,15 29 14,35 
 Asteraceae 24 16,60 33 16,34 
 Lamiaceae 11 7,60 13 6,43 
 Asphodelaceae 1 0,69 1 0,49 
 Hyacinthaceae 3 2,07 3 1,48 
 Alliaceae 1 0,69 9 2,86 
 Asparagaceae 1 0,69 2 0,98 
 Araceae 1 0,69 1 0,49 
 Ranunculaceae 3 2,07 4 1,98 
 Amaranthaceae 1 0,69 2 0,98 
 Malvaceae 2 1,38 3 1,48 

 Rosaceae 4 2,76 6 2,97 
 Oxalidaceae 1 0,69 1 0,49 
 Geraniaceae 1 0,69 1 0,49 
 Onaqraceae 2 1,38 2 0,98 
 Campanulaceae 2 1,38 3 1,48 
 Convolvulaceae 2 1,38 2 0,98 
 Boraginaceae 2 1,38 2 0,98 
 Scrophylariaceae 1 0,69 1 0,49 
 Plantaginaceae 1 0,69 1 0,49 
 Primulaceae 1 0,69 1 0,49 
 Cannabaceae 1 0,69 1 0,49 
 Solonaceae 1 0,69 1 0,49 
 Crassulaceae 2 1,38 3 1,48 
 Dipsacaceae 1 0,69 1 0,49 
 Colchicaceae 1 0,69 2 0,98 
 Convallariaceae 1 0,69 1 0,49 
 Alismataceae 1 0,69 1 0,49 
 Butomaceae 1 0,69 1 0,49 
 Poaceae 1 0,69 1 0,49 
 Typhaceae 1 0,69 2 0,98 
 Orchidaceae 1 0,69 1 0,49 
 Juncaginaceae 1 0,69 1 0,49 
 Cyperaceae 1 0,69 2 0,98 
 Liliaceae 1 0,69 1 0,49 
 Iridaceae 1 0,69 1 0,49 
 Lemnaceae 1 0,69 2 0,98 
 Eguisetaceae 1 0,69 1 0,49 

Cəmi 145 100 202 100 

 

Yabanı tərəvəz bitkiləri bazarlarda müxtəlif əmtəə for- 

malarında (təzə, duza qoyulmuş və qurudulmuş halda) satılır. 

Bu bitkilərin məhsuları təzə halda mart-may aylarında, duza

qoyulmuş və qurudulmuş halda isə demək olar ki, bütün il 

boyu tədavülə buraxılır. 

Duza qoyulmuş və qurudulmuş halda yabanı tərəvəz 

məhsulları uzun müddət əlavə xərc çəkmədən saxlandığı üçün 

onlar ticarət dövriyyəsində əsaslı mövqe tuturlar. Belə ki, təzə 

halda istifadə edilən yabanı tərəvəz bitkiləri məhsullarından 

fərqli olaraq bu məhsulları saxlamaq üçün soyuduculara ehti- 

yac yoxdur. Adi şəraitdə ambarlarda saxlamaq mümkündür. 

Eyni bitki məhsul müxtəlif əmtəə formasında satıla bildiyindən 

onların çeşidi artır. Bu isə bir məhsulu müxtəlif əmtəə 

formalarında realizə etməklə daha çox xalis gəlir əldə etməyə 

imkan verir. 

 

Cədvəl 23. 

Yabanı tərəvəz bitkilərinin əmtəə formaları (növlər üzrə) 

 

 

№ 
Əmtəə məqsədli növlər 

Əmtəə formaları 

Təzə 
Duza 

qoyulmuş 
Quru- 

dulmuş 

1 Portulaca oleracea  +  

2 Stellaria media +   

3 Spinacia tetrandra +   

4 Rumex acetosa +  + 

5 R. euxinus +  + 

6 R.. acetosella +   

7 Rheum ribes +   

8 Capparis herbaceae + +  

9 Capsella bursa - pastoris +   

10 Urtica dioica +   

11 U. urens +   

12 Lathyrus miniatus +   

13 Chaerophyllum aureum +   

14 Prangos acaulis + +  

15 P.uloptera + +  

16 Cachrys microcarpa + +  

17 Falcaria vulgaris +  + 

18 Heracleum antasiaticum  +  

19 H. pastinasifolium  +  

20 H.trachyloma  +  

21 Dorema glabrum + +  

22 Tragopogon.marginatus +   

23 T. latifolius +   

24 T.gramminifolius +   

25 Achillea tenuifjlia +   

26 Ziziphora.tenuior   + 

27 Satureja macrantha   + 

28 Mentha aquatica +  + 

29 M longifolia +  + 

30 Eremurus spectabilis +   

31 Ornithogalum ponticum +   

32 Puschkinia scilloides   + 

33 Allium rotundum + +  

34 Asparagus officinalis +   

35 Arum rupicola   + 

Cəmi 27 10 9 

 

Cədvəl 23-dən göründüyü kimi əmtəə məqsədli yabanı 

tərəvəz bitkilərinin 27 növü təzə, 10 növü duza qoyulumüş və 

9 növü isə qurudulmuş halda satılır. Bu bitki növlərindən 

yalnız 16-sı təzə, 4-ü duza qoyulmuş və 4-ü isə qurudulmuş 

halda, 6-sı həm təzə, həm də duza qoyulmuş, 5-i həm təzə, həm 

də qurudulmuş halda bazarlarda satılır. 

Bu bitkilər heç bir ekoloji tarazlıq gözlənilmədən əhali 

tərəfindən toplanılaraq tədavülə buraxılır. Bu bitkilərin əmtəə 

səciyəsi, məhvolma təhlükəsinin qarşısının alınması və ticarət 

dövriyyəsində davamlılığını möhkəmləndirilməsi ilə əlaqədar 

əsaslı nəticələr əldə olunmuş və konkret təkliflər verilmişdir.

Yabanı tərəvəz bitkilərinin iqtisadi səmərəliliyi 

İnsan cəmiyyətinin inkişafının bütün mərhələlərində 

məhsul istehsalının neçəyə başa gəldiyi iqtisadiyyatın əsas 

məsələsi olmuşdur. Cəmiyyətin inkişafının ilk mərhələlərində 

hər hansı məhsulun istehsalına sərf olunan xərcləri ayrı-ayrı 

istehsalçılar aşağı salmağa çalışmışlar. Təbii ehtiyatların get- 

dikcə azalması nəinki ayrı-ayrı istehsalçıları, eyni zamanda 

cəmiyyəti bu və ya digər məhsulların istehsalının neçəyə başa 

gəlməsi maraqlandırmışdır. Ən az xərc çəkməklə daha çox 

məhsul istehsal etməklə istehsalın səmərəliliyini yüksəltmək 

olar. İstehsalın səmərəliliyi daha az xərc çəkməklə daha çox 

məhsul tədarük və istehsal etmək, keyfiyyətli məhsul istehsalı 

üçün ehtiyatlardan mümkün qədər qənaətlə istifadəni təmin 

etməkdir. İstehsalın səmərəli olması hər şeydən əvvəl, daha 

ucuz, keyfiyyətli və kəmiyyətcə daha çox məhsul hazırlamaq 

deməkdir. Müəyyən miqdar məhsul istehsalı üçün nə qədər az 

maddi vəsait və əmək sərf edilərsə, nə qədər çox və keyfiyyətli 

məhsul buraxılarsa istehsalın səmərəliliyi də bir o qədər yüksək 

olar. İstehsalın səmərəliliyi olmadan iqtisadi artımı həyata 

keçirmək mümkün deyil. Əldə olunan nəticə istehsal 

xərclərindən nə qədər çox olarsa, iqtisadiyyatın səmərəliliyi də 

bir o qədər yüksək olar. Göründüyü kimi iqtisadi artımın 

başlıca meyarı səmərəlilikdir. Səmərəlilik iqtisadiyyatın hərə- 

kətverici qüvvəsidir. İstehsalın səmərəliliyinin yüksəldil- 

məsinin bir neçə amilləri və istiqamətləri vardır. Əsas istiqa- 

mətlərdən biri müasir elmi-texniki tərəqqinin nailiyyətlərindən 

hərtərəfli istifadə etməkdir. İstehsalın səmərəliliyinin yüksəldil- 

məsinə təsir göstərən amillərdən biri tədarük və istehsal sahə- 

ləri arasında əlaqələrin təkmilləşdirilməsidir. Bir-biri üçün 

məhsul istehsal edən sahələr arasında optimal nisbət yaradıl- 

malıdır. Tədarük və istehsal edilən məhsul dərhal istehlaka 

daxil ala bilmir. Onun çeşidlənməsi, qablaşdırılması, nəqliyyat 

vasitələri ilə daşınması, anbarlara yığılması və orada müəyyən

müddət saxlanılması lazımdır. Bu işlərin görülməsinə sərf 

edilən məsariflərə əlavə tədavül xərcləri deyilir. Bu xərclər də 

istehsal xərcləri ilə bağlıdır və məhsula çəkilən xərclərə əlavə 

edilir. Buna görə də insanların getdikcə artan tələbətlarını ödə- 

mək üçün daha çox məhsul istehsal etmək və istehlakın səmə- 

rəliliyini təşkil etmək lazımdır. Eyni zamanda təbii ehtiyatlar 

da məhduddur. Məhdud ehtiyatlarla artan tələbatı ödəmək çox 

çətindir. Bunun yeganə yolu ehtiyatlardan səmərəli və qənaətlə 

istifadə etməkdir. İstehlakın səmərəli təşkili tədarük və isteh- 

salın inkişafına təsir göstərən amillərdən biridir [19, 98]. 

Muxtar respublika florasında yayılmış yabanı tərəvəz 

bitkilərindən 35 növü bazarlarda satışa çıxarılır. Bu bitkilərin tə- 

darükü və satışını planlı şəkildə təşkil etməklə yüksək iqtisadi sə- 

mərə əldə etmək mümkündür. Bunun üçün ilk növbədə bitkilərin 

təbii ehtiyatını müəyyən etmək lazımdır. Aparılan tədqiqatlar 

nəticəsində 10 proritet bitkinin bioloji, istismar və illik tədarük 

ehtiyatı öyrənilmişdir. İstismar ehtiyatı hesablanmış bitkilərin 

satış qiymətləri aparılan müşahidələr zamanı müəyyən edilmişdir. 

Yabanı tərəvəz bitkiləri məhsullarının bir kiloqramının ilkin satış 

qiyməti 3-2,5 manat təşkil edir. Məhsullar bollaşdıqca və çeşid 

artdıqca satış qiyməti 2-0,5 manat arasında dəyişir. 

Cədvəl 24. 

Yabanı tərəvəz bitkilərinin iqtisadi səmərəliliyi 

1 
Allium 
rotundum 

1470,4 110 161774 22 32349 129425 400,1 

2 
Asparagus 
officinalis 

868,1 100 86810 24 20834 65926 311,6 

3 
Capparis 
herbacea 

2280,2 140 319228 27 61565 257663 418,5 

4 
Lathyrus 
miniatus 

2430,3 50 121515 12 29164 92351 316,6 

5 
Mentha 
longifolia 

1585,3 80 126824 14 22194 104630 417,4 

6 
Ornithoga 
-lum 

ponticum 

911,6 70 63812 25 22790 41022 180,0 

7 
Portulaca 
oleracea 

1584,8 120 190176 23 36450 153726 421,7 

8 
Spinacia 
tetrandra 

305,8 160 48928 29 8868 40060 451,7 

9 
Tragopog 
on 

latifolius 

3425,2 40 137008 13 44528 92480 207,7 

10 
Urtica 
dioica 

2980,4 90 268236 16 47686 220550 462,5 

Bitki məhsullarının satış qiymətləri ilk yazda yüksək, 

məhsul bollaşdıqca isə aşağı olur. Hesablamalar zamanı orta 

qiymət götürülür. İqtisadi səmərəliliyin əsas elementlərindən 

biri də məhsulun maya dəyəridir. Məhsulun tədarükünə nə 

qədər az xərc çəkilərsə, xalis gəlir də bir o qədər çox olar. 

Lakin mədəni şəkildə becəərilən bitkilərdən fərqli olaraq 

yabanı faydalı bitkilərdə toxuma, şum işlərinə aqrotexniki 

qulluq edilməsinə, suvarılmaya, xərc çəkilmir. Onları yalnız 

təbiətdən toplanmaq lazımdır. Tədarük edilmiş məhsulu satışa 

çıxartmaq üçün nəqliyyat xərcləri sərf olunur. 

Bitki məhsulları əllə toplandığından bir adam-günə 15- 

25(35) kiloqram təzə məhsul tədarük etmək mümkündür. 

Tədarük edilmiş məhsulların nəqliyyat və tara xərcləri bir

sentener məhsulun satış qiymətinin 15-20 %-ni təşkil edir [8]. 

İqtisadi səmərəliliyin hesablanması zamanı bitkilərin istismar 

ehtiyatına dair göstəricilərdən istifadə edilmişdir. Beləliklə, 

istismar ehtiyatları üzrə iqtisadi səmərəliliyi hesablanmış 

bitkilərdən əldə oluna biləcək xalis gəlir növlər üzrə aşağıdakı 

kimi olmuşdur: Dörderkəkcikli ispanaq (Spinacia tetrandra) - 

40060 manat, Bağça pərpərəni (Portulaca oleracea) - 153726 

manat, Dərman quşüzümü (Asparagus officinalis) - 65926 

manat, Otvari kəvər (Capparis herbacea) - 257663 manat, 

İkievli gicitkan (Urtica dioica) - 220550 manat, Kiçik gülülcə 

(Lathyrus miniatus) - 92351 manat, Enliyarpaq yemlik 

(Tragopogon latifolius) - 92480 manat, Uzunyarpaq yarpız 

(Mentha longifolia) - 104630 manat, Yumru soğan (Allium 

rotundum) - 129425 manat, Ponti quşsüdü (Ornithogalum 

ponticum) - 41022 manat. Rentabellik isə 180 % - 462 % 

aralığında olmuşdur.

TƏKLİFLƏR 

1. Kiçiktoxum at boyanası - Cachrys microcarpa Bieb. 

növünün ehtiyatı tükənmək üzrə olduğundan və Adi xamır- 

maya – Humulus lupulus L. növünün isə arealı və sayı məhdud 

olduğundan Naxçıvan Muxtar Respublikasının «Qırmızı 

Kitab»ının tərtib ediləcək yeni nəşrinə daxil edilməsini məqsə- 

dəuyğun hesab edirik. 

2. İrimeyvə stenotaeniya - Stenotaenia macrocarpa 

Freyn et Sint. ex Freyn subs. daralaghezica (Takht.) Takht. 

növünün yayılma sahəsi genişləndiyindən, qida kimi qismən az 

istifadə edildiyindən, bir sıra növlərlə birgə populyasiyalar 

əmələ gətirdiyindən və Scorzonera latifolia (Fisch.& C.A. 

Mey.) DC.- Enliyarpaq təkəsaqqalı isə əhali tərəfindən saqqız 

almaq üçün demək olar ki, toplanılmadığından və ya çox az 

toplanıldığından, həmçinin, növ zoogen təsirlərə az məruz qal- 

dığından “Yaşıl Kitab”a daxil edilməsini təklif edirik. 

3. Əmtəə məqsədli yabanı tərəvəz bitkilərinin təda- 

rükünü həyata keçirmək üçün ehtiyatı bol olan ərazilərdə mini 

sexlərin, istehlakı üçün isə şəhərlərdə və sanatoriya-turizm 

bazalarında kiçik market və milli mətbəxlərin yaradılması 

məqsədəuyğundur. 

4. Daxili və xarici tələbatı ödəmək və ticarət dövriy- 

yəsini möhkəmləndirmək üçün əmtəə məqsədli yabanı tərəvəz 

bitki növlərinin mədəni florada introduksiyası və çoxaldıl- 

masını həyata keçirmək məqsədəmüvafiqdir. 

5. Tədris müəssisələrində şagird və tələbələrə bu bit- 

kilər və onların mühafizəsinə dair məlumatların çatdırılması, 

növlərin yayıldığı ərazilərə yaxın yaşayış məntəqələrində mə- 

lumat lövhələrinin vurulması, əhali arasında təbliğat işlərinin 

aparılması məsləhətdir.

Sümürgənçiçəklikimilər 211 

Süsənkimilər 233 

Tərəkimilər 52 

Turşəngkimilər 106 

Üçdişkimilər 228 

Vaxtsızotukimilər231 

Zanbaqkimilər 231 

Zəngçiçəyikimilər 217 

Latınca fəsilə adları 
 

Alismataceae Vent.219 

Alliaceae J. Agardh. 239 

Amaranthaceae Juss.49 

Apiaceae Lindl. 121 

Araceae Juss. 251 

Asparagaceae Juss. 247 

Asphodelaceae Juss.235 

Asteraceae Bercht 148 

Boraginaceae Adans.211 

Brassicaceae Burnett.82 

Butomaceae Mirb. 220 

Campanulaceae Juss.217 

Cannabaceae Martinov.221 

Capparaceae Juss.80 

Caryophyllaceae Juss. 45 

Chenopodiaceae Vent. 52 

Colchicaceae DC.231 

Convallariaceae Horan. 223 

Convolvulaceae Juss.191 

Crassulaceae DC. 224 

Cyperaceae Juss. 229 

Dipsacaceae Juss. 226 

Eguisetaceae Mich..252 

Fabaceae Lindl.108 

Geraniaceae Adans. 119 

Hyacinthaceae Batsch 236 

İridaceae Juss. 233 

Juncaginaceae Rich. 228 

Lamiaceae Lindl. 196 

Lemnaceae S.F. Gray. 215 

Liliaceae Juss. 231 

Malvaceae Juss. 95 
Onagraceae Juss. 190 

Orchidaceae Juss. 227 

Oxalidaceae R.Br.118 

Plantaginaceae Juss. 194 

Poaceae Barnhart. 220 

Polygonaceae Juss.64 

Portulacaceae Juss. 43 

Primulaceae Vent. 210 

Ranunculaceae Juss. 39 

Rosaceae Adans. 102 

Scrophulariaceae Juss. 193 

Solanaceae Juss. 222 

Typhaceae Juss. 216 

Urticaceae Juss. 99 

Azərbaycanca (Cinslər və növlər üzrə) 
 

Ağəsmə - 41 

-üzümyarpaq a. - 41 

Akonoqonon - 78 

- alp a. - 78 

Alakülüng- 86 

-zərif a.- 86 

Amoria- 117 

-sürünən a.- 117 

Andız – 189 

- uca a. – 189 

Arpa – 221 

-soğanaqlı a.-221 

Asperigo- 212 

- sürtük a.- 212 

At boyanası 132 

-kiçiktoxum a. 132 

Atpıtrağı- 157 

- iri a.- 157 

- keçətüklü a.- 142 

Bağayarpağı- 195 

- iri b.- 195 

Baqəvər –219 

-bağayarpaqvari b.- 219 

Baldırğan- 135 

- sürtükyarpaq b.- 134 

- önasiya b.- 121 

- sərtkənar b.- 133 

- iriçiçək b.- 126 

Başlıot-106 

- çoxqardaş b.- 106 

Bəlğəmotu- 98 

-dərman b.-98 

Bistort – 79 

-ətrəng b.- 79 

Biyan- 114 

- tüksüz b.- 114 

Boymadərən- 159 

- nazikyarpaq b.- 160 

- adi b.- 161 

Bozalaq- 87 

-əkin bozalağı- 87 

- vəzəri b.-88 

Bulaqotu- 193 

- bulaq b.- 194 

Cacıq- 126 

- qızılı c.-126 

- soğanaqlı c.-127 

Cincilim- 46 

- orta c.-46 

Ciyən – 216 

- enliyarpaq c.- 216 

- daryarpaq c.- 194 

Çaqqal qanqalı- 161 

- adi ç. q- 161 

Çaşır- 130 

- gövdəsiz ç.-130 

- qıvrım ç.- 130 

Çəpərsarmaşığı- 192 

- adi ç. - 193 

Çərən- 63 

-hündür ç.- 63 

Çınqılotu 104 

-çay ç.- 104 

- şəhər ç.- 105 

Çiriş- 235 

- görkəmli ç.- 235 

Çöl nanəsi- 177 

- iriçiçək ç. n.- 178 



360 
 

- bağ ç.n.- 177 

Dağ keşnişi- 114 

- şüalı d. k.-114 

Dağ nanəsi- 197 

- nazik d. n.-197 

Dağ razyanəsi.- 123 

- üçdilim d. r- 123 

Dağ tərxunu – 154 

- çal d.-155 
Dalamaz – 181 

- ağ d.-181 

Danaayağı- 251 

- qayalıq d.- 251 

Danaqıran- 232 

-üçsütuncuqlu d.-232 

-radde d.- 232 

Dekuran – 80 

-sofiya d.- 80 

Dəvədabanı- 175 

- adi d.- 175 

Dişəvər – 125 

- uzunburun d.- 125 

- meşə d. -125 

Dorema- 122 

- çılpaq d.- 122 

Düyümlücə- 229 

-qafqaz d.- 229 

Duzlaq çoğanı – 54 

- avropa d. ç.- 54 

Ələyəz- 212 

- zümrüdvari ə.- 212 

Əməköməci- 85 

- alaq ə.- 85 

- meşə ə.- 86 

Ətirşah- 107 

- yumurulu ə.- 107 

Əvəlik- 61 

- adi ə.-62 

- alp ə.- 66 

- qalxanvari ə.- 63 

-qumral ə.- 65 

-turşəngvarı ə.-61 

- şomu ə.-65 

- kökyumrulu ə.- 67 

Flomoides- 186 

-yumrukök f.- 186 
Gicitkan- 89 

- ikievli g.- 89 

- dalar g.-90 

Göyək – 190 

-qırmızı g.- 190 

Gülbaba- 165 

-tüklü g.- 166 

Güləvər- 146 

- behen g.- 146 

Gülülcə-99 

- kiçik g.- 99 

- köküyumru g.- 100 

Günotu- 207 

-kürən g.-207 

Güyənə - 200 

-şərq g.- 200 

Hiletelefium- 201 

- qafqaz h.- 201 

Xamaenerion- 191 

- daryarpaq x.- 191 

Xamırmaya – 198 

- adi x.- 198 

Xəşəmbül – 104 

- dərman x.- 104 

İlankölgəsi- 126 

-soviç i.-126 

İndau- 83 

- əkin i.- 83 

İstiot (Xardal) – 81 

- çöl i.- 81 

Kalepina- 76 

- əyri k.- 77 

Kalta- 37 

-çoxləçəkli k. - 37 

-bataqlıq k.- 38 

Kasnı- 167 

-adi kasnı- 167 

Keçiməməsi- 194 

- hamar k.- 194 

Kəklikotu- 185 

-təpəli k.- 185 

Kəkrəvari – 166 

- qırğıotuvari k.- 166 

Kəvər- 72 

- otvari k.- 72 

Kleome- 73 

-bozumtul k.- 73 

Konringia- 77 

-şərq k.- 78 

Kök- 117 

- yabanı k.- 117 

Kuziniya – 163 

-xırdabaş k.- 163 

Qanqal – 170 

-bataqlıq q.- 170 

Qantəpər – 202 

-suriya q.- 203 

Qaraqaytaran-35 

-kiçik q.-36 

Qaraqınıq- 183 

- adi q.- 183 

Qaragilə- 199 

-qara q.- 199 

Qatran- 75 

- şərq q.- 75 

Qatırquyruğu- 226 

-çöl q.- 226 

Qayaotu- 201 

-şarvari q.- 201 

-qafqaz q.- 202 

Qaytarma- 92 

- düz q. - 92 

Qazayağı- 115 

- adi q.-115 

Qoyunqulağı- 43 

- italiya q.- 43 

Qıjı- 79 

-dərman q.- 79 

Qırxbuğum – 67 

- quş q.- 68 

- alp q.- 69 

Qırmızıbaş- 71 

-dırmızıbaş s. - 71 

Qundeliya- 137 

- turnefor q.- 137 

Quşəppəyi- 74 

- adi q.-74 

Quşqonmaz- 95 

-adi q.- 95 

-qarağacyarpaq q.- 96 

Quşsüdü - 213 

- ponti q.- 213 

Quşüzümü- 222 

- dərman q.- 223 

- topayarpaq q.- 222 

Quzukökəldən – 162 

- çöl q.-162 

-bostan q.- 162 



362 
 

Lərgə- 97 

- nissolian l.- 97 

Məryəmnoxudu – 185 

- skordi m.- 185 

Noxud- 98 

- anadolu n.- 98 

Novruzçiçəyi- 188 

- irikasacıqlı n.- 188 

Onaqra – 191 

- dağ o.- 191 

Oxlivə- 128 

- dəlinmişyarpaq o.-128 

Ononis- 101 

- əkin o.- 101 

Pəncər- 44 

- qara p.- 44 

- gizli p.- 45 

Pərpərən- 39 

- bağça p.- 39 

Pişiknanəsi – 182 

- pişik p.- 182 

Poruq- 187 

-dərman p.- 187 

Rəvənd (uşğun) – 58 

- qarağat r.- 58 

- türkmən r.- 60 

Sirkən (Ləbədə) -52 

- tatar s.- 52 

- türkmən s.- 53 

- bağ s.- 53 

Salaməleyküm- 205 

- lölə s.- 206 

- girdə s.- 206 

Sarmaşıq- 171 

- çöl s.- 171 

Sarımsaqotu- 82 

- dərman s.-82 

Səhləb- 203 

- erkək s.- 204 

Soğan – 214 

- akaka s.- 220 

- qarabənövşəyi s.- 216 

- qırmızı s.-218 

- paradoksal s.- 219 

- skorda s.- 216 

- tünd bənövşəyi s.- 217 

- voronov s.- 221 

- yumru s.-215 

- yalançı sarı s.-219 

Spanaq-54 

- dörderkəkcikli i.- 55 

Stenotaeniya – 118 

- irimeyvə s.-118 

Suoxu- 197 

- çətirvari s.- 197 

Südləmə - 164 

-kompas s. - 164 

Sugülü- 192 

- balaca s.- 193 

Sürvə - 184 

- ənbər s.- 184 

Şeytanqanqalı- 143 

- termer ş.- 143 

Şingillə- 163 

- çığvari ş.-163 

Şoran- 56 

-sodalı ş.- 56 

Təkəsaqqalı- 147 

- enliyarpaq t.- 147 

- xətli t.- 150 

- nazikyarpaq t.- 151 

- çal t.- 149 

Təpəotu – 81 

-şərq təpəotu - 81 

Tərə - 47 

- ağımtıl t.- 48 

- qırmızı t.- 51 

- şəhər t.- 49 

- yarpaqlı t.- 50 

- çoxtoxumlu t.- 51 

Tikanburun- 123 

-sibtorp t.- 124 
- şərq t.- 124 

Toppuztikan- 139 

- girdəbaş t.-139 

Tormeyvə - 127 

-şüyüdvari t.- 128 

Turgen – 127 

- enliyarpaq t.-127 

Turşəng- 106 

- buynuzlu t.- 106 

Turşməzə- 60 

- hündür t.- 60 

Ürəkotu- 83 

- bataqlıq ü.- 84 

Üçdiş – 204 

-bataqlıq ü.- 204 

Vəzərək- 76 

- adi v.-76 

Yalançı cirə - 129 

- daşdələn y. c.-129 

- ətirli y. c.-130 

Yarğanotu – 84 

- çöl y.- 84 

Yarpız- 179 

- su y.-179 

- uzunyarpaq y.-180 

Yemlik-153 

- enliyarpaq y.- 155 

- sosnovski y.- 154 

- taxılyarpaq y.-156 

- zirehli y. -153 

Yonca – 103 

- çəmən y.- 103 

Yovşan- 168 

- adi y.- 168 

Zəncirotu- 158 

- dərman z.-158 

Zirə - 130 

-adi z.- 130 

Zəngçiçəyi- 195 

- enliyarpaq z.- 195 

- qoğunkök z.- 195 

Zəfəran – 209 

- gözəl z.- 209 

Ziyilsəbət – 165 

- adi z.-165 

Zımbırtikan – 110 

- billardi z.- 110 

- çöl z.- 111 

- yastı z.- 112 

Zümrüdçiçəyi- 213 

- mişenko z.- 214 



 

Latınca (Cinslər və növlər üzrə) 
 

Achillea L. - 178 

-millefolium L.- 180 
-tenuifolia Lam.- 179 

Aconogonon (Meissn.) Reic 

hend.- 78 

-alpinum (All.) Schur- 78 

Alisma L. - 219 

-plantago-aguatica L.- 219 

Alliaria Heist. .- 92 

- petiolata Cavara- 92 

Allium L.- 240 

- akaka - 246 

- atroviolaceum - 245 

- fuscoviolaceum - 243 

- paradoxum -  245 

- pseudoflavum - 244 

- rotundum L.-  240 

- rubellum Bieb.-  244 

- schoenoprasum L.- 241 

-woronovii – 247 

Althaea L.- 98 
- officinalis L. - 98 

Amaranthus L.- 49 

-graecizans L.- 51 
- retroflexus L.- 49 

Amoria L.- 117 

-repens C.Presl- 117 

Anthriscus Pers.- 140 

-cerefolium Hoffm.- 140 
-sylvestris Hoffm.- 140 

Arctium L.-157 

-lappa L.- 157 

-tomentosum Mill.- 142 

Artemisia L.- 188 
-vulgaris L.-188 

Arum L.- 251 

-rupicola Boiss.- 251 

Asparagus L. - 249 

-officinalis L. - 249 

-verticillatus L.- 248 

Asperugo L. -212 

- procumbens L.- 212 

Atriplex L.- 59 

- hortensis L. – 59 

-tatarica L.- 58 

-turcomanica Boiss.- 59 

Barbarea R.Br.- 85 
- vulgaris R.Br.-85 

Bifora Hoffm. – 128 

- radians Bieb.- 128 

Bistorta Hill. - 79 

-carnea Kom. - 79 

Bunias L. – 91 

- orientalis L.- 91 

Butomus L.- 220 

-umbellatus L.-220 

Cachrys L.-132 

- microcarpa - 132 

Calepina Adans. - 86 

- irregularis Thell.- 87 

Caltha L. - 42 

- palustris L. -42 
- polypetala Hochst. - 42 

Calystegia R.Br. - 191 

- sepium (L.)R.Br. - 191 

Campanula L. - 218 

-latifolia L. - 218 

-rapunculoides L. -218 

Capparis L.-  80 
- herbacea Willd -80 

Capsella Medik- 83 

- bursa - pastoris (L.) –83 

Medik - 74 

Cardamine L. - 93 

- uligunosa Bieb. - 94 

Carduus L.- 163 

- thoermeri Weinm.- 163 

Carum L.- 146 

- carvi L. - 146 

Carthamus L – 163 

-lanatus L.- 163 
Centaurea L.-  163 

- Behen L.- 163 

Cephalaria Schrad. ex 

Roem & Schult.- 226 

-syriaca (L.) Schrad. ex 

Roem.& Schult. - 226 

Chaerophyllum L. - 126 

- aureum L.- 126 

- bulbosum L. – 127 

Chamaenerion Hill.- 214 

- angustifolium (L.)Scop.- 214 

Chenopodium L.- 53 

- album L.- 53 

- foliosum Aschers.-56 

-polyspermum L.- 57 

-rubrum L.-  56 

- urbicum L.- 55 

Chondrilla L.- 182 

- juncea L.- 182 

Chorispora R.Br.ex DC.- 86 

- tenella (Pall.)DC. -86 

Cicer L.- 110 

-anatolicum Alef.- 110 

Cichorium L. - 186 

-intybus L.- 186 

Cirsium Hill.- 190 

- elodes Bieb. - 190 

Clematis L. - 37 

- vitalba L. - 37 

Cleome L.- 82 

- canescens Stev.ex DC- 82 

Crambe L.- 84 

- orienalis L.- 84 

Conringia Adans.- 86 

- orientalis (L.) Dumort.87 

Convolvulus L.- 191 

-arvensis L. - 191 

Cousinia Cass.- 163 

- microcephala .- 164 

Crocus L. - 233 

-speciosus Bieb.- 234 

Cymbocarpum DC. ex C.A. 

Mey.- 142 

- anethoides DC.ex 

C.A.Mey.- 143 

Cyperus L. -  230 

-longus L.- 230 
-rotundus L. - 230 

Daucus L. - 131 

-corota L.- 131 

Descurainia Webb & 

Berth.- 89 

-sofia (L.)Webb. Ex 

Prantl.- 89 

Dorema D. Don- 136 

- glabrum Fisch. et 

C.A.Mey. - 136 

Echinophora L.- 138 
-orientalis Hedge et 

Lamond - 138 

-sibthorpiana Guss.- 139 

Echinops L.- 156 
-shaerosephalus L.- 156 

Echium L. - 212 

- russicum J.F.Gmel.- 212 

Eguisetum L.- 252 

-arvense L.- 252 

Epilobium L.- 213 

-montanum L. - 213 

Eremurus Bieb.- 235 

- spectabilis Bieb.- 235 

Eruca Mill. – 83 

- sativa Lam. - 83 

Eryngium L. - 123 

-billardieri Delaroche - 124 

-campestre L. - 124 
-planum L. – 125 

Falcaria Fabr. - 129 

-vulgaris Bernh - 129 

Ferula L.-141 

-szovitsiana DC-141 

Filipendula Mill.- 106 

- vulqaris Moench – 106 
- ulmaria (L.) Maxim.- 107 

Geum L.- 163 

- rivale L.- 163 
- urbanum L.- 164 

Geranium L. - 120 

- tuberosum L. - 120 

Glycurrhiza L.-114 

- glabra L.-114 

Gundelia L.- 153 

-tournefortii L.- 154 

Hemerocallis L. - 231 

-fulva (L.) L. - 232 

Heracleum L. - 133 

-antasiaticum Manden - 135 

-grandiflorm Stev..- 135 

-pastinasifolium C.Kosh- 134 
-trachyloma Fisch. et 

C.A.Mey.- 133 

Hordeum L. - 221 

-bulbosum L.- 221 

Humulus L.- 222 

- lupulus L.- 222 

Hylotelephium 

H.Ohba.- 224 

- caucasicum (Grossh.) 

H.Ohba 224 

Xanthoxalis Small - 119 

-corniculata Smal l- 119 

İnula L.- 189 

-helenium L. - 189 

Lactuca L.- 184 

-serriola L. – 184 

Lamium L.- 202 

-album L.- 202 

Lapsana L.-  184 
-communis L.- 184 

Lathyrus L.-111 

- miniatus Bleb. - 111 
- tuberosus L.- 112 

Lazer Borkh.- 137 

- trilobum Borkh. 137 

Lemna L. - 215 

- minor L.- 215 

Leontodon L. - 185 

-hispidus L.- 185 

Lepidium L. – 87 

-campestre (L.) R.Br.- 87 

- draba L. L.- 88 

Malva L.- 95 

-neglecta Wallr.- 95 
-sylvestris L.- 96 

Melilotus Hill. - 104 

- officinalis (L.) Pall.- 104 

Mentha L.- 200 

- aquatica L. –200 
- longifolia (L.) Huds.-201 

Merendera Ramond - 232 

-trigyna Starf - 232 

-raddeana Regel - 232 

Michauxia L”Her.- 217 

-laeviqata Vent.- 217 

Nasturtium R.Br.- 89 
- officinale R.Br.- 89 

Nepeta L. - 203 

- cataria L.-203 

Oxyria Hill- 60 

- digyna (L.) Hill - 60 

Ononis L.- 113 

- arvensis L - 113 

Onopordum L.- 161 

- acanthium L.- 161 

Orchis L.- 227 

-mascula (L.) L. - 228 

Origanum L. - 204 

-vulgare L.-204 

Ornithogalum L.-238 

-ponticum Zahar.-238 

Persicaria Hill. -79 

- hydropiper Spach -79 

Picris L. – 166 

-hieracioides L.- 166 

Pimpinella L.- 129 

- aromatica Bieb. - 130 
- saxifraqa L. - 129 

Phlomoides Moench-186 

- tuberosa Moench –186 

Plantago L.- 174 

- mayor L.- 174 

Polygonatum Mill. - 200 

- orientale Desf.- 200 

Polygonum L.- 75 

-alpestre C.A.Mey.- 77 

-aviculare L.-  76 

Portulaca L.- 43 
-oleracea L.- 44 

Potentilla L.-103 

- recta L. - 103 

Poterium L. - 94 

- polygamum - 94 

Prangos Lindl.- 116 

- acaulis Bornm – 116 
- uloptera DC.- 116 

Primula L. - 188 

- macrocalyx Bunge- 188 

Puschkinia Adams - 212 

-scilloides Adams - 212 

Ranunculaceae Juss-39 
Rheum L.- 65 

- ribes L.-65 

-turkestanicum Janisch.-67 

Rumex L.- 68 

- alpinus L.-74 

- acetosa L.- 69 

- acetosella L.-68 

- crispus L.- 72 

- euxinus Klok- 75 

- patientia L.- 73 
- scutatus L.- 71 

Salicornia L.- 60 

-europaea L.- 60 

Salsola L.- 62 
- soda L. - 62 

Salvia L. - 205 

- sclarea L. - 206 

Satureja L.- 198 

- macrantha C.AMey.- 199 

-hortensis L.- 198 

Scilla L.- 238 

- mischtschenkoana 

Grossh.- 239 

Scorzonera L. -165 

-leptophylla Grossh.- 169 

-latifolia DC.- 165 

-cana O. Hoff.- 166 

-laciniata L.- 167 

Sempervivum L.- 225 

- qlabrifolium Boriss.- 225 

- caucasicum Rupr. ex 

Boiss.- 226 

Silene L. -  48 
-italica (L.) Pers.- 48 

Sinapis L. - 90 

- arvensis L. - 90 

Smyrnium L.- 128 

- perfoliatum L.- 128 

Solanum L. - 222 

-nigrum L. - 223 

Sonchus L.- 181 

-arvensis L.- 181 
-oleraceus L. - 182 

Spinacia L.-61 

-tetrandra Stev.-51 

Stachys L.- 209 

-officinalis Trevis.- 209 

Stellaria L.- 46 
-media (L.) Vill.- 46 

Stenotaenia Boiss.- 118 

- macrocarpa Freyn.- 118 

Suaeda Forssk..- 63 

- altisimma (L.) Pall.-63 

Tanacetum L. - 138 

-canescens DC.- 138 

Taraxacum L. - 176 

-officinale Wigg.- 177 

Teucrium L.- 185 
- scordoides Schreb. -185 

Thalictrum L. - 39 

-minus L.-40 

Thlaspi L.- 94 

- arvense L.- 94 

Thymus L.- 207 

- collinus Bieb. –207 

Torulinium Desv. -229 

-caucasicum Palla -229 

Tragopogon L. – 170 

-gramminifolius L. - 174 

- latifolius Boiss- 173 
- marginatus Boiss.-171 

- sosnowskyi Kuth. - 172 

Trifolium L.- 115 

- pratense L. – 116 

Triqlochin L. - 228 

-polustre L.- 228 

Turgenia Hoffm.- 142 
- latifolia (L.) Hoffm.- 142 

Tussilago L. - 175 

-farfara L.- 175 

Typha L.-  216 

- angustifolia L.- 217 
- latifolia L.- 216 

Urtica L.- 100 

- dioica L.- 100 
- urens L.-101 

Veronica L. 193 

-anagallis-aquatica L. - 194 

Vicia L.- 109 

-nissoliana L.- 109 

Ziziphora L.- 197 

-tenuior L.-  197 

Xəritə-sxem 1. 2006-2016-cı illərdə edilən 

ekspedisiyaların marşurutları

1. Kiçik qaraqaytaran 2. Üzümyarpaq ağəsmə 

  
3. Çoxləçəkli kalta 4. Bataqlıq kaltası 

  
5. Bağça pərpərəni 6. Orta cincilim 

  
7. İtaliya qoyunqulağı 8. Qara pəncər

9. Gizli pəncər 10. Ağımtıl tərə 

  
11. Şəhər tərəsi 12. Yarpaqlı tərə 

  
13. Qırmızı tərə 14. Çoxtoxumlu tərə 

  
15. Tatar sirkəni 16. Türkmən sirkəni

17. Bağ sirkəni 18. Avropa duzlaq çoğanı 

  
19. Dörderkəkcikli ispanaq 20. Sodalı şoran 

  
21. Hündür çərən 22. Qarağat rəvəndi 

  
23. Türkmənistan rəvəndi 24. Hündür tuşməzə

25. Turşəngvari əvəlik 26. Adi əvəlik. 

  
27. Qalxanvari əvəlik 28. Qumral əvəlik 

  
29. Şomu əvəliyi 30. Alp əvəliyi 

